
ДЕБ О ЧА

Инсоният яратган маънавий маданият яхлит бир 
бутунликдир. Дин, фалсафа, адабиёт, санъат ва ҳока- 
зо — буларнинг ҳаммаси шу муаззам дарахтнинг шох- 
лари, унинг илдизи эса халқнинг ижоди, дунёқараши 
ва фикрий кашфиётларидир. Қайси бир халқнинг оғ- 
заки ёки ёзма ёдгорлигини олиб қарамайлик, унда бани 
башар хотирасида элас-элас сақланиб келаётган асо- 
тир-афсоналар, узоқ тарих қаъридаги ибтидоий тасав
вур ва тушунчалар, аср-асрлар давомидаги кузатишлар- 
дан ҳосил бўлмиш ҳаётий ҳикматлар қаймоғи — инсоний 
тафаккур тажрибасининг инъикосини кўрамиз. Муқад- 
дас китоблар Авесто, Ригведа, Таврот, Забур, Инжил 
ва Қуръон ҳам ана шундай минг йиллар ичида йиғилиб, 
сархилланиб, сайқал топган илмий-бадиий тафаккур 
ҳосиласи сифатида юзага келган ўлмас обидалардир. 
Шу боис бу китобларда маъно ва мазмун теран, умум
инсоний қадриятларни ҳимоя этувчи ва тарғиб қилувчи 
фалсафий хулосалар чуқур ҳам жозиб.

Улуғ тарихий бурилишлар даври мафкурасини бел- 
гилаган жахоний динлар инсоният тараққиётининг 
муайян босқичида янги маънавий-руҳий зарурат, фик
рий ва ҳиссий изланишлар эҳтиёжига жавоб тариқаси- 
да пайдо бўлганлиги сабабли маданий-маънавий ҳаёт- 
нинг ҳамма соҳасини қамраб олиб, ижодий кўтарилиш, 
тахаййўл ва тасаввуротлар олами, ақлий ва бадиий 
фаолият тарзига таъсир этиб келди. Айни вақтда инсон
нинг тўхтовсиз ижодий фаолияти динларнинғ ўзига 
таъсир ўтказиб, улардаги синкретиклик (омухталик) 
хусусиятини кучайтириб турди, янги таълимотлар, маз- 
ҳаблар, қарашлар силсиласини вужудга келтирди. Ис
лом оламида буни илми калом (мутазалия, ашъария,

«ихвонус сафо» оқимлари), илми ҳикмат (фалсафа), 
илми ваҳдат ёки илми тавҳид (тасаввуф), шунингдек, 
исмоилия, қарматия, имомия мисолида кўриш мумкин. 
«Мафкуравий демократия»га изн бергани, инсон қалби 
ва рухиятини нишонга олиб, жаҳолат ва худбинликка 
қарши ўлароқ майдонга чиққани, ахлоқий покликнн 
тарғиб этгани сабабли тасаввуф моҳиятан илму ижод 
ахлига яқин эди. Бу — бир томондан. Иккинчи томон
дан эса, шуни эътироф қилишимиз керакки, тасаввуф 
гарчи ислом бағрида ниш уриб, Қуръон ва ҳадислар 
ҳикматидан озиқланган, кўп ҳолларда шариат аҳкомига 
суянган бўлса-да, лекин у расмий диний ақидапараст- 
лик ва мутаассибликка ҳамда ҳоким табақаларнинг 
айшу ишратга ғарқ турмуш тарзи, талончилик ва ман- 
фаатпарастликка зид ўлароқ меҳнаткаш халқ норози- 
лигини ифодалаб келди. Ушбу таълимотнинг эл ораси
да ёйилиб, фикрий янгиланишларга қанот бергани, 
Ҳақ ва ҳақиқатга ташна зиёлилар юрагини банд эт- 
ганига сабаб шу. Қолаверса, тасаввуфнинг айни шаҳар 
ҳунармандлари, қадимдан маданияти ривожланиб 
келган илм-маърифат марказларида тараққий этгани 
ҳам бежиз эмас. Яна бу ўринда бир ҳодисани — яъни 
тасаввуфнинг футувват билан қўшилиб кетиш ҳодиса- 
сини ҳам қайд этиб ўтмоқ жоиздир. Футувват — (жа
вонмардлик) аҳли ўз ҳаётларини дўст — биродарлари, 
яқин кишиларининг ҳожатини чиқариш, муҳтожларга 
моддий ва маънавий ёрдам беришга бахшида этган 
одамлар бўлиб, аксар оддий халқ ичидан етишиб чир
кан ҳунармандлар, олим ва санъаткорлар эдилар. Улар 
орасида сипоҳийлар, нОхМ чиқарган паҳлавонлар ҳам 
бўлиб, шахсий ҳаётда ҳалол яшаш, зоҳиран ва ботинан 
пок булищ, нокас, номардларга яқинлашмаслик учун 
интилганлар; яширин жамиятлар тузиб, бир-бирлари- 
нинг манфаатларини ҳимоя этганлар, уюшиб, ташқи 
душманларга қарши курашганлар. Чунончи, сарбадор
лар ва Шарқдаги бошқа кўп озодлик ҳаракати намо
яндалари жавонмардлар эдилар. Улар тасаввуфни на
зарий таълимот, маслак сифатида қабул қилиб олди- 
лар, ўз навбатида кўпгина шайхлар футувват қоидала- 
рини тариқатга сингдириб юбордилар.

Шу тариқа, тасаввуф мусулмон Шарқи мамлакат
лари ижтимоий ва маънавий ҳаётига чуқур кириб бор
ди, фан, маданият ва адабиёт ривожига катта ижобий 
таъсир кўрсатди. XI асрдан бошлаб Шарқнинг деярля

барча нуфузли шоир ва ёзувчилари, мутафаккир ва 
олимлари тасаввуфдан озикланиб, унинг инсонпарвар
лик ва ҳақсеварлик ғояларидан руҳланганлар. Шуни 
назарда тутиб, атоқли олим Е. Э. Бертельс асримиз 
бошидаёқ қайд этган эди: «Тасаввуф адабиётини ўрган- 
масдан туриб, ўрта асрлар мусулмон Шарқи маданий 
ҳаёти ҳақида тасаввурга эга булиш мумкин эмас... бу 
адабиётдан хабардор бўлмасдан Шарқнинг ўзини ҳам 
англаш қийин». (Е. Э. Бертельс. Суфизм и суфийская 
литература. М., «Наука» нашриёти, 1995, 54-бет).

Тасаввуф адабиётини билиш ва урганиш учун эса 
аввало тасаввуфнинг ўзини билиш керак.

ТАРИХ ВА ТАЪРИФ

Тасаввуф тадрижий тараққиётга эга бир таълимот 
бўлиб, ислом оламида VIII асрнинг ўрталарида пайдо 
булган. Дастлаб у зох;идлик ҳаракати кўринишида кур- 
так ёяди. Гап шундаки, ҳазрати Муҳаммад Мустафо 
саллаллоҳу алайхи васаллам вафотларидан кейин 
мусулмонлар жамоаси ичида бўлиниш юз беради, ай- 
ниқса халифа Усмон замонида бойликка ружу қўйиш, 
қимматбаҳо туҳфалар билан қариндош-уруғлар, яқин 
дўст-биродарларни сийлаш расм бўлади. Уммавия ха- 
лифалиги даврига келиб эса, сарой ҳашамларн, даб- 
дабали безаклар, олтин-кумушга берилиш, хазина тўп- 
лаш авж олди. Яьни диний машгулотлар, Худо йўли- 
даги тоат-ибодат ўрнини дунёвий ишлар, дунё молига 
муҳаббат эгаллай бошлади. Бу хол диний амрларни 
адо этишни ҳар қандай дунёвий ишлар, бойликлардан 
устун қўйган эътиқодли кишиларнинг норозилигига 
сабаб бўлди. Улар орасида х.адис тўпловчи муҳаддис- 
лар, илгаридан қашшоқ бўлиб, уй-жой, мол-мулкка 
эътибор қилмаган саҳобалар ҳам бор эди. Буларнинг 
бир қисми динни химоя қилиб, очиқ курашга отланган 
бўлсалар, иккинчи кисми эса, қаноат ва зуҳдни («зуҳд» 
сўзидан «зоҳид» сўзи келиб чиққан) асосий мақсад 
қилиб олиб, сарой аҳли ва сарватдорлар, бойлар ахло- 
қига қарши норозилик белгиси сифатида таркидунёчи
лик ғоясини таргиб этиб, ижтимоий фаолиятдан бутун
лай четлашганлар, сурункали тоат-ибодат билан шу- 
ғулланганлар.

Куфа, Бағдод, Басра шаҳарларида таркидунё қил-

ган зоҳидлар кўп эди, айтиш керакки, уларнинг обрў- 
эътибори ҳам халқ орасида катта булган. Чунончи, 
Увайс Қараний, Ҳасан Басрий каби йирик суфийлар 
аслида зоҳид кишилар эдилар, шунинг учун бу зотлар- 
нинг номи шайхлар ва суфийлар ҳақидаги тазкиралар- 
да зоҳид сифатида тилга олинади, баъзи муаллифлар 
эса уларни суфийлар қаторига қўшмаганлар ҳам.

Бунинг боиси шуки, зоҳидлар узлат ва тақвони 
пеша этган бўлишларига қарамай, ишқ ва ирфон (ило- 
ҳий маърифат)дан бехабар кишилар эдилар. Улар фал
сафий мушоҳадакорлик, ажзу иродат билан маънавий- 
ахлоқий камолот сари интилиш, валилик, каромат-мўъ- 
жизалар кўрсатиш каби хислатларга эга эмасдилар. 
Зоҳидларнинг нияти ибодат билан охират мағфиратини 
қозониш, Қуръонда ваъда қилинган жаннатнинг ҳу- 
зур-ҳаловатига етишиш эди. Сўфийлар назарида эса 
жаннат умидида тоат-ибодат қилиш ҳам тамаънинг 
бир кўринишидир. Ҳолбуки, сўфий учун на дунёдан 
ва на охиратдан тамаъ бўлмаслиги керак. Ягона истак 
бу — Худонинг дийдоридир, холос.

Машҳур сўфий аёл Робиа Адвия (714—801) Танг- 
рига муножотларида нола қилиб айтар экан: «Эй Пар- 
вардигорим, эй Ери азиз, агар жаннатинг тамаъида 
тоат қиладиган бўлсам, жаннатингдан бенасиб эт, агар 
дўзахингдан қўрқиб ибодат қиладиган бўлсам, мени 
дўзах ўтида куйдир — минг-минг розиман! Аммо агар 
Сенинг жамолингни деб тунларни бедор ўтказар экан
ман, ёлвораман, мени жамолингдан маҳрум этма!»

Тангри таолога қуруқ, кўр-кўрона мутеъликнинг 
ҳожати йўқ. Худо ғазабидан қўрқибгина амри маъруф- 
ни бажариш садоқат белгиси эмас, балки риёдир. Шу
нинг учун сўфийлар: Аллоҳни жон-дилдан севиш, Унинг 
зоти ва сифатларини таниш ва билиш, кўнгилни нафсу 
ҳирс ғуборидан поклаб, ботиний мусаффо бир ҳолатда 
Илоҳ васлига етишиш ва бундан лаззатланиш ғоясини 
кенг тарғиб қилдилар. Инсон руҳи илоҳийдир ва де
мак, асосий мақсад — илоҳий оламга бориб қўшилмоқ- 
дир, дедилар.

Шу тариқа, дунёдан кўнгил узган, аммо зоҳидларга 
ўхшамайдиган, «бир назар билан тупроқни кимё эта- 
диган» (Хофиз Шерозий) зеҳну заковат, ақлу фаросат- 
да тенгсиз, аммо ўзга мутафаккирлар, файласуфлар- 
дан ажралиб турадиган, шариат илмини сув қилиб 
ичган, тоату ибодатда мустаҳкам, лекин оддий диндор-

лардан фарқланадиган ажойиб хислатли одамлар 
тоифаси пайдо булган эдики, уларни руҳ кишилари деб 
атардилар. Бундай одамларнинг феъл-атвори, юриш- 
туриши, хориқулодда (одатдан ташқари) сўзлари ва 
ишлари атрофдагиларни ҳайратга солар, баъзилари- 
нинг ғайбдан башорат берувчи кароматлари, сирли 
мўъжизалари ақлларни лол қолдирарди. Уларни аҳ- 
луллоҳ, авлиё, аҳли ҳол, аҳли ботин, арбоби тариқат, 
дарвеш, қаландар, фақир деган номлар билан тилга 
олардилар. Аммо бу тоифага нисбатан кўпроқ «сўфий» 
номи қўлланилган, чунки ушбу сўзнинг маъноси анча 
кенг бўлиб, бошқа тушунча ва атамаларни ўз ичига 
сиғдирарди.

Хўш, сўфий сўзи қаердан пайдо бўлган? Бу ҳақда 
бир неча хил қарашлар бор. Баъзилар бу сўз «саф» 
сўзидан келиб чиққан дейдилар, чунки сўфий 
Илоҳ йўлига кирганларнинг биринчи сафида турув- 
чидир. Баъзи олимлар уни «суффа» сўзидан ҳосил 
бўлган деб айтадилар: асҳоби суффа ҳазрати Пай
гамбар тириклигидаёқ тарки дунё қилган тақводор 
кишилар бўлиб, сўфийлар шуларга тақлид қиладилар, 
деб тушунтирадилар. Яна бир гуруҳ олимлар сўфий 
сўзи «сафо» сўзидан келиб чиққан, чунки бу тоифа- 
нинг қалби сидқу сафо офтобидай порлаб туради, де- 
ганлар. Яна баъзилар сўфий «суфуҳ» сўзидан ясалган, 
суфуҳ— бирор бир нарсанинг хулосасидир, бу жамоа 
хглқнинг хулосаси бўлганлиги сабабли уларни сўфий 
дега-нлар, деб ёзадилар. Сўфий сўзи «соф» сўзидан 
чиққан дегувчилар ҳам бор. Абу Райҳон Беруний бўлса 
«Осорул боқия...» асарида ушбу сўзни юнонча «суф», 
яъни файласуф сўзининг охирги қисмидан ясалган деб 
кўрсатади. Аммо кўпчилик сўфий сўзи арабча 
«сўф» сўзидан ҳосил бўлган, деган фикрни билди- 
радилар. «Сўф» сўзининг луғавий маъноси жун ва 
жундан тўқилган матодир. Сўфийлар кўп холларда 
жун чакмон ёки қўй терисидан тикилган пўстин кийиб 
юришни одат қилганлари учун уларни жун кийимли- 
лар (форсчаси пашминапўш), яъни сўфий деб юритган- 
лар. Бизнингча, шу кейинги эътимологик маъно ҳақи- 
қатга яқинроқдир, зеро, сўфий сўзининг «сўф» сўзидан 
ясалиши араб тили қонун-қоидаларига мос келади.

Агар «сўф» сўзидан сўфий ясалган бўлса, ўз нав
батида, «сўфий»дан, «тасаввуф», «мустасуф», «мутас- 
суф», «мутасаввуф» сўзлари хрсил бўлган. Мустасуф

ўзини сўфийларга ўхшатиб, тақлид қилиб юрадиган, 
аммо асл мақсади амал-мансаб, молу мулкка интилиш- 
дан  иборат бўлган кишиларга нисбатан ишлатилган сўз 
бўлса, мутассуф тариқат  ва  ҳақиқатда муайян манзил- 
ларни  эгаллаган, бироқ сўфий дараж асига  кўтарила 
олмаган кишилардир. Қалбан сўфиёна ғояларга мо- 
йил, тасаввуфни эътиқод — маслак  қилиб олган, лекин 
тариқат  амалиётини ўтамаган, расман сўфий бўлмаган 
одамлар эса мутасаввуф бўлиб ҳисобланганлар. Сў- 
фийларнинг ўзини ҳам Ҳусайн Воиз Кошифий «Футув- 
ватномаи султоний» номли асарида уч гуруҳга а ж р а т 
ган: муоширлар, мутарасмлар, муҳаққиқлар. Муошир- 
л ар  — тариқат аҳлининг мухлислари. Улар дарвеш лар- 
га  муҳаббат билан қарайдилар, дарвеш лар суҳбатида 
иштирок этадилар, уларнинг хизматларини баж аради- 
л ар  ва савобга ўзларини шерик деб биладилар. «Мута- 
расм» сўзининг маъноси расму русумга эргашувчи д е 
мак, аммо мутарасмлар дарвешларнинг одатларига 
зоҳиран тақлид қилсалар-да, ботинан ҳол талабгори- 
дирлар  ва шу тоифага ихлослари туфайли илоҳий файз- 
дан  баҳраманддирлар.

М у ҳ ақ қ и қ л ар — Ҳ аққа етганлар, уларни олий мар- 
табали  сўфийлар деб таъриф лаш  мумкин. Ҳақиқий 
авлиёлар, шайхи муршидлар шулар ичидан етишиб 
чиққан. Бу ўринда муҳаққиқ сўфийларнинг нажиб си
фатлари  хусусида тўхтаб ўтиш жоиз деб ҳисоблаймиз.

Аввало шуни таъкидлаш  керакки, чин сўфий ўзлик- 
дак  ва фоний дунёдан кечган ва Ҳ ақ бақосида ўзлиги- 
ни қайта топган зот бўлиб, суратда бандаю, маънида 
озод кишидир. Сурат — ташқи кўринишда банда бу
лиш — жисм-танани Илоҳ тоатига бағишлаш бўлса, 
маънида озодлик-ботинни барча алоқалардан тозалаб, 
руҳни ҳур ва пок сақлаш  демак. Сўфийга хеч бир н ар 
са ва ҳеч бир киши қарам  бўлмаслиги; унинг ўзи ҳам 
ҳеч бир нарсанинг ва ҳеч бир одамнинг қарами бўл- 
маслиги керак. Баҳоуддин Н ақш банд  айтганларидай:

Хечи мо нею ҳечи мо кам не,
Аз пани ҳеч-ҳсчи мо ғам не,
Ж анда бар пушту пушт-гуристон,
Рузе, ки ми рем мо, ҳеч мотам не.

Маъноси: Ҳеч нарсамиз бўлмаганлиги учун ҳеч ка- 
мимиз йўқ, ўша «хеч», яъни нарса кетидан қувиб, ғам  
хам чекмаймиз. Эгнимизда — жанда, орқамизда — гў- 
ристон, биз вафот этган кун ҳеч бир мотамнинг ҳ ам  
кераги йўқ.

Сўфийнинг озодлиги деганда тасаввуф аҳли солик- 
нинг башарий сифатлардан мутлақ қутулиши ва ило- 
ҳий фикр сифати бўлмиш пок руҳ кўринишида истиғно 
олами — Тангри таоло оламининг заруратлари  бепоён- 
лигини куллан идрок этишини англаганлар. Сўфий ян а  
«сирри соф, ақли етук, муҳаббат ахлига дил боғлаганэ 
(Кошифий) бўлиши, нафасидан бедардлар қалби бедор 
бўлмоғи керак. Сўфийлар руҳоният билан суҳбат қура- 
диган, кайҳону ф ал ак  асроридан мужда келтирадиган, 
фақрни ихтиёрий равишда бўйинга олиб, табиий ахлоц- 
ни тарк  эта бориб, илоҳий ахлоқни касб этувчи, эзгулик 
йўлида жонини фидо қилувчидирлар, улар борлиқ в а  
йўқляк, замон ва макондан хориж, азалу  абадни бир- 
лаштирган м укаррам зотдирлар. Бу  ўринда ҳ азр ат  
Абдураҳмон Жомийнинг «Суҳбатул аброр» достонида 
сўфийга берган таърифини келтирмоқчимиз, ўйлаймиз- 
ки, бу қуйма ҳикматлар сўфийлар хислатини ёрқинроқ 
Фчишга ёрдам беражак:

Завқи сўфигари ар ҳаст туро,
Бояд аз хеш назар бает туро.
Суфий он аст, ки аз худ растает,
Аз нэку частау аз бад растает.
Зодаи кавну зи кавн озода,
Банди хастиву эи хастй сода.
Бо изофат зи изофат берун,
В-аз масофат зи масофат берун.
Дар мако ; 1 неву макон аз вай пур,
Дар замон неву замон аз вай пур.
Азалашро ба абад чанге не,
Абадашро зи азал нанге не.

Не зи адзор дар у таъсире,
Не дар атвор аз у тағйире.

Маъноси: (Агар сенда сўфийлик завқи бўлса, сен 
ўзингнн унутишинг керак; ўзингга боқма, ўзгага боқ. 
Сўфий ўзидан қутулган, яхшиликдан сакраб  ўтиб, ёмон- 
ликдан озод бўлган одамдир. У дунёнинг фарзанди.

аммо дунёдан озоддир, борлиқнинг тузоғидаю, лекин 
борлиқдан халосдир. О ртиқчаликлар (моддийлик) би
лан бирга, бироқ ортиқчаликлардан таш қарида; масо- 
ф ада  туриб, масоф алардан  ташқаридир. У м аконда 
эмас, (макондан таш қарида),  аммо макон, яъни дунё 
ундан тўла, у замондан таш қарида, лекин замон —  
вақт у билан бирга. Унинг азали ва абадияти орасида 
зиддият йўқ, абадияти азалидан ор қилмайди. Д авр -  
ларнинг айланиши, утиши унга таъсир этмайди, унинг 
сийрати замонлар айланишидан ўзгармайди).

Ана шундай, даврларнинг алмашиниши, шохлар- 
нинг ўзгариши, сиёсату раёсат  дарвеш сўфийнинг эъти- 
қодига, хулқига таъсир килмаслиги керак, сўфий м ай
д а  манфаатлар, одамларнинг кундалик ташвишлари* 
гина эмас, умуман фоний дунёнинг гаму муаммолари- 
дан устун турадиган, тафаккурининг сатҳи ф а л а к л а р  
қадар  қамровли, қалбида маънолар булоги қайнаб  
турган комил инсон ҳисобланган.

Бундай кароматли инсонларни халқ азиз-гвлиё, 
қудсий нафасли кишилар сифатида алоҳида эъзсзла-  
гян B v япт.ттяп ат^о^ь^агилао онги ва шууоига каттикJ  - — - _l' ~ ^ ~Г' * Г J  J  г  * *

таъсир ўтказганлар ва маънавият султонлари бўлиб 
майдонга чиққанлар. Уларнинг сўзи ва ҳаракати, хис- 
лати ва ахлоқи ҳаммага ибрат қилиб кўрсатилган- 
Ж ахоннинг бутунлиги, ободонлик ва осойишталик 
Парвардигор файзини етказувчи шу табаррук зотлар- 
нинг дуоси, хайрли ишларига вобаста деб қаралган . 
Ш у аснода авлиё-анбиёнинг меросхўри — давомчиси 
деган акида шаклланган. Яъни гарчи Пайгамбари охир 
замон М ухаммад саллаллоҳу алайҳи васалламдан  ке
йин пайгамбар келмаса-да, аммо қутби киром валилар  
ҳар замонда пайдо бўлиб, халқни ислом ҳақиқатлгрига  
ҳидоят этадилар, тўғри йўлга бошлайдилар. Чунончи,. 
улуғ шоир Хусрав Д еҳлавий ўз пири Низомиддин Ав- 
лиёни шундай кишилардан деб таъриф этади ва «Мат- 
лаъул  анвор» достонида бундай ёзади:

Нури жаҳон аз қадами авлиёст,
Жонн назар дар жасади тўтиёст.

(Кўзнинг равшанлиги тўтиё вужудида бўлганидай* 
жаҳоннинг нури авлиё қадамидандир).

Демак, авлиё — жахоннинг нури, инсонлар кўзининг 
гавҳари. Авлиё Мустафонинг изидан борган ва унинг 
нафасидан баҳраманд одам:

Роҳраве, к-ў ба тариқи сафо,
Рафта қадам бар қадами Мустафо.
Сирати маймун-ш бад-ин парварий- 
Нусхаи дебочаи пайғамбарий.

Низомиддин Авлиё сафо йўлида юрувчи шундай 
бир зотки, Мустафо орқасидан қадам -бақадам  бора
ди. Унинг бундай парвариш топган саодатли сийрати 
пайғамбар дебочасининг нусхасидир).

Алишер Навоий ҳам Баҳоуддин Н ақш банд  ва Аб- 
дурах.мон Жомийни гарчи Хусрав Деҳлавий каби пай- 
ғам бар  давомчиси деб атамаса-да, лекин уларни «мур
шиди офоқ», «кошифи асрори илоҳ», барча иш лардан  
хабардор кароматли ва пок ниятли зотлар сиф атида 
таъриф-тавсиф этади. М асалан , Баҳоуддин Н ақш банд :

Мулки жаҳон мазраи деҳқони ул.
Балки жаҳон мулки нигаҳбони ул.

Иўқ мамоликка нигаҳбон бўлиб,
Борча салотин уза султон булиб...

Ҳақ сўзин элга қилурда адо,
Тенг кўрунуб олдида шоҳу гадо.

(«Ҳайратул аброр»дан)

Бу ф ақат  шоирларнинг ҳаяж онли таъриф-тавсифи 
эмас, албатта. Буни ўрта асрлар кишисининг таф аккур  
тарзи  ва дунёқараши ифодаси деб билмоқ керак. Сўфий 
ва дарвеш лар ҳақиқатан ҳам катта нуфуз ва обрўйга 
эга эдилар. Муқтадир шайхларгина эмас, қаландар- 
лар, эшонлар, мажзуб, «девоналар», оддий дарвеш лар- 
ни ҳам одамлар хурмат қилганлар. Шунинг натижаси 
ўлароқ, дарвешлик ҳаракати  кенг қулоч ёйган, дар- 
вешлик удумлари шаклланиб, дарвеш лар алоҳида бир 
тоифа — табақа сифатида ж ам иятда муҳим ўрин эгал- 
лаган.

Бироқ бу бирданига юзага келган ҳаракат  эмас, ай 
тиб ўтганимиздай, тасаввуф ва дарвеш лик ҳаракати  
узоқ тадрижий тарихга эга. Олимлар тасаввуф т ар и 
хини дастлаб икки даврга аж ратадилар : биринчиси — 
зоҳидлнк даври, иккинчиси — орифлик ва ошиқлик 
даври, Сўфийларнинг ўзини ҳам ориф суфийлар, зоҳид

сўфийлар, ринд сўфийлар, факир суфийлар, файласуф 
сўфийларга аж ратиш  мумкин.

Зоҳидлик даври сўфийлари (чунончи: Иброҳим Ад- 
ҳам, Ҳасан Басрий, Абуҳошим Куфий ва бош қалар) 
тақво ва парҳезкорликни бош мақсад деб билган бўл- 
салар, кейинги давр сўфийлари тафаккурий-шуурий 
ривожланиш — яъни дунёни ва Илоҳни билиш, таниш- 
ни асосий мақсад  деб хисоблаганлар. Биринчи даврни 
тасаввуфнинг ибтидоий даври («аввалги давр») сифа
тида тилга оладилар. Орифлик даври деб атаганимиз 
иккинчи давр ҳам (бу IX аср ўрталаридан бошланади) 
бир неча босқичларга эга. Чунончи, IX— X асрлар — 
хонақоҳларнинг пайдо бўлиши, тариқат русумларининг 
ш аклланиш даври. XI—XII асрлар — тасаввуф мактаб- 
лари, силсилаларнинг таркиб топиш даври. Бунда 
Миср, Багдод, Басра, Бухоро, Нишопур, Термиз, Б алх  
ш аҳарлари  тасаввуф ва тариқат  м арказлари  сифатида 
муҳим рол ўйнаган. Н атиж ада Миср, Хуросон, Мова- 
роуннаҳр, Ироқ ва Туркистон мактаблари шуҳрат топ
ган.

XIII аср — XIV аср бошлари тасаввуф тарихида 
алоҳида бир маҳсулдор даврдир. Бу  даврга келиб, т а 
саввуф ҳам назарий-илмий нуқтаи назардан, ҳам ам а
лий ҳаракатчилик нуктаи назаридан ўзининг юксак чўқ- 
қисига кўтарилган эди. Тасаввуф адабиётининг гуллаши 

ҳам шу даврга тўғри келади. Айниқса Муҳийиддин И бнал 
Арабий, Яҳъё Суҳравардий, Н ажмиддин Кубро синга
ри мутафаккир шайхлар, Фаридиддин Аттор, А ҳмад 
Яссавий, Ж алолиддин Румий каби улуғ сўфий шоир
лар  тасаввуф илмининг доирасини кенгайтирдилар, уни 
ф алсаф а ва ҳикмат билан бойитдилар. Агар IX—XI 
асрларда тавҳид асосларини чуқурлаштиришга катта 
эътибор берилиб, тасаввуфнинг фано ва бакр каби 
тушунчалари, Ҳ аққа восил бўлиш майли шиддат билан 
таргиб  килинган бўлса, XIII аср ўрталаридан  бошлаб, 
тафаккурий-ақлий йўналиш етакчилик қила бошлади. 
Б у  фалсафий оқим тасаввуф тарихида «ваҳдатул ву
жуд» номи билан шуҳрат топди. Сўфийлар энди кои
нот тузилиши, одамларнинг хусусиятлари, олам ва 
одам муносабатлари, комил инсон англамлари билан 
бош қотирадиган бўлдилар. Н атиж ада  Ибн Арабий ва 
Ж алолиддин Румий каби зотларнинг асарларида бутун 
бир фалсафий тизим ўз ифодасини топди, улар илоҳий 
каш фу каромат, руҳий-психологик ҳолатлар, ботиний

латиф ликлар  билан бирга реал инсоний ҳаёт ҳақида 
ҳам ж уда кўп ажойиб фикрларни баён этдилар. Ш ун
дай килиб, тасаввуф Ш арқ фикрий тараққиётидаги кўп 
асрлик таж рибаларни  ўз ичига қам раб  олиб, уни ри
вожлантирди, дин ва  ф алсафа, ҳикмат ва ваҳдат, ка
лом ва ҳадис илмларини бирлаштирди, илоҳий илм лар 
билан дунёвий илмларни ўзаро боғлашга ҳаракат  қил- 
ди. Н ати ж ад а  тасаввуф Ш арқ кишисининг таф аккур  
тарзи ва ахлоқ нормасини белгилайдиган ҳодисага ай
ланиб қолди.

Тасаввуф тарихига назар таш лар  эканмиз, ислом 
динидаги мазҳаблар , қараш лар хилма хиллиги суфий
л ар  ҳаёти ва дунёқарашига ҳам инчунун таъсир этиб 
турганини кўрамиз. Хусусан, сунний ва шиа мазҳабла- 
ри орасидаги кураш сезиларли из қолдирган. Эрон 
олимлари, жумладан, «Тасаввуф истилоҳлари ш арҳи» 
(Теҳрон, 1347 ҳижрий йили) номли қомус муаллифи 
Сайид Содиқ Гуҳарин тасаввуфнинг пайдо булиши ва 
қарор топишида шиа мазҳаби қараш ларининг таъсири 
борлигини таъкидлайди. Бошқа бир қатор олимлар 
юнон фалсафаси, қадимги зардуштийлар, хинд фалса- 
фий-асотирий қарашларининг ролини кўрсатадилар. 
Тасаввуф амалиёти ва фалсафасида бу булокларнинг 
сам арали  таъсири бўлиши мумкинлигини юқорида қайд  
этиб ўтгандик. Бу ерда эса, биз бошқа нарсани таъкид- 
ламоқчимиз: биринчидан, исломий тасаввуф ўзи ўзлаш - 
тирган ж амики нарсаларини ислом руҳида қайта иш
лаб, шариатга мувофиклаштирган. Иккинчидан, биз 
айтмокчи фикр шуки, шиа ва сунний мазҳаблари  ора- 
сидаги кураш тасаввуф силсилаларининг йўналишла- 
рини белгилаган. Чунончи, тапфурия, суҳравардия, 
ҳулулия, фирдавсия каби силсилалар кўпроқ шиачи- 
ликка мойил бўлсалар, яссавия, нақш бандия сулукла- 
ри сунний мазҳабида мустаҳкам турган тари қатлар  
эди. Ҳазрати Баҳоуддин Нақшбанднинг асосий ж идду  
жаҳди ҳам тасаввуф ва тариқатни сунний мазҳабига 
мослаштириш, уни шиачиликка хос ж аҳру  самоълардан  
тозалаш дан иборат бўлган. Н атиж ад а  нақшбандия сун
ний мазҳаблн аҳоли орасида чуқур ёйилган.

Аммо Нажмиддин Кубро асослаган кубравия сил- 
силасида шиа ва сунний мазҳабидаги  кишилар бирга 
таълим олардилар. Чунки улуг шайхнинг ўзлари маз- 
ҳаб ва маслакларга эътибор қилмаган. Н аж м иддин  
Кубро вафотидан кейин эса шогирдларнинг бир қисми

сунний тариқатига (Сайфиддин Бохарзий каби), бир 
қисми эса шиа асосидаги тариқатларга  (Саъдиддин 
Ҳамавий каби) қўшилиб кетганлар.

Ш у каби Ж алолиддин Румий асос солган м авлавия 
мазҳаби ҳам сунний йўналишдаги тариқат  бўлса-да, 
лекин диний ва мазҳабий айирмалар уларда у қадар  
аҳамиятли бўлмаган. Бугина эмас, Румий умуман дин- 
ларнинг ўзини ҳам бир-биридан устун қўймай, уларни 
Тангри сари олиб борадиган турли йўллар деб қара- 
ган. Бу  ҳақда  ҳали батафсилроқ тўхтаб ўтамиз.

Тасаввуф тарихи ҳақида гапирар эканмиз, ҳазрати  
Баҳоуддин Н ақш банддан  кейинги даврни ҳам баҳола- 
шимиз лозим бўлади. XV—XVI асрлар М овароунаҳр ва  
Хуросонда нақшбандия тўла тантана қилиб, гуллаган 
давр бўлади. Айниқса, Х ожа Аҳрори Валининг амалий 
ва Маҳдуми Аъзам-Аҳмади Хожагонинг илмий фаоли- 
ятлари туфайли нақшбандия мустаҳкамланди, нуфузи 
ошди ва Ҳиндистон, Арабистон ерларига етиб борди, 
Туркияга тарқалди.

Н ақш бандиядан кейин тасаввуф тарихида бошқя 
силсила вужудга келган эмас. Эрон ва Ҳиндистонда 
айрим янги тариқатлар  ш аклланган, лекин улар шо- 
хобчалар бўлиб, тасаввуф учун янги назарий ва ам а 
лий йўналиш бермади. Умуман XV асрдан кейин т асав 
вуфнинг назарий-фалсафий жиҳати сўна бошлади. 
Маҳдуми Аъзам рисолалари нақшбандия ақидаларини 
ш арҳлаш  ва чуқурлаштиришдан иборатдир. Ҳиндистон- 
да бир қадар тафаккурий силжиш бўлган. Ж ум ладан , 
«ваҳдатуш шуҳуд», «ваҳдати мавж уд» оқимларини янги 
фалсафий оқимлар деб қараш  мумкин. Мирзо Бедил 
ижодига бу қараш ларнинг таъсири бор. Яъни унда б а р 
ча илмларни инсон шахси билан боғлаш, инсон ва 
унинг руҳини тадқиқ этишга уриниш бўлган. Бироқ, ба- 
рибир XV асрдан кейинги даврда  илгари тўпланган 
таж рибани  ўзлаштириш, ш арҳу тафсир қилиш ва тар- 
ғиб этиш билан шуғулланилди. Шунинг учун энг тоза 
ва журъатли  фикрларни биз IX—XIII асрларда яша* 
ган сўфийларда учратамиз. Тасаввуфнинг классик д ав 
ри ҳам шу даврдир.

Тасаввуф ғояларининг сарчаш малари  устида баҳс 
бўлганидай, биринчи сўфийлар ким эди, деган саволга 
ҳам турли хил ж авоблар  мавжуд. Ҳусайн Воиз К ош и
фий «Футувватномаи султоний» асарида («Мерос наш-

риёти, 1994) келтириладиким, биринчи суфии О дам  
алайҳиссаломнинг фарзандларидан бири Ш иш деган  
киши эди. У оқ пустин кийиб юрган учун шу номни 
олганди. Алишер Навоийнинг «Насойимул муҳаббат» 
асарида биринчи сўфий сифатида ҳазрати П айгам бари- 
мизнинг замондоши ва муҳиби Увайс Қараний ти лга  
олинади. Лекин Абдурахмон Жомийнинг «Н афаҳотул 
унс» асарида биринчи марта эл орасида сўфий л ақаб и  
билан шуҳрат қозонган киши Абуҳошим Куфий экан 
лиги айтилган. Уни Абул^ошим Ас сўфий Ал Куфий 
ҳам дейдилар. Жомийнинг ёзишича, Абуҳошим Сў- 
фиёни Саврий деган бошқа бир атоқли дарвеш билан 
замондош бўлган экан. Сўфиёна Саврий ҳижрий 191 
(милодий 807) йилда оламдан ўтган. Абдуҳошим эса 
Гуҳариннинг маълумотига қараганда 788 йилда ваф от 
этган. («Шарҳи истилоҳоти тасаввуф», I жилд. М уқад- 
дима, 5 5 -бет). Сўфиёна Саврий дейди: «Мен Абуҳо- 
шимни кўрганимга қадар сўфий нима эканини билмас 
эдим ва унгача ҳам зуҳд ва муомала ва вараъда , т а 
ваккул тариқи ва муҳаббат тариқида собит бузургвор- 
лар  бор эдилар, лекин аввал кишиким уни сўфий деб 
атадилар  ул эди ва унгача бирор кишини бу ном би
лан  атамаган эдилар. («Нафахотул vhc», Тошканд, 
1913, 2 7 -бет).

Р ам л а  шаҳрида бино этилган биринчи хонақоҳни 
ҳам Абуҳошим қурдирган дейдилар. Аммо Ж омий ш у 
муносабат билан бошқа бир ривоятни келтиради, чу 
нончи: насроний амирлардан бири овга чиқади, саҳро- 
д а  иккита одам икки томондан рўбарў келиб, бир-бир
л ар и  билан қучоқлашиб кўришадилар ва егуликларини 
ўртага қўйиб овқатланадилар. Сўнгра хайрлашиб, ик- 
киси икки томонга йўлида давом этади. Буни кузатиб 
турган амир уларнинг ҳаракатларига қизиқиб қолиб, 
бирини тўхтатиб сўрайди: «Сен қучоқлашиб кўришган 
одам ким эди?» Дарвеш  жавоб беради: «Билмадим». 
Амир яна сўради: «Сенинг киминг бўларди?» Д арвеш  
деди: «У менга ҳеч ким эмас». Амир яна сўрадики: «У 
қаердан?» Д арвеш  деди: «Билмадим». Ш ундан кейин 
насроний амир деди: «Бас, сизларни бир-бирларингиз- 
га  боғлаган бу улфатчилик қаердан пайдо бўлди?» 
Д арвеш  деди: «Бу — бизнинг тариь^атимиз».

Насроний амир дарвешга қараб, сизларнинг ўтириб 
суҳбатлаш адиган жой-манзилларинг йўқ экан, мен сиз-

л ар га  бир жой қуриб берай, деди ва Р ам л а  ш аҳрида 
хонақоҳ бино қилди.

Ушбу ривоятни Абдураҳмон Жомий Абуҳошим Ку
фий муносабати билан келтиради. Шунга асосланиб, 
Абуҳожимни биринчи хонақох кўрган сўфий сифатида 
тилга оладилар.

«Абуҳожим насроний роҳиблар каби узун жун ки
йим кийиб юрар ва ҳамиша тақво билан кун ўтказар- 
ди». (Гуҳарин, кўрсатилган асар, 5 3 - бет). Сайид Содиц 
Гуҳарин бундан таш қари Ж обир бин Ҳаён (822 йилда 
вафот этган) ва Абдак Сўфий (821 йилда вафот эт ган )- 
ларни  ҳам дастлабки сўфийлар сифатида тилга олади. 
Шуни ҳам қайд этиш керакки, тасаввуф аҳли чор ёри 
узом ва Расулуллоҳнинг яқин саҳобаларидан Салмон 
Форсий билан Имом Ж а ъ ф ар и  Содиқни сўфийлик ва 
валийлик хислати кўринган улуғ инсонлар сифатида 
эҳтиром билан тилга оладилар. М азкур зотлар инчу- 
нун ж авонмардларнинг пирлари сифатида ҳам зикр 
этилади. Бежиз эмаски, кўп сўфийлар ўз ш а ж ар а л а -  
рини шу уч зотга ёхуд буларнинг бирови воситасида 
М уҳам м ад саллаллоҳу алайхи васалламга олиб бориб 
боғлайдилар. Чунончи, «Назмул силсила» асари муал
лифи Васлий Самарқандий (XIX аср охири XX аср 
бошларида яш аб ижод этган) ургутлик Эшони Вали- 
хон силсиласини ёзар экан, ул кишининг сўфийлик нис- 
батини қуйидагича белгилаб чиқади: ҳазрати М ухам 
мад Расулуллох.дан Абубакри Сиддиқ разияллоҳу ан- 
xvra, ул кишидан Салмон Форсийга, ул жанобдан Имом 
Қосим р ази яллоҳу таолога, ул жанобдан Имом Ж а ъ -  
ф ар  Содиққа, ул жанобдан Султон Абуязид Бистомий- 
га, ул ж анобдан Абулҳасан Харақонийга, ул ж анобдан  
Хожа Али Формадийга, ул ж анобдан Хожа Юсуф Ҳа» 
мадонийга, ул жанобдан  Х ожа Абдухолиқ Ғиждувоний- 
га, ул ж анобдан Хожа Ориф Ревгарийга, ул ж анобдан  
Хожа М аҳмуд Анчир Фағнавийга, ул жанобдан Х ожа 
Али Рометанийга, ул жанобдан  Хожа М уҳаммад Бо- 
бойи Самосийга, ул жанобдан  Сайид Амир Кулолга, 
ул жаиобдан Хожа Баҳоуддин Н ақш банд ҳазратлари- 
га, ул ж анобдан Хожа М уҳаммад Алоуддин Атторга, 
ул ж анобдан Хожа Яъқуби Чархийга, ул ж анобдан  
Хожа Убайдуллоҳ Аҳрори Валига, ул жанобдан Х ож а 
М ухаммад Зоҳидга, ул ж анобдан  Хожа Дарвеш га, ул 
ж анобдан Хожа Амкангийга, ул жанобдан Х ожа Му- 
ҳам м ад Боқийбиллоҳга, ул ж анобдан  Хожа Аҳмад

Форуқ-Имоми Раббонийга, ул ж анобдан  Хожа М ухам
мад  Саидга, ул жанобдан Хожа А бдулаҳадга, ул ж а 
нобдан Хожа М ухаммад Обидга, ул жанобдан Х ож а 
М уҳам мад Мусохонга, ул жанобдан Хожа М ухам м ад  
Сиддиқга, ул жанобдан Мавлоно Ҳусайнга, ул ж ан о б 
дан Мавлоно М ирмуҳаммад Иброҳимга, ул жанобдан 
ҳазрати  Эшон Хожа Валихонга суфийлик нисбаси ўтиб 
келган. Д емак, накшбандия силсиласи Салмони Фор
сий ва Абубакри Сиддиқ орқали П айғам барим изга 
олиб бориб уланган.

Ш у зайлда, тасаввуф тарихи ислом тарихи билан 
бирга ривожланиб, ислом маданияти ва маъриф атига 
улкан ҳисса бўлиб қўшилди. Агар дастлабки  пайтларда 
Куфа, Басра ва Бағдод ш аҳарларида саноқли д а р а ж а 
да  зоҳид ва сўфийлар яшаган бўлса, бора-бора мусул
мон оламида шайху машойихлар, сўфий-дарвешлар 
қаландарларнинг сони кўпайди, юқорида айтганимиз- 
дай, бу ўзига хос бир ҳаракатга  айланди. Биргина Аб- 
дураҳмон Жомийнинг «Нафаҳотул унс минал ҳазаро- 
тул қулс» номли китобида 664 та шайху сўфийнинг 
номи зикр этилади. Бу  XV асргача яш аб  ўтган атоқли 
сўфийлар тазкираси, ваҳбланки кўпларнинг номи Ж о 
мий китобида зикр этилмаган, Навоий уларнинг бир 
қисмини «Насойимул муҳаббат» асарига киритган. Ш у
лардан  юздан ортиқроғи Туронзаминда етишиб чиққан 
бузургворлар ҳисобланади. XV асрдан кейин ҳам яна 
қанча азизу авлиё яшаб ўтгандир.

Тасаввуф тарихи ҳақидаги қисқача нигоришимиз 
(обзор) ниҳоясига етар экан, яна бир нуқтани таъкид- 
ламоқчимиз: тасаввуфда турли йўналишлар, яъни зо- 
ҳидона тасаввуф, орифона тасаввуф, ошиқона тасав
вуф ва риндона тасаввуф оқимлари бўлгани каби 
сўфийлар ҳам турли қараш ларга  эга бўлган ҳар х и лт а -  
биатли кишилар эдилар. Улар орасида зоҳидлар, мўъта- 
дилорифлар, исёнкор ошиқлар, м аж зуб  девоналар, дар- 
бадар қаландарлар , донишманд файласуф ларни  кўра- 
миз.

«Мавлоно Ж алолиддин, унинг ҳаёти, ф алсафаси, 
асарлари» номли китоб муаллифи, туркиялик олим 
Абдулбоқий Гўпёнарли сўфийларнинг саккиз тоифаси- 
ни ажратиб кўрсатади. Чунончи:

1. Ҳаёт ва дунё лаззатларига  қаттиқ  боғланган су
фийлар. Улар гуноҳу савоб, исён ва  ахборни арзимас, 
ортиқча деб биладилар. Ш аръий ам рлар  ж ам и ят  ин-

тизоми учундир, бизга у тааллукли эмас, биз завқу 
ҳол  кишиларимиз, тақводан  халосмиз деб ўйлай- 
дилар-

2. Коинотни Парвардигор зоти олами тажаллиси- 
нинг сурати деб биладиган сўфийлар. Улар дунёни 
нақш  ва ранглардан иборат деб билиб, бутун оламни 
эса Парвардигорнинг зотидан иборат деб ҳисоблайди- 
л ар .  Уларнинг фикрича, М утлақ илоҳ дунё суратида 
таж ал л и й  этибдур ва моҳият Унинг Узидир. Ош иқ ва 
М аъ ш у қ  ҳам Удир, демак ҳақиқий қибла ҳам  Унинг 
Узидир.

3. Ҳ амма нарсани М утлақ илоҳ таж аллиси  деб би
либ, Исога ўхшаб фикр юритадиган ва ўнг юзингга 
ш апатиласалар , чап юзингни хам тут, деган ақидани 
олға сурадиганлар. Улар зулмга эътироз билдирмайди- 
л ар ,  аммо мазлум ларга иложи борича илтифот кўрса- 
тадилар . Улар учун дунё ва унинг ишлари маънисиз, 
арзимас, инсон бурчини Илоҳни танишдан иборат деб 
биладилар.

4. Ф алсафани, аклни рад этувчи сўфийлар. Улар 
хаёл оламига ғарқ бўлиб, лоҳут оламидан сўз айтади- 
лар, ўтмишдак ва келаж акдан  каромат қиладилар. «Ер 
юзидан хабарлари йўқ, аммо осмонни қадам лаб  кезиб 
чиққандай гапирадилар. Оёқлари остидаги қудуқни 
билмайдилар, лекин сайёралар сайрию самовий ажо- 
йиботлардан сузлайдилар». (Тўпёнарли, ўш а китоб, 
292-6.).

5. Уз тасаввурларида ф алсаф а ва ҳикматни рад 
этмоқчи бўлган, лекин, аслида сўфиёна ақидаларни  
фалсафий мушоҳадалар билан синовдан ўтказган, 
омухта этган сўфийлар. Булар орада қолганликлари 
учун шариат аҳли томонидан ҳам, тариқат ахли томо
нидан ҳам маломатга учраганлар.

6. Тасаввуфнинг нозик ҳақиқатлари, ф алсаф а  ва 
ҳикмат билан можароларини сезган холда, аммо ша- 
риатдан кўнгил узолмайдиган сўфийлар. Улар тариқат  
одобини ш ариат аҳкомига сингдириб юборишга инти- 
ладилар  ва тавҳид илмида мутаассиблар билан бир 
хил эътиқодда бўлишга уринадилар.

7 Ш ундай сўфийлар ҳам бўлганки, ўзларини з а 
мон пайғамбари, кўкдан тушган Маҳди деб эълон қил- 
ганлар. Замона охир бўлгани, охират ва дунё бирлаш- 
гани ҳақида хабар берадилар, ўзларини Тангри зоти- 
нинг ердаги кўриниши, Бую к адолат даврининг асос-

чисн деб таништирадилар. Бундай уринишлар тарихда 
қонли фож иалар  билан тугаган.

8. Аросатда, зиддиятлар ичида қолган сўфийнамо 
кишилар ҳам бўлган. Улар на тоза мусулмон, на бутун
лай ғайри иймондирлар. Д ардлари  ичларида, ёниб қий- 
налиб юрадилар. Бирор динга ёки м азҳабга  боғлан- 
майдилар. Аммо уларнинг ботиний олами ниҳоятда 
бой. Улар зоҳирларини беркитиб сир сақлаб  юрадилар» 
Уларнинг аъмоли ва сўзларига диққат қилсангиз, зид- 
диятни кўрасиз. Барча холларда Тангрига бандалик- 
ни бажо келтирадилар ва айни ҳолда сурату сийрат- 
лар, расму русумларни писанд қилмайдилар, ахлоқу 
илмлари билан барчадан устунликларини намоён э т а 
дилар, заковат ва қобилиятлари х.айратланарлидир...

Кўринадики, тасаввуф бир йўналишдаги таълимот 
бўлмаган, унинг шох ва шохчалари кўп. Аммо бизни 
қизиқтираётган нарса унинг моҳияти ва ҳақиқати, х ал ц  
қалбидан жой олган инсонпарварлик гоялари, улуг 
адибларга илҳом берган Софлик, Ҳақиқат, Гўзаллик 
Камолот идеали, шу идеалларга бўлган чексиз мух,аб- 
батдир. Ҳ азрат  Навоий таърифлагандай, тасаввуф хи- 
лофу ихтилофи бўлмаган, риё ва манманлик, даъвою  
тамаъни инкор этадиган бир улуг таълимотким, у ин
сон зийнати, тийнатини покловчи обиҳаётдир:

Тасаввуф эмас зуҳду так!
Ки анда риё йул топар бе таваққуф.

Эрур маҳз тақвою, лекин риёсиз, 
Убудияти сирфу айни талаттуф.

Не эл қавлу феълига андин таадди,
Не Ҳақ амру наҳйига андин тасарруф.

Узин уйла беихтиёр айлабонким,
Не қолиб тараддуд анга, не таассуф.

Қилиб Ҳақ вужудида маҳв ўз вужудин, 
Навойи муни бил тариқи тасаввуф.

Бировга мусаллам тариқи тасаввуф, 
Ки зотида мавжуд эмасдур тахаллуф.

Тасаввуф ризо аҳлидин я 
Эрур истилоҳоти зебу так

ТАРИҚАТ

IX аср бошларига келиб тасаввуфнинг назарий асос
л ар и  ишлаб чиқилди, сўфийларнинг амалий, руҳий- 
психологик машқлари, ўз-ўзини тарбиялаш  ва чиниқ- 
тириш тадбир-усуллари шаклланди, ТАРИҚАТ, М А Ъ 
РИФАТ, ҲАҚЙҚАТ деган тушунчалар юзага келиб, 
тасаввуфнинг ушбу уч қисмига оид қараш лар  маж муи 
тузилди — тасаввуф алоҳида илм сифатида карор топ
ди. Сўфийлар дастлабки пайтларда тасаввуфни нуқул 
сиру асрор, тушунтириб бўлмайдиган хрлатлар «ибо- 
рага  келмайдиган ишоратлар» деб ҳисоблаган бўлса- 
лар, бора-бора бу ҳолатлар ҳақида фикр-мулоҳазалар 
баён қилина бошланди, сўфийни тарбиялаш  вазифаси, 
пир-муридлик қоидалари, одобини яратиш зарурати  
туғилди. Н атиж ада тариқат ва шариат орасидаги му
носабатлар, сўфийларнинг одам ва одам моҳияти ало- 
қа-муомаласи, тавх.ид — ваҳдат м асалалари  мунозара- 
га сабаб бўлди. Дин арбоблари билан суфий ш ай х л а
ри, айниқса фалсафийлаш ган тасаввуф тараф дорлари  
жилдий мафкуравий тортишувларгача бордилар. Т асав 
вуф бутун Ислом оламини забт этиб, барча қадимий 
ш аҳарларда хонақоҳлар қурилди, йўлларда работлар, 
зовиялар қад кўтарди. Хонақоҳ ва работлар, азиз-ав- 
лиёларнинг мазоротида шайхлар маскан тутиб, кўплаб 
шогирдларни тарбияга олдилар.

Тасаввуфнинг илк даврида мақомот ва тари қат  
асосларини ишлаб чиқиш, сўфийлик йўриқларини, ва- 
зифаларини белгилаш ва илоҳий ҳақиқатларни эл ора- 
сига ёйишда Зуннун Мисрий (796—861), Боязид Бис- 
томий (вафоти 875), Ж унайд  Бағдодий (вафоти 910), 
Ҳаким Термизий (вафоти IX аср охири) ва Мансур 
Ҳ аллож (858—922)ларнинг хизмати катта бўлган. К е
йинчалик Абусаид Абулхайр (967— 1049), Абдуллоҳ 
Ансорий (1006— 1089), Аҳмад Яссавий (вафоти 1166 
йил), Яҳъё Суҳравардий (1155— 1191), И бнал  Арабий 
(1165— 1240), Нажмиддин Кубро (1145— 1221), Баҳо- 
уддин Н ақш банд (1318— 1389) каби шайхул машо- 
йихлар тасаввуф илмини янги фикрлар, қараш лар  би
лан  бойитдилар, янги оқим, силсилаларини вужудга 
келтирдилар. Тасаввуф ҳақида бир қанча рисола ва 
китоблар ёзилди, тасаввуф гояларини қизғин тарғиб 
этувчи улкан ш еърият вужудга келди. Тасаввуфга оид 
назарий китоб ва қўлланмалардан  Абунаср С аррож

](вафоти 988 йил) нинг «Китобал лумаъ», Ал К алабози й  
(вафоти 990 йил) нинг «Китобат таъарруф», Абу Толиб 
Маккий (вафоти 998 йил) нинг «Қутал қулуб», Сулам ий 
(вафоти 1021 йил) нинг «Рисолатал маломатия», Қу- 
шайрий (вафоти 1072 йил) нинг «Рисола фит тасаввуф ». 
Ал Ҳужвири (вафоти 1076 йил) нинг «Кашфал маҳжуб»* 
Абдуллоҳ Ансорийнинг «Манозил ас соврин», Ф аридид
дин Аттор (1119— 1222 йил)нинг «Тазкиратул авлиё» 
номли асарларини кўрсатиш мумкин. Б улардан  таш қа- 
ри, Румий, Хофиз Шерозий, Ш абистарий асар л ар и га  
ёзилган ш арҳлар  ҳам сўфиёна ишора ва тамсилларни 
англаш да муҳим рол ўйнаган.

Тасаввуфга оид илмий китоблар ва дастурларда  
тариқат атамалари, мақомот манзилларини тушунти- 
ришга кўп эътибор берилади. «Тариқат» сўзининг м а ъ 
носи йўл демак. Яъни илохий маърифатни э га л л а ш г а  
бел боғлаган кишининг руҳий-ахлоқий камолот йўли. 
Тариқатни тасаввуфнинг амалий қисми деб таъ р и ф - 
лайдилар. Д арҳақиқат  ҳам шундай, чунки пир-мурид- 
лик коидалари, одобига риоя этиш, солик (яъни тари- 
қатга қадам  қўйган йўловчи) бажариш и керак бўлган 
барча йўриқлар, иродат ва ишорат усуллари шу тари- 
қат ичига киради. Тариқат ва унинг мақомотлари, 
маълумотларга қараганда, биринчи марта Зуннун Мис- 
рий томонидан баён этилган экан. Абдуллоҳ Ансорий 
ёзадиким, Зуннун Мисрийни ф ақат  «каромат билан 
ситойиш» килиш кифоя эмас, чунки унинг «илгида 
маком ва хол сухра эрди» (Навоийнинг «Насойимул 
муҳаббат» асаридан олинди). Яъни мақом ва ҳол илми- 
Зуннун қўлида ўйинчоқдай ran  эди, дейди Ансорий. 
Навоий ёзади: «Ул кишиким ишоратки иборатқа кел- 
турди ва бу тариқдин сўз айтди ул эрди».

Демак, Зуннун биринчилардан бўлиб, сўфиёна ҳо- 
латлар, кароматларни сўз билан ифодалаган. Зуннун- 
нинг ўзи ҳикоя килиб дейдики, уч сафар қилдим ва уч 
илм келтирдим: аввалги саф арда бир илм келтирдим, 
хос ҳам, авом ҳам қабул қилдилар, иккинчи саф арда  
яна бир илм келтирдим, хос кабул килди, аммо азом к а 
бул қилмади, учинчи сафарда яна бир илм хосил килиб 
келтирдим, на хос қабул қилди ва на авом. Тасаввуф 
ахли хос деганда илми ҳолдан хабардор сўфийларни* 
авом деганда эса, тасаввуфга ошно бўлмаган киши
ларни н азарда  тутганлар. Зуннун айтган биринчи илш 
ш ариат илмидир, чунки ш ариат хосга ҳам авомга ҳаьь

бирдай тегишлидир. Иккинчи илм-тариқат ёхуд муома- 
л а т  ва муҳаббат илми, учинчиси эса — ҳақиқат, яъни 
Илоҳ ҳақидаги илмдир.

Агар Зуннун тасаввуфдан биринчи бўлиб «сўз айт
ган» бўлса, Ж унайд  Бағдодий «бу илмга тартиб бериб, 
€аст  қилиб (ж ам лаб),  кутуб битиди» («Насойимул 
муҳаббат») . Сўнгра Ж унайднинг кичик замондоши 
Ш айх Абубакр Шиблий бу илмни минбар устига олиб 
чиқиб, элга ошкор қилди. Биринчи бўлиб муридларга 
раҳнамолик қилган ҳам юқорида номлари тилга олин
ган шайхлар бўлган.

Мурид-мурод, яъни мақсадга интилувчи одам; му
род эса — Аллоҳ таолонинг васли. Муриднинг асосий 
хислати ниёзмандлик, яъни талабгор бўлиш, муршиди 
комил этагини тутиб, айтганларига сўзсиз риоя қилиш- 
дир. Пирсиз солик манзилга етолмайди. Чунки одам 
ўзини ўзи назорат қилиши қийин, токи биров раҳнамо- 
ли к  қилиб, йўл кўрсатмаса, мушкули осон бўлмайди. 
(Буни Алишер Навоий «Лисонут тайр» достонида ҳуд- 
ҳуд ва талабгор қушлар мисолида яхши кўрсатиб бер 
ган) Ҳятто энг яхши ниятлар ҳам раҳнамо бўлмаса, 
сам ара  бермай, қалбдаги завқу  шавқ нотўғри йўлда 
^арф бўлиши, муҳаббат исёнга айланиши ҳеч гап эмас.

Иўлини тоагайму киши то раҳнамо кўрсатмагай.

( Бобур)

Шуни эътиборга олиб таж рибада пирга қўл бериб, 
ирода-ихтиёрни унга топширганлар. Шу маънода тари- 
қатни иродат ҳам дейдилар. Яъни иродани шайх иро
дасига мувофиқлаштириш, шайх иродасини ўз иродаси 
д еб  билиш.

Иккинчи тарафдан, бу муриднинг иродаси, мард- 
лиги ҳимматини синашни хам билдиради, (мурид, му
род, ирода сўзлари ўзакдош ), зеро дунёдан кечиб, 
И лоҳ йўлига ўзини бағишлаш  улуғ мардликдир. Му- 
ридга раҳбарлик қилувчи пирнинг ўзи аж зу изтироб 
йўли — тариқат мақомларини эсон-омон босиб ўтган, 
қалби Илоҳ маърифатига лиммо-лим ориф инсон бу
лиши керак. Пир ҳар жиҳатдан  муридга ўрн ак  бўл- 
моғи даркор: ҳам билимнинг чуқурлиги, ҳам тари қат  
усулларини яхши билиши, ҳам кўнглининг поклиги, 
нафсини маҳв этганлиги ва ҳоказолар билан аж р ал иб

туриши, салобати, сўзи ва ҳаракати билан, суҳбати в а  
назари, тадбири ва ҳимояси билан муридга таъсир ўт- 
казмоғи лозим.

«Агар шайхлик рукнлари нечта, деб сўрасалар, ет- 
тита деб айтгил, — деб уқтиради Кошифий «Футувват- 
номаи султоний» асарида.— Биринчидан, шайх комил 
маъриф ат эгаси бўлсин. Иккинчидан, ўткир фаросатли, 
одамшунос киши бўлиб, бир нигоҳ таш лаш  билан м у
риднинг кобилиятини илгай олеин. Учинчидан, етук  
руҳий-маънавий қуввати бўлсин, токи агар мурид та -  
риқат йўлидан адашеа, унга маънавий м адад  бериб„ 
мушкулини осон килолсин, тўғри йўлга солсин. Тўртин- 
чидан, етарли д ар аж ад а  эркин одам бўлсин, яъни хечг 
нарсага муҳтожлиги бўлмасин. Бешинчидан, ихлоси 
мустаҳкам бўлиб, риё ва тамани тарк  этсин, мол в а  
мансаб деб бировга сарғаймасин, эгилмасин. Олтин- 
чидан, ростлик ва беғараз дўстликни шиор килсин —  
ҳақ  сўзни ҳар ерда, ҳар қандай шароитда айта олеин, 
гапирганда иккиюзламачилик қилмасин. Еттинчиданг 
қалбида ш аф қат  нури порлаб турсин, мурид м анф аати
ни ва умум манфаатини ўз манфаатидан устун қўйсин» 
(24- б е т ) .

Пир муриднинг шодлигини ҳам, ғамнни ҳам бахам: 
курган, уни насиҳат, танбеҳ ва илҳомбахш сўзлар, ҳа- 
р акатлар  билан руҳлантириб, қуйидан юқорига қа р аб  
тарбиялаб  борган. Муриднинг қобилиятига қараб в а 
зиф алар  ҳам мураккаблаш иб бораверган. Кошифий 
давом эттириб, ёзади: «Агар ҳақиқат пирлари ким деб 
сўрасалар, бунинг аломатлари қуйидагилар деб ж а в о б  
бергил: тунларни бедор ўтказиш, ёмонлар билан ўтир- 
маслик, илм ўрганиш, ғипбат ва ёлғондан сақланиш, 
одам лар хурсандчилигини исташ ва шу хислатларни уз 
муридларига етказиш».

Бизнинг тарихимизда бундай мунаввар қалбли наж иб 
инсонлар кам бўлмаган. Улар ўз муридларини фар- 
зандларидай  яхши кўрганлар.

Пир ҳеч қачон мурид молига кўз олайтирмаслиги^ 
бирон-бир йўсинда там ага ишора қилмаслиги, аксинча, 
мурид қошида бирор мушкул тугилганда дарров ёрдам 
бериши, мушкулни хал килиши керак. Муриднинг муш- 
кули ф ақат  моддий қийинчилк эмас, соликлар буни 
ҳеч қачон эътиборга олмаганлар. Мушкул деганда т а 
саввуф аҳли маънавий муаммолар, юз берадиган хо- 
латлар ,  туғилаж ак  саволларни англайдилар. Пир ан а

шуларга ж авоб топиб, муридни қаноатлантириши  
шарт. Агар қаноатлантиришга кўзи етмаса, муридни  
бошқа ўзидан кучлироқ шайхга тавсия этади.

Шуни ҳам айтиш керакки, соликларнинг истеъдоди  
хилма-хил бўлгандай, пирларнинг мураббийлик қоби- 
лияти ҳам турлича бўлган. Баъзи шайхлар муридга  
тариқат одобини ўргатганлар, яъни уни хоксорлик, 
таслим ва итоатга келтириш, манманлик, ҳирсу ҳаво  
каби туйғулардан халос этиш билан шугулланганлар. 
Баъзи шайхлар муридга руҳий каромати, мўъжизалари  
билан таъсир этганлар. Яна бир қисм шайхлар шогирд- 
ларига тасаввуф асосларини ўргатиш, назарий билим
лар билан қуроллантиришга эътибор қилганлар.

Масалан, ҳазрати Баҳоуддин Нақшбанднинг бир  
нечта пирлари булган. Навоийнинг ёзишича, Х ож а Ба-  
ҳоуддинга «қабул назари» Бобойи Самосийдандир. 
Яъни Бобойи Самосий ёш М ухаммад Баҳоуддиннинг  
келажакда истеъдодли шайх бўлишини каромат қил- 
ган. Ривоят қилишларича, Баҳоуддин ҳали туғилмас-  
даи , Бобойи Самосий унинг оиласи яшайдиган Қасри  
Ҳкндувон қўрғони олдидан ўтаётиб, «бу  ерда бир эр 
туғилур», дея башорат этган экан ва Баҳоуддин ту- 
ғилган куни яна шу қаср олдидан ўтиб, «ул эр туғил- 
ди» д еб  айтибдилар ва ичкарига кириб, чақалоқни бағ- 
риларига босиб, нафас қилган эканлар. Навоий дей- 
диким, ҳазрати Баҳоуддинга суҳбат нисбати ва тари- 
ҳат  одоби таълими ва зикр талқини Бобойи Самосий
дандир. Бобойи Самосий ёш Баҳоуддинни Амир Саййид  
Кулолга тоиширади. Амир Саййид Кулол тариқат одо
би таълимини давом эттирган. Бироқ, ҳазрати Нақш-  
банд анча илгари вафот этган Хож а А бдухолиқ Ғиж- 
дувонийни ва Қусам шайхни ҳам ўз пирлари қаторига  
қўшади. Нега? Чунки, Амир Саййид Кулол зоҳир юза- 
сида пир бўлсалар, «ҳақиқат юзидан» руҳий тарбият-  
ни ҳазрати Бахоуддин Абдухолиқ Ғиждувонийдан о л 
ган. Бундай ғойибона руҳий-маънавий тарбия олишни 
тасаввуфда «увайсийлик» дейдилар. С абаби Увайс 
Қараний ғойибона Ҳазрати Расулуллоҳ руҳидан ма- 
да д  олганлар, бу шунга ишора.

Х ож а Баҳоуддин Нақш банд шундай қилиб, тари- 
қатнинг амалий йўриқларини Бобойи Самосий, Амир  
Саййид Кулолдан ўрганган бўлса, ботиний-маънавий  
таълимни А бдухолиқ Ғиждувонийдан қабул қилган. 
Ш ундай ҳолни бошқа шайхлар ҳаётида ҳам кузатиш

мумкин. Ҳозир айтганлардан пир ва муридлик муома-  
ласида қуйидаги уч нарсага диққат қилинганини кўра-  
миз: биринчиси — суҳбат таълими, иккинчиси — хирқа  
кийгизиш, учинчиси —  зикр талқини.

Ш айх Саидиддин Фарғонийнинг айтишича, хирқа  
(дарвешларнинг махсус кийими) икки хил булади:

1) иродат хирқаси ва 2) табаррук хирқа. Иродат  
хирқаси, яъни сулук хирқаси битта пирдан олинади.  
Иродат хирқаси — муайян шайх сулукига тааллуқли-  
ликни билдиради. Табаррук хирқани эса кўп шайхлар-  
дан олиш мумкин экан. Шу каби бўрк, кулоҳ, кўйлак- 
лар хам табаррук туҳфа сифатида қабул қилинган. Тал- 
цини зикр ҳам битта шайхдан олинади, аммо суҳбат  
таълимини киши истаган шайхдан олиши мумкин. Хир- 
қа кийдириш ва зикр талқинининг ўзига хос маросим
лари, талаблари бўлган. Булар ҳақида батафеил тўх-  
талишга бу  ўринда имконимиз йўқ.

Тариқатда мақомот ва ҳол тушунчалари муҳим ўрин 
тутади. «Мақомот» —  мақом (манзил, бекат) сўзининг 
кўплиги бўлиб, соликнинг руҳий-маънавий камолоти  
босқичларини англатади. Абунаср Саррож тариқатнино  
қуйидаги мақомларини қайд этган:

1. Тавба.
2. Вараъ,
3. Зуҳд .
4. Фақр.
5. Сабр.
6. Хавф.
7. Р аж о.
8. Таваккул.
9. Ризо.

Тавба — қайтиш демак, яъни камолотга, олий ах- 
лоқий сифатларга қайтиш. Тавбани бобул абвоб —  
эшикларнинг эшиги ҳам дейдилар, чунки тариқатга қа- 
дам  қўйган одамнинг нияти ва моҳияти аввало шу тав- 
баснда аёнлашадп. Тавбанинг ллипқати шуки, солик 
Худога стишиш йўлига ғов бўладиган жамики нарса
лардан қайтишга қасамёд этади, бутун интилиши, та- 
важжуҳини Аллоҳга қаратади, аввалги ҳаёт тарзидаи  
бутунлай воз кечади. Тавба; куфрдан қайтиш, шариат  
манъ этган наҳъйи ва ёмон ишлардан қайтиш, замима  
ахлоқдан ҳамида ахлоққа қайтиш, ҳақнинг ғайри бўл-

ган нарсалардан қайтиш кабиларни ўз ичига олади. 
Тавбанинг моҳияти ўз нуқсонларини кўра билиш, ўзи- 
нинг аҳволини англаш, қабиҳ ишлар, қабиҳ феъл ва 
қабиҳ фикрдан қайтиш, дунёнинг маънисизлиги, арзи- 
маслигини англаб, зулм у адолатсизликдан қайтишни  
хам билдиради. Қўрқув тавбаси, гуноҳга иқрор бў- 
лиш —  оддий одамларга хос. Сўфийлар тавбаси эса  
қалб истижоби, яъни истижобат — узилиш, ў зг а р т и  
тавбасидир.

Вараъ сўзининг маъноси парҳез, тақво бўлиб, бул-  
ғанишлардан, маънавий зарар келтирадиган шубҳа-  
лардан сақланиш демакдир. Шиблийнинг кўрсатиши- 
ча, вараънинг уч кўриниши бор: тил вараъи, яъни тил
ни бемаъни гаплар учун ишлатмаслик, ғийбат-туҳматга  
берилмаслик; кўз вараъи — шубҳали нарсалардан сзқ-  
ланиш, ғализ шаклларга боқмаслик; қалб вараъи, яъни, 
паст ҳимматни тарк этиш ва нохуш қилиқларни кил- 
маслик. Кўнгил ман этган жамики нарсалардан пар- 
хез килиш, тамаъдан сақланиш, маҳрумликдан қўрқиш- 
дан хазар килиш. Хуллас, тилга, кўзга, қулоққа ва 
оёққа банд солиш.

ЗуҳД — вараънинг давоми ҳисобланади, бу хам пар* 
ҳез, ҳазар қилиш демакдир. Аммо бунда таом ва ичим- 
ликдан сақланиш, ҳалол ва ҳаромни ажратишга ало- 
ҳида аҳамият берилади. З у ҳ д  сўфий учун дунё ва охи- 
рат тарки, дунё молига эга бўламан деб  интилмаслик- 
дир. (Ҳадис: Кимки дунёдан пархез этса, унинг қалби  
тажаллиёт нури кирадиган жойга айланади). Ж у н а й д  
Багдодий сўзи: «Зуҳд  — қўлни мулкдан холи тутиш, 
дилни эса Ҳакдан ўзга ҳар нарсадан пок сақлаш д е 
мак». Ғаззолий дейди: « З уҳд  дунёдан ихтиёрий равиш
да воз кечиш ва бунинг учун қайғурмасликдир».

Фақр — маъноси қашшоқлик, бенаволик. Сўфийлар  
наздида улуғвор илохий моҳият касб этиш бўлиб, Ху
дога бандаликни сидқидилдан олий дар аж ада  б а ж о  
келтириш, бандаликдан шараф топиш, ниёзмандлик ва 
талабгорликда йўлдаги тупроқ мисол ному нишонсиз  
бўлиш, Илоҳ наздида ўзни зарра, балки заррадан хам  
кам деб  ҳисоблаш. Ва шу мартабада комиллик рутба-  
сини қозониш хам. Барча нарсалар, оламу одам Аллоҳ-  
га тегишли, инсоннинг вужуди ҳам ўзиники эмас, чун
ки у ҳам Яратганнинг мулкидир- Фақрни ана шундай  
мазмунда англаган одам тасаввуф моҳиятига ҳам етиб  
боради.

Сабр — тоқат, чидам. Суфийлар тилида қийинчи- 
чиликлардан шикоят қилмаслик, айниқса, Х удодан  
бошқага нола илтижо килмаслик. Сабр этувчи (собир)  
ўзини бало гирдобига солиб, балолардан қўрқмайдиган  
одамлар. Сабр кушойиш учун интизорликлар (С а ҳ л ) ,  
яъни руҳий-маънавий мушкулликлар юз берганда, сабр  
қилган солик кушойиш топади, янги манзилларни кашф  
этади. Сабр — иймоннинг ярми дейдилар, чунки сўфий- 
нинг душмани бўлган нафс сабр орқали жиловланади,  
тоатдан ҳалокат топиш хам сабр билан бўлади.

\ а в ф  —  қалбнинг ишончдан, иймон аминидан чи- 
қиши, иккиланиш, таҳлика. Вақтинчалик шайтон най
ра нги ҳам кўнгилга хавф-қўрқув солади. Солик азоб-  
дан  эмас, балки макрдан, нафс макридан қўрқади. 
Ваҳоланки, шайтон иймони мустаҳкам одамдан қўрқи- 
ши керак.

Раж о —  умидворлик. Қалбнинг келажакда м аҳбуб  
васлига етишидан умидворлиги, хавфдан қутулиш уми- 
ди. Дилнинг согинчи, интиқликлари ҳам шунга ки
ради.

Таваккул — барча яхши-ёмон ҳодисалар, ишларни  
Х удодан деб  билиш, куллан Парвардигорга суяниш. 
Таваккул илоҳий файзга эътимодли кишининг иймони- 
дир. Бу маърифат камолидан келадиган олий мақом- 
даги иймондир. Барча холларда ва амалларда Аллоҳга  
суяниш, ўзини бир фаолият асбоби ҳисоблаш, барчани  
Х удога топшириб, Худодан ўзга нарсалар ҳам Худодан  
эканига чуқур ишониш. Инсон ж уда  кўп нарсаларни  
қила олади, аммо бу ҳаракатларнинг бари Улуғ тангри 
қудрати туфайли, қудратининг намоён булиши экани
ни англаш шарт. Худонинг иродаси бизнинг иродамиз- 
га ҳоким. «Т аваккул—  иймон ҳақиқатидир» (Кошо-  
н и й ) .

Ризо —  қалбдан қ а б о ҳ а т — кирларнинг кетиши, қа- 
зо зу  қадар ҳукмига бўйсуниш, пафс розилигидан чи- 
қиб, Ҳақ розилигига киришдир. Қазо амрига таслнм  
булган қалбнинг сурури. Лохижип: Ризо —  банданинг  
ўз рпзосидан чиқиб, маҳбуб ризосига киришн, илохий 
қисматга зарра эътироз қилмаслигидир. Соликда ушбу  
мақомда хеч нарсадан газаб, ҳаяжон, гина-қудрат ва 
хафаланиш бўлмайди...

Айрим тадқиқотчилар тилга олинган макомлар ёни- 
га яна қаноат, сидқ, итминон (тўла ишонч), шукрни 
ҳам қўшганлар. Бирок кўриб ўтганпмиз тўқцизга ма-

қом қаноат, шукр ва итминонни ўз  ичига олади. Диқ-  
қат билан фикр қилиб қарасак, мақомотнинг уш бу  
тартибида муайян мантиқий узвийлик борлиги маълум  
бўлади; аввал қатъий парҳез, кам ейиш, кам ухлаш ,  
кам гапириш, барча номаъқул ва номақбул ишлардан  
сақланиш, пок тийнат, пок бадан ва пок аъмол учун  
курашиш. Сўнгра шу асосда руҳни чиниқтириш, маҳ-  
румликларга кўниш ва кўникиш, чилла ўгиришлар, су
рункали зикр орқали Аллоҳнинг муборак исмларини  
қалбга нақшлаш, хотира ва ҳофизани кучайтириш ва 
шу асосда иймонни мустаҳкамлаш, жамики мавж удот  
ва ҳодисотда Аллоҳ қудратини кўриш, идрок этиш вч 
қалбан иқрор бўлиш, таниш. Шу тариқа, маърифатга  
йўл очилади ва соликнинг аҳволи руҳияси ўзгариб бо
ради. Илохий маърифатга эришиш йўли ана шундай  
оғир ва машаққатли бўлган. Тариқатга талабгор одам  
дунё лаззатлари, ҳирсу ҳавасдан воз кечиб, ж исм у  
жонини руҳий қийноқлар гирдобига солиши, бутун  
иродаси, фикру зикрини Аллоҳ ёдига йўналтириши ло- 
зим эди. Соликнинг интилишлари пир томонидан назо
рат қилинар, соликнинг руҳий ўзгаришларини англаган  
зукко пирлар уларни янги-янги поғоналарга рухланти-  
рардилар. Пир турли воситалар билан муридни т а р 
биялаб, унинг ички ботиний оламини бойитиш, хам зо- 
ҳирий ва ҳам сўфиёна илмларни ўргатиш баробарида,  
ҳис ва руҳини чархлаб, нозиклаштириб, қўл тегса, ж а-  
ранглаб кетадиган чолғу асбобидай ҳолга келтирар  
эди. Бундай тўхтовсиз изланиш, рухий изтироблар за-  
мирида кучли муҳаббат, мақсадга етишиш йўлидаги  
бемисл инсоний сидқу вафо, фидойилик ётарди. Ш ун
дай пайтда истеъдодли соликларнинг қалб кўзлари  
очилар, бешта ташки ва бешта ички (хотира, ҳофиза,  
ақл, таҳаййўл, тасаввур) ҳислардан бошқа, яна ҳай- 
ратга солувчи зеҳний ва важдий (интиутив) қобилият-  
лар пайдо бўларди.

ҲОЛ

Макомат дараж аларини бир-бир эгаллаб, м увафф а-  
қиятга эришган солик ҳол мартабасига етади ва тасав-  
вур-таҳаййўлда илоҳий жамолни м уш оҳадақила бош 
лайди, қалбини завқу шавқ қамраб олади. У шундай

бир ҳолатга кўтариладиким, бутун аъзолари гўё Аллоҳ  
дейдиган, ҳар нафаси буюк Тангрининг борлигидан хабар  
берадиган бўлади. Алишер Навоийнинг ёзишича, «Боя- 
знд намоз қилса эрди, кўксининг сўнгакларидан қаъқаа  
(Аллоҳ деган қичқириқ) чиқор эрди» (Алишер Навоий. 
15-жилд 78— 79-бетлар). Боязид Бистомийнинг шогирди  
машҳур шайх Абулҳасан Харақонийдан Илоҳга мушар- 
раф бўлган дилнинг аломати надур, д еб  сўраганларида  
ул киши дебдурлар: «Бошидан то оёғигача Худонинг  
борлигини иқрор этса ва оёқ-қўли, юриш-туриши, нигоҳи 
ва ҳатто бурунларидан кириб-чиқаётган ҳавоси (нафаси)  
ҳам «Аллоҳ!» деб турса — аломати шудир».

«Бамисоли Мажнунким, кимга қарамасин, кўзига у  
Лайли бўлиб кўринди. Дарахтлар, ўт-ўлан, қўй-қўзилар, 
деворлар ёнидан ўтаётганда ҳам «Лайли» деди , охири  
кўксидан: «Мен — Лайли, Лайли —  мен!» деган садо  
чиқди» («Нур ул-улум» рисоласининг қўлёзмаси 4-бет).

Аммо баъзиларнинг фикрича, ҳол мартабаси мақо- 
мотдан кейин келадиган руҳий хусусият бўлмасдан  
балкн мақомларни бир-бир эгаллай бориш ж араёнида  
юз беради. Бошқача айтганда, мақом қатъий амалий на
зорат босқичи, аж зу изтиробнинг чуқурлашиб, кучайиб 
боришини англатса, ҳол — руҳий тараққиётнинг нати
ж а — хосиласини билдиради; соликда ўзга холатнинг, 
ўзга руҳий кайфиятнинг юзланишидан хабар бериб т у 
ради. Ҳол (кўплиги аҳвол) — ўзига хос қисқа муддатли  
кайфият, қалбнинг порлаши, чақмоқчақилгандай ярки- 
раган чароғон нурни туйиш лаззати. У бир лаҳзада  пай
до булиб, яна ғойиб бўлиши мумкин. Х о л — илоҳий раҳ-  
мат за баракатнинг нузул бўлиши, қуйилиб келишидир. 
Саййид Ж аъфар Сажжодийнинг «Фарҳанги мустала- 
хоги урафо» номли луғатида ҳол тушунчасига қуйида- 
гича таъриф берилади: «Ҳақ тарафидан соликнинг пок 
дилига нузул бўладиган ва унинг рухини такомилга  
олиб борадиган файзнинг дараж асини ҳол дейдилар. 
Ҳол бир лаҳзалик, ўткинчи ва доимий бўлиши мумкин. 
Доимий хол — холнинг юксак дараж асидир». (Теҳрон, 
1941, 79-бет). Ҳол ўзи билан бирга қувонч, тараб, сурур, 
завқ ёки аксинча, маҳзунлик, ториқиш, согинч кайфия- 
тини юзага келтиради. Яъни қисқа муддатли руҳланиш, 
порлаш қувонч ва сурурга сабаб бўлса, порлаш ўтиб  
кетгандан кейин маҳзунлик пайдо булади. Ҳолда орқага  
қайтиш йўқ, ўзгариш фақат олдинга қараб содир б у л а 
ди. Ҳолга кирган соликнинг тили эмас, дили сўзлай

бошлайди, у кечинмалари, ҳолатини ҳаракат-ишоралар,  
феъл-атвор оркали изҳор этади. Ж унайд Бағдодий таъ
рифи: «Ҳол афъол жумласидандир, маком эса аъмол  
жумласидандир- Ҳол — бу яшин, у доим ўзгариб, тарақ-  
қий этиб туради». Хол руҳият билан боғлиқ бўлгани  
учун у тасаввуфда- махсус илм — илми хол орқали ўр« 
ганилган. Тасаввуф аҳли орасида «илми қол» ва «илми 
ҳол» деган тушунчалар бўлган. «Илми кол» тил билан  
ифодаласа бўладиган илмлар, яъни зоҳирий илмлар, 
чунончи шариат илми хам шунга кирган. «Илми ҳол»  
эса инсондаги сўз билан тушунтириб бўлмайдиган ғаро- 
йиб рухий кечинмалар, фавқулодда феъл-атвор, хислат- 
ларнинг намоён бўлишидир. Ҳол шу боис тараб ,  сурур, 
ҳазинлик, шодлик, ғам, завқ шавқ, яйраш ва хумор 
тушунчалари билан алоқадордир.

Сўфийлар яна дейдиларким, ҳолни тиришиш, таъ- 
лим-тахсил билан қўлга киритиб бўлмайди, чунки 
хол — атойи Худодир, ғайбдан келган туҳфа-неъматдир.  
Мақомни эса таълим-тахсил, ж аҳ д у  жиҳод билан касб  
этса бўлади. Ш ундай қилиб, ҳол — Аллоҳ инояти, маком  
этилган мяптяба.

Худди мақомотнинг босқичлари бўлганидай, ҳолнинг 
ҳам тасниф-таърифга келтирилган босқичлари м авжуд.  
Чунончи:

1. Қурб
2. М уҳаббат
3. Шавқ
4. Уне
5. М уж  ох ид а
6. Мушоҳида
7. Мукошифа

Қурб (я қ и н л и к )— соликнинг ўзини Тангри таолога  
яқинлашганини ҳис этиш ҳолати, Худонинг ҳузурини бе
восита сезиш, Х удо нигоҳининг тушишини ҳам англатади.  
Қурбни сўфийлар кўпинча М уҳам мад Мустафо саллал-  
лоҳу алайҳи васалламнинг М еърож  туни Аллоҳ ҳузурига  
етганлари билан қиёслайдилар. Расули Акрам М еърож  
кечаси турфат ул-айн (бир кўз очиб юмгунча) вақт ичи
да  етти қават осмондан ошиб, Тангри оламига яқинлаш-  
дилар, юзлари фақат Тангри томонида бўлди, бошқа 
ҳеч нарсага қарамадилар («Мо зоғал басару ва тағо»—  
унинг ўзи адашгани ҳам йўқ ва саркашлик ҳам қилма-

л и ) ,  неча ўнлаб пардалар очилди, Ҳабибуллоҳ билан  
Тангри орасида икки қош ораси (ёки икки камон ораси)  
балки ундан ҳам камроқ масофа қолди. («Қоба қавсай- 
ав адн о») .  Шунчалик яқин масофада висол юз берди ,  
Расули Акрам Тангри билан суҳбатлашиб, иноятлар ку
риб, қайтиб Ерга тушди.

Л\уҳаббат мақоми қалбда  кучли туғённинг кўтари- 
лиши, бетоқат ва безовта бўлиб, барча гўзалликлар ман
баи, қудрату нусрат, неъмату роҳат эгаси Тангри томон  
талпинишдир. Ш а в қ — муҳаббатнинг зўрайиши. Унс —  
(дўотлашув) эса кўникиш, Худо меҳрига, шафқатига  

одатланишни англатади.
М у ж о ҳ и д а— нафсни маҳв этишга қатъий интилиш, 

танга машаққатни раво кўриб, маънавият учун ж иҳод,  
яъни ж ангга кириш ва ғалаба қилиш, демак. Мана ш ун
дан ж и д д у  ж аҳд ,  шиддатли руҳий изтироблардан кей
ин солик Ҳақ жамолини мушоҳида эта бошлайди, му- 
шоҳада (кўриш) эса ўз навбатида ғайб пардаларининг  
очилиб, илоҳий сирларнинг кашф этилишига йўл оча- 
ди — мукошифа мартабаси ҳосил бўлади.

Албатта, бу мартаба —  манзилларнинг кетма-кетлик 
тартибини шартли, деб  билмоқ керак. Чунки б у  ҳолат-  
лар соликда навбатма-навбат юз бериши хам ёинки би р
данига бир неча хислат соҳибига айланиши хам мумкин. 
Тариқат мақомотлари билан ҳол мартабалари орасидаги  
алоқалар хусусида шу гапни айтиш мумкин. Воқеан, 
баъзи олимлар, жумладан, Е. Э. Бертельс хавф, раж о  
каби биз мақомот манзиллари сифатида кўрсатиб ўтган 
мақомларни ҳол мартабаси д еб  қайд этади. Умуман, бу  
ўринда бир нарсани айтиб ўтиш жоиз. Яъни суфийлик  
истеъдодини назарда тутаяпман. Чунки ҳар бир соҳада  
бўлганидай, сўфийликнинг ҳам ўзига хос истеъдоди бор. 
Буни тасаввуфда ж азба деб  юритганлар (баъзилар буни  
ишқ, ж унун сўзлари билан ҳам и ф одал аган л ар). Ж а з 
ба — бу инсондаги алоҳида илоҳсеварлик майли, руҳий  
ва тафаккурий-шуурий бир таважж уҳдир. Ҳазрати Ба-  
ҳоуддин Нақшбанддан бу мартабага қандай қилиб 
эришдингиз, деб  сўраганларида, ул зот мана бу  арабча  
ж умла билан жавоб берган эканлар: «Ж азбатун  мин 
ж азаботил ҳаққи ювазил амалис сақлатайин», яъни: 
«О дам зод ва жин — парининг амали учун Ҳақнинг ж аз-  
балари —  тортишишларидан бир тортиш кифоя».

Демак, ж а зб а  — тортиш, Ҳақнинг бандаларига ва 
бандаларнинг Ҳаққа интилиши, иродани Илоҳга боглай-

диган дард. У кўнгилни бетоқат этиб, фақру фано йўлига 
етаклайверади. Ж а з б а  қанча кучли булса, солик шунча 
тез тариқат одобини ўзлаштириб, қалб кўзи очилади, 
ҳолга киради. Лекин агар ж азба  етарли бўлмаса, хоҳиш  
бўлгани билан кўзланган мақсадга эришолмасдан, ярим 
йўлда колиш мумкин. Куп кишилар сулукнинг қуйи бос- 
қичларида қолиб, ходим, хонақо хизматкори сифатида  
ўзларини овутганлари, савоб талаб кишилар сифатида  
юрганларини юқорида қайд этгам эдик. Шуниси хам  
маълумки, ж а зб а  тугма бўлиши ёхуд сулук жараёнида  
солик қалбига нузул этиши мумкин экан. Алишер Н а 
воий, масалан, Сайид Ҳасан Ардашер ҳақида ёзганда, 
уни аҳли дардларнинг пешвоси, «фақири зотий ва фонийи 
жибиллий» (туғма дарвеш, илоҳиёт фонийси) деб  таъ- 
рифлайди. Навоий «Хамса»сининг икки қаҳрамони Фар- 

| х од б илан М ажнун хам ана шундай туғма ж а зб а  теккан 
^кШВ&лардир. Туғма фақирлиги кўринган соликни «маж-  

зуби солик», сулук давомида ж азба  пайдо қилган солик
ни «солики м аж зуб»  деб  номлаганлар. Яна бир ҳолат- 
ни қайд этмоқ керак: м аж зуб  кишиларнинг, афтидан,  
сулук макомотини босиб ўтиши қатъий шарт хиспблян- 
маган, чунки ҳазрати Абдураҳмон Жомийнинг «Нафа-  
хот ул-унс мин ҳазарат ул-қудс» асарида бир қанчамаж -  
зублар хусусида гап боради, бироқ уларнинг пирлари  
ҳақида маълумот берилмайди. Чунончи Шайх М уфар-  
раж  деган киши аввал ҳабаший қул эрди, ж азба  тегиб, 
олти ой таом емади, ичмади. Девона деб  занжирга сол- 
дилар, занжир бўшади. Зиндонга солдилар, зиндон эшик- 
лари очилиб кетди. Унинг кароматига маҳлиё бўлган  
одамлар қуш қовуриб олдига қўядилар, аммо у бир  
нафас қилганда қушлар қайта тирилиб, учиб кетадилар  
(«Н афаҳотул унс». Тошканд, 1913 йил, 427-бет). Ш айх  
М уфарражнинг сулукни адо  этганлиги айтилмаса-да, л е 
кин шогирдлари борлиги айтилган.

М аж зуб  дарвешлар эл орасида алоҳида ҳурматга с а 
зовор бўлганлар, каромат ва мўъжизаларнинг кўпи ана  
шу м аж зублар  тарафидан содир этилган. Аммо бир  
кием шайхлар м аж зуб  соликларнинг хам пир кулида  
тарбияланиши шарт, деган фикрни олға сурадилар. Н е 
гаки, ж а зб а  ҳам тарбия ва раҳнамоликка мухтождир,  
агар ж азбал и  киши, ҳатто ошиқлар ҳам пири муршид  
тарбиясини олмаса, уларнинг қобилияти нотўғри йўлга  
йўналиши ва ҳатто шайтоний ишларга сарф бўлиши  
мумкин экан. (Ҳолбуки, ошиқнинг пири Ҳақнинг ўзи

деган ибора ҳам бор). Шу боис тариқат йулини босиб  
ўтиш суфий иетеъдодини юксалтириб, унга қувват ва 
қудрат бериши мумкин. Яъни Алишер Навоий айтгани- 
док: «Пиру истеъдоду тавфиқ ўлмаса, бўлмас, бу иш». 
Навоийнинг мака бу байти хам ибратли:

Кишига булмаса ҳодн, падид эмас макс&д,
Ҳпдоят ўлмай анинг қатъий этмагил тасдиқ.

Макомот хусусида гап кетганда, шуни ҳам таъкид- 
ламоқчимизки, айрим назариётчилар мақомлар билан  
ҳол мартабаларини қўшиб, тилга оладилар, яъни тари-  
қагни «макомот» ва «хол» деб  икки қисмга бўлмасдан,  
иккаласини бирга олиб қараганлар. Чунончи, «Пири Хи- 
рот» ла^абини олган атоқли щайх А б ^ л л о ҳ  Ансорий 
«Манозил'.ус-соирин» .(Сайр этувчиларhhw  манзиллари)  
номли китобида ёзадики, «Ҳақ йўлига кирган соликлар  
турфа ҳолатлзрда бўладилар ва ҳар бир холатнинг уз  
сайри, бу сайрнинг бошланиш (ибтидо) жараёни ва 
(интиҳоси) булади». Муаллиф бу ҳолатларни «абвоб»,  
яъни «эшмклар» деб атайди, чунки ҳар бир холатнинг  
кирадиган эшиги бўлиши муқаррар, эшикдан кирган 
одам эса ўз ҳолига мувофиқ муомалг-муносабат, феълу  
атвор кўрсатади. Шундай қилиб, тарикзт манзиллари  
А бдуллоҳ Ансорий наздида ўнта холатдан иборат бўлиб,  
улар қуйидагича номланади: 1. Ибтидо (бош ланиш ).
2. Боб (эшик). 3. Муомала. 4. Ҳамида (макталган) ах- 
лоқ. 5. Усул. 6. Авдия (водийлар). 7. Аҳвол. 8. Валоят  
(валилик) 9. Ҳақойиқ (ҳақиқатлар ). 10. Интиҳо (якун) 
ёки васл.

Абдуллоҳ Ансорийнинг уш бу «мақомоти» асосан ки
ши руҳпй ҳолатларидаги ўзгаришларнн акс эттиради,  
шунингдек унга солик бажариши керак бўлган юмушлар,  
тариқат усуллари ҳам унга қўшиб олинган. Масалан, и б 
тидо манзили яқзо (уйгоклик), тавба, маҳосиб (ҳисобга  
олиш), инобат (тазарруъ), тафаккур, тазаккур (зикр 
тушириш), эътисом (гуноҳдан сақланиш), фирор (халқ-  
дан қочиш), риёзат, самоъ кабиларни ўз ичига олса, 
боб манзили ҳузн (ҳазинлик), хавф, шафқат, хуш уъ  
(таслим), ихбот (сирлилик), зуҳд, вараъ, табаттал (гў- 
шанишинлик), умид, рағбат холатларини қамрайди. 
М уомалат манзили эса риоят, муроқабат (фикр, мушо- 
ҳ а д а ) ,  хурмат, ихлос, таҳзиб (покланиш), истиқомат  
(устуворлик), таваккул, таф ваз (уҳдага олмоқ), сақт

(вазминлик), итоатни; ахлоқ манзили сабр, ризо, шукр, 
ҳаё, сидқ, эйсор (бағиш лаш ), хулқ, тавозуъ, футувват, 
инбисот (очилиш, такаллуфсизлик) каби хислат ва ҳо- 
латларни жамлаган. Шу тахлит, ҳар бир манзил ўнта 
холат ва хислатни уз ичига олиб, жами юзта сифат са 
наб чиқилган. Булар орасида олдин кўриб ўтганимиз 
мақомлар, ҳол мартабалари ҳам, ахлоқий сифатлар ҳам, 
тариқат услуб-усуллари ҳам руҳий ҳолатлар ҳам тилга 
олинган. Муаллиф назарида бу соликнинг камолот да- 
ражаларини ифодалаб келади, яъни: тавба қилган одам  
йўл бошида бўлиб, ўз Тангриси билан аҳду паймон қи- 
лади, муомалага киришади, муайян холатдан, шубҳасиз, 
иккинчи ҳолат остонасига қадам қўяди. Уз Мавло-ило- 
ҳи билан муомаласи тўгри ва бутун бўлган одамнинг 
ахлоқи нажиб ва эзгу сифатлар билан безалгандир. Ана 
шу манзилда муайян усуллар воситасида солик ўз иши- 
нинг асосларини мустаҳкам қилиб қуради, ҳалокатли  
руҳий «водийлар»дан омон ўтади. Бора-бора солик руҳи  
алоҳидаликка руж уъ этиб, фарқдан жамъга қараб ин
тилади ва нафсни унутиб, буткул Рабби билан машғул  
бўлади. Охир-оқибат эса ҳақиқатларни кашф этиш мар- 
табасига кўтарилади ва васл мақомига етади.

Маълум бўладики, Ансорийнинг «манозил»ларида  
руҳ диалектикаси чуқурроқ акс этган; мақомларга нис
батан бунда тадрижий тараққиёт, жараён, турли жи- 
ҳатларнинг ўзаро вобасталиги кучлироқ. Воқеан, мақом- 
-бекат, яъни йўлдаги тўхталиш бўлса, манзил сайру то
моша қиладиган жой ҳам, руҳнинг ҳордиғи, ўзини анг
лаши ва яна олга интилишига имкон бор. Шайхи кабир 
Ибнал Арабийнинг «Футухоти Маккия» асарида ҳам ма- 
ь*ом ва манзил, шу каби «тариқат рабоглари» бирга 
олиб қаралади. Ибнал Арабий кўрсатишича, тариқатда  
19 та мақом, 360 та манзил ва работ («карвонсарой»)  
бор. Манзиллар жумласига иймон, ишонч, сабр, тоат, 
шукр киради. Унингча, илми ҳолнинг ҳам дараж алари  
бор, чунончи:

1. Аллоҳ йўлидан бормоқ.
2. Аллоҳ назарида бўлмоқ.
3. Аллоҳга воситачи бўлмоқ.
4. Аллоҳ хизматида бўлмоқ.
5. Аллоҳга ёр бўлмоқ.
6. Аллоҳ учун яшамоқ.
7. Аллоҳга жон фидо қилмоқ.



Соликнинг руҳий-маънавий камолотини «сайр» ёки 
«сафар» сўзлари билан тушунтирганлар. Сайр ва сафар  
туғри маънода ҳам қўлланилган. Чунки сафар килиш  
аж зу риёзат турларидан бири ҳисобланган. Кўп суфий
лар мусулмон мамлакатларини пиёда кезиб чиққанлар,  
атокли шайхларнинг суҳбатига етишганлар. Айниқса,  
писда ҳаж  сафарига бориш суфий учун катта шараф деб  
қаралган. Лекин тариқат сафари деганда аксар рухий 

сафар тушунилади. С а ф а р — кўнгилнинг Ҳақ сари таваж-  
жуҳи, бу тўрт хил бўлади: 1. Сайр илаллоҳ (Аллоҳ то- 
монга сайр). Бу нафс манзилларидан равшан уфкларга  
етгунча булиб, қалб макомидир ва илохий исмлар та- 
жаллиётининг чиқадиган жойидир. 2. Сайр ф и ~ ю х  (Ал- 
поҳ оламида сайр). Унинг сифатлари билан сифатланиш  
ва исмларига етишиш оркали олин даражаларяи топиш. 
руҳ мақоми ва Воҳидият ҳузурининг ниҳоятини таниш.
3. Ж ам ъ маркази ва Аҳадият ҳузурига тарақкий этиб  
бориш. Бу «қоба қаЕсайн» макомидир. Иккилик барта
раф оўлгач эса, «аз  адно» мақомига эрпшилади. 4. Сайр 
биллоҳ аналлоҳ (Аллохдан яна ўзига қайтиш)

Жямътяч кейинги фарқ ёки фанолан сунг келадиган  
бақо макоми шудир. Сайр ва сафар тушунчаларини  
соддарох килиб изоҳлайдиган бўлсак, қуйидаги маъно  
ҳосил булади: биринчи с а ф а р — касрат (дунё) парда- 
ларинннг ваҳдат (Илоҳ) юзидан кўтарилиши; иккинчи 
сафар — ваҳдат пардасини касрат вужудидан кетказиш 
ва ботин орасидаги кайдларни бартараф этиш, айнул 
дунёнинг узида Уни кўриш; учинчи сафар — зоҳир  
жамъ сари тарақций этиш ва тўртинчи сафар — Ҳакдан  

x'-лкқа қайтишдир. Ҳақдан халққа қайтиш деганда  
Суфийлар орасида: «расти-расиди» (узилдинг-етдинг») 
деган ибора бор. Бунинг маъноси халқдан узилсанг —  
Ҳаққа етасан, демакдир. Аммо бу ибтидодаги ният, 
бунга эришгандан кейин эса, энди сўфий халққа Ҳақ  
номидан гапира олиши мумкин бўлади, шу боис халкка 
қайтиш яна дунё машғулотига қайтиш эмас, балки дунё
га Аллоҳ нурини таратишдир.

МАЪРИФАТ ВА ҲАҚИҚАТ

Ҳақ йўлига кирган дарвешнинг ана шундай рухий 
изтироблар сафаридан сўнг қўлга киритган маънавий 
маърифатини Сари Сақатий «тавҳид» (бирлашиш),

М аъруф Кархий ва Абусаид Харроз «фано» (йўқолиш) 
деб  атадилар. Зероким солик узи билан Илоҳ орасида
ги масофани қисқартира бориб, вужуд тўсиқлари  
(моадо, мосиво, парда) ни енгиб ўтиб, шахсий «Мен»  

дан қутулади ва тўлалигича Мутлақиятга қўшилиб, у 
билан қоришиб, эриб кетади. Сўфийлар буни қатра- 
нинг дснгизга қўшилиши ёхуд қизитилган темирнинг 
олов билан бир хил туе олиши билан қиёслаб тушун- 
тнрганлар. Дарҳақиқат, қатра-денгиздан нишона, ден- 
гнзнинг моҳияти қатрада ифодаланган. Шу сингари ин
сон руҳида ҳам И лоҳ сифатлари мужассам. Бироқ  
л.оддийлик уни Илоҳдан ажратиб туради. Аслидан а ж 
ралган, вақтинча ғарибликда, мусофирлик (са ф а р )д а  
бўлган инсон руҳи ҳижрон догида қийналиб азоб чекади. 
Аммо рух моддийликдан покланса, мусаффо ш абнамдай  
бўлиб, Д е н г и з г а — ўз аслига бориб қўшилиши мумкин. 
Б у васл фақат илоҳий маърифат орқали, яьни ўз-ўзи-  
ни англаш, таниш ва шу асосда ўз Раббини таниш ор
кали қўлга киритилади.

Шундай қилиб, и л о ҳ ш у н о с л и к илми бўлгян ирфон 
ёки маърифат («маърифат» сўзи арабча «араф а» —  
билмоқ сўзидан ясалган) тариқатнинг ҳосиласи ва б е 
восита давомидир. Бошқача айтганда, тариқатдан мақ- 
сад маърифатдир. Хўш, маърифатнинг нишонаси нима, 
қандай киши маърифатга ноил бўла олади? Бу савол
ларга юқорида қисман жавоб берилгандай бўлди. Аммо, 
шунга қарамай, буни кенгроқ шарҳлашга мажбурм из,  
чунки тасаввуфда маърифат тушунчаси махсус ўрин 
эгаллайди ва унинг ўз таърифи, ҳақиқатлари бор. Су
фийлар назарида маърифат фикрдан олдин кетадиган  
ва шубҳага заррача асос қолдирмайдиган илмдир. 
М аърифат илми ботиний илм деб  ҳам юритилган. Чун
ки тасаввуф аҳли дунёвий ва диний илмларни бирга  
қўшиб, «зоҳирий илмлар» деб  атаганлар. Уларнинг 
уқтиришича, зоҳирий илмлар билан Худони билиш қи- 
йин. Бироқ бошқа бир нуқтаи назар ҳам бор: гарчи 
зоҳирий билимлар Ҳақ таоло асрорини англашга яроқ- 
сиз бўлса-да, лекин дунёни билиш Аллоҳни билиш
нинг биринчи босқичи, яъни Аллоҳни билиш дунёни  
билишдан бошланиши керак, чунки дунё — касрат ол а
ми, А л л о ҳ н и н г  ижоди. Унинг сифатлари, қудратини  
намоён этиб турадиган кўзгу. Тасаввуф назариётчила- 
ридан бири А бдураззоқ  Кошоний Ибн ал Арабий қа- 
рашларига суяниб, маърифатга бундай таъриф берган:

«Маърифат мухтасар илмларни тафсилотлар суратида  
танимоқдир, илоҳий маърифат илоҳий зот ва сифаг-  
ларни аҳвол ва ходисалар тафсили ва нузул булган  
амрлар суратида таниш демак». Бунинг маъноси ш у 
ки, Мухтасар мавжудлик ва мутлақ фоил (иш эгаси)  
Тангрининг узи булиб, Унинг илми касрат оламида  
тафсиллик топади, муайянлашади. Бундан яна қуйида-  
ги фикр келиб чиқади: моддий дунёдаги жамики илм, 
иисонларнинг тўплаган ҳикмат-донишлари, ҳали очил- 
маган барча сиру асрорлар Аллоҳга тегишли, Аллоҳ-  
ҳикматларнинг ж амулж ами, бизнинг билимлар эса —  
унинг тафсири, шарҳи. Демак, биз Раббимизни билиш  
учун гафсирдан Буюк аслга қараб боришимиз ке
рак.

Илохий маърифатни эгаллаш мартабалари эса қу- 
йидагича: 1. Солик ҳар бир нарсани кўрганда, уни Мут- 
лақ фоилнинг асари деб  билсин, яъни дунё ва бошқа  
оламлар ўз-ўзидан мавжуд эмас, балки улар азалий ва 
абадий, қодиру холиқ, аҳаду самад Парвардигорнинг  
сунъидан яралган ва Парвардигор туфайли мавж уд  
эканига биру бор ишонсин, имон келтирсин. 2. Мут- 
лақ фоилдан бўлган ҳар бир асарни кўрганда тасаввур  
ва тахаййўл билан уни Мутлақ фоил сифатларидан қай- 
си сифати зуҳури эканлигини англаб етсин. Чунки 
Парвардигорнинг беҳисоб сифатлари бўлиб, олам ўзга- 
ришлари, воқеа-ҳодисалар, нарсалар хусусияти Унинг 
муайян сифатининг натижасидир. 3. Ҳақ муроди-мақ- 
садини ҳар бир сифат тажаллисида (порлашида) анг
лаб етсин (танисин). 4. Солик илоҳий илм суратини 
ўзининг маърифати суратида танисин ва ўзини илму 
маърифат, балки вужуддан ҳам соқит этсин. Кейинги, 
тўртинчи мартаба тавҳид ва фанога ишорадирким, бу  
ҳақда алоҳида тўхталиб ўтамиз.

Демак, бундан маълум бўладики, гарчи Аллоҳни  
кўриш мумкин бўлмаса-да, (ҳатто ҳазрати Пайгамбар  
ҳам меърож кечаси Парвардигор ҳузурига етишганда, 
Уни бевосита кўрганлари йўқ, балки парда орқасидан  
суҳбатлашиб, жамолидан баҳраманд бўлганлар), ило- 
ҳиёт олгми «ғайб олами» дейилса-да, шунга қарамай. 
Уни таниш, сифатлари орқали зотини англаш, идрок 
этиш мумкин. Ҳ уж ж атул ислом М ухам м ад Ғаззолий  
дейдики, руҳни кўриб бўлмайди, лекин руҳ бор, у — 
«ҳастни нестнамой», яъни йўкдай бўлиб туюладиган  
борлиқдир. Масалан, тўзон кўзғолганда, тупроқ ўз ўзи-

дан ҳавога кўтарилди деб айтолмаймиз. Тупроқни ша- 
мол кўтариб, тўзонга айлантиради, лекин шамол ва 
ҳаво кўзга кўринмайди. Шу каби руҳ ҳам кўзга кўрин- 
майди, аммо жисм ҳаракатлари руҳдандир, биз буни 
жисмнинг хусусияти, ҳаракати орқали билиб ол а 
миз.

Тасаввуф аҳли билишнинг фалсафий йўллари-та- 
саввур, ҳис, мантиқий тафаккур ва ҳоказоларни ҳам 
эслаб ўтадилар. Бироқ уларнинг фикрича, ақлий-ҳис- 
сий билиш зоҳирий — дунёвий билимга кифоя қилади  
холос. Илоҳиётни англаш учун эса ақл ож издир. Ило- 
ҳиёт илми ақлга сиғмайдиган, ақл ўлчовларидан баланд  
турадиган илмдир. Ибн ал-Арабий айтадики, Худо ҳа- 
қида ҳам ацл тили билан гапириш мумкин, лекин ацл 
кучи билан Уни билиш хмумкин эмас. Ақл исботни та 
лаб қилади, далил— тажриба билан иш кўради. Вахо-  
ланки, Худонинг борлиги, зоту сифатларини далил ор- 
қали исботлаш мушкул. «Маърифат Ҳақ томонидан  
юборилади. Бу менинг фикрим эмас, балки илоҳий ил- 
хрмдир», деб  ёзади Ибн ал Арабий. Аллоҳ бил^н хил- 
ватда қолган мард инсонда шундай ҳолат юз беради-  
ки, унда илмлардан илҳом пайдо булиб, Унинг раҳма-  
ти билан юксалади. Дарвеш даги бу ҳолат оддий одам 
лар ва исбот-далил аҳли учун қоронғидир. Бу авлиё- 
ларга юбориладиган ладуний билим. Абу Я зид Бисто- 
мий калом аҳлига қараб деган экан: «Сиз ўз илмларин- 
гизни жонсиз нарсалардан оласиз, биз эса абадий ти
рик Зотдан оламиз». Абу Язид жонсиз нарсалар д еб  мод- 
далар-ашёларии назарда тутади. Ладуний-раобоний би
лим Хўжа Хизрнинг билимига қиёс этгулик. Х ўж а Хизр  
ҳаёт суви — абадий тириклик сувини ичган, у ҳамма  
воқеадан, ҳамма аҳволдан, ҳамма кечинмалардан хабар-  
дор; нарсалар хосияти ва қонуниятини олдиндан била
ди, Худо унга ўз билимини туҳфа этган.

Ибн ал Арабий инсон билимларини учга бўлган: би
ринчиси — ақлий-ҳиссий билимлар, иккинчиси — ҳол 
илми (ҳолат, маҳол илми ҳам дейди у). Учинчиси — сир- 
ру асрор илми. Биринчи илм зоҳирий фанлар билан шу- 
ғулланадиган кишилар илми бўлса, иккинчи илм хрл 
мартабасига кўтарилган сўфийлар илми ҳисобланади,  
яъни важд хрлатида кашф этилган илм. Учинчи илм— 
авлиёлар илми. Бу илм муқаддас руҳлар орқали кела
ди, шуъла — нур кўринишида қалбга киради

Ш у ўрнида тасаввуф аҳли тез-тез мурожаат цилади-

ган уч хил билим босқичлари— илмул яқин, айнул 
яқин ва ҳаққул яқин тушунчалари устида тўхталмоқ- 
чимиз. Арабча «яқин» сўзи ишонч, бирон нарсага қать- 
ий ишонишни англатади. Бу сўз Қуръони каримда ҳам  
кўп қўлланилади. Илмул яқин, айнул яқии, ҳаққул  
яқин — билишнинг уч босқичи. Биринчи босқич кито- 
бий, таҳсилий билимга ишора бўлса, иккинчи босқич  
ўз иштирокидаги тажрибавий билимни англатади, учин
чи босқич эса ўзи тажриба воситасига айланиб, ҳақи- 
қатни англаш билимидир. Илмул яқин — билим орка
ли ишониш. Масалан, дейлик, менга тушунтириб айг- 
диларки, олов иссиқдир ва у куйдиради, мен бунга  
ишондим. Айнул яқин — тўлиқ илм тажриба қилиб ку
риб ишониш. Мен ўзим синаб кўрдим: олов ҳақиқаг- 
дан ҳам иссиқдир ва у куйдиради. Ҳаққул яқин — ҳа- 
қиқий ишонч, яъни: мен ўзим оловда ёндим ва олов
нинг ёндириш кучи, хусусиятига батамом ишондим. 
Б у — Ҳаққа етиш илми. Кўринадики, юқорида Ибн ал 
Арабий тасниф этган илм дараж алари билан ҳо- 
зпр таъриф этганимиз уч босқич орасида яқинлик 
бор.

Алишер Навоийнинг «Лисонут тайр» асарида «Пар-  
воналар мажмуъи шамъ ҳақиқати шарҳида» («Фақру  
фано водийсининг адоси» боби) деган ҳикоят бор. Ун
да  келтирилишича, парвоналар бир кеча йиғилишиб, 
шамъга толиб бўладилар; келишиб олиб, шамънинг мо- 
ҳ и яти ни англамоқчи бўладилар. Шунда улардан бири 
шамъга яқинлашади, унинг мунаввар нурини куриб, 
қайтиб келиб бошқаларга ҳикоя қилмоқчи булади. 
Аммо парвоналар унинг сузидан хеч нарса англамайди-  
лар, чунки у шамъ нима эканини тушунтириб бера ол
майди. Шу зайлда яна бир неча парвона шамъ атро- 
фини айланиб келиб, кўрганларини сўзлайди. Лекин 
«топмадн мушкул куш од андин доги», мақсад амалга  
ошмайди.

Шамъ даврида канот куп урдилар,
Ҳар бири уз болу парин куйдурдилар.

Ҳар бири куйганча ондин топди кам,
Шарҳи душвор эрдию нақли ҳаром.

Ҳар бир парвона шамъ нуридан лаззатланди, аммо  
уни шарҳлаб бераолмади, чунки шуълани тил билан

шархлаб, тушунтириб бўлмайди, киши то кўймаса олов  
хароратини англамайди. Навоий бундан иккита хуло
са чиқарган: бири — Ҳақ нурига ғарқ бўлиб, унинг 
жамоли ҳароратида ёнмагунча Ҳақни англаб булмай
ди. Иккинчиси — Ҳакқа етган одам (куйган парвона 
каби) бу сирни баён килиб бера олмайди. Бу — ҳаққул 
яқиннинг худди узидир. Яъни фоний бўлиш, субъект
нинг объектга айланиши, солик вужудининг батамом  
йўқолиб, илоҳий оламга қўшилиб кетиши. Мансур  
Ҳаллож  ана шундай мартабани эгаллаган зот эди —  
Ҳақ оламига қўшилиб «мен Ҳақман» («Анал ҳақ») д е 
ди. Мансурнинг устозларидан Боязид Бистомий эса  
айни хол илхоми пайтларидан бирида «Субҳони, суб- 
ҳони, мо аъзам шоъни» деб юборади, яъни «Шараф-  
ланганман, шарафланганман мен, менинг мартаба-  
шаъним улуглигига қаранг». Қуръон бўйича бандаси  
бундай дейишга ҳақли эмас, чунки бу Парвардигор
нинг сифатларидир. Аммо Боязид ўзини Ҳақ билан 
бирга ҳис этиб, Унинг сифатларини ўз сифати деб ҳи- 
соблайди. Боязид Бистомийнинг мана бу изҳори ҳам  
қизиқ: Бир иайт У мени Уз ҳузурига олиб чиқди ва 
олдига қўйди ва менга деди: «Эй Абу Язид, ҳақиқатан  
ҳам менинг махлуқим юз кўришни севади, майли, се
нинг юзингни кўрсин». Ва мен ж авобида дедим: «М е
ни ўз ваҳдатинг ила безагин, ўз сифатларинг ила си- 
фатлагин, тавҳидинг маргабаси-ла шарафлагин, токи 
махлуқларинг мени кўрганда: «Биз Сени кўрдик» ва 
«бу Сен бўлибди» десинлар ва мен бу ерда бўл-  
майин».

Бу сўзларда инсонни илоҳийлаштириш, комил ин
сон сифатлари билан Илоҳ сифатлари орасида тенглик  
аломатини қўйиш бор. Дарвоқе Боязид Бистомий ва 
Мансур Ҳаллож ҳам шу фикрни олга сурганлар. b y  
худоликка даъво эмас, ҳулул ҳам (ҳ у л у л — Илоҳнинг  
одамда сингиши ҳақидаги назария) эмас, балки инсон
ни улуглаш ва тавҳид билан ваҳдат — куллиятни 
ниҳоятда чуқур англашдир. Диққат қилинг: Боязид  
сўзининг охирида «ва мен бу ерда бўлмайин» дейди. 
Нима демоқчи у? У айтмоқчики, менинг башарий қиё- 
фам буткул йўқолсин, илоҳий моҳият касб этайин, б у 
тун вужудим Илоҳ маърифатига айлансин. Ш унда  
одамлар менинг суратимда Худони кўрсинлар.

Бу маънини улуг шоир ва сўфий Ж алолиддин Р у 
мий шеър билан қуйидагича ифодалаган:

Онҳо, ки талабгори худоед, худоед!
Берун зи шумо нест, шумоед, шумоед!
Чизе, ки накардед гум, аз баҳрн чи чуед,

В-андар талаби гумшуда аз баҳри чароед?
Исмеду ҳуруфеду каломеду китобед,
Жибрили аминеду расулон шумоед.

(Эй Худонинг талабида юрганлар, ўзингиз худосиз.  
У  сиздан ташқарида эмас, балки сиз билан бирга-  
дир —  сиздир. Иўқотмаган нарсангизни нега излаб  
юрасиз, агар йўқолган бўлса, йўқ нарсани нега из-  
лайсиз? Исмлар ҳам, калому китоблар ҳам, Сўз ва 
Маъни ҳам сизсиз, Ж абраилу Пайғамбарлар ҳам ўзин- 
гизсиз).

Зоту  сифот, аршу курси, лавҳу қалам —  ҳаммаси  
Л нсондадир. Шунинг учун Худо излаб ҳар қаёқларга  
■боришнинг ҳожатм йўқ, жумладан, Маккатуллоҳга бо-  
ришнинг ҳам. Чунки ҳар бир инсон Худони ‘ ўзи дан  
изласин. Унинг қудрати ва шавкатини ўзида кўрсии. 
Мазкур ақида «Кимки ўзини таниса, Раббини таний- 
ди», деган ҳадис мазмунидан келиб чиқади. Барча  
_ҳикматлар, ҳодисот ва мўъжизалар инсон ҳилқатида  
жойлаш ган. Зеро, Аллоҳ таолонинг сўзи бор: «Мен  
яширин хазина эдим ва сизни севиб қолдим, токи М е
ни билиб олинглар ва жинлар (малаклар), одамлар-  
ии яратдим, токи Мени билинглар». Инсон маҳлуқот- 
нинг, оламларнинг гултожи, Аллоҳнинг Ердаги хали
ф аси  экан, демак, унда Аллоҳ сифатлари бўлишн  
мантиқий ҳол. Бундан ташқари, «яширин хазина» бўл- 
ган Аллоҳ таоло илму ҳикматнинг бир қисмини инсон  
«^албига жойлаган. Яъни инсон «яширин хазина»ни  
сақловчи хазинадордир. Шу боис инсон кўнгли «ир
ф он махзани». Аллоҳ яширинган тилсимотдир:

Кўнглин они махзани ирфон қилиб,
Ул тилисм ичра ўзин пинҳон қилиб.

^  Рози махфий ганж ўлуб бу турфа жисм,
Сунъидин ул ганж ҳифзига тилисм.

( А л и ш е р  Навоий)

Тасаввуф фалсафасига кўра, инсон қарама-қарши  
икки асос-модда ва руҳдан иборат. Шунинг учун унда  
шу икки асоснинг хусусиятлари жамдир. Агар моддий

лик ғалаба қилса, инсонда ҳайвонийлик ва агар руҳ. 
томони устун келса, илоҳийлик ривожланади. Руҳ жисм  
қулига айланиб қолмаслиги керак, аксинча жисм ру^ 
учун бир асбоб-улов, восита бўлиб хизмат қилсин. Pyx- 
лари тараққий этган инсонлар ақлу заковати, илҳом- 
ижодкорлиги, илоҳий табъу фаросати билан ажпалиб 
турадилар. Руҳ тараққий этган сари у жисмга сигмай  
қолади, коинот билан алоқа боглаб, олам асроридан  
хабар бериб, мўъжизалар кўрсата бошлайди. Р уҳ ьа 
жисмдан иборат инсонни илоҳий олам билан жисм о л а 
ми орасидаги чегара деб  атайдилар ва тонгга ўхш ата-  
дилар. Чунки тонг ҳам тун билан куннинг чегарасидир. 
Тонгдан кейин қоронғилик кетиб, қуёш порлаб чиққа-  
нидай, инсон руҳи ҳам аста-секин жисм қоронғилиги—  
зулматини тарк этиб, мусаффо руҳ олами, нурлар ол а
мига талпинмоги даркор.

Модомики, гап оламлар ҳақида борар экан, тасаз-  
вуфнинг кайҳоний тушунчалари, яъни олам тузилиши- 
ҳақидаги тасаввурларини қисқача шарҳлашга тўғри  
келади. Тасаввуф фалсафасига биноан, Аллоҳ таол о  
(уни Ж авҳари зот, Мутлақ руҳ, Ақли кулл ҳам дейди-  
лар) аввал М ухаммад алайҳис салсмнинг нурини ярат
ди. Сўнгра шу нур туфайли оламларни ва одамларни  
яратди. Шундай килиб, олам асосида Муҳаммад нури 
ёки Муҳаммад ҳақиқати ётади. Агар Ҳақ деганда —  
Унинг илмини ва Ҳабибуллоҳ нурини англаймиз. (Ҳа- 
қиқат Аллоҳнинг ўзи бўлгач, у яратган жами нарса  
мажоз, образди р). Оламлар бошида М уҳаммад нури 
мавжуд бўлганлиги сабабли биринчи инсон ҳазратн  
Одам Сафиуллоҳни Муҳаммаднинг ўғли, бошқача айт
ганда, М ухаммад алайҳиссаломни Одам Атога нис
батан хам ота, ҳам ўғил дейиш мумкин.

М ухаммад алайҳиссалом нуридан сўнг лоҳут олами 
вужудга келган. Лоҳут олами илоҳиёт олами демак, 
ундан кейин жабарут, яъни буюклик олами ва унинг 
кетидан малакут олами — фаришталар олами яратил- 
ди. Лоҳут Ҳақ зотини ифодаласа, жабарут нурлардан 
иборат оламдир, малакут эса латиф рухлардан тузпл- 
гян олам. Аммо айтиб утилган оламларда шакл-аъроз  
йўқ. Бу хусусият жисмлар олами бўлмиш мулк олами
га  хос. Мулк оламини шаҳодат олами ёки олами носут 
хам дейдилар. Булардан ташқари, айрим назариётчи-  
лар бадан олами, яъни инсон оламини ҳам алоҳида 
олам сифатида қайд этганлар. Чунки инсон олами о л а -

ми сағир (кичик олам) сифатида олами кабир (катта  
олам ) д еб  номланадиган юқори оламларнинг хусуси
ятларини ўзида акс эттиради. Мазкур қараш инсоннинг 
икки асосдан иборатлигини яна бир карра тасдиқлай- 
ди. Парвардигори олам инсон руҳини ўз раҳмоний на- 
фасидан ато этган экан, демак, биз Мутлақ руҳнинг 
бир қисмимиз ва шу сабабли ўз аслимизга қараб ин- 
тиҳосиз соғинч ва муҳаббат билан интиламиз. Бу инти
лиш аслимизни англаш билан амалга ошади. Ш ум аъ -  
лода илоҳий ишқ билан илоҳий маърифат маънодош  
тушунчалардир. ё к и  соддароқ қилиб айтганда, Иип^ 
инсонни маърифатга олиб борадиган қудрат, инсонни 
моддий асосдан покловчи, холи этувчи муқаддас олов. 
Иш қ бизнинг вужудимизни куйдириб, руҳимизни му- 
саффо этади, бизда тажрид ва тафрид (покланиш, як- 
каланиш) юз беради. Шу боис ошиқлар халқдан че- 
кинадилар, чунки уларнинг руҳи дунёвийликни ёқтир- 
майди, хилватни қўмсайди, ҳамма вақт ўз мавлиси —  
А.ллоҳи билан бирга бўлишни истайди. Ишқ — камолот 
калиги ва иксири аъзам, ишқ мис вужудимизни олтия- 
га айлантирувчи кимё. Ишқ одамни ҳайвонликдан ха
лос этади, одамзод наслини бадбахтлик, фалокатлар-  
д а н  қутқаради, барча иллатларимизнинг давоси ҳам 
juy:

Шод бош, эй ишқи хуш савдойи мо,
Эй табиби чумла нллатҳои мо.

Эй давойи нахвату номуси мо,
Эй ту Афлотуну Чолинусн мо!

( Жалолиддин Р умий)

Мазмуни: Эй ажойиб ғавғо ва савдоларнн бошло!*- 
чи ишқимиз, шод бўлгин; сен ҳамма дарду иллатлар, 
нуқсону камчиликларимизнинг табибисан. Манманли- 
тимиз, кибру обрўпарастлик касалининг давоси ҳач  
сен; Афлотундай муаллимимиз, Ж олинусдай халоскор  
мураббийимиз ҳам сенсан!

Шу тарика, тасаввуфдаги асосий талаб-рукнлар: 
Риёзат, Иродат, Узлат, Маърифат (И рф он), Ишорат :за 
М у хаббат  ишқ тушунчасида бир тугунда бирлашади.  
Чунки соликни ихтиёрий аж зу  азобга солгувчи ҳам, 
•роҳат-фароғат, руҳий лаззат бергувчи .\ам, молу мулк,

ахли байтдан кечишга ундовчи хам, маънавий камо
лотга олиб борувчи куч ҳам ишқдир. Илоҳий ишқ б у л 
маса, буларнинг бари бекор.

Ишқ соликни фанога ва ундан кейин бақога оли& 
боради. Аммо бунда икки хил йўл, тўғриси — икки хил: 
майл бор: бири — ҳаяжонли, сершовқин, руҳий кечин- 
маларни ғалаёнлар ичра изҳор этиб бориш майли бўл-  
са, иккинчиси — осойишта, тамкинли; чуқур дарёнинг  
тубига ўхшаган ҳайбатли вазмин, ички дарди қудра-  
тини яшириш майли. Биринчи майлнинг йирик намоян
далари Боязид Бистомий, Мансур Ҳаллож, А б д у с а и х  
Абулхайр, Фаридиддин Аттор, Ж алолиддин Румий,. 
Ш аме Табризий, Бобораҳим Машраб. Иккинчи майл  
тарафдорлари қаторига Ж унайд Бағдодий, Н аж м и д
дин Кубро (бутунлай бўлмаса ҳам ), Саъдий Ш ерози/L 
Баҳоуддин Нақшбанд кабиларни киритиш мумкин^ 
Боязид Бистомийдан олдин ҳам муҳаббат ҳақида га- 
пирган сўфийлар бўлган. Айниқса, Робиа Адвиянинг  
ўтли муножотлари юракларни пора қилар, илоҳий му-  
ҳаббат бу авлиё аёлнинг номини афсопага айлантиргаж  
эди. Аммо Боязиднинг хизмати шуки, у бу нуқтаи на-  
зарни сўфий руҳияти билан боғлади. Унинг уқтириши- 
ча, ваҳдат ва фано шундай бир руҳий ҳолатда юз бе- 
радики, солик худди шароб ичган одамдай мает бўлиб> 
ўзини унутади. Бу холатни у «сукра» — «мастлик» (де-  
воналик) деб атади. Унингча, мает бўлмаган о д а м  
ошиқ эмас, ошиқ илохий шароб — «шароби антаҳур-  
дан» маету мустағриқ кишидир, у ўз вужуди ўзичи  
буткул унутади ва шунда аллақандай туш унтириб  
бўлмас бир қобилият пайдо бўлиб, солик Илоҳ маъри- 
фатини хис кила бошлайди. Шайх Тустарий б у н и ҳ а й -  
рат тушунчаси оркали қуйидагича баён этган: «Қурб- 
мартабалари ошган сари Аллоҳ улуғворлигининг асар
лари зиёдроқ бўлади ва нодонликка қарама-қарши  
ўлароқ илм кўпаяверади ва тасаввуфий маърифат ор
та боради ва ҳайрат устига ҳайрат қўшилаверади ва: 
«Эй Раббий, ҳайрат оғушидаман», деган нидо кўтари- 
лади».

Дарҳақиқат, маърифат ҳайратнинг натижасидир. 
М аърифат буюк Илоҳ оламлари бепоёнлиги, истиғно-  
си — муҳтожсизлигини, Зоти жавҳарини қалб билли  
ҳис этиш ва кўнгил билан таниш демак. Ш ундай қи- 
либ, маърифат — руҳ ҳодисасидир, фақру фано ҳам  
руҳнинг камолидан нишонадир.

Аммо Ж унайд Бағдодий Боязидни танқид қилиб, 
•«сукрз» йўли фа^ат соликнинг ўзига нажот келтира
ди. Сукрага кирган одамнинг ўзгаларга нафъи тег- 
аяайди. Ҳолбуки, мақсад фақат ўзингни маърифатга ет- 
казиш эмас, балки бу маърифатдан бошқаларни ҳам  
баҳрам анд этишдир, дейди. Шундай экан, бехудлик  
дар аж асидан  кейин, илоҳий маърифатга қалби тўли- 
шиб, қайта хушёр тортган ориф улуғроқдир. Негаки, 
энди у ўз  билимини халққа етказиб, ю злаб дилларни  
маърифат нури билан ёритади. Бу қараш «саҳв», яъни 
л;ушёрлик концепцияси номи билан шуҳрат топди. 
«Тасаввуф нима?» — деган саволга Ж унайд Бағдодий: 
«Тасаввуф бир дам беғам бўлишдир»,—  дея ж авоб  
берган. Бу гапнинг тагида маъно кўп. Бир дам бегам-  
лик  — бу қалб осойишталиги, инсоннинг аслига етган- 
д а н  кейинги тамкинли саодати, дунё ташвишлари, 
нафс қутқусидан озодлиги ва хоказоларни англатади. 
Ш у  билан бирга, бир дам бегам бўлиш ҳаддан зиёд  
тўполон-ғалва қилмаслик, ҳаяжонлаимасликни ҳам  
билдиради. Чунки Боязид сулукидагилар, айниқса, М ан
сур  Ҳаллож  бетоқат бўлиб, ўз кашфларидан маст ўла- 
роқ жони ичига сиғмай, фикрларини ошкора элга айт- 
л и. Бу эса яхши оқибатларга олиб келмасди, албатта. 
Тасаввуф моҳияти, ҳикматларини оммалаштириш хавф-  
.ли деб ҳисоблайди Ж унайд. Зеро, авом нозик маъно- 
^ларни англашдан ожиз, нотўғри талқинлар пайдо бу- 
.лади ва иймон-эътиқодга путур етади. Шунинг учун 
бўлса керак, Ж унайд Мансурни осиш тўғрисида тайёр- 
.ланган фатвога ўзи ҳам қўл қўйди. Ж унайд Бағдодий  
.айтишича, ҳақиқий баҳо «саҳв» —  ҳушёрликка қайтиш- 
д а н  кейин бошланади. «Сукра»даги одам бамисоли ден- 
гизга шўнғиб, ғарқ бўлган киши бўлса, «саҳв»га қайт- 
ган денгизга шўнғиб, гавҳар доналарини олиб чиққан 
ғаввосдир.

Агар тасаввуф тарихини кўздан кечирсак, бу икки 
концепция кўп асрлар давом этганини ва тасаввуфнинг 
хилма-хил оқимлари, силсилаларининг вужудга кели- 
шига сабаб бўлганини кўрамиз. Яна шуниси ҳам маъ
лумки, ҳар икки оқимни бирлаштиришга уринганлар  
ҳам бўлиб турган. Шу муносабат билан айрим шайх- 
ларнинг ҳаёти билан боғлиқ қуйидаги воқеа-ривоят- 
ларга диққатингнзни тортмоқчиман.

Биринчи воқеа: Ривоят қиладиларким, Шамс Табри-  
зий Ж алолиддин Румий билан учрашганда унинг қў-

лидаги китобини олиб ҳовуздаги сувга отиб юборади.  
Жалолиддиннинг кунгли ачишганини куриб, китобни яна 
қайтиб сувдан олади. Аммо сув китобга ҳеч ҳам таъсир 
қилмаган булади. (Бу ривоят бошқа шайхлар ҳаётгс 
билан ҳам боглаб келтирилган).

Иккинчи воқеа: Нажмиддин Кубро Табризда Бобо  
Ф араж деган сўфий билан учрашади. Бобо Ф араж  қа-  
булига борганда, сўфий уларга кийимларини ечиб таш -  
лаб, сўнгра уйга киришларини буюради. Н аж м иддин  
ва ҳамроҳлари Бобонинг айтганини қилиб, ичкари ки- 
риб ўтирадилар. Бир муддатдан кейин Бобода кучли уз-  
гариш юз беради —  унинг вужуди «худди офтобдай пор- 
лаб» кетади. Бобо Ф араж  ўзига келгач, хирқасини ечиб  
Нажмиддинга туҳфа этади ва: «сен энди тахсилни  
йигиштир, китоб билан ишинг битди», д еб  айтади. 
Нажмиддин бу вақтларда бир уламо қўлида тафсир  
ўқимоқда эди, китоб охирланиб қолганди. У стодя  
Нажмиддинга: икки кунлик сабоқ қолди, шуни эгал-  
ласанг, кейин ихтиёринг ўзингда, деб  айтади. Н аж м и д
дин эртасига яна сабоқ олгали устоди олдига борган
да Бобо Ф араж  пайдо бўлиб, «Мен китоб м утолаасл  
энди сенга зарарли деб  айтдим ку, яна нега келдинг», 
дея Нажмиддинга ақлий-далилий илмлар билан шу* 
ғулланишни буткул ман этади.

Учинчи воқеа: Фаридиддин Атторнинг «М антиқут  
тайр» асарида тарсо қизига ошиқ булган Шайх С анъ о»
X и ко яти бор. Шайх Санъон қизга шунчалик ошиқ бў-  
ладики, унинг ўқиган барча китоблари, эгаллаган би-  
лимлари ва ҳатто Куръон ҳам ёдидан батамом кўтари- 
лади. У ишқ йўлида бехуд-дсвона булади, М аж н ун га  
айланади. Лекин Пайгамбар алайҳиссаломни туши- 
да кўриб, ўзига қайтади ва барча илми хотирасида  
яна тикланади, аммо энди у бошқа одам, маърифатню  
эгаллаган комил шайх эди.

Бу ривоятлар нимага ишора қилади?
Мухлис-муридни китобдан қайтариш — зоҳирий би

лимдан ботиний билимга йўллаш бўлса, китобнинг ҳўл  
бўлмаслиги ботиний билим зоҳирий билимни ўз ичига 
камраб олиши мумкинлигини, аммо зоҳирий билим б о 
тиний билим ўрнини босолмаслигига ишорадир. Ҳақи- 
кий сўфий одам ботиний-завқий билим эгаси бўлиши  
лозим, бусиз каромат ва маърифатга эришолмайди. 
Нажмиддин Кубро билан боғлиқ ҳикояда эса сал бош-

кача бир маъно ифодаланган, яъни Нажмиддин боти- 
ний-ладуний илмга ташна, шу боис у м аж зуб Бобо  
Ф аражга қараб интилади, унинг ўтирган жойида «оф- 
тобдай порлаб», мўъжизалар кўрсатишидан ҳайратга  
тушади. Лекин Нажмиддин ақлий билимлардан ҳам 
кўнгил узмоқчи эмас. Шунинг учун Ҳадис ва тафсир- 
ларни мутолаа қилишни канда этмайди. Бу ўринда  
Н ажмиддин сиймосида икки хил билиш усули — ақлий 
ва ботиний-завқий билишнинг қўшилганини кўрамиз.  
Дарҳақиқат, Нажмиддин Кубро ҳар ж иҳатдан билим- 
дон  ва айни вақтда «валитарош» (валиларни тарбия- 
ловчи) кароматли инсон бўлган.

Шайх Санъоннинг (Навоий. «Лисонут тайр» достони  
қаҳрамони) илмлари ва Қуръоннинг хотирасидан кў- 
тарилиши —  бу Илоҳга етиш учун барча дунёвийлик- 
дан, жумладан, дунёвий илмлардан холи булиш, ақл- 
дан  ва аклий нарсалардан қутулиш, ўзлигини унутиш- 
га ишорадир. Унинг хотирасининг қайтиши бўлса —  
«сукра» дан «саҳв»га қайтишидир. («Сукра», яъни 
М ажнун бўлиб Илоҳни севиш ва бехудлик, девоналик  
холатда ирфон қозониш ҳозирги пайтда Ғарбда ўрга- 
нилаётган «онгсизлик онги» муаммосига ўхшаш. Инсон  
д а  ақл билан тушунтириб бўлмайдиган ҳолатлар  
булншини фан исботламоқда, улуг кашфиётлар айнан 
ана шу «бехудлик» ҳолатида қўлга киради). Шу иккл 
оқимнинг қайси бирига мансублигига қараб сўфийлар  
бир нечта гуруҳга бўлинадилар. Чунончи: ориф суфий
лар, ошиқ суфийлар, обид сўфийлар, файласуф суфий
лар, мажзуб сўфийлар. Шунга мувофиқ равишда та 
саввуф ҳам ошиқона орифона қисмларга ажраладн.  
Орифона тасаввуф барча илмларни қамраб оладиган, 
ҳикмат ва фалсафани ҳам қўшадиган тасаввуфдир  
Ошикона тасаввуф ишқий кечинмалар, ишкий-завкин 
ирфонни биринчи ўринга қўйиб, муҳокама юритади- 
ган, тўғрироғи муҳокама-тафаккурдан кўра ҳис-ҳаяжон,  
муҳаббат шавқ-завқи тошқинини афзал кўрадиганта-  
савзуфдир. Маломатия ва қаландария оқимлари ҳам 
мохиятан ошиқона тасаввуфнинг шохобчасидир. Мало- 
матийлар хокисорлик ва ўз-ўзини маломат қилиш би
лан Тангрига ихлосни ҳаддан ошириб, яъни ифротий 
тарзда ифодалайдилар. Улар ўзларини халқдан ажрат-  
майдилар, авом ва хос тушунчаларини тан олмайдилар.  
(Қайд этамизки, сўфийлар одатда ўзларини «хос» ки

шилар, қолган барча халойиқни «авом» д еб  номлаган-

л а р ) .  Аммо маломатийларнинг бу халқсеварлигини гў- 
шанишинлик ва узлатга зид харакат деб тушунмаслик  
керак. Буларнинг ўзларини оддий одамлар билан тенг  
куриши камтаринлик, шикасталик белгисидир. Малома-  
тийлар диний расм-русумни тан олмаганларидек, тари-  
қатнинг ҳам одобу қоидалари, расм-одатларига у т з  
риоя қилмаганлар, чунки улар ҳар қандай қоида-русум-  
ни суратпарастлик, зоҳирийлик деб билганлар. Ш у н ш т  
учун маломатия назарида таркидунё қилган қуруқ зо-  
ҳид ҳам, расм-русумга берилган хонақоҳ шайхи хам  
бирдай калтабин ва ҳақиқатдан узоқ кишилардир. Оши- 
қона ашъорда зоҳидлар, риёкор шайхлар цаторида  
умуман хирқапўшлик ва шайхликни мазаммат этган 
сатрларга дуч келамиз. Ҳофиз эса: «Ҳирқамни гароз  
қўйгум, бир коса шароб аъло», деб  ёзади. Яъни Хона-  
қоҳдаги^шайх хирқасидан -^кўра, харобот (майхона,  
дай р)даги  маю маъшуқ ,афзалдир, дейди шоир. Ш ароб  
деганда у  илохий файзни, харобот, майхона деганда,. 
комил инсон ҳузури ёки илоҳий файзни етказувчи маъ- 
шуқа —  «мазҳар»ни назарда тутади.

МУҲАББАТ

Шундай қилиб, ошиқлик —  ҳақсеварликнинг, маъри
фатга шайдоликнинг олий кўриниши. Қолган барча ҳол-  
ларда сохтакорлик, риё бўлиши мумкин, аммо ишқда* 
ошиқликда бу иллат бўлмайди. Фақат ишқ кишини 
абадиятга —  бақо оламига олиб боради:

Ҳаргиз намирад он, ки дилаш зинда шуд ба ишқ,
Сабт аст дар чаридаи олам давоми мо.

(Хожа Ҳофиз}

Маъноси: Кўнгли ишқ билан тирилган одам ҳеч 
қачон ўлмайди, чунки олам жараёнида биз ошиқларнинг 
давомимиз уланган.

М аърифат ва Ҳақиқат тасаввуфда ана шундай англа- 
шилган.

Умуман олганда эса М уҳаббат — тасаввуфнинг асо
сий рукнларидан бири. Ж у д а  кўп ирфоний тушунча- 
истилоҳларнинг шарҳи муҳаббатга келиб боғланади. Та
саввуфни лўнда қилиб илоҳий муҳаббат ҳақидаги илм

дейиш мумкин. Чунки тасаввуф илохий маърифатни  
эгаллаш, Аллоҳнинг сифат ва исмлари орқали Унинг  
зотини билиш ва танишни талаб қилар экан, буни ақл 
ва назарий-тафаккурий билимлар билан эмас, балки  
яширин бир ички туйғу, ботиний басират, яъни муҳаббат  
воситасида амалга ошириш мумкин д еб  таълим беради. 
Воқеан, сўфийнинг бутун интилишлари, аҳвол-руҳияси, 
ҳаётининг маъноси, эътиқод-иймони поклик ҳам эзгулик 
тимсоли бўлмиш олий Ҳақиқатга фидойи муҳаббатдан  
иборат. Бу айни вақтда билим ва дониш ҳикмат ва 
санъат манбаига, ҳали кашф этилмаган, ғайб ҳисоб- 
ланган сирлар оламига кучли иштиёқ ҳам. Шу ишқ қуд- 
ратиким солик (тариқат йўлига кирган киши) қалбинн 
бир зум бўлса-да тинч қўймай, унда нурлар порлатиб, 
изтироб ва қийноқлар гирдобига солади; хиссий жисмс-  
ний ҳаловатлардан кечиб-, хилватхоналарда бедор тун- 
ларни тоат-ибодат, шуур-тахаййўл оғушида ўтказиш: 
важд-илҳом қиёмида одам ва олам моҳиятини, илохий 
мўъжизаларни идрок этишга йўл очади; муттасил ру- 
ҳий-маънавий юксалишга ҳидоят қилади.

Шундай қилиб, чинакам солик — бу ошиқ соликдир. 
ишқ (тасаввуф адабиётида «муҳаббат» ва «ишқ» сўз-  
лари баравар ишлатилади, бу арабча сўзлар англатган  
маънолар деярли бир хил, яъни: кўнгилнинг маҳбуб т о 
мон кучли иштиёқ билан интилиши) илоҳий маърифат- 
ни кашф этувчи қудрат, солик вужудини ёндириб, маҳ- 
б уб  висолига яқинлаштирадиган покловчи муқаддас  
олов. Қалбда ишқ қанчалик кучли бўлса, солик маъри
фат зиналаридан шунча бардам кўтарила боради, наф- 
сий сифатларни тарк этиб, камолот чўққиларини забт  
этаверади. Тасаввуф назариётчиларидан бири Абулқо- 
сим Қушайрий ёзади: «М уҳаббат муҳиб (севгувчи)нинг 
сифатларида маҳв бўлиши ва маҳбуб (севикли) зоти да 
исботланишидир». (Қушайрий. «Кашфул маҳж уб», 339-
б .) .  Қушайрийнинг мазкур таърифини англатиш учун 
айтмоқчимизки, «зот» деганда тасаввуф аҳли Мутлақ  
руҳнинг ўзини, илоҳиёт оламининг жавҳари, яъни а б а 
дий ва азалий Ваҳдатнинг моҳиятини тушунганлар. «Си- 
фот» (сифатлар) эса илоҳий Зотнинг аёнлашуви. Унинг 
қудрат ва хусусиятларидир. Барча рухий ва моддий 
оламлар, жумладан инсон хам шу сифатлардан иборат. 
Бундан ташқари, инсонда илоҳийлик билан моддийлик  
биргаликда яшайди. Шундай бўлгач, инсон руҳи ўз а с 
ли Мутлақ руҳга қараб тинимсиз равишда ҳаракатда

булади, моддий вужуд билан кураш олиб боради. Ин
соннинг Илоҳга булган сиғиниши, муҳаббатининг бои- 
си шу. Шу сабабга кўра, муҳаббат ўзликдан воз ке
чиб, дунёвий орзу-ниятларни йўқотиш — маҳв этишни 
талаб килади. Бошқача айтганда, дунё муҳаббатидан  
кўнгил узмасдан Илоҳ муҳаббатини қозониш мумкин 
эмас. Дунё муҳаббати ва Илоҳ муҳаббати — бир-бири
га зид икки қутб: дунёни деган киши Илоҳ муҳаббати- 
дан, Илоҳни деган киши эса дунё муҳаббатидан юз ўги- 
риши керак. Ана шундай дунё муҳаббатидан юз ўгириб, 
илохий маърифатии эгаллаган одам, дунёвий-нафсоний  
сифатларни барҳам этиб, илоҳий сифатларни ўзлашти- 
равериб, Зотнинг ўзига қўшилади, яъни Зотда  фоний 
булади (муҳаббатнинг хотимаси фано). Шу билан су
фий ўз инсоний жавхари, яъни илоҳий Зотнинг бир 
қисми эканини исботлайди. Ана шу маънода Қушайрий  
.муҳаббатни инсоннинг илохий эканлигини исботлаш  
воситаси деб таърифлагаи. Шу билан бирга, банда уз 
муҳаббати орқали Мутлақ Зотнинг мавжудлигини хам  
исботлайди — бу Қушайрий фикрининг яна бир қирра- 
сиднр. Зеро, инсон руҳининг покланиб, Мутлақ руҳга  
кчшилиши — тавҳиднинг олий дараж ада тасдикланиши  
ҳаққул яқин мартабасида қозонилган иймондир.

Тасаввуфда банданинг Илоҳга муҳаббати билан бир
га, Илоҳнинг ўз бандаларига муҳаббати ҳам эътиборга  
олинади. Аслини олганда, олам, унинг ашъёлари, тирик 
мавжудотлар, инсон — ҳамма-ҳаммаси Мутлақ руҳнинг 
муҳаббати туфайли вужудга келган. Аҳли ирфон тасав- 
вурига кура бошида Мутлак руҳ жавҳаридан бошка нар
са йўқ эди- Муглак руҳ ўз ҳусну жамоли, кудратига  
махлиё булади, яъни Узи Узини севиб қолади ва ҳусяу  
жамолини намойиш этиш учун дунёни яратади. Д емак,  
дунё Мутлац руҳнинг кўзгусн, Инсон Унинг мухаббати-  
нинг меваси. Инсон ўз хилқати, тузилиши билан илохий 
хусусиятларни акс эттирган тимсолдир, унинг қалби  
булса нури Раҳмон маскани. Шунинг учун тасаввуфий  
муҳаббат икки ёқламадир, бир томондан, уз яратувти- 
сига муҳаббати, иккинчи тарафдан, Тангрининг банда-  
сига марҳамати, хайру эҳсони. «Ҳақнинг бандага мухаб- 
бати, деб ёзади Хужвирий, хайр иродасидир. Бу хайр 
раҳмати туфайли банда парвариш топади, гунохлар- 
дан қутулади, мақом ва кароматга эга булади». Демак.  
Аллоҳнинг марҳамати Унинг чексиз карамининг севган 
бандаси  устига ёғилиши, бандани саршор ва сероб қи-

лишидир. Бу илоҳий эҳсон Худога ошиқ м аж зуб солих- 
лар қалбига юксак бир дар аж ада  нузул этади, уларнинг 
ишқини алангалатади. Хулласи калом, илоҳий муҳабг 
бат хос хислатларга молик алоҳида шахсларнинг руҳий- 
психологик холатини англатадиган фазилат, уларнинг 
шавқу завқи, мушоҳада-мукошифасини тезлаштпрувчи- 
куч.

Аммо ҳуж ж атул ислом имом Абуҳомид Ғаззолий- 
нинг фикрига кўра, Аллоҳни севиш фақат жунуни бор  
алоҳида шахслар — ошиқ соликларнинг фазилати эмас.. 
Аллоҳ ҳамма учун севимлидир, чунки Унда инсон та
саввуридаги барча эзгуликлар, инсонни ўзига тортузчи, 
муҳаббатига сабаб бўлгувчи жамики сифат ва хислат  
лар мавжуд. Олим буни қуйидаги омиллар оркали ту 
шунтирган: 1) инсон ўзини, ўз камолоти ва ҳаётига асос 
бўладиган нарсаларни сесади; 2) ўзига яхшилик қил- 
ган, ёрдам берганларни севади; 3) умуман ҳаммага ях
шилик қиладиган саховатли одамларни севади, ж ум 
ладан адолатли шоҳлар ҳам севимли; 4) шунингде:;, 
барча гўзал нарсалар, нафосат олами, хушбўй, хушсу- 
рат нарсалар ҳам севимли; 5) маслак ва мазҳаб ю заси
дан ҳам одамлар бир-бирларини яхши кўрадилар. Аммо 
бунда конкрет шахснинг жисми, вужудини эмас, балки 
мазҳаби, руҳий-маънавий қариндошлиги муҳаббатга  
сабабдир. Шу каби сахийлар сиймосида саховатни. 
одиллар сиймосида адолатни, қаҳрамонлар сиймосида  
қаҳрамонликни севамиз. Бу сифатларнинг ҳар бири 
алоҳида олинганда муҳаббатга сабаб бўлади, аммс  
улар бир ерга йиғилса-чи? Унда муҳаббат ҳам йиғилиб, 
кучаяди ва у Худога бўлган қайноқ муҳаббат д а р а ж а си 
га кўтарилади! Чунки фақат Аллоҳгина барча яхши, э з 
гу сифатларни жамлаган Зотдир. Аллоҳни севиш орка- 
ли биз абадиятни, абадий А долат ва Ҳақиқатни сева
миз. Инсон ана шу идеал етуклик ва камолни қўмсай- 
ди, узининг барча ниятлари, орзуларини шу билан боғ- 
лайди.

Ғаззолийнинг уқтиришича, инсоннинг ўзини севиши 
ҳам Аллоҳга бўлган м уҳаббатдан нишона, негаки ўзи- 
ни севиш —  ўз камолоти учун курашиш демак. Бизни 
яратган Парвардигор камолотимизга раҳнамо, ҳаёти- 
мизга посбон. Шу боис биз ўз камолотимиз ва ҳаёти- 
мизни севиш билан Парвардигорни севган бўламиз. Бу  
фикрни олим «Узини таниган киши уз Раббини таний- 
ди» деган ҳадис билан тушунтириб айтадики, ўзини се-

зи ш  — ўзини таниш демак. Шунинг учун муҳаббат ва 
'маъргтфат ўзаро алоқадор тушунчалар бўлиб, «маъри-  
фатсиз муҳаббат, муҳаббатсиз маърифат бўлмайди»  
(Ғаззолий, «Эҳъёул улум ад дин», русча нашри). М аш
хур сўфий Ҳасан Басрий айтган экан: «Кимки ўз Раб-  
бини таниса, уни севади, кимки дунёни таниса, ундан  
воз кечади». Яъни Аллоҳни танишимиз кучайган сари 
унга нисбатан муҳаббатимизни ошираверади, лекин 
дунёнинг моҳиятига чуқурроқ кириб борганимиз сари  
(унинг бебақолигини англаб) унга нафратимиз орта 
боради.

Кўриниб турибдики, Ғаззолий инсоннинг табиатидан  
келиб чиқиб фикр юритган. Аллоҳга бўлган муҳаббат-  
нинг зарурий ва қонуний эканини илмий-мантиқий йў- 
синда исботламоқчи бўлган. Бироқ, қизиғи шундаки, у  
узининг фикрларини тасаввуфий муҳаббатга олиб бориб  
боғлайди ва тасаввуфий муҳаббатнинг (илоҳий ишқ- 
нмнг) ҳам табиий асослари борлиги, зарурий ходиса  
эканини кўрсатиб беради. Шу заминда улуғ олим ин
соннинг инсонга муҳаббати, илохий мухаббат билан  
заминин, ҳаетий мухаббат орасидаги муносабат ҳамда  
-орифлар, дарвешларнинг муҳаббати хасида муҳим  
фикрларни баён этади. Ғаззолий талқинига кўра илоҳий 
муҳаббат билан инсоний муҳаббат орасида зиддият  
йўқ. Аксинча, илохий мухаббат инсоний мухаббатнинг  
ривожланиб, камол топган кўриниши. Ҳамма ran қан- 
дай инсонларни севишда. Биз нима учун оқил, ориф ва 
заковатли одамларни севамиз? Ғаззолий бунга ж авоб  
қайтариб дейдики, маънавий камолотга интилган, эзгу  
қалбли ҳар қандай одам севимлидир, чунки у Аллоҳни  
севади ва Аллоҳ ҳам уни севади. П айғамбарлар, ориф  
дарвешлар, солиҳ кишилар шунинг учун муҳаббатга  
сазовордирлар. «Пайғамбарни севиш таҳсинга лойиқ, 
д е б  ёзади Ғаззолий чунки у Парвардигорнинг севган 
кишиси, Парвардигор ҳабиби! Яъни севганимизнинг 
севгани ҳам севимлидир». Шунга биноан, вали ва ориф  
дарвешларни эьзозлаймиз, севамиз, уларни севиш орқа- 
ли Парвардигорга бўлган муҳаббатимизни изҳор эта- 
миз. Халифаи рошидин Али разияллоҳу анҳу дарвеш 
лар хусусида шундай деганлар: «Бу одамлар ишқ билан  
ҳаққул яқин мартабасига эришган, ҳақиқат моҳиятини 
англаган зотлардирлар... Улар бу дунёда вуж удлари  
билан борлар, аммо руҳлари баландларда учиб юради.

Улар Аллоҳнинг ердаги халифалари ва Унинг динининг 
жарчиларидир».

«Аллоҳнинг ердаги халифалари» бўлган И лохсе-  
в?р дарвешлар ўз пирлари ёки тасаввуфнинг бошка бир' 
намояндасини гойибона хурмат қилганлар, кўпинча бу 
ҳурмат чинакам муҳаббатга айланган. М асалан, Ш аме  
Табризий билан Ж алолиддин Румий, Алишер Навоий 
билан Абдураҳмон Жомий, Мирзо Бедил билан м а ж зу б  
Шоҳ Кобулий орасидаги муносабатлар шундай пок, ғочг 
нозик ва ибратли эди. Ж алолиддин Румий Ш аме Таб-  
ризийни учратгандан кейин, шунчалик унга маҳлиё бўл- 
ганки, уч ой давомида иккаласи бир уйда хилватнишин  
бўлиб суҳбатлашганлар. Ривоят қиладиларки, Мавлонсь 
Румийнинг муридлари бундан хафа бўлиб, рашкларк  
келиб, ғавғо кўтарадилар ва Шамсиддин қайтиб Т аб
ризга кетишга мажбур бўлади. «Аммо Мавлоно учун. 
бу жудолик оғир бўлди, деб  ёзади Ҳожи Зайнобиддин  
Ширвоний «Шарҳи ҳоли Мавлоно» рисоласида, Шам- 
сиддиннинг ишқи олови унинг ичини ёндира бошлади  
ва Шамс.иддин фироқида ўтли-аламли шеърлар айга  
бошлади». Румий илоҳий ишқни тараннум этган барча 
ғазалларини устозига бағишлаб, унинг номини тахал
лус сифатида қабул қилади. Лекин сўфий шоирнинг бу  
билан ҳам кўнгли таскин топмайди, у тоқати тоқ бў-  
либ, охири Табризга қараб отланади, кўп қийинчилик- 
лардан сўнг Шамсиддинии топиб, Румга қайтариб олиб  
келади. Улар узоқ муддатлар ағёрдан холи ҳолда суҳ-  
батлар ўтказадилар, икки кўнгил бир-биридан баҳра  
олиб яйрайди. Муридлар ҳасади яна жўш уриб, Шам- 
сиддинга тахдид қиладилар. Натижада у яна Куняни  
тгфк этади, икки йил Шомда қолиб кетади. Зай ноби д
дин Ширвоний ёзади: «Мавлоно бу муддат ичида Шам-  
сиддин фироқида орому қарорини йўқотди, бутунлай де- 
венага ўхшаб қолди». Оқибатда у ўғли Султон Валадга  
минг динор пул бериб, Шом сафарига жўнатади. 
Султон Валад Шамсиддинни топиб, олтинларни униш  
оёқлари остига тўкади (Шамсиддин шу пайт бир фа- 
рангий муриди билан шоҳмот ўйнаб ўтирган бўлади)  
ва отаси тапинлаган цуйидаги байтларни ўқийди:

Биравед, эп ҳарпфон, бикашед ёри моро,
Ба ман оваред хол о санами гурезпоро.
Агар у ба ваъда гўяд, ки дами дигар биёед,
Махўред макри >ро, бифиребад ў шуморо.

(Боринг, эй дўстлар, келтиринг ёримни мани, қочоқ  
'оанамимни олдимга келтиринг. Агар у бошқа пайт ке- 
линг, деб, ваъда берса, унинг макрига учманг— алдай- 
ди у си зн и).

Султон Валад шу зайлда Шамсиддин Табризийни  
кўндириб, унинг оти жиловида бир ой пиёда йўл 
босиб, Румга олиб келади. Аммо Жалолиддиннинг васл-  
дан шодлиги узоққа чўзилмайди, рақиблар Шамсиддим-  
ни қатл этиб қутуладилар. Бу алам Ж алолиддин Р у 
мий қалбидан ўла-ўлгунча кетмайди. Шамсиддинга бўл- 
гаи муҳаббат шарофати билан Румий жахоннинг буюк  
шоирларидан бирига айланади ва илоҳий маънолар гу
ла нодир асарлар яратади. Ж алолиддин Румий Ш ам
сиддин рухида маънавият етуклигини, камолотни кўр- 
ган эди. Шамсиддин сўзлари унинг илҳомига илҳом 
қўшар, кўнгил дардларига ҳамдардлик қилар, илоҳиёт  
сиру асрорини кашф этишга кўмаклашарди. Ш амсид
динга муҳаббат Румий учун Илоҳга муҳаббатнинг ин
сон қиёфасидаги ифодаси эди. У Шамсиддин қалбида  
илоҳий файз майининг лиммо л и м қадаҳинн топиб, ук- 
дан тўйиб-тўйиб симирарди.

Худди шундай холатни Навоий ва Жомий муноса
батларида ҳам кўрамиз: агар биз Навоийнинг Ж омийга  
б^ғишланган «Хамсатул мутаҳаййирин» асарини муто
лаа қилсак, улар бир-бирларининг суҳбатига хамиша  
интиқ бўлганлари, икки-уч кун кўришмасалар, соғиниб 
қолишлари, бир-бирларини нафақат фарзанду-ота mv- 
ҳ.чббати, балки ихлосманд пир — мурид муҳаббати, еру 
биродарлик муҳаббати билан йўқлаб, қўмсаб турган- 
ларини кўриш мумкин. Жомий «Юсуф ва Зулайҳо» дос- 
тснининг хотимасида Навоийни тенги топилмас садоқат-  
ли дўст, ёри азиз деб  таърифлайди. Уларнинг бир-бир
ларига юборган мактублари ҳам мухаббат сўзлари би
лан тўлиқ. Бунда ҳам ўша ҳодиса, яъни маънавият ка- 
моли, орзудаги илоҳий сифатларни реал инсонда кўриб, 
уни севиш ҳодисаси мавжуд. Аммо Фаридиддин Аттор- 
кинг Мансур Ҳалложга муҳаббати реал инсонга эмас,  
балки унинг руҳига, эътиқодига муҳаббатдир. Румий- 
нинг айтиши бўйича, Мансур руҳи юз эллик йилдан ке- 
йин Атторга нузул қилган ва уни гарбиялаган. Аттор — 
М ансур ҳақиқатининг шайдоси. Унинг назарида Мансур  
Ҳ аллож  илоҳиё-тнинг инсон суратидаги тимсолидир. Шу 
сабаб Шайх Фаридиддин Аттор достонларида куйла- 
ган илоҳий ишқ қайноқ бир тарзда Мансурга бўлган

муҳаббат билан қўшилиб намоён бўлади. Шоир rye  
Мансурни таърифлаш билан Илоҳни, Илоҳни алқаш  
орқали эса Мансурни севйб тасвирлайверади.

Буларнинг ҳаммаси ҳар қандай илоҳий муҳаббат  
замирида пок инсоний муҳаббат ётганлигидан далолат  
беради. Биринчидан, илоҳий муҳаббат ҳам инсон му- 
ҳаббати, унинг идеал Файзга, Ҳаққа мажнунларча иш- 
тиёқи эканини унутмайлик. Б у — олий ҳақиқатларни из
лаш ва шунга шайдолик шавқи. Иккинчидан, илоҳпй  
ишқ куйланган асарларда ҳам нажиб инсоний кечинма
лар, бокира, нозик туйғулар тараниуми бор. Ва учинчи
дан, кўриб ўтганимиз каби, ишқ кўп ҳолларда етук, 
сриф инсонларга муҳаббат туфайли тугилиб, шу за- 
минда камол топиб, ривожланган. Хўш, шундай бўлгач, 
илоҳий дийдорга толиб кишилар оддий одамларни ҳам 
сева олганми, уларнинг оилага, ф арзанд ва қариндош- 
уруғларга муносабати қанақа бўлган?

Ушбу саволларга жавоб беришдан олдин Алишер 
Навоийнинг «Насойимул муҳаббат» асаридан Шайх Руз- 
бехон Бақлий ҳақидаги бир хикоятни келтирмокчимиз. 
Шайх Рўзбехон Маккада истиқомат қиларди, ногок 
«бир муганния (хонанда аёл) муҳаббатига мубтало  
бўлди». Аммо унинг бу холидан кишилар огоҳ эмас эди. 
яширин равишда ох-нола чекарди. Лекин ишқини узок  
яшира олмасдан, Макка машойихи ҳузурига бориб, 
хирқасини ечиб улар қошига ташлайди ва «мен ўз хо
лим тўғрисида ёлғончи бўлишни хоҳламайман», деб му
ганния кошига боради. Муғанния ҳам шайхнияг «ишқу 
холи муҳаббатини» сезиб, унинг авлиё акобирлардан  
эканлигини билиб, олдига келиб тавба килади, муған- 
нийликни тарк этиб, шайх хизматида бўлади. Навоий 
ёзади: «Ва шайхнинг ул туғёни муҳаббати таскин топ
ди ва машойих мажлисига бориб, хирқасини олиб яна 
эгнига солди ва ғариб холоти шайхнинг кўпдир» (Али
шер Навоий, Асарлар, 15-жилд, 100-бет).

Мазкур ҳикоят шунинг учун муҳимки, унда мажозий  
и шқ билан илохий ишқнинг бир-бирига боғлиқлиги, би
ри иккинчисини инкор этмаслиги кўрсатилган. Навоий  
хикоятни нақл қилар экан, шуни таъкидлайдики, шайх 
Рўзбехоннинг «важ ду сайҳалари» (бўзлашлари) «Тенг- 
пи ишқила эрди». муғаннияни кўргандан кейин эса бу 
ишқ кучайди, муайян бир ҳақиқатга айланди, яъни коп- 
1чре1лилик касб этди. Муганния васлига муяссар бул- 
гандан кейин эса, кўнгли таскин топиб, яна Илоҳ ишқи.

*билан шуғуллана бошлайди. Демак, мажозий ишқ ило- 
лий ишқни кучайтирувчи, тезлаштирувчи восита. Руз-  
бсхон Баклийнинг муғаннияга муҳаббати билан «Лисо- 
~нут тайр»даги Шайх Санъоннинг тарсо қизига муҳаб-  
бати мазмунан ўхшаш. Шайх Санъон илоҳиёт ҳикма- 
тидан ғоят хабардор ориф инсон, аммо у тарсо қизини 
ғўргач, шайдою мубтало бўлиб қолади, не-не маломат-  
ларга кўниб, энг паст юмушларни бажариб, ёри васли- 
ни қозонади ва охири тарсо қизи шайхнинг муҳаббати  

чюф ва самимий эканини билиб, унинг олдида тавба  
қилади, исломга кириб, шайх муридига айланади. Бу  
саргузашт оркали Шайх Санъоннинг илоҳиётга бўлган  
муҳаббати синовлардан ўтади, шайх бу йўлда ўзлиги, 
билим ва мансабда>н ҳосил бўлган ғурурни ташлаб, чин 

•■ошиққа айланади, комиллик дараж аси ортади. Д емак,  
-Аттор ва Навоий наздида чинакам камолот ишқ орқа- 
-ли амалга ошади.

Шу тариқа, ориф дарвешлар ҳам оддий кишиларни, 
укумладан, гўзал аёлларни севганлар, аммо бу севги 
ҳирсий-жинсий интилишлар билан хотима топадиган  

псевги бўлмай, балки Навоий айтгандай, «пок кўзни пок 
кўнгил билан пок юзга солиш» ва шундан баҳра олиш  

гэди. Бу пок юз ошиқ учун илоҳиёт файзи акс этган 
шазҳар ўрнида бўлган. Муғанния ҳам, тарсо қизи ҳам, 
la y  каби Лайли ва Ширин ҳам илохий ҳусну ж амол зу- 
ҳур этган «мазҳар»дирлар. Умуман, шайхларнинг бир 
^исми дунёвий гўзалликдан баҳраманд бўлишга ишти- 

^ёқманд бўлганлар. Бундай шайхларни «ш оҳидбоз» деб  
.атаганлар. Яъни гўзал инсонларда илоҳий Ҳуснни му- 
,шоҳада этиш, ундан лаззатланиш. Шайх Рўзбехон  ҳа- 
қида Навоий яна бир ҳикоятни келтиради: Шайх бир 
жун Шероз кўчаларидан ўтиб борарди. Бир аёл қизига 
гқараб: «Эй фарзанд, ҳуснингни элга кўп кўргузмаки,  
:хору беэътибор бўлур», деб  насиҳат қиларди. Рўзбе-  
jcoh бу гапни эшитиб, аёлга қараб дейди: «Эй, заифа,  
;ҳусн хилватда яширин туришга рози эмас, у ишқ билян  
л ў с т  бўлиши керак». «Ҳусн ва ишқ азалдан аҳду пай- 
мон боғлабдирларки, бир-биридан айру бўлмағайлар»,  
деб айтади. Шайх Рўзбехон айтмоқчики, илоҳий ж амол  
барчага баробар, нега энди инсон ҳусни яшириниши 
:керак? Ҳусн ишқ учундир, шу боис гўзал юзларни се
виш раво.

Шайх Фаридиддин Иброҳим Ироқий Ҳамадонга кел
ган қаландарлар ичида бир соҳибжамол йигитни кўриб.

уни севиб қолади ва қаландарларга қўшилиб олади.  
К аландарлар сафарга чиққанда эса «фироқ суубатидин  
(азоблдин) бетокат бўлуб, аларга эргаша бориб, алар- 
га етти ва ишқ иқтизоси билаки, маъшуққа ҳамранглик  
■тақозоси қилур, қаландарлик либосини ихтиёр қилиб, 
алар била Ҳиндистонга кетди» (Навоий. Асарлар, 15- 
ж илд, 173-бет). Иброҳим Ироқий истеъдодли шайхлар- 
дан бўлган, у «Ламаот» номли китобнинг муаллифидир. 
Унинг шоҳидбозлиги ҳам худди Рўзбехон Бақлий каби  
«мазҳар»га муҳаббат тарзида кечган, яъни покбозлик  
бўлган. Юқорида айтгаиимиздай илоҳий ишқ ана шу 
покбозлик заминида кўкариб вояга етади. Бунда «Аф- 
лотуний муҳаббат» деб ном олган муҳаббатнинг таъс*1- 
ри ҳам йўқ эмас. Мазкур тушунча қадимги юнон оли- 
мч Платон номи билан боғлиқ. Платон назариясига  
кура, олам севги асосида вужудга келиб, шу қонуният 
билан харакагдадир. Бутун олам ашъёлари ўзаро  «сим
патия» (майл, муҳаббат) билан боғланган. Гўзал bv- 
ж у д д а н  ҳайратланиш ва завқланиш қуйидан юқори- 
га қараб борадиган руҳий тараққиётга заминдир. 
Бу кишини идеал М уҳаббат оламига олиб боради. 
Слий муҳаббат объекти — Мутлак; жамол баракоти-  
;шр.

Бу қараш Ибн Сино, Ибн Рушд, Ал Киндийлар то
монидан ривожлантирилган. Дантенинг «Илохий коме-  
дия»сида куйланган. Афлотун — Ибн Сино таълимоти-  
нииг сўфиёна муҳаббатга яқинлиги шундаки, ҳар икки 
оким тарафдорлари ҳам муҳаббатнинг қуйидан юқори- 
га қараб ривожланиб боришини тан олади ва О лийдар -  
гоҳ ҳузури ҳаёти покликда кечган бузургвор шахслар-  
га насиб бўлишини таъкидлайдилар. Аммо тасаввуф  
хирсий (эротик) ишқни батамом рад этади. Буни шун
дан  хам билиш мумкинки, шайхларнинг кўпи уйланган, 
бола-чахали бўлишлзрига қарамай, бирон ерда оила- 
б и й  мухаббат ҳақида фикр-мулоҳазани учратмаймиз.  
Кўп шайхларнинг хотинлари солиҳа ва содиқа аёллар  
бўлган, бир нечтаси ўзлари ориф шайх сифатида ном 
козонганлар. Лекин шунда ҳам эр-хотинлик муҳаббати  
зикр этилмайди. Эр-хотинлик, оила ҳаётнинг зарурий  
нарсаси деб қаралган, бироқ юксак илохий муҳаббат  
хусусида сўз борганда, хотин, фарзанд, қариндош- 
уруғ, дўсту ошнолар меҳри арзимас бўлиб туюлган. Н е
га шундай? Чунки, эр-хотинлик, фарзандли бўлиш ва 
ҳоказолар — барчаси дунёга тегишли, дунё билан маш-

ғулликдир. Илоҳий мухаббат эса, дунёвий ишларни, 
дунёвий муҳаббатни рад этади. Буни юқорида кўриб 
ўтдик. Оила муҳаббати, ота-она, фарзанд муҳаббати  
ҳам дунё муҳаббатининг бир кўриниши.

Ривоят қиладиларки, Иброҳим Адҳам Балх шаҳрида  
тожу тахтини ташлаб, дарвеш кийимини кийиб сафар- 
гг* чиққандан кейин, кўп йиллар ўтади. Бир куни ўғли  
билап хотини уни излаб-излаб Маккадан топадилар. 
Иброҳим Адҳам ўғлини кўргандан кейин меҳри жўшиб,  
уни бағрига босади, аммо шу заҳоти хато қилганини 
англаб, «Эй Парвардигор, шу топда ё менинг жонимнл  
ол, ё бу боланинг, чунки сенга бўлган меҳрим бўлинди»  
деб  дуо қилган ва дуоси ижобат бўлиб, ўғли қучоғида 
жон берган экан. Бу балки муболаға тарзида тўқил- 
ган ривоятдир, чунки бундай ривоятлар дарвешлар х а 
сида кўп учрайди. Лекин ривоят тагида ҳақиқат ҳам» 
йўқ эмас: чин сшиқ сўфийлар илоҳий ишқ йўлида бар
ча нарсадг'н юз ўгирганлар. Шунинг учун ҳам ишқ 
ҳамма вақт вафо ва фидойи садоқат тушунчалари би
лан ҳамиша бирга тасвирланиб келинади. Д ейдилап-  
ким, Шайх Абубакр Шиблий муридлари билан бир май- 
дондан ўтаётган экан, дорга осилган кишини кўриб 
қолади ва югуриб бориб унинг оёқларини ўпади. М урид
лари: эй тақсир, нима қиляпсиз, ахир бу бир ўғри-ку^ 
деганларида, шайх: бу ўғри бўлса ҳам, аммо ўз йўлига 
ўлимдан қўрқмай содиқ қолгаи, қани мен ҳам Тангрим 
йўлида шундай садоқат кўрсата олсам, деб  йиғлайди. 
Яна бир ҳикоят: Баҳоуддин Нақшбанд йўлла кетаётиб, 
итнинг изини кўриб қолади ва чўкка тушиб, ит оёқлг.- 
ри изини ўпиб йиғлайди, мана садоқат, вафо рамзи!' 
Сўфий ана шу итдан сабоқ олиши керак, дейди. Баҳо- 
уддин Нақшбанд — Ҳаққа етган мўътабар зотлард.^и 
бири. Навоий «Лисонут тайр»да ушбу ҳикоятни келги- 
риб, ҳазрати Баҳоуддин Нақшбанд тилидан қуйпдаги* 
сатрларни баён этади:

Деди: «Мен ортуқ эканму ё бу из».
Ёна ўзни дедн, «ки эй инсофсиз,

Ул вафо аҳли аёғидин нишон.
Сен вафосизлик сари доман кашон».
Хатм қилди чу бу маънига сўзин,
Ер ўпуб, ул из уза қилди к\‘зин.

Нияти фақру фано булган киши шундай садоқатли  
булиши, парвона мисол ёр ишқи оташида ёниб кулга 
айланмоғи даркор. Сўфиёни Саврий Робиа Адвиядан с у 
ради: «Бандани Тангри таолога яқинлаштирадиган энг 
яхши восита нима?» Робиа деди- «Садоқат. Банда дунё  
ва охиратда Ундан ўзга нарсаларни севмаслигини би 
лиши керак». Ва яна Робиа сўзи: «Эй Парвардигор, агар  
жаннат тамаъида сенга сиғинсам, жаннатингни менга  
насиб этма, агар дўзахдан қўрқиб, ибодат қилсам, д ў за х  
ўти билан вужудимни ёндир, агар Сенинг жамолингни  
кўриш учун севиб тоат қилсам, жамолингдан мени бе-  
насиб қилма!»

Илохий мухаббат ана шундай бегараз ва таъмасиз  
бўлмоғи лозим. У кишини кўр ва кар қилади, халқдан  
Сегоналаштиради (Халцдан бегона Холиққа ош но).  
М аҳбубдан бошқа нарсалар унинг хаёлидан буткул кў- 
тарилади, қалби фақат И лоҳ фикру зикри билан бан д  
булади. Кошоний илохий муҳаббат нишоналарини .қуйи- 
дагича тасниф этган:

1. Ошиқ кўнглида дунё ва охират меҳри бўлмайди,  
фақат М аҳбуб  муҳаббати масканига айланади. 2. Ошиқ  
хар қандай гўзал ҳуснга дуч келганда ҳам унга эътибор  
килмайди. М аҳбуб ҳуснидан назари четланмайди.
3. М аҳбуб васлига олиб борадиган воситаларни ҳам  
севадиган бўлади, ўзини мутеъ ҳнсоблайди, иродасини  
Ёр иродасига сарфлайди. 4. Дилдор васлига монеъ бў-  
ладиган нарсалардан мутлақ ўзини олиб қочади. 5. Ҳар  
дами, ҳар нафаси М аҳбуб ёди билан ўтади. 6. Барча  
ишда, ам алу фаолиятда М аҳбуб амрига итоат этади, то-  
ату ниёз билан яшайди. 7. Истаган нарсаси М аҳбуб  та- 
лаби ризоси учун бўлади. 8. Маҳбубнинг озгина лутфи- 
ни кўз ўрнида кўрадиган, ўзининг кўп хизматини оз д е б  
биладиган бўлади. 9. М аҳбуб жамоли муш оҳадасида  
ҳайрат ва ҳаяжонга тушади. 10. Шу дараж ага етадики, 
М аҳбуб мушоҳадаси ва висоли шавқи камаймасдан,  
балки борган сари орта боради, ҳар лаҳзада янги шав- 
\\у завк пайдо булиб, аклини зойил этади. З еро  ошиқ-  
нинг қалби ўз Маъшуқига тегишлидир ва М аъш уқдан  
бошқа нарсалардан ҳазарлидир. Ошиқнинг М аҳбубга  
сингиб, фано бўлиши шудир. (Кошоний. М исбоҳул ҳи- 
доя, 406-бет)

Шу талаблар асосида ошиқлик одоби хам ш акллан
ган. Солик уз пири олдида камтар, хоксор бўлгани ка-

би ошиқ ҳам хоксор ва камтарин булиши, манманлик,, 
нозу нузни ташлаши керак. Ошиқ — ниёзманд, яъни* 
талабгор, м а ъ ш у қ — ноз эгаси, яъни истиғноли, ж афо-  
кор, золим. Bv фикр тасаввуфий адабиётларда, хусусан  
шеъриятда кўп тилга олинади. Ниёзмандлик бўлмаса^  
мақсадга етиш мумкин эмас. Савол туғилиши мумкинки, 
М аҳбубга —  Худога нисбатан, жафокор, золим сифат- 
ларини ишлатиш мумкинми? Ж а ф о  ва зулм деганда  
ошиқни М аҳбубдан ажратиб турадиган парда —  д у н ё  
зулми назарда тутилади. Иккинчидан, М аҳбуб ўз оши- 
ғининг ишқини синайди, бу ҳам ж аф о ва уқубатдир.  
Аммо Илоҳ ошиғи учун бу уқубатлар ҳеч нарса эмас.  
Ҳақиқий азоб  — М аҳбуб дийдоридап жудолик, яъни  
ҳижрон азобидир. Шунинг учун ишқ ҳам дард ва хам* 
даво, ҳам азият ва ҳам ҳаловат д еб  таърифланади. С а-  
доқатли ошиқ Ёр қошида ўзини хоксор, ожиз ҳисобла-  
са-да, бироқ у жасоратли инсондир. У жонини жоноге 
учун қурбон килишга тайёр, бундан ортиқ жасорат бор 
ми? Ошиқнинг раҳбари Худонинг ўзи, Худодан эътибор-  
ни тортувчи нарсаларнинг ҳаммаси куфрга сабабдир.  
Яъни илоҳий ишқ кишиси нуқтаи назаридан қарайди-  
ган бўлсак, кофирлик — бу дунёга берилишдир. Чунки  
дунё меҳри И лоҳ меҳридан узоқлаштиради. Шу тариқа, 
диний тушунчалар ҳам тасаввуфда бошқача маъно к а с б  
этади.

КАРОМАТ

Кашфу каромат кўрсатиш, хориқулодда хислатлар  
намоён этиш тасаввуф шайхларининг муҳим жиҳати ҳи- 
собланган. Тасаввуфнинг сирлилиги, ғайб олами билак  
алоқадорлиги ҳам шундандир. Европа олимлари тасав
вуфни «мистика» деганларида шуни назарда тутадилар.  
Модомики, сўфийлар ўзларини пайғамбарларнинг ме-  
росхўри деб  билар экан ва ботиний хол кечинмалари  
ичида бўлиш, Илоҳ асрорига ошноликка етиш учун ин
тилиб, ақлий билишдан кўра ирфоний-важдий идрокни  
устун қўяр эканлар, табиий равишда кашфу каромат  
ҳодисаси келиб чиқади. Руҳий камолотга етган улуғ ин
сонлар албатта оддий халқдан ажралиб турганлар*  
уларнинг зеҳну заковати, ақлу шуури, фазлу фаросати  
ж уда баланд бўлган. Улар руҳ қўмондоплари сифатида  
атрофдагиларга беҳад кучли таъсир ўтказиш қудратига,

наж иб хислатларга эга бўлганлар. Бу хислатлар эзгу-  
j u i k , эзгу ахлоқ сари кўналтирилган булиб, кишилар о р а
сида илоҳий файзу баракотнинг кенгроқ ёйилишини 
таъминлаган, исломий ҳақиқатлар, эътиқод рукнларини  
мустаҳкамлаган.

Алишер Навоий «Насойимул мухаббат» асарининг  
цебочасида жумладан бундай ёзади: «Авлиёларда зо-  
:хир бўладиган ғайри табиий одатлар ва каромат-  
j c ’p баёни ва авлиёларнинг мартабалари кўп бўлга-  
мндек булар ҳам кўпдир. Чунончи, бир нечтасини са-  
ьаб ўтайин: мавжудликдан йўқ бўлиш ва йўқликдан  
мавжуд бўлиш ва яширин амрнинг изҳори ва кўри- 
t-гиб турган амрнинг яшириниши ва дуонинг иж обат  
булиши ва озгина вақт ичида узоқ йўлни босиш ва 
сезгилар (кўриш, эшитиш каби) сезмайдиган ишлардан  
хабар топиш ва бир вақтнинг ўзида бир неча хилма-  
хил жойларда ҳозир бўлмоқ ва ўликни тирилтириш ва 
тирикни ўлдириш ва жисмлар, ўсимликлар, ҳайвонлар  
тғлини англаш, уларнинг Худога тасбеҳини билиб туриш  
.ва таом, ичимликка ҳожат пайдо бўлгандай буларнинг  
сабабсиз пайдо бўлиши ва сув устида юриш ва ҳавода  
учишдек ва одамлар емайдиган нарсаларни еб кун ўт- 
казиш ва ҳайвонлар билан дўстлашиш ва баданда ҳад -  
дан зиёд қувват пайдо бўлиб, дарахтни илдизи билан  
кўпориш ва деворни бармоқ ишорати билан тешиш ва 
мухолифнинг бошини илик ишорати билап учирмоқ ва 
ғарқ бўлаётган кемаларни қутқармоқ. Одам аҳли ти- 
.лаганпдек ишлар, масалан, ёмғир ёгдириш, шамол  
қўзғатиш, сел келтириш ёки селни даф ъ қилиш ва чи- 
гиртка офатини дафъ қилиш ва турли суратда кўриниш. 
Биёбонда сарсон бўлганларга раҳнамолик қилиш ва  
ёрдам бериш».

Навоий кароматларнинг бир қанча турини шу та- 
'рика санаб ўтади. Бундан ташқари, яна туш кўриш, бў-  
л а ж а к  воқеаларни олдиндан башорат қилиш, узоқ ша-  
ҳарлардаги яқин одами билан алоқа боғлаб сўзлашиш,  
руҳнинг жисмдан ажралиб сайр этиши ва қайтиб келиб  
жисмга кириши, ўзгалар фикрини уқиб олиш ва фикран  
ўзгаларга таъсир ўтказиш, нафас қуввати (қувваи на
ф ас) ,  назар қуввати (қувваи назар), дил қуввати (қув-  
ваи ди л ),  кўнгилдан ўтказиш, бир фикр ёки ходисанинг  
бир йўла икки-уч киши қалбида пайдо бўлиши, ҳолатга  
.кириб, вуж уддан нур таратиш ва бошқалар ҳам каро-

мат ҳисобланган. Шунингдек, соликларнннг муайян мар- 
табага эришгандан кейин истеъдод чашмалари кўзи 
очилиб, чуқур маъноли гаплар, илоҳий ҳақиқатларни  
ифодаловчи ҳикматлар ёхуд р\боий, қитъалар айтиши. 
турли ҳолатларга кириши хам кашф (муксшафа) тури
га кирган. Шайхлар ҳаётига бағишланган манокиблар-  
да кароматларнинг хилма-хил кўринпшига оид ривояту  
ҳикоятлар анча. Албатта уш бу ривоятлазнинг ҳаммаси  
ҳам ҳақиқатга муЕофиқ эмас. Бундан ташқари, китоб- 
дан  китобга кўчиб юрувчи «сайёр» ривоятлар хам мав
жуд. Айрим маноқибнавис муридлар уз шзйхларннинг  
обрўсини кўтариш учун ҳар хил ривоятларни келтириш- 
га ҳаракат қилганлари маълум.

Айниқса, туш билан бэғлиқ ривоятлар ж уда кўп. 
Тушда шайхлар баъзан Пайгамбар сал ла л ло ху  эла йх и  
ьасалламни, баъзан Қиёмат кунини, баъзан Хизр алай-  
лиссаломни, баъзан ўз пирларини ва ҳатто баъзан Пар- 
ьардигор дийдорини кўрадилар. Tvluhii тасаввуф аҳлп 
«^оқеа» ҳам дейдилар. Туш бирор бир ғоянп, эътикоднп  
тасдиқлаш, ўз йўлининг тўғрилигига ишора этиш ва 
бунинг учун улуғ салафлардан мадад ва шафоат тилаш  
истагига хизмат қилган. Масалан, Нажмиддин Кубро  
Д ам аш қ да Ҳадис илмини хатм этиб қайгаётганмда пў- 
лида бир кеча М уҳаммад Мустафони тушида куради.  
Нажмиддин Ҳазрати М устафодан менга куният бағиш- 
ланг д еб  илтимос килади. «Сенинг куниятинг А б /л ж а н -  
ноб бўлади» деб марҳамат қиладилар ҳазрати Муста-  
фо. Бу билан Нажмиддин Кубро ўзининг тасаввуф ва 
тариқатга юзланиши М ухам мад пайгамбар ишораси  
билан эди, чунки А булж анноб — парҳез қилувчи дем ак 
дир, деган гояни олға сурган. Нинки Баҳоуддин Нақш-  
банднинг Бухоро мазоротидаги тушини эсланг: қибла  
томон очилиб кўз олдида пирлари, улар орасида Абду-  
холиқ Ғиждувоний намоён бўладилар. Хожа Абдухолиқ  
Ғиждувоний бир неча насиҳат қиладиларки, далрош  
Б аҳоуддин уларни бажонидил қабул этадилар. Буни 
биз олдинги бобда шарҳлаб бердик. Яъни бу ерда туш  
кур ишдан мақсад янги тариқат башоратига ишоратдир.

Шуни таъкидлаш керакки, туш ҳамманинг ҳам ка- 
ромати бўла олмайди. Зеро одамларнинг ҳаммаси хам  
туш кўради. Аммо пайғамбарлар ва авлиёлар туши ало- 
ҳида маънога эга. Бу тушлар илохий олам билан, руҳ-  
лар олами билан боғланиш бўлиб, шунинг учун айни  
^ақиқат бўладиган тушлардир. Туш қаттиқ уйқуга кет-

ганда ҳам, уйқу ва уйғоқлик орасидаги мудроқ хрлатда  
ҳам юз беради. Айниқса, шайхлар ущу  ва уйғоқлик  
орасидаги тушни қадрлаганлар, чунки бунда киши ру- 
ҳининг ғайб оламига уланиши муқаррар деб  қаралган. 
Яна дейдиларки, агар шайхлар, суфийлар бўлаж ак во- 
қеаларни тушларида кўрсалар, комил инсонлар ўнгла-  
рпда, яъни бедорлик ҳолатларида ҳам илоҳий олам  
сирларини англаб, халққа башорат бера оладилар.  
Аммо шуниси борки, комиллар ҳамма кўрган ва бил- 
ганларини халққа ошкор қилмайдилар. Зеро улар ўз-  
ларига маълум асрорни узлари билан олмб юриши ёин- 
ки узлари даражасида бўлганларгагина айгишлари мум
кин. Акс ҳолда, ғайб ҳикматлари ошкор этилса, авом  
халқ нотўғри тасаввурларга бориши, шариат йўлидан  
а да шиш и мумкин. Ҳақ асрорини Ҳацнинг севган гуллари  
акглайди ва кўтара олади. Бу юкни кўтаришга ҳар ким 
ҳам қобил ва қодир эмас. Хожа Ҳофиз айтганидай:

Осмон бори амонат натамонист кашид,
Куръаи фол ба номи мани девона заданд.

(Осмон омонат юкни, яъни ишқ ва ибодат юкини 
горта олмади, фол куръаси мен девона номига туш ди).

Валийлардан каромат зоҳир бўлса-да, лекин улар  
яабийлик даъво қилмаганлар. Чунки набийларда ҳам  
хориқул одот амрлар кўпдир. Набийлардан зоҳир бўла-  
диган хориқул одатларни, воқеаларни каромат эмас, 
балки мўъжиза деб номлаганлар. Аслини олганда каро- 
мату мукошафа ҳам мўъжизага киради. Лекин мўъжи-  
занинг қадри баланд ва маъноси теранроқ. Ҳар бир  
пайғамбар муайян мўъжиза кўрсата олган. Чунончи, 
Мусо алайҳиссалом қўлларини қўлтиқларидан чиқар- 
салар, машъалдай ёниб, нур таратар ёки таёқларини  
глонга айлантирардилар. Исо алайҳиссалом бўлса, на- 
фаслари билан ўликни тирилгизганлар, шол бўлиб ётган  
касалларни тузатганлар. Ж аноби пайғамбаримиз М у
хаммад Расулуллоҳнинг мўъжизалари кўп, аммо ул  
зотнинг энг улуғ мўъжизаси — бу ул зот туфайли ваҳий 
бўлиб тушган Каломи шарифдир. Дарҳақиқат, мўъжи-  
залар мўъжизаси Сўздир, чунки сўз илоҳийдир. Олам
нинг асосида ҳам Сўз ётади. Пайғамбарлар мўъжизаси  
халқни иимонга келтириш учун юборилган илоҳий қу- 
ролдир. Инчунин валийлар кароматини ҳам Аллоҳнинг  
севган кишиларига ато этган илму ҳикмати д еб  билмоқ  
керак.

Воқеан, мўъжиза ва кароматларнинг ҳаммаси Аллоҳ- 
дан, зеро дунёнинг ўзи, унинг беҳисоб ажойиботлари, 
глму ҳикмати, сиру-асрори — неки бор, барча-барча Х о
лили азалнинг яратгани, уникг ижоди, карами, туҳфа- 
сидир. Ва бу бепоён карам денгизининг энг ноёб мўъжи-  
заси Инсоннинг ўзи. Қуръони каримда «В алақад кар- 
рамно бани одама (Одам болаларнни мукаррам қилиб 
яратдик)» деб  айтилган-ку!

Шунинг учун пайғамбарларнинг, валийларнинг мўъ- 
жиза ва кароматларини Холиқи азал қудратининг инсон 
орқали намоён бўлиши деб  англамоғимиз керак. Арабча  
«каромат» сўзининг ғаройиб, мўъжизадан ташкари яна 
саховат, шараф, қадр-қиммат, олнйжангслик, олинҳим-  
матлик каби маънолари ҳам бор. Каромат сўзи тасав
вуфда кашф, мукошафа сўзлари билан маънодош бў-  
либ келади. Кашф — беркиЛган, парда ортидаги нарса-' 
нинг қалбда зуҳур этиши, очилиши. 7\айсарий деган  
шайхнинг сўзи: «Кашф-парданинг кўтарилиш, сўфийлар  
парда орқасидагиларни билиш, хабардор бўлишни кашф  
дейдилар». Махфийликпинг ошкор бўлиши, гайб воқеа-  
ларининг англаниши ҳам кашфга киради. М укошафа  
одатда сезгилардан ташқари бир холатда юз беради,  
қалб тўридаги аллақандай сирли идрок йўлининг очи
лиши бу.

Кашфу каромат билан саховат за карам сўзларининг  
маънодош бўлиб келишига сабаб шуки, пайғамбар мўъ- 
жизаси, авлиёнинг каромати ҳам Илоҳ ганжинаси бўл-  
ган кўнгилнинг ажойиботи ва саховатидир. Карамли  
одам  — файзли одам, демак, у саховатли, яратувчи, 
ижодкор одамдир. Б ут \н  олам карам ва каромат нури 
билан боқийдир. Холиқиятдан таралган эзгулик нури- 
н:;нг тажаллиси билан мунаввардир. Улуг шайх Ж ун айд  
Бағдодий таърифи билан айтсак, тасаввуфнинг ўзи ҳам 
бутун оламни Карам ичра кўрмокдир. Ж ун айд Бағдо- 
дийдан тасаввуф нима деб  сўраганларида у аввалида  
«Билмадим» деб  ж авоб берган. Сўнгра қўшиб қўйган: 
«Хулқу карим язҳирул карим физ замони карим мин 
раж ли карим байна қавмун киром». (Яъни: шундай бир  
карим хулқки, у каримдан карим замонда карим қавм 
аро карим эрдан ҳосил бўлур). Мана сизга тасаввуф
нинг таърифи! Д емак, бутун моҳият карам ва карам- 
ликдадир. Ж унайд карам ва кароматни ж уда кенг маъ
нода олиб қарайди. Бу тушунча орқали у гўё орзудаги  
бир оламни таърифлаган. Яъни: шундай бир замон бўл-

саки, унда яшайдиган одамлар карамли кишилардан  
иборат бўлиб, барчасининг хулқу атвори ҳам карамли  
бўлса. Илоҳий карамдан инсоний карамга ва инсоний 
карамдан яна илоҳий карамга қараб бориш. Ун саккиз 
минг оламни Карам вобасталиги ва гармониясидан ибо
рат деб  англаш. Каромат ва кашфнинг сўфпёна маъноси  
ана шундай кенг. Урни келганда айтайликки, Парвар
дигорнинг бир номи ҳам Каримдир. Аллоҳга нисбатан  
карими корсоз ҳам дейдилар, яъни барча ишларни яра
тувчи Карим.

Энди суфий шайхларнинг кароматидан баъзи ми- 
соллар келтирамиз.

Каромат куриб тавба қилиш

Иброҳим Адҳам Балхда подшо эди. «Бир кун овга 
борадур эрди, ҳотифе (ғайб даракчиси) нидо қилдики, 
эй Иброҳим сени бу иш учун яратмабдурлар. Бу сўздин  
анга огоҳлик юзланди ва мулк таркин қилиб бу тоифа  
(яъни дарвешлар) тариқин ихтиёр қилди» («Насойимул  
муҳаббат»).  Демак, Иброҳим Адҳамнинг подшоликни  
ташлаб, дарвеш йўлини танлашига ана шу ғайбдан  
келган овоз сабабчи бўлган, дунё бойлиги, тахту тож  
унга арзимас бўлиб туюлган. Қалбида пайдо бўлган ило- 
ҳий ишқ дунё меҳридан устун келган.

Абу Усмон Мағрибий ҳикоя қиладиким, дарвеш бў- 
лишимга сабаб ул эдики, бир итим бор эрди, Ж азои р да  
ов овлаб юрур эрдим. Бир ёғоч косам бор эди, сут олиб  
ичардим. Бир кун одатимга кўра, косадан сут ичай д еб  
турсам, «ул ит кўп қичқируб изтироб қилди». Косани ер 
га қўйдим. Яна бир муддатдан сўнг сут ичмоқчи бўлиб, 
косани қўлимга олдим. Ит баттар хуриб, менга ҳамла  
қилмоқчи бўлди. Яна ичмай ерга қўйдим. Учинчи м ар
та қўлимни косага узатганимда ул ит яна қаттиқроқ  
акиллай бошлади ва косани ерга қўйганимда ит бо 
риб, сутни ичди ва шу заҳоти шишиб ўлди. М аълум  
бўлдики, илон сутдан ичиб, заҳрин анга тўккан ва ит ме
ни бундан огоҳлантирган экан. «Итдан ул вафо кўргач- 
ки, ўзин менга фидо қилди, қилодурғонлардан тавба  
қилиб, бу тариқни ихтиёр қилдим», дейди А б у  Усмон  
Мағрибий.

Машхур шоир ва шайх Фаридиддин Атторнинг дунё
дан тавбаси ҳам илоҳий бир ишорат билан бўлган- 
дир. Чунончи, Аттор отасидан қолган атторлик дўкони-

да савдо билан машғул эди. Бир кун бир гадо кириб 
келди ва дўконни айланиб, ўзича бир нарсалар деб Ат
тор ёнидан ўтаверди. Атторнинг ғаши келиб, эй гадо, 
халақит берма, нарёққа ўтиб кет дея танбеҳ беради ун
га. Гадо эса: менку ўтиб кетаман, чунки юким енгил, 
аммо сен қандай ўтасан бу мол-дунёнг билан, дейди.  
Аттор: еен қандай оламдан ўтсанг, мен хам шундай ўта-  
ман дейди аччиғланиб. Шунда гадо: «сен мендай ўлол-  
майсан, мен мана бундай ўламан», деб  качкулини боши- 
нинг остига қўйиб жон беради.

Бу воқеа Атторга шундай қаттиқ таъсир этадики, у 
барча бисоти, мол-мулкини қариндошлари, муҳтожлар-  
га бўлиб бериб ўзи бошини олиб кетади, хонакохларда  
сўфиёна риёзатлар билан машғул бўлади.

Булар илоҳий кароматни кўриб, огохлик пайдо қи- 
лиш, кўнгилга ж азба  — илохий ишқнинг кириб келишига 
мисолдир.

Авлиёнинг туғилишидан огоҳлик бериш

Расули акрам саллаллоҳу алайҳи васаллам саҳоба-  
ларидан бири Арслонбобга тайинладилар: биздан ке- 
£ин тўрт юз йил ўтгач, Туркистонда бир эр туғилади, 
оти Ахмад. У ислом устунларидан бўлур. М ана бу хур- 
мони оғзингизда сакланг ва ул эранга етказинг, дедилар  
г,а бир дона хурмони Арслонбобга бердилар. Арслон  
боб ушбу насибани тўрт юз йил саклаб, Туркистонга  
келдилар ва етти яшар Хожа Ахмад Яссавийни таниб, 
Пайғамбар улушини унга топширдилар...

Нажмиддин Кубро бир кун халифаларидап Бобо Ка- 
мол Жундиини чакириб. дедилар: Туркистонга боргин, 
мавлоно Ш амсиддин муфтининг Аҳмади мавлоно деган  
ўғлп бор, унга биз пиш хиркамизни топшпр на \зи н г  
билан бирга олиб кечI Бобо К.амол Т уркисю ш  а бориб, 
Шамсиддин муф-! иниш уйини қидириб тощ анда,  л лм ади  
мавлоно унинг каршпеидин чикиб, эг Бибо Камол, қа- 
чонгача бпзниш тўнни кўтарпО юрасан, 61131а топшир 
эидп упи дс'йдп Ҳолбуки, Н а ж м и д д и н  Кубро Су болани  
курмаган. бола \ а м  на К у бро ип  вл иа Бобо Камолпи  
илгари учратмаганди. Куш ил тар якин б\ л га ил ш и учун 
улар ғойибона бир-бирларип.ч тапиО О.чр-Спрла;»!!! ин
тил га нла р.

Ха:<рати Хожа Баҳоуддии На^шбапт iyi пл! йп К пери 
орифоп \л  зот тугилгуича Қасри Хинчувон пимч билан

юритилган. Хожа М уҳаммад Бобойи Самосий ҳар гал 
Қасри Ҳиндувоннинг олдидан ўтганда, «бу тупроқдан  
бир улуғ эрнинг ҳиди келур ва тез орада Қасри Ҳинду- 
вон Қасри орифонга айланур», деб  айтар эканлар. Бир 
кун Амир Кулол ҳузуридан қайтаётганларида Қасри  
Ҳиндувон олдидан ўтар эдилар дедилар, ул ҳид кўпайиб- 
дур, ул эр туғилпбди, дедилар. Қасрга кирганларида  
маълум бўладики, дарҳақиқат хам Баҳоуддин туғилга- 
нига уч кун бўлган экан. Бобойи Самосий чакалокни  
бағирларига босиб, бу бизнинг фарзандимиз, дея эрка- 
лайдилар ва суҳбатдошларига қараб дедилар: «Бу биз  
ҳидини эшитган ўша эрдир».

Воқеаларнинг кўнгилда аён булиши

Нажмиддин Кубро шайх Рўзбехон  Мисрий хузурига  
борди. Шайхни хонақоҳ ташқарисида учратдики, озгина  
сув билан таҳорат янгиларди. Наж миддин кўнглидан,  
бунчалик оз сув билан тахорат олиш ж оиз эмас, бу  
шариат шартига хилоф деган фикр ўтди. Шайх Рўзбе-  
хин таҳоратни тугатиб, ўрнидан туради ва кулидаги  
сувни Нажмиддин юзига қараб сепади. Нажмиддин шу  
захоти беҳуш бўлади. Шайх хонақоҳга кириб намозни  
бошлайди. Аммо Нажмиддин ўзини сезмасди, унинг кўз 
олдида қиёмат куни пайдо бўлади. Гуноҳкорларни дў- 
захга судрардилар. Кимки мен шайх Рўзбехонга таал-  
луқлиман деса озод бўларди. Навбат Н аж миддинга  
келгаида у хам мен Шайхнинг муридиман д еб  айтади  
ва уни баландликда қатор турган кишилар сафига олиб  
бориб кушадплар. Баландликда шайх Рўзбехон  турар
ди, Н ажмиддин унинг олдига бориб, оёқларига йиқила-  
ди ва тавба-тазарруъ этади. Шунда Р ўзбехон  унинг ор-  
қасига бир мушт тушириб, «бундан кейин аҳли Ҳақни  
инкор этма», дейди.

Бу орада Рўзбехон намозни тугатади ва Н аж миддин  
ҳушига келиб уйғонади. Шайх Рўзбехон  Н ажмиддин-  
нинг орқасига бир мушт тушириб, ҳалиги танбеҳни б е 
ради, яъни бехудликда воқеъ бўлган ишлар ҳушёрликда  
амалга ошади... Нажмиддин кўнглидан кечган фикрлар- 
ьи шайх Рўзбехон ботинан англаб, унга танбеҳ берган  
ва саркашлигини синдирган эди.

Бахруддин Нақшбанд ҳикоя киладилар: отам мени 
Бобойи Самосий ҳузурнга олиб борганда биринчи каро- 
матни мушохада қилгандим. Бу каромат мана бундай

содир булган эди: кечаси менинг уйқум келмади ва 
кўнглимда тавба-талабгорлик иштиёқи зўрайиб, мас- 
жидга кирдим. Икки ракаат намоз қилдим, кейин бо
шимни саж дага қўйиб, тазарруъ ва илтижо бошладим, 
шу орада кўнглимдан «Илохий, бошимга туш ажак ази- 
ятларинг балоси юкини тортарга ва муҳаббатинг меҳна- 
ти таҳаммулини қилишга қувват бер ва каромат буюр- 
гин» деган муножот ўтди. Тонгда Бобойи Самосий ҳузу-  
рига бордим, дедилар. «Эй фарзанд, дуода бундай дейиш  
керак эди: Илохий, бу заиф бандага сенинг ҳазратинг  
ризоси нима бўлса, шуни қил, ўз фазлу караминг бирла  
қўлла, агар Худованд ўз ҳикмати билан ўз дўстига ба- 
лолар юборса, ўз инояти билан ул дўстига қувват ҳам  
берар». Демак, ёш Баҳоуддиннинг тунги илтижоси Б о 
бойи Самосийга маълум бўлган ва шогирднинг густоҳ- 
лигини тузатган.

Куз билан, нафас билан ва ҳаракат билан 
таъсир этиш

Нажмиддин Кубро хонақосига бир савдогар томоша  
учун кирди. Шайх шу топда айни илҳом авжида эдилар.  
Кўзлари савдогарга тушди ва савдогарнинг аҳволи ўз-  
гариб, ўз касбу корини унутди, валийлик улушини олди.  
Шайх унга марҳамат қилиб, ўз юртингга бориб, биз
нинг тариқатни давом эттир, деб  айтдилар.

Яна: Нажмиддин Кубро суҳбатдошлари билан ўтир- 
ган эдилар. Ҳавода бир қарчиғай бир саъвани қувиб  
б©рарди. Шайхнинг назари саъвага тушди, саъва ж уръ-  
атланиб орқасига қайтди ва қарчиғайни тутиб ш айх
нинг оёқлари олдига келтириб ташлади.

Ва яна: Нажмиддин Кубро халифаларидан бири де-  
дики, бизнинг замонда ҳам асҳоби каҳф (ғорга кирган- 
лар) сингари итга назари тушганлар бўлармикин. Ш айх  
ўринларидан туриб, дарвозага йўналдилар. Бир ит ке
либ тўхтади, шайхнинг назари ул итга тушди, итнинг 
аҳволи ўзгарди ва бош 1\а итлардан ажралди, ҳар доим  
шайх хонақосида бўларди. Бошқа итлар уни тавоб қи- 
лардилар. Ит ўлганда Н аж миддин Кубро уни авлиё  
одамдай даф н қилдирдилар.

Булар қувваи назарга мисолдир. Улуғ вали инсон- 
ларда кўз ва нафас орқали таъсир этиш қуввати, ўзг«-  
ларга ғайрат-энергия ўтказиш қобилияти бўлади. Шу- 
нингдек, фикрни уқнш ва фикран бошқалар м и я с в г й

таъсир этиш ҳам табиий-илмий жиҳатдан исботланган  
ҳодисалардир. Энергияни ж амлаб юбориш билан қар-  
шидаги одамнинг қалбида улуғ бир ғалаён юз беради,  
унинг ҳали очилмаган тафаккурий имкониятлари очи
лади, дунёқараши, асаб торларининг ишлаш тарзи, та- 
носубн ўзгаради.

Нажмиддин Кубронинг ўзи Бобо Ф араж  деган маж-  
зу б д а  каромат намунасини кўрган эди. Бобо Ф араж ўз  
хонақоси ҳуж расида Нажмиддин ва унинг ҳамроҳлари-  
ни кутнб олади. Уз жойида индамай ўтиради ва бир 
муддатдан кейин «қуёш парчасидай» ёниб, шуъла тарата  
бошлайди. Баданидан таралган нурлар хирқасининг  
ёриқларидан кўринарди, деб хотирлайди Н ажмиддии.  
Ш ундай хориқулодда хислатлар ж уда кўп шайхлар ва 
дарвеш ларда бўлган. Буни «нури каромат» деганлар.

Ш аклан бир нечта бўлиб кўриниш

Шайх Иброҳим М ажзубнинг бир муриди Маккага 
ҳаж га  борган эди, иккинчи муриди Бағдодда эди. Ҳаж-  
га бо.-Гап мурид қайтгандан кейин Б ағдодда қолган м у
ридга мен пиримизни Маккада кўрдим, дейди. Бағдодда  
колган мурид эса п ир им и з'ҳажга борганлари йўқ, мен 
ул кишини сен айтган вақтда шу ерда—  Б ағдодда  кўр- 
дим*, денди. Иккаласи муноқашага бордилар. Шу пайт 
Иброҳим мажзуб ҳозир бўлади. Муридлар унга қайси 
биримиз хг.х деган маънода савол назари билан қара- 
дилар. Иброҳим эса иккалангиз ҳам ҳақсиз: мен ўша 
д ам да  ҳам Бағдодда ва ҳам Маккада эдим дейди, яъни 
жисмим Бағдодда эди, руҳим эса Маккада эди. М акка
да  мени кўрган киши менинг руҳимни кўргандир...

Шайх Азизиддин Насафий «Зубдатул ҳақойиқ» рисо
ласида шаходат берадики, бизнинг пиримиз дедиларки, 
менинг руҳим вужудимни тарк этди ва ўн уч кун фалак-  
ларки кезиб чиқди ва қайтиб келиб вужудимга кирди. 
Бу ўн уч кун ичида мен жойимдан қимирлаганим йўқ, 
овқат ҳам емадим.

Яна бир мисол. Абулмаоли деган киши шайх 
Абуамру Сарфайний хонақосига кирди. Шайх минбарда  
ваъз айтар эди. Абулмаоли бориб мажлисга қўшилди. 
Шу орада унинг қорни оғриб, тақозои ҳож ат туғилди. 
М ажоли қолмай, шайхга илтижо билан қарарди. Шу 
дамда шайх бир оёғи билан минбардан тушди. Абвалида  
одамнинг бошига ўхшаган бош пайдо бўлди кейин ик-

69



кинчи оёғи ҳам минбардан тушганда, ҳалиги бошга му
носиб тана ҳосил бўлди. Шу тариқа зинадан бир-бир ту- 
шаверди ва шайх қиёфаси вужудга келаверди, худди  
шайх суратига ўхшаган сурат шаклланди. Сурат шайх
нинг ўзига ўхшаб гапирар, аммо Абулмаолидан бошқа  
киши буни кўрмасди. Шайхнинг сурати ул одамнинг  
устига келиб, енги билан унинг бошини беркитди. А бул 
маоли ўзини бир саҳрода кўрди, саҳрода бир ариқ сув 
оқар, ариқ лабида бир дарахт ўсарди. Абулмаоли қў- 
лидаги калитни дарахтга илиб, қазойи ҳожатга борди, 
кейин келиб тахорат олди ва икки ракаат намоз ўқиди. 
Намоздан кейин салом берди. Шунда шайх енгини унинг 
бошидан олди. Абулмаоли қарасаки, шайх минбар ус
тида ваъз айтарди. Абулмаоли ҳайрон бўлиб турар, қа- 
зойи ҳожатдан қутулган, аммо қўлидаги калити ҳақи- 
қатдан ҳам йўқ эди. Анча вақтдан кейин А булмаоли  
Эронга сафар қилди, ўн тўрт кун йўл юргандан кейин 
ўша саҳро, ўша ариқ ва ўша дарахтни кўрди, калитни  
топди ва қазойи ҳож ат синдириб таҳорат олди ва намоз  
ўқиди... Сафардан қайтганидан ксйин бу воқеани шайхга  
айтди. Аммо шайх Абу Амру Сарфайний тайинлади: 
зпнҳор бу сирни ҳеч кимга айтма!

Таважжуҳ ва муроқаба

Хожа Юсуф Ҳамадонийдан нақл қиладурларки, ул 
киши жума кундан бошқа кунлар ҳужрасидан ташқари  
чиқмасдан илму риёзат билан машгул бўларди, аммо  
бир куни зовиясида ўтирган эди, кўнглида ташқари чи- 
қиш фикри туғилди. Бетоқат бўла бошлади, лекин қаён  
боришини билмасди. Шунда отига миниб, отнинг жи-  
лозини қўйди— қаергача олиб борса, борайин деди. От 
шаҳардан чиқиб даладан  узоқ юрди ва бир вайрона  
масжид олдига келиб тўхтади. Шайх отдан тушиб қа- 
j-aca, бир йигит бошини тиззалари орасига олиб, «муро- 
қабага тортибдур». Бир замондан кейин йигит бошини 
кўтарди ва ҳайбат билан Хожа Юсуфга қараб деди:  
«Ё Юсуф, манга масъала мушкул бўлубдур» (яъни, ме
ни бир савол кийнамоқда). Юсуф Ҳамадоний йигит 
айтган масалани хал килиб бергандан кейин мулойим- 
лик билан деди: «Эй фарзанд, ҳар қачон сенинг олдинг-  
да масъала пайдо бўлса, шаҳарга менинг олдимга кел- 
1ин, мени қийнаб юрма». Иигит Ҳамадонийга қараб д е 
ди: «Ҳар қачон манга масъалае туғулса, анинг ҳаллига

ҳар тош санингдек Юсуфдур» («Насойпмул м уҳаббат»  
дан).

Бу хикоятни эшитган Муҳайддин ибн Арабий деб-  
дурки, «мен мундин билдимки, мурид гаважжуҳ сидқи 
била Шайхни ўз жонибига ж азо  кила олур эрмиш».

Хуш таважж уҳ нима? Т а в а ж ж у ҳ — бу чуқур тафак- 
ьурга берилиб, узи истаган одамни хузурига олиб ке- 
лиш ва у билан юзлашишдир. Фикр энергиясини зур хо- 
;;иш билан бир нуктага жамлашни мурокаба (яъни Х у
до  ёдпда хамма нарсани унутиб, калбу шуур мушоҳа- 
даспга ғарк бўлиш) хам деганлар. Юсуф Ҳамадонийга  
ғсйибоиа мурид булган йигит вайронада ўтириб, шунча
лик фнкру хаёлга берилганки, тасавв\фшГнг мушкул ма- 
салалариии ечолмасдан, фикран уз пприни ёрдамга ча- 
қирганда бу даъват Юсуф Ҳамадонпйга бориб етган ва 
V узи беихтиёр бу даъватга жавобан ш аҳардан чнкиб, 
ьзйронага етиб келган. Ва энг ажойиби шуки, тилсиз 
ж- ,ор бўлмпш от хам бу амрга птоат этиб, Шайхни 
белгиланган жойга олиб келади. Мана сизга илохий 
каромат кудрати.

1слважжух в а мароқаба хожагон силсиласи вакил- 
ларида кўп учрайди. Улар бир-бирларини даъват қилиб, 
жнеман учрашпшдан ташқари, руҳий мулоқотларни ҳам  
ташкил этганлар, суҳбатлар уюштирганлар, муридлар-  
ни тарбиялагаилар.

Тушда воқеъ булган кароматлар

Навоийнинг «Насойимул мухаббат» асаридан:
«...Боязид дедики, Аллоҳ таолони туш кўрдум Сўр- 

димки, бор Худоё, йўл санга не навъдур? Дедиким,  
ўзингдин ўттунг— еттинг».

Боязид вафот этгандан кейин уни туш кўрдилар, 
«ҳолин сўрдилар. Дедиким, мендин сўрдиларки, эй қари 
не келтирубсен? Дедим: дарвеш подшоҳ эшигига келса  
андин сўрамагайларким, не келтирубсен, сўрайларки, не 
керак?»

«Ж унайд (Ж унайд Бағдодий) дебдурки, Сиррий 
манга доим айтур эрдиким, маж лис тут ва элга сўз айт. 
Мен нафасимни сақлар эдим, бу ишга ҳаққим йўқ д еб  
ҳисоблардим. То ул дамки, бир кеча ҳазрати Рисолатни  
воқеада кўрдим. Ул ҳазрат амр қилдиларки, «Инсонлар  
билан сўзлаш». Эрта саҳар Сиррий эшигига бордим.

Дедики, мен деган сўзга ишонмадинг то санга амр қил- 
мадилар. Бас, тонг эрта мажлис қурдум ва сўз оғиз қил- 
дим».

Боязид тушида тасаввуфнинг назарий асослари, та- 
лалари акс этган бўлса, Ж унайд Бағдодийда одоб ва 
истиҳола, шунингдек, айтажак сўзларнинг П айгамбар  
суннати, шариати набавийга мувофиқлиги таъкидлана
ди.

Абу Али Формадий тушида Расули акрам саллалло-  
ҳувасалламни кўриб, ул зотга Имом Ғаззолий китобини 
тақдим этадилар ва Ғаззолий исломни ривожлантирган  
улуғ инсонлар қаторида эъзозланади. Буни иноят ва 
ҳуж ж ат туши деса бўлади. Чунки А бу Али Формадий бу  
орқали Ғаззолий устида юрган туҳматларни рад эти
шини мўлжаллаган эди.

Каромат билан зулмни, балони дафъ этиш

Боб Фарғонийдан ҳикоят қилурлар. Унинг дуоси мус- 
таж об бўлур эрди. Унинг замонида Саркоб деган бир 
золим ҳукмдор бор эди. Халқ унинг зулмидан безор  
эдилар. Ш айх Аму дедики, бир кун Боб Фарғоний ол
дида ўтириб эдим, биров кириб деди: Саркоб келди, бир 
дуо қилғилки, унинг жафоси бошимиздан кўтарилса. Ш у  
чоқда Боб ўчоқ бошида ўтириб эди ва офтоба дағи ўчоқ 
қирғоғида эди «Аёғин офтобаға уриб йиқди ва дедиким, 
ани йиқдим. Саркоб ҳамул дам  шаҳар эшигида отдин  
сарнигун йиқилди ва бўйни синди» («Насойимул му- 
ҳ-аббат»дан().

Бобойи Самосий Баҳоуддин Нақшбандга «каромат  
цилибдурларки, нозил бўлған бало сенинг баракатинг-  
дин дафъ бўлғай».

Шу каби Абдулқодир Гилоний, Шайх Абумансур  
Мотрудий, Нажмиддин Кубро, Хожа Аҳрори вали дуо-  
лари мустажоб бўлган азиз инсонлар эдилар. Албатта,  
бало қазони юборувчи ва уни қайтарувчи ҳам П арвар
дигорнинг ўзи, тақдирда не бўлса, содир булади. Бироқ  
Парвардигор суйган б а н д а л а р и — авлиёлар дуоси ту
файли балоларни даф ъ этади. «Ғавсул аъзам», «бало-  
гардон» деганда ана шу маъноларни англамоқ ке
рак

Қайд этмоқ керакки, шайхларнинг кароматлари ора- 
сида сеҳру ж одуга  ўхшаш нарсалар ҳам йўқ эмас» 
одамларга руҳан таъсир қилиб, улар кўзига турли ғай-

ри одатий воқеаларни кўрсатиш, дарёдан  ҳўл б ўл м ас- 
дан ўтиб кетиш, сакраб томга чиқиш ва ҳоказолар.  
Албатта, инсоннинг имкониятлари чексиз. У ўзини тар-  
бияласа, ҳар хил мўъжизалар кўрсата олади. Бироқ  
шуни алоҳида таъкидлаймизки, улуғ шайхлар мутафак
кир сўфийлар каромату кашфларга унча эътибор бер-  
маганлар. К а р о м а т — бу аввало ақл, заковат ва би 
лим нишонаси деб  қаралган. Энг зўр каромат тавҳид  
сиррини англаш ва халққа англатиш, И лоҳ ишқида  
ёниш деб  уқтирилган. Чунки билимсиз каромат халқни  
Ҳақ йўлидан оздиришга олиб келиши ҳам мумкин. Халқ  
ҳар хил ажойиботларга ўч, агар шайх фақат шунга 
эътибор қиладиган бўлса, у найрангбоз, риёкор бўлиб  
қолади. Навоий каромат ва хориқулодда холатлар  
хусусида ёзар экан, охирида таъкидлаб дейди: «Ва Ҳақ  
субхрнаҳу ва таолога андоқ муқарраб бандалар ва 
дўстлар ҳам борки, бу барча мазкур бўлғон ҳолот- 
дин ижтиноб қилурлар (сақланадилар), балки ор қи- 
лурлар, невчунки бир турфатул айн (бир лаҳза) Ҳақ  
субҳонаҳу ва таоло шуҳуд истиғроқидин ғофил бўла ол- 
маслар». Дарҳақиқат ҳадеб кароматга берилиш хуро-  
фотга йўл очади, ирфоний тафаккурга халақит беради. 
Каромат агар бўлса, у илоҳий каромат бўлсин ва ир- 
фонга хизмат қилсин, Илоҳ билан банда орасидаги п ар
дани кўтарсин.

Шайх А булаббос Қассоб Омилийдан каромат талаб  
қилдилар. Шайх деди: кўзингни очиб қара, анинг ка
рами эмасмуким, бқр қассобнинг ўғли улуғлар давраси- 
нинг тўрида ўлтурғай ва туфроққа кирмагай ва девор  
анинг устига йиқилмагай ва уй анинг устига емурулма-  
гай. Малик ва мулксиз вилояти бор ва асбобсиз ва 
касбсиз рўзи ер ва элга едирур. Бу каромат эмасму?»  
(«Насойимул м уҳаббат»дан ).

А булаббос Омилий қассобнпнг ўғли бўлиб, у ҳақи- 
қатан хам Аллоҳнинг марҳамати ва файзу баракоти би
лан шундай дараж ага эришган эди. Бошқа ўнлаб, юз- 
лаб инсонлар — олимлар, фозиллар, шайхлар ҳақида  
ҳам шу гапни айтиш мумкин. Бизга берилган илм, та 
факкур энг буюк карсмат, энг ноёб мўъжизадир

Абулаббоснинг замондоши улуғ шайх А бусаид Абул-  
хайр ҳам ҳар хил сеҳру ж оду  ёки каромат номи билан  
ҳавода учиш, сувда сузиш каби ғайри табиий ваҳимали  
гапларни ёқтирмаган. Унга дедиларки, фалон одам ҳа- 
вода учиб юрар экан, деди: қарғалар ва пашшалар ҳам

ҳавода учиб юрадилар. Дедилар: фалон киши бир лаҳ- 
зада бир шаҳардан бошқа шаҳарга борар экан, деди: 
шайтон хам бир нафас олгунча Мағрибдан Машршчқа 
етиб боради. Бундай нарсаларнинг қиймати пуқ, халқ  
орасида туриб, халқ учун хизмат килган марддпр. (Жо-  
мнй, «Нафаҳотул уме»).

Бовужуд, биз Ҳақ асроридан хабар берувчи каро- 
матларни улуг маърифатпарвар иисонларнинг фазила-  
ти ва илму дониши зуҳури деб биламиз ва кароматни 
тасаввуфнинг таркибий кисми сифатида олиб қарай- 
миз. Каромат ҳақидаги ривоятлар эса узига хос бадиий  
асарлардир.

ТАРИКАТ ВА ШАРИАТ

Ишимизнинг олдинги саҳифаларида шариат ва та-  
рикат муносабатларини тилга олиб утган здпк. Ш ари
ат ахли билан тариқат ахли орасида келишмовчилик- 
лар ва ихтилофлар булганини хам қайд этган эдик. 
Аммо ушбу масала бироз кенгроқ тўхтаб ўтишимпзни 
тақозо этмоқда, чунки бир томондан, билиб-билмасдан  
шариатни тариқатга қарама-қарши қўйиш, иккинчи то
мондан эса, шариат билан тариқат орасидаги фаркни 
куролмаслик ва буларни бир нарса деб қараш холлари  
учрамоқдаки, бу ҳар икки йўналиш ҳам тўғри эмас. Б у  
ҳол илгари замонлар қандай нохушликларга олиб кел
ган бўлса, ҳозир ҳам тасаввуфга тош огиш, уни ис
ломга зид қўйиб, халқ кўзига бадном килиб кўрсатишга  
сабаб  бўлмоқда.

Шариат оилан тарикат орасидаги масала гоят но
зик масаладир. Бу жиҳатни англамаган одам ш убҳасиз  
бирор томонга путур етказиши мумкин. Чин а кам мусул
мон бўлган, исломни чуқур англаб, унинг маърифати, 
ҳикмат ва фалсафасидан баҳрам анд бўлган, мусулмон-  
ликни Аллоҳ ёдида пок яшаш деб  билган киши ҳеч қа- 
чон тариқатни ўзига ёт деб  билмайди. Мусулмонликни  
фақат расм-русумлар, одатлар ва бошқа ташқи белги
лар йиғиндиси деб  билувчи киши учун, турган гап, та-  
рицат мавҳум ва ҳатто зарарли нарса бўлиб туюлади. 
Бу ўринда шуни айтиш керакки, шариат аҳлининг ҳам-  
масини ҳам тариқат билан курашиб келган, тариқатгз  
мухолиф бўлган деб  айта олмаймиз. Кўпгина ш ариат  
пешволари тариқат аҳлига ҳурмат билан қараганлар*

шайхлар билан дўстлашганлар. Бундан ташқари, д а р 
веш сулукига кирган фақиҳлар, шайхулисломлар, обид- 
лар бор эди, масжидлар ва хонақоҳлар орасида алоқа  
бўлиб турарди.

Шунга қарамай, шариат ва тариқат ахллари орасида  
мухолифлик давом этиб келди. Зоҳирбин уламолар н а з
д и да  сурункали тақво, доимий рўза, риёзат учун узини 
қийноқларга солиш ҳазрати Пайгамбар суннатига хи- 
лоф. Инсон ҳаётдан, яъни Аллоҳ берган неъматлардан  
баҳрам анд бўлиши ва ҳам ўз Тангрисига шукрона си
ф атида тоат-ибодат билан шуғулланиши, бандалик хиз-  
матиии баж ариб туриши лозим. Узини қийноқларга со
лиш Аллоҳга хуш келмайдиган ишдир, дейди шариат  
ахли.

Аммо мухолифатнинг бош сабаби бу эмас эди, зо- 
ҳидлар, «осойишта» сўфийлар шариат аҳлини унчалик 
безовта қилмаганлар. Шариат аҳлига ташвиш келтир
ган нарса — б у  тасаввуфнинг фано, тавҳид, ишқ ва 
васл каби ғоялари эди. Чунки мазкур тушунчалар ҳур- 
фикрлиликни, ҳақиқатни излаш йўлидаги мантиҳий-та- 
Факкурий жиҳатнн кучайтирар, вахдат, руҳ, Илоҳ ва 
инсон ҳақида теранроқ билим берар, олам асрорини 
англашга йўл очарди. Бу эса зохирий билим билангина 
чекланган одамларга ёқмасди. Боз устига, Ҳақ ишқида 
бехуду девона бўлган валийларнинг «шатхиёт»лари, 
яъни зоҳирда «куфр» бўлиб кўринган гаплари (чунончи, 
Ҳалложнинг: «Аналҳақ» дейиши, Боязиднинг «Ш араф-  
ланганман, шарафланганман, шаъну шараф менга» д е 
ган гапи, Машрабнинг «Ерсиз хам бодасиз Маккага бор-  
моқ на керак, Бошимга урайинму Иброҳимдан қолгон 
ул эски дўконни» дейиши) табиийки ақидапараст киши
ларни ташвишга солар ва улар буни иймондан чекиниш 
д еб  баҳолардилар.

Шунинг оқибати бўлдики, тасаввуф маслагннинг энг 
ёркин фикрли азиз фарзандлари Мансур Ҳаллож, Яҳъё  
Суҳравардий, Айнулқуззот Ҳамадоний, Имомиддин На- 
симий, Бадриддин Ҳилолий, Бобораҳим М аш раб муқал- 
лид уламолар фатвоси билан расмий равишда қатл 
этилдилар. Мансур ва Суҳравардийнинг бир неча ш«- 
гирдлари ҳам қатл этилган. Шу каби Зуннун Мисрий, 
Боязид Бистомий, А бдуллоҳ Ансорий, Фаридиддин Ат
тор, Ибнал Арабий, Ж алолиддин Румий каби машҳур  
мутафаккир шайхлар умр бўйи шариат ахли билан ке-

лишолмай, баъзан эса жоҳил ҳокимлар, амирларнинг  
тазйиқи остида умр ўтказганлар.

Мақомот ва валийлик сирларидан биринчи булиб суз  
очган Зуннун Мисрий Миор уламолари раиси, А бдул л оҳ  
бин Ҳаким томонидан таъқиб остига олинади, Зуннун-  
нинг қарашлари инкор қилинади. Зуннун айтган гаплар  
илми калом уламолари айтган гапларга тўғри келмай
ди, деб уни зандақа (дунёнинг асосида икки куч — Ё вуз
лик. ва Эзгулик ётади деган эътиҳодни олға сурувчи  
З анд дини) тарафдорисан, кофирсан дея тошбўрон ки
ладилар. Абулқосим Суламий ўзининг «Табақатус су 
фия» китобида мазкур маълумотларни келтириб, яна 
давом этадиким, шайх Абусулаймор Дороний фаришта- 
ларни кўраман ва улар билан суҳбатлашаман, дегани  
учун Д амаш қдан бадарға қилинган. Бистом шаҳри ахо- 
лиси хам Боязид Бистомийдан мункир бўлдилар. С а б а 
би у: мен ҳам Пайгамбар сингари Меърожга кўтарил- 
дим, деган экан. Суламийнивг ёзишича, Саҳл бин Аб- 
дуллоҳ Тустарий дебдурким, фаришталар, ш айтонларва  
жинлар унинг олдида ҳози(р бўладилар ва у билан сўз-  
лашадилар. Лекин одамлар бунга ишонмай рад  этади
лар ва Сахлни ёмон отлиқ қиладилар. Натиж ада Сахл  
Тустардан Басрага крчиб кетди ва ўша ерда вафот  
этди.

Улуг шайх ва шоир Фаридиддин Атторни «Ж авҳа-  
руз зог» (Зот гавҳари) асари учун рофизийлик (шиа- 
лик)да  айблаган Нишопур уламолари уни Мансур ка
би қатл этмоқчи бўладилар. Бироқ шоир крчиб жон  
сақлайди, лекин мол-мулкидан буткул ажралади. Яна 
кизиги шундаки, XV асрда, худди шу достонни кўчирган 
Низомиддин Ҳайдар Борбуний деган котиб ҳам Самар-  
қандда муллаларнинг ғазабига дучор бўлган ва қаттиқ  
ж азога ҳукм этилган. Хайриятки, Ҳирот олимлари б у н 
дан хабар топиб, Низомиддинни қутқариб коладилар  
{Н. Э. Бертельс. Суфизм и суфийская литература, 372- 

373-бетлар).
Ш ариат ва тариқат орасидаги мухолифлик илмий-  

назарий йўналишда ҳам давом этиб турган. Бир қанча 
рисолалар ёзилиб, сўфийларнинг сўзлари ва амаллари  
танқид қилинди. Ш ундай китоблардан бири 1153 йилда  
вафот этган Ибн Ж авзийнинг араб тилидаги «Талбис  
иблис» (Иблис васвасаси) номли китобидир. Эронлик  
олим Сайид Содиқ Гуҳарин «Тасаввуф истилохлари  
шарҳи» номли китобининг муқаддимасида Ибн Ж а в зи й

асари устида батафеил тўхтаб ўтган. Биз ушбу манбаъ-  
дан маълумот учун баъзи иқтибосларни келтириб ўт- 
мокчимиз.

Ибн Ж авзий тасаввуф тарихини икки даврга б у л а 
ди. Биринчиси — зоҳидлик даври бўлиб, у даврда с у 
фийлар шариат талабларига қатъий >риоя қилганлар. 
Иккинчиси — дарвешлик даври булиб, бу даврда фикри  
шуурда ислом ақидаларига тўғри келмайдиган қараш- 
лар юзага келган, тариқат қабул қилган расм-русумлар  
ҳам илк исломда йўқ эди, дейди Жавзий. Чунончи, хир- 
қа кийиб алоҳида ж ам оа бўлиб юриш, рақсу самоъ маж-  
лислари ташкил қилиш, куй-қўшиқ эшитиш, чилла ўти- 
риш, зикр тушириш ва ҳоказолар исломга хилоф. Сў- 
фийларнинг бу ишлари одамларни йўлдан ура бош л а
ди, деб  ёзади Ибн Жавзий, чунки сўфийлар бағоят тақ- 
водор кишилар бўлганлиги сабабли диндорлар уларга  
эътиқод қўйганлар, аммо иккинчи томондан, ўйин-кул- 
гуга берилган дунёпараст кишилар ҳам сўфийларнинг  
самоъ йиғинларини хуш кўрадилар. Суфийлар шариат 
илмини ўрганишдан кўра, каромат ва сеҳрга эътибор  
берадилар, бу эса шайтоннинг раъйига эргашишдир. 
Ибн Ж авзий ёзади: «Кейинги даврларга келиб, Иблис  
уларнинг ишларига аралашди ва васвасага солди. Улар
нинг тобеълари ҳам бу васвасага учдилар. Иблис вас- 
васасининг моҳияти шундан иборатки, у сўфийларни  
илм ва донишдан қайта(риб, уларга мақсад-муддао илм 
эмас, балки амалдир, деб  кўрсатди. Ва улар учун илм 
чироғи сўнгандан кейин зулмат ичра қолдилар ва йул
дан адашдилар».

Б у тасаввуфга қўйилган катта айб эди. Амалда Ибн  
Ж авзий сўфийларни билимсиз, нодон кишилар деб  таҳ- 
қирлаган. Тўғри, тасаввуфда шариат илми аклий-ман- 
тиқий илм сифатида олиб қаралади ва сўфий бу илм- 
нинг ўзи билан чегараланса булмайди, у ишқ ва боти
ний тараққиёт орқали ғайбий-ладуний билимлар соҳи- 
би бўлсагина мақсадга эришади, деган қараш бор. Би- 
роқ буни шайтон васвасаси ёки нодонлик д еб  аташ хато. 
Ахир Нажмиддин Кубро, Аҳмад Яссавий, Баҳоуддин  
Нақшбанд, Хожа Аҳрори вали каби улуғ шайхларни  
шариат илмидан бехабар деб  бўладими?! Улар бу илм
ни сув қилиб ичган одамлар эдилар. Уларда ана шу 
шариат илмидан ташқари яна ботиний-илоҳий илм ҳам 
ж ўш  уриб турган. Ана шу фазилат билан улар оддий  
диндорлар, муҳаддису муфассирлардан устун эдилар.

Ибн Ж авзийга шариат илмини илми зоҳир, тарифах  
илмини илми ботин дейиш ҳам ёқмаган, унинг назари-  
да бу тариқатни шариатдан афзал ҳисоблашдир. «Кўп  
оч юриш, сурункали чилла ўтириш, парҳезкорлик бу  
одамларнинг миясини айнитган. Шунинг учун улар бидъ-  
ат ва куфр сўзларни айтадилар, хаёлларига ҳар хил  
нарсалар кўринади», д еб  ёзади Ибн Ж авзий суфийлар  
ҳақида. Сўфийлар ўзларини ислом асосларига д ахл дор  
қилиш учун чаҳорёрлар —  Абубакр, Усмон, Умар ва Али 
разияллоҳу анҳуларни, бир қисм саҳобаларни илк су
фийлар деб айтадилар ва ҳатто ҳазрати П айғам бардан  
ҳам сўфийлик сифатларини қидирадилар, «Қуръони  
карим» оятларини сўфиёна руҳда шарҳлайдилар, дейди  
Ибн Жавзий.

«Талбис Иблис» китобидан: «Одамларнинг бу қавмга  
(яъни сўфийларга) майли кучлилигига боис шуки, тари-  
қатнинг ташқи кўринишини ибодатга мослаганлар, аммо  
оотпнинп pai^cy самоъ бг1лан тўлдирганлар, одамларга  
эса бу ёқади».

Яна: «Аввалги сўфийлар султонлар ва амирлардаи  
нафратланардилар, уларнинг инъомларини олмасдилар.  
Кейинги сўфийлар тахту тож аҳлининг яқин дўстларига  
айланди л ар».

Яна: «Абдураҳмон Суламийнпнг келтиришича, Амру  
Маккий (Мансурнинг пири) хикоят килибдуркнм, М ан
сур Ҳаллож билан Макка кўчаларини кезардик. Мен  
Қуръони мажиддан бир ояг ўқпдпм. Мансур менинг қи- 
роатимга қулоқ солиб, деди: мен ҳам шунга ўхшаш сўз-  
ларни айта оламан».

Ва яна «Сўфийларнинг кўпи хотинларга қарашни  
ножоиз ҳисоблайдилар. Лекин чиройли йигитлар билан  
суҳбат қуришни ёқтирадилар... Уларнинг фикрича, Х удо  
гўзаллар жисмига синггандир, гўзаллар юзига боқиб,  
Худонинг жамолидан баҳра оламиз, дейдилар».

Ибн Ж авзийга тариқат одоби, яъни тарки дунё ки
лиш, хонақоҳларда тақво билан умр ўтказиш ҳам маъ- 
кул эмас, муаллиф буни ислом шариатига хилоф деб  би
лади. Ибн Ж авзий фикрича, олти сабабга биноан бу  
иш хатодир, яъни биринчидан, уш бу ҳаракат одам лар
ни масжиддан четлаштиради, ҳолбуки, масжид мусул
монларнинг асосий йигиладиган жойи бўлиши керак. 
Иккинчидан, мусулмонларнинг жам бўлиб ибодат ки
лиши камайиши мумкин. Учинчидан, кишиларни мас- 
жидга бориб намоз ўқишдан маҳрум этади. Туртинчи-

дан, бу иш насронийлар ва исопарастларга таклид б у 
либ, якка ибодат қилиш одатини жорий этади. Бешин- 
чидан, хонақоҳ ахли орасида кўп ёш йигитлар борким, 
улар уйланиши ва фарзандли булиши керак. Тарки 
дунё улар ҳаётига зоминдир. Олтинчидан, хонақоҳларда  
бажариладиган амаллар халқни алдаш ва залолатга  
йўллашдан иборат. «Кейингн давр сўфийлари,— деб  таъ
кидлайди Ибн Ж авзий,— хонақоҳ ва работларда текин 
яшаш ва истироҳат билан кун ўтказишга ўрганиб қол- 
ганлар, фақат овқат ейиш ва ўйин-кулги қилиш билан  
бандлар».

Кўринадики, Ибн Ж авзий учун тасаввуф таълимот  
сифатидаги назарий жиҳатлари, гоялари билан ҳам мақ- 
бул эмас. Муаллиф хонақоҳлардаги пир ва муридлик  
муомаласидан тортиб, ўз-ўзини назорат қилиш шартла-  
ри ҳисобланган зикру самоъ, чилла ўтириш, сурункали  
тақводорлик, махсус кийим —  хирқа кийиб юришгача —  
ҳаммасини бидъат деб  рад этади («бидъат»— араб ти
лида янгилик демакдир).

Тасаввуфни танқид қилиш кейинги асрларда хам  
давом эттирилди, ҳозир ҳам афсуски айрим мамлакат
ларда нақшбандия, суҳравардия ва мавлавия тариқат- 
ларини та-нқид этувчи китоблар чоп этилмоқда. Уларда  
асосан ўша Ибн Ж авзий айтган гаплар такрорла- 
нади. Шу боис биз уларга тўхчаб ўтишни лозим кўрма-  
дик.

Энди тариқат аҳлининг гапларини ҳам эшитайлик. 
Аввало алоҳида қайд этамизки, тариқат аҳли хеч ерда  
ва ҳеч қачон шариатни инкор этган эмаслар. Билъакс, 
шариат тасаввуфнинг муҳим ва зарурий кисми деб қа- 
ралган Бошкача айтганда, шариат маънавий тарбия
нинг биринчи боскичи ҳнсоОлангап. «Кашфул м аҳж уб»  
китобининг муаллифи Абулкоенм Кушаприй фикрича, 
с у л \ к  йулига кирган кииш тур1 буюк марҳала ( м а қ о м ) -  
ни босиб ўтиши лозим. яъни шарим 1, шарика г, маъри-  
фа j на ҳақиқа! Ьа ь ч и л а р  а ь р и ф а т и п  а .т х н ч а  маком 
сифчш да ш л г а  олм;  ала]» аммо inapiiai, тариқат
ва акпқаши canaf \ м а п л а ь

Я н а  i i iyi iHcj i  б о р к и  к \  in in и I м I I i ,»р м у р и ч л а р н -  
г а  б и р и н ч и  п а н о ; ! ! ^ '  1 п а | м «г а» о( л а р и п м  i i \ \ i a  \ р г а т -  
r a i i . i a p  мурид k» k i  !• pi . oi  \ ; i  щ г н и  \ \ w михмяги 
била ! : -  а ш л а б  (n i m p h  к о м и  m  чт.пим « ш ҳ в д ,

маса, у ҳақиқий мусулмон деб  қаралмаган ва хонақоҳ-  
га киритилмаган. Бироқ, ҳамма ran шундаки, тариқат  
пешволари шариат талаблари устига яна янги тал абл ар  
қўйганлар, мусулмонлик шартларини чуқурлаштирган- 
лар. Аниқроқ қилиб айгсак, омма тоқат қила олмайди
ган, бироқ махсус кишиларгина тоқат қиладиган қўшим- 
ча риёзатлар юклаганлар ва соликлар буни мажбурий  
эмас, ихтиёрий равишда ўз зиммаларига олганлар. Ана  
шу асосда қўшимча намоз, қўшимча рўза, парҳез ва 
тақво, қўшимча ҳаж  қилиш жорий этилган. Шунга қуд-  
рати бор кишилар учун бу  нарса раво деб қаралган. 
Чунки бундай одамлар ў з  ҳаётларини Худо йўлига ба-  
гишлаган эдилар, улар учун бундан муҳим, бундан олий- 
жаноб ва қимматли нарса бўлмаган. Хўш, буни м анъ  
қилиб бўладими? Узини Худо йўлига бағишлаган, туну- 
кун ибодат билан шугулланишни одат қилган одамни  
сен гуноҳ қилаяпсан дейиш мумкинми? Бу ҳар бир бан- 
данинг ўзини шахсий иши. Шунинг учун ҳам тасаввуф ва 
тариқатни хослар йўли дейдилар ва индивидуал (фар-  
дий) ҳодиса сифатида олиб қарайдилар.

Аслини олганда, шариатнинг ўзи ҳам риёзатдир. Беш  
вақт намозни адо этиш, бир ой рўза тутиш, узоқ са
фарга чиқиб, ҳаж  қилиш риёзат эмасми? Лекин шуни- 
си борки, бу барча мусулмонлар учун мажбурий риёзат.  
Тариқат талаблари эса ҳамма учун мажбурий эмас,  
балки яна такрорлаймиз, алоҳида кишиларнинг ихти
ёрий риёзатидир.

X— XI асрлардан бошлаб шариат ва тариқат аҳл- 
лари орасида мунозаралар бошлангандан кейин тасав
вуф назариётчилари бу икки томонни келиштириш, ша
риат ва тариқатни мувофиқлаштириш устида бош  қо- 
тириб, фикрлар баён этганлар. Ҳужвирий, масалан,  
«Шарҳи Гулшани роз» китобида ёзадиким: «Ш ариат ва 
тариқат аҳлуллоҳ ибораларидан бўлиб, бири зоҳирнинг  
саломатлигидан, иккинчиси ботиннинг саломатлиги—  ис- 
тиқоматидан далолат беради».

Абулқосим Қушайрий ёзади: «Шариат — бандалик  
заруриятининг амрлари, ҳақиқат эса —  Худо муш оҳада-  
си. Ва ҳақиқавдан м адад  олиб озиқланмаган шариат  
мақбул бўлмаганидай шариатга боғланмаган ҳақиқат  
ҳам натижасиз ва самарасиздир. Ш ариат халққа (ом 
мага) мўлжалланган мажбурий амрлар, ҳақиҳат эса,  
Ҳақ йўлидан хабар  берувчи хос кишиларнинг насибаси».  
Агар шундан келиб чиқиб хулоса чиқарсак тариқат, ш а

риат ва ҳақиқат орасидаги босқич, восита эканлиги м аъ 
лум бўлади.

Хожа А бдуллоҳ  Ансорий дейди: «Шариат барча ин
кор ва тасдиқдан иборат, у инсон вужудига қаратилгая  
бўлиб, шакл-русумлар — қолипларни ташкил этади. Т а-  
риқат буткул маҳв бўлмоқ (фоний бўлмоқ), ҳақиқат эс а  
барча ҳайратдан иборат. Шариатни тана деб  бил, т а -  
риқатни дил дегин, ҳақиқатни эса жон хисобла. Ш ари
ат истасан г— атбоъ (тобеъ бўл),  ҳақиқат истасанг—  
инқитоъ (дунёдан кечгин), қолган барчаси — судоъ (бош  
оғриғи).

Шундай қилиб, А бдуллоҳ Ансорий шариатни зоҳи -  
рий одатларга асосланган шакллар мажмуи, яъни ин
сон танасининг ибодати деб таърифлаб, тариқат ва  
ҳақиқатни қалб ибодати деб  кўрсатган. Бундан шари
атни камситиш майли сезиладими? Зинҳор бундай эмас.  
Балки буюк шайх ҳодисага аниқ баҳо берганини кў-  
риш мумкин. Зотан, шаклни мазмундан, мазмунни шакл-  
дан ажратмаймиз-ку. Ш ундай бўлгач, шариат, тариқаг  
ва ҳақиқатни ўзаро вобаста, бир-бирини тақозо этувчгс 
ҳодисалар сифатида, ислом йўлининг мартабалари си
фатида олиб қараш ўринли. А. Қушайрий бу ҳодисаниг 
«лозим ва малзум» (бири иккинчиси учун лозим) дегак  
чиройли ибора билан ифодалаган. «Ш ариат зоҳир та-  
ҳорати, тариқат ботин таҳорати» («Ғиёсул луғот») экан^ 
ёки шариат мисли тана, тариқат мисли қалб бўладига»  
бўлса, демак тариқат ҳодисалар дунёсидан абадият' 
дунёсига қараб кўчишдир. Агар солик шариатга суя-  
ниб, тариқат орқали фано мақомидан бақо м артабасига  
етса, уни тариқат йўлидан бориб, ҳақиқатга эриш га»  
дейдилар. Ш ариат — қатъий интизом, авомга ҳам, х о с -  
га ҳам бирдай тегишли. «Шариат —  нафс йўлидир, та-  
риқат —  кўнгил йўли ва ҳақиқат — р уҳ  йўли» (« М а ж -  
маъ ас-салавот» китобидан).

Яна дейдиларким, шариат — Расулуллоҳнинг айтган-  
лари, тар иқ ат— Расули акрамнинг сийрати, қилгаю 
ишлари, ҳақиқат —  Расулуллоҳ кўрганни кўриш. Ш у  
асосда яна қуйидаги таъриф ҳам маш ҳур: шариат—  
омманинг дини, иймони. Тариқат —  хосларнинг йўли. Ҳа~  
қ и қ ат— авлиёлар иймони. « Ш а р и а т— ақвол (сў зл а р ) ,  
тариқат —  афъол (ф еъ л л а р ) , ҳақиқат —  аҳвол Д о л 
лар')» деган таъриф ҳам бор. Атоқли олим Ҳусайн Воиз- 
Кошифийнинг қиёслари ҳам ибратли. «Ф утувватномаи  
султоний» китобида у ёзади: «Агар шариат, тариқат в а

^ақиқат орасида нима фарқ бор, деб сўрасалар, (бу  
тушунчаларнинг) ҳар учаласи ўзаро вобаста деб  жавоб  
бер.

Шариат — равшан билинган нарсалардир, нишондир, 
ҳурматдир. Т ар и қ ат— қидирилган нарсалар, баёндир, 
хизматдир. Ҳақиқат — кўриш учун курашиш, аёндир, 
ҳикматдир.

Шундай қилиб, тариқат Аллоҳ йўлидан Аллоҳ сари 
руҳий-маънавий сайру сафарга чиққан эранларнинг  

чгақдири, кўнгил майли. Тариқат шариатни ҳам ўз ичига 
олади, аммо у шариатдан ўзиб кетади, шариат ахли 
<беҳишт тамаъида ибодатга машғуллар, тариқат ахли 
.эса Ҳақ дийдори учун ж ондан  кечганлар. Тариқатнинг 
-асл моҳияти ибодат ва поклик булгани учун у дини ис- 
-ломга зид эмас, ҳеч Оир жиҳати билан шариатга путур 
етказмайди. Шариат —  мусулмонлик камолотига асос, 
тариқат — башарий вуж уддан  қутулиб, руҳий камолотга  
муяссар бўлиш орзуси. Демак, мақсад бир, яъни Пар- 
«вардигор томон интилиш, инсонийлик ҳақиқатини топиш. 
Тариқатнинг пойдевори ирфон ва гайбга ошнолик та- 
лабидан иборат. Бу барча динларда яширин ҳолда мав
ж у д д и р . Чунки иймон моҳияти сиғиниш садоқатида ифо
даланади. Тариқат шу жиҳатни яллиғлантириб, авж  
олдиради. Ибн Ж авзий тариқат аҳлига қўйган айблар-  
дан бири узлат, яъни ж амоатдан  ўзини четга олиб  
юриш, якка ҳолда ибодат билан шугулланишдир. Узлат  
хусусида ҳали тўхтаб ўтамиз. Бу ўринда эса шуни 
таъкидламоқчимизки, аҳли тариқатнинг ҳаммаси ҳам  
тарки анжуман қилган эмас. Айниқса, нақшбандия та- 
риқати «хилват дар анжуман» шиорини олдинга суриб, 
сўфийларнинг- халқ ичида бўлишларини талаб килган. 
Ш у боис бўлса керак, Воиз Кошифий ж а м о т  ичида  
бўлишни тариқат суннатларидан бири деб  ҳисоблаган:  
«Тариқатниш суннати нечта, деб сурасаллр олтита 
деб айтгип: аввал в а к т и  ж ам ош  Оилан \ 1казпш. ик
кинчи сахар Bci шом иаГпларида хотнржам булиш, 
учинчи доимо пок юриш. тур ишчи кунгилни ас]>ай би- 
iniii беишнчи зикри такбирпг ж. келшршп (яъни 
<Лллоху акОарьш: аГмио турииц, олгиичи иирлар ота- 
нюоларш; яхшилл» о и л а  и х от  прлаО туриш» (Футув- 

загиомаь с у л о л ш  Г'-Oci)
Туркистоиппи' шайхул машоиихи А хм ад Яссавий 

MI .iL'pj ҳям iap«H«u ise швриач -шнг ўзаро вобасгалиги-

ни содда туркона тилда равшан баён қилиб берган. М а 
на у зоти шариф нима дейди:

Ҳар ким қилса тариқатни даъвосини,
Аввал қадам шариатга қўнмоқ керак.
Шариатнинг ишларини адо қилиб,
Андин сўнгра бу даъвони қилмоқ керак.

Яссавий фикрига кўра, шариатсиз тариқат ва тар и -  
қатсиз ҳақиқат йўқ. Тариқатга қадам қўйган одам ш а
риатга суянмаса, «шайтон келиб» иймонига чанг сола
ди. Аммо тариқат йўли оғир ва машаққатли, «ҳақдаш  
қочғон ножинслар» бу йўлда чидаш беролмайди.

Шариатдан мурод — йўлга кирмоқ,
Тариқатдан мурод — нафсдан кечмоқ,
Ҳақиқатдан мурод — жондан ксчмоқ,
Жондан кечмай ишқ шаробин ичса бўлмас

Мадомики, шундай экан, демак тариқат ва ҳақиқат  
ботиний покланишнинг зарурий эҳтиёжи, шариат д а р а 
ж аси қониқтирмайдиган, жондан кечиб ишқ шаробини  
ичишга тайёр турган алоҳида шахсларнинг танлаган  
йўлидир. Бундай одамларнинг Ҳақ сари интилиши ш у  
дар аж ада  кучлики, уни муайян тор чорчўбаларда сақ-  
лаш ва сигдириш мумкин эмас. Чунки қалб жўш ур -  
ганда, дарёдай  тошиб кетади, дарёни эса ховузга сиг-  
дириб булмайди, дарё ўқёнусга қуйилиши керак:

Ажаб Мажнун эрурман, дашт ила саҳрога сиғмамдур, 
Дилим дарёи нурдур, мавж уруб дунёга сиғмамдур

«Ш ариат ҳам, тариқат ҳам, ҳақиқат ҳам м ендадур»  
(М аш раб) деб  айта оладиган комил инсонлар учун рақ-  
су самоъ Худо йўлидаги ўтли нолалар, фараҳли дам-  
лар раводир. Инсон руҳиятида кечадиган, руҳни яйра- 
тадиган, жами нарсалар бунда А ллоҳ муҳаббатини ку- 
чайтирувчи восита бўлади ва сўфийни Улуғ даргоҳга  
яқинлаштиришга хизмат қилади. Шуни ҳам айтмоқ ке
ракки, бир қанча мутаффаккир уламолар, гарчи ўзлари  
тасаввуфга дахлдор бўлмасалар-да, лекин биз айтган: 
маънодаги самоъ ва зикрни ғайри шаръий ҳисоблама-  
ганлар, гуноҳга қўшмаганлар. Билъакс, Имом Муҳам-  
мад Ғаззолнй сингари донишманд кишилар илми калом

<билан тасаввуфни, шариат билан тариқатни қўшиш ло- 
зимлигини айтганлар. Ғаззолий назарида олий д а р а 
ж адаги  мустаҳкам иймон сўфий иймонидир, шунинг 
учун фано йўлидаги беинтихр ишқни исломнинг зарурий 
рукнларидан ҳисобламоқ керак. Имом Ғаззолий ўзининг 
«Эҳъе ал улум вад дин» (Диний илмларнинг қайта ти- 
рилиши) ва «Кимёи саодат» (Саодат кимёси) номли 
китобларида тасаввуфни ислом илмларининг таркибий 
-Қисми сифатида чуқур ўрганган, тариқатни одамнинг 
лхлоқини покловчи ва ҳалок этувчи хислатлардан қут- 
қарувчи йўл деб кўрсатади.

Ғаззолийнинг худди шу иши Ибн Ж авзийга ёкмаган. 
Унинг ёзишича, Ғаззолий «Эҳъё ул улум»да ботил (но- 
тўрри д еб  топилган ҳадислар) ёрдамида тасаввуфни  
оқламоқчи бўлади, «холбуки ўзи ўша ҳадисларнинг  
ботиллигини билмайди». Ғаззолий сўфиёна кароматлар-  
ни бор нарса, ҳақиқат деб  айтади, дунё Парвардигор  
лардасидир, шунингдек, шариат ҳам зоҳирий нарса, су
фийлар фаришталар, руҳлар, анбиёларни кўрадилар ва 
улардан куйлар эшитадилар ва бунинг фойдаси катта 
деб езади. Бу ахир исломни бузиш-ку, деб  хитоб килади  
И бн Ж авзий. «Талбиси иблис» китобининг муаллифи  
Ғаззолийни ислоҳотчилик (реформаторликда) айблаган. 
Ваҳоланки, ислом тарихида ислом илмининг ривожи 
учун Имом М ухаммад Ғаззолийчалик хизмати сингган 
одам  кам бўлса керак. Ғаззолий исломни назарий жи- 
ҳатдан бойитди, уни янги давр талабига мос равишда  
ривожлантирди, мустаҳкамлади. Исломни дунёга маш
хур этди. У «ҳуж ж атул ислом» — ислом ҳуж ж ати  д е 
ган лақабни бекорга олмаган- Мана бу ривоят ҳам Ғаз- 
золийнинг буюклигига ишорадир.

Абдураҳмон Ж омий «Нафаҳотул унс» китобида кел
тиради: Хож а Буали Формадий дерки, Ғаззолипнинг  
баъзи ишларидан норози бўлиб юрар эдим. Бир кун 
уйқу босди, ярим уйқу, ярим уйгоқлик орасида туш кўр- 
дим: катта бир майдон ўртасида оқ иморат бўлиб, одам 
лар турнақатор тизилиб шу иморат томон борардилар. 
Сўрадимки, бу не иморат ва сизлар кимсизлар? Ж авоб  
бердиларки, бу бинода ҳазрати Расулуллоҳ ислом дини 
ҳақида китоб ёзганларни қабул қилмоқда, биз китоб 
ёзган кишилармиз. Мен ҳам улар орқасидан турдмм ва 
бино ичкарисига кирдим. Ҳар бир мазҳаб эгаси тасниф  
этган китобини Пайгамбарга кўрсатардм. Имом Ш офеьи,  
Имом Абуҳанифа ва бошқалар кнтобларини кўрмтди-

лар. Расулуллоҳ уларни ўз ёнига ўтқазиб, сийлади. 
Ҳамма тинчигандан кейин мен овоз чиқариб дедим: «Е  
Расулуллоҳ, менинг қўлимда ҳам аҳли ислом ақидаси-  
ни баён этувчи бир китоб бор, агар ижозат берсангиз,. 
ўқиб берай». Расулуллоҳ дедилар: «Қандай китоб?» 
Дедим: «Қавоидул-ақойид» деган китоб, Ғаззолий так
лиф этган. Менга китобни ўқишга ижозат бердиларг 
ўтириб ўқий бошладим... Расули а^крам сифатлари таъ~ 
рифига етганимда юзлари ёришди ва табассум қилиб. 
дедилар: «Қани Ғаззолий?». ҒаззОлий ўша ерда эди, 
ж авоб берди: «Ғазолий менман». Расулуллоҳ қўлини  
узатди, Ғаззолий улУмуборак қўлни ўпди ва кўзларига  
суртдн ва Пайгамбар саллаллоҳу алайҳи васаллам  
ишораси билан тўрг мазҳаб соҳиби бўлган имомлар қа- 
торига бориб ўтирди».

Бу бир ривоят, аммо унинг замирида катта ҳақиқаг  
бор. Ҳақиқат шуки, Имом Ғаззолий аъламул уламо^ 
буюк диншунос аллома сифатида ислом оламида таи  
олинган эди. Бундай улуғ шайхнинг тасаввуфга ҳусни  
тав аж ж уҳ этиши эса бежиз эмас эди. Чунки Ғаззолий  
бирданига сўфийлар тариқатини қабул қилганлардан  
эмас. У бошида фиқҳ ва Ҳадис олими сифатида маш 
хур бўлган, ўз замонасининг барча илмларида тенгси? 
устоз сифатида танилган эди. Шарқнинг энг нуфузли: 
мадрасаси Низомияда раисул уламо лавозимига та-  
йинланиб, уч юз толиби илмга дарс ўқирди. Аммо> 
ёши эликка етганда бирдан мадрасани, дўстлари ва  
шогирдларини ташлаб, узлатни ихтиёр этди ва бунинг  
сабабларини ўзининг «Ал Мунқиз миназ залол» (Гум-  
роҳликдан қутулиш) китобида баён этди.

«Мени тақлид тубанлигидан басират баландлигига  
қандай ж уръат етказганини сенга ҳикоят қилай», д е б  
бошлайди китобини Ғаззолий. «Калом илмидан нима 
олдим, аҳли таълим (исмоилия мазҳаби) ва имомга 
тақлид қилувчиларким, ҳақиқатни англашдан қусурли  
ва ожиздирлар, қандай нафрат пайдо бўлганини айтай. 
Ва фалсафа тўқиш шевасини арзимас деб билганим... 
ва тасаввуф тариқатини қандай афзал билганимни  
айтай».

Унинг ёзишича, ёшлигидан қалбида ҳақиқатга таш- 
налик ҳисси борлиги учун «қўрқмасдан ўзини чуқур  
дарёга» ташлаган, яъни ҳар бир илмни дадиллик би 
лан ўргана бошлаган. Ҳар бир тоифанинг ақидасини  
яхшилаб тафаккурдан ўтказган ва қониқмай яна янги-

сини ўргана бошлаган. Имом Ғаззолийнинг уқтириши- 
*ча, илм икки хил булади. Бири — тақлидий илм, яъни 
5'тмишдан мерос қолган, ота-она ва устозлардан оли- 
надиган билимлар. Иккинчиси — кашф этилган илм. 
Тақлидий илм кўр-кўрона эргашиш билан бўлади,  
кашф этилган илм эса ҳар бир шахснинг қобилияти, 
шуурий изланиши орқали қўлга киритил*ади. «Менинг 
мақсадим амрлар ҳақиқатини кашф этиш эди». дейди м у
аллиф. Зотан, ҳаётда ж уда  кўп одамлар тақлидий билим- 
.лар билан қаноатланадилар. Чунки янгилик яратмай,  
тайёр ҳунарлар, илмларни ўрганиб, кўп қатори яшаш  
осон . Аммо тараққиёт учун, инсоният тафаккурини ол- 
ғ а силжитиш учун илоҳий ва дунёвий ҳақиқатларни, 
моҳиятларни излаш, кашф этиш зарур. Бу — айрим 
бую к шахсларнинг насибаси.

Шундай буюк шахслардан бири бўлган Имом Абу-  
ҳомид Ғаззолий Ҳақиқат толиби бўлиб, аввал калом  
илмини, сўнгра фалсафани, кейин исмоилия таълимо
тини ва охири тасаввуфни ўрганишга киришган. У ил
ми калом ҳақида, фалсафа ва исмоилия ҳақида бир  
нечта киiоб ёзади. Олим шундай хулосага келадики, 

илми калом хам, фалсафа ва исмоилия ҳам илохий  
ҳақиқатларни янгилатишга қодир эмас. Мана унинг х у 
лосалари:

«Мутакаллимлар ўз ақидаларини чуқурлаштириш  
учун ж авҳар ва араз (фалсафа тушунчалари) масала-  
л ар и да  баҳс бошладилар ва фалсафага қўл урдилар. 
Л екин улар илмининг мақсади бошқа бўлгани сабабли  
уларнинг сўзи нишонга етмади ва одамлар орасидаги  
эдак-шубҳаларни бартараф қилолмадилар».

«Икки йил ичида файласуфлар илмини эгалладим.  
Яна бир йил тафаккурга берилдим. Уларлинг китобла-  
рини такроран ўқир эдим. Уларнинг хато ва адашиш-  
ларини англадим, раддига йўл топдим ва билдимки  
(фалсафа) инсон камоли учун етарли эмас».

«Таълимийлардан (исмоилия ахли) бир кишини уч- 
ратдим... уларнинг китобларини топиб ўқидим, сўзла-  
рини кўрдим... Уларнинг фасод-хатоларини далиллар  
билан исботладим. Хулоса шуки, уларда ҳам ишга  
-ярайдиган ва фойда берадиган сўз тополмадим».

Шундан кейин Ғаззолий тасаввуф ва тариқатга юз- 
ланади. У ёзади:

«Ҳақиқат юзасидан англадимки, бу жамоат, (яъни  
сўфийлар) аҳвол эгаларидирлар, сўз аҳли эмаслар. Б у

илмни тахсил билан имкон қадар ўргандим, аммо дол
ган нарсаларни дарс тахсили ва сухбат билан эгаллаб  
бўлмасди, балки бу завқ ва сулукни талаб қиларди-  
Менга шу нарса аён бўлднки,... тариқатнинг асоси' 
тарки нафс, тарки алоиқ экан, укбога кўнгил боғлаш, 
бутун химмат билан Худо сари юзланиш экан. Уз хо- 
лимга карадим ва кўрдимки, тааллуқларга ғарқ, д у н е  
ташвишнга *v мил ган эканман».

Шундан кейин Ғаззолий қалбида утли галаёнлар  
бошлангани, шариат илми па фалсафадан, дарсу таъ- 
лимлардан совиганлигини ёзади. «Худо оғзимга кулф* 
урди ва дарс айтолмалим, денди у. овқат томоғимдан  
ўтмади, қувватим сусайиб борарди». Табиблар уни кў- 
риб, руҳий муолажага муҳтож эканини айтадилар, 
Ғаззолий сафарга чиқиб ўн йил шаҳарма-шаҳар юра- 
ди. «Ва бу хил вактларда менга шундай нарсалар на
моён бўлдики, деб таъкидлайди улуғ олим, айтиб аде* 
қилолмайман. ...Аник билдимки, сўфийлар Худой таол о  
йул-инннг ошнқу солнклари экан ва уларнинг сийрат- 
лари сийратларнинг энг яхшиси ва уларнинг йўли э н г  
тўгри йўл ва ахлоклари энг покиза ахлоқдир. Шу да-  
ражадаки, агар дин асрорининг барча оқилу дониш- 
мандларини бир-бирларига қўшсалар ва хулқу атвор-  
лари, сийратларини ўзгартирсалар ва яхш илансалар  
ҳам бу даргоҳга йўл топмаслар. Чунки сўфийларнинг  
жамики ҳаракат ва сўзлари зоҳиру ботинда Пайғамбар-  
нинг чароғдонидан нур олгандир. Барча мукошифа ва. 
мушоҳида Пайғамбар нуридан бошланади».

Имом Ғаззолий йўли якка ходиса эмас, кўпгина* 
донишманд ҳакимлар, дин олимлари учун муштарак: 
йўл эди. Чунки тафаккур аҳлининг аксари охир-оқи-  
батда тасаввуфга келиб тўхтаганлар. Боязид Бисто
мий, Юсуф Ҳамадоний, Нажмиддин Кубро ва Б а хоудди ^  
Нақшбандлар бошида ҳадис илмининг уламолари эди
лар, кейин қониқмай тасаввуфга юзландилар.

Яна кичкина бир мисол. Ҳикоя қиладиларким, А ба-  
вард ва Самарканд орасидаги Талақон қиш лоғида  
дунёга келган Фузайл ибн И ёд Талақоний (IX аср)  
ёшлигида қароқчи бўлган экан, карвонларни т а л а б  
кун кўрган. Кейин тавба қилиб шариат илмларини Ур
ганиш учун Куфа шаҳрига боради. М уҳаддис  М ансур  
ибн Али Муътамиддан дарс олади. А бу Ж аъ ф ар  Со- 
диқ, Сўфиён Саврий, Ал Аъмаша билан суҳбатлаш а-  
ди. Аммо ҳадисчиларнинг мунофиқлиги, Қуръон ва

^Ҳадиоларни кун ўтказиш воситасига айлантириб, нафс- 
г а  гирифтор бўлганларини кўрганидан кейин уларга 
қарш и чиқади. М аккага боради ва бутунлай сўфийлик 
тариқатини қабул қилади» («Нафаҳотул унс», 2 1 6 -бет).

Ушбу мисоллар Ибн Жавзийнинг сўфийларни ёп- 
пасига текинхўр, риё аҳли, деб бадном этишини ҳам 
р а д  қилади. Очиғини айтганда, бундай тоифа, яъни 
яқидаву гояни кун ўтказиш, бойиш воситасига айлан- 
тирганлар  ш ариат аҳли ичида ҳам, тариқат аҳли ичи
да  ҳам бор эди. Б уларга  қараб, бутун бир таълимот 
^ ақ и д а  хулоса чиқариш нотўғри. Ахир Ш арқнинг буюк 
шоирлари Саъдий Шерозий, Ҳофиз Шерозий, Хусрав 
Д еҳлавий , Абдураҳмон Жомий, Алишер Навоий риёкор 
шайхларни нафрат билан танқид қилганлар-ку! Аммо 
у л ар ,  шу билан бирга чин сўфийларни Ҳ ақиқат кўзгуси 
деб алқаганлар, эҳтиром этганлар. Ҳазрат Навоий 
«Ҳайратул аброр» достонининг тўртинчи мақолатида 
риёкор шайхларни қаттиқ ҳаж в этиб, аҳли жоҳга, 
«тухфаю мол, мустағалу кенту суварғол» учун қилган 
.худнамоликларини фош этар экан, охирида чин сўфий- 
л ар н и  уларга зид қўйиб, мана бундай таърифлаган:

Ҳар сориким но;шр ўлуб Ҳақ кўруб,
Қилгувчинн Фоили мутлақ кўруб.
Туз йўл ила қотеъи водий алар,
Ким итуруб йўлини, ҳодий алар.

Улки қолиб зулмати ҳижрон аро,
Ё озиқиб водийи ҳирмон аро,
Хизрдек ул қавм тутуб элга йўл,
Кўргузубон манзили мақсадга йўл.

Ибн Ж авзий сўфийларнинг расм-одатлари, кийим- 
ларини  бидъат деб танбеҳ берганини кўрлик. Аввало 
ш уни айтиш керакки, бундай фақирона кийимлар ки- 
Ниб юриш ҳазрати П айғам бар  саҳобалари орасида ҳам 
бор эди (чунончи, аҳли суффа шундай кишилар эди
л а р ) .  Расулуллоҳнииг ўзлари ҳам наматдан кийим ки- 
йишни хуш кўрганлар ва бир муддат ғорда яш аганлар . 
Д ем а к ,  хирқа кийиш суннатга зид эмас.

Иккинчидан, тариқат аҳлининг ҳаммаси ҳам хирқа- 
пўш бўлмаган. Улар орасидаги риндлар, ошиқу девона- 

л а р ,  маломатий қаландарлар  ҳеч бир расм-одатга риоя 
этмаганлар. Улар учун ш арнат одатлари қанчалик 
ортиқча бўлиб туюлган бўлса, тариқат одоби ҳам бир

тузоқ деб қаралган. Нимаики руҳга зид бўлса, ш аклу  
сурат сифатида эътиборни ж алб  этиб Ҳ ақиқатдан чет- 
лаш тирса, парда ҳисобланган ва эътироф қилинмаган.

Ва бундан-да ўтиб тараққий  этган аҳлуллоҳ учун 
динлару мазҳабларнинг ўзи ҳам бир дунёвий восита, 
йўл бўлиб кўринган. Чунки барча динлар, барча ша- 
риатлар, Ж алолиддин Румий айтганидай, бир мақсадга 
яъни Ҳақ ҳузурига, олиб боради. Ш ундай бўлгач, рас- 
му одатлардаги  ф арқларга  бунчалик эътибор бериш 
шартми?

Д арҳақиқат :

Ҳар палию ҳар набиро маслакест,
Лек то Ҳақ мераванд чумла якаст.

( Румий)

(Ҳар бир пайғамбар ва валийнинг ўз маслаги-маз- 
ҳаби бор, лекин Ҳақ олдига борганда уларнинг ҳам- 
маси б и р ) .

Бу гоя Ж алолиддин Румийнинг «Фиҳий мо фиҳий» 
(Узингдан ўзингга) номли асарида яна ҳам равш анроқ 

баён этилган: «Бир кун Мавлоно бир ж ам оат ўртасида 
сўз айтарди, жамоат ичида гайри динлар ҳам бор эди, 
улар  ҳам таъсирланиб, завқ  билан холатга тушиб 
йиглардилар. Барча сўрадики, улар нимани англайди- 
л ар  ва нимага йиғлайдилар? Мавлоно деди: бу суз- 
ларнинг маъносини ҳамма билиши лозим эмас. Ахир 
ҳамма Худонинг ягоналигига иқрордир ва Худонинг 
холиқу розиқ эканини таи оладилар... шунинг учун бу 
сузларни эшитгач ва ушбу сўзлар Ҳақнинг васфи ва 
зикридир, бас улар ҳамманинг қалбини титратди ва 
зав қ  ҳосил қилди. Чунки бу сўзлардан М аъшуқнинг 
ҳиди ва уларнинг матлаби намоён эди... Й ўллар  хилма- 
хил бўлса ҳам, лекин мақсад бирдир. Қарагин, К аъ- 
бага олиб борадиган йўллар кўп. Бировлар Румдан, 
бировлар Шому А жамдап йўлга чиқадилар. Бас, агар 
йўлларга қарасанг, турфа фарқларни кўрасан. Аммо 
агар мақсад сари боқсапг, ҳамма, иттифоқ ва ягоиа- 
дирлар. Ҳамманинг ичи Қ аъбага каралган. У ерга 
етганда, йўлдаги баҳсу мунозара ва «сен кофирсан», 
«сен ботилсан», деган айблаш лар, ихтилоф ва торти- 
шувлар барҳам топади:

(Халқнинг ихтилофи номланлир, маънига етгандан 
кейин ором оладилар, тинчийдилар).

Аиа шундай Чин суфийлар маънига етиб ором ол 
ган, ҳақиқатга ташпа бўлиб, Ҳақ излагай, ж авхарлар  
Ж авҳари, моҳиятлар Моҳиятига ошиқ зотлардирлар. 
Ж авҳария  англаш учун эса жавҳаршунос бўлнш керак* 
холос.

ХИЛВАТ ВА АНЖУМАН 
(ёки икки ҳадис ораси)

Абдураҳмон Жомийнинг «Нафаҳотул унс мин ҳаза- 
ротул қудс» асарида келтирилишича, ёш М ухаммад 
Баҳоуддин илохий ж азба  хуруж этган, лъни кўнглида 
сўфиёна мухаббат мавж урган тунларнннг бирида Бу- 
хоро мазоротларини зиёрат килишга чнкадп. Ма:-орот- 
да бир неча шамлар ёниб тургани, аммо уларнинг 
шуъласи хиралигини куради. Охирги қабрга етгапда, 
юзини киблага қаратиб ўтиради, шунда ғайб мўъжи- 
заларидан бири юз беради: қибла девори очилиб, куз 
олдида 6:ip улуғ тахт пайдо бўлади. Тахтда ўтиргаи 
одам юзига яшил парда тортилган, тахт атрофида зса  
бир нечта нуроний кишилар ўтирган бўлиб, М уҳам м ад  
Бахоуддин улар орасидан ўзининг биринчи пири — «ка
бул назари» билан Баҳоуддинни сайлаган ва унинг 
валилик рутбасини болалнгиданоқ таниб, буюк туҳфа 
этган Бобойи Самосийни кўриб, танийди. Тахт атрофи
д а  ўтирганларнинг қолгани ҳам Хожагон ш айхлари 
эдилар, яъни Хожа Ахмад, Хожаи Авлиёи Калон, 
Х ожа Ориф Ревгарий, Хожа Махмуд Фагнавий Хожа 
Али Рометаний. Тахтда ўтирган зот эса Хожа Абду- 
холиқ Ғиждувоний эди. Машойихлар ўзларини танит- 
ггндан  кейин Баҳоуддинга мурожаат қилиб, Х ожаи 
б у зу р г— Абдухолиқ Ғиждувоний насиҳат тариқасида  
сўз айтажагини билдирадилар. Ш унда Баҳоуддин хо- 
ж ал ар га  мурож аат қилиб, тахтда ўтирган зотга салом 
бериш ва ул зотнинг жамолини кўриш истаги борлиги
ни билдириб, ижозат сўрайди. Ш айхлар бу талабн и  
қо н д ир ади л ар — яшил парда Абдухолиқ Ғиждувоний 
юзидан кўтарилади. Баҳоуддин Улуғ хожага салом бе-

ради ва унинг нур ёғилиб турган юзини куради. Абду- 
холиқ Ғиждувоний ёш Баҳоуддинга қараб дейди:

«Сенга кўрсатилган чироқлар ушбу йўлнинг истеъ
дод ва қобилиятига ишорат ва башоратдир. Истеъдод 
пилигини харакатга келтир, токи нури равш анроқ 
бўлиб, асрор кўзга кўринсин». Абдухолиқ Ғиждувоний 
яна  давом эттиради: «Ҳар қандай шароиту аҳволда 
қадамни амру наҳий ж одасида (мартабасида) тутгин 
<яъни қадамни шариатдан таш қари қўйма) ва суннату 
ази м ат  талаблари  асосида амал қилгин ва рухсатлар 
ва бидъатлардан узоқлашгин ва доимо Мустафо сал- 
лаллоҳу  алайҳи васаллам Ҳадисини ўзингга раҳбар эт
гин ва ҳам Расул ва анинг саҳобаи киромлари ахбору 
осорининг таҳқиқ этувчиси, изловчиси ва сақловчиси 
бўлгин».

Ушбу ривоят ва у билан боғлиқ ҳолда келтирилган 
сўзлар  нималарга ишора этади? Биринчидан, шунга 
ишора этадики, ҳазрати Баҳоуддин Н ақш банд  ўз су- 
лукларини Хожагон сулукининг бевосита давоми деб 
билганлар. Иккинчидан, бу сулукнинг энг катта ваки- 
лп ва пешвоси — «Хожаи бузург» Хожа Абдухолиқ 
Ғиждувоний ҳисобланиб, Баҳоуддин ўзини Хожа Аб- 
духолиқ Ғиждувоний рухониятидан тарбият топгани- 
ни таъкидлаган, хожанинг ғоялари, амалий ўгитлари- 
ни ўзларига дастур килиб олганлар. Учинчидан, тас ав 
вуфда истеъдод ва крбилият қайд этилади, яъни устоз
лар сулукига тааллуқли бўлишнинг узи кифоя эмас, 
балки амалий ишлар ва назарий қараш лар, таф аккур  
ва заковат билан сулук тариқатини жонлантириш, и р 
фоний ҳаёт мўъжизаларини намоён этиб, илохий м аъ 
рифат булоқларининг кўзини очиш, сўниб бораётган 
ш амъларнинг пилигини фзвқулодда заковат ва илму 
каромат билан тозалаб, илохий ҳақиқатлар  нурини 
кишилар қалбида порлатиш зарур. Ш амъларнинг хира 
тортганини айтиб Бахоуддин, афтидан, Абдухолиқ 
Ғиждувоннйдан кейин Хожагон сулуки ишлари бир қа- 
д ар  сусайиб қолганнга ишора этганлар. Д арҳақиқат ,  
Бухорои шарифдагина эмас, балки бугун Мовароун- 
наҳрда, тасаввуф таълимоти, суфийлик ҳаракати  Ба- 
хоуддиы Н ақш банд фаолиятидан кейин чинакамига 
жонланди, кенг халқ оммаси орасига ёйилди. Сўфиёна 
истеъдод деганда, Бахоуддин Н ақш баид киши қалбига 
Аллоҳ таоло тарафидан юбориладиган ж азба ,  яъни 
илохий ишкни назарда тутганлар. Чунончи, ул жаноб-

дан бул мартабага қандай қилиб эришдингиз, деб су- 
раганларида, «Ж азабатун минал жазаботил ҳаққи 
ювазий амалас сақлатайни» (Пари ва одамларнинг 
амали учун Ҳақнинг тортишларидан бир тортиш ки- 
фоя килади), дея жавоб берганлар. Ҳазрати Н акш б ан д  
ана шу кудратли истеъдоди ва ақлу заковати ҳам ка- 
ромату валийлик нури билан Хожагон тариқатини 
тараққий эттириб, унга тоза руҳ бағишладилар, тасав
вуфда янги давр очдилар.

Абдухолиқ Ғиждувонийнинг ўгитларидан келиб чи- 
қадиган тўртинчи ва асосий хулоса — бу нақшбандия 
тариқатининг пайгамбар суннати, шариат а^оиди билан 
мустаҳкам боғлиқлигидир. Нима учун хазрати Нақш- 
банд буни махсус таъкидлаганлар? Тасаввуфни суннат 
асосида қайта тартибга келтиришга зарурат бормиди 
ёки аниқроққилиб айтганда, тасаввуф суннат ва шари- 
атдан чекинганмиди, унда «бидъат ва рухсатларга"» пул 
қўпилганмиди?

Баҳоуддин Н ақш банд бу ҳақда ҳеч нарса демаган- 
лар, ул зотнинг маноқиблари ва шогирдлари рисолала- 
рида ҳам бу ҳақда ran йўқ. Умуман, тасаввуф да бир- 
бирини очиқ танқид қилиш, сулук ва силсилаларни 
ўзаро қарама-қарш и қўйиш кўзга чзлинмайди. Ҳатто 
бирор масалада баҳс-мунозаралар бўлганда ҳам  одоб 
доирдсидан чиқилмаган, соф илмий-назарий муҳокама- 
лар  билан чекланилган. Лекин ҳар бир сулук ёки та- 
риқат вакили ўз йўлининг муҳимлиги, зарурлигини 
исботлашга ҳаракат  қилиб, қоидалар ва талабларини  
баён этади. Ҳазрати Н аш қбанд ҳам ўз сулукининг асо
сий қоидаларини баён этар эканлар, биринчи галда  
суннат ва Ҳадис йўлига содпқ цолишии катъий кўрса- 
тиб ўтадилар.

Аслини олганда, ҳақиқатан ҳам тасаввуфда турли 
сулук ва йўллар шаклланиб, ислом шариатига унчалик 
мувофиқ келмайдиган жиҳатлар пайдо бўлган эди. И с
лом таркидунёчиликнн рад этади, тасаввуфнинг асосий 
рукнларидан бири эса таркидунёчилик, яъни зуҳд ва 
вараъдир. Ислом ўз-ўзини қпйнаш, ортиқча риёзату 
ажзни маъқул ҳисобламайди, тасаввуф булса, риёзатии 
инсонни поклаш, камолга элтишнинг бош йули деб 
ҳисоблайди. Шунингдек, тасаввуф ахли орасида ф ал са 
фа ва ҳикмат таъсирида инсонни Илоҳ д ар аж аси га  
кўтариш, инсон билан Худони баробар қўйиш ҳоллари  
бўлган. Тавҳид ва ваҳдатнн англашда айрим ш айхлар

ислом тушунчаларидан хийла узоқлашиб. ф алсафий 
мушоҳадакорликни авж олдирган эдилар. Бундан таш - 
қари, валилпкни набийлик билан тенг деб билиш, 
пайғамбарлик даъво қилиш, ҳол бехудлигида ғанри 
ш аръий сўзларни айтиш билан одамлар дилига шубҳа 
ва ғулғула солиш холлари содир бўлди. Айниқса, самоъ 
мажлислари, рақсу қўшиқ аралаш  амалга ош ирила
диган жаҳрий зикр туширишлар, хонаколарни бошга 
кўтариб гавғо қилишлар ислом аҳкомининг талабла-  
ридан таш қари эди. Буларнинг ҳаммаси маълум д а р а 
ж а д а  тасаввуфни шариат билан ихтилофга олиб келди. 
Иккинчи тарафдан, сўфийлар ўзларини Аллоҳнинг хос 
бандалари  ҳисоблаб, халқдан аж ратар  ва хокимлар, 
т о ҳ у  амирларга ҳам қарши қўйиб келардилар. Яъни 
1иоҳ ва дарвеш — икки қарама-қарш и қутб, бир-бирига 
яқинлаш майдиган  икки хил ахлоқий-ижтимоий мо- 
хият деб қаралган. Д арвеш лар— Худони севган, Худо йў- 
лига бахшида инсонлар булса, шох ва мансабдорлар, бой
л ар  — фоний дунё ошиғи, дунё лойига ботган махлуқ- 
лардир. Д арвеш нинг нияти халқдан ажралиб, Холикқа 
етиш, чунки халқ билан банд бўлган одам Холиқни 
унутади, халқдан аж ралмагунча Холиқ дийдорига етиш 
мумкин эмас. Шу боис тирик бўла туриб фоний дунёни 
тар к  этмоқ, хилват ва гўшанишинликни ихтиёр этмоқ 
керак. Кўриниб турибдики, тасаввуфнинг моҳиятини 
таш кил этадиган бу талаб хам пайгамбар суннатига 
мувофиқ эмас.

П айғам бар суннати — бу пайғамбаримиз М ухам мад 
саллаллоҳу  алайҳи васалламнинг йўл-йўриқлари, айт
ган сўзлари, хулқ-атвори, қилган ишлари демакдир. 
Суннат ахли Расули акрамнинг барча ишлари, сўз ва 
г.урсатмалари, шунингдек халифаи узом ва сахобалар- 
нинг ибратли ишлари ва нажиб хулқига қатъип амал 
киладилар . Пайғамбарнинг ишлари ҳамма учун ҳаёт 
дастури, сўзи ва ғоялари эса Ҳаққа ошно этувчи бир
дан-бир тўғри йўлланмадир, дейди суннат ахли. Шуни 
айтиш керакки, тасаввуф аҳли ўз ғояларининг аксари- 
ни Қуръони карим ва Ҳадислардан келтириб чиқара- 
дилар . Д арҳақиқат, Қуръонда мол-дунёга меҳр қўйиш- 
нинг, шайтоний нафс ва ҳирсу ҳавасга берилишнинғ 
ёмонлиги ҳақида оятлар кўп. Бир неча жойларда Танғ- 
ри таоло ўз бандаларини фоний дунёга алданишдам 
огоҳлантиради, чуики дунёни севган одам Тангрнн* 
унута бошлайди. Шунингдек, нафснннг шумлигн ҳақвда

айтилган ҳадислар ҳам анча. Биргина Ж омий ва Н а 
воий тарж има қилган «Қирқ ҳадис»да дунёпарастли* 
ва нафсга берилишликнивг ҳалокатли оқибатларини 
баён этувчи бешта ҳадис бор. Шу билан бирга* 
«Қуръон»да насронийларнинг зоҳидона ҳаёти, тарки  
дунё қилиб, калисо (монастир)ларда умр ўтказииш  
танқид қилинади, исломда роҳиблик йўқ деб кўрсатма 
берилади: «Ло раҳбониюн фи исломи» — «Исломда ро- 
ҳиблик йўқ». Бу ҳадис ислом ахли орасида машҳур. 
Мусулмон кишиси Аллоҳ томонидан инъом этилган 
неъматлардан баҳрам анд бўлмоғи керак. «Ораларин- 
гизда афзалроғингиз менман, лекин мен масжидга 
ҳам бораман, тотли овқатларни ҳам ейман, хотинлар 
билан ҳам бирга бўламан», дея танбеҳ берган экан лар  
ҳазрати пайгамбар зоҳидтабиат саҳобаларига. Ана ш у 
ҳадислар қаторида ҳазрати Пайғам барга нисбат бе- 
риладиган «Ал фақру — фахри», яъни «фақирлик — 
менинг фахрим» деган ҳадис ҳам мавжуд. Ривоятга 
кўра, бу ҳадиснп М уҳаммад саллаллоҳу алайҳи васал- 
лам  меърожга кўтарилиб. каптгандан кейин айтгаи 
эканлар. Чунки меърож тунида Расули акрам Аллох 
таоло ҳузурига мушарраф бўлганида, Аллоҳ ўз Ҳаби- 
бига мурож аат қилиб бошингизни кўтариб юқорига 
қаранг (Расулуллоҳ меърож туни ҳеч ёққа қарам ай , 
фақат  Аллоҳ дийдорини мунтазир бўлиб кутганлар), 
деган. Расулуллоҳ бошларини кўтариб, юқорига Кара
ганда, кўзни қамаштирадиган ажойиб нур дастасини 
кўраднлар. Расулуллоҳ Раббиюл оламиндан: бу пнма, 
деб сўраганларида, бу — Фақрнинг ҳайкали деган нидо 
келади. Шундан кейин пайгамбаримиз дарвеш — кам- 
бағаллар ,  фақир фуқароларни эъзозлаш, уларни сийлаш 
ва қадрлаш ни амр этадилар. Ҳурайра нақл қиладиким, 
ҳазрати Али ибн Абутолиб разияллоҳу анҳу дедилар: 
агар меърож кечаси Расулуллоҳ самода Фақрнинг ҳай- 
калини кўрган бўлсалар, мен заминда Ф ақрнинг 
тирик ҳайкалини кўрдим, бу Расулуллоҳнинг ўзи- 
дир.

«Ал ф ақру фахри» ҳадиси тасаввуф ахлининг бай- 
рогига айланган эди, чунки фақр тушунчаси тасаввуф- 
да махсус мавқеъга эга. У макомотнннг алоҳида бос- 
кичини англатишдан ташқари, умуман дарвешликиинг 
моҳиятини хам белгилаб келади. Тасаввуф луғатлари- 
да қайд этилишича, фақр «улуғ бир моҳият, инсоннинг 
илохий аслидир», ф а қ и р л и к — дунёнинг моли ва аҳ-

Ҳечи мо.несту ҳсч кам не,
Аз ҳчч-ҳеч ҳеч ғам не,
Ж анда дар пушту пушт гўристон,
Рўзе ки мирем, ҳеч мотам не

(Ҳеч нарсамиз йўқ, шунинг учун ҳеч камимиз йўқ. 
Ҳеч-ҳеч, яъни у-бу нгрса дейишдан ҳеч бир ғамимиз 
йўқ. Эгнимизда жандаю, орқада қабристон, ўлган ку- 
нимиз мотам ҳам йўқ).

Қуйидаги байт ҳам тасаввуф ахли орасида машҳур:

Д ар кулоҳи фақр бошад чор тарк:
Тарки дунё, тарки уқбо, тарки тарк.

(Фақр кулоҳининг тўрт тарки — чизиги бор: бири 
дунёни, иккинчиси охиратни, учинчиси кулоҳни, тўр- 
тинчиси бошнинг ўзини тарк этишга ишора қилади).

Демак, фақр дунёни тарк этишга тал аб  қилади, 
дунёгина эмас охиратни ҳам тарк этиш керак. Бунинг 
маъноси шуки, Улуғ Тангри дийдорининг ошиғи учун 
дунё ҳам, охират тушунчасига кирадиган жаннат, дў- 
з а х  ва қиёмат хам арзимасдир. У барча таъмаларни  
т а р к  этиб, ф ақат Аллоҳ дейди. («Тарки тарк»  ибораси 
рамзийлик, яъни суннатни тарк этишни тарк  этмоқ 
маъносида ҳам келади). Хўш, шундай бўлгандан кейин 
«Исломда роҳнблик йўқ» дейиш билан «Фақирлик — 
менинг фахрим» ҳадислари бир-бирига мазмунан зид 
эмасми? Зоҳид бўлмасдан фақр-дарвеш бўлиш мумкин
ми, бошқача айтганда, дунёни тарк этмасдан... тарки 
дунё килиш мумкинми?

Бу саволлар1а ж авоб қайтаршидан аввал фақр ҳа- 
қи;кии фикрни яна чукурлаштиришга харакат килиб 
кўрайлнк. «Фа 1̂ )»нин1 лу-гавий маъноси кашшоклик, 
қаппиоқ одам эса чалабгор булади. Аммо Плох йули- 
дап ! фақнрлик 0\ ихтиёрий капплоқлик, ботиний 
олимшшг барм уш аслапилап холн-халск* булиш ва 
илиҳ, файзш ^абул қилинпа хозирллиши. Чуню, ин
сон хамма в I !; м у ҳ т и :  шкммаиддир. Факришн ҳа- 
ҚИҚ1 м. хам а па ш\ шнчмандликдпп иборат. Мутг.пақ 
муи- -; ил л и к, м у м а ^  (тплнк, мучлак -^тос'жснзлш* фа- 
қ а '1 Лллоҳга хос. П с /н п ю  С-укжлигу :длик Алло.\-



нинг сифати. Инсонки камолотга интилар экан, у ўз 
Раббига муҳтождир. Шунинг учун инсон ҳамиша Р аб -  
бига қараб интилади, зеро бандалик — ҳожатманд- 
ликдир. Шундай қилиб, фақирлик бандаликнинг сифа- 
ти, худди булиши керак. Шуниси ҳам борки, фақир- 
ликни мол-мулкнинг бўлмаслиги деб тушуниш бир то
монлама талқиндир. Фақирлик кўпроқ дунёга, мол- 
мулкка эгалик ҳиссининг йўқлигидир, яъни агар мол- 
мулк бўлса ҳам, мен бунга эга эмасман, бу Тангрим- 
нинг мулки деб билиш ва ҳамиша кўнгилда шу фикр 
билан юриш. Шу акидага риоя қилиб ҳазрати Б ахоуд
дин қул ва чўри сақлашни буткул рад этганлар, «бан
д ал и к  хожалик билан келишолмайди», деганлар. Ҳа- 
қиқатан ҳам, одам одамни қул килишга ҳақли эмас.

Шундай қилиб фақир ҳожатманд ва талабгор бул
гани, бандаликни олий ф азилат билгани учун у узи 
нинг камтарларнинг ками, ҳақиру ночор ҳисоблаб, ҳар  
доим Тангри иноятидан умидвордир. Баҳоуддин Н акш - 
банднинг халифаи кибори М ухаммад Алоиддин Аттор 
сўзларидан: «Сўфий истиғно-буюкликдан, мустақиллик 
ҳиссидан ўзини сақласин ва Ҳақ субҳонаҳунинг оз  
неъматини кўп ҳисобласин ва ҳақиқий Бую кликдан 
қўрқувда турсин». Хулоса қиладиган бўлсак, ф ақир- 
лик — хоксорликдан буюклик мартабасига кўтарилиш, 
ўзликни, «мен»ни бартараф  этиб, пок бир руҳоний нур 
билан нурланиб, М утлақият оламига қўшилиш. Ш у 
маънода фақр мартабаси  фано мақоми билан баравар . 
Эътибор қилган бўлсангиз, Алишер Навоийнинг «Ли- 
сонут тайр» асаридаги охирги водийнинг номи ҳам  
«Ф ақру фано водийси» деб номланган. Қуш лар, яъни 
соликлар пир — Ҳудҳуд раҳбарлигида барча тар и қат  
манзиллари, руҳий тараққиёт босқичларини босиб ўтиб, 
ниҳоят «фақру фано водийси»да Симурғ — Тангри ҳу- 
зурига етишадилар ва ўзларида Симурғ аксини кўра 
бошлайдилар.

Д емак, ҳамма ra n  ички, ботиний, агар «жисм фано 
шуъласига яширинган» (Навоий) бўлса, агар қ а л б д а  
И лоҳ муҳаббати ва ж азбаси  тўлиб-тошиб турса, киши 
хуш хулқи, нажиб сифатлари билан фазлу камолот ва 
каш фу каромат кони бўлса, унинг кийган кийими қа- 
нақалиги, мол-мулки бор-йўқлигига қарамай, у А ллоҳ 
наздида фақирдир ва шу боис буюкдир, севимлидир, 
Бундай кишиларнинг энг муносиби ва энг улуғи ал б ат
та, хожаи коинот М уҳаммад пайғамбардирлар. Ул зоти

муборак илохийлик билан дунёвийлик, руҳонийлик би
лан жисмонийликни бирлаштирган. Ҳам набию ҳам 
вали, ҳам комилу ҳам фақир киши бўлганлар. Ш ундай 
буюк инсон оддий одамлар билан бирга юрдилар, хил- 
ват ихтиёр этган пайтлари булди, лекин м утлақ  хил- 
ватга чекинмадилар, ж ам оат  орасида юриб, ботинаи 
Тангри фариштаси Ж аб р аи л  билан сўзлашдилар, аммо 
тарки дунё қилмадилар, дунёга меҳр богламадилар, 
ҳам тоат-ибодатни канда қилмадилар, бирок мусул
монларнинг ҳаётий масалаларига ж авоб  топиб, у л ар 
нинг ишлари, амалларига йўл кўрсатишга интилдилар.

Ш ундай экан, «Исломда рохиблик — тарки дунё ки 
лиш йўқ» ва «Фақирлик — менинг фахрим» ҳадислари 
мазмунан ўзаро номувофиқ эмас, аксинча, м ураккаб  
хилқатдан  тузилган инсон зоти учун бу икки жиҳатни 
бирлаш тирмоқ вожиб ва зарур, негаки мутлақ тарки 
дунё каби мутлақ дунёпарастлик инсон табиатига хуш 
келмайди. Мутлақ тарки дунё ҳаётга зид — у инсонни 
амалдан, касбу кордан маҳрум этади. Шу каби дунё
парастлик ҳам кишини илоҳийликдан, маънавиятдан  
четлаштиради, мол-дунё қулига айлантиради. О ралиқ 
йўл эса ҳар  жиҳатдан мақбул ва тўғридир, зеро фикр 
ҳирс ва нафсни қаноат қамчиси билан савалаб, инсон
нинг инсонлигини ҳимоя қилади ва ҳар қандай  ш а 
роитда инсонни Тангри билан боглаб туради. Ҳазрати 
Н ақш банд  буюрадилар: «Уз нафсларингизни ёмонлаб, 
таҳқир этиб туринг, чунки кимки Ҳақ субҳонаҳу иноя- 
ти бирла ўз нафсини ёмон деб таниган бўлса, бу амал 
унинг учун осондир», яъни фақирлик мартабасини эгал- 
лашнинг биринчи шарти нафсни бадном этиш ва ҳар 
лаҳ зада  «табиий вужудни каф олатлаб  туриш», Ҳақнинг 
исботига интилиб, иймонни мустаҳкамлаб бориш. Чун
ки Ҳақ субҳонаҳунинг номи хотирадан кўтарилган з а 
хоти шайтони лаин ва шайтоний нафс қутқуси унинг 
ўрнини эгаллайди.

Урни келганда, хилват «ёки узлат»нинг фойда-за- 
рари ҳақида ислом уламолари ва атокли шайхлар бил
дирган фикрларни келтириб ўтмоқчимиз. Дин, тасав- 
вуф, ф алсаф а илмларини инсон руҳияти, эҳтиёжлари 
нуқтаи назаридан ўрганган Имом Ғаззолий «Кимёи 
саодат» асарида алохида «Узлат» деган боб аж ратиб, 
бу ходисанинг олти хил фойдаси ва олти хил зарариии 
кўрсатиб ўтади. Аввало шуки, Ғаззолий фикрича, узлат 
мутафаккир инсонлар учун зарурий эҳтиёждир, инсон

бот-бот ёлғиз бўлишни, ўз-ўзи билан якка қолиб, фикр 
дарёсига чўмишни, дунё таш вишларидан вақтинча фо- 
риғ бўлгани ҳолда, тафаккурий идрокка берилишни 
хоҳлайди. Илоҳ ишқида ёнган кишилар учун бу инти
лиш яна ҳам кучлироқ. Уларнинг руҳи муттасил ёл- 
ғизликни қўмсайди, чунки атрофдаги воқеалар у л ар 
нинг бир нуқтага йўналтирилган фикрини чалғитади.

Имом Ғаззолий фикри бўйича, узлатнинг фойдала- 
ри қуйидагилардан иборат: биринчидан, узлат «фикр 
ва зикр фароғатини» юзага келтиради, зеро энг улуғ 
ибодат «фикр ва зикр ибодатидир». Бунда киши наин- 
ки дунёдан, балки ўзидан ҳам бехабар бўлиб, Ҳ ақ 
таоло ёдига берилади. Чунки Ҳақ таолодан бошқа ҳар 
қандай нарса Ҳақ таолодан бошқа билан машғулдир». 
Ҳатто Расули акрам М ухаммад саллаллоҳу алайҳи 
васаллам ҳам бошида «Ҳиро тоғидаги ғорга бориб 
халқдан алоқани узди», дейди Ғаззолий. Иккинчи фой
да шуки, киши узлат туфайли «кўп изтироблардан қу- 
тулади». Чунончи, ғийбат қилиш ва ғийбат эшитишдан, 
риё ва нифоқдан, амру маъруф ва наҳийдан халос б^'- 
лади. Ж ам иятга  аралаш ган одам, деб таъкидлайди. 
Ғаззолий, риёкорлик ва мунофиқликка аралаш м асдан  
иложи йўқ. «Чунки агар халқ  билан муроса қилинма- 
са, халқ ранжийди ва агар муроса қилсангиз, риёга 
йўл очасиз, ҳолбуки, муросову мадородан риёни а ж 
ратиш қийин». М асалан, икки душманга сўз бериб, ик- 
каласи билан хам келишиб кетаман, деган одам икки 
юзламачилик қилади, агар шундай қилмаса, уларнинг 
душманлигидан қутулмайди. Нихрят, нодонлар, ғофил- 
лар, дунёпарастларни кўриб юриш ҳам оғир азобдир. 
(Ахмад Яссавийни эсланг: «Нодонлардан крчиб ер 
остига кирдим мано»). Доно учун нодон, м ард  учун 
номард, маъни аҳли учун суратпараст, сўфий учун 
ахли дунё номаҳрам, улар бир-биридан қочади. Буюк 
шоир Абдураҳмон Ж омий «Субҳатул аброр» асарида 
ёзади:

Бар касу нокас бар ҳарими хумул,
Қуфл кун абвоби хуружу духул.
Дайрнишин бош чу Исодамон,
Хона бипардоз зи номаҳрамон.

(Бенишонлик хилватхонасида касу нокасга кириб 
чиқиш эшикларини беркит. Исо нафаслилар каби дайр- 
да ўтир, уйни номаҳрамлардан тозала) .



Учинчи фойда шуки,— деб давом этади Ғаззолий,— 
узлат қилган одам «фитнадан қутулади», зеро «хеч бир 
шаҳар фитна Еа хусумат, таассуб ва ҳасаддан холи 
эмас».

Тўртинчи фойда шуки, узлат  қилган киши одам лар
нинг ёмонлигидан халос бўлади, чунки киши то х ал қ  
орасида экан, «гумон ва туҳмат ранжидан озод эмас».

Бешинчи фойда шуки, «одамлар тамаъи ундан узи- 
лади ва у ҳам одамлардан там аъ  қилолмайдиган бў- 
либ қолади». Чунки киши дунё аҳлини кўрса, т ам аъ  
ҳирси ошаверади-

Олтинчи фойда шуки, «ландавурлар, нохуш табиат- 
ли киш илардан қутулади».

Аммо узлатнинг офатлари хам бор, чунончи, х ал қ  
билан муомала қилинмаса, дунё ва дин ишлари амалга 
ошмайди. Узлат эса муомала ва алоқани йўқ қилади.

Биринчи зарар  шундаки, узлат  кишини илм олиш- 
дан четлаштиради. «Ҳар кимки ф арз  бўлган илмларни 
ўрганиб олмаган бўлса, унга узлат  ҳаромдир»,— дейди 
Ғаззолий. Илм ҳосил қилмай узлатга  чекинган киши 
вақтини у щ у  ва бекорликда ўтказади, «туни билан 
ибодатга ўтирса ҳам қалби гурур ва макрдан холи 
бўлмайди», хато устига хато қилаверади. (Гап кел- 
ганда, қистириб ўтамизки, Ғаззолнйни танцид қилган 
Ибн Ж авзийнинг ноҳақлигини шу мисолнинг ўзи ҳам 
кўрсатиб турибди).

Иккинчи зарар  шуки, узлатга чекинган киши «ман
ф аат  етказиш  ва манфаат олишдан маҳрум булади». 
Оиласи, фарзандлари боқувсиз қолади. Шунинг учун 
«кимнингким, аёлу оиласи бўлатуриб уларни таъминла- 
ёлмай узлат  этса — гуноҳдир». Ғаззолий яна давом 
этиб ёзади: «Ҳалол касб билан шугулланиб, мухтож- 
ларга садақа  бериш узлатдан кўра афзалроқдир ва 
агар кишининг ботинида Ҳақ таоло маърифатига йўл 
очилган бўлса, муножот билан унга берилса, бу б а р 
ча тоатлардан яхшироқдир».

Учинчи зарар  шуки, киши у златда  мужохида ва 
даъватдан  орқада қолади.

Тўртинчи зарари шуки, узлатда «васвос галаба  
қилиб, кўнгил зикрдан нафратланиш и мумкин».

Бешинчи зарари  шуки, узлатда киши аёдат (касал 
кўриш), ж аноза  ва бошқа савоб ишлардан маҳрум 
бўлади.

Олтинчи зарари  шуки, «узлат ҳам  такаббурнинг бир

навъи бўлиб, одамлардан эътибор, тавозуъ талаб  қи- 
лишдир».

М аълум бўладики, Имом Ғаззолий Баҳоуддин 
Н ақш банддан салкам уч аср олдин хилват ва анж у
ман масалаларини муҳокама қилиб кўрган ва унинг 
фойдаси қаерда, зарурати  ва зарари нимадан иборат 
эканлигини таҳлил этган экан. Ғаззолий бу икки қа- 
рама-қарши руҳий эҳтиёжни бирлаштирадиган одамни 
орзу қилади, руҳан Ҳақ билан ва жисман х алқ  билан 
бўлган кишини буюкларнинг буюги ҳисоблайди. Олим 
назарида ҳазрати  Мух%аммадда «нубувват қуввати шу 
д ар аж ага  етдики, тан билан халқ орасида эди, аммо 
руҳан Ҳақ билан бирга эди».

896 йилда вафот этган Сахл Тустарий ҳам «хилват 
дар анжуман» тамойилининг бошловчиларидан бул
ган. Унинг сўзларидан: «Уттиз йилларким, Ҳ ақ билан 
сўзлашаман, одамлар мени халқ  билан сўзлашади деб 
ўйлайдилар... шундай бўлсинки, киши кўнгли маҳбуб 
билан машғулликдан одамлар орасида бўлиб, аммо 
одамларни кўрмасин...».

Машхур шайх Абусаид Абулхайр (967— 1049) ҳам 
сўфийларнинг хилватнишинлигини ёқтирмаган. «Нафа- 
хотул унс»да келтирилишича, Абусаид Абулхайр шо- 
гирдларига қараб: «Мард улдурким, халқ орасида 
ўтирса ва муомала қилса ва уйланса ва халқ  билан 
қўшилса ва бир лаҳза  ҳам ўз Худосидан ғофил бул
маса... банда ва Худо орасидаги парда еру кўк эмас, 
аршу курси ҳам эмас, балки сенинг манманлигинг ва 
хаёлларингдир, уларни орадан кўтар», деган.

Кўринадики, тариқат  пайдо бўлиб, зоҳидлик ва 
узлатга чекиниш раем бўлгандан бошлаб, хилват ва 
анжуман ёхуд халқ билан ва Ҳақ билан деган тушун
чалар мунозарага сабаб бўлиб келган. Ҳазрати Б ахо
уддин Н ақш банд  икки томонни бирлаштириб, ҳам хил
ват сари руҳий эҳтиёжни қондириш ва ҳам ж ам о ат  
ичида яшаб, элга фойда келтириш йўлидан борганлар.

Бахоуддин Н акш банд устозларидан мерос сифатида 
қабул қилган ва бемисл валилик истеъдоди билан 
ривожлантириб, тариқат коидаларига айлантирган усул 
ва рукнлар худди ана шу оралиқ йўлни ифодалаб, 
пайғамбар суннатига мувофиқ келар, суннатга хилоф 
бўлган расм-русум, одатлар («бидъатлар») дан тасав 
вуфни тозалаш га хизмат этарди. Чунончи, «Хилват дар 
анжуман» (ж амоа ичра хилват) рукнини олиб кўрай-

лик. Ҳазрати Хожа буни яна аниқлаштириб, «Д ар зо- 
ҳир бо халқу дар ботин бо Ҳақ» (Зоҳирда х ал қ  билан, 
ботинда эса Ҳақ билан) деб таърифлаганлар. Кўриниб 
турибдики, илгари тасаввуф ахли орасида ҳамма вақт 
бир-бирига зид тушунчалар сифатида қўлланилиб к е 
линган халқ  ва Ҳақ, халқ  ва Холиқ, хилват ва ан ж у 
ман, зоҳир ва ботин бир-бири билан келиштирилган. 
Номувофиқлар мувофиқлиги — парадокслар қатори ке- 
лнб чиққан- Аммо бу ҳаёт қонунияти, диаликтикасининг 
айни ўзидир. Яъни Худо васлига етишиш учун ж а ҳ д  
этган солик халқдан ажралиб, мазоротлар, ғорларда, 
работу хонаколарда чилланишин бўлиши, оила-фар- 
занд, дўсту ёрлардан воз кечиб, буткул тарки-дунё қи- 
лиши шарт эмас. О дамлар билан бирга бўлиб ҳам бо- 
тинан Ҳ ақ ёди билан яшаб, қалбни поклаш мумкин. 
Бахоуддин ҳазратларининг ўзлари, шунингдек, ул ж а -  
нобнинг пирлари Бобоий Самосий Сайид, Амир К у
лол, Қусам шайх, тариқат биродарлари, шогирд ва  
халиф алари  мунтазам равишда фойдали меҳнат билан 
шугулланганлар: деҳқончилик ва богдорчилик қилган- 
лар, ҳар бирининг бир ҳунари бўлган, ҳазрати Накш- 
банд маноқибида дарвеш лар ҳашар йўли билан қўр- 
ғон ва работлар қурганликлари ҳикоя қилинади. Н ақш - 
бандия ҳақида ёзилган м ақолаларда бу ж иҳат  бот-бот 
ёритилгани учун батафеил тўхташни лозим топмадик. 
Бироқ шуни айтиш керакки, баъзи тадқиқотларда 
нақшбандиянинг «ижтимоийлигини» таъкидлаш , Али 
Сафийнинг «Равшахрт» асарида келтирилган ва ҳазра- 
ти Баҳоуддинга нисбат бериладиган «Даст ба кору 
дил ба ёр» (Қўл ишда, кўнгил ёрда бўлсин) шиорини 
талқин этиш давомида, ушбу таълимотнинг ш аҳар 
ҳунармандлари руҳига мослиги таъкидланади . Бу но- 
тўгри фикр эмас — Туронзаминнинг қадимгн маданий 
ш аҳарлари аҳолиси сунний мазҳабининг мустаҳкам ва 
мустақил давомчилари бўлгани учун накшбандия шу 
ерда илдиз отиб, ривожланган. Аммо ҳазрати  Бахоуд- 
диннинг хизматлари яна шуки, ул зот ш аҳар  ахолнеи 
билан қишлоқ ахли, тўгрироғи, қадимий ўтроқ м а д а 
ниятли халклар билан кўчманчи чорвадор халкларни 
ҳам ўзаро бирлаштирди. Бугнна эмас, накш бандия ўз- 
бек ва тожикларнинг маънавий-руҳий якинлигини ку- 
чайтиришга хам хизмат қилган. Афтидан, бу яқинла- 
шиш Амир Темур салтанати даврида, яъни XIV—XV 
асрларда тарихан шаклланиб, ягона руҳ, ягона миллий

101



маданият ва маънавият хусусиятини олган. Буни сез- 
ган Баҳоуддин Н ақш банд ҳар икки халқни мазҳаб-маъ- 
навият жиҳатидан бирлаштириш учун курашади. Н а 
ти ж ад а  турку тожик шайхларининг ўзаро муносабат
лари тобора кучайиб борган. М уҳаммад Боқирхоннинг 
«Маноқиби ҳазрати Н ақш банд» номли рисоласида кел- 
тирилишича, Бахоуддин Қарш ига бориб, Қусам шайх 
билан учрашиб, унинг ишончини қозонгач ва тарбия- 
сини олгач, устози унга қараб: «Энди сен турку 
тожикка раҳнамо бўласан»,— дейди. Бундан олдин 
Амир Кулол Баҳоуддинга талқини зикр ва суҳбат 
таълимини бериб бўлгач, «Турку тожик машойих- 
ларидан кимни хоҳласанг, ҳузурига бориб, баҳраманд 
бўлишинг мумкин», деб айтганди. Урус олим В. Л. 
Гордлевский ҳам аср бошларида Баҳоуддин Нақшбанд- 
га багишлаб ёзган мақоласида шуни таъкидлаган  эди. 
Унинг фикрича, Баҳоуддин туркларнинг қадимий шо- 
моний тасаввурларидан хам яхши фойдаланган. Бахо- 
уддиннинг Халил ота билан дўстлиги бунга яна бир 
мнсолднр. Хазрати Бахоуддин ҳикоя киладиларкнм, 
валийлик нишоналари менда пайдо бўлган дастлабки 
кезларда туркнинг улуг машойихларидан, Ҳаким ота 
раҳматуллоҳни (Сулаймон Боқирғонийни) тушимда 
кўрдим, ул киши мени бир дарвешга топширдилар. Ул 
дарвешнинг сурати хотирамда қолди, уйгониб тушим- 
ни бувимга айтдим. Бувим дедилар: «Эй фарзанд, турк 
машойихидан сенга насибалар етгай». Бахоуддин ту
шида кўрган дарвешни ўнгида кўриш иштиёқида юра- 
ли ва бир куни уни Бухоро бозорида учратиб колади. 
Улар бир-бири билан топишиб, дўстлашиб кетадилар. 
Б у  дарвеш Халил ота эди.

Мазкур воқеа яна икки нарсага далолат  этади. 
Бири — Баҳоуддиннинг ҳазрати Хожа Ахмад Яссавий 
тариқатига таваж ж уҳи  бўлса, (чунки Халил ота Ах
мад Яссавий авлодларидандир), иккинчиси — Баҳоуд- 
диннинг тасаввуфни давлат  мафкурасига айлантириш, 
аниқроғи, шоҳу дарвеш орасидаги мухолифатни олиб 
таш лаб, уларни бирлаштириш учун харакат  қилгани- 
дир. Бахоуддин Халил ота билан юриб, унинг каромат 
ва мўъжизаларининг шоҳиди бўлади, ж ум ладан  бирин
чи учрашувдаёқ Баҳоуддин кўрган тушини айтмоқчи 
бўлганда, Халил: «Сенинг хотирингда нима кечган бул
са, бизнинг олдимизда аёндир»,— деб айтади. Халил 
ота олти йил Мовароуннаҳр подшоси бўлади ва Бахо-

уддин унинг хизматини қилиб юради. Аммо Халил ота 
шохлик мансабида ҳам дарвешлигича қолган. Баҳоуд- 
дин ҳазратлари ҳикоя қиладиларким, мулозамат ва 
қабул пайтларида ундан «улуг ишлар содир бўлур», 
кизиқки, Халил ота подшо бўлатуриб саройда Бахр- 
уддинга гоҳ лутф кўрсатиб, гоҳ танбеҳ билан тариқат 
одобини ўргатган. «Менга кўп фойдаси тегди ва бу 
йўлда сайру сулук мақомида катта ёрдам берди», деб 
эътироф этади ҳазрати Бахоуддин. Агар саройда унинг 
салтанати одобини риоя этсам, хилватда эса «унинг 
суҳбатининг хос махрами эдим», дейди Бахоуддин 
Н ақшбанд.

Тасаввуф тарихида нодир ҳодиса: дарвешнинг т а х т 
да ўтириши, мамлакатни идора қилиши ва хам мурид 
тайёрлаши Халил ота мисолида шоҳу дарвешни б ирлаш 
тириш мумкинлигини исботлаган бўлса, Баҳоуддиннинг 
унга хизмат килиши тасаввуф ҳукмрон бўлган с а л т а 
натни вужудга келтириш мумкинлигини кўрсатган. Бу 
подшоликнинг ч андай сиёсат юритгани ҳақида м а ъ л у 
мотлар жуда оз, аммо шу нарса аниқки, Халил ота 
ушбу шоҳликни худди дунё каби «мажозий», фоний 
деб билган, барчага Ҳақ ризоси асосида муомала қил- 
ган- «Мажозий мамлакат» шоҳлиги завол топиб, Халил 
ота вафот қилганидан кейин, Баҳоуддиннинг кўнгли 
ҳам «дунё ишларидан батамом совийди» («Н афаҳотул 
унс», 365—3 6 6 -бетлар). Ш уларнинг таъсирида бўлса 
керак, Бахоуддин Н ақш банд назарида шоҳу гадо б аро
бар эди (Навоий: Ҳақ сўзини элга қилурда адо, Тенг 
кўрунуб олдида шоҳу гадо),  шоҳлар олдига бош эгиб 
келганда, уларга айрича илтифот кўрсатмади, шохлар 
дуосига кўтарилган қўли гадоларга ҳам «тожбахш» 
бўлди.

Накшбандия мана шундай улуғ бирлаштирувчилик, 
қавмлар, табақалар  ва тоифаларни ягона сунний йў- 
лидаги сўфиёна мафкура асосида жипслаштириш иш и
ни амалга оширган. Айни вактда бу хол тасаввуф т а ъ 
лимотини «демократлаштириб», омма орасига чуқур- 
рок сингишига замин ҳозирлади.

Бахоуддин Нақшбанднинг устози Абдухолиқ Ғиж- 
дувонийдан қабул қилиб олган «сафар дар  ватан» 
(ватан ичра саф ар),  «ҳуш дар дам» (нафасда ҳушёр- 

лик), «назар дар қадам» (назарни қадамдан узмаслик) 
каби коида-талаблари «хилват дар анжуман» коидаси- 
ни ҳаётга тадбиқ этиш усуллари эди. Чунки одамлар

орасида ботиний хилватни таъминлаб туриш учун ин
сон ўз-ўзини доимий равишда назорат килиб туриши 
керак. «Ватан ичра сафар» — руҳнинг узи асли томон 
сафари, яъни сайрул филлоҳ. Гарчи бу коида яшаган 
жой билан ошнолнк, ўз халқи, қавминн урганиш, унинг 
аҳволидан хабардор бўлиш ва ўз кавмига раҳбарлик, 
рухоний мураббийлик кил ишни назарда тутса-да, би
рок биринчи маъно истисно этилмайди. Ҳар икки м а ъ 
но хам солик аъмолининг қандай давом этаётганинл 
кузатиш, натижани бахолашга ишора этади. «Н азар 
дар қ а д а м » — фаолиятни тадқиқ этиш, қилаётган иш
лари, ҳаракатининг суннатга мувофиклигини текшириб 
туриш ва қадамни ёмон ж ойларга қўймасликка инти- 
лишни англатади. «Едкард» (ёдлаш), «бозгашт» (так- 
рорлаш, янгидан бош лаш ), «нигоҳдошт» (эсда са к 
л аш ) ,  «ёддошт» (эсдалик, эслаб қолиш) талаблари  
эса «зикри хафий» деб номланмиш яширин зикрга те- 
гишлидир. Яъни зикрни назорат килиш. Чунки зикр- 
дан мақсад Аллоҳ номларини қуруқ қайтаравериш, 
тилда аитиб, дилда бошка нарсани уилаш эмас, балки 
бу номларни дилда нақшлаб, муҳрлаб олиш учун жид- 
ду жаҳддир. Ҳар бир солик зикр қанчалик уни Аллоҳ 
сифати ва зотига яқинлаштирганини ўзи назорат қил- 
син ва агар ўзи уддалай олмаса, пир буни текшириб 
аниқласин. Нақшбанднинг халифаи кибори Алоуддин 
Аттор денди: «Бу замондаки, (кўплар) хафи зикри билан 
машғулдирлар, қалбдан эмас, ошқозондан aйтaдиv^ap».

Бахоуддин Н акш баид таълим бсрадиларки, солик 
ҳамиша уз ботиний аҳволининг таҳқиқи пайидан бул
син, назорат ва ҳифзу ҳисобни текшириб туришни кан- 
да  қилмасин. Алоуддин Аттор пирларининг фикрини 
давом эттириб, хатар ботинда ўрнашиб қолмаслиги 
учун, яъни дунё меҳри дилни банд этмаслиги учун киши 
ўзини кузатиши, нафас орқали бўшатиб туриши керак 
деб айтади. Ш унда ирода-ихтиёр қайси томонда экани 
маълум булади. Киши қанчалик ботинга саф ар қилса, 
шунча узини англайди, зотан ўзингга кетиш — ўзидан 
кетиш (узини тарк  этиш) демак. Ва айни пайтда бу 
ўзингга қараб  боришдир хам. Чунки ўзликни тарк эт- 
мок — ўзини танимоқдир. Узингдан Ьегонаву Ҳ аққа 
ошнолик, ўзидан ғойибу Ҳ аққа хозирлик шу тахлит 
кўлга киритилади.

Бахоуддин Н ақш банд  илова қилган «вуқуфи замо- 
ний» (муайян муддатда тўхтаб, ўз-ўзини текш ириш ),

«вуқуфи ададий» (зикр ҳисобини аниқлаш учун тўхташ) 
ва «вуқуфи қалбий» (қалб аҳволини билиш учун тўх- 
таш) тамойиллари ҳам яширин зикрни мустаҳкамлаш  
ва кузатиб, натижасини билиш учун жорий этилган. Ва 
аммо шу хам маълумки, ҳазрати Н ақш банд зикр тал- 
қинига шунчалик эътибор билан мухлислардан сурун
кали зикрни талаб  қилган эмаслар. Бу ўринда қуйида- 
ги хикоят ибратли: «Бахоуддин Н ақш банд Хуросонга 
саф ар қилганда «бузрукзодалардан бирига зикр таъ- 
лимин дегондурлар. Ул сафардан қайтгонда аларга 
дебдурларки, ул таълим олгон зикрга иштиғол кўрсат- 
майдур ва тарк  қилибдур». Ш ундан кейин Бахоуддин 
ҳалиги одамни учратиб, «Бизни ҳеч туш кўрдингму?» деб 
сўрайдилар. Ул одам «Ҳа, кўрдум» деб ж авоб  беради. 
Ш унда ҳазрати Н ақшбанд: «Шул санга басдур» дейди
лар . Бу  хикоят Навоийнинг «Насойимул мухаббат» 
асарида келтирилган. Навоий шундан кейин «Мундин 
маълум бўлурки, ҳар кимгаки оз робитан азизлар била 
бўлса, охир мулҳақ бўлур» деб ёзади (Алишер Навоий. 
Асарлар, 15-том, 133-бет). Яъни азизлар билан озгина 
алоқада бўлган одам, агар сидқи дилдан ихлос этган 
бўлса, Ҳаққа мушарраф бўлади. Нақшбанднинг сўзла- 
ридан ихлос ва сидқу садоқатга эътибор қилингани ва 
қонун-қоида талабларига кўр-кўрона эргашмасдан 
моҳиятга қараб иш тутиш, ботиний ўзгаришга эътибор 
килиш муҳимлиги сезилади. Алоуддин Аттор ҳам су
рункали зикр тарафдори бўлмаган. «М ақсад кўп ай- 
тиш эмас,— деб таъкидлайди у киши,— Бир нафас д а 
вомида уч марта ўнг томондан бошлаб юрак устига 
қараб «Ло илоҳа илаллоҳу» ва чапдан ўнгга 1̂ араб 
«М уҳаммадан расулуллоҳ» дейиш кифоя.

Биз атайлаб «Ҳуш дар дам» рукни ҳақида алохида 
тўхталмоқчимиз, чунки бу кенгроқ шарҳни талаб  қи- 
ладпган рукндир. Албатта, бу рукнни ҳам хафий зикр 
талабларидан  таш қари олиб қараб  бўлмайди. Агар 
«дам» сўзининг луғавий маъноси нафас бўлса, демак 
нафасни ҳушёрлик билан зикрга мослаш ёхуд ҳар бир 
нафасдан зикр учун оқилона фойдаланиш маъноси кўз- 
да тутилган. Бироқ, бу ўринда маъно чуқурроқ. «Дам» 
сўзи илохий файз, баракат  маъноларини ҳам беради. 
Яъни «ҳуш дар дам» илохий ф айз-таж аллий  нурини 
бехудликда эмас, балки ҳушёр ҳолда қабул қилиш. 
Нақшбандия таълимоти бўйича, сўфий ёки солики та- 
риқат  ҳамма вақт бедор ва ҳушёр, ўзидан ва атрофи-

дагилардан бохабар бўлиб туриши керак. Бўлмаса у  
ўз-ўзини назорат қилолмайди, ўзидаги сифатий ўзга- 
риш, камолотни англамаслиги мумкин. «Хилват дар 
анжуман» тамойили шуни такозо этади. Бу фикрни 
Накшбанднинг Ж унайд Бағдодий сўзларига эътимоди 
ҳам тасдиқлайди. Ж унайд Бағдодий (910 йил вафот 
этган) тасаввуф тарихида « саҳ в» — «ҳушёрлик» йули
ни ёклаган ва Боязид Бистомийнинг (879 йил вафот 
этган) «сукра» — бехудлик конценциясига қарши ку
раш олиб борган машхур шайхдир. Боязид Бистомий 
фикрича, сўфий то ўзини унутиш дараж асига  бориб 
етмаса, яъни руҳий тараққий этиб, халқни, дунёни бут
кул эсдан чиқариб, Худо ёдида маету девона бўлмаса„ 
фоний бўлолмайди ва Ҳақ висолига эришолмайди. Шу 
мақсадда «сукра»чилар самоъ мажлислари уюштирган- 
лар, ж азавага  тушиб, ўзларини йўқотиб, кийимларини 
йиртиб таш лаганлар. Ж унайд  бу равияни динга зид  
ва инсон шуури, тафаккурига зулм деб манъ этган. 
Сўфий ичидан маърифат дарёси тошиб, тугён м авж  
урганда ҳам ҳушини йўқотмасдан туриши керак, шун
да у ҳақикат асрорини янада кўпроқ кашф этади иа бу 
дурларни ўз суҳбатдошларига туҳфа қилади. Наза- 
римда, «ҳуш дар дам» рукни айни ана шу концепцияни 
ривожлантиради. Ж унайд  Багдодийнинг «ҳушёрлик» 
концепцияси Баҳоуддиннинг барча ғояларига мос бу
либ, шариат талабларига ҳам жавоб берар, фикр ҳик- 
матини ошкор этишга кўмаклашарди.

Бахоуддин М уҳаммад Н ақш банд ҳар лаҳзада  иймон 
учун курашиш керак, «табиий вужудни нафратлаб», 
Ҳақиқий маъбуд исботи учун интилмоқ лозим, деган: 
фикрни баён этар экан, Ж унайднинг қуйидаги гапига 
суянади. Ж унайд деган экан: «Олтмиш йилдирким, 
иймон келтираман ва вужуднинг нафрати мен учун 
тариқатдир, лекин ф акат ихтиёрни тарк этиш ва қу- 
сурларни кўриш билан аъмол хосил бўлмайди». Қусур- 
ларни кўриш билан кифояланмасдан, улардан қутулиш 
йўлини қидириш лозим. Қусур эса — мосувога боглиқ- 
ликдир. .Мосуво, яъни дунё солик йўлида қалин бир 
парда кабидир. Ж унайд  тилидан келтирилган байт:

Тааллуқ ҳижобасту беҳосилн,
Чу пайвандхо бигсили-восили.

(Дунё пардадир ва беҳуда нарсадир, боглпкликлар- 
ни узсанг — ваелга етишасан).

Кўринадики, сўфийнинг иймони оддин мўъмин ий- 
эдонидан фарқ қилади. Сўфий учун иймон фақат тилда 
Аллоҳнинг якка-ягоналигини тан олиш, Унинг пайғам- 
бари, китоблари, қиёматига ишоиишгина эмас, балки 
доимий равишда вужуд пардасини бартараф қилароқ, 
асл моҳият томон интилиш ҳисобланган. Баҳоуддин 
дейдилар: «Ҳақиқат аҳли иймонга бундай таъриф бер- 
ганлар: ҳақиқий иймон дил Ҳақ субҳонаҳуга пайванд 
этилгандагииа хосил бўлади, барча манфаатлар узил- 
са ва қалб акли-тугуни пайдо бўлса, иймон ҳам мус- 
таҳкам бўлади».

Баҳоуддин Н ақш банд Ж унайд Бағдодий сулукига 
рағбат  билдирган, чунки бу сулук иймон тозалиги, со
кин ва осойишта сўфийлик, шариатга таянган факир- 
ликни тарғиб этарди. Шунинг учун Васлий Самарқан- 
дийнинг «Назмус силсила» асарида (1915 йилда Тош
кентда нашр этилган) нақшбандия силсиласини Б о я 
зид Бистомийга олиб бориб боғлашини янглиш хол деб 
билмоқ керак. Билъакс, нақш бандия сулукини Ж унайд  
Бағдодий тариқатига улаш маъқул кўринади. Буни 
яна шу ҳам тасдиқлайдики, Ж унайд  каби Н ақш банд  
ҳам суҳбаг таълимини жуда қадрлаганлар . Суҳбат 
таълими хафий зикр усулига ва «анжуман ичра хил
ват» талабига мосдир. Суҳбат самоъ ва зикрий жало- 
ни рад этади. Бахоуддин ҳазратлари демишлар: «Биз
нинг тариқатимиз суҳбатдир ва хилватда шуҳратдир 
ва шуҳратда офат (бор). Хайрият ж амъиятдадир ва 
ж ам ъи ят  суҳбатдалир агарчи, башартики бир-бирини 
инкор этса».

Суҳбат — хилват — жамият. Яна номувофиклар му- 
вофиқлиги, бир-бирига зид тушунчаларни мослашти- 
риш. Хилватдан мақсад якка булиш, яъни Аллоҳ билан 
бирга булиш демак. Икки киши бир жойда булса, бу 
хилват эмас, балки жамиятдир. Ш у билан бирга, суҳ- 
бат камида иккита одам бўлишини тақозо этади. Хўш, 
суҳбат бўлгандан кейин, хилват бўлиши мумкинми? 
Агар суҳбатдошлар суҳбати ирфон мавзуида бўлса, 
агар уларнинг баҳс-мунозараси Ҳақнинг ҳақиқатига 
яқинлаштирса, демак бундай анжуман хилват ўрнини 
боса олади. Чунки хилватдан мурод маърифатдир, суҳ- 
батдан мурод хам илохий маърифатдир. Н ақш банд 
жанобларининг суҳбат ҳақидаги фикрлари яна шуниси 
билан муҳимки, унда пиру мурид суҳбати, бошқача 
.айтганда, бири насиҳат қилиб, иккинчиси сўзсиз қулоқ

соладиган суҳбат эмас, балки ҳақиҳий орифона торти- 
шув назарда тутилган. Яъни мунозара ва фикрий- 
шуурий далил-исбот билан ҳақиқатни аниқлаш, сў- 
фиёна ботиний чараклаш ларни бир-бирига туташти- 
риш, бир-биридан баҳраманд бўлиш. Сухбатда офат ва 
офатда шуҳрат деганларининг маъноси шу. Агар та- 
риқат соликлари бир-бирлари билан суҳбатлашсалар, 
бунда, «хайру барака куп», дейди шайхи бузургвор, 
Ҳазратнинг мана бу фикрлари хам ажойиб: «Толиб 
Ҳақ таоло дўстларидан бўлган дўсти билан суҳбатла- 
шар экан, ўз ҳолидан хабардор бўлсин ва суҳбат за- 
монини ўтган замонлар билан қиёсласин. Агар тафовут 
кўрса, ул азизнинг суҳбатини ғанимат билсин». Нима 
дейилмоқчи? Айтмоқчики, солик суҳбатдошнинг фикр
ларини д ш д а т  билан кузатса ва агар унинг гаплари 
янгилик бўлса, бундай одам билан суҳбатни давом эт- 
тирсин. Д иққат  қилсангиз, Бахоуддин бу ўринда ҳам 
ўз аҳволидан воқиф бўлишни алоҳида таъкидлаганлар. 
Демак, суҳбат ҳушёр ва заковатли одамлар иши, бе- 
худ^ «девона»га суҳбат кор килмайди.

Бахоуддин Нақшбанднинг суҳбатга эътибор бериш- 
ларининг сабаби шуки, бу хам Расулуллохдан колган 
суннатдпр. Зеро, Расули Акрам дин асослари, ш ариат 
аҳкомини ва ҳам ғайб асрорини суҳбат билан бошқа- 
ларга тушунтирар эдилар. Шунинг учун у киши билан 
бирга бўлганларни сахобалар, яъни ахли суҳбат деб 
атаганлар. Қизиги шундаки, «Масобеҳ» китобининг 
муаллифи хилватни суҳбат амрларидан деб ёзади ва 
зарурий эҳтиёжлардан деб кўрсатади. У ёзади: «Одам
лар  ҳазрати Расулуллоҳ билан доимо суҳбат қилар- 
дилар, аммо П айғамбардан сўнг аста-секин м ақталган  
сифатлар камайиб, баҳс-мунозара, ихтироф-айрилиш- 
лар  юз берди. Н атиж ада хилватга эҳтиёж туғилди, хил
ватни қўмсадилар ва Ҳақ изловчилар дин бутунлиги 
учун хилватхоналар танладилар». М аълум бўладики, 
хилват ф ақат  тасаввуф аҳлининг аъмоли қаноатлан- 
тирмаган ҳар бир одам у ёки бу д ар аж ад а  эмас экан, 
Ҳақ ва ҳақиқатга кўнгил қўйган, ж ам ият гўшанишин- 
ликни қўмсар экан.

Нақшбанднинг ўзлари кўп улуғларнинг суҳбатини 
олганлар ва муридларни суҳбат воситасида тарбияла- 
ганлар. Ул зотнинг М ухаммад Порсо, Алоуддин Аттор 
сингари шогирдлари ҳам суҳбат усулини маъқул кўр- 
ганлар. Бир нечта китоблар муаллифи, «қудватул ула-

мо» лақабини олган Сайид Ш ариф Ж уржоний эътироф 
этади: «Мен то шайх Зайниддин Ало хизматига етма- 
гунча рафздан  (шиадан) қутулмадим ва то Хожа Ат
тор суҳбатини олмагунча Худони танимадим».

Албатта, суҳбат таълими Н ақш банддан илгари хам 
бор эди. Эслатганимиз Ж унайд  Багдодий, Ш айх Хара- 
коний, Ш айх Абусаид Абулхайр, Румий орасидаги су
рункали суҳбатларни олиб кўринг. Румий, дарҳақиқат , 
хилватга кириб, Ш аме билан ойлаб сухбатлар курган. 
Аммо Нақш банд суҳбатлари у кишининг бошқа тарбия 
усуллари — яширин, ботиний зикр, «анжуман ичра хил
ват» қоидаларига мувофиқлаштирилган, суннат йўри- 
ғига солинган эди. Нақшбанднинг диққат-эътибори т а 
саввуфни шариат билан келиштириш, илҳом ҳаяжон- 
лари  ва тугёнларни, Мансур каби «Анал Ҳақ» деб нидо 
қилишларни (Али Рометаний сўзи: «Агар Ер юзида 
Хожа Абдухолиқ Ғиждувоний шогирдларидан битта 
бўлса ҳам Мансур хеч қачон дорга осилмайди») сўн- 
дирди, ловуллаган алангалар  ўринга лахча  манқал- 
ларни пайдо этиб, бетоқат булбул эмас, жимгина 
ш ам ъга  талпиниб ёнадиган парвонани аф зал  деб бил
ди. Алишер Навоий эса, ҳазрати  Н ақш банд  ва у  ки
шининг сулукидаги шайхларни «Лисонут тайр»да суд- 
р а  дарахти  (жаннат дарахти)даги  қуш ларга ўхшатади. 
Б у  қуш лар сокин ва тинч ҳаёт кечирадилар. Ҳеч нар
садан норози эмаслар, ҳар ёққа талпиниб парвоз қил- 
майдилар:

Бор анингдек қушки очмай болу пар,
Судра шохи устида айлар мукар.
Келди хилватгоҳи они анжуман,
Сайр этар, лекин ери доим ватан.
Арш парвоз ўлдию судранишин.
Элга зоҳир айламай парвоз ишин.
Эрмас ул Симурғдин айру даме,
Васлидин кўнглига ўзга оламе.
Етмайин жонига ҳажридин газанд,
Сурати васлида ҳар дам нақшбанд.
Васлидин мамлу,  вале д а м асрабсн ,
Ғайрдин ҳолини мубҳам айлабон.
Боши узра мавҳабат тожи анинг,
Жилвагоҳи васл меърожи анинг.
Васли юз минг даридин кунгли да жўш,
Лек ўлуб оғзи садаф янглиғ хамуш.

Улуғ шоир Н ақш банд  сулукининг моҳиятини ж у д з  
аниқ таърифлаб берган: ботиний ҳолни халқдан яши* 
риш, ботиний олам билан Ҳа^ васлига муш арраф бу
лиш, кўнгилда ирфон нурини лиммо-лим саклаш, аммо 
буни ўзгалардан (ғайрдан) пинҳон тутиш, дилда маъ- 
рифатнинг юз минг дарёси тошиб турса хам, садаф- 
каби огизни очмаслик. Зеро, садафнинг огзи берк бул
гани учун ичида дур хосил бўлади. Навоий «дам асра- 
бон» иборасини ишлатиб, «ҳуш дар дам»нинг яна бир 
маъносини зоҳир этган. Яъни ички сирни ошкор қил- 
маслик, тилга эҳтиёт бўлиш. Буларнинг ҳаммаси Б о я 
зид Бистомий, Мансур Х аллож  каби «сўл қанот сў- 
фийларга зимдан танбеҳ эди. Шунинг учун Баҳоуддин 
Н ақш банд ўз тариқатлари  моҳиятини тушунтириб, де- 
ганлар: «Бизнинг тариқатимиз урван вусқодир (мус- 
таҳкам тутқичлар), яъни ҳазрати Расул саллаллоҳу  
алайҳи васаллам  мутоибати этагидан тутмоқ ва саҳо- 
баи киром меросига эргашишдир» («Нафахотул унс»> 
3 6 9 -бет). Ва яна қўшиб қўйганлар: «Ҳар ким бизнинг 
тариқатдан юз ўгирса, динида хатар кўради».

Шу тариқа, нақшбандия аҳоли орасида тасаввуф  
гояларини кенг ёйиш билан ислом диппни мустаҳкам- 
лашга хизмат қилиб келди. Бу ҳол, афтидан бош қа 
тарикат вакилларининг эътирозига сабаб бўлган, улар  
нақшбандияни тасаввуфни сийқалаштириш, ўтм аслаш - 
тиришда айблаганлар. Буни шундан ҳам билса бўла- 
дики, накшбандия сулукининг йирик намояндаси Х ож а 
Аҳрори Вали, накшбандия мухолифларини танқид қи- 
либ, бундай деганлар: «Хожагон хонадонининг баъзи- 
сининг сўзи ва ахволи баёнидан ва уларнинг равиш у 
тариқатидан, хусусан Хожа Бахоуддин ва ул зотнинг 
асхоби, қуддисаҳу асрориҳум, маълум бўлурки, алар  
аҳли суннат ва ж ам оат эътиқодидадирлар ва ш ариат 
аҳкоми итоати ҳам Саййидул мурсалин йўли тобеъли- 
гини риоя қилурлар ва бандалик давомиким, жаноби 
Ҳақ субҳонаҳу таолога огоҳликнинг давомидир, шуур 
ва вужудга ортиқча заҳмат етказмай сакларлар. Ш ун
дай экан, бул азизларни инкор этувчи гуруҳлар ҳасад  
ва кўролмасликдан бу ишни қилурлар. Ҳавойи ҳавас, 
ҳасад говмижаси аларнинг кўзини кўр қилибдур, нои- 
лож  ҳидоят анвори ва ваолят осорини кўролмаслар.
(«Нафахот ул-унс», 394— 395-бет).

Ҳолбуки, нақшбандия таълимоти машриқдан мағ- 
рибгача таралгандир, деб фахр билан қайд этадилар

Хожи Аҳрори Вали, буни инкор қилиб булмайди:

Нақшбандия ажаб қофиласолоронанд,
Ки баранд аз роҳи ба Ҳарам қофиларо.
Аз дили солики раҳ жазбаи суҳбаташон 
Мебарад васвасаи хилвату зикри чиларо.
Қоснре rap занад ин тиофаро таъни қусур,
Ҳошаоллоҳ, ки барорам ба забои ин киларо.
Ҳама шерони жаҳон бастаи ин силсилаанд,
Рўбаҳ аз ҳийла чи сон бигсилад ин силсиларо.

(Нақш бандия пирлари аж аб  сарбонлардирларки, 
яширин йулдан карвонни М акка  сари элтурлар. Суҳ- 
батларининг жазбаси  тариқат солики қалбидан хилват 
васвасаси ва чилла зикрини суриб ташлайди. Агар 
бирор калтафаҳм бу тоифани қусур-камчиликда таъ на  
қилса, Худо сақласинки, мен бундай сўзни тилга ол- 
майман. Ж аҳоннинг барча шерлари — эранлари шу 
силсила — занжирга боғланганлар. Тулки ҳийла билан 
бу занжирни уза олурми?).

Н азари м д а  нақшбандия силсиласининг шуҳратига 
сабаб булган омиллар бир қадар  равшанлаш ди. О хи
рида яна бир нуқтада тўхталмоқчимиз. Кейинги пайт
ларда  ушбу таълимотга багишлаб тадқиқотлар ёзил- 
моқда. Б у  яхши, лекин бир ж иҳат ташвишлантиради, 
бу — нақшбандияни ҳадеб «хилват» тушунчасига зид 
қўйиб талқин этишдир. Шуни яна такрорламоқчимиз- 
ки, Бахоуддин Н ақш банд ҳазратлари  «зоҳирда х ал қ  
билан ва ботинда Ҳақ билан» шиорини кўтариб чир
кан бўлсалар-да, аммо хилватни бутунлай инкор этган 
эмаслар. Умуман, хилватни инкор этиб, сўфий бўлиш 
мумкин эмас. Чунки тасаввуф ботин билан, ғайб олами 
билан ошноликдир, бу эса табиий равишда алоҳида 
ҳаёт тарзи, омманикига ўхш амаган  руҳий-маънавий 
равиш ва амалларни талаб  қилади. Хилватнинг ҳақи- 
қати ғайри Илоҳ нарсалар ва иш лардан фориг бўлиб, 
дилни Худо муҳаббатига боғлаш дан иборат. Н ақш бан- 
дия буни чилла ўтирмасдан, суҳбат билан қўлга кири- 
тишни тарғиб этади. Ҳамма ф арқ ана шунда, яъни 
«хилват дар анжуман» қоидасини ҳақиқатга етишиш- 
нинг ўзига хос усули, тариқат  тарзи  деб билмоқ керак. 
Аммо бу гоят оғир йўл эди. П айғам бар истеъдодидан 
баҳраманд истеъдодгина буни уддалай  олиши мумкин. 
Ҳазрати Н акш банд  шундай қудратни ўзларида сезган- 
лар. Шуни ҳам қайд этмоқ ўринлики, самоъ ва зикри

жалони ёқтирмаган Баҳоуддин ҳазратлари, куй-қўшиқ- 
қа бетараф муносабатда бўладилар. «Маноқиби Хожа 
Бахоуддин Н ақш банд» китобида келтириладиким, ул 
зотдан сизнинг мусиқа, сурудга муносабатингиз қандай 
деб сўраганларида, ул киши ўзларига хос заковат би
лан сўз ўйини орқали жавоб берганлар: «Мо ин кор 
накунем, аммо инкор накунем» (Биз бу ишни қилмай- 
миз, аммо инкор ҳам қилмаймиз).

Ж ам ият  билан бирга бўлиш деганда, хожагон ш айх
лари истаган одам билан муомала қилишни назарда 
тутмаганлар. Бахоуддин Нақш банд шоҳу дарвеш хил- 
қатли Халил отадан аж ралгандан  кейин умуман бирор 
мансабга қизиқмаган, фақирона ҳаёт кечириб, буни ҳар 
қандай бойлик ва ҳаш аматдан  аф зал  билган. Юкори- 
да келтирилган рубоий буни тасдиқловчи далил бўла 
олади. Аммо Хожа Бахоуддин сўзларидан яна бирини 
келтирамиз: «Ҳақ субҳонаҳу таолонинг яқини (ҳамсоя- 
си) бўлмоқ Ҳ ақ халқининг яқинидан (ҳамсоясидан) 
кўра авло ва мубарродир». Демак, Ҳ ақ ва халқни му- 
қобил қўйишдан буткул воз кечилган эмас. Ҳ азрати  
Бахоуддин х%ар замон такрорлаб юрган байтлардан:

Ту то кай кўрмардонро парастй,
Ба гирдн кори эшон гар дурустй?

(Кўр одам ларга қачонгача сиғинасан, уларнинг иш 
ларига маҳлиё бўлишинг нимаси, уларни тузатиб бў- 
ладими?) Ҳазрати Баҳоуддиннинг «хожалик бандалик  
билан тўғри келмайди», дея канизак ва ғулом сақла- 
магани, иложи борича биров хизматини суъистеъмол 
қилмагани ҳам бул азизнинг нақадар  нажиб инсон 
бўлганидан да-толат беради.

Хуллас калом, накшбандия тариқати тасаввуфдаги 
ҳаддан таш қари ҳолатларни ислоҳга келтириб, риёзат  
ва покланиш камолотини жисмоний ва ижтимоий-ахло- 
кий эҳтиёжлар билан мувофиклаштиришга интилиб 
келди, моддий дунёга кескин муқобил туриш ўрнига 
раҳнамолик ва тарбияни биринчи ўринга кўйди, ш арр 
ва ёвузликни нафрат ва ўч ҳисси билан карши олмай, 
ш афқат ва меҳр орқали уни эзгуликка айлантириш 
пайида бўлди. Ш у муносабат билан «Назмус силсила»- 
да Васлий С амарқандий келтирган бир ҳикоятга диқ- 
қатингизни тортмокчиман. Зуннун Мисрий ўз шогирд
лари билан кемага ўтириб, Нил дарёсига сайрга чиқа-

ди. Бошқа томондан яна бир кема сузиб келардики, 
унда ўтирганлар шароб ичиб мастлик қилар, сўкишар, 
дарвешлар томон беадабона сўзлар отиб, кўнгиллари- 
ни ранжитардилар. Ш огирдлари Зуннун Мисрийдан 
дуо килиб, нобакор авбошларни, сувга чўктириб жазо- 
лаш, ғарқ этишни сўрайдилар. Шунда Зуннун Мисрий 
дуога кўл кўтариб, Худодан кемадаги одамлар кўнгли- 
да инсоф чироғини ёкиш, илохий нур юбориб, уларни 
Ҳақ йўлига киритишни сўрайди. Дуо ижобат бўлиб, 
авбошлар тезда ҳушёр тортадилар, бутунлай ўзгариб, 
килган ишлари, феъл-хўйларидан пушаймон булади
лар ва Ш айх олдига ўтиб, тавба қиладилар.

Ж уда ибратли ҳикоя, шундай эмасми? Нақш банд- 
дия моҳияти, ҳаётийлиги ва  гуманизми яхши иф ода
ланган бунда.

ФУТУВВАТ

Умрни дўстлар хизматига бағишлаш, ф ақат  яхш и
ликни ўйлаб, яхшилик қилишдан чарчамаслик, эзгу 
хулқ-атворга эга бўлиш, борини ўзгалар билан баҳам 
кўриб, муҳтожлар ҳожатини чиқариш, пиру устозлар, 
дўст-биродарлар номуси, шарафини ҳимоя этиш, зо- 
ҳиран ва ботинан пок юриб, ҳалол-покиза инсонлар суҳ- 
батини қозониш...

Шундай сифатларни ўзида муж ассамлаш тирган 
кишилар бизнинг тарихимизда кўп бўлган. Улар ж а 
моа бўлиб уюшиб, ўз эзгу ниятларини амалга оширар 
эдилар. Уларни жавонмардлар , ахийлар ёхуд ф атийлар 
деб атардилар («жавонмард» — мард йигит демакдир. 
«Фатий» сўзи ҳам шу маънони билдиради, «ахий» — 
биродар, дўст демак), уларнинг тариқати  — маслаги 
эса ж авонмардлик ёки футувват деб юритилган. Қади- 
мий Хуросон ва Мовароуннаҳр ш аҳарларида X асрдан 
бошлаб жавонмардлик ҳаракати  анча кенг ёйилган эди. 
Ж авон м ардлар  муайян қоида-талабларга риоя этар, 
маънавий ва жисмоний етукликка интилар, қаердаки 
бўлмасинлар ва нима иш билан шуғулланмасинлар, 
мардлик ва олийжаноблик намунасини кўрсатар, зулм 
ва ҳақсизликка қарши курашардилар, хўрланганлар 
ва таҳқир этилганларни ҳимоя қилардилар. Улар н аз
дида дунё бойлиги эмас, балки инсон қадри устун тур
ган, ж авонмардлар  олтин-кумушни назар-писанд қил- 
маганлар, балки уни маънавият тараққиёти  учун бир

г.осита деб қараганлар , холос- Араб сайёҳи Ибн Батута 
«Сафарнома» китобида ёзади: «Мен дунёни кезиб, 
бундай одамлар (яъни ж авонм ардлар)дан  кура эзгу 
нпятли ва эзгу хулқли кишиларни кўрмадим. Шероз 
ва Исфахон аҳолиси гарчи ўзларини ж авонм ардларга 
ухш атсалар-да, аммо улар (яъни Хоразм ва Моваро- 
уннаҳр ж авонмардлари) ғариб-мусофирларни сийлаш 
ва меҳмондорчиликда улардан баланд турадилар. У лар
ни Ироқда шотир, Хуросонда сарбадор, М агриб (Ан- 
далусия)да сукра («сукра» — мает демак) дейдилар. 
Уларга тобеъ ж ойларда адолат расми шундай ривож- 
ланганки, уларнинг лашкаргоҳлари, уйлари остонаси- 
да олтин ва кумуш тангалар  ерга сочилиб ётади ва 
эгаси топилмагунча ҳеч ким бу пулларга тегмайди».

Ж авонм ардлар  оддий халқ  ичидан чиққан ҳунар- 
мандлар, сипоҳийлар, кўчаларда томоша кўрсатувчи 
халқ театри вакиллари, паҳлавонлар, қизиқчилар, дар- 
бозлар ва бошқа тоифалардан ташкил топган. У лар
нинг ҳар бирининг пири, ўз жамоаси, таълим берувчи 
устозлари, йиғиладиган жойлари бўлган. Руҳоний 
пнрга қўл бериб, устоз ҳузурида аҳду паймон қилиб, 
мардлик белбогини белига боглаган ж авонмард  бир 
умр ўз аҳдига содиқ қолишга интилган, ўз шахсий ҳаё- 
тини ж ам оа ҳаёти учун, биродарлари учун фидо этган. 
Ж авонм ардлар  жамоасига қабул қилинган ёш йигит 
«фарзанд» деб, унинг белига аҳд белбогини боглаган 
устоз «ота» деб юритилган. Ж авонм ардлар  шу зайлда 
бир-бирларининг ака-укалари, биродарлари ҳисоблан- 
ганлар ва биродар биродари учун мол-жонини багиш- 
лашга тайёр турган. Яна бир араб олими Ибн Хавкал 
Мовароуннаҳр жавонмардлари ҳақида бундай ҳикоя 
килади: «Мовароуннаҳр халқининг жавонмардлиги шу 
дараж адаки , гўё барчаси, бир хонадонда яшаётгандай- 
дирлар. Бирортаси бошқасининг уйига борса, ўз уйига 
киргандай бўлади. Ж у д а  меҳмондўстдирлар ва кечаси 
келадиган меҳмондан хижил бўлмайдилар, мусофирни 
танимасалар ҳам ҳеч бир музд-мукофот кутмай, меҳри- 
бонлик кўрсатадилар».

Ҳар бир одам саховат кўрсатиш, мусофирни сийлаш, 
камбагаллар , ғарибларга ёрдам беришни ш арафли 
бурч, одамийлик сифати деб қараган  ва бу хислат 
бизда оммавий туе олган эди. Ж авонмардларнинг 
ахлоқи бу ж ам оага  аъзо бўлмаган кишиларга таъсир 
этганди. Самарқанд, Бухоро, Хўжанд, Урганч, Хева,

Тошканд, Марғилон шаҳарларининг аҳолиси меҳмон- 
дўстлиги билан дунёга ном таратган эди. Узига тинч 
сармоядор кишиларнинг ички ва ташқи ҳовлиси, м ах
сус меҳмонхоналари, карвонсаройлари бўлган. Бу кар- 
вонсаройлар, меҳмонхоналарнинг хизматкорлари доим 
меҳмонлар хизматида бўлиб, барча лозим нарсаларни 
муҳайё этиб турганлар. Бундан ташқари, работ, зовия 
ва хонақоҳлар хам мусофир дарвешлар, сайёхлар учун 
ҳамиша очиқ бўлган. Эрон, Афгонистон, Урта Осиё, 
Кавказ шаҳарларини кезиб чиққан Ибн Батутанинг 
ёзишича, хонақоҳларда мусофирлар ва дарвеш лар 
хохлаганларича неча кун бўлса яш аганлар, уларга те- 
кин озиқ-овқат ва кийим-кечак берилган. Агар мусофир 
сафарни давом эттирса, у от-улов, зарур асбоб-анжом 
ва йўл харж и  бўладиган маблаг билан таъминланиб 
хурсанд қилиб жўнатилган. Одоб шундай эдики, хона- 
қоҳга қадам  қўйган кишидан уч кунгача, сен қаердан  
келдинг, кимсан деб суриштирилмасди. Меҳмон уч кун 
лутфу марҳам ат  кўриб, яхшилаб хордиқ чиқарар, ҳам- 
момга тушиб ювинар ва шундан сўнг хонақоҳ шайхи 
уни қабул қилиб, суҳбатлашарди. Ибн Батута м аса 
лан, элликдан ортиқ хонақоҳ ва зовияларда қўниб, бе
малол иззат-ҳурматда яшаганлиги ва шайхлар, ш аҳар 
хркимлари, амирлар ва ҳатто сарой хонимларидан меҳ- 
рибонликлар кўриб, туҳфалар олгани ҳақида ҳикоя қи- 
лади. Чунончи, Мовароуннаҳр подшоси султон Тар- 
машириннинг ғайрат-шижоати, сахийлиги, адолатпар- 
варлиги хусусида тўлқинланиб гапирган. Тармаширин 
Чиғатойнинг укаси бўлиб, исломни қабул қилган, худо- 
жўй ва дарвеш табиат инсон бўлган. У маҳаллий х ал к 
лар билан иноқликда яшаш, диёнат ва инсоф доира
сида ҳукмронлик қилишни одат қилган эди. Ибн Батута 
Бухородаги авлиё Сайфиддин Бохарзий хоноқоси 
ҳақида бундай ёзади: «Биз Бухоронинг Фатҳобод но
ми билан машҳур мавзеида тўхтадик. Бу ерда энг улуғ 
авлиёлардан бири аллома шайх, гўшанишин авлиё 
Сайфиддин ал-Бохарзийнинг қабри бор. М азкур шайх 
номи билан аталадиган ва биз қўниб ўтган зовия 
жуда катта бўлиб, вақфлари беҳисоб, зиёратчилар ана 
шу вақф лардан  келадиган даромадлар  ҳисобига боқи- 
лади. Ш у зовиянинг шайхи Сайфиддин авлодларидан 
бири бўлиб, М аккага ҳаж  қилган Яҳъё ал-Бохарзий- 
дир. Ш айх мени ўз уйида қабул қилди, шаҳарнинг 
обрўйли кишиларини тўплаб, зиёфат берди, қорилар

ажойиб овозлари билан Қуръондан қироат қилдилар, 
воиз эса амри маъруф этди. Ҳофизлар форсий ва тур
кий тилларда ажойиб қўшиқлар ижро этдилар. Биз 
учун бу энг ғаройиб кечалардан бири бўлди» (Ибн 
Батута ва унинг Урта Осиёга саёҳати, Н. Иброҳимов 
таржимаси, 1993, 6 6 - бет).

Еки М аж ор шаҳридаги хонақоҳ ҳақида Ибн Батута 
бундай маълумот келтиради: «Мажор ш аҳрида шайх 
М ухаммад Батоихий хонақоси бор. Бу туркларнинг энг 
улуғ ва энг яхши шаҳарларидандир, ундаги хонақоҳда 
араб, форс, турк ва рум дарвешларидан етмиш киши 
истиқомат этади. Улканинг халқи эса дарвеш ларга  
эътиқод камоли юзасидан ҳар кеча хонақоҳга от, мол 
ва қўйларни етаклаб келтириб, назр қиладилар  ва 
султонлар, уларнинг хотинлари шайхнинг зиёратига 
келиб, туҳф алар  эҳсон этадилар. Дарвеш ларнинг бир 
кисми оилали, бир қисми бўйдоқ бўлиб, халқнинг лут- 
фу карами билан фаровон яш айдилар ва художўйлик 
билан шугулланадилар».

Араб сайёҳининг ёзишича, хонақоҳ ва зовияларнинг 
аксари ж авонм ардлар  ихтиёрида булган, айкикса Тур
кияда ж авонмардлик ҳаракати  «ахийлар» номи билан 
кенг тарқалган  бўлиб, уларнинг сардорлари султонлар 
д араж аси да обрўй-эътиборга эга эканлар ва ҳатто сул
тон зарурий бирор юртга борадиган бўлса, м ам л а
катни идора қилишни вақтинча ахийлар сардорига топ- 
ширган.

Ушбу маълумотлар жавонмардларнинг хулқ-атвори, 
сифатларини шоён этишдан ташқари, яна шуни ҳам 
билдирадики, XIII асрга келиб футувват ва тариқат  
бир-бири билан қўшилиб кетган. Аслини олганда, бу 
ж араён  хийла олдин, X—XI асрларда бошланган эди. 
Шу даврларда  яшаган Хуросон, Эрон ва Мовароуннаҳр 
шайхлари ўз муридларини мардлик ва фидойилик, 
саховат ва каноат руҳида тарбиялаш, ж авонмардлик- 
ни тариқат шиорига айлантиришга интилганлар. Ч у 
нончи, Ш айх Абулҳасан бин Ҳусайн Сарахсий, Ш айх 
Абулҳасан Хараконий, Ш айх Абулаббос Қассоб, Ш айх 
Абуалп Сиёҳ, Шайх \буали  Даққоқ, Ш айх Абулқосим 
Бушр, Ш айх Луқмон Сарахсий, Шайх Абусаид А бул
хайр, Ш айх А бужаъфар Ҳаддод ва бошқаларнинг 
насиҳат даъватлари  ва фаолиятларида бу нарса яққол 
намоёндир. Уларнинг назарида сўфийнинг асосий фа- 
зилати элга нафъ келтириш, маъриф ат м аш ъали  бў-

лишдан иборат. М асалан, Абулҳасан Харақонийдан 
сўфий ким деб  сўраганларида, бундай деб жавоб бер
ган: «Сўфий шундай бир кундузки, у бор жойда офтоб- 
ra ҳожат қолмас, у шундай бир кечадирки, у бор жойда 
ойга ҳожат қолмас, шундай бир йўқликдирки, у бор ж ой
да борлиққа ҳожат қолмасин». Яъни сўфий қуёш ва 
ойдай порлаб, бош қаларга маънавий — маърифий нур 
тарат.иши, ўзи йўқ бўлиб, ўзгаларни бор этиши, бутун 
борлиқ унинг файзи, каромати ва саховати билан яш- 
наб, гуллаши керак. Еки шайх Абусаид Абулхайр 
сўзини эшитинг: «Мард улдурким, халқ орасида бўлса 
ва инсофу адолат тарозуси устида турса ва бола-чақа 
қилса ва х ал қ  билан қўшилиб яш аса ва халқ  учун 
яшаса ва бир лаҳза Худони унутмаса» (Жомий. «На- 
фаҳотулунс», 2 8 6 -бет). Ш айхларнинг ушбу сўзлари 
дарвешлар сифати ҳақидадир, аммо ж авонмардлар  та- 
риқати ҳам шу фазилатларни талаб  этади. Д ем акг 
тасаввуф ва футувват бир-бирини тўлдирган ва бир- 
бирига м адад  берган. Йирик шайхларнинг ўзлари қаҳ- 
рамонлик ва мардлик намуналарини кўрсатганини би
ламиз. Абу Ж а ъ ф ар  Ҳаддод Мисрда ўн етти йил те* 
мирчилик қилди, деб ёзади Абдураҳмон Ж омий «На- 
фахотул унс» асарида, ҳар кун бир динару ўн дирам 
пул ишларди. Аммо бу пулларни ўзи учун ишлатмас- 
ди, балки дарвешлар, муҳтожларга бағишларди. Узи 
эса Ж унайд Бағдодий уйига бориб, қотган-қутган нон- 
ларни тановул қилиб юрган, ётадиган жойи эса мас
жид бўлган. («Нафаҳотул-унс», 156-бет).

Ш айх Нажмиддин Кубро фақирликни одат қилган„ 
барча молу мулки, бисотини кам бағалларга  бўлиб бе
риб, ўзи «куффор аҳли», яъни мўғул босқинчиларига 
қарши жангга отланган эди. Улуғ ватандошимиз қаҳ- 
рамонликлар кўрсатиб, лаънати мўғул ўқидан шаҳид 
бўлди. Агар Нажмиддин оддий сўфий бўлганида, жо- 
нини асраб, тинчгина Хоразмдан чиқиб кетиши мумкин 
эди. Аммо у «Мен шу тупроқ фарзандиман, шу ерда 
ўламан», деб Ватан озодлиги йўлида жон берди. Бу 
ахир жавонмардлик, ватанпарварликнинг олий наму- 
наси эмасми? Ҳолбуки, Нажмиддин Кубронинг ёши 
икки кам саксонга етган эди. Н акш бандия сулукидаги 
барча шайхлар саховат ва мурувватда намуна эдилар. 
Ҳазрати Хожа Аҳрори вали шунча еру мулклари бўл- 
са-да, аммо ўзларини фақиру ҳақир ҳисоблаганлар. 
Чунки барча бойликларини бошқаларнинг манфаати ва

эҳтиёжига сарфлардилар, шундан шоду хуррам эди
лар . Умаршайх Мирзо Тошкентнинг бир йиллик хиро- 
жини талаб  қилиб, лаш кар тортиб келганда, шаҳар 
аҳолиси қашшоқликдан бу маблағни (250 минг динор) 
тўлолмади. Шунда Хожа Аҳрори вали бу маблағни 
Умаршайхга бериб, шаҳар аҳолисини ташвишдан х а 
лос этишдан ташқари, яна тош кандликларга 70 минг 
динор туҳфа этди — халқ қишдан эсон-омон чиқсин деб 
шундай қилдилар. Хожа Аҳрори вали қурдирган Мад
раса ва хонақоҳларнинг сони йигирмадан ортиқ, вақф- 
нома дафтаридаги мол-мулкларнинг сонп 254 тани 
ташкил этади. «Бизнинг ёрларимиз биз тириклигимиз- 
да ҳимоямизда эдилар, ўлганимиздан кейин ҳам хи- 
моямизда бўлсинлар», деб айтдилар. «Аларнинг молла- 
ри батамом фақирлар учун сарф бўларди», деб ёзади 
ҳазрати Жомий «Нафаҳотул унс»да. Хожа Аҳрорнинг 
сахийликларининг чегараси йўқ эди. Умрларининг 
охирроғида Тошканга келганларида Туркистондан кўп- 
лаб очлар оқиб келаётганини эшитадилар, чунки Туркис
тонда қаҳатчилик бошланган эли, Ш унда хизматкор 
ларига ҳар кун ўнта қозон қуриб, кераклича мол ва 
қўй сўйиб, туркистонлик очларни боцишни буюради- 
лар .

Ш ундай улуғ саховатни ҳазрат Жомий, ҳазрат Н а 
воий, султон Ҳусайн Бойқарода ҳам кўрамиз. Бу ҳақда 
мисоллар жуда кўп. Ҳирот аҳлидан Саййпд Ҳасан 
А рдаш ер, Ш айхимбек Суҳайлий, П аҳлавон М уҳаммад 
ҳам дарвеш табиат мардлар эдилар. Навоий уларпи ўз 
асарларида айни шу хислатлари учун таъриф-тавсиф 
этиб, ибрат қилиб кўрсатган. Адабиётшунос олим Ато- 
улло Ҳусайний Алишер Навоий олдига келиб, бир хов- 
лича сотиб олмоқчи эдим, аммо ҳовли эгаси бошқа 
харидор топиб савдони бузди, менда эса ортиқча пул 
йўқ, шу савдони менинг фойдамга ҳал қилиб беринг деб 
илтимос қилади. Ш унда Навоий Атоулло Ҳусайнийга 
ҳовлини ўз ҳисобидан сотиб олиб беришдан ташқари, 
яна бир қанча ёрдамлар бериб, сиз бемалол китобин- 
гизни ёзинг, дея тайинлайди. Бу улуг шоир саховати- 
дан бир мисол, холос. Навоийнинг моддий ва маънавий 
мададидан баҳраманд бўлган илму адаб аҳлининг ҳи- 
собига етиб бўлмайди. Навоий маърифат ва мадани
ятнинг буюк ҳомийси, Атоулло Ҳусайний сўзи билан 
айтганда, «мардларнинг марди, эзгу ишлар ижодкори» 
эди. Ҳирот ва Астрободда, М аш ҳад ва Б алх  ва бошқа

кўплаб ш аҳарларда  азиз-авлиёлар қабри устига маҳ- 
баралар курдирди, ўнлаб бинолар тиклаб, уларни м а ъ 
рифат ва маънавият маскани, илму фан, таълим ва 
таҳсил ўчоқларига айлантирди. Ана шундай улуғ шоир 
во мутафаккир, мутасаввиф Навоий сахий қалбли, 
макоримул ахлоқ бир зот эдиким, унинг ишлари ж а 
вонмардлик тариқатининг амалий тадбиқидир. Баҳоуд- 
дин Нақшбанд, Хожа Аҳрори вали, Навоий ва Ж омий- 
ларнннг фаолияти билан тариқат ва футувватнинг ўза- 
ро бирлашуви тезлашади. Ш арқда кенг ривожланган 
бу икки соҳанинг қўшилиши катта ижтимоий ҳодиса 
бўлиб, одамийлик сифатларининг кўпроқ қарор топиши 
ва ахлокий камолот учун қудратли кучга айланди.

Хуросон жавонмардларидан бири Абуабдуллоҳ Сан- 
жарий атоқли сўфий шайхларидан бири бўлиб, сахо- 
ватда машхур бўлганки, ўзи куни билан оч юрса-да> 
лекин охирги тангасигача ҳам қашшоқларга берган. 
>нинг мухлисларидан бирининг хотирлашича, Тароблис 
шаҳридан чиқиб, бир неча кун бирга йўл юрганлар, 
аммо овқат емаганлар, очликдан силлам қуриди, ш айх
нинг ёнида беш динор пул бор эди. Унга дедимки, шу 
пулга егулик сотиб олайлик. У эса деди: яна бир кун 
юрайлик, йўл ёқасида бир қишлоқ бор. У ерда аёлманд. 
бир камбағал  яшайди, динорни ўшанга берамиз, у бо
лаларини ва бизни боқади. Биз қишлоққа кирдик, ди- 
норларни ҳалиги одамга берди, у нон ва овқат олиб 
болаларига едирди, биз ҳам едик...

Абуабдуллоҳ Санжарийдан футувват нима, деб сў- 
радилар. Ж аво б  бериб деди: «Халқ нима иш қилса 
хам кечирмоқ ва ўзини қусурли кам деб билмоқ, яхши 
ёки ёмонлигидан қатъий назар, барча одамларга шаф- 
қат қилмоқ».

Ва яна у демишки «мурид учун фойдали нарса со- 
лиҳллр (яхшилар) суҳбатини қозониш, уларнинг феъ- 
ли ва ахлокига эргашиш, Ҳақ дўстлари қабрини зиё
рат килиш ва ёрлар, ф ақирлар хизматига камарбаста 
бўлишдир».

Гап суфийлик ва ж авонмардлик кийимини кийиб, 
ўзини кўрсатишда эмас, балки уларнинг феълига эрга- 
шиб, яхши ишларини адо этиш муҳим, дейди Абу 
Абдуллоҳ.

illy тариқа, футувват билан тасаввуф ғоялари аксар 
бир-бирига мувофик келади. Футувват ҳам, тасаввуф 
ҳам инсон ахлоқини поклаш, меҳру шафқат, ҳиммат

ва мардлик кўрсатишни тарғиб этади. Ва бу жиҳат- 
дан илоҳиёт ишқида дунёдан юз ўгирган, жисмини м а ъ 
навий камолот йўлига қурбон этган дарвеш билан 
биродарлик, фидойилик удумига содиқ жавонмарднинг 
максадлари мос эди. Тасаввуфнинг тавба, сабр, қа- 
ноат, парҳез, ботиний тахорат каби талаблари футув- 
ватчилар томонидан қабул қилиниб, амалий-ҳаётий 
қоидаларга айлантирилади. Ж авонм ард  — Аллоҳнинг 
номини тилидан қўймайдиган, ҳамиша тоат-ибодат би
лан шуғулланувчи киши бўлиши кераклиги Ҳусайн 
Воиз Кошифийнинг «Футувватномаи султоний» номли 
китобида бир неча бор таъкидланган. (Кошифий футув- 
ватни тариқатнинг бир қисми деб хисоблайди). Хуллас, 
тасаввуф футувватда юксак ғояларнинг амалий-ижти- 
:моий тадбиқини кўрган бўлса, футувват тасаввуфда 
назарий-эътикрдий тагзаминни топган эди. Тариқаг 
ахли Худо ошиғи бўлиб, фонийлик, маънавий поклик 
учун курашардилар. Бунинг учун эса гўшанишинлик, 
муроқаба ва сурункали зикру самоъ билан шуғулла- 
ниш шарт килиб қўйилган эди. Футувватчилар тасав
вуф ахлоқини қабул ^илган холда, амалиётдан воз кеч- 
мадилар, халқ орасида юриб, хайру савоб ишларни 
баж ариш да фаоллик кўрсатардилар. Бу жавонмард- 
ликнинг қадимий удуми эди, чунки ж авонмардлик 
келиб чикиш давридан бошлаб, тадбиркорлик, ф аол
л и к  ва айёрликни шиор қилган эди. Ҳа, айёрлик жа- 
вонмардларнинг улуғ сифати ҳисобланган. Гап ш унда
ки, хозир салбий маънога эга бу сўз IX— X асрларда 
ижобий маънода цўлланилган. Ж авонм ардларни  «ай- 
ёрлар» ёки «айёралар» (зеро Д ал л а  ёки М айсара син
гари доно ва заковатли аёллар кўп бўлган) деб юрит- 
ганлар. Айёрлар ж уда зеҳнли, доно ва ҳийлагар бўл- 
ганлар. Турли-туман найранглар ишлатиб, душманлар- 
ни мот қилганлар ва дўстларини мушкул аҳволдан 
қутқарганлар. XI асрлар форс тилида яратилган «Са- 
маки айёр» китобининг қаҳрамони С ам ак  шунчалик 
доно ва тадбиркорки, ноҳақ қамалган  дўстларини қут- 
қариш, севишганларни бир-бирига етказиш, саройдаги 
фитналарни фош этиш ва ҳоказо ишларда қатнашиб, 
ҳам ма вақт ютиб чиқади, ҳатто душманлари ҳам қойил 
колади. Аммо у ўз «ҳунари»ни ҳеч қачон хиёнат ва гу- 
ноҳ ишларга сарфламайди, аксинча, хиёнатчилар, зо- 
лимларнинг адабини беради. Айёрлар, шу тариқа ақлу 
заковатни яхшилик йўлида ишлатувчи, меҳрибон ва

содиқ кишилар бўлганлар. Бироқ футувват тасаввуф 
билан қўшилгандан кейин жавонмардларга нисбатан 
айёр деган сўз ишлатилмайдиган бўлиб қолди ва 
умуман, «айёрлик»дан фойдаланиш хам камайди, ф ао
лиятнинг мазмуни ва мақсади ўзгарди. Энди кўпроқ 
Худо йўлидаги ҳақпарастлик, дарвешлик қонунлари 
асосидаги беғараз фидойилик раем бўлади. Ж аво н 
мардлар орасида қўлланадиган мард, жумард, валло- 
мат, сахий, бокарам, азамат сўзлари сўфийлар ораси
да юрадиган эран, эр, мард сўзларининг юксак маъно- 
лари билан яна ҳам бойиди. Чунки сўфийлар эран, 
мард деганда, ўзликдан воз кечиш, шайтоний нафсни 
буткул маҳв этишни назарда тутадилар. Нафс кетидан 
борган одам тубанлашиб кетаверади, бош қаларга зулм 
ва ситам ўтказибгина қолмай, ўзига ҳам зулм қилади, 
зеро нафс кишини инсонлик сифатларидан маҳрум 
этади. Инсон шунинг учун ҳам инсонки, у ҳамиша юк- 
сакка интил моги, ҳамиша ўзини поклаб бормоғи лозим. 
Нафсни ен гм оқ— манманлик, ҳирсу ҳавасни, тор ман- 
фаатпарастликни енгмоқдир. Нафс васвасаси ўзим бў- 
лай, узим яхши яшай, бошқалар нима бўлса бўлар, 
деган хавфли ва қабиҳ майлни келтириб чикаради. 
Киши бепарво, бераҳм ва меҳрсиз бўлиб қолади, ҳат- 
то ўз ф арзандларидан ҳам бойлиги, мол-дунёсини аяй- 
диган бўлади. Бора-бора бу йиртқичликка, ваҳший 
зулмкорликка олиб келади. Н атиж ада ахлоқдан nv- 
тур кетиб, киши хиёнат ва разолатга берилишдан ҳа- 
йиқмайдиган бўлиб қолади. Шунинг учун ҳам  суфий
лар нафсни бутун фалокатларнинг боши деб кўрсатиб, 
муридлар олдига аввал ана шу шайтоний нафс («наф- 
си аммора»)нн маҳв этиш вазифа қилиб қўйилган эди. 
Уз нафеини енголган киши ўзгалар ғамини ейиши 
мумкин. Абдураҳмон Ж омий «Суҳбатул аброр» досто
нида футувватга таъриф бериб, бу аввало паст хислат
ларни тарк этиб, олийжанобликни касб этиш, дея таъ 
кидлайди. Футувватнинг биринчи шарти — мискинлар 
дардига даво бўлиш:

Чанд рўзе зи мустақимон бош,
Дар пайи ҳожати мискинон бош.

/  Шамъ шав, шамъ, ки худро сўзи,
То ба он базми касон афрўзи!

(Бир неча кун дину диёнати мустаҳкамлар сафида 
бул, мискин, ғарибларнинг ҳожатини чиқаришни ўйла.

Ш ам ъ бўлгин, шамъ, токи ўзинг ёниб, ўзгалар  базмини 
ёрита олсанг!)

Узи ёниб, ўзгалар  кулбасини ёритиш, мискинлар 
базмини обод қилиш... Қандай шарафли ва олийжаноб 
инсоний хислат! Бизнинг улуг инсонпарвар донишманд- 
ларимиз ўзим бўларчилик фалсафасини рад  этиб, ана 
шундай эзгу гояларни олга сурганлар, инсонийликни 
илохийлик дараж асига  кўтарганлар. Жомийнинг фик
рига кура, жавонмард худди бахрр булутидай ҳаммага 
бирдай саховат ёмғирини ёгдирмоги, худди кўз гавҳари 
каби ўзгаларни кўриб, ўзини кўрмаслиги лозим. Б у  
комил инсоннинг сифати ҳам, чунки кўз комил инсон 
тимсолидир. Комил инсон ҳеч қачон ўзини ўйламайди, 
у ҳамиша бошқалар ғамида юради.

Футувват ҳақида араб ва форс тилларида ёзилган 
китоблар анча, бундан таш қари, машхур пандномалар 
(«Қобуснома», «Гулистон» каби), тасаввуф ҳақидаги 
рисолаларда ҳам жавонмардларнинг расму русуми, 
одобу қоидалари хусусида фикрлар келтирилади. XV 
асрда Ҳиротда яшаган атоқли олим ва ёзувчи Ҳусайн 
Воиз Кошифий «Футувватномаи султоний» номли аса
ри (бу китобнинг номидан у бирор бир султонга бағиш- 
ланган экан, деган маъно келиб чиқмаслиги керак. 
Муаллиф фатийлар султонини назарда тутади, чунки 
фатийлар раҳбарини ҳам султон деб атаган лар )д а  бу 
илмнинг кўп қоида-низомлари содда ва равон тилда 
баён этилган. Асар тожик тилида ёзилган бўлиб, ўн 
икки бобдан иборат. Ҳусайн Воиз Кошифий Н авоий
нинг мухлиси ва дўсти бўлган, ўзининг «Ж авоҳирут 
тафсир ат туҳфатул Амир» номли тафсир китобини 
Алишер Навоийга бағишлаган. Кошифийнинг «Анвори 
Суҳайлий», «Рисолаи Ҳотамия», «Ахлоқи Муҳсиний» 
номли асарларида ҳам ж авонмард кишиларнинг хис- 
латлари  тасвирланади. «Футувватномаи султоний» 
асарида эса футувват тариқатнинг бир кисми сифатида 
олиб қаралади ва шунинг учун жавонмардлик удумла- 
ри, илму амали баробарида муаллиф тасаввуф ҳақида 
ҳам кўп фикрларни баён этади.

Кошифийнинг фикрича, тасаввуф сингари футувват 
хам рух илмидир. «Футувват илмининг ўз мавзуи бор, 
бу м а в з у — инсон руҳи ҳисобланади. Зеро инсоннинг 
руҳини тарбиялаш , парвариш этиш оркали уни гўзал 
ва ҳамида (ёқимли) хулқ-атворлн, фазилатли килиб 
етиштириш мумкин». Кошифийнинг бу таърифи ғоят

эътиборлидир. Чунки жавонмардлик ёки футувват де-
ганимизда куз олдимизга аввало жисмонан бақувват, 
тоғни урса талқон қиладиган паҳлавонлар, куч-қудра- 
ти ошиб-тошиб ётган йигитлар келади. Албатта, куч- 
қувват булмаса, шижоат ҳам, қаҳрамонлик ҳам содир 
бўлиши қийин. Лекин ф ақат  дағал  жисмоний кучнинг 
ўзигина жавонмард булишга кифоя эмас. Ж авонм ард  
кишининг жисмоний кучи унинг руҳий-маънавий етук
лиги билан мувофиқ келиши лозим. Ш унда одам жис
моний кучини яхшилик тантанасига сарфлай олади, 
ожизларни химоя килади. Руҳий-маънавий куч ҳатто 
жисмоний кучдан афзал деб қаралган. Шу боис Коши
фий рухий тарбияни алоҳида таъкидлаб  кўрсатади. 
Руҳий-маънавий камолот намунали ахлоқ билан а ж 
ралиб туриш демак. «Футувват деб омма орасида яхши 
сифатлар ва намунали ахлоқ билан машҳур бўлишни 
айтадилар,— дея таърифини давом эттиради Коши
фий,— шу важданким, бундай одам ҳамиша ахлоқи 
билан ўз касбдошлари, тоифа-табақаси орасида мум
тоз булади». Хуллас, ж авонмард барчанинг севимли 
кишиси, барчага намуна бўладиган эзгу сифатли ин
сон. Шунинг учун умумлаштириб айтганда, «футувват 
инсоний фитрат нури зуҳурининг нафсоний белгилар 
зулматига қарши қўйилиши, (шу зулматни) ёриб ўти- 
шидан иборат» бўлмоғи керак. Ж авонм ард  элдан яши
рин бирор иш қилмайди, одамларнинг меҳр-муҳаббати- 
ни қозонишни улуғ бахт деб ўйлайди:

Халки жахонга хуш хулқинг ила маҳбуб бул,
Жаннат боғига йўл бошловчи шудир, эй дил.

Футувват кўнгил кўзини равшан этади, жон богини 
сафо офтоби билан парвариш қилади. Футувват аҳдга 
вафо килишни, барчани ўзидан афзал  билиш ва ўзини 
ҳеч кимдан юқори қўймасликка ўргатади. Футувват 
такаллуфни тарк этмоқ ва уйда нима бўлса, меҳмон 
учун ҳозир қилмоқдир:

Боримизни меҳр дастурхокига ҳозир айладик,
Гарчи арпа ионию сиркодин ўзга нарса йўқ.

Ҳа, такаллуфдан аноният (манманлик) нинг ҳиди 
келади, футувватнинг цуввати эса манманлик ва такаб- 
бурлпкни тарк этишдан ҳосил бўлади: «Худбинлик» — 
худопарастлик эмас, балки худпарастликдир:

Фоний бўлганлар бақо фарзандидир,
Узни севган бутпарастдир, бандидир!

Кошифийнинг таснифига кўра, футувватнинг уч 
мартабаси бор. Булар сахо (саховат), яъни бор н арса
ни хеч кимдан қизғанмаслик; сафо, яъни қалбни кибру 
ҳаво, гина-қудрат, қасд-ғазабдан холи ва пок тутиш; 
вафо, яъни ҳамма вақт халқ  хизматида бўлиш. Салмони 
Форсий (М уҳаммад алайҳиссаломнинг саҳобаларидан) 
деган эканлар: «Футувват — барчага инсоф-мурувват 
кўрсатиш ва эвазига ҳеч нарса талаб  қилмаслик, яъни 
бор камчиликлар, айбларни ўзига нисбат бериш, аммо 
вужудга келган воқеалардан ўзини хорижда ҳисоблаш- 
дир». Кези келганда айтиш керакки, Салмони Форсий 
ўзлари аж аб  хислатли ж авонм ард инсон бўлганлар, 
М аккада орқаларида меш билан сув ташиб киш илар
нинг чанқоғини бостириш билан шуғулланганлар.

Салмони Форсий сўзларидан шу нарса маълум бў- 
ладики, жавонмардларнинг саховати ва хизмати бемин- 
нат бўлиб музд талаб  қилинмайдиган хизматдир. Агар 
киши бирор мянфаатни ўйлаб, бировга бир парса бер 
са ёки бирор кунимга ярар, кези келиб менга ҳам қай- 
тарар, деган андиша билан яхшилик қилса, бу футув
ват ҳисобланмайди:

Мурувват барча бермакдур, емак йўқ,
Футувват барча қилмоқдур, демак йўқ.

(Алишер Навоий)

Яъни ўзинг емагинда бош қаларга бергин, бу чин 
мурувват булади, яхшилик қил, ҳожатни чиқаргинда, 
орқасидан гапириб юрма, ҳатто мақтанмагин ҳам. Чун
ки мақтаниш ҳам қилган яхшиликни юзига солиш эмас- 
микан, солиш ва «мен мана шунақаман», деб керилиш- 
дир. Бу футувват аҳлига хос сифат эмас. Мухтож- 
ларга мол-дунё ҳадя этиш-олийжаноб ф азилат. Аммо 
шарти шуки, бу мол-дунё ҳалол меҳнатдан топилган 
ёки қонуний мерос бўлсин. Бировнинг мол-мулкини т а 
лаб ёхуд турли найранглар, ҳаром йўллар билан мол 
орттириб, кейин унинг бир улушини садақа қилиш — 
бу саховат эмас. Бундай мол ҳаромдир ва бундай «са
ховат» жавонмардликка ҳеч тўғри келмайди. Ж а в о н 
мард ўғрилар, каззоблар, порахўрлар ахлоқидан ҳазар

килади. Иккинчи тарафдан, фақат  мол-дунё беришнинг 
узини саховат демаганлар. Саховат — аввало қалб са- 
ховати, меҳру шафқатдир, ҳалол ва покиза юриб, ҳа- 
лол хизмат билан кишиларга ёрдам кўрсатишдир. Ш ун
дай  килиб, жавонмардлик ва ҳалоллик, ростгўйлик, 
эгизак тушучалардир.

А лбатта, кишиларга моддий ёрдам кўрсатиш — 
олий ҳиммат. Ҳотами Тойи бунинг тимсоли бўлган. У 
ҳеч нарсани ҳеч кимдан аямаган. Унинг сахийлиги, 
ҳиммати ҳақида ўнлаб ҳикоят ва ривоятлар бор. Л е 
кин Алишер Навоий «Ҳайратул аброр» достонида Ҳо- 
там  зиёфатига бормасдан, саҳрода тиканаклар  йиғиб, 
уни бозорга олиб бориб сотиш билан ўз маошини таъ- 
минлаган дарвеш ҳимматини Ҳотам ҳимматидан ба- 
ландроқ  қўяди. «Ҳотам миннатини тортгандан кўра, ўз 
меҳнатим билан ҳалол яшашим афзалдир», дейди д а р 
веш. Бунда улуғ шоир Ҳотам саховатини камситмаган 
ҳолда тамаъгирликни, текинхўрликни ва қорин ғами- 
да, бойлар, сармоядорларга мутеъ бўлишни м азам м ат  
этади. Зеро, ж авонмардлар саховати тамаъни, гадой- 
ликни, бунинг орқасида бўладиган тилёғламалик, ял- 
тоқлик, риёкорлик каби хунук одатларни р ад  этади. 
М ард  инсон қаноатни ўзига пеша қилиб, нафс учун ттаст 
кетмаслиги керак. Агар сармоядор ҳар қанча сахий 
бўлса ҳам, бироқ ундан ҳа деб нарса сўраш, т ам аъ  
қилиш инсон шаънига номуносиб. Ундан кўра ўз меҳ- 
нати билан қаноатда яш аш  афзал, қаноат — улуғ д а в 
лат, қаноат ҳимматнинг пойдевори!

Ш ундай қилиб, футувват қуйидаги рукнларни ўз 
ичига олади:

— муҳтож кишилар, мискин дарвеш ларга беғараз 
ва беминнат моддий ёрдам кўрсатиш;

— амалий иш, тадбир ва чора қўллаб, бошига муш
кул тушган кишининг мушкулини осон қилиш, хожа- 
тини чиқариш;

— дардга чалинган кишиларни бепул даволаш , ҳар 
хил тиббий ёрдам кўрсатиш;

— қиГшн аҳволда колган, йўлини йўқотганларга 
қўлдан келганча тўғри маслаҳат бериш, йўл топишга 
кўмаклашиш;

— Ота-опасиз гўдаклар, етимларни парвариш  ки
лиш, тарбиялаш ;

— мусофирлар, меҳмонлар ҳурматини жойига қў- 
йиш, уларни ҳар жиҳатдан хурсанд қилиш;

— Қ алб  қўри билан ёш ларга илм бериш, одамларга 
ўз ҳунари, илми ва касбини қизғанмасдан ўргатиш;

— қийин руҳий аҳволга тушганларни, бенаволарни 
меҳрибонлик, раҳм-ш аф қат билан парвариш лаб ҳаётга 
қайтариш;

— силаи раҳмга амал қилиш, яъни қариндош-уруғ, 
ота-она ва ф арзандлар  аҳволидан хабар  олиб, туриш, 
уларни севиш ва муҳтож бўлсалар ёрдамни аямаслик;

— Тариқат биродарлари, пиру устозлар ҳурматини 
жойига қўйиш, уларнинг орқасидан ёмон ran гапирмас- 
лик, шаъну шарафи, номусини ҳимоя қилиш;

—  ўз миллати, эл-улуси манфаати, шарафини ҳи- 
моя қилиш, Ватан хавф остида қолганда, барча истеъ- 
доди, молу жонини сарфлаб бўлса-да, қаҳрамонликлар 
кўрсатиш, Ватан учун жон-фидо этиб, унинг муста- 
қиллиги, озодлигини сақлаш га эришиш. Дин ва маз- 
ҳаб — эътиқод учун курашиш ҳам шунга киради.

Керакли жойда ҳақ  гапни айтиб, ҳақиқатни барқа- 
рор этиш, ноҳақлик ва фитна-фасод, зулмни фош этиш 
ҳам футувватга киради. Чунки ноҳақликни кўриб-би- 
либ, жим турадиган одамлар кам эмас. Улар зулм- 
корлардап қўрҳадилар ёинки бирор кори хол булм а
син, манфаатимга зарар  етмасин деб андиша киляди- 
лар. Н атиж ада зулму ситам ахли ўзларини эркин ҳис 
қиладилар, беҳаёлашиб, қутуриб кетадилар. Киши
ларнинг мансабидан куч-қудратидан қўрқмай, улар йўл 
қўйган ноинсофликни юзларига айтиш керак, бу инсон
нинг олий фазилатларидан  биридир. Демак, ннсоф ва 
ҳақгўйлик жавонмардлик талабларидандир; фикр жа- 
сорати, эътиқодда мустаҳкам туриш мардлик хислат- 
ларидан бўлиб, бундай одамларни халқ  ҳам, дўсту 
душман ҳам ҳурмат қилади. Ибн Батута «Сафарно- 
ма» асарида келтирган Самарқанддаги  ж ом еъ  мас- 
жидининг имоми Ҳисомиддин ал-Ёғий билан султон 
Тармаширин орасидаги муносабат бунга яхши мисол- 
дир. «Бир куни мен пешин намозини адо этиш учун 
масжидга бордим, деб ҳикоя қилади. Ибн Батута, 
аммо султон ҳали йўқ эди. Унинг м аҳрамларидан  бири 
намоз ўқиладиган гиламчани келтириб, одатда султон 
ибодат қиладиган жойга ёйиб қўйди ва Ҳисомиддин 
ал-Еғийга мурож аат  этди: султонимиз таҳоратни ту- 
галламагунига қадар  намозни бошламай кутиб турар 
экансиз, у шундай деб буюрди. Имом ўрнидан туриб, 
деди: «Намоз Худо учун ўқиладими ёки Тармаширин

учунми?» У муаззинга намозни бошлашни буюради. 
Султон масжидга кириб келганда икки р ак аат  намоз 
ўқиб бўлинган эди. Шунда у икки ракаат  номозни дол
ган жойидан адо этди. У намозни одамлар ўз пойаф- 
залини ечиб қолдирган жойда, масжид остонасида 
ўтириб ўқиди, намознинг ўқилмай қолган қисмини ҳам 
тугатиб ўрнидан турди, имомга яқин келиб, у билан 
қўл олишиб сўрашмоқчи бўлиб жилмайди. Мен эса 
имомнинг ёнгинасида турур эдим. Сўнгра султон менга 
қараб  шундай деди: «Сен ўз мамлакатингга қайтиб 
борганингда ҳатто энг кам багал  форс ҳам турклар 
султонига қандай муомала қилишини айтиб бергил». 
(Ибн Натута, кўрсатилган асар, 7 0 - бет).

Араб сайёҳи бу ҳикоя орқали Ҳисомиддин Ёғийнинг 
эътиқодни, шариатни пок сақлаш даги жасоратини 
кўрсатиш баробарида султоннинг мардлиги, камтарин 
ва олнйжаноблигини ҳам таъкидламоқчи бўлади. С ул
тон имомга ғазаб  қилиши, уни қатл этиши ҳам мумкин 
эди, лекин Тармаширин чин мусулмон сифатида иш 
кўради, ҳақгўй шайхга озор бермайди. Ушбу шайх Ибн 
Батутанинг ёзишига цараганда, «султондан ҳеч бир 
совға олмасди, ҳеч қачон унинг таомини тановул эт- 
масди, у туҳфа қилган кийим-кечакни киймасди, чиндан 
ҳам у Аллоҳнинг тақводор бандаси эди». Шунга қара- 
май, султон Ҳисомиддин ё ғ и й н и  ҳурмат қилган, унинг 
орқасида туриб намоз ўқиган.

Ҳа, маънавияти юксак одамлар одил ва жасур бу
ладилар, улар Ҳақнинг ердаги вакилига айланиб, бош- 
ларига килич келса-да, эътиқод-иймонларини сотмай- 
дилар. Тарихда бунга мисоллар кўп.

Хуллас ж авонмардлик тариқати мўъмин-мусулмон- 
лик, илму ҳикмат эгаси бўлиш, сидқу сафо бобида 
жонбозликлар кўрсатиш экан, бунда руҳий-ахлоқий 
етукликка катта аҳамият берилган. Чунки одам ғоят 
ақлли. ж уда катта истеъдод соҳиби бўлиши мумкин. 
Лекин агар у маънавий жиҳатдан тарбия кўрмаган 
бўлса, комилликка даъво қилолмайди. Ақлий етуклик 
маънавий етуклик билан қўшилиши керак. Ахлоқан пок 
инсоннинг ацли эзгу ишларга сарфланади ва аксинча, 
ахлоқан нопок одамнинг ақли ёмон ишларга сарфла- 
ниб, одамлар бошига ҳалокат келтиради. Худди шу 
боис аждодларимиз инсоннинг руҳий-маънавий камо- 
лотини биринчи дараж али  вазифа деб қараганлар  ва 
ахлоқий сифатларни жавонмардлар  қоидасига айлан-

тирганлар. Ҳусайн Воиз Кошифийнинг тилга олиб ўтга-  
нимиз асарида футувватнинг етмиш битта шарти са
наб ўтиладиким, бу ш артлар аксар ахлоқий тал абл ар -  
дир. Укувчиларимизга ж авонм ардлар  ахлоқи нимадан 
иборатлигини аниқроқ тасаввур қилишлари учун ушбу 
сифатларни бир-бир санаб ўтишни лозим топдик. К о
шифийнинг фикрича, етмиш битта шарт-талабнинг қирқ 
саккизтаси «вужудий», яъни ижобий хислатлар бўлиб, 
йигирма, учтаси «азалий», яъни салбий хислатлар ҳи- 
собланади. Ж авонм ард  одам ижобий хислатларни эгал 
лаб, салбий хислатлардан сақланиши даркор.

Аммо «вужудий» — ижобий хислатлар қуйидаги- 
лардир: биринчи — ислом, иккинчи — иймон, учинчи — 
ақл, тўртинчи — илм, бешинчи — ҳилм (ҳалим лик), 
олтинчи — зуҳл (тақво ) , еттинчи — карам, саккизин- 
чи — вар аъ  (парҳез), тўққизинчи — сидқ, ўнинчи — 
мурувват, ўн биринчи — ш афқат, ўн иккинчи — эҳсон, 
ўн учинчи — вафо, ўн тўртинчи — ҳаё, ўн бешинчи — 
таваккул, ўн олтинчи — шижоат, ўн еттинчи — ғайрат, 
ўн саккизинчи — сабр, ўн тўққизинчи — истиқомат, 
йигирманчи — насиҳат, йигирма биринчи — нафс таҳо- 
рати, йигирма иккинчи — олий ҳимматлилик, йигирма 
учинчи — сирни яшириш, йигирма тўртинчи — рахмдил- 
лик, йигирма бешинчи — ш ариат риояси, йигирма о л 
тинчи — амри маъруфни бажариш , йигирма еттинчи — 
ота-она ҳурматини бажо келтириш, йигирма тўққизин- 
чи — устоз хизматида бўлиш, ўттизинчи — ҳамсоя ҳақ- 
қини адо этиш, ўттиз биринчи — тилга ф ақат  савобга 
лойиқ каломни келтириш, ўттиз иккинчи — кўи билиб, 
оз гапириш, ўттиз учинчи — ҳамма жойда ҳалолни т а 
лаб қилиш, ўттиз тўртинчи — салом одобини сақлаш, 
ўттиз бешинчи — яхшилар ва поклар билан суҳбатла- 
шиш, ўттиз олтинчи — оқиллар билан суҳбатлашиш, 
ўттиз еттинчи — шукр қилиш, ўттиз саккизинчи — маз- 
лумларга ёрдам кўлини чўзиш, ўттиз тўққизинчи — 
етим-есирлар, ёлғиз кишилар аҳволини сўраб туриш, 
қирқинчи— фикрат ва ибрат кўрсатиш, қнрқ бирин
чи — ихлос билан амал килиш, қирқ иккинчи — омо- 
натга хиёнат қилмаслик, қирқ учинчи — шайтоний 
нафега қарши душманлик кўрсатиш, қирқ тўртинчи — 
инсоф чизиғидан чиқмаслик, қирқ бешинчи — ризо-ро- 
зилик ҳиссини йўқотмаслик, қирқ олтинчи — к а сал л ар 
ни кўришга бориш, қирқ еттинчи — ножинс ва нокас- 
лардан  узоқ туриш, қирқ саккизинчи — доимий зикр

билан банд бўлиш, яъни Худонинг номини тилдан қўй- 
маслик.

Жавонмард киши учун манъ этилган нарсаларга 
қабиҳ сўз сўзлаш, пир ва устозга қарши гапириш, ях- 
шиларнинг орқасидан ғийбат қилиш, бировни мазах- 
масхаралаш, ғаламислик, шайтонлик қилиш, ёлғон- 
алдовга берилчш, бойлик тўплашга ружуъ этиш, ҳирс 
домига тушиш, одамлардан айб қидириш, судхўрлик 
килиш, бўҳтон-туҳмат қилиш, зинога йўл қўйиш ва 
ҳоказолар киритилган.

Кошифий махсус таъкидлайди: «Кимки, мазкур 
етмиш бир шартдан бехабар бўлса, футувватдан бе- 

, баҳрадир». Муаллиф футувватни бир сермева дарахт
га ўхшатади: бу дарахтнинг илдизи пок муҳаббат, та
наси тавозуъ, шохлари сабру тоқат, япроқлари парҳез, 
пўстлоғи одоб ва ҳаё, гуллари хушфеъллик ва марҳа- 
мат, меваси карам билан саховатдир... .

Жавонмард одам халқ озоридан қўлини тортадиган, 
туҳмат жойларга бормайдиган, ношоиста мажлисларни 
тарк этадиган, кўриши лозим бўлмаган нарсалардан 
кўзини беркитадиган кишидир. У ҳам зоҳиран ва ҳам 
ботинан пок бўлиши керак. «Зино футувват аҳдини 
бузиш, ҳаромхўрлик эса футувват риштасини узишдир». 
Жавонмардлик мурувват тушунчаси билан маънодош, 
чунки авф ва марҳамат, халққа шафқат кўргизиш, 
кишилар гуноҳини кечириш ва иложи борича одамлар
га яхшилик қилишни кундалик одатга айлантирмоқ 
олий фазилат ҳисобланган:

Меҳрибон бўл, эй азизим, меҳрибон,
Мехрибонлик мардликдандир нишон.

Футувватнинг ўзига хос расм-русумлари, одоб-қои- 
даси бўлган экан. Масалан, пок эътиқодли, «ўз ҳолида 
устувор», гамаъ ва ғараздан халос бўлган, илгари 
тарицат шайхи қўлида тарбия кўрган, риё ва мало- 
матга гирифтор бўлмаган одамни пир деганлар. Шун
дай олийҳиммат, саховатли инсон мурид тарбиялаш 
ҳуқуқига эга бўлган. Ихлос билан тариқат йўлига кир
ган мурид эса ўз иродасини шайх иродасига бўйсун- 
дириб, маърифат мақомларидан баҳраманд бўлади— 
камолотга эришади. Мурид риёзат чекиш, ўқиш-ўрга- 
ниш, тоат-ибодатдан эринмаслиги, ўз шайхининг йўли-

ни маҳкам тутиши керак. Аммо футувватчилар пирға 
қўл беришдан ташқари, шадд устози (вафо белбоғини 
шогирд белига боғловчи киши) ва нақиб, яъни «аҳд 
отаси» олдида қасамёд қилиб, бир умрлик аҳду пай- 
мон этишлари шарт бўлган. Нақиб — мурид бўладиган 
истеъдодли ёшларни танлайдиган одам. У халқ ора
сида юриб, футувват ақидаларини тарғиб этади, ёш
ларни бу ҳаракатга жалб қилади. Кишиларнинг ҳол- 
аҳволини пайқайдиган, руҳшунос одамларни тариқат 
ахли нақибликка муносиб деб ҳисоблаганлар. Нақиб 
аҳд отаси ҳисобланиб, тариқат фарзандини аҳду пай- 
мон ипи билан боғлайди, яъни аҳд отаси талабгор 
нигитга қараб: «Бизнинг аҳдимизни қабул қилиб, ҳал- 
қамизга кирдинг, энди шайтон амрига кирмайсан ва 
макруҳлардан парҳез қиласан», деб айтади. Толиб эса: 
«Ҳалқангизга кирдим ва минбаъд хилоф иш қилмас- 
ликка аҳд қилдим», дея қасамёд этади. Бу маросим 
хонақоҳга шайх ва тариқат биродарлари гувоҳлигида 
амалга оширилган. Шундан кейин бўлажак фатий ус
тоз қўлига топширилган. Устоз шогирд белига аҳду 
вафо белбоғини боғлайди.

5v маросим қуйидагичадир: яввял покизя кенг бир 
жой танланган, тариқат биродарлари, шайх ва нақиб 
йиғилишиб ўтирганлар. Шайх жойнамоз устида ўрта- 
ликда ўтирган, аҳд отаси шайхга рўбарў ўтирган. 
Мажлисга бир коса сув, туз ва беш пиликли чироқ 
келтириб қўйганлар. Талабгор футувватга кириш шарт- 
ларини айтиб аҳду паймон қилгандан кейин, устози 
ўрнидан туриб, уни чап томонидан ушлаб, шайхга 
юзланади. Шайх фарзанд-муриднинг қўлини олади ва 
уни тавба қилдиради. Шайх шундан кейин белбоғни 
елкасидан тушириб, чап қўлига олади. Кейин белбоғни 
гилам устига оҳиста қўйиб, хутба ўқийди. Хутба туга- 
гач, футувватномада зикр этилган қоида ва талаблар- 
ни айтиб, фарзандга эшиттиради. Ана шундан сўнг 
шадд устози ўрнидан туриб, иккала қўлини белбоғ 
остидан ўтказади. Аввал ўнг қўлини белбоғ остига 
юборади ва кўрсаткич бармоғини белбоғ остида тутиб 
туради. Шу ҳолатда фарзанд қулоғига зарурий сўзлар- 
ни айтади ва белбоғни фарзанд белига боғлайди. Ке
йин тузли сувни мажлисда ҳозир бўлганларга ичира- 
дилар ва агар махсус пиширилган «хуфия холваси» 
тайёр бўлса, ундан ҳам татиб кўрадилар. Белбоғ фар
занд белида уч кунгача ечилмасдан туради. Уч кундан

кейин у устоз олдига келади ва устоз унинг белидаги 
белбоғини ечади...

Бу футувват маросимларининг бир қисми, холос. 
Шогирд, яъни ҳалқага қабул қилинган фарзанд бел- 
боғни ва хирқани (дарвешлар тўни) покиза жойларда 
эхтиёт килиб сақлаши, булгамаслиги керак. Ҳар бир 
шайх муридларининг ўз белгилари, рамзий ранглари, 
тимсоллари бўлган. Биров кўк, биров яшил, биров зан- 
гори рангдаги тўн ёки кулоҳ кийиб, шу орқали қайси 
шайх сулукига мансублигини билдирган. Маросимларга 
қўйилган беш пиликли шам, сув, туз, ҳолванинг ҳам 
рамзий маънолари бор. Масалан, сув — ёругликни, 
туз — фаровонликни, чироқ — қалб нурини, ҳолва — 
дўстлар оғзини ширин қилиб юришни англатган.

Футувват ахлининг одоби ҳам ўзига хос. Ҳар бир 
касб эгасининг махсус одоби бор. Чунончи, болаларда 
томоша кўрсатувчилар одоби, ғазалхонлар одоби, девор 
урувчилар одоби ва хоказо. Бундан ташқари, ҳамма 
амал килиши лозим бўлган умумий коидалар хам иш
лаб чиқилган. Масалан, жавонмард сафарга чиққанда 
нопок одамлар билан юрмаслиги, ножўя ишлар бўла- 
диган жойларга бормаслиги керак. Бундан ташқари 
касал кўришга бориш одоби, меҳмондорчилик одоби, 
кўчаларда юриш одоби, салом бериш одоби ва ҳоказо- 
лар мавжуд. Чунончи, касб-ҳунарга эга бўлиш одоби 
хусусида Кошифий бундай ёзади: «Билгилки, дарвеш 
ҳалол ва покиза касб билан шуғулланиши керак, чун
ки касб тариқатнинг зарурий шартларидандир. Зеро, 
умр ўтказишга зарур восита (маош) ҳосил бўлмагун- 
ча киши осойишта бўлмайди... Ва агар киши ўз касби 
билан зарурий нарсаларни муҳайё этмаса, одамларни 
ранжитади, азобга қўяди».

Хуллас, футувват— мардлик тариқати, ўзаро ёрдам, 
мурувват ва меҳрибонлик кўрсатиш, фидойилик ва 
фидокорлик илмидир. Жавонмард одамнинг сўзи хам, 
иши хам, нияти ва фикрлари ҳам пок бўлган. Улар 
халқимиз ахлоқини тарбиялашда катта хизмат қилди- 
лар. Жавонмардлар ахлоки бизнинг миллий ахлоқи- 
мизга айланиши керак, чунки футувватнинг кўп жи- 
ҳатлари одамларимиз орасида то ҳануз яшаб келмоқ- 
да. Кишиларпмизнинг меҳмондўстлиги, одамохунлиги, 
мардлиги ўша аждодлар удумининг меросий давоми- 
дир. Яхшилик килиш, бировнинг ҳожатини чиқаришдан 
яйраб-яшнаб кетадиган, борини бошқалар билан баҳам

кўрадиган одамлар хрзир йўқ дейсизми? Улар бор, 
улар кўп. Уларнинг ҳиммати, шарофати туфайли ҳаё- 
тимиз файзли ва баракалидир. Албатта, ўзим бўлай 
деб, ҳаром йўллар билан бойлик орттираётганлар ҳам 
анча. Лекин, мен аминманки, халқимиз қалбидаги са 
ховат ва маънавий олийжаноблик хислатлари ўзим- 
бўларчилик майлидан устундир. Ахир тасаввур қилинг: 
агар ҳар бир одам ўзгалар учун интилса, бошқалар- 
нинг ғамини еса, унда бутун жамият бир-бирига ёрдам 
берадиган, бир-бирини қўллаб-қувватлайдиган сахо- 
ватли, мард ва пок одамлардан ташкил топиб, ҳаёти- 
миз яна ҳам файзли, нурли бўлмайдими? Сиз бировга 
яхшилик қилсангиз, у бошқа бировга яхшилик қилади. 
Шу тариқа, хайру барака, эзгу одатлар тантана қи- 
либ боради. Аждодларимиз шу улуғ мақсадга бел бог
лаб  яш аганлар ва дунёга ном таратган эдилар. Кошки 
биз ҳам шунга муносиб бўлсак...

МОҲИЯТ — ИНСОН УЧУН КУРАШМОҚ

Тасаввуф гоялари... Куп тарми^ли, кўн қиррали, 
баъзан  бир-бирига зид, аммо қизиқарли, турли йўна- 
лишдаги мазҳабу силсилалар қарашларини бирлашти- 
рувчи беҳудуд фикрлар олами. Бир ёқдан Қуръону 
Ҳадис магзи, илми калом, мутазилийлар, ашъарий- 
лар. «Ихвонус сафо» ж ам лаган  фалсафа, иккинчи ёк 
дан Зардуш т ва Будда, Афлотуну Арасту гоялари, 
юнон мутафаккири Плотоннинг пантеизми. Боз устига, 
қадимий Ш ар қ  адабиётининг инсонпарварлик гоялари, 
шоҳлик ва адолат, мулк ва тенглик, хайру шарр тут- 
рисида баён этилган пурмаъно ҳикматлар: инсон ахло* 
кини поклаш, ростлик, рост сўз ав рострафтор ҳақида 
ўгит берувчи пандномалар. Буларнинг бари сарчашма 
бўлиб, тасаввуф деган дарёга  келиб қўшилган. Бироқ, 
бундан: тасаввуф турли илмларни ж ам лаган  аллақан- 
дай эклектик — йигма таълимот экан-да, деган фикрга 
келмаслигимиз керак. Тасаввуф хилма-хил оқимлардан, 
диний-адабий манбалардан  ўз мақсадлари йўлида 
фойдаланган, уларни ўз қараш ларига мослаб ривож- 
лантирган. Аммо инсон учун қайғуриш, унинг м а ъ н а 
вий камолотини ўйлаш тасаввуфнинг доимий ў зак  м а
саласи бўлиб келган. Тасаввуф тарихида ҳар хил 
силсила ва тоифалар алмашиб турган бўлса-да, инсон

маънавияти масаласи ҳеч қачон тариқат  аҳли диққат- 
эътиборидан четда қолган эмас. Айниқса, инсоннинг 
ботиний олами, ички зиддиятлари, руҳ ва жисм о р а 
сидаги кураш сўфийларни кўп қизиқтирган. У лар  
инсонда азалий икки қарама-қарш и куч — рахмоний ва 
шайтоний қувватлар борлигини, инсон Аллоҳнинг 
бандаси сифатида шайтон қутқусини енгиб, рахмоний 
фазилатларга  эга бўлиши лозимлигини таъкидлайди- 
лар. Инсоннинг ҳаётдаги ўрни, ж амият бўлиб яш аш  
тартибларига ҳам шу мавқедан туриб қаралган; ч у 
нончи, ижтимоий низолар, уруш -ж анж аллар , мулкий 
тенгсизликнинг туб моҳияти, бош сабабини хам т ас ав 
вуф инсон табиати ва сийратидан қидиради, инсоннинг 
ахлоқини тузатишни унинг табиатидаги салбий, ҳай- 
воний кучларни маҳв этишдан бошлаш керак, деб  
тушунтиради. Тасаввуфчилар инсон табиатидаги с а л 
бий кучларни умумий ном билан «нафс» ёки «нафси 
аммора» деб атадилар ва унга қарши уруш эълон қил- 
дилар. Мол-дунё тўплаш, нафс эҳтиёжига қараб  юриш, 
ҳирсу ҳавас қатъий қораланди, инсонни, (демакки, 
инсониятни ҳам) ноқислик ва ф алокатлардан  қутқа- 
ришнинг бирдан-бир тўғри йўли — нафсни ўлдириб,. 
қаноат билан ҳалол яшаш, р у ҳ — иродани чиниқтира 
бориб, инсонда инсонийликни, яъни илоҳийликни т ан 
тана эттириш зарур, деб таргиб килинди.

Ушбу фикрлар улуг шайхларнинг «тасаввуф» ту- 
шунчасига берган таъриф-изоҳларида аниқ иф одалан
ган.

«Тасаввуф нима?», деган саволга Ш айх Нурий ж а 
воб бериб айтади: «Тасаввуф — нафс л аззатларидан  
воз кечишдир». ё к и  Шайх Сафий Алимшоҳ жавоби 
бундай: «Тасаввуф — нафс манзилларини босиб ўтиш- 
дир». Ш айх Равим сўзи: «Тасаввуф — Худо йўлида 
нафсдан кечмоқдир». Атоқли сўфий шоир Бобо Тоҳир 
эса бу маънони янада аниқроқ килиб баён этган: «Та
саввуф — ўлими йўқ ҳаёт ва ҳаёти бўлмаган ўлимдир, 
яъни нафсоний-ҳайвоний ҳаётда ўлмоқ ва инсопий 
ҳаётда яшамок». Б аъзилар нафсни дайди ит ёки руҳ 
этагига ёпишган ифлослик, баъзилар  эса тўймас аж - 
даҳо ёхуд фириб-найранг тимсоли Д аж ж о л га  таш беҳ 
берадилар. Афсонага кўра, Д аж ж о л  охир замонда ер 
остидан чиқиб келар, дунёнинг барча бойликларини 
кўз-кўз қилиб, одамларни Илоҳ йўлидан оздиради, 
одамлар Худони ҳам, ўзларини ҳам унутиб, Д аж ж о л

орқасидан дўзахга қараб  кетадилар. Демак, нафс 
одамни одамийликдан чиқаради, азим гуноҳларни қи- 
лишга сабабчи бўлиб, бадбахт этади. Қуръони карим- 
нинг «Ҳумаза» сурасида айтилишича, мол тўплашга 
меҳр қўйиб яш аган одам мол-мулки билан «Худонинг 
оташида ёниб, нобуд бўлади». (5—6 - оят). Қуръоннинг 
кўп оятларида афсонавий хасис бой Қоруннинг ф ож иа
ли тақдири нафснинг шумлигига мисол килиб келтири
лади. Қорун хасислик тимсоли сифатида адабиётнинг 
ҳам қаҳрамонига айланган эди (Қорун беҳад кўп ол
тин ж амлаб, ҳеч кимга бермагани учун уни охири мол- 
мулки билан ер ютган). Воқеан, одамни ж аннатдан  
жудо этган нарса хам нафсдир: ривоятга қараганда, 
О дам Ато шайтон сўзига кириб Худо манъ этган буғ- 
дой донасини истеъмол қилади ва шу сабаб ж а н н ат 
дан чиқарилади. Чунки ж аннат  руҳлар макони, нафс 
эса руҳни булғайди. Биз динга карши кураш васваса- 
сига берилиб, бу ривоятои мазах қилдик, ҳаж в остига 
олдик. Ҳолбуки, бу ривоят Қуръонда келтирилган бўл- 
са-да (жумладан, «Бакара»  сураг.ининг 35— 36 оятла- 
ри), аммо у халқ эътиқоди — ибтидоий давр дониш- 
мандининг одамлар бахтннк ўйлаб, ижод л г а н ,  лик- 
матидир. Бу ривоят замирида инсонни улуғлаш, унинг 
аслан пок эканини таъкидлаб, шу покликка қайтишга 
даъват  бор.

Н аф с худбинликни, ўзим бўлай фалсафасини туғ- 
диради. Нафс домига тушгандан кейин, киши ҳеч н ар 
садан тап тортмайди, ҳаром-ҳаришдан ҳазар этмай, 
бош қалар  ҳисобига бўлса ҳам яхши яшашни ўйлайди. 
Оқибатда у золим, бераҳм, риёкор бўлиб қолади. Ш у
нинг учун тасаввуф талаб  этган тийилиш, қаноат, саб- 
ру фақирлик тариқида ran  кўп. «Дунёга бир марта 
келасан, оладиганингни олиб кол»,— илгаридан маълум 
ф алсаф а бу. Коммунистлар буни: «хМен инсонман, д е 
мак менга ҳам ма нарса раво» деб ўзгартирдилар, аммо 
максад ўша: иложини топгин-да, яхши яша, бош қалар 
билан ишинг бўлмас-ин. «Ҳамма нарса раво» фалсафаси 
одамни иймону эътикоддан айириб, юлғичлик ва талон- 
тарож га фатво беради, ваҳшийлик инстинктини кучай- 
тиради. Ҳозирги жамиятимизнинг турли табақалари да 
бир иллатдай очилиб колган ахлоқий таназзул  балки 
ўша ақида таъсиридир!

Шунинг учун дин ва тасаввуф одамларнинг ўзаро 
молу мулк учун курашишини (бунга К. М аркс «син-

фий кураш» деб ном қўйган) эмас, балки ҳар бир одам 
нинг уз-узи билан, яъни уз нафси билан курашишини 
маъқуллайди ва шунга ҳидоят этади. Нафснинг ёмон- 
лигини англаш — одамнинг ўзини, демакки, илохийлик 
ва эзгуликни англашидир. Баҳоуддин Н ақш банд  ҳик- 
мати: «Нафси худро ба бадий шинохтан — худшинох- 
тан аст» («Уз нафсингни ёмонлигини т а н и ш — ўзли- 
гингни танишдир»). Мансур Ҳ аллож ўғли Аҳмадга 
шундай хотира айтади: «Отамнинг сўнгги кечаси (яъни 
ўлимидан олдинги кеча) андин васият талаб  қилдим. 
Дедиким, нафсингни бир шуглга сол, андин бурунки, 
ссни бир шуғлға солгай» (Алишер Навоий. А сар
лар, 15-том, 93-бет).— Нафс сени ўзига тобеъ эт- 
гунча, сен уни тобеъ эт — Мансур васиятининг маъно
си шу-

Алишер Навоийнинг ўзи эса нафсни инсон бо- 
ласининг энг ғаддор душмани сифатида таъриф- 
лайди.

Сен нафсга қарам  бўлиб, асир тушган душманни 
банд этишинг мумкин, аммо сенинг нафсдан кўра куч- 
лироқ душманинг йўқ, қурбинг етса, уни асир ол! Ш ун
дай, энг катта қаҳрамонлик, ж асорат — бу нафсни енг- 
мок. Шу сабаб тожу тахтни тарк этиб, дарвеш  ж а н -  
дасини кийган. Иброҳим Адҳамни сўфий ш оирлар мард- 
лар марди деб алқийдилар.

Шу боис ҳам Туркистоннинг улуг авлиёси Ахмад 
Яссавий нафсни инсонийлик душмани, иймон душмани 
деб хикматларида уни газаб  билан қоралаган  эди. Ч у
нончи:

Золим нафсим ҳеч қўймаиин ўйга солди, 
Нафсдин кечиб чин ошиқлар Аллоҳ деди.

Нафс — золим, н аф с— қароқчи, ғаддор ганим. «Д е
вони ҳикмат»да Яссавий нафсни ана шундай таъриф лар 
билан тилга олади. Н афс домига тушган одам  гумроҳ 
ва забундир:

Нафс нулига кирган киши расво булур,
Иўлдан ознб, тойиб-тўзиб гумроҳ бўлур.
Етса-қўнса шайтон била ҳамроҳ бўлур,
Нафсни тепкил, нафсни тспкил эй бадкирдор!

Нафсдан қутулмасанг, ошиқ ҳам бўлолмайсан, Ҳ ақ 
йўлига ҳам киролмайсан, дейди улуғ шоир.

М аълум бўладики, тасаввуф аҳли нафс деганда ф а 
кат ейиш-ичишни назарда тутмаганлар, (гарчи бу эъти- 
бордан соқит қилинмаса-да) бу тушунча кенгайиб ҳам 
чуқурлашиб, бойлик, мулк, тож-тахт масалаларига бог
ланиб кетади. Тасаввуфнинг дунёга, ҳаётга муносабати, 
эрк, узлат каби ижтимоий ҳодисаларга қараши ҳам шу 
тушунча асосида аёнлашади.

Сўфийлик ҳаракаги, биламизки, асосан феодализм 
ж амиятида тараққий этди, бироқ сўфийлар ўз даврла- 
рининг ижтимоий тартибларидан норози эдилар. О дам 
ларнинг мулкдорлиги ва мансабига қараб таб ақ ал ар га  
бўлиниши тасаввуф томонидан рад этилди; М утлақ Илоҳ 
олдида барча баробар, шоҳу гадо тенг; бугина эмас, 
ф ақр  йўлига кирган қаноатли дарвеш қадри Илоҳ наз
дида шоҳдан баланд, чунки дарвешнинг фикру ёди Илоҳ 
билан, шоҳнинг фикру ёди эса дунё билан банд. Улуг- 
лик — мустаҳкам иймонда, ахлоқий поклик ва илоҳий 
комилликда, молу мулкда эмас, деб чиқдилар тарикят 
аҳли. Бу ақида гоят жасоратли  ва моҳиятан халқпар- 
вар бўлиб, тттяуяп ҳунармандларк, камбагал  дсҳқоклар, 
умуман, бенаво кишиларнинг, айниқса, «чархи каж раф - 
торнинг жабрини чеккан» кулфатзада донолар, фозилу 
уламоларнинг қараши, кайфиятинн ифодалар; шоҳ ва 
вазирларнинг чексиз ҳокимиятини оз бўлса-да, назорат  
килиш, улар устидан ҳукм юритишга изн берарди. Бе- 
жиз эмаски, тарихда биринчи марта ф ақат тасаввуф- 
гина шохлик хокимияти ва шоҳлар ахлоқини Адолат 
талаби  асосида муҳокамага қўйди, зулм ва зўрликни 
хал қ  позициясидан туриб аёвсиз танкид остига олди. 
«Бил буниким, сен даги бир бандасен, ўзгасидин ожизу 
афгандасен», дейди Навоий «Ҳайратул аброр»да шоҳга 
қараб. Ҳолбуки, шоҳлар ўзларини «зилли Илох», яъни 
Аллоҳнинг ердаги сояси, ҳар қандай танқиддан, эътироз- 
мухокамадан холи кишилар, деб ҳисоблаганлар. Буни 
ўз тугролари, муҳр ва фармонларида кайд этганлар. 
Сарой шоирлари эса бу упвонларни ўн карра кўпирти- 
риб, ўз хомийларини мақтаганлар. Обрў-нуфузли шайх
лар , тасаввуф ахли мам лакат  такдири учун жон куйди* 
риб, шоҳлар сиёсатига аралаш ганлар . Тарихда бунга 
мисоллар кўп.

Амир Темур ҳақида ҳикоя қиладиган «Темурнома» 
деган китобнинг дебочасида келтирилишича, Бухоро хони

Маликшоҳнинг раиятга ж абру  зулми ҳаддан ошиб ке
тади. Ш унда Шайх Сайфиддин Бохарзий унинг ҳузурига 
бориб, зулмингни тўхтат, бўлмаса, ўзинг ҳам ҳалок бў- 
ласан  деб, қуйидаги рубоийни ўқийди:

То чанд бувад зулму жафо кардани ту,
Пайваста дили халойиқ озурдани ту?
Гар ту накуни тарки жафо, эй золим,
Гуфтам туро: хуни ту дар гардани ту!

(Қачонгача зулму ж аф о қиласан, халойиқ кўнглини 
ранжитганинг ранжитган. Эй, золим, агар ж аф о ^ л и ш 
ни тарк этмасанг, сенга шуни айтиб қўяй: сенинг хунинг 
ўз бўйнингда!) (Мазкур китобнинг бир нусхаси Навоий 
номидаги жумҳурият миллий кутубхонасида сақланмоқ- 
да, биз ўшандан ф ой далан ди к). Сайфиддин Бохарзий- 
нинг бу сўзи башорат бўлиб чиқади: М аликшоҳ ўз одам- 
лари  томонидан ўлдирилади. Бохарзий айтган мазкур 
рубоий Ш айх Саъдий «Гулистон»ида тасвирланган «мус- 
таж обуддаъва»  (дуоси ижобат бўладиган) дарвеш  ти
лидан мана бу қитъага нақадар ҳамоҳанг:

Эй забардасти зсрдастозор!
Гарм токай бимонад ин бозор?
Ба чи кор оядат чахондорий?
Мурданат беҳ, ки мардумозорий!

(Эй қўл остидагиларга озор бергувчи ҳоким! Қа- 
чонгача бу бозорипг қизийди? Ж аҳонга эгалик қили- 
шинг нимага арзийди? Х алққа озор бергандан кўра ўл- 
ганинг яхши!) Д арвеш бу сўзларни золимликда ном 
чиқарган Ҳ аж ж ож га қараб  айтади.

Ҳасан Басрий, Ж унайд  Багдодий, Абдулло Ансорий, 
Аҳмад Яссавий, Абулҳасан Харақоний, Баҳоуддин 
Нақшбанд, Абдураҳмон Жомий, Хўжа Аҳрор вали, Маҳ- 
думи Аъзам Косоний ҳам кўп марта шоҳ ва амирзода- 
лар, ҳокимларнинг ноҳақ ишларига қарши чиққан- 
лар, эзилган, муҳтож кишиларнинг ҳожатини чиқар- 
ганлар.

Энди савол туғилади: хўш, нафсни, дунёни тарк эт- 
гаи, ф ақат  Илоҳ ёди билан нафас олган одам ҳам яша- 
ши керакку, ниманинг ҳисобига кун ўтказган улар?

А взало шуки, сўфийлик удумида жуда оз нарса би
лан қаноат қилиш шарт қилиб қўйилган эди. (Шом

сўфийлари заранг  ёнғоғини ўғирда туйиб, ёввойи арпа 
уни билан қўшиб, атала пишириб еб юрганлар, деб  
маълумот беради Адам М ен). Иккинчидан, қўлидан иш 
келадиган ҳар бир сўфий фойдали меҳнат билан шу- 
ғулланган, унинг учун ф ақат  ўз меҳнати билан топил- 
ган нон ҳалол ҳисобланган. Ш айх Зуннун Мисрий — 
кимёгар, Сари Сақатий — савдогар, Абусаид Харроз — 
этикдўз, Ш айх М ухаммад Саккокий — пичоқчи, Ш айх 
Абуҳафз Ҳаддод — темирчи, Шайх А б улаббос— қассоб, 
Ш айх Абулҳасан — пардозчи, Ш айх Баннон — ҳаммол, 
Мирчан Сафолфуруш — хумдон ясовчи эди, Х ожа Б а- 
ҳоуддин — кимхобга гул нақш лаган (шунинг учун 
«Нақшбанд» лақабини олган), Бахоуддин пири Саид 
Кулол — кулолчилик қилган ва пахса урган. «Л уқма 
ҳиллияти», яъни луқманинг ҳалоллиги шу тариқа таъ- 
минланган. Ш айхлар атрофидаги дарвеш лар хам бирга- 
лашиб, қўргонлар қурганлар, вақф  ерларни ишлаган* 
лар, боғдорчилик, чўпонлик билан машғул бўлганлар. 
Хуллас, Алишер Навоий «Насойимул муҳаббат» асари
нинг муқаддимасида қайд этганидай. «косиб Аллохнинг 
дўсти» деган ҳадисга амал қилган» сойир машойихи 
кнборднп ҳам кўпи ҳалол луқма касбига муздурлук 
(мардикорлик) қилибдурлар, ўтин ташибдурлар ва ҳа- 

лол луқма бу ишда куллийдурки, андин файз ва м аъ
рифат зоида бўлур» (Алишер Навоий. Асарлар, 1 5 -том» 
6 8 - бет). Бундай улуғсифат кибор шайхлар тамаъни 
ёқтирмаганлар, кўплари ҳатто шоҳу амирларнинг туҳ- 
фасини ҳам қабул қилмаганлар ва бою ам алдорларнияг  
мол-мулкини ҳаром деб эълон қилганлар. Бироқ ке
йинчалик бу қатъият, сарватдорлар дунёсидан ўзни 
олиб қочиш анча юмшалади. Сўфийлар илгаригидай 
«луқмаи ҳалол» тамойилини сақлаган холда, с а х о в а т ва 
футувват ғоясини ҳам кенг таргиб қила бошладилар. 
Н атиж ада тоифалар, яъни сўфия ж ам оатлари  билан 
сарой аҳли, ер-мулк эгалари бир мунча яқинлашди. 
Хусусан, XIV— XV асрларда бу ж араён  тезлашган. Энди 
шайхлар катта-катта туҳфаларни оладиган бўлдилар, 
хонақо ва работлар ҳисобига ўтказилган вақф ерлар, 
молу мулк кўпайди. Бу хол шунга олиб келдики, бир 
томондан, текин яш ашга ўрганган сохта дарвеш -қалан- 
дарларнинг сони кўпайган бўлса, иккинчи томондан, 
муҳтож одамларга қарашиш, маъриф ат-маданиятни 
ривожлантириш имконияти вужудга келди. Гап шунда
ки, софдил машойихлар туҳфа-инъомлар ҳисобига йи-

ғилган маблағ ва ер-мулкни ўзига хос хайрия фонди 
деб қараб, уни энг зарур ж ойларга иш латар эдилар. 
Хуросон ва Мовароуннаҳр музофотидаги вақфия ерлар- 
нинг ҳуж ж атлари  бунга далилдир (Ж умладам, Навоий
нинг «Вақфия» асари ҳам ). Н азаримда Хўжа Аҳрор 
валининг афсонавий миқдордаги мол-мулки ҳам мана 
шу тартибда асосан Мадраса ва хонақоларни таъмин
лаш, егим-есирларни боқиш учун сарфланган.

Бу ўринда яна бир нарсага диққатни қаратмоқчи- 
миз, у ҳам бўлса — сўфийларнинг: «инсон — инсоннинг 
биродари», жумладан, бою камбагал  хам бир-бирига 
биродар, деган гояси мавжуд эди. Бу  гояга кўра, шоҳ 
ўз раияти, бой қўли остидаги хизматкорлари, хўжа ўз 
қуллари олдида жавобгардир, улар ўзаро иноқликда 
яшаши керак ва ишлаб топилган бойлик орада  баҳам  
кўрилмоги даркор, Шайх Саъдийнинг «Гулистон» ас а 
рида шундай қитъа бор:

Бани одам аъзойи якдигаранд,
Ки дар офариниш зи як гавхаранд.
Чу узве ба дард оварад рўзгор,
Дигар узвҳоро намонад қарор.
Ту к-аз, меҳнати дигарон бегами,
Нашояд, ки номат ниҳанд одами.

•(Бани одам бир-бирининг аъзоларидир, чунки яра- 
тилганда улар бир гавҳардан олинган. Ҳаёт бир аъзо- 
ни оғритганда қолганлари ҳам зирқирайди. Шунинг 
учун агар сен бошқалар уқубатидан бехабар бўлсанг, 
сен одам деб аталишга арзимайсан!)

Ушбу қитъа кўп тадқиқотларда келтирилади ва 
диярли бир хил маънода талқин килинади, яъни: Саъдий 
Шерозий бу жўшқин инсонпарварона сатрлари билан 
жахондаги барча халқларни баҳамжиҳат, дўст бўлиб 
яшашга чақирган, дейилади. Бундай талқинни бутун
лай  нотўғри демоқчи эмасмиз, қитъада шундай маънога 
ҳам ишора бор. Бироқ, агар биз қитъани муаллиф кел
тирган хикоят мазмунидан аж ратмасдан  олиб қарасак , 
унда гап амир ва фуқаро, бойлар ва дарвеш лар биро- 
дарлиги, бир-бирига муҳтожлиги ҳақида бораётганини 
англаймиз. Ҳикоятнинг мазмуни мана бундай: Саъдий 
Д ам а ш қ  масжиди жомеъсида Яҳъё пайгамбар турбати 
олдида ўтирганида араб подшохларидан бири зиёрат- 
га келиб, кучли бир душмандан хавфи борлигини ай-

тади ва дуо қилиб, менга мадад  беринг, дея Саъдийга 
м урож аат этади. Шунда Саъдий унга қараб: «Кучсиз 
раиятга раҳм қилсанг, кучли душмандан азият чекмай- 
сан», деб айтади ва раиятга зулм қилиш ўзига зулм 
қилиш билан баробарлигини подшоҳга уқтириб, ж у м ла
дан, бояги келтирганимиз қитъани илова этади. Ш айх 
Саъдийнинг хулосасига кўра, бани одам бир-бирлари- 
нинг аъзоси бўлгандан кейин, гарчи Аллоҳнинг иродаси 
билан биров шоҳу биров дарвеш, биров бою, биров кам- 
бағал бўлса-да, лекин тананинг бир аъзоси оғриганда 
бошқалари зирқирагани каби, бенаво дарвеш  очликдан 
мола чекканда, молдор одамнинг хам вужуди қакш а- 
моғи керак, унинг кўнглида ш аф қат уйғониб, дарвеш- 
га ёрдам қўлини чўзиши лозим; шоҳ эса раияти билан 
бир тану бир жондир, улар бир-биридан аж ралиб, 
ўзаро мухолиф бўлганда, м амлакат  хароб бўлиши му- 
қаррар. Шу ўринда Ж алоллиддин Румийнинг мана бу 
байтларига диққатингизни қаратмоқчиман:

Пидшоҳонро чунон одат бувад,
Ин шунида боши ар ёдат бувад:
Дасти чапшон паҳлавонон нстанд,
3-он ки дил паҳлуи чап бошад ба банд.
Мушрифу аҳли қалам бар дасти рост —
3-он ки илму хатту сабт он дастрост.
Сўфиёнро пеши рў мавзу диҳанд,
Ки оини жонанду зи ойна беҳанд.
Ҳожибон—ин сўфиёнанд, эй писар,
Содау озода афганда назар.
Сийна сайқалҳо зада дар зикру фикр,
То пазирад оини дил нақши бикр.
Ҳар ки ў аз салби фикрат пок зод,
Ойна дар пеши ў бояд ниҳод.
Ошиқи ойна бошад рўйи хуб,
Сайқали жон омада тақвил қулуб.
Ҳар ки дорад рўйи хуби бо низом,
Толиби ойна бошад, вассалом.
Толиби ойна бошад, вассалом.

(« М а сн а ви и  м а ъ н а ви й >, 
1-дафтар, 1887 йил наш риг 99-бет) .

(Агар эшитган бўлсанг, ёдингдадирким, подшоҳлар- 
нинг бундай одати бўлган: уларнинг чап қўлларида 
паҳлавонлар ўтирган, чунки юрак чап томондадир.

М ансабдорлар ва қалам аҳли ўнг томонда ўтирган, 
чунки илм, хат ва иншо ўнг қўл билан ҳосил бўлади. 
Сўфийларни эса подшоҳлар кўзгу каби олдиларига 
юзма-юз ўтқазганлар , чунки сўфийлар жон оинаси бў- 
либ, кўзгудан ҳам афзалдирлар. Эй ўғил, Ҳожиблар — 
парда тутувчилар шу сўфийлар бўлиб, улар содда ва 
беғараз, озод, покиза назар билан қарайдилар. Зикр  
ва фикр билан уларнинг сийналари сайқалланган, шу 
боис уларнинг кўнгил оинаси ҳам мақбулдир. Кимки 
губорли фикрлардан пок тутилган бўлса, унинг олдига 
кўзгу қўйиш керак. Яхши юз кўзгу ошиғидир, бундай 
кўзгу (дарвеш) жоннинг сайқали ва қалбларнинг зий- 
натидир. Кимда ким чиройли, яхши юз бўлса, у кўзгу 
толиби бўлади, вассалом.

Демак, подшоҳлар сўфийларга муҳтож, сўфийларга 
қараб  шоҳлар ҳақиқат ва адолат, инсоф ва диёнат 
андозасини оладилар, кўнгиллари юмшаб зулмдан қўл 
тортадилар. Шу аснода шоҳу дарвеш мақсадлари уй- 
ғунлашиши мумкин.

Шу тарифа, турли ижтимоий мавқега эга о д ам л ар 
ни бир-бирларига яқинлаштириш, шоҳу дарвешни ке- 
лиштириш, (Ҳилолийнинг «Шоҳ ва гадо» достонида 
улар ҳатто бир-бирларини севади ҳам) ғояси майдонга 
келган. Б у  ғоя илгаридан давом этиб келган ва шеъ- 
риятда қизғин эҳтирос билан куйланган. Ҳ аққа етган 
дарвеш шоҳдан устун, дарвеш шоҳга эмас, балки шоҳ 
дарвеш га муҳтож, деган ғояни инкор этадими? Иўқ, 
инкор этмайди. Дарвешчилик ғояси, яъни фақру фано- 
нинг хокимият билан моҳиятни келишолмаслиги тасав
вуф шайхлари ва гуманист адиблар томонидан мунта
зам таъкидлаб  борилган. Тариқат аҳлининг умумхалқ 
фойдасини кўзлаб, хайрия ишлар йўлига эҳсон-инъом- 
лар талаб  цилиши, мулкдорларни ўз мулкини бошқа- 
лар билан баҳам кўришга даъват  этишини эса у л ар 
нинг ташқи муҳитга таъсир ўтказиб, мазлумларни ҳи- 
моя килишга интилишлари деб билмоғимиз лозим. 
Чунки ўзликдан воз кечиб, ўзгалар ҳожатини чиқариш 
ғояси — саховат ва футувват тасаввуфнинг азалий та- 
лабларидан  эди. Сўфийлар бунга ўзлари сўзсиз амал 
қилиш билан қаноатланмай, бошқаларни ҳам шу йўлга 
даъват  этардилар. «Тасаввуф — бошингда бир (ғайр) 
фикрларни ташлаш, қўлингда м авж уд  нарсани бошқа- 
ларга  бериш ва бошга нима келса тоқат қилишдир»,— 
дейди Ш айх Абусаид Абулхайр. Тасаввуф «саховат ва

футувват» эканини Ш айх Нурий ҳам қайд этган. Та- 
риқат  аҳли футувват, карам, тавозуъ, ҳаё, садоқат, 
ш афқат, вафо каби тушунчаларни қўшиб, дарвешнинг 
ягона ахлоқ кодексини ишлаб чиқдилар. Шу хислат- 
ларини ўзида ж ам лаган  киши ахлоқини сўфийлар «ах- 
ло^и  махмуда» (мақталган ахлоқ) деб, бунинг акси 
ўлароқ  манманлик, хирсу ҳавасга берилиш, зулм, зо- 
лимлик лаззатпарастлик каби ёмон хулқу хўйни уму
мий ном билан «ахлоқи мазмума» (мазаммат килинган 
ахлоқ), деб юритганлар. Зотан, тариқат аҳли «фано» 
деганда ҳам жисмоний ўлимни эмас, балки худди шу 
«ахлоқи мазмума»дан қутулишни назарда тутадилар, 
чунки бундай ахлоқ нафс туфайли шаклланади ва ин
соннинг маънавий камолотига ҳалал  беради. Чунончи, 
эронлик олим Саййид Ж а ъ ф а р  Сажжодий «Мустала- 
ҳоти урафо» («Орифлар истилоҳоти») номли китобида 
«фано» сўзини ш арҳлаб  ёзади: «Фано» калимаси билан 
мазмума сифатларнинг соқит этилишига ишора қила- 
дилар  ва «бақо» калимаси билан маҳмуда сифатлар 
қиёмига ишора этадилар» (Сажжодий. «Мусталаҳоти 
урфо». Теҳрон, ҳижрий 1139, 3 1 7 -бет). Ш у муносабат 
билан атоқли шайхлардан айримларининг ф и к р л я п и н и  
келтирмокчимиз. М асалан, Ибнал Арабий тасаввуфни 
тушунтириб деган экан: «Тасаввуф — ёмон ахлоқдан 
парҳез қилиш орқали илоҳий сифатлар нурига етиш- 
дир». Ш айх Харирий ҳам шунга яқин фикрни баён 
этган: «Тасаввуф — яхши ва олий хулққа кириш ва 
паст хулқдан чиқишдир». М ухаммад бин Али Қассоб- 
нинг хулосаси янада ихчам ва анщ:  «Тасаввуф ахлоқи 
каримадан иборат». Демак, улуғ шайхлар назарида 
ф ак ат  фано эмас, балки тариқатнинг бутун мохияти 
инсоннинг ҳамиша ахлоқли бўлишига кўмаклаш ишдир.

Уқувчида шубҳа туғилиши мумкин: тасаввуфнинг 
таъриф лари  орасида зиддият йўқми, юқорида келти
рилган иқтибосларда тасаввуф — нафсдан воз кечиш 
билан илоҳиётга эришиш таълимоти, дейилган эди-ку? 
Ю заки олиб қараганда бу таъриф лар бир-бирига ўх- 
ш амагандай бўлиб туюлиши мумкин, аммо аслида ун
дай  эмас. Чунки Ш айх Нурий, Ш айх Сафий Алимшоҳ, 
Ш айх Равим нафсдан қутулиш ҳақида гапирган, И бнал  
Арабий, Ш айх Харирий, М уҳаммад бин Али Қассоб 
инсон ахлоқига урғу берган бўлсалар-да, лекин у л ар 
нинг ҳаммаси ҳам бир нарсани назарда тутаётгани 
маълум, у ҳам бўлса инсонни поклаш. Н аф с ва ахлоқ

бир-бирига вобаста тушунчалар эканини, аниқроғи, 
киши ахлоқининг яхши-ёмонлиги унинг нафсга муноса- 
батида муайянлашувини кўриб ўтдик. Н афс балосига 
гирифтор одамда мазмума, яъни ёмон ахлоқий белги
лар  ривожланса, нафсдан қутулишга интилган тақво- 
дор одамда махмуда, яъни намунали ахлоқий сифат
лар  кўпаяди. Хуллас, яхши одам дунёнинг фоний — 
ўткинчилигини англаб етиб, шунга қараб  ҳаётини ку р 
ган, мол-дунё кетидан қувмайдиган, ф ақат  Илоҳни 
севувчи, илохий хислатларни эгаллаган одамдир. Бош- 
қача айтганда одамийлик — илоҳийликда! Тасаввуф 
ана шу нуқтаи назарни изчил ривожлантира бориб, 
унинг белгиларини комил инсон деган тушунчада му- 
жассамлантирди.

комил инсон
Комил инсон — бир идеал, барча дунёвий ва илоҳий 

билимларни эгаллаган, руҳи М утлақ руҳга туташ, 
файзу  кароматдан сероб, сийрату сийрати саранж ом , 
қалби эзгу туйғуларга лиммо-лим покиза зот, Навоий 
тили билан айтганда:

Фоннйвашеки, ҳам сўзидур пок, ҳам ўзи,
Хуш давлат ул кишнгаки, тушгай анинг кузи.

Дейдиларки, унда тўрт малак-Ж аброил, Мекоил, 
Исрофил ва Азроилнинг хислати (Азроиллиги — нафси- 
нинг котили эканлиги), Хизрнинг пайғамбарлиги, оф- 
тобнинг саховати мавжуд. Унинг кўнгли жоми гети- 
намодай (дунёни кўрсатувчи жом — қадаҳ) етти ф ал а к  
ва ўн саккиз минг оламни акс эттириб, ғайб асрори- 
дан  хабар бериб туради. Уни яна Одил, Оқил, Фозил, 
Фақр хазинаси, Иксири Аъзам (Улуғ м алҳам ),  Қиб- 
рити Аҳмар (мисни олтинга айлантирувчи ж авҳар) 
сифатлари билан тавсиф этадилар. Комил инсон, шун
дай килиб одамзод орзу килган жамики эзгу хислат- 
ларнинг ифодачиси, у гўё М утлақ илоҳ билан инсоният 
ўртасида восита бўлувчи муқаддас хилқат. Бундай 
м артабага  муш арраф инсонларни валиуллоҳ, қибла, 
қутб, ғавс (мададкор), автод (устунлар), абдол (ба- 
д ал  қилинган) деб ҳам улуғлаганлар. М ўътабар  ки- 
тобларда нақл қиладиларким, дунё шундай зотлар

туфайли барқарор ва осойиштадир, ерни икки қутбида 
иккита қутби аъзам, тўрт бурчагида тўртта автодлар- 
дан, етти иқлимда етмиш иккита абдол доимий қўриқ- 
чи бўлиб турар экан, уларнинг бири оламдан ўтса, 
иккинчиси дарров ўрнини босар экан. Шунинг учун 
Ер юзида ҳар қанча гуноҳ кўпайиб кетганда ҳам, у 
зеру забар бўлмасдан, ўз ўқидан чиқиб кетмай турар- 
кан, чунки ана шу азиз авлиёлар бандалари гуноҳини 
П арвардигордан сўраб турар эканлар... .

Бу балки ҳақиқат, балки ривоят нақлдир, унга ишо- 
ниш-ишонмаслик ҳар кимнинг ўз иши. Аммо ривоятлар 
тагида улкан бир ҳақиқат бор. Бу ҳақиқат шундан 
иборатки, дунёнинг тинчлиги ва фаровонлиги инсо
ният бутунлиги ҳақиқатдан  ҳам, доно ва оқил, пок 
ниятли одамлар фаолиятига боғлиқ. Яъни илоҳий пок
лик ва нафосат, эътиқод ва тафаккур бизни бало-қазо- 
лардан  асрайди; ҳаётни авайлаб, саклаб туради. Т а 
саввуф ўз усули, ҳақиқат деб топган йўли билан шу 
мақсад сари интилган. Тасаввуф аҳли сиғинган 
идеал — Комил Инсон аслида халқ  идеали, адабиёт 
идеали эди. Бу ҳаётбахш таълимотнинг пешволари 
яратган  асарлар. гўфиёня пуҳдяги шеъру достопларни 
мутолаа қилар эканмиз, ёругликнинг зулмга, хайрнинг 
шаррга, файзи камолнинг нуқсу ноқислик, калтафахм- 
лик ва нодонликка қарши омонсиз жангига гувоҳ бў- 
ламиз. Вокеан, тасаввуф шайхлари, зулм ва қоронғи- 
лик лаш карига қарши маърифатни қурол килиб олиб, 
жангга  кирган паҳлавонларга ўхшаб кетадилар (Тус- 
тарий: «М аърифат жаҳл-нодонликка қарши ж ангдир»). 
Улар К аъба деб кўнгилни тан оладилар, кўнгил раъ- 
йига юрадиган, дунёни кўнгил орқали биладиган ва 
кўнгилга сиғинадиган одам Аллоҳнинг севгани деб 
чиқдилар. Алишер Навоийнинг «Насойим ул-муҳаб- 
бат» асаридан: «Исмоил Д аббос дедиким, ҳаж  нияти 
қилиб, борурда Ш ерозга етишдим. Бир маежидга кир- 
дим. Ш айх Мўминни кўрдимки, ўлтуруб хирқасин 
ямайдур эрди, салом қилдим ва ўлтурдум. Мендан 
сўрдиким, не ниятинг бор? Дедим: ҳаж  ниятим бор. 
Деди: онанг бор? Дедим: бор. Деди: ёниб онанг муло- 
зам атига бор... Мен эллик ҳаж  қилибмен — бош яланг, 
оёқ яланг ва зоду ҳамроҳсиз. Барчасин сенга бердим, 
сен онинг кўнгли шодлигин менга бер!»).

Бу  одамлар — ж амиятнинг тирик виждони эдилар. 
Киш илар уларга қараб  ҳушёр тортар, дунё бехудали-

гидан ўзига келиб, ўз қалбига, қилаётган иш ларига  
разм солардилар, тавба тазарруъ  қилардилар. У лар
нинг афъолу аъмоли инсонлар дилига қувват, кўзига 
нур бағишлаган.

Моҳиятан олганда, комил инсон ҳақидаги тушунча- 
ларнинг мухтасар мағзи шундан иборат. Аммо бу 
ҳақда улуғ алломаларнинг қиймат ва аҳамиятини 
йўқотмаган қарашлари, фикрлари бор. Комил инсон 
тасаввуф адабиётида кўп марта тилга олиниб, муно- 
зар а л ар га  сабаб бўлган ва бу ҳақда махсус китоблар 
ёзилган. Ш улардан Саййид Абдулкарим Гелоний ва 
Азизиддин Насафий (XIII аср) ларнинг «Инсони ко
мил» номли рисолаларини махсус тилга олиб ўтиш 
мумкин. Аслида эса комил инсон тушунчаси биринчи 
марта Шайхи Кабир номи билан машҳур бўлган Муҳъ- 
йиддин Ибнал Арабий (1165— 1240) томонидан муо
малага киритилганини қайд  этмоқ жоиз. Ибнал А р а
бий наздида комил инсон — бу ақли аввал ёки нафси 
аввал, ақли кулл тушунчалари билан маънодошдир. 
Чунки Тангри таоло илохий нурдан илк марта Ақли 
аввални яратди ва унинг сурату шаклини Комил 
Инсон қиёфасида зуҳур этди. Шунинг учун «Халақал- 
лоҳу одама ало суратар-Раҳмону» (Аллоҳ одамни Р аҳ-  
мон суратида яратди) деган ҳадис мавжуд. Комил ин
сон, шу тариқа, Аллоҳнинг Раҳмону Рахим сифатла- 
рига эга бўлди, дейдилар (Сайид Содиқ Гуҳарин, 
Шарҳи истилоҳати тасаввуф, 1-ж илд, 125-бет).

Ибнал Арабийнинг фикрича, комил инсоннинг ер 
даги тимсоли ҳазрати П айғамбаримиз М уҳаммад сал- 
лаллоҳу васалламдир. Ул зот вужудида аклий, рухий 
камолот, дунёвий ва илохий билимлар ж ам улж ам  эди. 
П айғамбаримиз халқ ва Ҳ ақ муқобилида турардилар 
ва орада восита эдилар. Шундай бўлгач, ҳамма од ам 
ларни ҳам ва ҳатто анбиё ва авлиёларни, донишманд- 
ларни комил инсон деб аташ жоиз эмас. В а  агар П ай- 
ғамбардан ўзга зотларга нисбатан бу сифат айтилар 
экан, буни шартли таъриф ёинки шу улуғ м артабага  
хурмат-эхтиром белгиси сифатида қабул қилиш ке
рак. Саййид Абдулкарим Гелоний фикрига кўра, ҳар 
бир инсон иккинчисининг ўрнини босадиган нусхадир 
ва бир-бирининг қаршисида турган кўзгу кабидир. 
Битта одамдаги хислат ва сифат иккинчисида акс этиб 
туради. Аммо фарки шундаки, бу аксланиш баъзилар- 
да феъл-ҳаракат  бўйича бўлса, баъзи лари да  эса қув-

ва, яъни хислат-хусусиятлар билан намоён бўлади. 
Д ем ак . истеъдод ва қобилият, хусусият ва сифатига 
кура бир-бирига ўхшаш одамлар беҳад куп. Буларни 
умумий ном билан халқ, одамлар, кишилар деб қўя 
қоламнз. Бирига қараб иккинчисининг хулқу атвори, 
д ар аж аси га  баҳо бера оламиз. Аммо шундай комил ва 
акм ал  кишилар борки, улар камолотда наф ақат ўзга 
одамлардан, балки бир-биридан ҳам кескин фарқла- 
ниб турадилар. Буларни анбиё ва авлиё деб атаймиз. 
Буларнинг ҳам д ар аж ал ар и  бор: баъзилари комил, 
■баъзилари акмал, бир қисми фозил, яна бир қисми 
гф зал ,  яна бир гуруҳи эса аф залу  акмалдирлар. Саййид 
Абдулкарим Гелоний мазкур таснифни айтиб, яна қў- 
шиб қўяди: «Комил инсон, воқеан, М ухаммад саллал- 
лоҳу  алайҳи ва олиҳи ва салламдир ва қолган анбиёю 
авлиёнинг камолоти унга нисбатандир, худди фозил- 
нинг афзалга нисбатидай».

Шайх Омилий дейдиким, ҳақгўй олимларнинг ф ик
рига қараганда, олам Комил инсон ҳақиқати туфайли 
барқарордир, зеро ф алаклар  унинг нафаси билан ай- 
ланурлар , мулку малакут ундан таълим олурлар. Ш ун
дай мартабада Комил инсонни Ҳақнинг кўзгуси дей
д илар . Ҳақ таоло ўз исми ва сифатларини ф акат ко
мил инсонда кўради. Шуни хам таъкидлайдиларки, 
Комил инсонгина Ҳақ қудратининг буюклиги, чексиз- 
лигига гувоҳ бўла олади.

Ибнал Арабий, Ш айх Омилий ва Абдулкарим Гело
ний қараш ларига диққат қилинса, Комил инсон бир 
кайҳоний вужуд бўлиб кўринади, унинг сифатлари ер
даги фоний одамлар сифатига, аник шахслар хисла- 
тига ўхшамайди. Унда биз жамики ғайри табиий 
кучларнинг мажмуини мушоҳада этгандай бўламиз. Бу 
ерда албатта жисмоний куч ҳақида ran  бормайди, зо 
тан. илоҳиёт ҳақида ran  борганда жисмоний куч эъти
бор эмас. Чунки холиқият яратган жисмлар, илоҳий қуд- 
рат  олдида арзимас ва ожиз суратлардир. Комил инсон 
булар назарида оламларни эгаллаган, оламларга, барча 
жонзотлар ва инсонларга таъсир эта оладиган, инсоният
ни бошқарадиган бир Бую к руҳдир, М аънавий— Ақлий 
қудратдир. Ш у мазмунда уни Аллоҳнинг халифаси — 
ўринбосари дейиш мумкин. Қуръони карим да инсонга 
берилган таъ риф лар  ҳам Комил инсонга берилган таъ- 
рифлардир. Ҳ амм а одамларга нисбатан «В алақад  кар- 
рамно бани одама» (Одам болаларини мукаррам қилиб

яратдик) ва «Л ақад  халақно инсона фи аҳсанут т а қ -  
вим» (Чинданам инсон суратини гўзал қилиб яр атди к)  
оятларини қўллаб  бўлмайди.

Аммо Ш айх Азизиддин Насафийнинг «Комил инсон», 
«Мақсади ақсо», «Зубдатул ҳақойиқ» номли ва бош қа 
рисолаларида комил инсон масаласи бир мунча бош - 
қача ёритилган. Унда бу тушунча инсоннинг пайдо б у 
лиши,  тарацқиёти, мартабалар  топиши билан боғли^ 
ҳолда олиб қаралади. Н атиж ада биз Азизиддин таъ риф - 
ларпда айнан хаётий одамга хос белгилар, ахлоқий 
сифатларни ҳам кўрамиз. Яна шуни ҳам айтиш керакки, 
Насафий исломдаги бир нечта илмнинг инсонга бўлган 
қараш лари  ва муносабатини чоғиштиради, инсонни кай- 
ҳоний вуж уд сифатида ҳам, ер махлуқоти сифатида ҳам  
таҳқиқ ва тадқиқ  этади. Н асафийда комил инсон руҳ 
тушунчаси билан зич алоқада текширилади. Инсон м ар- 
табалари  руҳ м артабалари  сифатида олиб қаралади . 
Ш у учун умумий тушунчалардан конкрет туш унчалар- 
га ўтиб туриш бор. Бунинг сабабларидан  яна бири А зи
зиддин Насафийнинг камолотни уруж (кўтарцлиш) ва  
нузул (тушиш) назарияси асосида тушунишидир. Бу  н а 
зария ўз навбатида улуг олам ва кичик олам тушун
чалари билан богланиб кетади. Чунки Насафий И бнал  
Арабийга қўшилиб, инсонни олами сагир (кичик о л ам ) ,  
илоҳий олам  ва моддий оламни биргаликда олами ка- 
бпр (улуғ олам) деб атайди. — Улуғ оламдаги ж амики  
нарса ва хусусиятлар кичик оламда мавжуд, дейди у. 
Ш у тариқа , инсон юқори олам—олами кабирнинг кич- 
райтирилган нусхаси бўлиб ҳисобланади.

Азизиддин Насафий комил инсонга таъриф бериб 
ёзади: «Билгилки, Комил инсон деб ш ариат ва тар и қат  
ва ҳақиқатда етук бўлган одамга айтадилар ва агар бу 
иборани тушунмасанг, бошқа ибора билан айтайин: 
билгилки, комил инсон шундай инсондирким, унда қу- 
йидаги тўрт нарса камолга етган бўлсин: яхши сўз, 
яхши феъл, яхши ахлоқ ва маориф».

Насафий санаган сифатларнинг дастлабки  учтаси, 
яъни яхши сўз, яхши феъл, яхши хулқ  Зардуш т китоби 
«Авесто»даи олингандир («Гуфтори нек, кирдори нек, 
рафтори нек»). Б у  сифатлар билан зийнатланган одам  
ёлғон, риё ва бадкордорликдан чекинади, ҳам м а вакт  
эзгу ният билан эзгу иш ларга тайёр туради. Азизиддин 
Насафий яхши ахлоқ ҳақидаги Зардуш т ояти ёнига 
«маориф», яъни тасаввуфий покланиш талабини қўшиб

кўйган. Унинг фикрича, тариқат  йўлига кирган солик- 
ларнинг вазифа-мақсади ушбу тўрт фазилатни эгаллаш - 
дир. Кимки «ўзида шу сифатларни камол топтирса, у 
камолга эришади».

Насафийнинг мазкур таърифидан иккита хулоса 
келиб чиқади. Бири шуки, олим назарида комил инсон 
ҳаётдан таш қари бўлган аллақандай  мавҳум зот эмас, 
балки реал  одамдир. Яхши сифатларни эгаллаб борган 
одам шундай мартабага кўтарила олади. Иккинчи ху
лоса шуки, Насафийга кўра, комил инсон мартабаси та- 
риқат  ва риёзат йўли билан қўлга кирадиган юксак 
мартабадир.

Ш айх Азизиддин Насафийни комил инсон илмининг 
назариётчиси дейиш мумкин, чунки унинг барча асар 
л ар и д а  бу мавзу марказий ўринни ишғол этади. Китоб- 
хонларимизда дурустроқ тасаввур қилиш учун олим
нинг асарларидан  бир қанча иқтибосларни тарж им а қи- 
либ  келтирмоқчимиз.

Ж ум ладан , Ш айх Азизиддин Насафий ёзади:
«Мулк, м алакут ва ж абарут  оламларида комил ин

сон учун ҳеч нарса яширин қолмайди. У аш ъёларнинг 
ў сшни ьа хусусият-ҳикматини батамом билади ва кўриб 
туради. О дамлар коинотнинг қаймоғи ва хулосаси ҳам- 
д а  мавжудот дарахтининг меваси бўлсалар, комил ин
сон одамлар мавжудотининг қаймоғи ва хулосасидир. 
М авж удот хам сурат ва ҳам маънода бир бутун ҳолда 
комил инсон назари остидадир. Чунки кўтарилиш 
(уруж) ҳам сурат ва ҳам маънода мавжудот томони- 
дандир. Эй дарвеш, Худони таниб, дийдорига муш арраф 
бўлган комил инсон учун х ал ққа  нафъ келтиришдан ку
р а  фойдалироқ иш ва яхш ироқ тоат йўқдир. Ва унинг 
учун энг улуғ роҳат бирор иш, бирор бир сўз билан бу 
дунёда кишиларнинг мушкулини осон қилиш, оламнинг 
бало-фитналаридан сақланиш га ёрдам бериш, охиратда 
з са  мағф ират топишга кўмаклашишдир».

«...Эй дарвеш, комил инсон халқ  орасида ростликни 
қарор топтириш ва ёмон расму одатларни халқ ораси
дан кўтариш ва халқ  орасига яхши, хайрли қоида-қо- 
нунларни жорий этиш ва одамларни Худога д аъ в ат  қи- 
лиш ва охиратни мадҳ этиш ва дунёни ёмонлаш ва дар- 
вешликнинг фойдасини кишиларга тушунтиришдан кўра 
аф залроқ  тоатни билмайди. Ш у йўл билан о дам лар  
қалбида дарвеш ликка меҳр уйғотади ва бойлик билан

шахватга наф рат пайдо қилади... халқни бир-биригг 
мушфиқ-меҳрибон қилади, токи одамлар бир-бирларига 
озор бермасинлар ва бир-бирларини суясинлар. Ва 
одамларга бир-бирларининг тинчлиги, омонлигини сақ- 
лашни буюрсин, токи одамлар ҳам тил билан, ҳам қўл 
билан бир-бирларини қўлласинлар ва бунга аҳд қил- 
синлар, бу аҳдни бузмасинлар ва агар бузсалар иймон- 
сиз буладилар».

«...Билгилки, ғайб оламидан келадиган ҳар бир бало 
ва ато (марҳамат) шаҳодат оламига етишдан олдин ко
мил инсон қалбида пайдо булади ва барча ҳолатлар унга 
маълум бўлади, бошқалар тушида кўрган нарсани у  
ўнгида куради... Ғайб олами буюк бир уқёнус бўлса, 
комил инсон қалби шу уқёнус ўртасидаги оинаи жахон- 
намо кабидир. Уқёнус, яъни гайб оламида пайдо бўла- 
диган жами ҳодисалар комил инсон қалбида акс этади  
ва комил инсон ундан хабардор бўлади. Кимки комил 
инсон хузурига кирса, унинг дилидаги нарсалар комил 
инсон қалбида кўрина бошлайди».

«...Одамлар орасида комил инсон бор бўлгани учун 
жами мавжудот одамларга сажда қиладилар. Бас, б ар 
ча одамлар комил инсон туфайли мавжуддирлар. М а в 
жудот ичра комил инсондан кўра улуғроқ ва донороқ, 
нарса йўқ, чунки мавжудотнинг энг пастидан энг аъло- 
сигача бўлган м артабалар  комил инсон м артабалари- 
дир, комил инсон мавжудот хулосаси ва каймогидир ва 
м алоикалар улуғидан кичигигача ва аршу курси ва са- 
мовот ва юлдузлар— ҳаммаси комил инсон ходимлари- 
дирлар  ва ҳамиша комил инсон теграсини тавоф этади
лар ва комил инсон ишларини тартиб билан б аж ар и б  
тур а дил ар...»

«Эй дарвеш, кимки уруж ва нузул доирасини тугат- 
ган бўлса, у кичик оламни тугатган бўлади ва инсоний- 
лик мақомининг нихоясига етган булади ва у комил 
бўлади. Ва ҳар кимки кичик оламни тугатса, улуг о л ам 
д а  Худонинг нойиби ва халифаси бўлди. Энди унинг 
иши (вазифаси) бошқалар ишини охирига етказишдир. 
Ҳар кимки кичик оламнинг (м артабаларини) там ом 
қилмаган бўлса, у улуғ оламда Худонинг нойиби ва х а 
лифаси бўлолмайди. У бу оламда пешво бўламан деб 
ҳар қанча тиришмасин, бунга эришмайди».

«...Комил инсон оламнинг сирридир ва олам қутби- 
дир, чунки у илм муҳити — денгизидир. Ҳар кимни ўз 
жойида сақлайдилар ва кўрадилар. В а одамлар ҳаммаси

комил инсон теграсида айланадилар. Ф алаклар  ва ю л
дузларнинг иккита қутби бор ва шу қутблар атрофида 
айланадилар , бу қутбларининг бири шимолий, иккинчиси 
жанубий. Одамларнинг ҳам иккита қутби бор бўлиб, шу 
қутблар  атрофида айланадилар. Буларнинг бири — доно 
инсон, иккинчиси — тавоно (кучли) инсондир. Агар бир 
киши хам доно ва ҳам кучли бўлса, иш унга осон бу
лади».

« . . . К о м и л  и н с о н н и н г  камоли ва улуғлигини эшитдинг, 
энди шуни ҳам билгинки, комил инсон шунча камолот 
в а  улуглиги билан қудратсиздир. Ва у номурод-бахт- 
сиздир, у муросасозлик билан умр ўтказади. У илм, 
ахлоқ жиҳатидан комилдир, аммо қудрат ва мурод жи- 
ҳатидан ноқисдир.1 Анбиё, авлиё, султонлар ва подшо- 
л а р  кўп нарсаларни истардилар, аммо истаганлари  
бўлмади. Лекин кўп нарсани истамасдилар, бироқ улар 
содир бўлди. Баъзи  комиллар одам боласи орзу-мурод 
билан қудрат ҳосил қилолмагани, ҳаракат  қилиб, иста- 
гига етолмаганини, оқибатда бахтсиз кун ўтказишини 
кўриб, бунинг иложини тополмай, ахирк тарки дунё 
қилдилар ва тоат билан ф ароғат топдилар...»

Комил пнсон ҳакида кл\орида баён этилган ф икр
ларни ўзаро ж амласак , қуйидаги хулосалар келиб чи
тали:

— Комил инсон — иисонларнинг энг мукаммали, энг 
оқили ва энг доноси.

— Комил инсон Плох билан одамлар орасидаги во- 
сптачи, илохий амр, ғайб асрорини оддий одамларга ет- 
казувчи улуг хомийдир.

— Комил инсон мартабада Акли кулл (Акли аввал) - 
га  тенг. Аллоҳ аввал Ақли куллни, яъни Комил инсон
ни яратди, кейин у туфайли бошқа махлуқотлар яра- 
тилди.

— Комил инсон руҳи азалдан маълум, у Тангри 
таоло яратган энг қудратли руҳдир.

— Комил инсон шу сифатлари билан мутлақ ило- 
ҳий хислатларни ж ам лаган  кайхоний мавжудликдир, у 
агар оддий инсон суратида кўринса ҳам, лекин маънан

1 Насафий «у қудрат ва мурод жиҳатидан ноқисдир» деганда, 
«неон умрининг ўткинчилиги, инсоннинг охир-оқибатда қазову қа- 
дарга  бўйсунишини назарда тутади. Чунки инсоннинг истаклари 
-амалга ошмайди, унинг вужуди фоний, дунё нотекислиги, адолат- 
сизликларни тузатишга ожиз. Комил инсон ҳам Илоҳ қудрати ол
д и д а  ожиз...

коинотни қамраб олган ҳамиша бедор ва ҳамма н ар
садан хабардор бир зотдир.

— Ш у м артабада у Аллоҳнинг халифаси бўла олади.
— Комил инсон инсонлар ж амияти  ичидан етиш иб 

чиқадиган мўътабар зотдир. У азалдан  мартабаси ани^ 
бўлган руҳ эмас, балки ахлоқий-маънавий покланиш  
ж араёнида камолга эришгандир.

— Шу учун ҳар бир пок ахлоқли, илоҳсевар шахс 
комилликка интилиши ва бу йўлда насиба олиши мум
кин.

— Комилликнинг олий белгиси Ҳ ақ йўлидан бориб 
халққа  фойда келтиришдир. Киши ўз сўзи, амалий иш 
лари, нияти билан қанчалик одамларга н аф ъ  келтирса, 
ёмонларни тузук йўлга солса, Ҳақ йўлида фидо бўлса, 
,у шунча комилдир.

Ушбу қараш лар  гарчи бир-бирига зид бўлиб туюл- 
сада, аслида моҳиятига кўра бир-бирига яқиндир. Яъни 
бу ерда инсоннинг камолоти, буюклигини тан олиш, ин
сон ва Коинот, инсон ва Илоҳ, инсон ва М авж удотни  
ўзаро вобаста, алоқадор деб ҳисоблаш. Қ ар аш л ар  о р а 
сидаги ф арқ  эса шундан иборатки, аҳли ш ариат тушун- 
часига кўра, инсоннинг қобилияти ва майллари а за л д а н  
маълум, яъни Аллоҳ таоло тақдири азалда белгилаб 
қўйган. П айғам барлар , авлиёлар, донишмандлар рухи 
бошиданоқ юқори оламда маълум эди, бу руҳларнинг 
м арталабари  аввалдан белгиланган эди, дейди ш ариат  
аҳли.

Аммо ҳикмат аҳли ва тасаввуф аҳли фикрига кура, 
инсонга фаолият учун инон-ихтиёр берилган, у ҳ ар а к аг  
қилиб, комиллик касб этиши, ниятларига етиши мум
кин (муайян чегарагача). Ш айх Азизиддин Н асаф ий  
«Зубдатул ҳақойиқ» (Ҳақиқатлар қаймоғи) номли ри
соласида ёзади: «Одамларнинг сўзлари ва фаолияти  
учун олдиндан белгиланган ўлчовлар Гфу Билим ва 
бойликка эга бўлиш одамнинг саъй ҳаракатига боғлиқ: 
одам қанча кўп ғайрат қилса, шунча билими ва мол- 
мулки ортади».

У яна ёзади: «Ваҳдат аҳлининг фикрича эса, у р у ж  
(кўтарилиш, тараққиёт)нинг чегараси йўқ. Агар қоби- 
лиятли одамнинг умри минг йил бўлса, барча умрини 
тоату тақвода ўтказса, у ҳар куни илгари билмаган би
рор нарсасини билиб олади, зеро Тангри ҳикмати ва 
маърифатининг чек-чегараси йўқ>. Азизиддин Н асаф ий 
яна бир қизиқ фикрни баён этган: бутун Б орлиқ— мав-

ж удот ҳаракатдадир, лекин бу ҳаракатдан  мақсад ин
сон мартабасига эришишдан иборат, яъни жисмлар, 
ўсимликлар, ҳайвонлар инсонга тақлид қилади, инсон 
дараж асига кўтарилиш учун интилади. Олим буни 
«одамийлик хислатига эга бўлиш учун... саф арда  бўлиш» 
деб атайди. Худди шу каби «одамий ҳам саф ардадир— 
^аракатдадир . У ўз моҳиятига эришмагунча тинмайди, у 
ўзини танимагунча, ҳамида хислатларга безанмагунча 
камолот сари интилаверади».

Азизиддин Н асафий камолотнинг белгиси сифатида 
икки нарсани асос қилиб олган. Бунинг бири — ҳамнда 
ахлоқ бўлса, иккинчиси— ўз-ўзини таниш. Ш у икки 

асоснинг бор ёки йўқлигига қараб у одамларни уч қисмга 
ажратган. Биринчиси ҳамида ахлоқий хислатлар би
л ан  безанмаган ва ўз-ўзини танимаган одамлар. Икин- 
чиси ҳамида ахлоқий хислатлар билан безанган, аммо 
ўз-ўзини танимаган одамлар. Учинчиси ҳамида ахлоқий 
сифатлар билан безанган ва ўз-ўзини таниган одамлар. 
Олимнинг назарида ана шу кейинги — учинчи тоифа 
одамлар комил инсонлардир: «Бинобарин. инсоннинг к а 
молотга эришиши ҳамида ахлоққа эга бўлиш ва ўз-ўзи- 
ни таниш б и л я н  ам алга ошади»*.

Энди ҳамида (мақталган) сифатлар нимадан иборат 
эканини ҳам аниқроқ айтиб ўтайлик. Ш ариат аҳли н аз 
дида ҳамида ахлоқ — бу беш вақт намозни канда қил- 
майдиган, бошқа фарзу ам алларни ҳам сўзсиз б а ж а р а 
диган  мўмин-мусулмон, солиҳ одамдир. Комил мусул
мон деганда ана шундай кишилар назарда тутилади. 
Ҳикмат ахли эса илму донишда етук одамларни комил 
деганлар . Албатта, ҳикмат аҳли ҳам тақво ва иймонни, 
инсонсеварликни назардан соқит қилмаганлар. Аммо 
тасаввуф аҳли илму дониш, тақво ва мустаҳкам иймон, 
солиҳлик баробарида яна риёзат билан қўлга киради- 
ган ж уда куп сифатлар, чунончи аноният (манманлик), 
нафс ва ҳирсни тарк этиш, ростгўйлик, ҳалоллик, собит 
ва собирлик, Худодан рози-ризо бўлиб яшашни ҳам т а 
лаб  қилганлар. Булар ҳақида олдинги бобларда тўхтаб 
ўтдик. Тасаввуф аҳли ҳам, шариат ахли ҳам ҳазрати 
П айғамбарни комил инсон намунаси сифатида тан ол- 
ганларини айтган эдик. Лекин тасаввуф аҳли валилар, 
орифларни ҳам комиллар қаторига қўшадилар, яъни 
Насафий айтгандай, ўзлигини таниган, башарий сифат
л а р  ўрнига илоҳий сифатларни касб қилиб ололган 
ш ахслар  комиллардирлар. Авлиёларга хос хислатларни

Алишер  Навоий «Насойимул мухаббат» асари сўзбоши- 
сида махсус санаб ўтади. Чунончи: биринчиси— тавба, 
иккинчиси— ҳалол луқма билан қаноатланиш, учинчи
с и — ўз касбидан топиб кун ўтказиш, тўртинчиси — ша- 
риатга  риоя қилиш, бешинчиси — тариқат одобини сақ- 
лаш, олтинчиси — барчадан ўзини кам деб билиш, ҳат- 
то фарзандлари, хизматкорларига қўполлик қилмаслик, 
еттинчиси— чучук тилли бўлиш, саккизинчиси — раҳм- 
дил бўлиш, тўққизинчиси — сахий бўлиш, ўнинчиси — 
мард бўлиш, ўн биринчиси— ҳалимлик, хушхулқ бўлиш, 
ўн иккинчиси ризо-розилик билан кун ўтказиш, ўн учин
чиси— сабрли бўлиш, ўн тўртинчиси — садоқатли, ва- 
фоли бўлиш, ўн бешинчиси — риёзат чекишдан қўрқмас- 
лик, ўн олтинчиси — хориқулодда хислатлар кўр- 
сатиш...

Шу тариқа, комил инсоннинг ўзига хос ахлоқ кодек- 
си ишлаб чиқилган бўлиб, бу сифатларга эга бўлиш 
ҳар бир одамнинг орзу-армони деб қаралган. Бундан 
яна шу ҳам маълум бўладики, ўрта асрлардаги яхши 
ахлоқ, комил инсон ҳақидаги тушунчалар нисбий ху
сусиятга эга  — бир томондан, жами руҳий-маънавий 
қудрат, ақлу  заковат, яхши сифатларнинг ж ам у л ж ам и  
ҳисобланган мавҳум бир зот тушунчаси, икинчи томон
дан  шу чўққига интилиб, муайян м артабаларга  эришган 
киши ҳам комил инсон деб ҳисобланган. Аммо масала  
қандай қўйилишидан қатъий назар, комил инсон ҳақи- 
даги гоялар катта ижтимоий-ахлоқий аҳамиятга эга бўл- 
ди, инсонни шарафли, эзгулик ва Бую к Хайр руҳида 
тарбиялаш , меҳру муҳаббат, вафо ва садоқатни кучай- 
тиришга хизмат қилди. Ҳар замон, ҳар лаҳ зада  инсон
ларга  уларнинг инсонлигини эслатиб, ёвуз, қабиҳ иш 
лар, ножўя қилиқлардан сақланиш га кўмаклашди, 
и имон ва виждон биносинннг пойдор бул ишини таъмин- 
лади

...Тасаввуф, шундай қилиб, ўзига хос усул билан ин
сонни тарбиялар, уни шак-шубҳа, изланиш-қидиришлар 
йўлидан бошлаб, ўз ҳилқати, ўз моҳияти ҳацида ўйлашга 
ўргатарди, инсонга ўзини таниб, оламни ва Илоҳий се- 
вишни таълим берарди. Д унё ишларига бепарво осойиш- 
та  қалбнинг фазовий мушоҳадалари, таф аккур ва хаёл 
парвози, коинот қатламлари билан яширин суҳбат қу- 
риб, руҳий коинотларнинг ажабтовур муьж изалари , 
ҳикмат ва дониш неъматидан баҳрам анд б ў л и ш — тари- 
қат аҳлининг саодати шу эди.

ТАСАВВУФ ВА БАДИИЙ ИЖОД

Тасаввуфнинг Ш арқда кенг таркалиш ига боис, унинг 
араб, форс ва туркий тилларда буюк бир шеъриятни 
вужудга келтиришидир. V II I—XI асрларда Робиа Ад- 
вия, Мансур Ҳ аллож сингари улуг суфийлар ижоди би
лан  бошланган сўфиёна ашъор X— XII асрларга келиб 
улкан бир адабиётга айланди, ўзига хос образлар, тим
соллар олами, алоҳида рам злар , услуб ва усуллар 
шаклланди. Олимлар тасаввуфнинг адабиёт билан 
яқинлашиш сабабларини кўпроқ сўфийларнинг рақсу  
самоъ мажлислари билан боғлайдилао. Бироқ, айтиш 
керакки сабаб ф ақат  шундан иборат эмас. Тўғри, тасав
вуф шайхлари муридларига таъсир этиш учун рубоий, 
газал  каби кичик шеърий жанрлардан  ф ойдаланганлар. 
Б аъ зан  ўзлари сўфиёна ғояларга мос асарлар и ж о д қи -  
либ, аксар холда эса халқ орасида юрган оғзаки иж од  
намуналари ва машҳур шоирларнинг ш еърларидан фой
даланиб, суҳбатларини қизитганлар, сўзларга янги маъ- 
по бериб, суфпсиа гоялар рухида талкнн ва тафсир 
қилиб, эшитувчиларни ҳаяжонга солганлар. Бу — маса- 
ланинг бир томони, яъни тасаввуфнинг адабиётга инти
лиши. Аммо масаланинг иккинчи томони хам бор. Гап 
шундаки, адабиёт хам тасаввуф томонга қараб  интил- 
ган. Тасаввуф гоялари кенг тарқалгандан кейин у гума
нист шоирларнинг қалбини ром этди. Тасаввуфнинг пок 
илохий ишк ҳақидаги, Ҳақ ва ҳақиқат, нажиб инсоний 
хислатлар, камолот касб этиш ҳакидаги гоялари шсъ- 
рият гояларига айланди — шоирлар қизғин бир руҳ, 
кўнгил амри билан ирфоний гояларни куйладилар, ҳи- 
собсиз лирик шеърлар, жаҳоига машхур достонлар, қис- 
салар  яратилди. Тасаввуфнинг бехудлик ва ишқ кон- 
цепдияси, софлик, адолат ва ҳақиқат тимсоли — М утлак 
илоҳга мухаббат завқи ижод аҳлига қаттиқ таъсир эт
ди, инсоният ғами билан калби дардга тўлган исёнкор 
руҳдаги шоирларни бир оҳанрабодай ўзига тортиб, ўр- 
танишли, ҳис-ҳаяжонга сероб ажойиб шеъриятни ву
жудга келтирди. Бу шеъриятнинг марказий қаҳрамо- 
ни — ринди бебок, Мансур Ҳ аллож эътикодига иймон 
келтирган, ўзини баркамоллик чўққисида кўрган, руҳан 
озод киши эди. Унинг завқи, изтироб-кечинмалари, х аё 
лий романтик оламга интилиши махсус ифодалар ва кўп 
маъноли рамзий иборалар билан тасвирланадиган  
бўлди.

154



Сўфиёна адабиётнинг тасвир мавзуи (объекти) та- 
риқат йўли бнлан покланаётган ва тинмай комиллик 
сари тараққий этаётган Инсон бўлгани учун ана шу со
л и к — йўловчи Инсоннинг дунёқараши, эстетикаси, ке
чинмалар олами муҳим аҳамият касб этиб келган. Т а
саввуфий адабиётнинг барча кўринишлари, ж анрлари- 
д а  ана шу солик Инсоннинг туйгулари, тушунчаси тас- 
вирга олинади, уни тарбиялаш, унга Ҳақни ва ўзлигини 
тушунтириш, турли ривоят ва ҳикоятлар келтириш, 
ўгит-насиҳатлар қилиш билан унинг онги ва қалбига 
йўл топиш бош масала килиб олинади.

Тасаввуф ўзи Буюк бир романтик оламдир. Оламни 
М утлақ парвардигорнинг ижоди деб қараш, дунёни 
Илохнинг кўзгуси деб тушунтириш ва барча гўзаллик- 
лар, қудратни Илоҳдан деб ҳисоблаш, Борлиқни ро
мантик рангларда, шоирона хаёлий сурат — тимсоллар 
тарзида, илохий нурнинг порлашидан доимий ҳаракат- 
д а  ва ижодда деб тасаввур этиш — узи бир Буюк Поэ- 
зиядир. Ж ам и  гўзалликлар, яхшиликлар, эзгуликлар 
манбаи М утлақ илоҳ. Қудрат ва куч, харакат  ва ф ао
лият хам Ундан. Дунёдаги жами ҳусну жамол — Унинг 
жамолининг акси. Инсон гўзаллиги Унинг жамолининг 
жилваси, бу Ж ам ол  оламда қанча кўп жило этган бўл- 
са, у шунча гўзал бўла олади. Инсон руҳининг гўзал- 
ликка, нафосатга ташналиги Илоҳ гўзаллигига таш на- 
лик окибатидир. Ва яна бунинг ичида моддий гўзаллик 
ва маънавий гузаллик, гоя ва фикр гузаллиги ҳам а ж 
ралиб, эътиборга олинади. Хуллас, гўзалликдан мақсад  
тафаккур гўзаллиги, маънавий гўзалликни англамоқ, 
олий ж а в ҳ а р — Руҳий азалига моианд нарсаларнинг гў- 
заллигини қабул қилмоқдир...

Гўзаллик идеали, қудрат идеали, поклик идеали, 
гбадийлик идеали — жами идеаллар идеали Унинг Узи. 
Ҳ айрат ҳам Ушандан, гайрат ва шижоат ҳам, ҳаёт на- 
фосати хам Ундан. Ж онли ва жонсиз ҳар бир нарсада, 
ҳаётнинг ўзида Илоҳ қудратини мушоҳада этиш, Унинг 
гўзаллигидан ҳайратланиб, жўшиб, олам-олам завқ  
олиш, Илоҳни ёри азиз, дўст деб билиб, Унга сигиниш, 
суяниш, Унга рози дил айтиш — мана сўфий шоирнинг 
эстетик дунёси, ҳаёт мазмуни!

Кўринадики, сўфийларда реал моддий дунё гузалли
ги инкор этилмайди, (гарчи дунё ва унинг бойлигига 
бўлган салбий муносабат сезилиб турса-да) балки реал 
моддий дунё ўз-ўзича қимматли эмас деб қаралади .

Қадрият ва арзирли нарса, сўфий назарида, бу — рух би
лан, Ило-х билан боғлиқ нарсадир. Ҳаёт ҳам руҳнинг фа- 
олиятидан иборат. Руҳсизлик — хуиуклик, ўткинчилик, 
фонийлик. Ҳар қандай ўткинчи нарса қимматга молик 
эмас, жум ладан дунё хам. Абадий нарса руҳдир ва шу 
сабаб у қимматлидир, гўзалдир.

Тасаввуф ва бадиий ижод деганда ф ақат  сўз санъ
атини назарда тутмаймиз.Тасаввуф ўз мусиқаси, тас
вирий санъати, рақс санъатини ҳам яратди ва ҳатто 
сўфиёна театрлар пайдо бўлди. Биргина самоънинг Узи
да хам шеърият, ҳам рақс, ҳам кўшиқ, мусиқа ишти
рок этади. Кўпгина самоъ мажлислари театрлашган то- 
ыошага айланар эди, ф ақат  сўфийларнинг ўзи эмас, ат- 
роф-жавоннбдаги кишилар хам бу томошаларнп йи- 
ғилишиб кўрганлар. М асалан, «Нафаҳот ул-унс» асари
да Шайх Абусаид Абулхайр мажлисларига ҳатто хо- 
тинлар келиб, томларга чиқиб томоша қилгани ёзн- 
лади.

Тасаввуф билан бадиий ижод орасидаги яқинликни 
сўфийлар ва ижодкорларнинг руҳан якинлигидан хам 
изласа бўлади. Биз юқорида сўфийлик истеъдоди — 
«ж азба» ҳақнда гапиргаи эдик. «Жазба» бу пшц, пло- 
ҳий жунун. Киши қалбида Илоҳни билиш муҳаббати, 
Унга етишиш завқи шу қадар кучли бўладики, у ўзини 
тўхтатиб туролмайди. Ҳамма нарсани унутиб, М аҳбуба 
жамолига талпинади. Бу — улуг ва мукаррам бир Д ар д  
эканини хам таъкидладик. Ана шу дард  — ж а з б а  ту
шунчаси дарвеш лик билан шоирликни, кенг маънода 
эса, тасаввуф билан иж од хусусиятларини бир-бирига 
яқинлаштиради. Яъниким, дарвешлик истеъдоди, ғайри 
табиий хислатга молик бўлиш шоирларга ҳам хосдир 
демоқчимиз.

Тугма истеъдодли ҳар бир шоир қалбида ориф ин
соннинг эътиқоди, пок ннятининг шамъи ёқиғ ва ҳар 
бир Илоҳсевар, риёсиз ҳақиқий дарвешнинг юраги 
шоирона ҳаяжон, илҳому ваҳийлик эҳтироси билан ҳа- 
ракатда. Ориф дарвеш пайғамбарона руҳи билан Хайр 
ва Эзгуликни элга туҳфа этса, шоир буни тоза туйғулар, 
оташин сўзи кучи билан амалга оширади. «Ҳақиқий 
диндор шоир сўфий бўлиши керак», деб ёзган эди та- 
риқат ахли ҳаётини ўрганган араб олими Ал Ж оҳиз 
(вафоти 869-йил). Бунинг баробарида машҳур ш айх
ларнинг аксари ажойиб рубоий ва газаллар  ёзгани, 
шеърий девонлар мерос қолдиргани ҳам тарихдан бизга

маълум. Алишер Навоийнинг фикрича, шоирда д а р 
вешлик хислати булмаса, унинг истеъдоди улуғ мақ- 
садга  хизмат қилолмайди, шу учундир балки шоирлик 
ва дарвеш лик истеъдодини мужассам этган кишилар- 
нинг кўпини у «Мажолисун иафоис» асарида келтириб, 
махсус таъкидлаб  ўтган. Унинг ёзишича, ҳар бир зиёли 
зсхирий илмлар (дунёвий фанлар) билан бирга, боти- 
ний илм (тасаввуф)ни ҳам эгаллаш и лозим, бу унинг 
ф азлу  ка мол ини оширади, хушахлоқ, ҳалим ва одамш а- 
ванда бўлишга кўмаклашади. Буни у П аҳлавон Муҳам- 
мад, Сайид Ҳасан, Мавлоно Мукимий, Мавлоно Буру- 
жнй, Хожа Юсуф Бурхон, Хожа Ҳазар Хизршоҳ ва бош
ка бир қанча дарвешваш фақир одам лар мисолида кўр- 
сатиб ўтган. Бу одамлар сўфийлик билан ном чиқарган 
бўлсалар-да, аммо яхшигина табълари  ҳам бўлган. Ч у 
нончи, Х ожа Юсуф Бурҳон «фақир ва фано тариқида 
сулук қилур эрди... жамики ахли туруқнинг (тариқат- 
нинг— Н. К.) соҳибтариқи эрди ва мусиқий илмни ҳам 
яхши билур эрди, кўпроқ ўз шеърига мусиқий боғлар 
эрди». Амир Косим Анвор бўлса, «рутбаси шоирлик ноя- 
сидан юқорироқ», яъни валилар зумрасига мансуб, аммо 
айни шу хусусият унинг «равишини пок ва ашъорини 
оташпок» этган. «Ер фариштаси» деб эъзозланган Абул- 
ьафо Хоразмий «кибор авлиёдандур», шу билан бирга у 
тасаввуф га оид китоб таълиё этган, ажойиб куйлар 
чалган, рубоийлар ёзган. «Турк ва сорт орасида» ф ак и 
ру фанода тенгсиз Сайид Ҳасан ҳақида: «Тасаввуфда 
табъи хуб эрди», деб ёзади Навоий. У Х ўжа Ҳофиз, 
Ҳусрав Дехлавий, Лутфий ва Навоийнинг ўзининг ашъ- 
оридан юзлаб байтларни ёд билган, нозик ва латиф 
табиатли киши бўлгани кўнгли юмшоқлигидан «дард- 
мандона сўздин ва назмдин ва нағмадан  мутаассир» бў- 
либ, атрофдагиларни ҳаяжонга келтирган. Алишер Н а 
воий сўфий қалби билан шоир қалбининг бир-бирига 
йўлдош ва ҳамроз эканини кўп кузатган, сўфийларнинг 
табиати, ботиний дунёои шеъру нағма, куй-мусиқага 
ташналигини кўрган. «Басо ахлуллоҳким, аргунун уни- 
дин дайрға кирди ва дину ислом нақдин м уғбачаларға  
бой берди», дея хулосалайди у кузатишларини «Маҳ- 
бубул қулуб» асарида. Бунинг аж абланади ган  жойи 
йўқ, шекилли, чунки тариқат  ўз ақидалари  билан руҳ 
илми эканлиги жиҳатидан иж од  психологияоига яқин- 
дир. Сўфийнинг ҳолга кириш лаҳзасини ижодкорлар- 
даги «илхом ташриф буюриши» ҳодисаси билан тенглаш-

тирса бўлади. Сўфиёна завқу  сурур, важду самоъ ижод 
аҳлининг илҳомли дамлари, яратиш завқи қайнаб тош- 
ган даврига ўхшаб кетади. Д арҳақиқат ,  ижод завқи ва 
сўфиёна зав қ  инсон руҳий ҳолати нуқтаи назаридан бир 
хил нарса. Б еж из  эмаски, тариқатда ижодга мойил, 
қалбида илоҳий ишқ ж ўш  урганлар кўпроқ муваффа- 
қият қозонгамлар. Ш оирлик истеъдоди билан солик- 
ларда  бу дард  шеър бўлиб қуйилиб келган — ҳақиқий 
ваҳийлик юз берган. Ж алолиддин Румийнинг ҳаётини 
эсланг: у тариқат  сулукини бекамукўст баж арган  бўл- 
са-да, лекин то Ш амс Табризий билан учрашиб, сухбат 
қурмагунга қадар  шеър ёзмаган, ҳолбуки унинг ёши 
қйрқдан ошган эди. Ш амс Табризий таъсирида унинг 
қалб кўзи очилиб, буюк шоир ва буюк сўфийга айлан
ди. Яссавий, Аттор, М аш раб ҳам аслида ж а зб а  теккан, 
яъни илоҳий «девоналик»дан бонасиб одамлар эдилар. 
Уларнинг ғайриодатий, мажнунона хулқ-атвори атроф- 
дагиларни ҳайратга соларди (Машрабнинг «девона» ла- 
қабини олгани шундан), бунинг устига улар пирга қўл 
бериб, рухий чиникиш азиятларидан хам хабардор эди
лар.

Q u o  ^ T j n  V r »  ТТТТГ* r t  ТТТТ i r o a  ТЛТТ ТТ П П ^  л’т'ГМ 1Л 171Т Ч 1 г т т п  • т л  л п п п к Д «
/ и ш  v x i ^  i  и  и 1^п д«> хи и  jr i  a L C iD D ^ \ ^ ~

к и соф назарнётчи олимдан ва шай.хлардан кура, шо
ирлар чуқурроқ идрок этганлар, улар маъриф ат асрори, 
«илмул ғайб»нинг мушоҳада ва мукошифасида мўъжи- 
залар  кўрсатганлар. Эътибор қилинг, ваҳдатул вужуд 
таълимотининг асосчиси шайх Ибнал Арабий яхши 
шоир хам эли. у «Фусус ул ҳакам» («Ҳикмат гавҳарлл- 
ри») ва «Футуҳотул М аккия» («Макканинг очилиши») 
номли машҳур асарларининг кўп қисмини шеър билан 
битган, яъни ўз назарий фикрларини фалсафий истилоҳ- 
л ар  орқали тушунтиришга қийналиб қолганда асосий 
муддаони шеърий сатрлар ёрдамида изҳор этган. Робиа 
Адвия, Мансур Ҳ аллож, Абдулло Ансорий, Абусаид 
Абулхайр, П аҳлавон М аҳмуд ҳам шу усулдан фойда- 
ланганлар. Ҳайём, Румий, Жомий, Бедил, Иқбол тасав
вуфнинг ж уда  кўп нозик назарий масалаларини  жаҳон- 
шумул шеърий асарлар  воситасида шарҳу баён этгани- 
ни яхши биламиз. Чунки тасаввуф ғояларини аклий- 
назарий мушоҳададан кўра ҳиссий-образли таф аккур  
билан тушунтириш осон. Воқеан, тасаввуф ақл  билан 
дунёни билиш мумкинлиги, мантиқий тафаккурни тан 
олмайди, унинг асосий қуроли — савқи табиий, яъни 
интуиция. М аъриф ат кўнгилга нур бўлиб қуйилади, дей-

ди аҳли дил. Ш унга ўхшаш шоирлик ҳам ғайбдан ке
ладиган  неъмат, покиза қалб ил.ҳомидан туғиладиган 
кўнгил каломи. Токи дил илоҳий д ард дан  ғулғулага кел
маса, ноқисликдан ларзага  тушиб исён қилмаса, илоҳин 
л и с о н — шеър туғилмайди. Х ўжа Ҳофиз бир ғазалида: 
«мен шеър тўқимайман, мен Илоҳнинг тили бўлиб куй- 
лайман» деганда шу ҳолатни кўзда тутмадимикин? Ва 
шунга биноан, тасаввуфдаги «бедорлик», «бехудлик», 
«хилват», «узлат», тушунчалари ҳам барчадан кўра 
ижод аҳлига яқин ва тушунарлидир.

Сўфий дарвеш лар, шу тариқа, иж од  аҳлига яқинла- 
шиб бордилар ва иккинчи тараф дан, ижод аҳли ҳам 
тасаввуф га томон интилдилар. Сўфий ж ам оалари  о р а 
сида «ринд»лар зоҳиран ўзларини бехуд, бепарво қи- 
либ кўрсатувчи, ботинан эса мутаффаккир ва  закий 
бўлган, дунёнинг нобаробарлигидан, адолатсизликлар- 
дан  зада  кишилар алоҳида аж ралиб  турарди, улар бир- 
бирига рози дил айтиш, ҳасратлаш иш  учун йиғинлар 
уюш тирардилар. Бундай йиғинларда илму ад аб  аҳли 
ҳам иштирок этарди, риндлар одатига мувофиқ меъёри- 
д а  шароб ичиб, сархушлик қилиш, эркин-озод ҳолда 
туйғулар тизгинини қўйиб юбориб, куй-қўшиқ, шеър- 
хонлик «базми жамшид»ини тузиш раем бўлган А ли
шер Навоий «Маҳбубул қулуб» асарида «ринди бода- 
параст»ларнинг ахлоқини баён этиб, уларни Худо ошиқ- 
лари, Ҳақнинг севган бандалари деб  таьриф лайди . 
Риндлар даврасининг ўз шоирлари, ҳикоячи латифагўй- 
лари, созандаю мутриблари бўлган. Ш еър ва мусиқий- 
нинг инсон руҳига таъсир этиш кучини сезган тасаввуф  
шайхлари хонақолардаги йиғинларда бундан фойдала- 
нишга интилганлар. Айниқса, самоъ йиғинларини қизи- 
тиш да шеър ва мусиқа ж у д а  қўл келарди. М аълум ки , 
ж ам оа-тоиф а бўлиб яшаш, пир-муридлик одобини сақ- 
лаб, тонготар суҳбатлар қуриш, илоҳиёт асрори ҳақи- 
даги  баҳсу мунозара мусулмон Ш арқининг бутун қади- 
мий маданий м арказларида қурилган кўп сонли хонақо 
ва зовияларда тўпланган фацру фано аҳли ҳаётининг 
мазмунини белгиларди. Х онақоларда «самоъ» (арабча: 
эшитиш) мажлислари уюштириш, шеър ва рақс баз- 
мини таш кил этиш одат тусига киради. Хусусан, сукра— 
беҳудлик концепциясини ёқлаган сўфийлар бунга ўч 
эдилар. Улар: сўфий учун асосий нарса вужуднинг бор
лигини унутиш, ҳол мақомини эгаллаш дир, самоъ шу 
руҳий ижтиҳод қиёмини кучайтиради, деб ҳисобларди-

лар . Суса шаҳри сўфийлари мажлисида иштирок этган 
тарихчи Ал М уқаддасий ёзади: «Баъзан  сўфийларга 
қўшилиб қичқирардим, баъзан  уларга касидалар ўқиб 
берардим» (Адам Мецнинг «Ислом уйгониши» китобн- 
дан, 234-бет). Хонақолардаги куй-қўшиқ садолари ат- 
рофга таралиб, одамларни ўзига ж алб  этган. М уқадда- 
сийнинг айтишича, хотин-халаж уйларнинг томига чиқиб, 
сўфийлар базмини томоша этганлар.

Тасаввуфнинг бу ружуи шубҳасиз ижобий ҳодиса 
эди, унинг таъсирида ислом дини хуш кўрмаган санъат 
ривожланди. Сўфиёна базмлар бағрида кўп миқдорда 
истеъдодли мутриб ва муганнийлар тарбияланди, янги- 
янги куй-оҳанглар яратилиб, эл орасига ёйилди. Ж у м 
ладан , тожик ва ўзбек халқларининг классик шашма- 
қоми ҳам шу заминда шаклланиб, тасаввуф мақомоти- 
нинг ҳолатларини ифодалайди.

Аммо шеърхонлик ф ақат самоъ маж лисларига хос 
эмас эди; оят, ҳадис ва шеърий ҳикматлар билан нутр
ии безаб, мазмунли ва таъсирчан килиш самоъни ёқ- 
тирмайдпган ёки унга бепарво қарайдиган хилватнгппич 
шайхлар суҳбатида ҳам раем бўлган. Ш айхлар ўз ат- 
рофларида тўттлянгян муридларига таряқат  мақоми ва 
хол манзиллари, нузулият сиру асрорини каш ф этиш- 
нинг фазилати ва мушкулоти хусусида ваъз-насиҳатлар 
килаётиб, маърифатни тушунтирар экан, ора-орада 
шеърий парчалар  ўқиб ёки ихчам хикоятларни мисолга 
келтириб ўтар, тингловчилар эса бундан руҳланиб, ш айх
нинг фикрини чуқурроқ англар эдилар. Тазкира ва 
маноқибларда хикоя килинишича, Робия Адвия 713— 
801), Мансур Ҳ аллож (857— 922), Боязид Бистомий 
(ваф. 874), Абусаид Абулхайр (957— 1049), Абдуллоҳ 
Ансорий (1006— 1088), Абулҳасан Харақоний (ваф. 
1034), Нажмиддин Кубро (1145— 1226), Баҳоуддин 
Н акш банд (1327— 1389) ва бошқа бир қанча атокли 
шайхлар ўз суҳбатларида кўплаб шеърий парчаларни 
истифода этганлар. Баҳоуддин Нақш банддан сизнинг 
самоъга муносабатингиз ^андай деб сўрашганда, улар: 
«Мо ин кор накунем, вале инкор накунем» (Биз шу иш 
ни қилмаймиз, аммо инкор хам этмаймиз) деб жавоб 
қайтарган эканлар. Шуни ҳам айтиш керакки, тариқат  
шайхлари дастлабки д аврларда  дунёвий мазмундаги 
ш еърларга сўфиёна маъно бериб, ўз гояларига хизмат 
қилдирган бўлсалар, бора-бора улар учун тасаввуфнинг 
махсус истилоҳ-тушунчалари, рамз-тамсилларини ифо-

дглайдиган  асарлар ёзила бошланди. Н атиж ада шеъ- 
риятда яширин маънолар, тасаввуф тушунчаларига мўл- 
ж алланган  махсус тил пайдо бўлди, «лисонул ғайб» усу
лида  ёзилган газал ва рубоийлар кўнайди. Энди адаби 
ёт тасаввуфга хизмат қиладиган иллюстратив материал 
бўлиб қолмай, балки ўзи тасаввуф гояларини б ар ал л а  
тарғиб қила бошлади, аниқроғи, тасаввуф ғоялари ш еъ
рият ғояларига айланди. Рамзийлик, сўфиёна тил би
лан  ёзиш адабиётни бир қадар мураккаблаш тирди иа- 
ти ж ада  «хос кишилар» англайдиган шеъру газалл ар  
яратилди. Аммо, қизиғи шундаки, иккинчи томондан, 
тасаввуфий шеърият орасида бағоят содда тилда ёзнл- 
ганлари ҳам кўп. Б у  жиҳатдан, масалан, Аҳмад Яссавий 
ижоди, Сўфий Оллоёр асарлари яхши мисол бўла о л а 
ди. Бу шоирлар диний-сўфиёна ғояларни халқчнл бир 
усулда баён этадилар, уларнинг ўгит-насиҳатлари, таш- 
беҳ-истиоралари ҳам содда ва тушунарлидир. Чунки 
мақсад тасаввуфни ва ислом ҳақиқатларини кенг савод- 
сиз омма қалбига етказиш эди. Д арвеш лик сулукини эл 
орасига ёйиш, дарвешларни мукаррам ва маҳбуб қилиб 
кўрсатиш эди. Айниқса, туркий тилдаги сўфиёна а д а 
биёт ўзининг оғзаки ижодга яқинлиги, бевоситалиги би
лан  аж ралиб туради. Беж из эмаски, М овароуннаҳрнинг 
ўзбеклар билан бирга яшайдиган тожиклари ҳам «Қис- 
саи Машраб», «Бобо Равшан», «Қиссаи Ҳасан-Ҳусан> 
сингари ўзбекча асарларни кўпроқ мутолаа қилган- 
лар.

Энди сўфиёна адабиётнинг мураккаблиги ҳақида ran  
кетганда, шуни айтиш керакки, шоирлар бунга мажбур 
эдилар. Зеро тасаввуфни шеър билан баён этиш — ф а л 
сафани, илоҳшуносликни шеърга солиб чиқиш демак. 
Ш у боис биз тасаввуфий адабиётни том маънодаги ф а л 
сафий адабиёт деймиз. Фаридиддин Аттор, Ж а л о л и д 
дин Румий, Ибнал Арабий, Жомий, Б едиллар  Ш арқ- 
нинг буюк файласуфлари, лекин уларнинг барча ирфо
ний асарлари шеър билан ёзилган. Ирфоний асарларни 
ҳам икки қисмга аж ратиш  мумкин: бир қисми тасав 
вуф таълимотини баён этган, сўфиёна истилоҳлар би
лан  фикр юритадиган асарлар. Чунончи, А булмаж ид 
Саноийнинг «Ҳақиқатул ҳақойиқ», М ахмуд Ш абиста- 
рийнинг «Гулшани роз», Жомийнинг «Ш арҳу рубоиёт», 
Бедилнинг «Муҳити аъзам», Сайид Қосимийнинг «Ҳақи- 
қатнома», Сўфий Оллоёрнинг «Саботул ожизин», Бобо- 
жон Саноийнинг «Канзул маориф» асарлари  бунга ми-

солдир. Бу асарларни тасаввуф дарсликлари сифатида 
қабул қилса бўлади. Чунки муаллифлар ушбу таъ ли 
мотни назм орқали тушунтиришни мақсад қилиб олган- 
лар.

Иккинчи қисм адабиётда тасаввуф ғоялари кечинма 
ва ҳаяжонлар, тимсол ва тамсиллар оркали тасвирла- 
ниб, талқин қилинади. Б у  асарларни тасвирий талқин 
ёки бадиий тафсир (интерпретация) дейиш мумкин. 
А булмаж ид Саноийнинг «Сайрул ибод», Фаридиддин 
Атторнинг «Илоҳийнома», «Булбулнома», «Уштурнома», 
Ж алолиддин Румийнинг «Маснавий маънавий», Хус
рав  Дехлавийнинг «М атлаъул анвор», Навоийнинг «Ҳай- 
ратул аброр» ва «Лисонут тайр» асарлари шу хилдаги 
асарлардир. Бу асарларда  сўфиёна-фалсафий маънолар 
шеърий сатрлар, бадиий-ифодали тил билан талкин 
этилишдан таш қари яна ж уда куп масал ва ҳикоятлар, 
рамзий ташбеҳлар келтирилиб, китобхонга ш арҳлаб бе- 
рилган. «Мантикут тайр» ва «Лисонут тайр» каби дос- 
тонларда иштирок этувчи персонажлар хам рамзий: 
Ҳ у д у д — пир тимсоли бўлса, ўттиз куш солик мурндлар 
*1имсилидир. Аттор ва Навонй тасвирлагап етти водий 
эса солик руҳининг етти хил товланувчи манзараси— 
Илоҳга восил бўлиш босқичлари, маърифат зиналарини 
билдириб келади.

«Лисонут тайр»да олтмишдан ортиқ ҳар хил ҳикоят- 
л ар  бор. Уларда тариқат ва шариат, ирфоний билиш 
масалалари  билан боглиқ булган, шунингдек инсон ах- 
локпга оид масалалар  устида фикр юритилади. Ҳикоят- 
л ар  халқ ижодиёти хазинасидан олинган. Аммо улардан  
келиб чиқадиган ибратли хулосалар («қиссадан ҳисса») 
сўфиёна маънолар талқинига мослаштирилади. М асал  
ва ҳикоятлар ахлоқий мавзулар, чунончи нафснинг ёмон
лиги, дунёга меҳр қўйишнинг арзимаслиги, хасислик 
фалокати, сахийлик шарофати, садоқат, вафо ва хока- 
золар ҳақида баҳс этади. Ухмуман, сўфиёна адабиётда 
ўгит оҳанги, панду насиҳат етакчилик қилади. Бу т а 
биий. Чунки шайхлар ўз муридларини суҳбат орқали, 
насиҳат қилиш билан тарбиялаганлар . Айнан ана шу 
суҳбатларда ҳикоятлар, шеърий парчалардан фойдала- 
нилган. Насиҳат адабиётининг ўзига хос жозибаси т а ъ 
сир кучи ва услуби бор.

Тасаввуф адабиёти ўзигача бўлган ш акл ва ж ан р -  
лардан  фойдаланди, чунончи, лирик ж анрлард ан  рубо- 
ий, ғазал, қитъа, қасида; эпик ж анрлардан  маснавий



тасаввуф адабиётининг ҳам асосий жанрларига айлан
ди. Сўфий шоирлар бу жанрларни ривожлантириб, 
уларга  янги руҳ бағишладилар. Кўп шоирларда дунё
вийлик билан илоҳий, яъни ирфон қўшилиб зуҳур э т а 
ди. Ҳофиз Шерозий, Саъдий Шерозий, Камол Хўжаидий, 
Жомий ва Навоий ижодида дунё гўзаллиги илоҳий ҳус- 
ну жамолнинг давоми ва моддий ифодаси сифатида 
олиб қаралади. Шунинг учун улардан соф диний гоя
ларни ёхуд соф дунёвий гояларни қидириш, асарларини 
бир-бирига зид қўйиш нотўғри. Бу шоирлар учун олам 
ва одам ягонадир, руҳ ва жисм, вужуд ва маъни бир- 
гадир. Улар куйлаган реаллик илоҳий сифатларнинг 
мазҳари ва жилоси. Илоҳий мазҳардан илоҳнй мапбаъ- 
га қараб борадиган руҳ улар учун энг гўзал руҳдир. Шу 
боис хам мазкур шоирларнинг асарларини сўфиплар ўз 
мақомида, оддий китобхонлар ўз мақомида англаганлар. 
Шунинг учун ҳам уларнинг асарлари кўп маъноли, ҳар 
бир ифода етти қават парда ичига яширинган. М асалан, 
маҳбуб деганда Худони, Пайғамбарни, Пирни ва севпы  
кишисини англаш, соқий деганда хам айни шу тўрт ту
шунчани эътиборга олиш, лаб деганда пирнинг сўзинп, 
илоҳий файзни, қош деганда илохий олам билан моддий 
олам чегарасини, бел деганда комил инсон хаёлини, ин- 
гичка бел деганда комил инсон хаёлининг нозиклигини, 
кўз деганда комил инсоннинг ўзини назарда тутиш м а в 
жуд. Бу тимсолларни батафеил англамай, сўфиёна шеър
ни англаш мумкин эмас. Ана шу тимсоллар оркали 
Навоий ва М аш раб лирикасида солик образи гавда- 
лантирилади. Тариқат йўлидаги мусофир, яъни солик
нинг кечинма ва ҳаяжонлари, Маҳбуб ёдидаги талпи- 
ниш, сархушлиги ва хумори, васл дамларидаги  шодлиги 
тасвирланади. Умуман Навоийда инсоннинг И лоҳ томон 
кўтарилиши (уруж) асосий гоядир. Шоир шу йўл из- 
тироби ва мартабаларини турли воситалар билан тас- 
вирлайди. «Хамса» достонлари, «Лисонут тайр» ҳам 
уруж-меърожни тасвирловчи асарлардир. Оддийликдан 
мураккабликка, дағалликдан  юмшокликка, подоилик- 
дан  доноликка, оддий иймонлиликдан юксак ирфоний 
иймонга ўсиб чиқиш. Бош қача айтганда, камолот касб 
этиш. Навоийнинг ижодида мутлақийлик ҳукмрон: мут- 
л ақ  яхшилик (эзгулик) ва м утлақ ёмонлик (ёвузлик) ни 
куради у. Унинг учун ёмон — бу мутлақ кора рангда кў- 
ринадиган ёмонлик. Яхши— мутлақ яхшилик, у нурли 
ранглар  билан жилоланади. Шоирнинг ҳаётга муносаба-

ти ҳам ана шундай. Унинг учун ёмон шоҳ барча ёмон 
хислатларни ж ам лаган  одам, яхши шох эса барча иж о
бий хислатларни ж ам лаган  шахс. Яхши о д а м — хушах- 
лок, одил ва оқилдир. Яхшиларнинг яхш иси— еру кўк- 
ни бир назар билан қамраб  олган Бахоуддин Н ақш банд  
ёки орифлар орифи Абдураҳмони Жомий. Булар  илоҳий 
уруж дар аж ал ар и дан  илдамлашиб кетган валий инсон
лар. Комиллик тимсоли. Улар Навоий назарида р еал 
лик билан нореаллик ёхуд дунё билан гайб олами о р а
сидаги кишилардир. Икки оламни богловчи комил ин
соннинг бир неча типини Навоий «Хамса» асарида кўр- 
сатиб беради.

Воқеан, адабиётнинг ўзи комиллик белгиси, комил 
сўз, комил маъно ва комил тафаккур ифодаси. Буларни 
эгаллаган инсон комил хилқат бўла олади. Д емак, улуғ 
Алишер Навоийнинг ўзи комил инсоннинг ёрқин тимсо- 
лидир. Комил хилқат бўлган инсон барча нарсада тако- 
милни, етук мунтазамлик ва музайянликни кўрмоқчи 
бўлади. Унинг олий орзуси — оламни ҳам, ўзини ҳам 
нуксонлардан холи холда тасавв \р  ьпиш, инсонни нук
сонлардан халос этиш. Инсон руҳи комилликка таш на 
экан, санъат ва адабиёт эса шу чанқоқни бостириш учун 
хизмат қилиб келган. Инсон руҳининг мўъж иза мавж- 
ларини, фарах ва хуррамлигини нфодалаган. Инсон ру- 
ҲИ санъатдан озшучаннб яйрайдп ва барча кудратш ш 
санъатна кўрсата олади.

Улуг мутаффаккир шоирлар ижоди буни асрлар д а 
вомида исботлаб келмоқда. Дин, мифология, бадиий 
ижод бирга, бақамти ривожланди, бир-бирини тўлди- 
риб, бир-бирига мадад  берди. Барчасининг муддаоси 
Инсон эди, Инсонни ўрганиш ва поклаш эди. Гарчи ило
хий гоялар куйланса ҳам лекин адабиёт инсон қалби- 
нинг ифодаси бўлиб келди. Зеро И лоҳ ҳам Инсон қал- 
бидадир.

Тимсоллар тимсоли

Ш арқ халқлари  тафаккури тарихига чуқур илдиз 
отган тасаввуф таълимотини яхши билмай туриб, Али
шер Навоий дунёкараши ва адабий меросшш барча му- 
раккабликлари, фалсафий теранлиги билан тўлнқ хол
да  тўғри, ҳаққоний ёритиб бериш мушкул. Ўттизинчи 
йиллардаёқ Оюбек бунга эътиборни қаратган  эди. Аммо, 
назаримда, бу м асала ҳамон ҳал бўлмасдан долзарб-

лигини сақлаб  қелмоқда. Чунки ҳозир ҳам улуғ шоир 
асарларини «керакли» ва «кераксиз» қисмларга а ж р а 
тиш, орифона мазмундаги шеърларини нашрлардан со- 
қит қилиб, эл кўзидан яширин, «пайқамасдан» тадқи- 
қотларга киритмаслик касаллиги давом этмоқда. Б а ъ 
зан эса, сўфиёна маъноларни англаб етмаганимиз с а 
бабли, Навоийнинг рамзий ибора-истиораларини ҳам- 
инқадар талқин этиб, ўқувчиларни чалгитиб келмоқда- 
миз. Бу ҳол Навоий даҳосини, оламининг бепоёнлиги ва 
улуғворлигини муаззам салоҳияти ҳам кўркамлиги би
лан идрок этишга ҳалал беради. Ваҳоланки, Навоий ме
роси— яхлит бир адабий воқеълик, бебаҳо маънавий х а 
зина. Ва яна мухими шундаки, шоирнинг ўлмас гум а
низм билан кўкарган ҳаётбахш гоялари «дунёвий» асар 
ларида қандай порлаб турса, биз бир чеккага суриб 
қўймоқчи бўлган «илоҳий» асарларида ҳам шундай куч 
билан нур таратиб туради. Зотан, улар зоҳирий жиҳат- 
дан шундай, аслида эса, ботиний маъноларн мохиятига 
кура бир хил фалсафий-тасаввуфий қараш лар  силсила- 
сига бориб тақаладиган ўзаро узвий алокадор асарлари  
бўлиб, бирини иккинчисисиз тушуниш қийин. Бас, шун
дай экан, шоир асарларида учрайдиган ишқ, май, май- 
хона, харобот, соқий, соғар, қадаҳ, хум, маҳбуб синга
ри кўпдан-кўп киноя-тимсоллар, рамзий маъноли сўзлар 
ва улар ораоида ётган яширин маънолар асрори хам 
унинг ижоди яхлит бир бутунликда олиб текширилиб, 
олам ва одам ҳақидаги муш оҳада-мукошифалари ичида 
шарҳлансргина. мазмуни керакли д ар аж ад а  аниқ ой- 
динлашиши мумкин.

М асалан , қуйидаги газални олайлик:

Г а м а щ  учига еткурмас ғаму андсша айёри,
Бийик чекмиш магар майхона томин сунъ меъмори.
Хуморим заъфида каҳгил иси то етти мает ўлдум, 
Сувалмишдур магар май лойидин майхона дсвори.
Тула куб оғзи май, хуршидедур, гуё тенг очилмиш 
Чокарда бу икн хуршид даврин еунъ паргори.
Май ичмиш хонақоҳ шайхи, харобот аҳли айш айланг,
Ки чикмиш ба.хя урғон хирқасидин маблағи кори.
Куринган мосиво буди эмас, балки намудндур,
Май устида хубобу мавж шаклининг намудори.
Хубобу мавж май таҳрикидин зоҳирдурур, лекин 
Сукун топғон вужуди, майдин узга қайдадур 6opft?
Қуёш аксимудур ҳайвон суйида, ё кўрунмишдур

Равоносо май ичра соқии гулчеҳра рухсори.
Фано дайрин кўнгул истарки, бир-бир пири дайр элга 
Тутарда бода, шояд, журъае сунгай бизнинг сори.
Навосидин фано чун ҳосил ўлди, қилгасин эй ишқ,
Навоий риштаи жонин муғанний удининг тори.

Хўш, бу ғазалда  қандай ғоя ифодаланган? М ай ва 
унинг хосиятларини таъриф лаш дан  мурод нима?

Уз-ўзидан аёнки, Навоий зикр этган май биз тасав 
вур қилган спиртли ичимлик эмас. Шоир сира ҳам буни 
назарда тутмаган. Билъакс, ўта тақводор ва покдомон 
булган Навоий замонасининг ишратпараст, майхўр ки- 
шиларини қаҳру газаб билан танқид остига олиб, ша- 
робни «уммул хабоис», яъни барча ёмонликлар, фало- 
катлар  онаси деб эълон қилган. «Ҳайратул аброр» дос
тонида бўлса, бадмастларнинг масхарали ҳажвий қиё- 
фасини яратиб, уларни элга шарманда этган. Ушбу га- 
зал д а  шоир майни илоҳий и ш қ — маърифат, дониш иш- 
тиёқининг авжи қиёми, Ер жамоли мушоҳадасидан ошиқ 
дилида пайдо бўлган кучли завқ  — илҳомнинг, беҳад 
хурсандлик, сурурнинг рамзий ифодаси сифатида тилга 
олган. Хумор булиш, майпарастлик ҳям бу ерда шунга 
мувофиқ. Буюк нур чашмасидан ҳузурланиш, висол бе- 
худлиги, ҳаёт, табиат зеболиги ҳамда ақл ва тафаккур 
етмайдиган, аммо кўнгил билан ҳис этиладиган М утлақ 
руҳ мўъжизоти жилвасидан баҳрамандлик ва шунга 
талпиниш сархушлигидир.

Чунки Навоий эътиқод қўйган фалсафий таълимотга 
биноан, олам азалий ва абадий ягона руҳнинг ўз-ўзи- 
ни севиб, уз жамолини томоша килиш истагидан пайдо 
бўлган кўзгудир. Бирламчи қудрат порлашидан тарал- 
ган нур бу кўзгуда акс этади, яъни моддий дунёдаги ж а 
мики мавжудот ва махлуқот — заррадан  қуёшгача, еру 
кўк, собиту сайёра шу нур билан ёритилади, шу нур ту 
файли ҳаракатланади, муайян уйгунлик ичра ривожла- 
ниб туради. Б у  илоҳий таж аллини  шоирлар май тимсо- 
лида қабул қилганлар. Моддий дунё эса, шу тасаввур 
бўйпча, жом ёки кадахдпр. Дунёнинг ранго-ранг товла- 
пишлар, хзгариш, янгиланишлар, табиатнинг турфа си
ру асрори, ходиса— ашёлари, баҳорий уйгониш, чунон
чи, дарахтларнинг кўкариб, гуллаб мева боғлаши, даш- 
ту даранинг ўт-ўлан билан қопланиши, қушларнинг 
мает бўл1Гб сайраши, борингки, ҳаётнинг барча нашъу 
намоси, гуркираб кўринган нафосат туфони шу май ум-

монининг мавжланиши, кўпириши деб тушунтирилган. 
Инсон хам мазкур кўзгунинг бир бўлаги, лекин руҳи 
мутлақ энг кўп акс этган хилқат. Чунки у холиқиятнинг 
сарвари ва ганжи гавҳари, яъни «икки олам истеъдоди- 
нинг ж ам улж ам и» (Бедил). Инсон руҳи шу боис ти- 
нимсиз равишда ўз -манбаига қараб  интилади. Бу ин
тилиш дунёнинг ўзини идрок этиш ва ўз-ўзини англаб  
етиш орқали содир бўлгани сабабли инсон олам ходи- 
салари гўзаллигини мушоҳада этиб, чексиз ҳайратла- 
нади. Ҳ айрат эса ашё-ҳодисаларни билиб олиш кизики
ши ни кучайтиради. Шу тариқа, киши моҳият-ҳақиқатни 
билиш иштиёқи билан ёниб, борган сари кўпроқ таш- 
виш-тараддудда бўлади. Инсоннинг бутун ҳаётий ф ао — 
лияти, ижод ва яратувчилик кобилияти, кашфу каро- 
мати ва файзу фазилатлари шу ишқнинг қудрати деб 
талқин этилган.

Аммо инсон табиати икки асос — руҳий ва моддий 
олам унсурларидан таркиб топгани учун бу унсурлар 
орасида кураш боради. Агар моддий асос бўлмиш жисм 
талаблари  кучайса, у ҳирс ва шаҳват, ҳайвоний нафс 
домига гирифтор бўлиб, борган сари тубанлашади. Б у  
хавфнинг олдини олиш учун ки-ши доимий равишда 
руҳий-маънавий эҳтиёжларини кондириб бориши, шу 
жиҳатни тарбиялаш га бел богламоги даркор. Бу ишда 
унга ўзидан кўра комилроқ инсон — пир раҳнамолик 
қилади. Пир ёки ориф деб тасаввуф ахли ақлу  донишда 
етук, маъриф ат нури билан қалби лиммо-лим, пок ният, 
покиза ахлокли закий одамни назарда тутганлар. Пир— 
кўнгил махрами, ҳамдард, ҳам м аслак киши. Навоий 
назарида Ж омий ана шундай шахс бўлган. Бундай 
шахслар ҳамма вақт эзгуликни ўйлаб, ўзига эргашган 
одамларни қалб саховати билан тарбиялаганлар , улар
нинг иродасини чиниқтириб, кўнгил чашмасининг кўзи- 
ни очиб, оламни янгича тушунишга, Ҳақ йўлни ҳимоя 
қилишга ўргатганлар. Юқорида келтирганимиз газалда  
шу маънолар ифодаланган. Буни конкрет изохлар билан 
шарҳлаб, тушунтиришга ҳаракат  қиламиз.

Ғазалнинг биринчи байтида гаму андеша айёри, 
сунъ меъмори, каманд, майхона каби сўз ва бирикма- 
лгр  нзоҳга муҳтож. Каманд шеъриятда аксар ёр сочи 
ўрнида истиора сифатида қўлланилади. Бироқ бу ўрчн- 
да Навоий унинг асл луғавий маъноси — арқонни на
зарда тутган. Ғаму андеша айёри — ақл тадбиркорлиги, 
ақлу ташвиш тадбири деган маънони беради. Майхона

эса «шавқу завқ  ва илоҳий маъриф ат тўлиб-тошган ко
мил инсон — орифнинг ботиний дунёси ва руҳи мутлақ 
манбаидир». (Саййид Ж а ъ ф а р  Сажжодий. «Мустали- 
ҳоти урафо», 392-бет). Сунъ меъмори— Худо. Энди байт- 
нинг мазмунига келсак, Алишер Навоий баланд иморат- 
лар, сарой ва қалъаларнинг кунгурасига арқон ташлаб, 
тармаш иб том устига чиқиш одатига ишора қилиб, 
дейди: «Азал меъмори— Худо майхона томини шунча
лик улуғ ва баланд қилиб қурган эканки, фикру таш- 
виш тадбирининг арқони унинг кунгурасининг учига 
етмайди». Шоирнинг таъкидича, ақл ва тадбир билан 
майхона қалъасини забт этиш мумкин эмас. Нега? Чун
ки ориф қалбининг маърифати ва у орқали илоҳий руҳ 
манбаининг беқиёс гўзаллигини идрок этишга (шуни 
айтиш керакки, Навоий ибора-тимсолларида ҳар доим 
икки маъно— ориф қалби ва руҳи мутлақ биргаликда 
кўзда тутилади, зеро ориф қалби олий зот манбаига 
олиб борадиган бир восита, кўприк деб қаралган) фа- 
қат қалб ва руҳ қодирдир; ақлий мушоҳада, мантиқий- 
тафаккурий билиш усули бунга қобил эмас. М аълум 
б \тла*тики. Алитттеп Наиний ғя^ялнинг мятляъиттянпк тя-

А ' '  V

саввуф тари^атининг асосий талабларидан бирини баён 
этган. Бу талаб  тариқат йўлига қадам қўйган одам 
учун биринчи жиддий мушкулот хам эди, чунки ақлу 
>vui кудрати етмайдиган нарсага кўнгил майли бнлан 
эришиш— руҳий иродани қайтадан  қуриш, ўзини ўз 
виждони, эътиқоди олдида жавобгар ҳисоблаб, қаттиқ 
назорат остига олиш, ж уда  кўп дунёвий ҳавас-хоҳиш- 
лардан  воз кечиш демакдир. Майхона қасрининг буюк- 
лиги олам сиру асрори, ажойиботлари, ходиса-вакеала- 
рининг беҳад кўплиги, уни билиш, моҳиятига етиш қи- 
йинчилигидир, айни вақтда саркаш  нафс қутқуларини 
енгиш, юксак ахлоқий одам бўлиш машаққатларини ҳам 
англатади.

Иккинчи байт биринчи байтдаги фикрни давом эт 
тиради: толиб (ёки ошиқ) ақлу тадбир комил инсон мар- 
табасига кўтарилишга — майхонани забт этишга кўзи 
етмагандан кейин, бу бинонинг деворларини ҳидлаш би
лан қаноатланади. Яъни, пирнинг муҳитига яқинлашиб, 
унга қўл бериб, дастлабки насиҳатларини эшитишдан 
баҳра олади. Майхона девори, шундай қилиб, пири ко
милнинг муҳити, ташқи, зоҳирий дунёсидир. Иккинчя 
тараф дан, б у — бизни ўраб олган моддий дунё ҳам. 
Чунки қалъа  ичидаги руҳ манбаини идрок этиш, аввало

қ алъ а  деворлари — дунё ашёларини ўрганиш, хаёл ва 
сезгилар орқали унинг моҳиятига етиб бориш билан 
ам алга  ошади. Заъф и хумор— кайфнинг тар қ ал а  бош- 
лаши, ишқнинг вақтинча сусайиши, ҳақиқатга  шубҳа би
лан қараш, шубҳаланиш лаҳзасини билдиради. Қаҳгил- 
сомонли лой. М ай лойи — шароб қуйқуми, дунё мулки, 
ҳирсий иштиёқлардан ҳали покланмаган руҳ тимсоли. 
Алҳосил, байтнинг мазмуни қуйидагича: «Майхона де- 
ворини май лойи билан шуваганлар шекилли, хуморим 
тарқалган да  димогимга сомонли лой ҳиди уриб, яна 
маст бўлдим». Ёки: «Муҳаббатим вақтинча сусайганда 
(кўнгилда шубҳа туғилганда), пирга яқинлашганим са 
бабли шубҳаларим тарқалиб, қалбимда ишқ яна аввал- 
гидай алангаланди». Пирнинг ички олами унинг нутқи, 
ҳаракатлари , кароматида зуҳур этганидай руҳи мутлақ 
ҳам дунё гўзаллигида жилваланиб, кишини мафтун э т а 
ди. Орифнинг завқи салиқаси, нозикфаҳм заковати да- 
қиқ маънолар мағзини осон чақиб, мушкул масалаларни 
ички бир фаросат билан ҳал қилиб бера олади. Бу  худ
ди қадаҳдан томган май томчилари каби ошиқ дилига 
ҳикмат нури бўлиб қуйилади. Шу маънода тасаввуф 
ахли хум, хумхона, согар, жом, майкада деганда ҳам 
орифнинг нурфайз жозиб юрагини тушунганлар.

Учинчи байтда биз тушунмайдиган учта сўз бор. 
Булар: куб, хуршид, паргор. Куб— шароб сақланадиган 
хум, мажозий маънода, боя айтганимиздай, орифнинг 
кунгли ва руҳи мутлак. Хуршид— қуёш. П аргор—дой
ра чизадиган асбоб (циркуль); баъзан  йўл-йўриқ, чо- 
ра-тадбир маъносида ҳам қўлланилади. Ш унга кўра 
ғазалнинг учинчи байтини ҳозирги тилимизга бундай 
тарж им а қилса бўлади: «Огзигача май тўлгазилган хум 
худди қуёшга ўхшайди, гўё Аллоҳнинг доира чизгичи бу 
икки қуёшнинг (яъни, ф ал ак  қуёши ва май хумининг) 
гардишини чизганда бир пайтда баравар  очилгандай». 
Ехуд: «Май хуми билан қуёшнинг тарҳи бир хил, улар 
бирга бир вақтда яратилган ўхшаш нарсалардир». Шоир 
айтмоқчики, қуёш ҳам май хуми, яъни, бирламчи ман- 
баъдан нишона. Шу сабабли улар бир-бирининг м авж уд
лигини исботлайдилар — қуёшнинг далили қуёш. М ай 
хумини қуёшга ўхшатиш билан Навоий ориф қалбининг 
саховати, карамининг бепоёнлигини таъкидламоқчи, зе
ро қуёш ўз ҳарорати, знёси билан оламни мунаввар эт- 
гандай, ориф қалби ҳам ошиқларни фаровон баҳравар 
эта олади. Бундан ташқари, бу ерда толибнинг зоҳирий

мушоҳададан (майхона деворини ҳидлаш) аста-секин 
ботиний маъноларни англаш сари бораётгани, бундан 
ҳайратланаётгани ҳам ифодаланган.

Тўртинчи байт шарҳи. Х он ақоҳ— суфийлар йиғилиб, 
важду самоъ билан шуғулланадиган ж ой .Х аробат  сў- 
зининг лугавий маъноси вайрона, шаробхона бўлса-да, 
аммо тасаввуф аҳли истилоҳида инсон жисмининг зароб  
бўлиши — қаноат, фақр йўлига кириб, ҳайвоний нафс- 
лар, кераксиз, ёмон хулқ-одатлардан қутулиб, ўзни хок- 
сорлик, камтаринлик рутбасига солишдир. Хароботий- 
лар, яъни риндлар «майхона тараддудидин бехонумон- 
лиғи ва паймопа тааллукидан бесарусомонлиғи» («Мах- 
бубул қулуб») билан машҳур. Улар учун «тожу тахт 
туфроғ билан тенг», ҳамма нарсадан фориғ, ёлғиз ёр 
ишқида сармаст. Хирқа — сўфийлар киядиган йиртиқ 
жанда кийим Бундан ташқари, инсоннинг бадани, су- 
рати ва ашёлар олами ҳам. Б ахя  — ямоқ, жияк. М абла-  
ьл ксри — : i ! j j 11 н н н г натижаси, аҳволи, бор-буди демак. 
Хуллас, байтнинг мазмуни бундай: «Хонақоҳ шайхи 
май ичибди, яъни унинг кўнглида илоҳий нур порлаб^ 
бу ҳучупдян гярхунт бўлнбли. Эй ошиқ хароботийлар, 
сиз ҳам бу хабардан хурсанд бўлиб, важд-ҳолга ту- 
шинг. Кўрмайсизми, шайхнинг аҳволи унинг ж а н д а  тў- 
нининг йиртиқларидан маълум бўлди, яъни ботиний 
олами юзага чиқди, м аъриф ат нури ш уълаланди». 
Байтнинг иккинчи сатрида сўфийларнинг ўз ж а м о а л а р и  
мажлисида ж а за в а  хуружида рақсу самоъга тушиб, ки* 
йимлари чок-чокидан сўкилиб кетишига ишора бор.

Бешинчи ва олтинчи байтларда шоирона ифода- 
тимсоллар орқали қадимги ва ҳозирги ф алсафанинг уч
та муҳим категорияси тушунтирилган. Б улар  моҳият ва 
ҳодиса, мазмун ва шакл, ж у зъ  ва кулл (яккалик ва 
умумийлик) категорияларидир. Бироқ фалсафий кате
гориялар ҳақида гапиришдан олдин нотаниш сўзларнинг 
маъносини билиб олишимиз керак. Масалан, мосиво — 
ғайр, ўзга, ундан бошқа деган маъноларни и ф о дал аб  
келади. М азкур фалсафий-тасаввуфий истилоҳнинг мо- 
адо деган иккинчи атамаси ҳам бор. Навоий девонининг 
биринчи газалида шу сўз ишлатилган. Ш арҳланаётган  
ғазалимизда эса, шоир мосиво деб моддий борлиқ, 
яъни дунёни назарда тутган. Чунки дунё М утлақ  руҳ 
билан инсон орасида, яъни қалб билан «У» орасида гайр, 
бегона бир тўсиқ, ўзгаликдир. Шу каби ошиқ билан 
маъш уқ орасида парда бўлиб турган жисм, бадан  ва

унинг эҳтиёжлари ҳам ўзгадир. Шарқ шоирлари асар
ларида учрайдиган Рақиб— севишганларни ажратиб 
турувчи шахс шу хусусиятларни жамлаган образ булиб 
гавдаланади. Бешинчи байтдаги буд— асос, ҳақиқий 
мавжудликни, намуд— кзгриниш, шаклий белгиларни 
англатса, хубоб — сув ва бошқа суюқликлар юзасида 
пайдо бўладиган пуфакча. Бу сўз мавж билан бирга
ликда ҳаракат, моҳиятнинг зуҳуротини билдиради. Энди 
бешинчи байт мазмунини қайд этиш мумкин: «Кўзга 
ташланган нарсалар (ўзгаликлар) зоти азалийнинг ҳа- 
қиқий моҳиятини англатмайди, шу сингари пуфакча ва 
тўлқин майнинг ўзи эмас, балки шаклий ифодасидир». 
ё к и  бошқача килиб айтсак: «Май устидаги пуфак ва 
мавж майнинг моҳиятини акс эттирмаганидай, «У» дан 
бошқа кўринган ашёлар «У»нинг борлигини — мавжу- 
диятини белгиламайди, улар ташқи белгилардан хо
лос».

Ш ундай қилиб, ташқи дунё ва ундаги нарсалар мо- 
ҳият эмас, балки ходисадир. Моҳият — руҳи мутлақ ёки 
ориф кўнглидаги маърифат. Айни вақтда, моддий 
дунё — шакл, рух э с а — мазмун. Инсон ходиса ва шакл- 
ларга  маҳлиё бўлмаслиги керак, унинг мақсади ва в а 
зифаси моҳият-мазмунни билиб олиш. Тўғрироғи, ҳоди- 
са-шаклни билишдан моҳият мазмунни билишга қараб 
бориш. Демак, тасаввуфда дунё М утлақ руҳ билан 
инсон орасидаги тўснқ деб ҳисобланса-да, бироқ, бари- 
бир, дунёни билиш шарт қилиб куйилган, дунёни бил- 
масдан туриб, моҳиятни (Ҳақни) идрок этиш мумкин 
эмаслиги тан олинган. Шу тарпка, ходиса моҳиятни би- 
лнш йўлида имтихон, чунки у ранг-баранг ва хилма- 
х!!л. Ш арқ файласуфлари бу миқдорий кўпликни асмо 
(исмлар), ашё (нарсалар),  сифот (сиф атлар), имтиёз 
(ф арқлар),  афъол (ҳаракат-ф аоли ят) , важ х (юз, жи- 
ҳат) ва бошқа истилохлар воситасида тавсиф этиб кел- 
ганлар. Микдорий хплма-хиллик мантиқий равишда, 
жузъият ва куллият, яъни тур ва жинс туш унчалари
ни келтириб чикарали. Ж узъият (тасаввуфчилар буни 
касрат хам деганлар) куллиятга, яъни ваҳдатга зид- 
дир. Шундай бўлгач, уларнинг хусусиятида ҳам қара- 
ма-каршилик мавжуд: ваҳдат — Бирламчи қудрат тур- 
гун, харакатсиз жавҳар (субстанция) бўлса, к а с р а т — 
тафсилийлик, доимий харакат, ривожланиш конуния- 
тига тобеъ. Демак, майнинг мавж ва пуфакчаларини 
гомоша қилиш, мушоҳада этиш билан чегараланмас-

дан, худди ҳоднсадаи моҳиятга қараб борилгандай, 
касратдан ваҳдатга қараб  бориш ва шу асосда бир
ламчи қудрат нафосатини идрок этио, ҳузурланиш 
мумкин. Ғазалнинг олтинчи байтида бу фикр очиқроқ 
ифодаланган (бунда таҳрик — харакат, сукун — тур- 
гунлик, тинпш ): «Пуфак билан тўлқин майнинг ҳара- 
кати, тажаллисидир. Бу ҳаракат  тингач, тиниқ май- 
нинг тоза вужудпдан бошқа нима қолади?».

Бу вужуднн идрок этган киши Ёр ҳузурига мушар- 
раф бўлиб, фано мартабасига якинлашадиким, газал- 
нинг еттинчп байти шу хусусдадир. Ҳайвон суйи деб 
гўё оламзод ичганда абадий умр гопадиган афсонавнй 
ер ости мамлакатининг чашмасини атаганлар. Тасав
вуфда у кшқ-муҳаббат булоғи, ҳақиқат нурининг ман- 
баини англатади. Байтнинг мазмуни эса бундай: «И ш қ 
чашмасида ёки ҳақиций нур манбаида кўрилган қуёш 
акснми ё жонга ўхшаш май ичида азал соқийсинпнг 
гулдай зебо юзи намоён бўлганми? Соций сўзи ҳам бу 
ерда рамзий маънога эга, яъни мутлак; файзиёт, маъ- 
рпфат булош  демак. Майда ср жамол ини кўпиш. май 
идишини куёшга ўхшатиш Навоийнинг севган 
образларидан. «Ашриқат мин акси шамсул каъстг 
гнсорул хило, ёр акспн майда кўр деб жомдин чнқ- 
дч садс;>— чнкасггап қуёш косасининг аксидан 
ҳпдоят нурлари порлаб куриндн, жомдан ёр жамолини 
майда кўр, деган садо чиқди. «Хазоинул маоний» де- 
вонн мана шу байт билан бошланади. Шоир назарида 
ловуллаган олов қўрасн муаззам офтоб ҳам ўша 
буюк илохий кудратнинг пнъикоси, мавжудотни х ар а 
катга келтирувчи май тўлғазилган жом, унинг порла- 
ши эса — ёр жамоли.

Ер жамолини кўрган ошиқ мақсадга эришиб, ф ано 
водийсига кириб боради. Ғазалнинг охирги икки байти 
шу маънони ифодалашга хизмат килади. Саккизинчи 
байтдаги дайр аслида насронийлар ва оташ парастлар  
ибодатхонасининг номи, мажозан эса майхона, дунё- 
дир. Дайри фано — ҳайвоний нафедан қутулган, руҳав  
тирик, маънавий жиҳатдан етук кишилар мажлиси» 
уларнинг ботиний олами. Навоий бу байтда маънавий 
ҳақиқатларни кашф этган одамлар ҳузурини қўмсаш„ 
улар ҳикматидан баҳра олиш туйғусини иф одалаган . 
Шунинг учун у пири дайр деганда хам эзгулик ва к а 
рам дарёсининг тимсоли комил инсонни кўзда тутган. 
Алҳосил, байтнинг мазмуни: «Ю рак майхона истайди>

чунки унда пири комил кишиларга сабоқ бермоқда, 
шояд менга ҳам шу май шуъласидан бир етса». ёки: 
«Кўнгил жисм, вужуд йўқоладиган, фано бўладиган 
макон истайди. Чунки унда камолот ва етуклик тимсо
ли маънавий шайх ҳақнқат файзидан элга бир-бир 
бода тутмоқда. Зора, у бу ҳикмат ва дониш шароби- 
дан менга хам бир қултум узатса».

Тўққизинчи байтга келсак, бунда иккита сўз ўзак  
маъно ташийди. Биринчиси — наво. Навонинг маъно- 
лари кўи. У мусиқа, куй, оҳанг, шу билан бирга мун- 
тазамлик, тартиб-интизом, симметрия, низомия, нафо
сат тушунчаларини қам раб  олади. Агар бу маънолар- 
нинг ҳаммасини бир жойга йигсак, наво умумбашарий, 
умумжахоний оламнинг яхлит уйгунлигидан иборат 
олий гўзалликни ифодалаган бўлади. Модомики шун
дай экан, ягона руҳий қудратнинг мунтазам ҳаракати, 
созкорлиги қайдида қалбнинг шукру шукуҳи, ором ва 
осойнпггалиги хам наводир. Алишер Навоий шубҳаспз, 
охирги байтда калбороми, ички рухий коникиш нашида- 
сини тасвирлаган. Бу нашида шоир юрагида бир муаззам 
кун булиб янграган за  муганпий (иккинчи ўзак сўз) ту- 
шунчасп билан боғланнб кстгап. Муганний— чолғувчи де- 
"ани. Бу уринда эса у узлуксиз ёгиб турувчи нур — файз- 
нинг навосинн етказувчи, шу неъматдан огоҳ этувчининг 
тимсолидир. Куй каби оқиб келадиган ушбу нур қалб- 
ни роҳат-фарогатга ғарқ этади. Байтнннг насрий тар- 
жимаснни келтирсак, фикримиз янада ойдинлашиши 
мумкин: «Эй ишқ, буюк жаҳоннй уйғунлик нури наво- 
сидап, сафо нашидасидан қониқиш муяссар булди, 
энди Навоий жонининг ииини шу нурни ёгдирувчи чол- 
ғувчи асбобига тор кнлгин, яъни уша буюк нур риш- 
тасига улаб юборгин». ёки  «Эй ишқ, маҳбуб ж ам оли
ни кўриб, ўзликдан батамом хориж булдим — мақсад- 
га стдим, висол куйи вужудимни оғушига олди. Энди 
Навоийнинг жонини нурииинг тарамларига богла». Бу 
ерда шоир тахаллуси билан байт мазмуни ўзаро топи- 
шиб, ажойиб сўз ўйини ҳосил бўлгапини кўрамиз. Шу 
нуқтада шоирнинг ҳар икки тахаллуси (Навоий ва Ф о
ний) маъно жиҳатидан бир-бирига яқин эканлиги ҳам 
маълум бўлади.

Улуг шоирнинг фалсафий мушоҳадаси мана шун
дай чуқур ва цамровли. Коинот ва инсон унинг наза
рида яхлит бир бутунликни ташкил этади, бир цону- 
ннят билан бошқарилади. Инсон бу қонуният сирлари-

ни pyx кучи, алоҳида ҳиссий тасаввурлар теранлиги би
лан билиб олиши даркор.

Хуллас, мазкур ғазалда  мажозий тимсоллар ёрда
мида тасаввуф фалсафасининг билиш назарияси таъ- 
рифлаб берилган: аввал оламни билиш мушкуллигидан 
қўрқиб саросимага тушиш, ҳайратланиш, кейин таш қи 
дунё нарса-хрдисаларини мушоҳада эта бошлаш, зоҳи- 
рий мушоҳададан аста-секин моҳиятни идрок қилиш- 
га ўтиш. Моҳиятнинг улугворлигини ҳис этиб, руҳий- 
тафаккурий қониқиш туйиш. Бу ж араён  уч босқичга 
ажратилиб, илмул яқин, айнул яқин, ҳаққул яқин д е 
ган махсус терминлар билан белгиланган эди. Яқин — 
исбот талаб  қилинмайдиган шак-шубҳасиз ҳақиқат. 
А й н — чашма, кўз, ҳар нарсанинг асли, зот. Тасаввуф 
назариётчиларидан Абдураззоқ Кошоний бундай дей
ди: «Филжумла, сўфийлар ақидасига мувофиқ м аъ н а
виятни билиш уч хилдир: илмул яқин, айнул яқин ва 
ҳаққул яқин. Аввалги ҳолатда одам маълумни ақлий 
далил, ҳуж ж ат келтириш билан дарк этади ва иккин
чи ҳолатда билиб олинган, исботланган маълумни му- 
шохада этади ва учинчи ҳолатда хақиқатни дяпк этиттт- 
га етади». (Абдураззоқ Кошоний. «Масобиҳул ҳидоя», 
5 2 - бет). Бу бамисоли қуёш шуъласи ва ҳароратини 
далил келтириш билан исботлаш (илмул яқин), куёш 
жисмини кузатиш билан аниклаш (айнул яқин) ва 
қуёш вужудинннг мусаффо нурдан иборат эканини 
қалбан  идрок этишдай (ҳаққул яқин) гап. Қаширий 
деган олим назарида эса «илмул яқин — ақл аҳли 
учун, айнул якин илм арбоблари учун, ҳаққул яқин 
орифлар учундир». (Қаширий. «Кашфуд маҳжуб», 
4 9 7 -бет). Демак, бу фалсафий силсилага мувофиқ, ҳа- 
қикат таж рибадан  олдин мавжуддур, у мантиқ кучи 
билан эмас, балки ҳис — руҳ воситаси билан, яъни ин
туиция ёрдамида билиб олинади. Чунки ҳақиқат ин
соннинг ўз қалбида, кўнгил кўзгусида. Ф аҳмлаган  
бўлсангиз, дунёни билишнинг бу усули немис олими 
И. Кант (XVIII аср) «нарса ўзида» ва «аирнор» (т а ж 
рибадан аввал мавж удлик) тушунчалари остида ри- 
вожлантирган фалсафий таълимотга ўхшаб кетади. 
Биз хам худди шуни таъкидламоқчи эдик, яъни тасав 
вуф баъзи тадқиқотчилар айтмоқчи бир дин ўрнига 
келган янги, мураккаблаш тирилган ва мистик туйгу- 
ларни кондиришга хизмат килувчи иккинчи дин эмас, 
балки оламни билишга йўл очган, шу сабабли ҳам

фикрий-ҳиссий мушоҳадакорлик, ҳурфикрлиликни ёқ- 
лаб, инсонни тадқиқ этишга диққат қилган катта ф а л 
сафий оқимдир. Ана шу жиҳати билан у динга нисба
тан олға таш ланган муҳим цадам бўлди ва башарий 
таф аккур  тараққиётига шубҳасиз ижобий таъсир кўр- 
сатди. Алишер Навоийга ўхшаш гуманист мутаффак- 
кирлар  учун эса у инсон табиати ва тийнати ҳақида, 
ж амият, ҳаёт воқеа-ҳодисалари, моҳияти тўгрисида ўй- 
л аш га  имкон берадиган қидириш-изланиш майдони, 
таянч нуқтаси бўлиб хизмат қилган. Улуг шоир буни 
сиринчи девонига киритган, ҳар банди

«Харобот аро кпрлим ошуфта ҳол,
Май истарга нлгимда снпгон сафол».

д еб  якунловчи таржеъбандида равшан баён этган. Тар- 
жеъбандни  ўқир эканмиз, муаллифнинг рози дилидан 
огоҳ бўламиз, чунки у ёшлигидан бошлаб ҳар хил илм
ларни ўргангани, ҳар хил «саргузашт»ни бошидан ке- 
чириб, дунё ва унинг одамларн ҳақида кўп мулоҳаза 
юрптганини ёзади. Шоҳу султонлар дабдабаси, шай- 
хул ислому уламо-умаролар, ман-ман деган дониш- 
мандлар суҳбати уни қониқтнрмаган, уларнинг бирор- 
таси ҳам инсон қаршисида пайдо бўладпган минглаб 
саволларга  жавоб беришга қодир эмас эди. «Н азар  
айла бу коргоҳ вазъига, ки ортар тамошосида ҳайра- 
тим», дейди шоир. Олам мохиятп нимадан иборат, ин
сон нега дунёга келади ва яна нега кетади? Нега қуёш 
ҳар тонг нур сочиб чикади, ф алак  доим гардишда? 
Нега инсон зоти бир хил эмас? Фирибгарлик, қонхўр- 
лик, риё, ёлгон қаердан келиб чиққан? Бу ва бунга 
ўхшаган саволлар Навоийни ҳамнша қийнаб келган. 
На ўзнмнинг «саъи ила фикратим», «на касби улум 
этти хал мушкулим», деб сзади у. Ю рагида ҳар х.ил 
андеш алар, шубҳалар кезгани, лекин замона тафак- 
курп доирасидан батамом чиқиб кетпшга ж уръ ат  қи-



тулнш, дунёни билишга, чанқоқ юракни маълум д а р а 
ж ада  тинчитишга кўмак берган. Бунинг икки сабаби  
бор: биринчиси шуки, Навоий яшаган замоннинг ақлий 
тараққиёт дараж аси, фан ривожи реал дунё воқеала- 
рини илмий асосда тушунтиришга ожизлик қиларди. 
Иккинчиси эса, бу яна муҳимроқ: инсоннинг акли й  
имкониятлари, донолиги билан ахлоқи, аъмол-нияти 
ооасида мавжуд булиб келаётган номувофикликдир. 
Навоий ақлу заковати ҳайратланарли, қилни қирқ 
ёрувчи кишилар ичида нафс домига тушган, зулм ва  
бадкирдорлиги билан машҳур бўлганларини кўп кўрган 
эди. Шунинг учун улуғ гуманист шоир ахлоқий ф а 
зилатлар  тарбиясини биринчи ўринга қўядиким, бу хам  
тасаввуфона мурож аат этишга олиб келарди. Зеро, 
тасаввуф бутун эътиборни айнан инсон ахлоқини пок- 
лашга қаратиб, шу мақсадда турли йўл-йўриқлар, а м а 
лий тадбирлар ишлаб чиққан эди. Тасаввуф одамни 
виждони билап юзма-юз қўйиб, ўзи ҳақида ўйлаш га 
мажбур этар, ҳақиқат ва эътиқод поклиги руҳида тар- 
бияларди.

ф ялгяф ий таълимот сифатида оламни ягона д еб  
эътироф этиш билам тасаввуф жаннат-дўзах тўғриси- 
даги диний афсоналарни мантиқан инкор қилар, нати
ж ада  зохид, мухтассиб, аълам  каби шариат намоян
далари ҳақиқатпи билмайдиган нодон кишилар бўлиб 
чиқарди. Навоий уларни муқаллидлар, яъни юзаки 
нарсалар, қуруқ ақидаларга кўр-кўрона такдид қилув- 
чи, мустакил фикрдан махрум одамлар деб атайди. 
Тасаввуф, шу тариқа, фалсафий дунёқараш сифатида 
диний догматизм, мутаассибликка зид эди ва Алишер 
Навоий ундан куч-қувват олиб, комил ж уръат  билан:

Зоҳид, семга ҳуру менга жонона керак.
Жаннат сенга булсин, менга майхона керак,
Майхона аро соқию паймона керак,
Паймона неча булса туло, ёна керак.

дея олар, жоҳил диндорлар устидан кулиб, ўзининг 
ҳикмат ва дониш шарбатига толиб, муҳаббатнинг завқ- 
сурури тимсоли бўлмиш кўнгилни ёритувчи ҳақ  ва 
ҳақиқат излаётганидан воз кечган зоҳидлар оламдаги  
барча нарсаларни арзимас деб ҳисоблардилар, тасав 
вуф эса, айникса Ж омий ва Навоий мансуб бўлган 
нақшбандия таълимоти қаноат ва тийинишни тал а б

этса-да, бироқ дунё гўзаллигидан ҳузурланишни ин
кор этмаган. Негаки, модомики реал дунё М утлақ р у к  
инъикоси экан, демак уни севиш ва ундан баҳра олиш: 
мумкин. Ш у асосда инсоннинг инсонга муҳаббати ҳ а ж  
табиий ва зарурий деб топилган, яъни мажозий ишқ 
орқали илохий ишққа қараб бориш. Навоий ўзини а н а  
шу «ишқи мажозий» куйчилари сирасига киритади.. 
Д арҳақиқат ,  биз таҳлил этган газалга  ўхшаган соф* 
тасаввуфий маънода ва «ишқи ҳақиқий»ни васф этувчи 
асарлар Навоий ижодида асосий ўринни эгалламайди^ 
Аммо шуниси борки, ибораларнинг тимсолийлиги^ 
рамзий-самволик характери «дунёвий газаллар»да . 
сақланган. Ойбек айтганидай, бу ерда конкрет бирор 
шахс муҳаббати назарда тутилмайди, балки умуман' 
яхши инсонни севиш мадҳ этилади. И ш қ Навоий н аз 
дида покбозликдир, яъни: «пок кўзни пок назар билан  
пок солмоқдур ва пок кўнгул ул пок юз ошубидан қўз- 
гол мок ва бу пок мазҳар воситаси била ошиқи покбоз> 
маҳбуби ҳақиқий жамолидин баҳра олмоқ» («М аҳбу- 
бул қулуб», 42-бет) .  Шунинг учун, масалан, дейлик*. 
«Келмади» радифли газални муножот куйи огушида. 
берилиб тингларканмиз, «Эй Навоий, бода бирла хур- 
рам эт кўнгул уйин не учунким бода кирган уйга қ ай -  
гу келмади» деган мақтаъни эшитганда, ш оирнинг 
лирик қаҳрамони ёрини кутавериб ^ийналганидан, уйи
га кириб алам дан  роса ичиб олибди-да, деб ўйласак,. 
ўта калтафаҳмлик қилган бўлардик. Бундай газа л л а р -  
да ҳам бода, шароб, май сўзлари ўш а мажозий м а ъ 
нода — муҳаббат шавқини билдириб келишини эсдан; 
чиқармаслик керак. Бундан таш қари, Навоий бодани: 
«кўнгил уйини хуррам этувчи» нарса деганда, ёрни 
кўнглида саклаш, унинг ёди билан яшашни таъкидла- 
ган. Негаки, нақшбандия сулукида ёд, хотира, эсга 
олиш тушунчалари муҳим ўрин эгаллайди. А бдулҳа- 
ким Табибийнинг ёзишича, нақш бандияда туз йўлга 
кирган одам қалбида «эътиқод нури, тавҳид нури, 
маърифат нури, ҳидоят нури, хотира, аж додлар  ёди* 
нурининг бодаси» жўшиб туриши лозим. (А бдулҳаким 
Табибий. «Афгонистонда тасаввуф ривожи», 10-б е т ) .  
Бунда эсга олиш, хрфиза қуввати ҳақида ҳам  ran  бо- 
радики, бу ватан, эл-улус гами каби кенг маъноли т у 
шунчалар билан богланиб кетади.

Шундай қилиб, тасаввуф инсонни улуглаш, ҳаётнинг 
қадрига етиш, умрни оқилона ўтказиш гояларини т ар -

ғиб қилишга назарий замин ҳозирлаб, инсонпарвар 
шоирларнинг илҳомига илхрм қушган. Бу таълимот
нинг негизи савқи табиий, руҳий қўзғалиш, ваҳийлик 
хам шоирона тафаккур кайфиятига мос тушарди. Ва, 
умуман, биз шайхлар, орифлар тасаввуфидан ижод
корлар тасаввуфини ф арқ  қилишимиз керак. Сўфийлар 
учун тариқат зикру самоъ, важду ҳол, касбу каромат 
эди. Аттор, Румий, Жомий, Навоий сингари буюк 
шоирлар учун эса у шуурий мушоҳада усули, инсон зо- 
тини маънавий баркамол ҳолда кўриш орзуси, сирли- 
хаёлий оламни тасаввурда яратиб, Идеал бир гўзал- 
лик ишқида ёниш бўлган. Одамнинг асрлар давомида 
абадий ҳаёт, руҳнинг ўлмаслиги ҳакида ўйлаб келган 
армонлари, ривоят-асотирлар бу беҳудуд романтик 
олам уфқини кенгайтирган. Шу боис, тариқат хонақо- 
сида ўтирмаган, яъни расман сўфий бўлмаган Алишер 
Навоий мазкур таълимотни маслак, мафкуравий 
эътикод сифатида қабул қилиб, ўзининг инсоншунослик, 
ҳақпарастлик ва адолатпарастлик гояларига бўйсун- 
дирган эди. Шоҳ ва шахзодаларни инсофга чақириш, 
риёкор шайхлар, бставфнк сўфийларнн фош килпшда 
ундан фойдаланди. Шоирнинг ижоди ана ш у н т я й  м у 
раккаб ва кўп қиррали, ибора-образлари кўп маъноли, 
теран. Унинг ҳар бир асари устида тўхталганда, бу 
хусусиятни албатта эътиборга олиш лозим.

Шоҳу дарвеш ҳикмати

Ш арқ шоирлари асарларини мутолаа қилар экан
миз, дарвеш, гадо, фақири соҳибдил, солиҳ, ориф кабг 
сўзларга тез-тез дуч келамиз. Ва, аксар бу сўзлар шоҳ,



бун ҳисоблаш дарвешнинг асосий фазилати деб қ а р а л -  
ган. Шу билан бирга, қаландарларни, узлатга чекингаш 
гўшанишин кишиларни ва яна кўп ҳолларда ориф> 
сўфийларни ҳам дарвеш деб атаганлар. Дарвеш  кейин
ги маънода, айниқса шеъриятда кенг қўлланилган^ 
Д арҳақиқат ,  тиланчи гадо билан дарвеш ёхуд сўфий- 
нинг ижтимоий аҳволи, юриш-туришида ўхшашлик: 
бор: сўфий ҳам гадо — дунё мол-мулкидан мосуво бўл- 
ган, ж анда  тўнидан бошқа нарсаси йўқ қаш ш оқ одам. 
Аммо сўфийнинг дарвешлиги онгли-ихтиёрий саъю> 
қўшиш натижасидир, унда там аъ  йўқ, дарвешлик —  
унинг эътиқоди, у тариқат маслагини қабул қилиб, шу 
йўлда жонини, борлигини фидо этади. Ш айх Абусаид. 
Абулхайрдан сўфийлик нима, деб сўраганларида, у: 
«Қўлида бор нарсасини ўзгаларга бағишлаш, бошдаги; 
бор номақбул фикр-хаёлларни таш лаш  ва бошга нима 
(қийинчилик) тушса — чидаш» деб жавоб  берган: 
(«Ончи, ки дар даст дорй — бадихин, ончи, ки дар cap- 
дори — биниҳий ва ончи, ки ба cap ояд — начаҳий»). 
Сўфий дарвеш қорин тўйғизиш илинжида юрган паст' 
ҳиммат, беор тиланчилардан шу жиҳати билан ф ар к  
қилган (Воқеан, Алишер Навоий «Маҳбубул кулуб»да 
ўгриларга шерик очофат тиланчи гадоларни н аф р ат  
билан м азам м ат  этади). Сўфий дарвеш ҳам тиланчи. 
лекин унинг тиланчилиги билан гадонинг тиланчилигн 
орасида еру осмонча тафовут мавжуд. Узини Ҳақ йў- 
лига бағишлаб, дунёдан юз ўгирган; бойлик, олтин- 
жавоҳирга беписанд қараб, инсоний шаъну ш ар аф ?, 
ҳикмат ва маънавий ганжинани ҳар қандай зару зе- 
вар, сарвату маснаддан афзал деб билган; қаноатли- 
диёнатли дарвешнинг тиламчилиги (толиблик) И лох 
жамолига етишиш, гайбнинг сиру асрорини каш ф этиш 
учун тинмай изланиш, рухни имтиёзлантириб, яйратиб 
боришдир. Д арвеш лар зоҳиран афтодаҳол, ж а н д а  ки~ 
йимда (ҳирқа) кўринсалар-да, лекин ботинан илм- 
маърифатли, закий, хрзиржавоб ва мард-ҳамиятли ки
шилар бўлганлар. Яъни гуманист шоирлар наздида 
жамики яхши хулқ-атвор, карам-саховат, инсоний ф а 
зилат дарвеш одамда акс этиши керак. Ш айх Саъдий 
«Гулистон» асарида ёзади: «дарвешларнинг зоҳирн 
ж анда кийим ва қиртишланган соч, ҳақиқати эса — 
тирик кўнгил, бедор дил па ўлган нафсдир». Навоий
нинг замондоши Мирхонд фикрига кўра: «Дарвешлик —  
аф залият касб этиш учун кураш демак». Шу хусусия-

ти билан дарвеш ўз нафсининг ҳокимига айланади, 
саркаш  нафсни жиловлаб, қаноат тахтини эгаллайди; 
маънавият мулкининг шоҳи бўлиб олади. Бундай мар- 
табани эгаллаган дарвешларни «шох дарвеш», «шайх», 
«хожа» (Бахоуддин Нақшбандни муридлари «бизнинг 
хожамиз» деб тилга оладилар), «соҳибдил», «солиҳ» 
унвонлари билан эъзозлаганлар. «Соҳибдил — ўз қал- 
бининг эгаси, кўпгил амри билан юрадиган, ҳамиша 
огоҳ; ҳолнинг дардли кечинмаларини нозик д ар к  этув
чи дийдаси уйғоқ одам демак. Солиҳ деганда эса со- 
ҳибдил фазилати билап бирга раҳм-шафқатли, карамли 
бўлиш ҳам назарда тутилади. Яхшилик килишга қобил, 
некбин, ички дунёси бут, иймон-эътикодли кишиларга 
нисбатан солиҳ сўзи ишлатилган. Шайх Саъдийнинг 
«Гулистон» ва «Бўстон» асарларида, Огахий тарж им а 
этган «Мифтоҳут толибин», «Далоилул хайрот», То- 
либхўжа таржнмасидаги «Ҳикоятус солеҳин» номли 
китобларда соҳибдил дарвешларнинг ажойиб-гаройиб 
хислатлар и қизи қ - \\\\з и қ ҳи коя т л а р тасвири оркали 
кўрсатилади. Солиҳ дарвеш лар халқ молига кўз олай- 
тирмасдан, ўз меҳнатлапи билян кун  кўрадилар, би- 
ровнииг ҳақкини ейишдан хазар киладилар. Улар 
нафсни ж иловлаганлари учун бировга боғлик эмаслар, 
амал-мансабга интилмайдилар ва шунинг учун хам 
эркин-озод яшайдилар. На шохнинг кули, на хўжанинг 
бандасн, на фукаро шоҳи, па банданппг хужасиднрлар-

Ҳажга пиёда кетаётган дарвешнинг қўшиғидан:

Ма бар астар саворам, на чу уштур зери борам,
На худованди ранят, на ғуломи шаҳриёрам.

(С а ъ д и й  Ш ерозий, «Гулист он»)

Ҳа, дарвеш ҳамма дунёвий қайдлардан озод, унинг 
хаёли-хотираси ва қалбида биргина Илоҳ бор, холос. 
Зеро, озод, мустақил одамгина олий ҳақиқат учун му
росасиз жангга кира олади, мол-мансаб, унвон-мартаба 
чаъмаида юрган одам албатта, хокимнятга, шохга, 
мансабдорга карам бўлади, ўз иродаси билан иш ки- 
лолмайдн Аммо шох-чи? У — кул, дунё кули! Чунки у 
мол-дунёга ҳирс қўйган одамларнинг энг «пешцадами», 
энг зўри, унинг фикру ёди дунё эгаллаш  билан банд. 
Шундай қилмб, шоҳ дунёдан тўймаслик, зулму зўра- 
вонлик рам»и булса, дарвеш ўз хусусияти билаи шоҳ-

180



нинг бутунлай тескариси — салтанат, тахту тожни ин
кор этиш, унга нафрат тимсолидир. Абдураҳмон Ж о 
мий буюрадилар:

Тораки даргзеши торик фориғ аз точи зар аст,
Камтармн тарк аз кулохи торакаш тарки cap аст.
Кам мукаммлл гардад аз тарки ду олам он кулах,
3-он ки тарки дидани он тарк тарки дигар аст.
Сахраи нафси баҳимонро на зсбад точи фақр,
Сар ки ҳаст афсарро дархўр па чойи афсар аст.

(Тарк этувчи дарвешнинг бош и олтин тождан холи- 
дир, яъни тожни тарк этган, упи бошидан улоқтирган 
дарвешнинг боши озод, олтину зар хаёлидан холи. 
Унинг ўз бошининг теппаси — тарки энг кам тари к  
кулоҳдир. Бу кулоҳ, яъни бош кийим икки олам —  
дунё ва охиратни тарк этишдан мукаммал бўлармикинг 
чунки икки оламни тарк этган бошни кўриш бош қача- 
дир. Ҳайвоний нафенинг харсанг тошига дарвешлик. 
тожи ярашмайди, подшолик тожига лойиқ бош — раҳ- 
бар бўлишга лойиқ эмас).

Демак, олтин тож кетидан югурган, дунёни э га л 
лашга руж уъ этган одам халққа раҳбар бўлишга қо -  
дир эмас, чунки у фақат ўзини ўйлайди, ҳолбуки, ў з  
манфаатини ўйламайдиган одамгина ўзгалар  м ан ф аа
тини ўйлаши мумкин. Бугина эмас, Ж омийнинг ф икри 
чуқурроқ; агар мақсад кишиларни нафс аж даҳосидан  
қутқариш, маънавият оламига етаклаш  бўлса, ўз нафси 
домига гирифтор шоҳ мамлакатни, халқни тўғри йўлга 
бошлай оладими? Йўқ, шоҳ ўз ижтимоий аҳволи, мақ- 
сад-нияти билан моҳиятан халққа раҳбар  бўлиши 
мумкин эмас. Халққа раҳбар бўлиш учун бошни тож  
билан эмас, балки илоҳиёт нури билан, м аъриф ат зиё- 
си билан безаш керак. М аърифат эса тожни тарк этгаге. 
бошга муяссар бўлади.

Шу боис шоҳу дарвеш жамиятнинг икки қ а р а м а -  
қарши қутби, икки хил моҳият, икки хил ижтимоий 
мавқеъ, бир-бирини тамоман рад  этувчи икки хил ин
тилиш, ақида — дунёқараш сифатида Ш ар қ  гуманист 
адибларининг диққат-эътиборини қаратиб  келган. Б у н 
дан ташқари, мазкур муаммо мантиқий равиш да инсон 
хилқати, эрки, жамиятнинг тузилиши-тартиботлари„ 
дунёдорлик, жамиятни бошқариш, адолатли ҳукумдор, 
якка ҳокимлик ва фуқаро, жаҳонгирлик ва м азлум

зсалқлар тақдири каби қадимдан давом этиб келаётган 
ва  ҳамиша кун тартибида турган м асалалар  билан 
^богланиб кетарди. Бир томондан, шохлар, султонлар 
ашҳоят улуғланар, расмий дин эса шохлар пайгамбар- 
*шнг ноиби, Худонинг ердаги сояси деб уқтирар, асл- 
зода синфлар вакили хону амирлар атрофига уюшиб, 
ул ар н и нг  ҳимоясида ж ам и ят  сарватларидан истаганча 
тасарруф  этиш пайида бўлардилар. Феодал иерар
х и я  — мулкий нотенглик, тоифа-табақаларга бўлиниш 
luoxra сўзсиз итоат этишни тақозо этар, унинг обрў- 
зътиборига дог туширмасликка интилишарди. Бутун 
м а м л ак а т  тақдири, миллионлаб одамларнинг тақдири 
'якка  хокимлик қилувчи шоҳлар қўлида эди. Шунинг 
учун  подшонинг шахсияти, ахлоқи, одил ёки золимлиги 
Ж о м и й  ва Навоий сингари улуг шоирларнинг доимий 
м авзуига айланиб, улар қарийб ҳар бир асарида бу 
хусусда тўхталганларини кўрамиз. Ва, муҳими ш унда
ки, мутафаккир адиблар шоҳларни адолатга д аъ в ат  
этиш билан чегараланиб қолмай, одиллик ва золим- 
ликнинг сабаблари, қаердан келиб чиқиши ҳақида ҳам 
бош қотирганлар ҳамда буни тасаввуфнинг д ар в еш 
лик тарикати билан и я п у л  я шга интилганлар. Шоҳ 
ва дарвсшни қиёслаш ана шу интилишдан келиб чиқ- 
қан. Демак, бир томондан, шоҳни улуглаш, уни ж а м и 
ятнинг энг юқори мансабини эгаллаган ҳукмфармо 
одами деб ҳисоблаш, иккинчи томондан, уни оддий 
дарвеш  билан қиёслаш, ҳатто ундан паст қўйиш. 
Воқеан, халқ  ва Ҳақ наздида кимнинг обрў-эътибори 
баланд — жахрнни титратувчи «зилли Илоҳ» султон- 
ларми ёки гадо қиёфасидаги покдил донишмандми? 
Кимнинг ҳиммати улуг — ҳеч вақоси йўқ, лекин биров 
миннатини кўтармайдиган, ўзининг ҳалол меҳнати би
лан кун кўрувчи камбагалми ёхуд қилич зарби билан 
юрт очиб хазина тўплайдиган ва ўз маддохлари боши
дан зар сочадиган шавкатли подшоми? Агар ҳамма 
дарвешга айланса, мам лакат  аҳволи нима кечади, 
ўш анда подшога хожат коладими? Шох дарвеш га ай
ланиши ёки тахтга дарвеш ўтириши мумкинми? Ш оҳу 
дарвеш бир-бирига меҳр қўйиб, ўзаро яқинлаш а ола- 
дими ё бўлмаса улар орасидаги зиддият абадул абад- 
ми? Кўриниб турибдики, шоҳу дарвеш муносабати фа- 
цат мавқеига кўра жамиятнинг икки қарам а-қарш и 
қутбида турувчи одамлар орасидаги муносабат эмас, 
б ал ки  ҳокимият ва билим, маърифат ва давлат , мулк

ва сиёсат масалаларн, улар орасидаги муносабатни ҳ а ш  
қамраб  олади. Буларнинг ҳаммаси эса умуман инсон: 
ва ҳокимият масаласига келиб такалади. Ҳокимият*. 
тахту тож инсонга қандай таъсир этади, инсон таби а
тидаги қандай фазилатлар ёки нуқсон — ожизликларнк 
рўёбга чиқаради — бу ж уда муҳим, чунки ж уда  доно». 
закий одамлар ҳам давлат тизгинини қўлга киритган- 
дан кейин жабр ва зўрлик қилишдан тийинмаганлар. 
Не учунки, давлатнинг ўзи зўрлик қуроли, муайян ки
шилар манфаатини ҳимоя қилиш воситаси. Шоҳ хаш  
истайдими-истамайдими, ўзи мансуб синфнинг м ан ф аа
тини химоя килади, кимларгадир зўрлик қилади, ким- 
ларнидир жазолайди. Худди шу нарсанинг ўзи, яъни. 
ҳокимлик, мансаб инсонни бузади, унинг ахлоқига, 
қалбига путур етказади. Аммо шоҳ кимни жазолаши* 
кимни химоя қилиши керак? Ж омнй ва Навоий (улар
дан олдин ўтган мутафаккирлар хам) назарида п одш а 
яхшиларни ҳимоя қили&, ёмонларни жиловлаш и лозим. 
Ёмонлар деганда улуг шоирлар халққа  ноҳақ зулм 
ўтказувчи ҳокимлар, қонун ва ш ариатдан  таш қар к  
чиққан руҳоний, қозию уламолар, ўгрилар, фирибгар- 
лар, ортиқча солиқ ундирувчи ам алдорларни назарда 
тутадилар. Одил подшо тадбиркор чўпондай ўз ф уқа- 
росини ана шундай золимлардан ҳимоя қилиши, м а ъ 
рифат аҳлини ардоқлаб улар маслаҳати билан сиёсат 
юргизиши керак. М аърифат аҳлининг пешвоси эса д ар -  
вешлардир. Бироқ, инсондаги ҳокимиятга ҳирс, дунё- 
парастлик, бир-бири устидан ҳукм ўтказиш га интилиш 
маърифатни, дарвешлик эътиқодини борган сари кўп- 
роқ рад этар, унинг гояларини саройдан четлашти- 
рарди. Н атиж ада шоҳу дарвеш орасидаги ж арли к  
наф ақат моддий нуқтаи назардан; балки мафкуравий- 
маънавий нуқтаи назардан ҳам кенгайиб борар, улар 
орасидаги зиддиятни чуқурлаштирар эди. Шунинг учун 
шоирлар шоҳу дарвеш масаласини ҳар бири ўз и ж о
дий концепцияси, ижтимоий қараш ларига ам ал  қилган 
ҳолда турли йўсинда талқин этган бўлсалар-да, бироқ 
ана шу келиштириб бўлмас тафовутни акс эттиришнк 
маъқул кўрганлар.

Урта асрлар Ш арқида бу масаланинг муҳимлиги 
яна шу билан хам кучаярдики, суфий дарвешларнинг 
кўпи ҳаётнинг ўзида шоҳларга ва ҳокимиятга нисбатан 
қарама-царши турганлар, айниқса золим ҳукмдорларнк 
жиловлаш , мазлум оммани зулмдан ҳимоя қилишнк

д арвеш лар  ўз бурчлари деб билганлар. Зеро, тасаввуф- 
иинг ўзи таълимот сифатида ҳокимиятга, зулм ва зўр- 
л и к к а  қарши эди, шу заминда пайдо бўлиб. шу халқчил 
лозицияда ривожланарди. Бунинг акси бадиий адаби- 
<ётда кўринди. Ш айх Саъдий асарларида солиҳ дарвеш 
л а р  эл орасидаги обрўларидан фойдаланиб, золим 
^мирларни қаттиқ танқид қиладилар, ҳаттоки улардан 
бири «Гулистон»да жабр-зулм ўтказишда машҳур Ҳаж- 
ж о ж  ибн Юсуфни «одамларга озор бергандан кўра ўл- 
ганинг яхши, тезроқ аж алинг етиб, сен ўлсанг ҳам эл 
қутулади, ҳам сенинг ўзинг» дейишгача боради. Саъдий 
Ш ерозий дарвеш лар рафтори, сийратини зўр муҳаббат 
<билан тасвирлаган. Низомий Ганжавий, Фаридиддин 
Аттор, Ж алолиддин Балхий, Ҳофиз Шерозий ижодида 
ҳам бу ҳақда битилган оташин сатрлар анча. Аммо бу 
лжодкорларнинг ҳаммасида битта гоя етакчилик қила- 
д и ,  яъни: дарвеш шоҳдан устун, дарвешлар шохларга 
эмас, балки шоҳлар дарвеш ларга хизмат қилиши ке
р ак ,  дарвешларнинг насиҳат-маслаҳатларига қулоқ со
л иб , адолат ва инсоф йўлидан боришлари лозим. Чун- 
XII дарссш ол пи зот, ди1 а /iцмн, ни Ксий^ о н а н  
•одам. Шунинг учун шох уни истаб бориши, дуосини 
олиш и, унга итоат этиши шарт, шунда иши ривож то
пади.

Шох дарвешга мухтож. Бунинг маъноси шуки, шоҳ 
л а ф а қ а т  маслаҳат-насиҳатга, балки Илоҳга, Илоҳни та- 
нитишнинг энг тўгри йўли бўлмиш тасаввуфга муҳтож. 
«Хусравлар жаҳон ҳожатмандларининг қибласи бўлса- 
л ар -д а ,  аммо бунинг сабаби уларнинг дарвеш ларга бан- 
далигидир», деб ёзади Хўжа Ҳофиз. Бошқача айтганда: 
лодш олар дарвеш ларга банда бўлганлари учун хожат- 
манд кишилар уларга қараб  интиладилар, яъни шоҳнинг 
сарват-салтанати, шуҳрат-эътибори дарвеш  туфайли 
лойдор.

Юқоридаги мисол Ҳофиз Шерозийнинг ўн уч байтли 
ғазалидан  олинди. Шуни қайд этиш керакки, ушбу га- 
залда  дарвешликнинг бутун бир қоида-низомияси баён 
этилган. Шоир дарвеш ларни инсоният жамиятининг энг 
мўътабар, энг муқаддас ва азиз кишилари деб таъриф- 

.лайди. Унингча, барча яхшиликлар дарвеш лар туфайли- 
дир, улар ҳаётнинг, борлицнинг ўзак-тиргаги, уларнинг 
ҳиммати ва ҳаш амати олдида жаннату ризвон ҳам кич- 
кина , арзимас нарсага айланиб қолади:

Қасри фирдавс, ки ризвонаш ба дарбоний рафт, 
Манзаре аз чамани нузҳати дарвешон аст.

(Ризвон номли фаришта эшигини қўриқлайдиган 
ж аннат қасри дарвеш лар покизалиги чаманидан бу 
манзара, холос)

Дарвеш ларнинг суҳбати шундай кимёким, пишмаган 
хаёлларни пиширади, қалбни қора доғлардан тозалаб, 
сайқал  бера олади. Офтоб «такаббур тожи»ни улар до
шила ерга олиб қўяди, ф алаку  сайёра шунча улугвор- 
лиги билан дарвеш теграсида айланади Д арвеш ларнинг 
узлати, хилватхонаси — тилсимлар тўла ганждир, бу 
ганжни кўлга киритиш ҳам «дарвешлар раҳматининг 
назари» билан бўлади. Шунинг учун дарвешларнинг 
давлати  — туганмас, завол билмас давлат:

Давлатеро, ки набошад ғам аз осеби завол,
Бетакаллуф бишнав, давлати дарвешон аст.

(Емирилиш офати ғамидан эмин бўлган д авлат  — 
ҳеч шубҳасиз, дарвешлар давлатидир). Шоир шохлар- 
нигина эмас, барча бойлар, манман кишиларни огоҳ- 
лантириб, ҳирсу ҳавога берилмасдан, хасислик қилмас- 
дан муҳтожларга қарашиб туришни, дарвешнинг дуойи 
баъдкга учрамасликни таъкидлайди, бўлмаса, Қорун 
каби уларни ер ютиши хеч гапмас:

Ганчи Қорун, ки фурў меравад аз қаҳр ҳануз,
Хонда бошй, ки ҳам a j  ғайрати дарвешон аст.

(Агар ўқиган булсанг, ҳали-ҳанузгача ер қаърига 
кириб кетаётган Қорун ганжи ҳам дарвеш ларнинг гай- 
ратидандир).

«Қупъон»да келтирилпшича, Қорун жуда катта бой 
бўлган экан ҳисобсиз олтин-жавоҳир йикқан, аммо ни- 
ҳоятда хасислигидан бировга бир мири бермас экан, 
Аллоҳнинг қаҳри келиб, унга ғазаб қилади ва у бутун 
бойлиги билан ер қаърига кириб кетади. Х ўжа Ҳофиз- 
^инг фикрича, ана шу илоҳий ғазаб  дарвеш лар дуоси 
туфайлидир. Ҳофиз газалидаги қуйидагн байт ҳ ам ди қ-  
қатни тортади:

Аз карон то ба карон лашкари зулм аст, вале 
Аз азал то ба абад фурсати дарвешон аст.



(Қиргоқлардан қирғоқларга қадар  зулм лаш кари  
ёйилган, яъни ҳамма ёқни зулм босиб кетган, аммо 
азалдан  абадгача дарвешларнинг вақтидир).

Нима демоқчи шоир бу билан? «Зулм лаш кари»  
Ҳофиз байтида икки маънога эга: 1) иисонларнинг бир- 
бирига зулми, ж абру жафонинг ҳаддан зиёд кўплиги; 
2) дунёнинг, фалакнинг одамларга зулми чексиз-чега- 
расизлиги. Бу икки зулм бир-бири билан қўшилиб кет
ган, дунёпарастлик, нафс кетидан югуриш, ўз-ўзига 
зулм килиш, яъни нафс зулми остида эзилиш чархи 
ф алак  зулмининг бир кўринишидир. Ф алак ҳам, ин
соннинг жисмоний эхтиёжларидан пайдо бўладиган 
ўзаро низолар, олишув-талашувлар ҳаммаси зулм- 
дир, аммо ана шу зулм лаш кари дарвеш хислати билан 
бартараф  этилиши мумкин. Дарвешнинг таъсири, д ар 
вешнинг эътиқоди Улуг тангри мисол азал  ва аб ад  
мавжуддир, унинг вақтини ҳудуди йўқ, д арвеш лар  
ҳамма ерда, ҳамма вақт инсонларни қутқаришга ҳози- 
ру нозир. Шунинг учун:

Ҳофиз, ар оби ҳаёти абадий мехоҳи 
М я н ^ я я т п  у пь ' и  д я п м  х н т п я т н  дарвешон 2CT.

(Эй Ҳофиз, агар абадий ҳаёт бағишловчи оби ҳаёт 
истасанг, билгилки, унинг манбаи дарвеш лар хилватхо- 
наси эшигининг тупрогидир).

Хўжа Ҳофизнинг мазкур газалида ифодаланган гоя
лар Ж омий ва Навоийга ҳам таъсир этган кўринади, 
чунки ҳар икки замондош адиб шу мавзуда бир неча 
газаллар  яратганлар. Навоийнинг «Девони Фоний»сига 
кирган ғазали вазн, қофия ва радифи билан (дарвешон 
аст») Ҳофиз газалига ҳамоҳанг. Аммо Алишер Навоий 
татаббуъ анъанасига риоя қилгани ҳолда шаклий бел- 
гнларни сақлаб, баъзи ибора-ифодаларни қайтарган  
бўлса-да, лекин гояни ривожлантириш, янги тасвирий 
образлар қўллаб  поэтик мазмунни чуқурлаштиришга 
муваффақ бўлган. Шуниси ҳам борки, Навоий газали: 
«татаббуъ Махдум», яъни Ж омийга татаббуъ сарлавҳа- 
си остида келтирилган. Афтидан, улуғ ўзбек шоири бу 
оркали газални ёзишда ҳам Ҳофиз ҳам Ж омий асар- 
ларидан илҳомланганини билдирган. Аммо унда Ҳофи^ 
руҳи ёрқинроқ намоён бўлган. Чунончи, Ҳофиз матлаи:

Равзаи хулди барин хнлвати дарвошон аст 
Мояи муҳташамй хидмати дарвешон аст.

(Беҳишти жовидоннинг боғи — дарвеш лар  хилвати- 
дир, улуғворлик, ҳашаматнинг асоси дарвеш лар хизма- 
тидир).

Навоий — Фоний матлаи:

Матлаи субҳи азал талъати дарвешон аст,
Махзани нақди абад хилвати дарвешон аст.

(Азал тонгининг отиши дарвеш лар юзидир, абадий
л и к  сармоясининг хазинаси дарвеш лар  хизматидир).

Муҳими шундаки, Навоий ўз ғазалида  иф одалаган  
ғоялар Ҳофиз ва Жомий ғоялари билан ҳамоҳанг. Н а 
воий ҳам дарвешнинг мартабасини арши аълога кўта- 
риб мақтайди, уларни эзгу ишлар ижодкори, илоҳий 
раҳм ат ва хайру баракат манбаи деб ҳисоблайди. Я х
шиси, ғазалдан  бир неча байт келтириб кўрайлик:

Шамъи хуршед, ки гулзори жаҳон равшан аз уст,
Гуле аз базмгоҳи нузҳати дарвешон аст.
Чоми Чамшсд, к-аз ў кори чаҳон аст аён,
Як сафоли кўҳан аз сухбати дарвешон аст.
Арши аъзам, ки бувад боли малак чорубаш,
Кубаи боргаҳи ҳашмати дарвешон аст.
Тоири қудс, ки бар арш нишеман дорад,
Пайки паигомди.хи ҳазрати дарвешон аст.

(Ж ахон гулзорини равшан этувчи офтоб шамъи 
дарвеш лар поклик базмининг бир гулидир. Ж аҳон иш
ларини кўрсатиб турувчи Ж ам ш ид жоми дарвеш лар  
сухбатидаги битта эски сипик сафолга тенгдир. Малои- 
ка каноти супургиси булган Буюк арш дарвеш лар ҳа- 
шамати қасрнинг қуббасидир. Аршга кўнадиган муқад- 
дас цуш — фаришта дарвешлар ҳузурига пайғом — ха
бар келтирадиган элчидир). Шунга ўхшаш дарвеш лар- 
нинг қудратп беҳадду ҳудуд экани турли таш беҳлар 
оркали баён этилади. Чунончи ю лдузлар билан безан
ган ф алак — дарвешнинг исмат ҳарамндан  бир парда, 
хайли бало дилга хавотир солганда, дарвеш уни енги 
билан силтаб даф ъ эта олади, ҳатто инсонга қараб  
отилган қазо ўқини қайтарншга ҳам дарвешнинг қурби 
етади ва ҳоказо. Шунга асосан, шоир хулосалайди:

Фониё, рапшашш пакт зи дарвешон чуй,
К-ин кушод аз назари раҳмати дарвешон аст.

(Эн Фоний, замона-вакт равшанлигини дарвеш лар- 
дан изла, чунки бу кушойиш дарвешлар назарининг 
раҳматидандир). Хуллас, комил инсон ф азилатларини 
ўзида акс эттирган, аҳлулдоҳ, яъни илохий ҳақиқат  
изловчилар ер юзида ўзгалар учун раҳнамо бўлиши* 
эзгу-хайр ишларни ам алга ошириши, илоҳий неъмат- 
ларни ёйиши мумкин. Бошқача айтганда, дарвеш  — 
йигма образ, эзгуликнинг тимсоли. Кароматли улуғ 
ш айхлар ҳам, қалби соф қаландарлар  ҳам, мискин 
мўъминлар хам, ижодкор адиблар хам бундан ўзлари- 
ни кўришлари мумкин. Лекин аксар авлиёлик д а р а ж а 
сига кўтарилган соҳибкаромат дарвешлар кўпроқ на
зарда  туғилгани равшан кўриниб турибди, албатта . 
М асалан, Фаридиддин Атторнинг «Тазкиратул авлиё», 
Абдураҳмон Жомийнинг «Нафаҳотул унс» ва Алишер 
Навоийнинг «Насойимул мухаббат» асарларида келти
рилган шайхларни айнан шундай дарвешлар зумраси- 
га кпритса бўлади. ёки,  масалан, аниқроқ қилиб айта- 
диган бўлсак, Хўжа Аҳрори валини Жомий фақр ахли- 
нинг пешвоси деб таъриф этади, «Футухатуш шабоб» 
девонига кирган «Дар маънни фақр аст ва дуои хоча» 
(Фақпр маъносидадир ва Хожа У б я й д у л л п х  дупсила) 
номли қасидасида. Тарихий ҳуж ж атлар  ва халқ  о р а 
сида тарқалиб етиб келган ривоятларга Караганда  
Х \ж а  А' рорнинг молу мулки жуда кўп бўлган. Унда 
Ж омий таърифини қандай тушуниш мумкин, «фақр» 
сўзини Хўжа Аҳрорга нисбатан ишлатса бўладими?

Афтидан, Абдураҳмон Ж омий Хўжа Аҳрори валини 
фақру фано аҳли қаторига қўшганда у кишининг ш ах
сий фазилати, хулки ва турмуш тарзини, сўфиёна ҳаё- 
тию маърифатли қалбини назарда тутган. Чунки Хўжа 
Аҳрор гарчи ҳисобсиз бойликка эга бўлса ҳам, ўзи фа- 
қирона ҳаёт кечирган, унинг бойликлари эса қашшоқ- 
ларни боқиш, муҳтожларга қарашнш учун сарфланган. 
Хўжа Аҳрор бойлиги — лалқ бойлиги бўлиб қолган. 
Бундан ташқари, Хўжа Аҳрор Самарканд мадрасала- 
рида таълим олаётган тал абалар  маошини таъминлаш , 
хонако, работлар қуришга ҳам маблағини сарф лагани  
маълум. Унинг ўзи эса ҳамма вақт дарвеш лар қуршо- 
вида зикру самоъ билан кун ўтказган, сўфиёна суҳбат- 
ларни қизитган. Албатта, Х ўжа Аҳрорнинг дунёвий 
илмлар ривожига тўсқинлик қилгани ҳам ҳақиқат, зеро 
тасаввуфнинг ўзи оламни мантиқий, ақлий билим лар 
орқали ўрганишни тўғри деб билмайди, чунки бу таъ -

лимотга кўра олам сиру асрори — илоҳнн сиру асрор 
ва уни фақат интуиция, қалб билан идрок этиш мум
кин. Бироқ, шунга қарамай, Хўжа Аҳрорнинг Мова- 
роуннаҳрда тасаввуфни ёйишдаги хизмати кам эмас, у 
кишининг узи эса қалбдан дарвеш булгани аниқ. Ж о 
мий ҳам «фақр» деганда кўнгилнинг И лоҳдан бошка 
нарсага қаратилмаганини англайди ва бу сифат Хўжа 
Аҳрорда мужассам деб ҳисоблайди. Кези келганда ай
тиш керакки, Жомийнинг узини Алишер Навоий олий- 
мақом дарвеш — илоҳиёт кошифи деб улуглаган. .Н а 
воий ўз пири Абдураҳмон Жомий сиймосида комил ин
соннинг фазилатларини куради; «Туҳфатул афкор» қа- 
сидасида у ёзади:

Хомии шзръи набГ Чоми, ки чоми шаръро 
Дошта бар каф лаболаб аз шароби кавсар аст.
Он ки аз илми фузун аз хад набиро ворис аст,
Балки аз қавли набй иайғамбаропро ҳамбар аст 
Расзаи раъи мунираш гулшане дон, к-аш зи лутф 
Қатраи рухсораи ҳар барг меҳри анвар аст...

(Пайғамбар шариатининг ҳомийси Ж омийким, каф- 
тида тутган шариат жоми кавсар шаробидан лиммо- 
лимдир. Ҳаддан зиёд илми билан пайгамбарга ворис 
булган бу одам, пайгамбарнинг ўз қавлига кўра, пай- 
ғам барларга  б аробардир). Мух%ам мад пайгамбарнинг 
«Олимлар — пайгамбарларга ворис» деган ҳадиси н а
зар д а  тутилган. (Нур таратувчп фикри богини шундай 
гулшан деб тасаввур қилки, унда ҳар бир барг юзи- 
даги  қатра лутфининг порлоқ қуёшидир...)

Алишер Навоийнинг туркий ва форсий девонларида 
шунга ўхшаш дарвеш лар сийратини мадҳ этувчи шеър
л ар  кўп. «Хазоинул маоний» девонларининг ҳар бири 
аввал  Илоҳ ва М уҳаммад пайгамбарга ҳамду наът 
билан очилиб, кейин дарвеш орифлар хислатини, улуг- 
ворлигини таъриф этувчи газаллар  келади. Бундан 
таш қари, девонлар алифбо тартибида тузилгани учун, 
ҳар бир янги ҳарф билан ёзилган газалл ар  мажмуъини 
Навоий одатда дарвеш лар ҳақидаги газал билан бош
лайди. Биргина «Ғаройибус сигар» девонининг ўзида 
дарвеш  мавзуига багишланган қнрққа яқин газал, му
хам мас ва қитъаларни учратдик. Навоий дарвеш ларни 
Худо ва пайғамбардан кейин тилга олиб, уларни инсо
ният билан Илоҳ орасидаги воситачи, руҳий-маъиавий

олам посбонлари сифатида эъзозлайди. Аммо улуғ ўз- 
бек шоирини шоҳу дарвеш муносабати ва бундан ке
либ чиқадиган м асалалар  кўпроқ қизиқтирган, буни 
шундан билса бўладики, адибнинг қарийб ҳам м а нас- 
рий ва назмий асарларида бевосита ёки билвосита бу 
ҳақда фикру-мулоҳазалари бор. Бу ҳол Навоий ёш лик 
айёмидан бошлаб мазкур масала устида бош қотирга- 
ни ва дарвешчилик, тасаввуф ғояларини комил эътиқод 
билан ўзлаштириб, барқарор дунёқарашга айлантирга- 
нини ҳам исботлайди. Ва энг муҳими, у шоҳу дарвеш  
масаласини ҳал қилишда янги, ўзига хос мустақил йўл 
тутиб, ўз замонаси учун гоят аҳамиятли қар аш л ар  сил- 
силасини олга сурган. Чунончи, «Ғаройибус сиғар» дос- 
тонидаги мана бу газалга  диққат қилинг:

Ҳар гадоким бўриёи фақр эрур кисват анга,
Салтанат зарбафтидан ҳожат эмас хилъат анга.
Ким фано туфроғига ётиб қўяр тош узра бош,
Тахт уза эрмас музаҳҳаб мутакко ҳожат анга.
Шаҳ юриб олам очар, дарвеш оламдан кочар,
Ҳам ўзинг инсоф бергилким, бу не нисбат анга.
Ҳар не нюх мякгушдуп — дарвешнинг мзрдудидур,
Кур. не ҳиммат мунга, не навъ эрур ҳолат анга.
Факр купи туфроғин шаҳ мулкига бермас факир,
Мулк кўрким тенг эмас, ту'фрок ила қиймат анга.
Шаҳ сипоҳ чекса фақнр аҳволига етмас футур,
Бу вале чекса нафас барбод улур ҳашмат анга.
Шоҳ эмастур бир нафас осуда дузах ваҳмидин,
Эй хушо дарвешким, мардуд эрур жаннат анга.
Шоҳга сидқ аҳли дамидин машъали давлат эрур. 
Меҳрдекким субҳ анфоси очар талъат анга.
Шахга шохлнк мусалламдур, агар бўлгай мудом 
Шоҳлиқ таркин килиб, дарвеш ўлур ният анга.
Мумкин эрмас шоҳлар ичра бўйла ниятлиғ, магар 
Шоҳи Ғозийким, муяссар булди бу давлат анга.
Шоҳлар дарвешию дарвешлар шоҳи, ки бор 
Шоҳлик сурат анга, дарвешлик сийрат~анга.
То шоҳу дарвеш бўлгай, айлагил ё раб, аён 
Шоҳдин хизмат мунга, дарвешдин ҳиммат анга.
Гар Навоий сўз узатти фақрдин, эрмас деманг 
Бўлмагунча ҳукм шаҳдин қайда бу журъат анга.

М уҳтарам китобхонларга тушунарли булсин учун 
мавзу  мазмунига мувофиқ тазод-зидлаш усулида ёзил-

ган ушбу ғазалнинг насрий баёнини келтирамиз: «Ф а- 
қирлик бўриёсини ўзига тўшак қилиб олган гадо учун 
салтанатнинг зардан  тикилган шоҳона либосига эҳтиёж 
йўқ; фано (йўқлик) тупроги уза ётиб, тошни ёстиқ қи- 
либ олган одамга олтин суви юргизилган тахт устига 
суяниб ўтириш керак эмас. Шоҳ қўшини билан юриш 
қилиб, оламни эгалласа, дарвеш оламдан қочади, яъни 
дунё молидан безор бўлиб, узлатга чекинади.— Энди 
ўзинг инсоф юзасидан айт: уларни бир-бирига қиёслаш 
мумкннми?! Нм манки шоҳнинг максади булса, у д а р 
вешнинг нафратини келтиради; дарвешнинг ҳимматини 
кўргину шоҳнинг аҳволига боқ! Фақир одам дарвеш лик 
кўчасинимг тупрогинн шох хазинасига алнштирмайди; 
охир кўряпсанку уларнинг мулки тенг эмас — шоҳнинг 
бутун бойлиги дарвеш назарида тупроқ билан баробар. 
Агар шоҳ лашкар тортса гадонинг ахволига путур ет- 
майди, лекин гадо оҳ урса шоҳнинг тахту тожи, хаша- 
матли сарсйи барбод бўладн. Шоҳ дўзах азобп ваҳи- 
маендан бир нафас осойишта яшолмайди; аммо д а р 
вешга офарин, чунки у жаннату дўзах гамидан фориг! 
Ш охлар давлатининг чироғи ростгўй дарвеш лар  нафа- 
сидан ёнади, бу нафас гўё тонг юзини очган қуёш ка- 
бидпр. Агар-шоҳда ҳар вакт шохликдан воз кечиб, д а р 
веш бўлиш ннятн бўлса, шохлик унга муносиб ва бар- 
карордир. Бундан ният шохларда мавжу^д эмас, ф акат  
шох и Ғозий — Ҳусайн Бойқаро бу олий давлатга  му- 
ш арраф  бўлган. У шохларнинг дарвешию д ар веш л ар 
нинг шоҳидир, чунки ташқи кўриниши шоҳ бўлгани би
лан, ички оламига кўра дарвешдир. Эй Тангрим, токи 
шоҳу дарвеш бор экан , шоҳдан дарвешга хизмат ва  
дарвеш дан  шоҳга ҳимматни аён айлагин.-Агар Навоий 
ф акр  ҳақида сўзни чўзган бўлса, бу шоҳнинг (Ҳусайн 
Бойқаронинг) ҳукмидандир, бўлмаса унда бундай ж у р ъ 
а т  қаерда эди».

Бу ғазал  шоҳ ва дарвеш муносабати ҳақидаги яхлит 
бир баённома — дастур! Навоийнинг фикрлари салаф- 
л ар и  — Саъдий, Ҳофиз, Ж омийга нисбатан ва ҳатто 
узиыинг форсий ғазалида ифодалаган (бу ғазални юқо- 
рида кўриб ўтдик) ғояларига қараган да  кескинроқ, 
қиёслари дадил ва журъатли. Узбек шоирининг д а р 
вешга рағбат-майли, бугина эмас, эътиқод-сиғиниши 
шундайгина кўриниб турибди. Бунга аж аб лан м асл и к  
керак, чунктт Навоий учун дарвеш  идеал, маҳбуб ва 
маъшуқднр. Шу боне шоир шоҳ ва дарвеш  орасидаги

тубсиз жарликдай кўринган тафовутни бир-бирини р ад  
этувчи далил-мисоллар билан ажойиб тарзда, ҳаяжон, 
ш авқ билан қиёслаб кўрсатар экан, тасаввуфнинг жа- 
соратбахш гояларидан бири — дарвеш шоҳдан аф зал  
ва улуг, шунинг учун дарвеш шоҳга эмас, шох дарвеш 
га муҳтож, демак шоҳлар дарвешларга хизмат қилиши 
керак, деган фикрни эҳтиросини яширмай, қизгин маъ- 
қуллайди. Бу концепция Навоийдан олдинги шоирлар 
ижодида хам асосий йўналишлардан бири эканини кў- 
риб ўтдик, Навоий мазкур анъанани давом эттирган. 
Аммо газалнинг биринчи қисми бўйича фикр юритгани- 
мизда шундай хулосага келиш мумкин, газалнинг тўқ- 
қизинчи байтидан кейинги иккинчи қисмига ўтганда 
эса, шоирнинг позицпяси ўзгаради — у салаф лар  фик
рига зид ўлароқ шоҳу дарвеш хусусияти бир шахс- 
да мужассамлашиш и мумкин, деган ғояни олга суради 
ва Ҳусайн Бойқаро сиймосида бунинг конкрет ҳаётий 
мисолини ҳам кўрсатиб беради.

Нима бу — ўз султонига билдирилган хурмат-мад- 
ҳиями ёки ҳақиқатдан ҳам шоирнинг кузатишлари, 
ишонч-эътиқодидан келиб чикадиган хулосами? Афти- 
дан, бу ўринда ҳар икки мақсад ҳам кўзда тутилган. 
Негаки, гарчи дарвешларни улуглаш авиалдан давом 
этиб келаётган анъана бўлса-да, бироқ саройда хизмат 
қилаётган Навоий учун бундай изҳорот унинг ўзи таъ- 
кидлаганидай, жуда қалтис ж уръат эди. Бу гап сарой 
аъёнлари, калтафаҳм авом кишилар наздида султон 
обрўйини пасайтириб, мавқеини тушириши мумкин эди. 
Бироқ зукко шоир, Ҳусайн Бойқаро табиатида ҳеч бир 
шоҳда кўринмаган дарвешлик хислати мавжуд, дейиш 
билан, аксинча, султоннинг обрў-эътиборини янада ба- 
ландроқ кўтариб юборади ва айни вақтда шоҳ ва д ар 
веш ҳақидаги ўзининг янги қарашини изҳор этади. Бу 
қараш  Ш арқ халқлари ижтимоий-сиёсий тафаккури 
тарихида янги босқич, адабиётда эса янги ижодий кон- 
цепциянинг кун тартибига қўйилиши эди (Навоийдан 
олдинги шоирларда аҳён-аҳён донишманд дарвешнинг 
тахтга ўтиргани ёхуд ҳукмдорнинг дарвеш табиат бў- 
лиши ҳақида орзу-истаклар мавжуд. Аммо бу Навоий- 
да бўлганидай мунтазамлик касб этиб, конкрет тарихий 
шахс мисолида кўринган эмас. М асалан, Ҳофиз Ш еро
зий вазирга нисбатан дарвешлик рутбасини раво кў- 
ради, шунда ҳам бу фикр орзу тариқасида баён этил
ган: «Мен шундай доно вазирнинг қулидирманки, унинг

сурати хожа бўлса хам, лекин сийрати дарвешона бўл- 
син»). Алишер Навоий узининг бу қарашини турли ш а 
роитда, ҳар хил образ ва воқеалар талқини орқали 
қайта-кайта синаб, янгидан кўздан кечириб, м асала- 
нинг номаълум қирраларини очишга эришади. Б аъ зан  
ўз фикрига шубҳа билан қарайди, баъзан эса уни ас- 
тойдил ҳимоя қилади, лекин ҳар гал шу масала қўзғал- 
ганда ё бўлмаса адолатли шоҳ ҳақида ra n  кетганда 
албатта Ҳусайн Бойқарони тилга олиб, унинг «шоҳлар 
дарвешию, дарвешлар шохп» эканини таъкидлаш ни ло 
зим деб билади.

М асалан, «Бадоеъул бидоя» дебочасида ёзилишича, 
Ҳусайн Бойқаро ёшлигиданоқ (маълумки, Навоий би
лан Хусаин Боиқаро ёшликда бирга таҳсил кўришган, 
дўст-ўрток бўлиб, бир неча йиллар бирга юришган) 
хуштабъ, дарвешсифат одам бўлган экан, тахтга ўтир- 
гандан кейин эса:

Султонлиғ анга гарчи мусаллам бўлди,
Бу турфаки, дарвешсифат хам булди.

1469 йилда Ҳусайн Бойқаротшнг тахтга ўтириши му
носабати билан ёзилган «Ҳилолия» қасидасидан:

Шоҳликда ояте дарвешлиқдин кўрмайин 
Бўриёйи фақрча заркаш сарири рифъатин.
Шоҳлар дарвешию, дарвешлар шо.ҳи, ки ҳақ 
Шоҳ қилди суратин, дарвеш қилди сийратин.

Бу байтларда ифодаланган фикрни олдин «Бўриё- 
фақр...» деб бошланувчи ғазалда  учратган эдик. Лекин 
бу ерда «шоҳ юксак тахтини фақр бўриёсига кўрмайди, 
у шохликда дарвешликдан нишона тополмади» деган 
фикр ҳам мавжуд. Ҳолбуки, б у — табрик сўзи, Навоий 
дўстини шоҳлик билан муборакбод этмоқчи. Аммо 
шундай пайтда хам шоир шоҳ учун дарвеш лик зарур- 
лигини айтишдан узини тиёлмаган.

Д арвешликнинг белгиларидан бири ҳақни таниш, 
илмга таш налик ҳамда хоксорлик, ўзни фақиру ҳақир 
ҳисоблашдир. «Хазоинул маоний» дебочасида Ҳусайн 
Бойқаронинг шу сифатлари таърифланади:

Ҳақ кўнглин анинг биликка махзан айлаб,
Ҳар фан ариғ зотини якфан айлаб,

Жоҳию тахтин чархи мусамман айлаб,
Туфроқдек ул ўзин фурўтан айлаб.

Яъни: Худо унинг кўнглини билим конига айлантир- 
ган, ҳар бир фаннинг нозик жиҳатларини тезда ўзлаш- 
тириб олади, тахту бахти чархи фалак билан тенг. 
Аммо шундай бўлишигЗ қарамай, ўзини камтарин, аф- 
тодалар каби тутади.

Дарвешликнинг яна бир муҳим белгиси — ошиқлик, 
Илоҳ ёдида дардман;;, огоҳдил бўлиш. Турфа буким, 
бу хислатлар ҳам султонда бор экан:

Ҳам қиблаи иқбол ҳарими жоҳи,
Ҳам каъбаи омол бийлик даргоҳи,
Шоҳларнинг дардмандию огоҳи,
Бу турфаки дардмандларнинг шоҳи.

Яъни: унинг тахтининг атрофи — иқбол қибласи, 
унинг буюк даргоҳи — орзу-армонлар каъбаси, ўзи 
шохьларнинг огоҳдил дарвеши, ажибки, шоҳларнинг 
дардмандигина эмас, дармандларнинг шоҳи ҳам.

Б2 , киҳолт, «Лайли ва Л1аЖйун̂ > достонинйнг ба* 
ғишловидан:

Шоҳлар аро ўрни токи афлок,
Дарвешлар оллида овуч хок...
Дарвеш десам улус уза шоҳ,
Шоҳ-дарвеш боракаллоҳ!

«Лайли ва Мажнун» даги ушбу бағишловда Навоий 
Ҳусайн Бойқаронинг тахтда ўтириб, тариқат русуми 
билан ошно бўлгани, ўзини пир (Жомий) ихтиёрига 
топширгани, вақти-вақти билан қадамжолар, хонақо- 
ларни зиёрат этгани, Ҳиротдаги дарвеш-орифлар, шайх
лар аҳволидан хабар олиб туриши, ваҳдатул вужуд 
таълимотини ўзлаштиришга интилгани ва ҳатто сўфий- 
ларни йиғиб, бу мавзуда суҳбатлар қургани, баъзан 
ғолиб келгани, шоҳ бўлса-да, тахту тождан нафратла- 
ниб юришини, қалбан дарвешлигини махсус қайд этиб 
ўтади. Хуллас, Алишер Навоий фикрича, тахтга ўти- 
риб, тахтдан нафратланиш, тож кийиб салтанатга маҳ- 
лиё бўлмаслик, шоҳлик рутбасида дарвешдай ҳалол 
ва ҳалим, ҳаким ва карим бўлиш, дарвеш маслагини 
қабул қилиб, адолат ҳукми билан юртни бошқариш

мумкин... Бу ҳукмдан дунё обод бўладию, аммо ҳукм- 
дорнинг дунё билан иши йўқ... Мазкур хислатлар сул
тон Ҳусайн Бойқарода қанчалик мужассамлангани биз
га қоронғи. Албатта, у ўз даврининг феодал шохлари- 
дан бўлган, «феодал тартиботлар талаби ва ўша давр
нинг адолатли идора усули» асосида подшолик қилган. 
Унинг ҳамма тадбирлари Навоий ва Жомийга маъқул 
бўлмагани, Навоий ҳар бир қулай фурсатдан фойдала
ниб, султонни адолатли ҳукмлар чиқаришга чорлагани 
тарихдан маълум. Бироқ шуниси ҳам аниқки, Ҳусайн 
Бойқаронинг шахсий хусусияти, риндона табиатидаги 
ўзига хос кайфиятлар, илм-маърифатга мойиллик На
воий идеалидаги шоҳдарвешликнинг бир қанча сифат- 
ларини зоҳир эттириб, некбин шоирнинг умид гунчала- 
рипи яшнатишга сабаб бўлар, унинг эзгу гоялари амал
га ошгандай эди.

Шу ўринда диққатингизни яна бир фактга қарат- 
моқчимиз. Ҳусанн Б->мкаро бир газалида «салтанатдан 
унча фахрланмайман, мени ёр куйининг гадолари хай- 
лидан ҳисобласалар дуруст бўларди», деган фикрни 
баён этади. Навоий бўлса, султоннинг шу газалига му- 
саддас боглаб, маслакдошлик изхор этган:

Чун Навоий жонини май орзуси куйдурур,
Иўқ гадолиққа ажаб майхоналарда кубдурур («куб»-хум), 
Ж уръае  дайр аҳли бергунча замоне телмурур,
Шох агар мундоқ гадони салтанатқа еткурур,
Эй Хусайний, салтанатдин онча фахрим йўқтурур,
Ким дегайлар куйининг хайли гадосидин мени.

Аслини олганда, Навоийда шоҳу дарвешни бирлаш
тириш гоясининг пайдо бўлишига боис фақат султон
нинг «дарвеш» табиати эмас. Ҳусайн Бойқаро бу ерда 
бир восита, мисол, холос. Шоирнинг бундай хулосага 
келишига, бизнингча иккита асосий сабаб бор. Бирин
чиси — Навоийнинг ижтимоий-сиёсий ҳаётда фаол иш
тирок этиб, олиб борган амалий курашлари бўлса, ик
кинчиси— нақшбандия таълимотининг назарий прин- 
ципларидир. Биз яхши биламизки, Алишер Навоий хам 
давлат арбоби ва ҳам қалби ёниқ ижодкор шахс сифа
тида жамият ишларида фаол иштирок этиб турган, 
(Диққат қилинг: Атоулло Ҳусайний Навоийни «Худо- 
ванди корий», яъни иш, фаолият эгаси, яратувчи деб

таьрифлайди), шу билан бирга, у Шарқ фалсафасини, 
айниқса, тасаввуфни чуқур ўзлаштирган, даврининг энг 
зўр донишмандн ва орифи кошифи Абдураҳмон Жомий 
ҳузурида тариқат сулукининг одоб ва ахлоқидан дарс 
тинглаган. Бошқача айтганда, Навоий шахсининг узи
да ижодкорлик, олимлик, давлат арбоби (сиёсатдон- 
лик) ва дарвешлик хусусиятлари уйгунлашиб кўзга 
ташланар, шунинг учун ҳам у тасаввуф таълимотидан 
амалий максадларда фойдаланишга, бу таълимотнинг 
талаб ва тамойилларинн яхши инсоний ахлоқни тарбия
лаш, эзгу-хайр ишларни амалга оширишга хизмат қил- 
дирмоқчи бўлганди. Шоир шу боис тайинли касбу кори 
бўлмаган одамларни ёқтирмаган. Жумладан, у куча- 
кўйда сангиб юрувчи қаландарлар, сохта шайх-сўфий- 
ларни, бадмаст риндларни «Ҳайратул аброр» ва «Маҳ- 
булбул қулуб» асарларидан қаттиқ танқид қилгани ҳолда, 
«Мажолисун нафоис» асарида дарвештабиат олим- 
шоирлар, ҳунармандларни яхши ахлоқли кишилар 
сифатида алоҳида ажратиб кўрсатади. Чунончи: «Амир 
Давлатшоҳ (Давлатшоҳ Самарқандий) хуштабъ ва 
дарзешзаш dа кўп салоҳиятдик- йигитдур... Гўшае их
тиёр қилиб, фақр ва даҳқанат (деҳқончилик) била қаио- 
атқилдива фозил ва камолот иқтисоби (касби) била 
умр ўтказди». ёки Амир Маҳмуд Барлос ҳақида Навоий 
бундай дейди: «...дарвешваш ва фониймашраб (фано 
бўлишга мойил) ва бетакаллуф кишидур, табъи солим 
(бутун) ва хулқи карими бор». Бу сифат, шоирнинг 
ёзишича, Хожа Маҳмуд, Мавлоно Масъуд Мавлоно Ҳо- 
жи, Мир Ҳусайн Али Жалойир; шаҳзодалардан Султон 
Ахмад Мирзо, Султон Муҳаммадларнинг табиатида 
мавжуд экан. Султон Муҳаммадни Навоий «табъи дар- 
вешу ўзи шоҳнишон..., қаноат кунхмининг хокнишини, 
илму зако аҳлининг ягонаси, фақру фано хайлииинг 
бенишонаси» дея таъриф этади. Демак, дарвешлик ин
соннинг яхши хулқ-атворини белгилайдиган, камтарин, 
шафқатли-меҳрибон бўлиш, мўмин-мусулмонлик фази- 
лати сифатида улуғланган.

Навоий, Жомий каби XV аср мутафаккирларининг 
ахлоқий қарашлари шундай эди. Алишер Навоий уз- 
ларининг таниш-билиши, дўстлари, шогирдларидан ҳам 
шу фазилатларга эга бўлишни талаб қилган. Масалан, 
«Мажолисун нафоис»да у атоқли адабиётшунос олим, 
ўзининг устозларидан бири Мир Атоуллоҳ Ҳусайний 
хусусида бундай дейди: «Фақир густоҳлик юзидин

(беодоблик қилиб) Мирга дерменким, фазоил ва камо- 
лотингнзга кўра дарвешлигингиз ҳам бўлса эрди — хўб 
эрди». Илм эгаллаб, олиму оқил бўлиш яхши, аммо 
хоксор, қаноатли, хушахлоқ киши бўлиш учун дарвеш
лар сулукини сайр этиш керак. Инсон маънавий камо- 
лотининг тўғри йўли ана шу, деб тушунарди Навоий. 
Билим, заковат кишини ақлий жиҳатдан юксалтиради, 
бироқ, ният, эътиқод тўғри бўлмаса, ақл фаолиятидан 
эзгулик йўлида фойдаланиш қийин. Ақлу дониш дар- 
вешона қалб билан қўшилса, одамийлик моҳияти со- 
лимлашиб, ахлоқан мукаррам бўлиш мумкин. Чунки 
дарвешлик дардманларга ҳамроз, малҳам бўлиш, эзил
ган, жабр кўрганларнп химоя қилмоқ демак. Шу маъ
нода дарвешлик зоҳидлик тариқатини ҳам инкор эта
ди, чунки зоҳидлар ижтимоий ҳаётга аралашишни ба- 
тамом рад этар эдилар. Зоҳидлар бирор касб билан 
шурулланищ, меҳнат қилишни ҳаром деб ҳисобларди- 
лар. Навоий тарғиб этган дарвешлик эса, кўриб ўтга- 
нимиз каби, касбу корни инкор этмайди. «Насойимул 
мухаббат» асарининг муқаддимасида улуғ адиб буни 
алоҳида таъкидлайди: «Ҳар ойна «ал косибу ҳабибул- 
лоҳн» («касб эгаси Аллоҳнинг суйган бандасидур») 
мазмуни била кнбор машойих баъзи санъатларга (ҳу- 
нарларга) иштиғол қилибтурлар (шуғулланибдирлар). 
Шайхул машойих шайх Абусаид Харроз эрдиким... 
алар ўтук тикарга мансубдурлар. Ва шайх Мухаммад 
Саккокким ўз замони машойихннинг ягонаси эрмиш, 
пичоқчиликка мансубдурлар. Ва шайх Абуҳафз Ҳаддод 
темурчилик қилибдур. Ва шайх Абубакр Ҳаббоз ўтмак- 
чиликка (новвойликка) мансубдир. Ва шайх Абулаббос 
Омилийким, ўз замонининг қутби ва ғавси эрмиш ва 
султони тариқат шайх Абусаид Абулхайрнинг хирқа 
пири эрмиш, қассоблик қилибдур». Шу тариқа, шайх 
Иброҳнм Ожарий ғишт териш, Мирчаи сафолфуруш 
кулолчилик, шайх Абулҳасан иардозчилик, шайх Бан
ной ҳаммолчилик, шайх Абулҳасан дурадгорлик, хаз- 

рати хожа Баҳоуддин Нақшбанд кимхобга кашта тикпш 
билан шурулланганлар Алишер Навоий яна давом этиб 
ёзади: «Ва сойири машойихи кибордин ҳам кўпи ҳалол 
луқма касбига муздурлук қилибдурлар (яъни, марди- 
корчилнк қилибдурлар), ўтин тошибдурлар ва ҳалол 

луқма бу ишда куллийдурки (кўпдир, тўлиқдирки), ан
дин файз ва маърифат зоянда бўлур (туғилади). Ва 
бир шубҳалик луқма онча тийралиқ келтурурки, кўп

вақт анинг ислоҳиға (тузатиши, тозаланиши) машгул 
бўлуб, маълум эмаски дафъи не навъ сурат боғлар».

Демак, меҳнат қилиш — ҳалол яшашнинг гарови, 
ҳалол еб, ҳалол яшамаган одам эса дарвеш бўлолмай- 
ди. Наинки оддий дарвеш суфийлар, балки улуг шайх
лар ҳам фойдали ҳунар билан шугулланганлар, биров- 
нинг қўлига қарам бўлишдан сақланганларким, бу 
ғоят ибратли аъмол эди (бу аъмол ҳозир бизга ҳам иб
рат бўлишга арзирли) ва буюк Навоийнинг ҳусни раг- 
батига сазовор бўлганди. Дарвоқеъ, нақшбандия су- 
лукининг асосий шоирларидан бири ҳам «Дил ба ёру 
даст ба кор», яъни «Кўнгил ёрдаю қўл ишда» эканини 
биламиз. Баҳоуддин Муҳаммади Нақшбанд кашта ти- 
кишдан (у кишининг лақаблари шундан келиб чиққан) 
ташқари, тижорат билан ҳам шугулланганлар, Навоий 
буни «Ҳайратул аброр»да таъкидлаб ўтади. Бовужуд, 
алар зоҳиран фоний машраб — ички дунёси илоҳ ёди 
ила гарқ, огоҳида шахс бўлган. Алар ўзларини жами
ятдан хориж этмаганлар («Узни қилмай яшурун, ош
кор»), жамоа ичра юриб, қалб хилватини ташкил эта- 
рок;, Мутлақ pyx висолига эришиш йўлини таълим бер- 
ганлар. Алар зоҳирий расм-русум, худинамолик, такаб- 
Сурликни қатъиян коралаганлар. Алар шайх Юсуф Ҳу- 
сайнийнинг: «Ал хайру куллуҳу фи байтин ва мифтоҳуҳу 
ат-тавозуъу вашшарру куллуҳу фи байтин ва мифтоҳу- 
ху ат-такаббуру» («Яхшиликнинг жами бир уйдадирки, 
унинг калити тавозеъдир ва ёмонликнинг жами бир 
уйдадирки, калити такаббурдир») деган сўзини тез-тез 
такрорлар эдилар. Нақшбандиянинг биноси анжуманда 
хилват, ватанда сафар, оёқ остидан кўз узмаслик (на
зар дар қадам») ва асҳоб билан суҳбат рукунига қу- 
рилган ва фақирлик, қаноатни ахлоқ низомига айлан- 
тирган эди. Бу таълимотга биноан, тасаввуф мартаба- 
лари, илохий ишқ неъматидан жамиятнинг ҳамма та- 
бақалари баҳраманд бўлиши мумкин.

Ҳақ сўзнни элга қилурда адо,
Тенг кўриниб олнда шоҳу гадо

деб ёзади Навоий Бахоуддин Нақшбанд ҳақида. Маъ
лумки, бир тоифа шайхлар амир-амалдорлар, шоҳу 
султонларни ўз даргоҳларига йўлатмаганлар, мол-мулк 
эгаларининг дарвешликка алоқаси йўқ, деб айтганлар. 
Баҳоуддин Нақшбанд эса тасаввуфни «демократлашти-

риб», уни ҳаммага баробар таълимот деб эълон қилди. 
Натижада темурий шаҳзодалар, ҳоким синф вакиллари 
орасидан чиққан айрим кишилар ўзларини фақру фа- 
нога дахлдор ҳисоблаб, дарвешлар сулукига кирган- 
лар. Айрим тадқиқотчилар буни тасаввуфнинг халқчил- 
ликдан чекиниши, ҳоким синфлар манфаатини химоя 
қилишга ўтиб олиши деб баҳолайдилар. Бизнингча, бу 
бир томонлама қарашдир. Тўғри, тасаввуф ҳокимиятга 
ва хоким синфларга муколифотда пайдо бўлиб, ҳунар 
аҳли, бенаволар манфаати ва қарашларини ифодалаб 
келган эди. Аммо Хожа Бахоуддин тариқатда шоҳу 
гадо тенг, дейиш билан камбагаллар манфаатидан юз 
ўгирган эмас, аксинча, шоҳ-амирларни дарвешликка 
тортиб, уларни хам тарбиялаш, шохларни дарвешлар 
даражасига кўтариш ақидасини илгари сурган. Бу ўзи- 
га хос синфий келишув, муроса бўлиб туюлиши мумкин 
(Ҳилолийнинг «Шоҳу гадо» достонида гадо ва шоҳ бир- 
бирига о шиқ бўлгани, бир-бирининг висолига интилга- 
нини эсланг), лекин аслида моҳиятан олиб қараганда 
тасаввуф кучини кўрсатиш, шоҳларни дарвешларга 
итоатини амалий йўсинда қонунлаштириш эди. Шунинг 
учун бу таълимот, Жомий ва Навоий каби гуманист 
мутафаккирларга маъқул бўлди, айниқса, Навоийнинг 
шоҳу-гадо уйгунлигини таъминлаш ҳақидаги орзусига 
мувофиқ эди. Хуллас, Алишер Навоий эътиқодига кўра, 
дарвешлик фавқулодда қобилиятли танланган шахс
лар, махсус руҳий-психологик синовлардан ўтган (чил
ла ўтириш, зикр, важд ва хоказо) одамларнинггина на- 
сибаси эмас. Ҳар бир пок тийнат, пок ниятли инсон 
яхши хулқи билан дарвеш рутбасига мушарраф бўла 
олади. Жумладан, шохлар хам. Энди шу нуқтаи назар
дан «Ғаройибус сигар» девонидан олиб тахлил қилга- 
нимиз газалга яна мурожаат қиламиз. Унинг мана бу 
байти:

Шоҳга шохлик мусалламдур, агар бўлғай мудом
Шох лик таркин килиб, дарвеш ўлур ният анга.

Биз ният сўзини алоҳида олиб, таъкидлаб тушун- 
тирмоқчимиз. Чунки агар шу сўз бўлмаганда, мазкур 
байт мазмунидан Иброҳим Адҳам каби шохликни тарк 
этиб, дарвеш бўлган шоҳ — ҳациқий шоҳ, яъни у дар
вешлар шох и (дарвешлар ўз ораларидан пешво-шоҳ 
сайлаганлар ва унга шох дарвеш, шоҳ машраб деган

унвонлар берганлар), ўз нафсининг ҳокими бўла ола
ди, деган анъанавий гоя келиб чиққан буларди. Ният 
сўзининг киритилиши билан байтнинг мазмуни бутун
лай ўзгарган: агар шоҳда ҳар доим шохликни тарк 
этиб, дарвеш бўлиш нияти бўлса, шоҳлик унга яраша- 
ди, муносибдир, дейди Навоий. Бошқача изоҳласак, 
шоҳга дарвеш бўлиш учун тожу тахтни тарк этиш шарт 
эмас, балки кўнглида ана шу нияти булса етарли. Бу 
ният тахту тожнинг бебақолиги, бани одамнинг ҳақ 
олдида тенг-баробарлиги, шоҳ хоким, эзувчи эмас, 
раҳбар, посбон эканини ҳамиша ёдига солиб туради. 
Боз устига ана шундай ният билан тахтга ўтирган шоҳ- 
нинг иши ривожда, салтанати барқарор. Зеро, дарвеш 
хислатлик шоҳ одил ва инсонпарвар булиши, улус ға- 
мини ейиши аниқ. Мазкур роя Навоий-Фонийнинг маш
хур форсий қасидаси «Туҳфатул афкор»да янада ёр- 
қинроқ ифодаланган:

Шох, ки ёд аз марг н-орад, з-уст вайронаи мулк,
Хусрави беоқибат хусри билоду кишвар аст.

(Шоу агар ўлимни эсга олмаса, у мамлакатнинг 
вайроналигига сабаб бўлади, чунки оқибатни охирати- 
ни ўйламаган подшо юртнинг зиёнидир).

Бу байтда қизиқ сўз ўйини ҳам бор: араб ёзувида 
«хусрав» сўзининг охирги ҳарфи тушириб колдирилса, 
«хуср» — касофат колади. Яна шу қасидадан:

Подшоҳе, к-аш гадойи фақр гаштан орзуст.
Чун гадое бошад он, к-аш подшоҳи дар бар аст.

(Фақир дарвеш бўлишни орзу килган подшо под- 
шоликни эгаллаган гадо кабидир). Кўриниб турибдики, 
бу ерда ҳам орзу-ниятнинг аҳамияти алоҳида таъкид- 
ланган. «Туҳфатул афкор» қасидасида шоҳ ва гадо 
қадриятини қиёслаш кенг суратда давом этади; шоир 
шоҳни банддаги шер (нафс домига илинган одам), шоҳ- 
ликнинг узини эса қуруқ бош оғриқдан бошқа нарса 
эмас, деб айтади. Зотан, қасиданинг матлаиданоқ шоҳ 
ва дарвеш масаласи тоза ташбеҳлар қўлланилган ҳол- 
да кескин қилнб қўйилган:

Оташин лаъле, ки тожи хусравонро зевар аст.
Ахгаре баҳри хаёли хом пухтан дар cap аст.

(Подшолар тожини безаган оловдай ёниб турувчи лаъл 
яъни бошдаги хом хаёлларни пишириш учун чўғдир). 
Бу байтни илмий адабиётларда куп марта учратгансиз. 
Олимларимиз Навоийнинг шоҳларга муносабатини 
аниқлаш учун келтирадилар ва аксар у Навоий уму
ман шоҳу султонларга салбий муносабатда булган, 
шунинг учун уларни мана шундай танқид қилган, деган 
фикрни тасдиқлашга хизмат қилади. Аслида эса, Али
шер Навоий шоҳга эмас, балки шоҳликнинг ўзига сал
бий муносабат билдиради бу ерда. Байтдаги «хом 
хаёл» иборасига эътибор беринг. Нима бу «хом хаёл»? 
Бу — нафс, дунёга, унинг бойликларига ҳирсдир. На
воий тожни хам шу арзимас «хом хаёл» ичига қўшади. 
Шоҳ бўлиб керилиш, салтанат завқи — хом хаёл. Уни 
эса дарвешлик чўғи билан пишириш керак, ўшанда 
шоҳлик ҳақиқий шоҳлик булиши мумкин. Навоийнинг 
бу шоҳ байти ана шундай чуқур маънога эга.

Улуғ шоир форс тилида яна бешта форсий қасида 
ёзган, аммо улар бизгача етиб келмаган, ҳозирча но- 
маълум бўлиб қолмоқда. Бу қасидаларнинг номлани- 
шидаёқ улар ҳам дарвеш сулуки таърифига бағишлан- 
ганидан дарак беради, чунончи: «Насимул хулд» 
(«Жаннат шамоли»), «Руҳул қудс» («Муқаддас руҳ»), 
«Айнул ҳаёт» («Ҳаёт чашмаси»), «Минҳожун нажот» 
(«Нажот йўлбошчиси»), «Қувватул қулуб» («Қалблар- 
нинг қуввати»). Масалан, «Қувватул қулуб» қасидаси- 
нинг матлаи:

Чаҳои, ки марҳалаи тангн шоҳроҳи фаност,
Дар ў масоз нқомат. ки раҳи шоҳу гадост.

(Жаҳон фано шоҳроҳига олиб борадиган тор ман- 
зилдир, шунинг учун унда кўп тўхтама, бу йўл шоҳу 
гадога бир).

Навоийнинг «Ғаройибус сиғар» девонига киритган 
мухаммасларидан олинган мана бу банд ҳам мавзуи- 
миз нуқтаи назаридан жуда муҳим:

Шаҳлнк этганднн не ҳосил фақр снррин билмайин,
Ҳсч ним мулки бақо султонн бўлганму экин,
Фонийи маҳз ўлмайин Султон Абулғози бнкин,
Эй Назоий, давлатн боқий тиларсен васлидин,
Они касб этмак фано бўлмай не имкон оқпбат.

201



Сатрлар узбекча бўлса-да, лекин соддалаб тушунти- 
ришга эҳтиёж сезилмоқда. Яъни: Факр—дарвешликнинг 
моҳияти, сирини билмасдан шоҳлик қилиш бефойда. 
Султон Ҳусайн Бойқародай батамом фоний бўлмасдак 
ҳеч ким бақо мулкининг султони бўлганми экан? Эй 
Кавоий, Илоҳ висолига етиб, давлати боқий тиласанг, 
фано бўлмасдан бунга муяссар булиш мумкин эмас, 
ахир. Ҳа, боқий давлат— бу Илоҳ дийдори, колгани 
ўткинчи, бебақо нарсалар.

Шундай қилиб, шоҳ учун баходирлик, лашкарбоши- 
лик қобилияти, аклу заковат, доно вазирлар маслаҳати 
қанчалик зарур бўлса, дарвешлик хислати ҳам шунча
лик керак. Чунки бу барча фаолиятга тўғри йўл кўрса- 
тувчи машъал. Шоҳ дарвеш бўлмасдан туриб, адолат
парвар бўлиши қийин — Алишер Навоийнинг тушун
часи шу. У умрининг охирида яратган «Маҳбубул қу- 
луб» асарида одил шоҳга «ҳақдин Халойиққа раҳмат- 
дир ва мамоликка мўъжиби амният» дея хулосавии ҳик- 
мат билан таъриф берар экан, мисол қилиб яна Ҳусайн 
Бойқаронинг номини тилга олади:

Улус подшоҳию дарзешваш,
Анга шохликдин келиб факр хуш.

Навоий умрининг охирларида ёзган асарларидан 
яна бири «Тарихи мулки ажам»дир. Унда Эрон под- 
шоларининг тарихи, ишлари ҳикоя килинади ва китоб 
Султон Ҳусайнга багишланган маснавий билан якун- 
ланадиким, унда яна ўқиймиз:

Демай айни инсонки, инсони айн —
Хам инсону ҳам айн Султон Ҳусайн.
Шоҳо, келди шаҳлиқ мусаллам санга,
На ша.ҳликки дарвашлиқ ҳам санга,
Бўлуб салтанат тахтида фарқ жуй,
Шаҳ ўлса, вале бўлса дарзешхўй...

Демак, шоир султонга булган шиончидан қайтма- 
ган, ундаги дарвешлик собит хусусият эканига иқрор 
бўлиб, бу хислат унинг характерини белгилашдан таш- 
қари, мамлакат аҳволига таъсир этиб, анчагина хайрли 
яхши ишларнинг амалга ошишига кўмак берганини 
курган. Жомий ва Навоий ўгитларига қулоқ солиб, зо
лим амирларни жазолаш, заиф ва бечора кишиларнинг

арз-додини эшитиши (гарчи мунтазам булмаса-да), 
ободончилик йўлидаги ишлари балки шунинг натижа- 
сндир.

Алқисса, Алишер Навоий тасаввуф таълимотини 
ҳаётга тадбиқ этиш, уни яхши, намунали ахлоқ низо- 
миясига айлантириб, инсон тарбиясида қўллаш тараф
дори ва ташаббускори булиб майдонга чиққани аён- 
лашди. Бу мавзу улуғ адибнинг «Хамса»сида, хусусан 
қомусий мазмунли муаззам достони «Садди Исканда- 
рий»да янада кенг ўрин олган, хилма-хил ривоятлар 
оркали бадиий-фалсафий йўсинда талқин этилган. Шоҳ 
ва дарвеш муносабати бу асарда драматик тўқнашув- 
лар, рухий кечинмаларнинг можароли изтироблари, 
фожиалар замирида очилади.

Суқрот — Комил Инсон тимсоли

«Фарҳод ва Ширин» Алишер Навоийнинг машҳур 
асарларидан, уни ўрганишга бағишланган илмий-таҳ- 
лилий ишлар ҳам анча. Аммо, шунга қарамай, бизнинг 
назаримизда, достоннинг ғоявий моҳияти, улуг шоир 
кўзлаган мақсад-муддао ҳали очилган эмас. Дарҳақи- 
қат, нега Фарҳод бошқаларга ўхшаган эмас, туғилгани- 
дан бошлаб гамгин, безовта? Сеҳрли кўзгу, Юнонистон 
сафаридаги тилсимотлар, дев, аждаҳо ниманинг рамзи, 
бу ерларда, тоғларда истиқомат қилувчи донишманд- 
лар-чи, улар кимлар? Нега Навоий воқеаларни тўғри- 
дан тўгри Ширин билан учрашишдан бошламаган, асар
нинг тенг ярми афсонавий саргузаштлар тасвирига ба- 
ғишланган? Бу ва бунга ўхшаган саволларга, афсуски, 
мавжуд тадқиқотларда жавоб йўқ. Ҳолбуки, Навоий 
оддий эртакчи шоир эмас, унинг ҳар бир ифода-образи, 
лавҳа ва тамсилларида муайян умумфалсафий, кайхо- 
ний-илоҳий маъно бор. Буни у асарнинг муқаддимаси- 
даёқ қайд этиб ўтади:

Бу рангин саҳфа, билким, дард боғи,
Аён ҳар лоласида ншк доги.

Яъни, мақсад ишқ дардини куйлаш. Бироқ бу оддий, 
заминий ишқ эмас, балки илоҳий ишқ, Фарҳод эса ана 
шу илоҳий ишққа мубтало соликдир. Гўдакнинг вужу
ди «шуълаи дард» билан йўғрилган, тили чиққан заҳоти

ишқ ва ошиқлик сўзини айтар, ҳазин ва хастадил бў- 
либ ўсар, жисмонан бақувват бўлса-да, лекин оламга 
бепарво, ғалати эди. «Фарҳод» сўзининг асл маъноси 
нурли сиймо, бахти ўзига йўлбошчи демак. Аммо На
воий бу номнинг араб ёзувидаги ҳарфларига рамзий 
туе бериб, у фироқ рашк, ҳажр, оҳ ва дарддан иборат 
деб айтади. Чунки илоҳий ишқ юрагига олов солган 
одамнинг насибаси ҳижрон қийноқлари; у ўзи билан 
илоҳ орасида тўсиқ бўлиб турган дунё ва жисмдан су
тулит изтиробларини чекиши шарт. Такдири азал бу 
боланинг пешонасига шуни битган ва у бундан қочиб 
қутулолмайди. Шунинг учун унинг ҳориқулодда хислат- 
лари кишиларни ҳайратга солади. Фарҳоддаги раҳм- 
диллик, шоҳу гадога баробар муомалада бўлиб, «эл 
озоридан озор топиши», отаси таклиф этган тахт-тож- 
дан воз кечиши ҳам унинг дарвештабиатлиги, қалбан 
мол-дунёга қизиқмаганидандир. Атрофидагилар эса 
Фарҳоднинг бу аҳволини тушунмайдилар. Ҳоқон ўғли- 
нинг ҳазин кайфиятини кўтариш мақсадида ҳар хил 
тадбирлар қўллайди (томошалар уюштиради, туртта 
қаср қурдиради. табибларга кўрсатади ва ҳоказо). Бу 
орқали Навоий илоҳий ишқ дардида ёнган одам билан 
ушбу саодатдан бенасиб «фоний дунё» кишилари ора
сидаги руҳий-маънавий тафовутни кўрсатиб берган. 
Аммо шуниси ажибки, Фарҳоднинг ўзи ҳам бошида 
«ичию тоши асири дард» бўлишига қарамай, нимага 
бундайлигини англаб етмайди. Фақат шуни биладики, 
ихтиёри ўзида эмас, аллақандай олов ёниб-ёндириб ўзи- 
га чорлайди, кўнгли ҳамиша нимагадир муштоқ. Бу 
ҳолнинг-да тасаввуфий талҳини бор: Фарҳод дардннинг 
боиси нима эканини билиши, яъни ўзлигини англаши 
учун сулук йўлига кириб, маърифат манзилларини (ма- 
қомотни) босиб ўтиши лозим. Унинг зўр қобилият би
лан эгаллаган билимлари, жумладан Қоран ва Моний- 
дан ўрганган ҳунарлари ҳам, зоҳирий (дунёвий) би
лимлар бўлиб, улар тилснмотлар, яъни илохий сиру 
асрорни очишга кифоя қилмайди. Ирфоний-ботиний би
лимларни эгаллаб, илмул яқин даражасидан ҳаққул 
яқин даражасига кўтарилиш, кўнгил оинаснда ғайбжа- 
молинн акс эттира олиш учун эса у пири комил таълими- 
ни олиши керак эди. Фарҳоднинг хазинадаги кўзгуни 
биллур сандик нчидан ололмай (чунки у тилсимланган) 
Юнонистон сафарига, Суқрот ҳузурига отланишига за- 
рурат шундан келиб чиқади.

Юнопистои — ҳикмат мамлакати, зотан, сандиҳда* 
ги «ҳикмат жаҳони» кўзгу ҳам Искандардан қолган, 
уни юнон донишмандлари ясаганлар. Ҳакимлар тоғ- 
ларда, ғорда яшайдилар. Фарҳод ва у билан бирга бор
ган одамлар аввал Суҳайло исмли ҳаким билан учра- 
шздплар. Суҳайло — Фарҳоднинг тариқат йўлидаги би
ринчи пири, у Суқрот даражасида комил эмас, ойна 
сеҳрини очишга қурби етмайди. Аммо у Фарҳодга Суқ- 
рог ҳузурига бориш йўлини кўрсата олади. Кези кел- 
ганда шуни айтиш керакки, тариқатда бир неча пир- 
нинг таълимини олиш раем эди, шайхлар ўз даражала- 
рига қараб, шунингдек, муриднинг истеьдодини ҳисоб- 
га олиб, уни ўзларидан кучлироқ пирларга тақдим эт
ганлар, натижада шогирднинг ирфоний қобилияти пир- 
дан пирга ўтгани сари очилиб бораверган. Суҳайло ҳам 
«донойи огоҳ», кўнгил бедор одам, у Фарҳод енгиб ўти- 
ши керак бўлган тўсиқлар — аждархо ва девдан хабар 
беради. Аждарҳо — нафс тимсоли, дев — салтанат тим
соли (ҳокимлик). Суҳайло Фарҳодга аждарҳони енгиш 
учун самандар ёғини туҳфа этади. «Оташгоҳларда юриб 
йиққанман бу ёғни», дейди у. Чунки самандар олов ичи
да яшайдиган жонивор. У — ишқ рамзи. Фарҳод бада- 
нига самандар ёғини суртганда, аждархонинг ўти унга 
кор қилмайди — ишқ оташи нафс ўтини сўндиради, де- 
моқчи буюк мутафаккир Навоий. У шал ишқи илоҳий 
оловиким, Фарҳодни мард ва қаҳрамон қилди, не-не 
бало-офатларни енгишга қудрат берди. Фарҳод Суҳайло 
сўзига амал қилиб, даҳшатли девни ўлдиргач, унинг 
буннилаги кумуш лазҳанм олиб, у ёрдамида Жамшид 
жомини қўлга киритади. Жом гардишида Суқрот ҳузу- 
рига борадиган йўлни кўрсатувчи ёзув бор. Жоми Жам- 
шидни қўлга киритиши Фарҳоднинг сулук тадрижида 
муайян мартабага эришганидан нишона эди. Чунки бу 
жомда «жаҳон ҳолоти равшан» кўринади, унинг таш- 
қариси «комил замири» бўлса, ичи «андоқки соҳибдил 
замири». Демак Фарҳоднинг ирфоний билими ошди, 
замири равшанлашди, руҳий олами бойнди. Аммо кўзгу 
сеҳрини очишга бу ҳали етарли эмас. Шунинг учун у 
Суқрот томон интилади, лекин бу йўлда яна қанчадан- 
қанча мушкилликларни енгиши лозим. Водий билан 
Суқрот турадиган тоғ оралиғида кўпдан-кўп тилсимот- 
лар бор, йўл бағоят оғир, илон-чаёнларга тўла, ўр-қир- 
лардан ўтиш керак. Top сўқмоқнинг икки томони қир- 
рали харсанг тошлар, пастда ваҳималн дарё оқади.

Фарҳод шу йўлдан ҳеч ёққа қарамай, «тез юриб», ўн 
бир минг қадам босиши керак, озгина чалғиса, ҳалокат- 
га учрайди. Бу — солик Фарҳоднинг руҳиятида юз бе
раётган ўзгаришлар; унинг иродаси, сидқу вафосининг 
синовлари. Солик бутун диққати, қалб торларини илоҳ 
йўлига қаратсагина, муваффақиятга эришади. Фарҳод- 
га тилсимотларни ечиб, мазкур йўлнн босиб ўтишда 
Хизр раҳнамоликқилади. «Келубдурмеп санго бўлмоққа 
ҳодий» дейди у йигитга қараб. Хизрни Фарҳоднинг ик
кинчи пи'ри деб қабул қилиш мумкин, аммо аслида у 
улуғ мақсад сари таважжуҳ этган Фарҳодга ғайбдан 
келган мададдир. Фарҳод Хизр маслаҳатига кириб, жом- 
га қарайди ва унда Суқрот маскан тутган тоғни ҳамда 
ғорни кўради. Шайх қанча улуғ бўлса, у макон тутган 
тоғ ҳам шунча баланд ва маҳобатли, унга етишиш азо- 
би ҳам оғир. Ғорга борар йўлда Фарҳодга шер ва «те
мир пайкар» одам — робот дуч келади. Шер — ғазаб 
тимсоли, ғазабкорлик эса ҳокимлар, подшоларга хос. 
Дарвешда ғазаб бўлмаслиги керак. Шунинг учун Фар- 
ҳод шернинг оғзига Аҳриман девдан олгани Сулаймон 
хотами (бу дам ҳоккмкят рамзи) бклан у ряб, уни 
этади. Кейин темир пайкарни енгиш навбати келади. 
Унинг кўксида кўзгу бор, шу кўзгуни юз қадам масофа- 
дан нишонга олиб уриш керак, агар ўқ кўзгуга тегмаса, 
темир одам ўқ отувчининг ўзини ҳалок этади, агар 
нишонга тегизилса, у ёниб йўқ бўлади. Темир пайкар- 
рўё-ёлғон тимсоли, айни иақтда ч\ нё муъжичялари рам
зи, чунки дунёнинг ўзи ҳам мажоз-ёлғон деб ҳисоблан- 
ган. Дунё мўъжизаларига маҳлиё бўлгап одам илоҳга, 
ҳаққа етолмайди, чалғийди. Фарҳод темир пайкар кўк- 
сини нишонга олиб, ўқ отади ва кўзгу синиб, ҳалиги 
маҳлуқ ёниб нобуд бўлади. Шундай қилиб, Фарх.од 
Суқрот даргоҳига мушарраф бўлишдан олдин аноният 
белгилари — нафс, давлат ва бойлик ҳирси, ғазаб, рўё- 
ёлғон қутқуларини бартараф этди, унинг кўнгил кўзгу- 
си дунё ишқи ғуборидан тоза бўлди. Шу билан бирга, 
Фарҳоднинг илми ғайбдаи хабардорлиги, ўз-ўзиии анг
лаш жараёни бошланди, пардалар бирин-кетин орадан 
кўтарилмоқда эди.

Хийла машаққат билаи ғорни топгандан кейин Али
шер Навоий қуйидаги байтни келтиради:

Топиб кўп фикр ила ғор озиға йўл,
Киши топкой киби ёр оғзиға йўл.

Бу ўринда ғор оғзининг ёр оғзига ўхшатилгани диқ- 
қатни тортади. Ичи зим-зиё бўлган ғор ҳар қандай 
одамда ваҳима, қўрқув ҳиссини уйғотиши табиий, би- 
роқ Фарҳод учун бу ғор ваҳимали эмас, балки ёр оғзи- 
ни топган каби фараҳли. Албатта, ёр деб Навоий Суқ- 
poT iin  назарда тутаётир, у солик Фарҳод учун ҳаҳиқа- 
■тан ҳам азиз дуст — ёр.

Қоронғи ғорга «жаҳонбин жомни» машъал қилиб 
кириб борадилар. Жом Фарҳоднинг мусаффо қалби 
рамзи эканини айтган эдик, яъни Суҳайло ва Хизр таъ- 
лими, мададлари туфайли равшанлашган солик қалби 
машъалдай йўлни ёритиб, пири комил сари етаклайди. 
.Бир қанча зиналардан кўтарилгандан сўнг салобатли 
бино кўринади, унинг айвонига чиқилгач, тўрдаги хона 
ичидан бир даста нур кўзга ташланади. Бу хона ичида 
тўё махфий сиру асрор олами бўлиб Суқрот ўтиради, 
«ур — унинг чеҳрасининг зиёси. Суқрот меҳмонлар ке- 
лишидан огоҳ, шунинг учун уларни ичкарига чорлайди. 
Шу ерда Навоий воқеанинг боришини тўхтатиб, Суқрот 
ҳаким таърифига ўтади.

Суқрот, шоирнинг тавсифи бўйича, қуёш каби пор- 
лоқ сиймо, жисми пок руҳдан иборатдай, шахси ақлнинг 
ҳайкали бўлиб кўзга ташланади. У барча зоҳирий ва 
ботиний илмларнинг жамулжами; ҳамида ахлоқий хис- 
лати, тамкини ва заковати ҳайратланарли. Жисми тоза 
жон каби мукаррам ва сафоли. Олами кубро, яъни 
Илоҳиёт оламини мужассам этган зот:

Келиб кунгли анннгдек баҳри зоҳир,
Ки анда зоҳир аввал то ба охир.
Юзи миръоти анвори илохий.
Илохий сиррини англаб камоҳий.*

Хуллас, Суқрот — камолот чўққисини эгаллаган ко
мил инсон, ўзи бир жойда ўтирса ҳам, лекин руҳи бутун 
дунёни кезиб чиқади. Жамшид жоми, Искандар кўзгуси 
унинг кўнгил кўзгуси олдида хира. Кўнгли «махзани 
роз» бўлгани сабабли ҳамма нарсадан огоҳ, барча во- 
қеадан хабардор. Кимнинг пешонасида нима ёзилган, 
умри қандай тугайди, муддао-мақсади нима — Суқрот 
буни олдиндан билади. Шунинг учун у нафақат хоқон 
хазинасидаги сандиқни очиш сирини, балки Фарҳоднинг

* камоҳий— охиригача

келажагини ҳам башорат этади. Бироқ, Суқрот аввал 
хоқон билан унинг вазири Мулкорони қабул килади. 
Фарҳодга ҳамроҳ бўлиб, машаққат чекканлари эвазига 
уларга узоқ умр ва беқиёс бойлик ваъда этади, бардам- 
ликни таъминлаб турадиган «муҳра» беради. Аждарҳо 
ва дев жангида Фарҳод қўлга киритган ганж билан Су
лаймон узуги (хотам), Жамшид жомини ҳам хоқонга 
қайтаради. Чунки булар Фарҳодга керак эмас эди. Хо- 
қон ва Мулкоро — дунё одамлари, шу боис уларнинг 
талаби, хурсандчилиги ҳам дунёвий, яъни бойлик, еру 
мулк ва ҳокимият. Суқрот хоқон ва вазирни рози ки
либ, уни ўз фарзандидай эъзозлайди. Чунки бу йигит 
сиймосида у эътиқоди, сулукининг давомини кўрган эди. 
Навоий тасвирига кўра, Суқрот Фарҳодни неча юз йил- 
лардан бери кутади. «Ҳакими жаҳонбин» Фарҳодга қа- 
раб дейди:

Муни билким, жаҳон фониплур acpv,
Ҳақиқат аҳли зиндонийдур асру.

Ушбу байтда Навоий Суқрот тилидан тасаввуфнинг 
икки муҳим ғоясиии баён этган. Биринчи ғоя — дунё 
ўткинчи, фонийдир, шу сабаб унга кўнгил боғлаш хато. 
Минг йил яшаб, ер юзини олсанг ҳам оқибат бир кун 
ўласан, дейди Суқрот. Хоқон умри узайганига хурсанд, 
лекин у ахир абадий эмас. Фақат Мутлақ илоҳ абадий 
ва унинг ишқида ёнгаи ошиқ ҳам абадийлик бахтини 
топади:

Чу маҳбуби ҳақиқий улдурур, ул,
Анинг васли сари қатъ айламак йул.
Гар ул маҳбуб васли бўлди уммед,
Будур иқболи сармад, бахти жовид.

Инсоннинг яшашдан мақсади «ҳақ амриға маъмур 
бўлмоқ», бундан ўзга ишлардан эса ўзини сақлашдир. 
Бироқ ҳақ ва ҳақиқатни севиш, илоҳий маърифат жо
мини нуш этмак осон иш эмас. «Бу йўл ичра беҳад дар- 
ду ғам бор», деб айтади Суқрот. Негаки, Ҳақ ошиғи 
учун тана-вужуд ва дунёнинг ўзи бамисоли бир зиндон. 
Узликдан қутулмай ҳақ жамолига етиш, бақога мушар- 
раф бўлиш мумкин эмас:

Бири — ўзлукни қилмоқ бўлди фоний,
Яна бир — доғи топмоқ бўлди они.

208



Бу байт сўз уйини асосида тузилган. Суқрот (Наво- 
1’й) фикрига кўра, Ҳаққа етишнш йули икки кадам ма- 
софадек гап, лекин бу икки қадамни босиб ўтиш учун 
минг йиллик машакқат сарфланиши керак, зеро, бу ик
ки қадамнинг бири — узлнкдан воз кечиш, иккинчиси— 
ўзликни топиш, яъники ўзликдан воз кечмаи туриб, уь  
ликни тополмайсан. Навоий талқинидаги иккинчи та
саввуфий ғоя ана шу.

Шу тариқа, Суқрот Фарҳодга дунёнинг тузилиши, 
одамизод хилқати ва вазифаси, ваҳдат асрори, фано ва 
бақо, ишқи ҳақиқий ва ишқи мажозий хусусида гапн- 
риб беради; ошиқ йнгитнинг «сарнавишти»— тақдиринп, 
бошига тушадиган мушкулликлару топажак саодатини 
шарҳлаб беради. Ишқнинг икки тури ҳақида Навоий
нинг «Ҳайрат ул-аброр», «Лайли ва Мажнун», «Маҳбуб 
ул-қулуб» ва «Лисон ут-тайр» асарларида ҳам фикрлар 
айтилган. Шоир ҳар гал мажозий ва ҳақиқий ишқни 
солиштирар экан, ўқувчига тушунарли ва таъсир ли бў- 
лиши учун янги-янги қиёсларни мисолга олади. Маса
лан, «Ҳаират ул-аброр»да мажозий ишқни ер каърнда 
ги тошларни лаълу олмосга айлантирувчи ҳароратга, 
«Лайли ва Мажнун»да эса «кимё», яъни мисни олтинга 
мубаддал этувчи сеҳрли фанга ўхшатади (Аммо «кимё- 
ланиш» ҳам олов таъсирида юз беради). «Фарҳод ва 
Ширин» достонида эса мажозий ишқ тонг ёруғи, ҳақиқий 
ишқ қуёшнинг ўзига қиёс этилган. Суқрот бунинг маъ
носини тушунтириб, мажозий ишқни солик вужудини 
фано этувчи, илохий ваҳдатга олиб борувчи куч деб 
таърифлайди. Модомики, инсон ўзликдан қутулмай, 
Илоҳга етолмас экан, демак, ана шу жараённи тезлаш- 
тирувчи чора, восита керак:

Бу "-’луклин қутулмоқ чорасози,
Нима йўқ, уйлаким ишқи мажозий...
Мажозий ншк бўлди субҳи анвар,
Ҳақиқий ишқ анга хуршиди ховар.

Мажозий ишқ жараёнида ошиқ обдон синовдан ўта- 
ди, унинг тани бир қуруқ хасдай бўлиб қолади ва ҳа- 
қиқий ишқ «барқи чоқилғоч», зумда ёниб кулга айла
нади, яъни ошиқ руҳи қутулиб, абадият— ваҳдониятга 
эришади.

Фарҳод ана шу жараённи босиб ўтиши, ишқи мажо
зий ўтида ўртанмоғи даркор, деб хабар беради Суқрот. 
Аммо ишқи мажозий «мазҳар»сиз содир бўлмайди.

■«Мазҳар*— илоҳий жамол сиймосида акс этган киши.
Ошиқ уни кўриб, шайдо булади, ўзини борлиғини уну- 
тиб унга интилади. Лайли Мажнун учун, тарсо қизи 
Шайх Санъон учун, амирнинг ўғли Шайх Ироқий учун, 
муғанний аёл Шайх Рузбехон учун «мазҳар» эди. Фар- 
ҳоднинг мажозий ишқи учун «мазҳар» (мазҳар— зу- 
ҳурланиш, инъикос демак) Шириндир. Мазҳар Вужу
ди мутлақнинг сифатлари ва беинтиҳо Ҳусннинг қудра- 
тини намойиш этади, у миръот ёки ораз, илоҳий файз 
аёнлашган объект («шайъ»). Ҳусн ва Ишқ тортнлиши 
(Навонй буни «кашиш» дейди), ўзаро можаролари уш
бу достонда Фарҳод ва Ширин тимсолида давом этган.

Фарҳод шундай қилиб, Суқрот ҳузурига борар йўлда 
маърифатнинг бир қисми — мақомот манзилларини бо
сиб ўтди, пири муршид— комил инсон суҳбатидан баҳра 
топиб, ўз дарди нима эканлигини билди; ишқ, сулук 
моҳиятини англади — ўзлигини ва илоҳиётнинг сеҳру 
синоатини таний бошлади. Суқрот унга отаси хазинаси- 
даги кўзгу сирини ҳам айтиб беради. Фарҳод кўзгуда 
нафақат Ширинни, балки ўзини ва ўзи бошдан кечири- 
шн лозим бўлган воқеаларни кўради. Чунки кўзгу бу 
ерда ўша комил инсон Суқротнинг қалби.

Фар дид энди чинакам мажнун ошиққа айланади, 
савдойи кишига ўхшаб қолади. Умуман, Фарҳоднинг 
Мажнунга ўхшаш жиҳатлари жуда кўп. Иккаласи ҳам 
ошиқи беқарор, дардманд ва хастадил. Фарҳод каби 
Мажнуннинг ҳам гўдаклигидан ғалати хислатлари аён 
эди, тақдмр бу икки йигитга ишқ оловнда ўрта.нишнн на
сиб этган. Уларнинг маҳбуба қошида ҳушдан кстишлари, 
оёқларига занжир солиниши, ишқсиз улусдан маломат- 
лар чекишлари ва бошқа воқеалар ўхшаш. Навоий бир 
мавзу-мажзуб соликнинг мажозий ишқини икки хил 
шароит ва адабий материал тасвирида гавдалантирган. 
Мажнун билимли, шоир йигит, лекин у жуда ожиз, ҳа- 
рифларга, муҳитга бироз бўлса-да қаршилик кўрсатиш- 
дан маҳрум. Фарҳод эса ишқ билан жавонмардликни 
уйғунлаштиргани учун ҳунари ва жисмоний қобилияти- 
ни ишга сола олади, қаҳрамонликлар кўрсатади. Хул- 
лас, шоир тасаввуфий ишқ ғоясини икки хил тарзда 
•тасвирлаб берган. Шуниси ҳам борки, Мажнун болали- 
гиданоқ ишқи ошкор булади: мактабда Лайлини кўриб, 
унинг ишқида барчани унутади. Яъни Мажнун сулук- 
линг мақомот босқичини ўташга эҳтиёж сезмаган, бира-

тўла ҳол даражасини эгаллаган солик образи. Фарҳод 
саргузашти эса икки кисмдан иборат. Биринчи кием 
(Юнонистон сафари)— пирга эришиш қийинчиликлари- 
дан ташкил топган бўлса, икинчи қисм ёрга етиш изти- 
робларидир. Ана шу иккинчи қисмда унинг аввалда 
яширин бўлган ишқи ошкоро туе олиб, ҳол мартабасига 
кўтарилади, яъни Мажнун даражасига етади.

Денгиз сафари, қароқчиларга қарши жанг, дашту 
водийларда саргардон кезиш, тоғ кесиб сув чиқариш — 
буларнинг ҳаммаси рамзий маънода ошиқнинг мажозий 
ишқ йўлидаги чеккан руҳий-психологик азоблари, ҳажр 
қийноғи. Шу каби Хисрав ҳам илоҳий ишқдан маҳрум- 
лик, дунёвий зулмнинг тимсоли. Хоқон ва унинг саро- 
йидаги кишилар илоҳий ишқни тушунмаган зоҳирбин 
кишилар бўлсаларда, бироқ улар ошиққа зулм қилма- 
ган эдилар. Хисрав бўлса Фарҳоднинг ашаддий душма
ни бўлиб чиқади. Бунда Навоий икки хил маслак, икки 
хил инсоний даражани қиёслашга имкон топган: Хис
рав ҳам ўзини Ширинга ошиқ деб эълон қилади. Ши- 
ринни севаман, дейди. Аммо Хисрав ишқи билан Фарҳод 
ишқи орасида ер билан осмонча фарц бор-Хисрав нш- 
ки Алишер Навоий «Мах.буб ул-қулуб»да баён этган 
ишқ «маротиб»ларидан биринчиси — авом ишқига тўғ- 
ри келади. Чунки Хисравнинг мақсади Ширинни хотин 
қилиб олиш ва ўз ҳарамига қўшишдир. У зўрлик билан 
бунга эришмоқчи бўлади, шунинг учун Арманистонга 
лашкар тортиб келади. Унинг иддаолари шоҳона, ишқи 
ҳам хиеравларга хос. У Фарҳоднинг ишқини тушунмай- 
ди, уни «жинни», «мажнун», дея камситади. Фарҳод иш- 
қи эса пок ва илоҳий. Буюк муаллиф Фарҳод билан 
Хисрав «мунозара»сида ишқ ҳақидаги икки хил тушун
чани киёслайди. Бу «мунозара» достоннинг ўзагидир. 
Навоий дунёқараши, мақсад-муддаоси худди шу ерда 
аниқ ифодаланган. «Мунозара»дан бир-икки байт мисол 
келтирамиз:

Деди: қайдин ссн, эп мажнуни гумроҳ?
Деди: мажнун патандин қайда огоҳ.

Деди: недур санга оламда пеша?
Деди: ишк ичра мажнунк1 ик ҳамиша.

Кўрииадики, Хисрав ҳам, Фарҳод ҳам «мажнун» де
ган сўзни тилдан қўймайдилар, лекин Хисрав буни ке-

сатиш, камситиш маъносида ишлатса, Фарҳод ифтихор 
билан бу сифатни ўзига муносиб билади. Зеро, Хисрав 
назарида гадонинг, жиннининг маликани севиши, бу
нинг устига малика ҳам уни яхши кўриши мумкин эмас. 
Мағрур шоҳ ҳамма нарса, жумладан, Ширин ҳам мени
ки бўлиши керак, деб ўйлайди. («Гадолар қилмасун деб 
шоҳға ширкат»), Шу тариқа, Навоий Ҳақ йўлида сайр 
этувчи ориф инсон ишқи билан салтанат соҳиби шоҳ 
«ишқи»ни солиштириб, ҳақиқий ошиқ қандай бўлиши 
кераклигини Фарҳод тилидан баён этган. Ҳақиқий ошиқ 
чиндан ҳам ўзини унутган мажнундир, у парвонадай 
ўтга талпинади. Ишқ ўтида ёнмай киши ошиқ бўлол- 
майди, дейди Фарҳод Хисравга қараб, аммо бу куймак 
саодатидан «жоҳ аҳли маҳрум!» Навоий эътиқодига ку
ра, ошиқлик ва шоҳлик (умуман мансаб) бир-бири би
лан келишмайдиган тушунчалар. Достонда Навоий ёниб, 
берилиб тасвирлаган ишқ ғоясининг муҳим томони бу. 
Г арчи Фарҳод ҳам аслида шаҳзода бўлса-да, бироқ у 
тож-тахт илинжи, ганжу хазинадан буткул воз кечиб, 
ишқ гавҳарини танлади. Хисрав бўлса, шоҳлик ғурури 
билан мает, демак, у илоҳий ишққа нолойиқ. Чин ошиқ 
H<i расволикдан, на эл маломатидан, на ўлимдан қўр- 
қади. Ер васли зўрлик, манманликни эмас, зорлик ва 
ниёз билан ранж чекишни тақозо этади. Хисравнинг 
омиёна саволлари, дўқ-пўписаларига Фарх.од орифона 
жавоблар кайтариб, уни мот этади. Ушбу «мунозара» 
Низомий Ганжавийнинг «Хусрав ва Ширин», Хусрав 
Деҳлавийшшг «Ширин ва Хусрав» асарларида ҳам бор. 
Бироқ уларда ишқ масаласида икки қутбнинг тўқнашу- 
ви, шоҳу дарвеш дунёқарашидаги чуқур зиддият Наво- 
ийда бўлганидек кескин ва аниқ ифодаланган эмас. 
Воқеан, улуғ узбек шоири буни «Фарход ва Ширин» му- 
қаддимасида қайд этиб, салафларда тасаввуфий орифона 
ишк тасвири намоён эмас, улар кўпроқ Хусравга мад- 
доҳлик этганлар, дейди. Ваҳоланки, шоирнинг вазифаси 
дардли диллар розини куйлашдир. Шу мақсад йўлида 
Навоий Фарҳодни марказий қаҳрамон килиб олади, худ
ди шу тасаввуфий мазмун Навоий асарини Низомий ва 
Хусрав Деҳлавий достонларидан ажратиб туради.

Бундан кейинги бутун воқеалар тасвирида ҳам Али
шер Навоий рамзийлик билан ҳаётийликни (мажоз би
лан ҳақиқатни) ғоят санъаткорона қўшиб олиб боради. 
Хисрав бутун қўшини билан Фарҳодга бас келолмайди, 
чунки Фарҳодда илоҳий қудрат бор: дунёвий куч ило-

ҳий қудратни енгиши мумкин эмас. Хисрав ақлу дониш* 
да ҳам Фарҳоддан енгилади: чунки ориф инсоннинг 
билими, акли олдида дунёвий билимлар арзимас. Хис
рав дунё тимсоли булгани учун унда ғофиллик ва жо- 
йиллик билан бирга маккорлик, бебурдлик ва номард- 
лик ҳам мужассам. Яъни илоҳий хислатдан махрумг 
одам ёмонликнинг ҳамма кўринишига қўл ура олади. 
Унинг энг катта гуноҳи Фарҳоддек покиза, Тангри суй- 
ган одамга жабр этиб, уни зиндонда занжирбанд кили
ши эди. («Ҳақиқат ахли зиндонийдур асру»). Шу тари
фа, осий ернинг ғофил бандалари ва қудсий, руҳ, кенг 
миқёсда олганда, Мутлақиятга муштоқ руҳ билан мод
дий дунё орасидаги зиддият авжига кўтарилади. Хис
рав золим фалакнинг қўли бўлиб ошиқ Фарҳод бошига 
ситам тошини отаверади, Фарҳодни «мазхар»и, жонон 
дилбари Шириндан ажратади — ҳажр туни ошиқ қуё- 
шини беркитади. Зиндон, тоғлар орасидаги Салосил дев 
қалъасида қамалиш (Салосил — занжирлар дегани) ва 
ҳоказо эпизодлар тасаввуфпл маънода соликнинг хол 
мақомидаги руҳий манзаралари кўринишидир. Ширин- 
пи кўрганда ҳушни йўқотиш — мушоҳада авжида ило
хий нурнинг кўнгилда акс эттириб, ҳайратга тушиш 
ила ғойибона сирлашувдир. Фарҳоднинг занжирдан озод 
бўлиб, ошиқ-маъшуқ мактублари — маҳбуби ҳақикий 
бўлишига қарамай, Хисравга қарши чиқмаслиги, ваҳ- 
ший ҳайвонлар билан дўстлашуви (Мажнун каби) — 
соликнинг «самоъу важдга» берилиб, жисмини унута 
бошлаши ва фанога яқинлашувидан нишона. Ширин ҳам 
бу асарда фақат маъшуқа («мазҳар») эмас, балки ошиқ 
ҳам, чунки Ҳусн билан Ишқ ажралмас, улар бир-би
рига интилиши муқаррар қонуният. Фарҳод ва Ширин 
ҳажр қийноқлари остида жисман заифлашиб, ахири 
жонлари танадан хориж бўлади, яъни икки рух моддий 
дунё зиндонидан қутулиб, ўзаро қовушади...

Агар Алишер Навоий сўфиёна гояларни биз айтган- 
дек баён этиб кетганда, ҳис-ҳаяжон, кечинмалар тўл- 
кинини ифодаловчи санъат асари юзага келмас, балки 
тасаввуф таълимотининг назарияси хакида шеърий ри
сола яратиларди (шундай асарлар анча). Унда асар
нинг таъсирчанлиги бу даражада бўлмас, сўфиёна ғоя- 
ларнинг ўзи-да ўқувчи юрагига сингмасди. Ишқни ма
жозий усулда тасвирлашдан мақсад уни реал ҳаётий 
материал орқали кўрсатишдир; тирик иисонларнинг 
шавқу завқи, ғам ва шодликлари, кураш ва драмалари

образларда, воқеа-хрдисалар тасвири жараёнида бери
лади, натижада сўфиёна дард ғалаёни кенг ўқувчилар 
табъига мос келадиган саргузашт ишқий қисса ичида 
гавдаланади. Буни фалсафий-тасаввуфий маънони ҳаё- 
тий материал орқали бадиий талқин этиш деб аташ 
мумкин. Зотан, ҳаётнинг ўзи бутун мураккаблиги, зид- 
диятлари билан Илоҳ илмининг тафсири, образларда 
кўринишидир. Шундай экан, шоир хоҳ мажоз йўсинида 
бўлсин, хоҳ тўғридан тўғри ҳақиқатни қаламга олсин — 
у Буюк тангри маърифатининг бадиий талқинчиси бу
либ майдонга чиқади.

Ишқ оташининг самандари*

Лайли ва Мажнун севгиси Шарқнинг шуҳратли аф- 
соналаридан бири. Қадимда кўчманчи араб қабилалари 
орасида пайдо бўлган ушбу маҳзун қисса асосида фор
сий ва туркий тилларда ўнлаб ажойиб достонлар яра- 
тилди. Жумладан, улуғ ўзбек шоири Алишер Навоий 
безавол «Хамса»сининг учинчи достони ҳам «Лайли ва 
Мажнун» деб номланади. Дарсликлар, умумий тадқи- 
котлардан ташқари, «Лайли ва Мажнун» махсус илмий 
ишларда тадқиқ этилган. Аммо, афсуски, инқилобдан 
кейин давом этган нотўғри мафкуравий сиёсат, дину 
эътикод, тасаввуф таълимоти ва умуман, тарихга, ўт- 
миш маданиятига салбий муносабат ҳамда ғаразли қа- 
рашлар илмда юзакичиликни, бир ёқлама хато усул ва 
йўналишларини вужудга келтириб, Навоий ижодининг 
туб моҳияти ва улуғвор салоҳиятини очиб беришга тў- 
сиқ бўлди. Натижада, шоирнинг ислом фалсафаси қад- 
риятларидан озиқ олган ҳақиқий ҳаётбашх инсонпар- 
варлиги халқдан яшириб келинди. (Албатта, биз зин- 
ҳор навоийшуносликда қўлга киритилган ютуқларни ин
кор этмоқчи эмасмиз, бироқ камчиликларни айтмасдан 
ҳам иложимиз йўқ, чунки бусиз Навоий ижодини анг
лаш ва англатиш борасида олға қараб бориш мумкин 
эмас).

«Лайли ва Мажнун» таҳлилига бағишланган тадқи- 
котларда ҳам асарни «керакли» ва «кераксиз» (ёхуд 
«зарарлн» ва «фойдали») кисмларга ажратиб,  далил- 
исботсиз ўтмишни ёппасига қоралаш,  улуғ мутафаккир

* Б. Эралиез билан биргаликда ёзилган.

ғояларини замонага мослаб «тарашлаш», бу ҳам етма- 
гандек Навоийдек буюк зотни адашиш ва янглишиш- 
ларда айблаб, танқид қилиш давом этган. Достон маз
муни «Зайнаб ва Омон» хилидаги асарлар каби «социа
листик жамият қуриш ғояси»га хизмат қилиш нуқтан 
назаридан тахлил килинган: киз ва йигит бир-бирини 
севади, аммо феодал муҳит, жоҳил ва қотил оталар 
уларга тускинлик киладилар, оқибатда икки ёшнинг 
севгиси хазон бўлади. Хулоса: Навоий уз даврини қо- 
ралаган, инсоний туйғуларни бўғувчи муҳитни ёмонлаб, 
келажак бахтли ҳаётни орзу этган. Қарийб барча тад- 
қиқотларда мана шу схема бўйича фикр юритиш у ёки 
бу тарзда давом этиб келди. Ҳатто тасаввуф ҳақидз 
қимматли тадқиқотлар яратган, «Шарқ адабиётини та
саввуф таълимотидан ажратиб ўрганиб бўлмайди», де
ган фикрни баён этган атоқли олим Е. Э. Бертельс хам 
мафкуравий тазйиқларга дош беролмай, «Лайли ва 
Мажиун»даги илохий муҳаббат ғоясини инкор этган. 
Унинг кўрсатишича, достонда «асосан, инсонга муҳаб- 
бат, унга ҳамдардлик ва унинг изтиробларини» тасвир
лаш биринчи ўринда туради. Навоий «инсонга беэътибор 
караш, инсон хаётнни заволга олиб келадиган урф- 
одатларга амал килиш натижаси қандай оқибатларни 
юзага келтиришини бизга мисол қилиб келтиради...» 
Олим Алишер Навоийда «ўзгача мухаббат... сўфийлик 
концепцияси билан боғлиқ мухаббат ғоясини тасвирлаш 
истаги» мавжудлигини қайд этади-ю, лекин орқасидая 
дарров қўшиб қўяди: «Бироқ Навоий мазкур концеп
циядан онгли тарзда бутунлай воз кечади, чунки унга 
илоҳий муҳаббат эмас, балки оддий инсоний севги ҳис- 
туйғулари лозим». (Е. Э. Бертельс. Избранные труды. 
Навои и Джами. М., 1965, 122 с.).

Диққат қилсангиз, Е. Э. Бертельс фикрларида ички 
қарама-қаршилик борлиги сезилади, агар Навоий му
тасаввуф шоир сифатида ўрганилса, унинг инсонпарвар- 
лигига путур етади, деган ҳадик бор. Чунки дин — афюн, 
тасаввуф — «реакцион мистик оқим» деб қатъий қора 
тамға босилган-да! Шунинг учун олим илохий мухаббат 
билан инсоний муҳаббатни зид куйиб, Навоийни инсо
ний муҳаббат куйчиси, «урф-одат»лар танқидчиси ки
либ кўрсатишга зўр берган. Ваҳоланки, Алишер Навоий 
чинакам инсонийликни айнан илоҳийликда, илоҳий 
файздан баҳрамандликда кўради. Ахир «Қуръон»и ша- 
рифда бир неча жойда инсон Худонинг ердаги халифа-

си, у энг мукаррам зот, махлуқотнинг гултожи, дея таъ
кидланади. Алишер Навоий инсоннинг ана шу шарафга 
муносиб бўлишини истайди, нафси шайтон йўлига кир
ган риёкор шайхлар, шариату тариқатни сохталашти- 
рувчи кишиларни нафратли сатрларда мазаммат эта
ди. Шоирнинг ишқ тушунчаси шу эътиқодга асослана
ди, яъни пок мухаббат покиза инсонлар қалбидан жой 
олиши мумкин. Мажнун ишқи бу борада олий намуна, 
чунки у бутун вужуди, жону дили ила Илоҳни севади, 
айни вақтда эса шафқат-муруввати, нажиб ахлокию 
бекиёс истеъдоди билан энг гўзал инсондир. Иккинчи 
тарафдан, пок инсоний мухаббат ва илоҳий ишқни бир- 
бирига зид қўйиш нораво, аксинча, улар ўзаро боглиқ, 
бири иккинчисидан ўсиб чиқадиган фазилат деб қа- 
ралган.

Алишер Навоийнинг ишқ фалсафасини шу нуктаи 
назардан текшириб, унинг бадиий тафаккур тарзи, ис- 
ломий-тасаввуфий халқпарварлигини ёритишга аҳд қил- 
ган одамга биринчи раҳнамо улуг шоирнинг ўзидир. 
Чунки адиб назарий-таълимий асарларида хам, достон- 
ларида ҳам ишқ ва унинг хусусиятлари, ошиқлик одоби 
ва изтироблари, «мажозий» ва «ҳақиқий» ишқнинг маъ- 
но-моҳияти нимадан иборатлигини махсус тушунтиради, 
тасвирланаётган воқеалардан қандай мақсад кўзда ту- 
тилаётганини айтиб ўтади. Масалан, «Маҳбуб ул-қулуб»- 
да Навоий ишқнинг «маротиб»лари борлигини айтиб, 
унинг уч турини қайд этади: нафсоний ишқ («авом иш- 
қи»), мажозий ишқ («хавос»— хос кишилар ишқи) ва 
илохий ишқ (авлиёлар ишқи). Бу ўринда Навоийнинг 
«ишк маротибдур» деган сўзига диққат қилишингизни 
ястардик, зеро, «маротиб» (мартабалар) сўзи тариқат 
аҳлининг истилохларидан бўлиб, у соликнинг руҳий-маъ- 
навий тараққиёт даражасини белгилайди. Демак, ишқ 
инсоний камолот даражасини кўрсатувчи фазилат. Бун
дан ташқари, авом ва хавос тушунчалари ҳам тариқат- 
га боғланади. «Авом» деганда Навоий саводсиз, оддий 
халкни назарда тутмаган, балки умуман, илоҳиёт та- 
жаллиётини қалбан ҳис этолмаган,- борлиққа зоҳиран 
муносабатда бўлиб, жамиятнинг расму одатларини ба- 
жаришдан нари ўтолмайдиган кишиларни назарда ту
тади. Бундай кишилар қаторига билимдон муфти-мул- 
лалару илми ботиндан бехабар шайху зоҳидлар ҳам 
кирган. Шу каби, «хос кишилар»— аслзодалар табака- 
си, шох-амирлар эмас. Навоий мазкур истилоҳни кўн-

гил амрига амал қилиб, Тангри йўлида заҳмат чекув- 
чи дили ва тили Ҳақ ёдидан бўшамайдиган чин сўфий- 
ларга нисбатан қўллаган. Бу иисонларнинг кўнгил кўз- 
гуси дунёвий ҳирсу ҳавас ғуборидан тозалангани са
бабли «пок кўзни пок назар била пок юзга» солиб, «пок 
мазҳар», яъни илоҳий жамол акс этган алоҳида одам
ларни севиш «воситаси била»... маҳбуби ҳақиқий (яъни, 
Худо) жамолидин базара олмоққа мушаррафдирлар. 
(Алишер Навоий, «Маҳбуб ул-қулуб». Асарлар, 13- 
жилд, 66, 67-бет).

Навоийнинг ушбу сўзларидан қуйидаги хулосалар 
келиб чиқади: 1. Пок муҳаббат ҳар қандай жисмоний 
лаззатлар, жинсий қўшилишлар интилишидан холи бу
лиши керак. 2. Бундай ишқ фақат «аҳли сулук»— комил 
инсонларга хос. 3. Улар Илоҳ жамоли зуҳур этган 
(«мазҳар») кишиларни севиши мумкин. 4. Бу «маз- 
ҳар»ни беҳад сидқ ва дарду ошуб билан севиш орқали 
ҳақиқий ишқдан баҳра оладилар. Шундай ишқнинг ада
биётда тасвирланишини Навоий «ҳақиқат асрорини ма
жоз тариқи била» куйлаш деб таърифлайди. «Лайли 
ва Мажнун» достонининг моҳиятини хам ана шу «ма
жозий ишқ»нинг тараққий этиб, «ҳақиқий ишқ»қа ай- 
ланишини образлар орқали кўрсатиб бериш ташкил қи- 
лади. Бунда Мажнун — Ҳақ жазбаси теккан, Ҳақ жамо
лини кучли шавқ билан соғинган солик тимсоли бўлса, 
Лайли илоҳий тажаллиёт нури порлаган ўша «мазҳар»- 
дир.

Хўш, нега илоҳий ишқ «мажоз услубида» тасвир- 
ланиши керак, илоҳий муҳаббатнинг ўзини бевосита 
куйлаш ҳам мумкин-ку? Нега «мажозий ишқ» тасвири 
бунча дардли, аламли, Мажнуннинг oxv ноласи, ўрта- 
ниш-ёнишла,ри бу қадар муболағали, маҳобатли? Нима 
учун у бунчалик заифу хор, ожиз ва ночор килиб ифо
даланган? Навоий достонида мазкур саволларга ҳам 
жавоб бор. Асарнинг охирги бобларидан бири «Ишқ 
таърифидаким...» деб номланади ва унинг биринчи бай- 
ти мана бундай:

Эн ишқ, ғариб кимёсен,
Бал оинаи жаҳоннамосен.

Шоир ишқни кимёга ва оинаи жаҳоннамо, яъни олам
ни кўрсатувчи кўзгуга ўхшатган. «Кимё» — ҳозирги тил
билан айтганда химия, аммо бу сўзнинг мўъжнза, мўъ-

жизакорлик деган маънолари ҳам бор. Айтишларига Ка
раганда, қадимги кимёгарлар мне ва бошқа маъдан- 
ларни юқори ҳарорат таъсирида олтинга айлантириш 
мумкин, деган хаёлга ишониб, бу орзу йўлида кўп куч 
сарфлаганлар. Навоий ана шу афсонага ишора этиб, 
одам аслида тупроқдан яратилган, аммо ишқ оташининг 
«кимёлиқи» туфайли у олтинга айланади, яъни ишқ 
инсон вужудини пиширадиган, ҳар хил чиқиндилардан 
тозалайдиган олов, дейди. «Чиқиндилар» — инсоннинг 
жисмоний талаблари, ҳирсу ҳавас, очкўзлик, фаҳш, ҳа- 
сад ва ҳоказо ношоиста хусусиятлар, умуман инсон ру- 
хини илоҳиётдан ажратиб турувчи нарсалардир. Ана шу 
ёмон хислатлардан қутулиш жараёни бағоят огир кеча- 
диким, ошиқ ёки соликнинг оҳу ноласи, изтироблари 
шундан. Ошиқ шунинг учун, «Ҳажр ўти»да қийналишга 
махкум. Навоий руҳининг «юз сўзу гудоз бирла» пок
ланиш жараёни, кимёланишни «ишқи мажозий» деб 
атайди. Бу имтиҳонлардан ўтган, кимё оташида тобла- 
ниб, холме бўлган, ўзлигини унутган, балки барча ўзга- 
ликлардан қутулган ошиқда «сурати мажозий» қолмай-
ТТ и  VW W  « Г  n v Y M  Н Т П У Т Т Р Т Г Я  Ч П Ш Т Т Я Л И  к’ Я Р К К Я  К Я П Я Г Я  л 'ЯКИ-

қий Ёр кўзига ташланаверади:

Ким боққали ихтиёр топти,
Ҳар сорики боқти, ёр топти.

Бу энди қалбнинг «оинаи жахоннамо»га айланиши, 
яъни ҳақиқий ишққа молик бўлишидир, деб хулосалай- 
ди шоир. Аёнки, бундай мартабага кўтарилган ошиқни 
ердаги маҳбуба — «мазҳар»нинг вужуди қизиқтирмай- 
ди, унинг кўзига маҳбуба буткул илохий руҳ бўлиб кў- 
ринади ва у «мазҳарда ўзни фоний топади»— рухи унинг 
руҳи билан бирлашиб кетади.

Мажнунда «кимёланиш» Лайлини кўргандан кейин 
бошланади, аммо ишқ ўти унга анча илгари, у дунёга 
келгандаёқ теккан эди. Бошқача айтганда, Қайснинг 
ошиклик дардига гирифторлиги, юз бало-офатларга ду
чор бўлиши, «мажнун»— жинни номини олиб, маломат- 
ларга қолиши унга тақдири азалдир, унинг лойи ишқ 
олови билан қорилган. Ғам хайли, Бало, Дард, Фироқ 
унинг доимий ҳамроҳи, чунки ошиқлик Ёр васлига етиш 
шундай уқубатларни бошдан кечириш билан вобаста. 
Алишер Навоий буни асар бошида Ишқ водийсининг 
даҳшатларини хаёлан тасвирлаш оркали кўрсатади:

зимзиё тун қўйнида шоир хаёли Арабистон ерларини 
кезиб чиқадп, ёмғир, бўрон аралаш момақалдироқгул- 
дур а б чақин чақилади. Чақин ёруғида шоир саксовулдай 
тахланиб ётган инсон суяклари, ваҳший ҳайвонларнн 
кўради. Булут ҳам «бало ўқларини» ёғдирарди. Бу тун— 
ҳажр туни, бу водий эса — ишқ водийси, ваҳший дар- 
рандалар — ошиққа хуруж этган бало-офатлар, суяклар 
— ишқ қурбонларидан нишона. Уз асли, илоҳидан 
ажралган мусофир, ғариб руҳ— Мажнун шу водийда 
якка ўзи бошини эгиб ўтирибди... Мазкур манзара тас- 
вирида иккита ўринли ташбеҳ бор. Бу ташбеҳларнинг 
иккаласи ҳам ўт («барқ») образи билан вобаста. Қо- 
ронғи тунда бирин-кетин чақмоқ чақилиб, унинг ёруғи- 
да қабилалар манзилгоҳи кўзга чалинади, шунда шоир 
«қиргун» (мазутдай) тунни Лайли сочига, чақмоқни эса 
Лайли юзининг очилишига ўхшатади:

Андоқки қилиб карашма майли,
Зулф нчра жамолин очса Лайли.

Лайли юзи бу ўринда илоҳий нур манбаининг ўзи, 
узун сочлари — моддий дунё, фироқ тузоқлари («Лай
ли» сўзининг маъноси ҳам тун демак, яъни унинг тун- 
дан кора сочларига ишорадир), ана шу нур манбаининг 
«барқ»лари Мажнун қалби ва вужудидан жой олган. 
Иккинчи ташбеҳ шундан иборатки, Навоий Ишқ во- 
ьодийсида «нори айман» — шохлари шуълаланиб турган 
дарахтни кўради. Қисса бошланиб, Лайли ва Мажнун- 
нинг биринчи учрашуви тасвирланганда шоир ҳалиги 
ташбеҳни такрорлаб, Мажнунни худди шу шуълали да
рахт қиёфасида чизади, яъни Лайли юзининг шуъласи- 
дан Мажнун қалби, балки бутун вужудининг ниҳоли 
алангаланиб кетади:

Иўқ, йўқки туташти сарбасар ўт,
Бошднн-оёқ ў-1ди ул шажар ўт.

IJJy тариқа, ўт, барқ, нур, партав, чоқин, оташ, ламъа 
каби сўзлар бу асарнинг асосий белгиловчи ташбеҳоти- 
га айлангандир. Лайли ҳусни ҳам ўт, Мажнун ишқи ҳам 
ўт, икки ўт бир-бирига тортилади ва бир-бирига тек
канда жонни куйдирувчи аланга келиб чиқади. Туғил- 
гандан ишқ олови билан йўғрилган гўдак Қайс ўтга тал- 
пинади:

Ут кўрсакн маил этиб ниҳоннй, 
Ишқ ўти тасаввур айлаб они.

Олам унга оловдай ёндирувчи ишқ бўлиб туюлади, 
ўт унга роҳат, ўт — азоб, ўт унинг «сарнавишти». Шу
нинг учун Қайс бетоқат, аклн ҳуши ўзида эмас, Лайли 
жамолидан сачраган барқдан вужуди «ўт ичра ғарқ* 
ошиқ ўғли оҳ чекиб, нолийди:

Кулбамдая масканимда бу ўт,
Жонимда бу ўт, танимда бу ўт.

Мажнун ишқининг ўти шунчалик зўрки, унинг оёқ- 
ларига солинган темир занжир бу ҳароратдан эриб, 
ечилади. «Навоий достони Мажнун руҳида порлаган му- 
ҳаббат ўти тасвирларига бағишлангандир. Мажнун кис- 
матининг тимсоли достонда ўт ва нур» (И. Ҳақкулов).

Шундай қилиб, ишқ оташида ёниш, кимёланиш Маж
нун учун қисмат, Навои-й шу қисматга мубтало солик
нинг саргузаштини ҳикоя этади, дарду алам тўла сатр- 
ларни тизади, ўзи ҳам ёниб-сел бўлиб куйлайди. Маж
нун — солик, аммо V оддий солик эмас, балки «маж
зуб»— ошиқ солик. Шунинг учун унинг устози ҳам, пири 
ҳам Ишқ, шу боис у дардини них,он тутолмайди, рос- 
мана хилватнишин соликлардай сабру қаноатли, батам- 
лин. тақводор змас. Бу сифатлар ошнққа хос эмас-да! 
Ошиқ то васлга етмагунча тоқатсизланаверади, уни 
хеч нарса тўхтатиб туролмайди. Мажнун юз хил азобу 
уқубат, камситиш-хўрликларга чидайди-ю, бирок х.нж- 
рон дардига тоқат килолмайди. Яхшиси асар йўнали- 
шини аниқроқ тахлил этиб, буни мисоллар ёрдамида 
кўздан кечирайлик.

...Не-не орзу-тилаклар билан Тангридан олган ўғли- 
ни ота илмли, маърифатли қилмоқчи бўлиб мактабга 
беради. Мактабда ўкий бошлаган Қайс илмларни тез 
ўзлаштиради, беш-ўн варақни бир лаҳзадаёқ ўқиб чи- 
қиб ёдлаб ҳам олади. Қайснннг бундай қобилияти ҳам- 
мани ҳайратга солади. (Шундай қобилиятни Фарҳодда 
х.ам кўрамиз. Демак, Оллоҳ ўзининг хос бандаларига 
алоҳида истеъдод беради.) Қайс таълим олиб юрган чо- 
ғида, Лайли бетоблиги учун мактабга қатнамайди. Ту- 
залганидан сўнг келганида бундан беҳад қувонган ус
тод ҳамма шогирдларини ўқишдан озод килади. Кизлар 
ҳам диққанафас хонадан қутулганларидан қувониб,

Лайли билан биргаликда гулшан сайрига чиқишади. Бу« 
ни шоир шундай чизади:

Қнзлар била азми гулшан этгай,
Гулшанни жамоли равшан этгай...
Шсд ўлди жамолиднн дабистон,
Андоқки баҳордин гулистон.
Лекин бу баҳори зиндагоний,
Бир нахлни айлади хазоний.

Бу лавҳани нафсоний (адабиётшуносларимиз айт- 
гандай, «ҳаётий») ишқ билан изоҳлаб кўринг-чи? Ахир 
«нафсоний ишқ» одам балоғатга етгандан кейин, тахми
нан 14— 16 ёшларда бошланади. Лайли ва Мажнун эса 
ҳали норасида, 5—6 яшар болалар... Шоир муболаға 
санъатини қўллаб, Лайлининг чиройи—ҳусни гулзорни 
чароғон қилиб юборди ва гулзордаги бир нахл (ниҳол, 
севгилисининг қомати)ни хазон этди, дейди. Бундан ўз- 
га маъно ҳам чиқиши мумкин. Чунончи, ҳусни мутлақ 
бир кўриниш берганди, соликлар (ҳақпарастлар) завқ- 
шавққа тушдилар. Ҳусни мутлақ кўзгуси — баҳори зин
дагоний (ҳаёт, тириклик)да ўз севгилиси (солик) қома- 
тини букиб, уни интизор айлади, яъни солик бундай 
ҳусн-жамолга дош беролмасдан ҳушдан кетди. Кўриниб 
турибдики, бундай сўфиёна маъно чиқаётир: тасаввуф 
таълимотича, гулшан — бу дарвешнинг бутун руҳияти, 
\ ни Ҳақ ишқи эгаллаб олади ва у бетоқатланнб, ҳуш- 
дан айрилади. Энди бу ёғини тушуниш осон кечади, 
чунки Қайс ошиқ (солик)лик йўлига кирди, Лайли би
лан илк учрашувдаёқ унда илоҳий куч кескин намоён 
бўлди. Буни шоир қуйидагича тасвирлайди:

Яьни кўруб они Қайси маҳзун,
Рухсорини қилди каҳрабогун.
Ҳам чеҳраси ранги каҳрабодек,
Ҳам кўнглида қўзғалон сабодек.
Ҳар дам йикилурға жисми мойил,
Ҳуши доғи лаҳза-лаҳза зонил.

«Каҳрабо» ташбеҳи ҳам ўт, олов ташбеҳларига му- 
вофиқ: у бошқа жисмни ўзига тортади, ишқаса, чарсил- 
лаб уч!\ун сачратади. Унинг сарғиш ранги ошиқ чеҳра- 
сини эслатиб туради. Айни вақтда бу сатрларда, Маж
нун биринчи учрашувдаёқ эсини йўқота бошлагани тас-

221



вирланган: ошиқлик — ақлу ҳушдан бегоналик демак. 
Навоий воқеалар ривожи билан бирга ошиқ (солик) да 
кечаётган руҳий қийноқлар, кечинмалар ва ўзгаришлар- 
ни бадиий қуюқ бўёқлар орқали чизиб бораверади. Бў- 
ёқлар баъзан шунча қуюқки, сўфиёна маъноларни ил- 
раб олиш хам кийинлашган. Шоир яна давом этиб:

Чун зўр кетурди ишқи бебок,
Аввал калах олди хушнни пок.
Бал май иси бирла мает булди,
Хам хайлига зердаст булди,—

дейди. Буни тасаввуфдан бехабар кишилар ўқиса, Қайс 
ҳам шароб ичибди-да, деган хаёлга бориши аниқ. Асли
да эса, у сўфиёна мазмун касб этиб, Ҳақ ишқининг илк 
қадаҳи, унинг ҳушини олди ва ундаги май (илоҳий жа- 
молдан сархушлик, хол, жазава, авж ҳолатлари) жил- 
валаниб, ошиқнинг дилини банд этди. Бундан унинг кўн- 
гил ғуборлари тозаланди, покланди, демоқчи. Ошиқ ди
лига ёр ишқи бода янглиг қуйилди ва бу бода бирла 
лим-лим тўлдп. унла бпшкя ҳеч бмр нарсага хожат лам, 
ўрин ҳам қолмади. Шубҳа ва гумонлари бутунлай тар- 
қаб, ишонч ҳосил қилди.

Қайс Лайлини хилват жойда кўриб, ёқасини чок 
этиб «эл ҳар неки сўрса фаҳм қилмай, фаҳм етса жавоб 
дерни билмай» турган лаҳзада унга кўзи тушган Лай- 
лининг раҳми келади ва ачингаиидан ёнига бориб аҳвол 
сўрайди:

Ки эй, турфа йигит, не ҳолатинг бор,
Не навъ ғаму маломатинг бор?

Бу илтифот Қайс кўнглидаги муҳаббатни бадтар 
кучайтиради. У жонига ҳайрат ўтидан беоромлик кел
ган, вужуди кучли оловланаётганини ҳис этган ва кўнг- 
лини олиб кетган Лайлига нима деб жавоб қайтаришга 
акли етмайди, чунки бунинг ҳаммасига Лайлининг ўзи 
сабабчи. Илк назари тушгандаёқ Мажнуннинг дилига 
ғулғула тушиб, тинчлиги йўқолган. Кўнглини олган 
экан, қандай қилиб ишқини ундан сир тутсин.

Гулшандаги учрашувдаёқ Лайли ва Мажнун бир- 
бирисиз туролмаслиги маълум бўлади, аммо учрашиш 
ҳам азоб, чунки Қайс Лайлига рўбарў келган заҳоти то- 
қат қилолмайди, унинг рухсорига боқа олмай ҳушдан

кетади. Бу руҳий ҳолат адабиётшунос Иброҳим Гафу
ров таъкидлашича шундай: «Ҳушдан кетиш фавқулод- 
да руҳий ҳолат. У фақат қаттиқ кечинмаларга берил- 
гандагина, одам дилида мубталоликнинг ўчмас олови 
бўлгандагина рўй берса керак. Навоий достонида Қайс, 
агар эътибор қилган бўлсангиз, 5 маротаба ҳушдан ке
тади. Унинг ҳар бир ҳушдан кетиши Лайли қаршисида 
содир бўлади».* Ҳушдан кетиш кўпроқ сўфийларга хос 
руҳий-психологик кечинма. Айниқса, улар Илоҳ ёдида 
ўта жазавага берилганда, бутун руҳий куч-қувватини 
ишга солганда ҳушдан кетиш. ўзнни унутиб қўйишда- 
ражасигача бориб етадилар. Навоий Мажнун образида 
сўфийлйкнинг ана шу ҳолатини кўз олдимизда гавда- 
лантиради. Бундан ташқари, айни шу холда ёр жамо
лини кўнгил кўзгусида ҳис этиш ҳайратидан ҳушдан ке
тиш содир бўлади.

13— 14-бобларда Мажнун ва Лайли учрашувидан ке
йинги жараён, яъни бир-бирига бўлган севгининг куча- 
йиши қамраб олинган. Ишқ лашкарлари Мажнунни то
бора босиб келаверади, бунга чидай олмай ҳаловатини 
йўқотиб, дашту биёбонларни маскан тутмоқня хоҳлай- 
ди. Лайли ҳам уни синов домига ташлайди, яъни бир 
кўриниб, ўзини бошқа кўрсатмасдан ғойиб бўлади. У 
ошнғнни синаб кўриши керак, ёки унинг барча оҳ-воҳ- 
ларн ёлғонмикнн, ншқ ўтнга, азоб-укубатларинн енгиш- 
га кучи етармикин? Энди Қайс ўзлигини тамомила уну- 
та бориб, ёр хаёли билангина қолади. Ҳатто танини 
жарох.атлаб, маъшуқаси учун нисор этишга ҳам тайёр. 
Бундан ҳеч қандай зарар етмайди: _

Чок айлади тортибон яқосин,
Чекти тани офият** либоснн.
Пўқким бу лииосини созурди,
Ким жисмидин они ўтқа урди.

Мажнун жисмида кечаётган нафсоний кечинмалар- 
ни бутунлай ёдидан чиқарган. У руҳий етуклик-ла ан- 
дармон— руҳи билан овора, ёлғиз руҳп билангина узи
ни тирик санайди. Бироқ руҳи тан қуршовида, тан унга 
қафас, шунинг учун ҳам Мажнун қийналади, рухни ба- 
дандан олиб чиқмоқ керак, бу ғилоф исканжасидан халос

* И. Ғафуров. Уттиз йил изҳори. Т., 1987 й.
* *  Соғайиш

этиб, ёрининг рухи ила қўшмоқликни ўйлайди у. Руҳ 
майл кўргузгани билан ҳали тандан чиқиб кетолмайди, 
чунки Мажнун олдида жуда кўп тўсқинликлар мавжуд. 
«Офият либоси»ни ечган Мажнун 14-бобда яна бир қар- 
шиликка дуч келади. Б у— ота-она ёди. Не-не заҳмат- 
лар билан парваришлаб улғайтирган ота-онаси олдида 
фарзандлик бурчи, қарзи бор. Буни узмоқ керак. Аммо 
Мажнун ишқи кучайган чоғида буларни ҳам бутунлай 
ёддан чиқаради:

Лаили ғами ўйла қилди бедод,
Ким ота-онани килмади ёд.

Ҳали бу ерда ота-опа экан, ҳақиқий ошиқ жумлайи 
жаҳондан воз кечгандагина ўз орзусига етиша олади. 
Акс ҳолда, у ҳақиқий ошиқ ҳисобланмайди. 14-бобнинг 
яна бир диққатга созовор жиҳати бор. Унда ит образига 
дуч келамиз. Маълумки, ит садоқат, вафодорлик рамзи 
саналади. («Лисон-уттайр»» достонида Навоий Бахоуд
дин Нақшбанднинг вафодор ит изини ўпиб йиғлагани- 
ни хикоят қилади.) Мажнун ўз садоқати, вафосидан 
кура итнинг садокятини устун қўяди. Чунки ит Мажпуп- 
га Караганда Лайлига анча яқин туради. Эҳтимол, у 
ҳам Мажнун каби ошиқдир, балки ундан садоқатлироқ- 
дир, ёрининг оёги остида ётиб ўз вафодорлигини кўрса- 
таётгандир. Бунинг фаҳмига етган Мажнун ўз дардини 
тўкиб солади:

Сен мендин ўлуб вафода афзун,
Хам сидкда, хам сафода афзун.

Яъни Мажнун ўзини ошиқ санаб, ит даражасига ҳам 
кўтарила олмаганидан қаттиқ қийноқда. Ит эса Лайли- 
ни кўрганда Мажнун сингари ҳушини йўқотмайди, унинг 
оёқларига суйкалиб, эркаланади — итнинг бардоши куч
ли, бу эса Мажнуннинг етолмас армони!

15-бобда Мажнун «қабила аҳли» билан тўқнаш ке
лади. «Қабила аҳли»— дунё шуғли билан банд, илоҳий 
ишқдан бенасиб кишилар. Қайснинг телбанамо хатти- 
ҳаракатлари, бегона қабилада яшайдиган қиз —Лай- 
линм деб девонавор ҳар томонга елиб-югуриши уларга 
жиннилик (мажнунлик) бўлиб туюлади. Қабиладошлари 
уни тушунишни истамайдилар. Ишқ билан ишқсизлик, 
кўнгил билан «соғлом ақл», «саломат аҳли» билан «де

вона» орасида кураш бошланади. Қабиладошлари, ота- 
онаси Қайсга гўё яхшилик қилиш, мех.р-шафқат кўрги- 
зиш ниятида уни пари теккан, жин чалган, шунинг учун 
ақлини жойига келтириш керак, деб ўйлаб, ҳар хил чо- 
ра-тадбир излайдилар. Ахир, ишқнинг чораси йўқлиги- 
ни, бу дард илоҳий дард бўлиб, унга фақат ёр васли 
дазо бўлишини улар қаердан билсин? Улар ўз ўлчов- 
лари, яъни ердаги, кўриб турган ҳаётлари андозаси би
лан ўлчайдилар: Лайли бўлмас экан, бошқа қизга уй- 
лан, бир қорача қизни деб девона бўлиш шартми, деб 
наснҳат қиладилар. Севги, ишқ улар назарида уйла- 
ниш, оила қуриш билан якунланишн керак. яъни На
воий айтган биринчи босқичдаги авом ишқини англай- 
дилар.

Шунинг учун адабиётшуносларимиз ёзиб келганидай, 
асарнинг асосий конфликта «феодал муҳит» билан «эр
кин муҳаббат» орасидаги зиддият эмас, ёинки Навоий 
бой-камбағаллар орасидаги тафовутни тасвирлаш мақ- 
садида қалам тебратгани ҳам йўқ. Зеро, Лайлининг 
отаси каби Мажнуннинг отаси ҳам қабила бошлиғи, 
унинг бойлиги Лайлининг отасиникидан ҳам, Ибн Са- 
ломникидан ҳам кам эмас. Зиддиятнинг тугуни шунда
ки, Лайлининг отаси «девона» Қайсга қизини беришдан 
ор килади, Мажнуннинг отаси эса, ўғлининг «девона- 
лиги»ни тузатиш учун жони ҳалак. Агар мана шу тўсиқ- 
лар бўлмаганда ҳам, яъни Қайс Лайлига уйланганда 
ҳам у, барибир, мажнунлигича қоларди, зеро унинг мақ- 
сади уйланиш эмас, балки Лайли воситасида илоҳий 
ишқ камолотини касб этишдир. Шунинг учун, бемалол 
айтиш мумкинки, Мажнун замон ва макондан ташқари 
бир тимсол, у қулдорлик давридами, феодализмдами — 
қайси даврда бўлмасин яшаши мумкин, у интиҳосиз, 
самовий Ишқ рамзи.

Лайлининг отаси ўғлингни йиғиштириб ол, бўлмаса 
ўлдираман, деб таҳдид қилади. Бундан қўрққан Маж
нуннинг отаси қабиладошлари маслаҳати билан Қайс- 
нинг оёғига занжир солади. Лекин Қайс Лайлини эсга 
олиши билан, боя айтганимиздай, ишқ оташи зўридан 
занжир узилиб, бечора ошиқ уйидан чиқиб кетади. Бе
дард қабиладошлар унинг учун бегона, Мажнун улар 
орасида яшай олмайди. Бугина эмас, у қабила, ота-она, 
умуман жамиятдан зада бўлади, барини эсдан чиқара- 
ди. Ва дунёни ҳам унутишгача бориб етади:

Уз отию қавму хайли оти,
Иўқ ёдида, ғайри Лайли оти.

Ишқ ва ошиқликнинг бу хусусиятини тасаввуф на- 
зариётчилари «тафрид» (ёлғизланиш) деб атаганлар. 
Ошиқ шундай бир хол мартабасини эгаллайдики, Узи
га ўхшаганлар, яқинларидан безор бўлади, инсон зо- 
тини ёқтирмайди. У яккаликни, ёлғизликни қўмсайди 
ва саҳрога чиқиб кетади. «Ва жумладан ҳеч кимга 
бўйсунмайди, ўз руҳини ёлғиз тутишни хоҳлайди ва 
халқдан узлатга чекинади» (Сажжодий, «Урафо исти- 
лоҳлари», 132- бет). Ёлғизланиш дилнинг Ҳаққа юз- 
ланиши учун имкон яратади, Ер ёдини фикрдан қува- 
диган ағёрлардан халос этади.

Мажнун — ошиқликнинг умумлашма образи, унда 
ошиққа хос жамики хусусият — хоксорлик, камтарин- 
лик, беозорлик, ниёзманд бўлиш, маломатларга чидаш 
хислатлари мавжуд. Унинг дардлари умуминсоний 
дард, чунки Илоҳдан фироқда қийналиш, олий мақ- 
сад — илоҳиёт васлига интилиш ҳар бир пок инсонда 
бўлмоғи даркор. Ишк бу йўлда восита. Васлга етиш 
эса осон эмас:

Узлукдин ўзингнн аила озод,
То дашти фанога киргассн шод.

Фано — бақога ўтишда тариқатнинг сўнгги босқичи. 
Ҳар бир солик бу босқичдан ўтмай туриб, бақога эри- 
шолмайди. Мажнун ана шу босқичга етиб келган. Энди 
унга фанога яқинлашиш қолган, бунгача ҳали кўп муш- 
кулларни бошдан кечириши аниқ. Мажнун ўзини ҳа- 
зину ночор, ишқ ўти қаршисида хасдан ҳам паст ку
ради, хас оловда қанчалик тез ёнса, ёнгани ҳам би- 
линмаганидек, ўзини шу хасдан-да беиз кетишидан қат- 
тиқ қайғуради. Хасдай оловда ёниш — ўзликдан воз 
кечиш орқали Руҳи мутлаққа етиш мумкин.

Достонда икки қутб — ишқ ва ишксизлик тасвири 
бобдан бобга ривожланиб боради, шоир янги-янги об
разлар, характерлар киритиб, ўз ғояларини ифодалай- 
ди. Қайснинг отаси ўғлини насиҳат қилиб биёбондан 
уйга қайтишга кўндиради, энг тажрибали табибни олиб 
келиб, даволамоқчи бўлади. Бу ҳам фойда бермагач, 
Мажнунни ҳаж муносабати билан Каъба зиёратига 
олиб боради. Одамлар Каъбани тавоф этиб, ўз дард-

ларига шифо тилайдилар, Парвардигор гунохларимиз- 
ни кечирсин, деб дуо киладилар. Мажнуннинг отаси ва 
қариндошлари ҳам Қайс Каъбани тавоф этса, зора 
дардига шифо бўлса, деб умид қиладилар. Аммо улар
нинг «заминвий» ўйлари хато эди: Мажнун аксинча, 
Лайли ишқини кўнглимда мустаҳкамроқ жо эт, ишқ 
оловида кучлироқ ёндир, деб Худога илтижо қилади. 
Иложсиз колган ота ўғлини қайтариб олиб келади ва 
у яна саҳрога чиқиб кетади. Каъба зиёрати лавҳаси, 
тасаввуф аҳлининг ҳар қандай суратлар, тимсолларга 
сиғинишни инкор этишларига ишорадир. Қолаверса, 
Илоҳнинг ўзига ошиқ бўлган, фақат Уни деб ёнган 
кишига бу ишлар ортиқча, ёинки маънини англамай, 
суратпарастлик килиш билан баробар деб қаралган.

Мажнуннинг қариндошлари унинг дардига чора 
тополмай, «унинг ишидан илик ювадилар». Мажнун 
саҳрода ёрининг хаёли билан мает, оҳулар, қушлар 
унинг дўсти, ҳамроҳи. Бу орада унга овга чиққан лаш- 
карбоши Навфал учраб колади. Навфал бир вактлар 
ўзи ҳам ишк дардига учрагани учун Мажнун қалбини 
тушунади, унга раҳми келади:

Навфал дағи ишқ курган эрди,
Ғам дашти аро югурған эрди.

Навфал ишқ дардидан хабардор бўлса-да, лекин 
Мажнун даражасида эмас. Маълум бир босқичга кў- 
тарилгандан сўнг ўшандай қолиб кетган. Шунинг учун 
ҳам у Мажнуннинг дардига малҳам топиш мумкин, 
деган қарорга келади: Лайлига ўз номидан совчи 
юборади, иш битмагач Лайлининг отасига уруш оча- 
ди. Бу жангнинг келиб чиқишига Мажнуннинг ҳеч бир 
дахли йўқ. У ҳуши ўзида бўлмай юрган пайтда Навфал- 
дан в а с л муждасини эшитиш асносидаёқ розилик бериб 
юборади. Лайлининг отаси урушда енгилганини се- 
зиб, қизини ўлдиришга қасд этади. Шунда Мажнун 
ёрининг жони хавф остида эканини билиб, Навфалдан 
урушни тўхтат, деб сўрайди. Бу билан Навоий ибрат- 
ли бир нарсага ишора қилиб кетган, яъни маҳбубага 
зўрлик билан эришиб бўлмайди. Шундан кейин Лай
ли ва Мажнуннинг Зайд орқали бир-бирига мактуб 
йўллагани тасвирланган боб келади. Мактуб кўнгил- 
ларни боғлайдиган, ваелдан хушхабар, умидланишдир. 
Ошиқ-маъшуқларнинг абадий қовушиш олдидаги синов

дамларидир. Бу шундай майин ва нозик пардаларга 
ўраб берилганки, унда ҳеч қандай ғайритабиийлик ёки 
севишганлар мурожаатида бирор-бир ком (мақсад) 
йўқ.

Навфал уруш билан масалани ҳал қилолмагач, ўз 
қизини Мажнунга беришга рози бўлади (ишққа қар- 
ши яна бир «чора»), Бу пайтда Ибн Салом ҳам Лай- 
лини ўз никоҳига олган бўлади. Аммо Лайли ва Маж
нуннинг пок ишки бу тўсиқларни ҳам енгади: Мажнун 
Навфал қизи билан тунни бедор ўтказса-да, унга яқин- 
лашмайди, Ибн Саломнинг қуянчиқ дарди тутиб, бе- 
хуш йиқилади. Ошиқ ва маъшуқа бир-бирлари ҳоли- 
ни ғойибдан ҳис этиб, йўлга чиқадилар ва икковлари 
ишқ даштида учрашадилар:

Чун бир-бирисин танишдилар жазм,
Руҳ этти бадан ҳаримиға азм...
Руҳи қудсий нузул қилди,
Хокий тан аро ҳулул қилди..
Васл айладн иккиликни боқий,
Ваҳдат қадаҳини тутти соқий...

Улар бир-биринннг васлига етишган дамларда бу
тун мавжудот жимликка чўмган, ҳайвонлар, ўсимлик» 
лар — барча-барчаси сукут сақлайди, дами ичига туш
ган. Тасаввуф талқинига келсак, руҳи мутлақ ошиқ ва 
маъшуқа танига кириб — «ҳулул» этиб, уларга ҳало- 
ват бағишлагани айтилмоқда. Руҳлар ўзаро туташ- 
моқда. Аммо тонг ёришиб, севишганлар эл назаридан 
қўрқиб, яна ажрашадилар. Чунки ҳали бу Руҳи мут- 
лаққа яқинлашувдир. Руҳи мутлаққа сингиб, йўқолиб 
кетиш эмас. Бу эса шоир томонидан жуда ҳам моҳир- 
лик билан чизилганкий англаш учун нуктадонлик за- 
РУР-

У дунёга кетиш нима? Бу — банданинг ўзига вақ- 
тинча инъом этилган неъматдан айриладиган фасл: у 
тентирайди, югуради, чопади, азобланади, қийналади 
ва охир-оқибатда ўз Эгаси қошига йўл олади. Шунинг 
учун ошиқ ўлимни қувонч билан қарши олади, унинг 
дили мажнунлик шаробига тўлуғдир. Чунки у маъшу- 
қасининг васлига етишаётир. Нега оҳ-воҳ чексии, аба
дий фароғатга етишаётгаи экан, қайғурсинми, нимага 
ачинсин, фоний дунёнинг кўз очиб юмгунча ўтиб кета- 
диган кайф-сафоси, лаззатлари учун афсуслансинми?

Унинг олдида бу дунёнинг фароғати ҳечдир. Ана шу 
абадийликка — фанодан бақога севгилиси Лайли кета
ётган экан, Мажнуннинг ҳам руҳини бу йўлга чорла- 
ётган экан, ғафлат уйқусида ётсинми? Унинг ҳам бу 
йўлга ҳозирлик кўрмоғи шарт. Лекин Лайлининг рухи 
ошиғининг руҳини ҳам ўз манзилида йўлдош этиб, 
Буюк Эгасига олиб боради. Лайли бу дунёдан кетиш 
фурсати яқинлашганини сезиб, онасига васият қолди- 
ради, яъни у Мажнуннинг келишига ишонган, бирга 
кетишларига хала-кит қилмасликларини ўтинади. Чун
ки ошиқ-маъшуқа руҳи аллақачон бир-бирлари би
лан топишган ва барча тўсқинликлар олиб ташланган:

Туфроғима туфроғини қотғай,
Руҳини менинг сори узотғай,—

дейди. Севгилиси ҳаёти хазонга юз бурган экан, Маж
нун кўнгли буни сезиб, бир илоҳий куч билан Лайли 
қабиласи томон югуради:

Юз урди қабила сори ҳоли,
Оғзида тараннуми висоли.

Ҳа, унинг қайғуришига ҳеч бир ҳожат йўқ, балки 
висол они яқинлашган, севгилиси билан мангу қову- 
шиш имкони етибди, у кулмай, шодланмай, йиғла- 
синми?!

Хуллас, ишқ қиссаси шу тарзда поёнига етказила- 
ди. Умр бўйи бир-бирининг васлида, ишқида куйган, 
бу дунёда бир-бирининг дийдорига тўёлмаганлар Рухи 
Мутлақ сари равона бўлиб, ердагина — туфроқ ости- 
дагина ором топдилар. Навоийнинг фикрича, ҳар бир 
одам ошиқлик йўлини тутиб, ишқ тариқига кириб, узи
ни ўлимга эмас, балки васл майини ичишга тайёрлаши 
керак. Бу дунёнинг бирдан-бир мазмуни ҳам шу, де- 
моқчи шоир. Руҳи Мутлақни тасаввур этишда инсон 
ақли ва онги ожиз экан, шоир уни Лайли тимсолида 
яратди. Буни эса шундай усталик билан образга сингди
ра олганки, дунёвий маъшуқа билан илохий маъшуқа 
орасида фарқ қолмаган.

Жон ва жонон можароси

Алишер Навоийнинг лирик асарлари жамланган
«Хазоинул маоний» девонида икки мингдан ортиқ 
газал бор. Шарқ адабиётида бирор шоирга бунчалик 
кўп ғазал ёзиш насиб бўлмаган. Аммо гап фақат сон- 
да эмас. Навоий қалбидан қуйилиб чиққан ғазаллар- 
нинг ҳар бири — дахр ижодкорнинг беназир санъати 
ва теран тафаккуридан гувохлик берадиган бир бадиий 
дурдона, мўъжизадир. Бу лирик минатюраларнинг 
яратилганига беш асрдан ошди, лекин кеча ёзилгандай 
ҳамон руҳимиз, шууримизни ғалаёнга солиб, дилларга 
ҳаловат бағишлайди, ўқиган сари яна ўқигингиз, байт- 
лар қатига жойланган сеҳрли ва сирли маъноларни 
теранроқ, тўлароқ англаб олгингиз келади. Буюк уз
бек шоири салафлари ижодхонасида камолотга кўта- 
рилган кўҳна жанрнинг имкониятларини истифода этиб, 
бемисл маҳорат кўрсатиш, хазон билмас шеърий гул- 
шанлар яратиш баробарида ўзи мустақил равишда 
янги усул-услублар ихтиро қилди, ижодий тажриба
лар, жасоратли изланишлар йўлидан бориб, ғазал 
инкишофини баланд чўққиларга олиб чиқди.

Яхлит маъноли, воқеабанд ғазаллар яратиш улуғ 
Навоийнинг шундай услубий ихтироларидандир. Мак
суд Шайхзода биринчи бўлиб бунга эътиборимизни қа- 
ратган эди. Аввалги шоирларда аҳён-аҳён учраб тура
диган бу хусусият Навоий ижодида изчиллик тусини 
олади, муайян равпя, поэтик ифода тарзига айланади. 
Турфа инсоний ҳолатлар, воқеа-ҳодисалар тасвирига 
бағишланган туркум-туркум ғазаллар шундан далолат 
беради.

Яхлит маъноли ғазал радиф сўзга урғу бериб, 
шоирона ваҳиятни намоён этиш, ё бирор-бир ҳодиса- 
дан таъсирланиб, ҳис-ҳаяжонни тўкиб солиш, шу воқеа 
моҳиятини очиш, ёхуд муайян анъанавий тушунча- 
тамсиллар, образ-ифодалар атрофида сухансозлик 
қплиш, лутф кўрсатиш ниятининг мевасидир. Чунончи, 
улуғ шоир жон ва жонон мавзуида бир туркум ажиб 
дилбар газаллар яратганким, шулардан бирини қуйи- 
да тўла келтирамиз:

Ҳар лабинг ўлганни турғузмакда жоно, жон эрур,
Бу жиҳатдин бир-бириси бирла жоножон эрур.
Жоннм андоқ тўлди жонондннки, бўлмас фаҳмким,

Жон эрур, жонон эмас, ё жон эмас, жонон эрур.
Булса жонон бордурур жон ҳам, чу жонон қилди азм 
Жон кетиб жонон била, жондин менға ҳижрон эрур.
Жон менға жонон учундур, йўқ жонон жон учун,
Умр жононсиз қотиқ, жонсиз вале осон эрур.
Борса жон жонон йитар, гар борса жонон жон кетац 
Кимсаға жонону жонсиз умр не имкон эрур.
Хушдурур жону жаҳон жонон била, жонон агар 
Булмаса, жон ўйлаким ўлмас — жахон зиндон эрур.
Жоним ол, эй, ҳажру жононсиз манга ранж айлама,
Чунки жононсиз Навоий жонидин ранжон эрур.

«Жон» сўзи ўн тўққиз, «жонон» сўзи ўн олти марта 
такрорланиб келган. Бироқ бу қайтариқлар бизга но- 
хуш туюлмайди, аксинча, кучли завқ уйғотади, шоир
нинг заковати, топқирлигига қойил қоламиз. Қарши- 
мизда ўзига хос бутун бир ғазал-тажнис, яъни бир 
ўзакли, талаффузи, шакли ўхшаш, аммо маънолари 
хилма-хил сўзлар воситасида барпо бўлган ҳайрато- 
муз санъат намунаси. Аёнки, тажнис классик шеърия- 
тимизда кенг тарқалган усул, лекин етти байтли ға- 
залда икки жинсдош сўзнинг бошдан охир ҳар гал 
янги маънода, янги жило, янги товланиш билан бун
дай занжирланиб келиши фавқулодда ҳодиса. Гўё 
уста заргар бир бўлак жавоҳирдан турфа тароватли 
марварид доналарини суфталаб, ипак ипга тизиб чиқ- 
қандай. Ва лекин шу нарса хам эсда турсинким, улуғ 
шоир сўз соҳибқирони эканини кўз-кўз қилиш учун- 
гина бу санъатга қўл урган эмас. Бу санъат замирида 
Навоий қалбида ҳамиша яшнаб, кўкариб турган эзгу- 
ардокли фикрлар: шик, вафо, садоқат ҳақидаги мунав- 
вар, муборак ғоял^р порлаб диққатимизни тортади. 
С из— тафаккур хи^матида, санъат-фикр ва гоянинг 
кўрки, тарғиботчиси.

Бутун ғазал бўйлаб сўз додини бериб тажнисни 
узлуксиз давом эттириш бир санъат бўлса, буни мухим 
ижтимоий-ахлоқий ғоя билан боғлаб ривожлантириш 
орқали гўзал бир тасвирни вужудга келтириш яна бир 
санъат — юксак шоирлик маҳоратининг, уйғоқ, уйғун 
тахаиюл, табиатдай қудратли ва сахий истеъдоднинг 
нашъу намоси, сеҳркорлиги. Шоирнинг усталигини қа- 
рангки, байтлар бир-бири ила мантиқан пайвандланиб, 
етакчи, сарбоп ғояни теранлаштира бориш асносида 
лирик цаҳрамоннинг туйғулари ҳам байтдан байтга

кучайиб, унинг юрагидаги дарди, эҳтирос-ҳаяжонлари 
жўшиб бораверади, жон ва жонон можароси зўраяди, 
висол шодлигию ҳижрон азоблари, ошиқ изтироби ва 
ёр истиғноси орасидаги драматик зиддият таранглаша- 
ди. Ғазални шархлаганимизда бу хусусият янада рав- 
шанроқ кўзга ташлана боради. Аммо бу ишни бош- 
лашдан олдин ҳамма гапларимиз келиб тақаладиган 
«жон» ва «жонон» сўзларига изоҳ бермоқчимиз.

Жонон сўзининг жондан келиб чиққани аниқ. Ле
кин қандай қилиб? Балки бу «жон каби», «жонга ўх- 
шаш» (жондан ширин) деган маъноларни англатар? 
Яъни: жонмонанд — жонмон — жонон тарзида бирик- 
манинг ихчамлашиб бориши оқибатида содир бўлган- 
дир. Форс тилида сўзни мана шундай ихчамлаб, та- 
лаффузни енгиллаштириш ҳодисаси бор. Аммо Судий 
Баснавийнинг фикрича, жонон жон сўзининг кўплиги- 
дир. Маҳбубни улуғлаш, унга чексиз ҳурмат-эҳтиром 
билдириш максадида шундай килинган бўлса ажаб 
эмас, чунки бу яхши одатимиз хозир хам амал қилиб 
келмоқда. Бундан ташқари, жонон — жонларнинг жони 
(жони жонҳо, жони жонон), туганмас, ўлмас жон маъ
носида ишлатилиО, бора-бора тилда мустаҳкамланиб 
қолган бўлиши ҳам мумкин. Ҳар холда, барча маъно- 
ларда ҳам жонон (муаннас шакли жонона) инсон учун 
энг қимматли, энг азиз хисобланган жон билан баро
бар қўйилгани, ҳаттоки ундан ортиқроқ билиб, эъзоз- 
ланаётгани аён бўлмоқда. Жонон, маҳбуб, маъшуқ, 
дилбар, дилором, санам — буларнинг барчаси Ернинг 
сифат — синонимлари. Улардан ҳар бири шеъриятда ўз 
мавриди, ўз мақом — нисбатида қўлланилиб келинган. 
Чунончи, жонон сўзи тилга олинганда албатта жон 
сўзи ҳам қўшиб зикр этилган. Воқеан, бир-бирига 
вобаста бу тушунчаларни яна ҳам тўлиқроқ тасаввур 
этмоқчи бўлсак, жон сўзининг келиб чиқиш мохияти- 
ни хам билишимиз даркор. Зеро, кадимги аждодлари
миз буни ҳозир биз тушунгандай тушунмаганлар. Хо
зир биз жонни танадан ажратиб тасаввур қилолмай- 
миз. Жон, яъни тириклик материянинг олий даражада 
уюшган шакли бўлмиш биологик ҳаётнинг (демак ин
сон вужудининг хам) хусусияти деб қараймиз. Қадим- 
гилар эса, жон бошқа, тана-жисм бошқа деб тушун- 
ганлар. Боз устига, уларнинг тасаввурича, жон, руҳ- 
олий неъмат, бирламчи борлик бўлиб, жисм қуйи ҳаю- 
ло — тўрт унсурдан таркиб топган бир қолип. Агар

жон булмаса, вужуд ўзича яшай олмайди, дунё тим
соли булган бу «вайрона»ни жон обод қилиши мумкин. 
«Ошиқ дили дўстга мунтазир ва беқарор талпингани- 
дай, жисм руҳга муштоқ ва мухтождир», дейди «Каш- 
фул маҳжуб» китобининг муаллифи Шоҳ Иноятулло. 
Алишер Навоий асарларида учрайдиган «жисми вай- 
роним», «тан уйи», «вужуд хокистари» сингари ибора- 
ларни шу маънода англашимиз керак. Унингча, жон
сиз жисм — қаро тупроқ: «Жисмдан жонсиз на ҳосил, 
эй мусулмонларки, ул бир қаро туфроқдурурким, гулу 
райҳони йўқ». Жоннинг шоирлар кўп қўллайдиган 
иккинчи рамзий номи «равон» (юриб турувчи) экани
ни эътиборга олсак, жон жисмга қарама-қарши ўлароқ 
доимо ҳаракатдаги нарса, яъни ҳаёт рамзи деб қарал- 
гани маълум бўлади. Шунинг учун у жисм билан ку- 
рашади, ўз асли — Мутлақ Руҳга бориб қўшилишга 
интилади, дея талкин килинган. «Жоним огзимга кел
ди», «жон риштаси», «жони кирди» қабилидаги халқ 
иборалари хам шу тасаввурлар таъсирида туғилган. 
Мазкур тасаввурлар, шу билан бирга, абадий хаёт 
ҳақидаги Масеҳ (Исо), Хизр тўгрисндаги армонли 
ривоятларнинг яратилишига хам сабаб бўлган. Гўе 
Масеҳ ўз нафаси билан ўлган одамни тирилтирар, 
Хизр бўлса оби ҳаёт — тириклик сувини топиб ичгани 
учун мангу яшаб, одамларни эзгулик манбаига етак- 
лар эмиш...

Алишер Навоий тасвирлаган ошикнинг севган ёри 
худди шундай нафасли киши, унинг лаблари ўликка 
ҳам жон бағишлай олади, бу лаблардан ўпган ошиқ 
абадий ҳаёт топади. Факат бу эмас. Жонон лаблари- 
нинг ҳар бири алоҳида-алоҳида сеҳр кўрсатиш қудра- 
тига эга ва соҳирлик ишида улар ғоят иноқ-иттифоқ- 
дирлар.

Қисқаси, газалнинг ушбу ривоятга асосланган би
ринчи байтининг мазмуни бундай: «Жонгинам, лабла- 
рингнинг ҳар бири ўлган одамни тирилтиришда жон 
ўрнидадир, улар иккови бу ишда жуда иноқдирлар». 
Байтдаги «жонон» сўзининг иноқ, иттифоқдап ташқа- 
ри, яна бир — жонга жон, жон бериб жон олиш деган 
қадимий маъноси хам бор. Масалан, урушда фидойи- 
лик кўрсатган кишиларга нисбатан шундай дейилган. 
Навоий ғазалга бу маъноии хам сингдира олган: жо- 
ноннинг икки лаби ошиққа жон багишлашда бир-бири 
билаи тортишиб, бахслашади — бири жон олса, иккин-

чиси жон ато этади. Ҳа, бу Ер дийдорига муштоқ, 
кунгли муҳаббат бодаси-ла лиммо-лим одам учун та
биий ҳолдир. Ошиқ жонон ёдида шунчалик азият че- 
кадики, ўзининг бор-йўқлигини уыутиб қўяди, бироқ 
жонон ҳузури, висол уни қайта ўзига келтиради, Ви- 
сол лаҳзасидаги бу руҳий ҳолат, қониқиш, Ер лабла- 
ридан олинган бўсанинг лаззати жонга беқиёс ҳузур 
-бағишлайди. Жон жонон билан қовушиб, йўқ-йўқ, бир- 
лашиб кетади. Улар орасида ҳеч қандай фарқ қолмай- 
ди: жон — жононга, жонон эса — жонга айланади. 
«Яъни: «Жоним жонондан шу даражада тўйиб қониқ- 
дики, улар шундай бирлашиб кетдиларки, қайсиси жон, 
қайси бири жонон эканини билмай колдим — жон бул
са, жонон қани, жонон бўлса жон қани?»— Биринчи 
байтнинг бевосита давоми бўлмиш иккинчи байтнинг 
мазмуни шундан иборат.

Мухаббат қиёмида ошиқнинг «буду нобуду тенг бу
либ» қолиши, жонон жилвасида эриб кетиши Навоий 
ижодида кўп маротаба учрайдиган хуш тасвирлардан. 
Чунончи, шоир бошқа бир ғазалида бундай дейди: «Ер 
буди ичра нобуд ўлғайменким, ўртада ўзгарликдан 
демаким, ўзликдан осор қолмағдйг». Ишқ тариқати 
шуки, агар бу йўлга кирган одам ҳақиқий ошиқ бўлса, 
у ўзини маъшуқанинг бир бўлагига айлантириши, ора
да «у» — «мен» деган фарқланишга ўрин қолдирмас- 
лиги керак. Ахир, висол чоғида юз берадиган муҳаббат 
қиёми «ўзни унутиш ва маҳбубдан айри тасаввур қил- 
масликднр» (Шоҳ Ичюятулло, «Шашфул маҳжуб», 
19-бет). Бу ошиқни беқарор орзиқиб кутган дам, 
унинг учун олий мукофот. Чунки ошиқнинг кўнгли ва 
.жони тинимсиз равишда жононга қараб интилади, жо
нонсиз яшашни дўзах азоби деб билади. Зотан, жо
нонсиз жоннинг унга кераги йўқ. Жононсиз жон танни 
хам кий но қ ва уқубатлар гирдобига солади.

Жоннинг доимий суратда жононга талпиниши, ви- 
солга ташналигини инсоннинг ўз Идеалига, бутун фай- 
зу фазилати, пок ахлоқи, ички маънавий дунёсининг 
кўркам, нурафшонлиги билан жозибали бўлган Дўст 
сари интилиши деб билмоқ керак. Дўст — кишининг 
севган ёри ҳам, эътиқод-иймон тимсоли, мукаммал 
инсон хам, одамзод хеч қачон тўймайдиган ҳаёт ҳам, 
эзгулик, адолат ва ҳақиқат ҳамдир. Яхши инсонни 
севиш — ҳаётни севиш, ҳаётни севиш — ҳақиқатни, 
Ҳақни севиш демак. Буюк Навоий хаёлотида етилган

Жонон образида бу тушунчаларнинг бари мужассам. 
Шу маънода жононга бўлган муҳаббат реал турмуш, 
муҳитдан қонюқмаган, зулм ва зўрлик пажмурда эт
ган, дунёнинг нотекис ва нотўкислигидан озурда кўн- 
гилнинг қидирган оромгоҳи, сиғинадиган ва суянадиган 
ягона паноҳхапаси бўлганини унутмайди. «Хазойинул 
маоний» дебочасида шоир ўз ғазалларини ёзилишига 
сабаб бўлган ҳаётий турткиларни бундай қайд этади: 
«Олдимга онча душворликлар юзланди ва теграмда 
онча саъб гирифторлиқлар айланди ва бошимга си- 
пеҳр онча бало тошини отди ва ишқ сипоҳидашг лагад- 
куби заиф пайкарим била сунгакларимни онча ощ  
остида ушотдиким, не сўзимдан хабарим, не ўзлугим 
била ўзимдин асар қолди». Бу аҳволимни шарҳ этсам 
тушунадиган бир мушфиқ инсон тополмадим, шу боис 
дардларимни шеър қилиб ёздим, дейди Навоий.

Ёрга бўлган ишқнинг шиддат ва шарофатини шу 
тахлит камоли эътиқод билан таърифлаб келиб, улуғ 
шоир учинчи байтда фикрларини янада равшанроқ 
баён этади: «Агар жононинг бўлса — жонинг хам бор, 
агар жонон кетишга чоғланса, билгилки, жон ҳам жо
нон билан бирга кетади. Демак, жондан ажраласан ва 
лпжрон азобида қоласан». Жон билан жононнинг аж- 
ралмаслиги ҳақидаги бу ғоя кейинги байтларда янги
ча киёсланиш ёрдамида давом этади. Масалан, тўр- 
тннчи байтнинг мазмуни бундай: «Жон менга жонон 
учун керак, аксинча, жонон жон учун эмас. Чунки жо
нонсиз яшаш беҳад оғир, аммо жонсиз умр кўриш 
осон».

Жигарсўхта, шайдойи ошиқ кўнгил муножотини 
мана шу маромда ўртаниб-ўртаниб изхор этган. Ви- 
солдан сархуш, бироқ ёрдан жудо бўлиш муқаррар- 
лигини олдиндан сезгандай жони талвасада. Ҳижрон 
азобларига қайта гирифтор бўлмаслик учун жондан 
кечишга хам рози... Тўртинчи баптдаги «жонсиз умр 
осон эрур» жумласи бизга ғалатироқ туюлиши мум
кин. Дарҳақиқат, қандай қнлнб одам жонсиз яшг.й 
олади? Чамаси, бу ўрннда шоир жон ва жонон бахсн- 
нинг мажозий-ботиний маъносини чуқурлаштира бо
риб, инсон учун маънавий ҳаётнинг афзаллигини таъ- 
кидламоқчи бўлган. Унинг назарида хаки кип ҳаёт маъ
навий ҳаётдир, зероким, жонон, кўриб ўтглпимиздай, 
ана шу маънавий фазилатларнинг йиғма тимсоли. На
воий сўз ўйини— тажнисдан мантиқ силсиласига ўта-



ди: модомики жон билан жонон бир экан, бири иккин- 
чисисиз тасаввур этилмас экан, жонони йўқ (ишқсиз) 
одамлар жонсиз кишилардир. Улар тирик юрадилар-у, 
лекин руҳан, қалбан ўлганлар. Шунинг учун умрлари 
осон кечади. Аммо энг қизиғи шундаки, шоир ўзининг 
бу фикридан қайтади — ахир, ишқ барча махлуқотда 
бўлиши шарт, иқшсиз, жононсиз, умуман ҳаёт йўқ. Бу 
хулоса бешинчи байтда ўз ифодасини топган: «Жон 
кетса, жонон кетса, жон хам кетади»- Шундай бўлгач, 
жононсиз ва жонсиз қандай яшаш мумкин?

Бу фикр олтинчи байтга келиб мазмунан яна кен- 
гаяди, жонон фақат ошиқнинг жони билан баробар 
нарса бўлиб қолмай, балки «жону жаҳон»га тенг, бу
тун мавжудотни ўз ичига оладиган тушунчага айла
нади. Энди ошиқ, ўз жони, ўз шахсияти ҳақида қай- 
ғуриш билан чегараланмайди. Унинг учун дунёнинг 
барча ширинлиги, лаззати, ҳатто азоб, хўрсиннқлари 
ҳам жонон билан хуш, жонон билан маъноли ва зебо: 
«Жону жахон жонон билан хушдир, агар жонон бул
маса, жон бўлмайди деганинг кам, бу кенг жахон 
зиндонга айланади». Навоий такрорий бўлса-да, хиж- 
рон оғирлигини бот-бот таъкидлаб, охирги еттинчи 
байтда илтижо ва тавалло оҳангини кучайтиради ва 
газални шу пафос билан якунлайди. Зору нотавон 
ошиқ жондан кечиш эвазига бўлса ҳам жонон васли- 
дан маҳрум этмасликларини ёлвориб сўрайди: «Эй, 
ҳижрон, майли жонимни олгин, аммо жононсиз яшаш 
азобини менга раво кўрма. Чунки жононсиз Навоий 
жонидан безордир».

Маълум бўладики, тахлил этганимиз ғазалда ошиқ- 
нинг икки холати — висол лаҳзасидаги ҳаловат, жон
нинг яйраши ва Ердан ажралганда юз берадиган ру
хий кийноклар киёсланиб тасвир этилган. Бошқача 
айтганда, жон ва жонон баҳси васл ва ҳижрон қиёси 
негизига қурилган. Висолга мушарраф бўлган ошиқ бу 
бахтнинг абадий барқарорлигини истаб, агар жонон 
ташлаб кетса нималар бўлиши мумкинлигини зорла- 
ниб гапиради. Бу — Алишер Навоийнинг айни шу ға- 
залда қўллаган бадиий усули. Жон ва жонон можаро- 
сига бағишланган бошқа ғазалларида шоир яна ўзга- 
ча санъат, ўзгача усулларни синаб кўрган. Масалан, 
«Қасди жоним қилди ҳажр, эй котили хунхор, кел» 
сатри билан бошланадиган ғазалда жонондан ажрал
ган, фироқдаги ошиқнинг изтироблари тасвирланади.

У Ерига ғойибона мурожаат қилиб, «Жон нақдини 
овучда ушлаб турибман, агар келсанг, йўлингга соча- 
ман», дейди. Руҳ ҳам, жон ҳам жонон йўлига мунта- 
зир, ошиқнинг нияти булса жонини жононга топши
риш: «Жон етибдур оғзима, дерман лабингга топширай, 
лутф этиб қилгил мени жон бирла миннатдор, кел». 
Ажойиб, шоирона тасвир, мўъжизакор таъбнинг тенг- 
сиз неъмати! Ҳаётбахш нафасли маҳбуб висолига муш- 
тоқ ошиқнинг интизорликдан жони огзига келган. Шу 
бетоқат жонимни келиб олгин, мени азобдан қутқар, 
сендан миннатдор бўламан, дейди у. Аммо бу айни 
ҳолатда ошиқ учун янгидан жон топиш ҳам. Чунки 
Навоий васф этган маҳбуб лаби жон бағишлаш қуд- 
ратига эга-да!

«Севингил, эй кўнгил, охирки, жисминг ичра жон 
келди», деб бошланадиган ғазал эса бунинг акси Ула
ров жонон келгандан кейинги шодлик, руҳий кўтарин- 
килик кайфиятини тараннум этади. Ер бемор бўлиб 
ётганда ошиқнинг жони ачишиб, баттар қийналади. 
Еки ёрдан келган мактуб, ёрга юборилган нома, ёхуд 
ёр муждасини келтирган хабарчи кабутарлар тасвири 
ҳам Навоийда ошиқ қалби ҳаяжонлари билан қўши- 
либ кетади. Жонондан келган жон исини (ҳам хабар, 
хам хушбўй маъносида) келтирса, жавоб номасини 
ёзганда ошиқ уни жон риштаси билан чирмаб, ҳар бир 
сўзи, ҳарфи ёрдамида гўё қийналган жони нишонала- 
рини жўнатади. Бу каби ғазалларда муайян образнинг 
чизгилари намоён, тасвир характерли деталлар асоси
да давом этган ва шу ҳаётий ашё — сурат таъсирида 
лирик туйғулар қулф уриб, қайнаб чиқади. Хуллас, 
Навоийнинг воқеабанд, яхлит маъноли асарлари унинг 
лирик меросидаги ўзига хос поэтик ходиса, туркумлар 
ичидаги ҳар бир газалнинг махсус усулда битилгани 
эса бутунлик, гармонияга интилган нуктадор шоирона 
тафаккурнинг рангин оламида алоҳида-алоҳида кўри- 
нишлардир. Шу сабабли улуғ шоир ижодининг тадқи- 
қотчилари учунгина эмас, балки унинг асарларини 
ўқиб, баҳра олишни ният қилган китобхонлар учун 
ҳам бу хусусиятларни билиш зарур.

«Ахтарин ишқ эттию совуқ 
нафасни оҳ субҳ»

Тўққиз байтлн бу ғазал рамали мусаммани маҳзуф 
баҳрида ёзилган (фоилотун, фоилотун, фоилотун, фои- 
лун). Мазмунига кўра ошиқона, яъни ошиқнинг ҳиж- 
рондаги изтиробларини, кечинма-ҳисларини ифодалай- 
ди. Шу жиҳатдан уни шарҳи ҳол усулида ёзилган га
заллар сирасига киритиш мумкин. Аммо зоҳирий маъ- 
нолари билан ошиқона бўлиб кўринган ушбу ғазалда 
орифона (тасаввуфий) маънолар хам ифода этилади, 
умуман Алишер Навоийнинг аксар газалларида зоҳи- 
рий ва ботиний маъно, «дунёвий» ишқ билан «илохий 
ишқ», бошқача айтганда, «мажозий» маънолар билан 
«ҳақиқий» маъно бирга қўшилиб, бири иккинчисини 
тақозо этиб келади. Икки маънолилик, икки планли 
тасвир мазкур ғазалга ҳам хос, шунинг учун унинг 
шарҳи хам ана шу икки жиҳатни очиб беришга хиз
мат қилиши керак. Ғазалда бошдан охиригача иккита 
образ — тонг ва тун (ёки шом) тимсоли қарама-қарши 
қўйилиб, қиёсланиб борилади, ташбеҳ ва истиоралар 
шу илки тимсил — образ атрофига уюштирилган. Ошиқ- 
нинг ҳижрони, айрилиқдаги холати — тун, висол дам- 
лари — тонг, ёруғлик. Ошиқ инсон ҳижрон, айрилиқ 
тунидан қутулишга ва ёр дийдорига мушарраф бўлиб, 
фарах топишга талпинади, ҳижрондаги азобларидан 
зорланади, охирида эса тонг отиб, васл умиди шуъ- 
ласи кўринади. Демак, ғазал ягона мавзуга багишлан- 
ган, тасвир мантиқи байтлар аро вобаста бўлиб, бир 
силсилани ташкил этади. Энди байтлар шарҳига ўта- 
миз.

Ахтарин ишк эттию совуқ нафасни оҳ субҳ,
Бўлди гўё шоми ҳажрим ҳолидин огоҳ субҳ.

Аввало нотаниш сўзларга изоҳ берамиз: ахтар— 
юлдуз, ашк — кўз ёши, субҳ — тонг. Матлаъда ҳазрат 
Навоий ажойиб шоирона тасвир яратган: тонг (субҳ) 
жонлантирилиб, унга одам хусусияти берилган. Тонг 
гира-ширасида юлдузлар кўз ёшидай омонат милтил- 
лайди, тонгнинг салқин шамоли эса, дардманд ошиқ- 
нинг оҳидай совуқ. Яъни тонг ошиқ аҳволига ачинади, 
гамгин бўлади ва кўз ёши тўкиб, совуқ оҳ тортади. 
Лирик қаҳрамон ўз холати билан отаётган тонгни

қиёслаб, тонг менинг айрилиқ шомидаги азобларимдак
хабардор бўлган, шу сабабли юлдузларни кўз ёшидай 
тўкди, салкин шабада уфуриб, оҳ чекди, дейди. Эрта- 
лабки салкин шабада дард зўридан оҳу нола килган 
одамнинг нафасига ўхшатилган, совуқ оҳ эса бу ўрин- 
да афсус ва ачиниш, ожизлик нишонаси. Байтнинг 
насрий мазмуни: «Тонг гўё менинг ҳижрон тунидаги 
аҳволимдан хабар топгандай, юлдузларни куз ёши 
қилиб, совуқ шамоли билан ох уриб етиб келди». Бу — 
байтнинг «дунёвий», ошиқона шарҳи. Байтнинг боти
ний, орифона маъносини англамоқ учун эса баъзи сўз- 
ларнинг мажозий, тамсилий маъносини тушуниб оли
шимиз керак. Чунончи, тонг (субҳ) — «ваҳдат нури- 
нинг таралиши» («Шарҳи Гулшани роз», 583-бет), 
илоҳиёт тажаллиси; у олами ғайбдан нузул этиб, 
таайюнот (аён нарсалар, дунё гоялари) зулумотини 
ошиқ кўнгли саҳифаларидан сидириб ташлайди. Оҳ — 
ишқ гулғуласининг тил билан ифодалаб бўлмайдиган 
авж лаҳзаси. Шом — ваҳдатга қарама-қарши касрат 
(кўплик) мартабалари, таайюнот пардаси. Нафас — 
кўнгилнинг маънавият гулзоридан эсган лутфидан то- 
заланиши» (Саййид Жаъфар Сажжодий, «Мусталахо- 
ти урафо», 405-бет), гайб латофатига, махбуб тала
бига интилиш. Нафас, шунингдек, вақтни, лаҳзалик 
холни, олий ўзгариш ва ёришишларни хам билдиради. 
Ҳижрон — Ҳақдан, Илоҳдан бошқага юз ўгириш, кўн- 
гилнинг вақтинча ўзга фикр — ташвишлар билан банд 
бўлиши, парда орқасида қолиши.

Ана шу маъноларига кўра; матлаънинг орифона 
мазмуни бундай бўлади: «Менинг дунё ишлари — кас
рат билан машғуллигимни, Ҳақдан бошқа нарсаларга 
эътибор қилиб, ундан узоқда қийналганимни кўриб, 
илохий ваҳдат нури дилим сахифасини тозалаш, ўз 
хрлимга қайтариш учун етиб келди». Воқеан, орзудаги 
неъмат-гўзалликка мунтазир одамнинг қалби тонгда 
ёришиб, фараҳ топиши табиий. Кўнгил мусаффо бу
лади, яйраб нафас оласан киши. Тонг орифона шеъ- 
рпятда кўп қўлланнлади. У — илохий файзият тимсоли, 
нуроний одам даракчиси. Илоҳий ёр дийдорига толиб 
одам бу нурга етишиш учун кўпдан-кўп руҳий қийноқ- 
лар, ҳижрон азобларини бошидан ўтказиши керак. 
Шарҳланаётган газалда солик (йўловчи)нинг яна шу 
аҳволи руҳияси тасвирланади, ташвишли талпинишла- 
ри кўрсатилади.

239



Иккинчи байт:

Ғам туни муҳлик ғамим англаб яқо чок айлади,
Тонг елидин ҳар нафас ҳолимға тортиб оҳ субҳ.

Мазкур байтда матлаъда ифода этилган мазмун 
давом эттирилган. Тонг матлаъдагидай бечора ошиқ 

ҳ̂олига ачиниб, кўз ёши тўкиш, оҳ уриш баробарида, 
ғам тунидаги ҳалокатли (муҳлик — ҳалокатли демак) 
аҳволни кўриб, ёқасини йиртади». «Еқа йиртиш» — 
тонгнинг отишини англатувчи истиорадир, чунки ёқа 
йиртилганда одамнинг кўкраги кўринганидай, тун пар- 
даси йиртилганда тонг намоён булади, яъни илоҳиёт 
жамоли кўрина бошлайди. Навоийнинг Самарқандда 
гадодан сотиб олган байтининг биринчи мисраси: «Кўк- 
рагимдур субҳнинг пироҳанидан чокрок», яъни: «Кўкра- 
гим тонгнинг кўйлагидан чокрок». Бу ерда субҳнинг 
лироҳани — тонг пардаси, ҳарир бир нимқоронғилик 
ҳаёл сафҳасида яралган, хам тонгнинг отиши ёқанинг 
йиртилиши эмас, балки кўкракнинг чок-чок бўлишига 
ташбеҳ қилинган. Аммо ҳар икки байт тасвирининг 
чиройида муштарак жозиба бор. Иккинчи байтдаги 
«тонг ели», «оҳ», «нафас» сўзлари такрор бўлса-да, 
аммо ҳолатни конкретлаштириш, таъкидлашга хизмат 
қилган. Тун — асл маъносидан ташқари, олами им
кон— борлик, ғайб сиру асрорини, мазкур байтда жа- 
баррут олами (Илоҳ ва фаришталар орасидаги олам)- 
ни ҳам англатади. Бироқ, биринчи маъно ҳам назарда 
тутилган. Шунингдек, тонг елини илоҳий неъмат фай
зи, илоҳиёт ёди маъноларида ҳам тушунсак, байтнинг 
орифона мазмуни бундай бўлади: «Ғайб асрорини анг- 
лашдаги ҳалокатли интилишларим, қўрқинчли аҳволим- 
1ни кўриб, тонг ёқасини чок этди, яъни отди. Иштиёқу 
«зтиробим эвазига илоҳий нурдан нишона кўрдим.

Учинчи байт:

Тийра ҳижрондин чу йўқтур фарқ еубҳу шомимаг 
Хоҳ шом ўлсун қоронғу рўзғорим, хоҳ субҳ.

Бу байтда яна бир фавқулодда тоза истиора қўл- 
ланилган: тийра ҳижрон. Қоп-қора айрилиқ — бу ошиқ- 
нинг қил сиғмаган қалби, мотамзада ҳолати. Ҳижрон 
туни, ҳажр шоми иборалари ёнида мазкур истиора 
тасвирнинг латифлигини оширади, рангни қуюқлаш-

тиради, лирик қаҳрамон кечинмаларининг шиддатини 
бўрттириб кўрсатишга хизмат этади. Қолган сўзваибо- 
ралар тушунарли, шу учун байтнинг зоҳирий мазму
нини бундай шархлаш мумкин: «Айрилиқ ғамидан ҳаё- 
тим, руҳиятим шундай қоронғики, тонг билан шомим, 
кеча ва кундузим орасида фарқ йўқ. Хоҳ тонг бўлсин, 
хоҳ шом— сезмасман, бари қоп-қора тунга айланган». 
Байтнинг ботиний, маърифий маъноси: «Илохий ёр 
ёдини фаромуш этиб, нафсоний дунёга берилиб қолга- 
ним учун тонг билан шомнинг фарқи билинмай колди, 
шом бўлса ҳам, тонг отса ҳам кўнглимга ҳеч нарса 
сигмайди, чунки «қоронғу рўзғор» — дунё ташвиши- 
дан қутулиш ғоят мушкул, у мани ўз домида занжир- 
банд этган». Солик ўз иродасини батамом пир қўлига 
топшириб, тариқат мақомидан зина-ба зина кўтарил- 
са, нафс қутқуси ва дунё истакларидан бутунлай қу- 
тулсагина, кўнгилни узил-кесил тажаллиёт зиёсига 
рўбарў эта олади, «тийра ҳижрон»дан қутулади.

Тўртиичи байт:

Дуди оҳимдин қарорғай, ҳажр шомидин батар,
Бўлса ҳижрон қатъида бир кун манга ҳамроҳ субҳ.

«Дуди оҳ» ҳам ёр ишқида ёнаётган безовта, бето- 
қат ошиқ аҳволининг ночорлигини англатувчи мубола- 
ғали истиоралардан: ошиқ ёр ишқида шундай ўртаниб 
ёнаяптики, гўё унинг ичидан олов гуриллаб чиқаяпта, 
бу олов унинг оҳу ноласидирким, тутунидан олам қо- 
ронғилашади, ҳатто зиё таратадиган тонг юзи ҳам бу 
тутундан кора тусга киради. Бу эса ҳажр шомидан ҳам 
баттар. Шоир сўзу гудоз, ёниш-ўртанишнинг, ишқ тор- 
тишлари, қийноқлари, руҳий-маънавий талпиниш ва 
курашларни шундай дардли сатрларда таъриф этади. 
Хуллас: «Агар тонг ҳижрон пайтида (авжида) мен би
лан бир кун бирга бўлса, оҳим тугунию ҳажрим шид- 
датидан ўзи ҳам қора рангга бўялади». Дунё ишлари, 
моддий олам талабларига қараб юраверсанг — тонгни 
ҳам сезмайсан, илоҳий нур ҳам қоронғуликни ёриб 
ўтолмайди.

Бешинчи байт:

Тийра шомим дафъ қилди меҳр зоҳнр айлабон,
Яхши борди меҳрибонликларда шайъиллоҳ субҳ.

«Меҳр» билан «меҳрибонлик» сўзлари ўзаро таж- 
нис — сўз ўйинини ташкил этган: меҳрнинг бир маъ
носи қуёш, яна бир маъноси эса муҳаббат, меҳр. 
«Шайъиллоҳ» — Аллоҳнинг каромати, неъмати демак. 
Байтнинг мазмуни: «Худонинг неъмати бўлган тонг 
меҳрибонлик кўрсатиб, яхши натижа олиб келди, қо- 
ронғи шомимни дафъ этиб, қуёшни бошлаб келди». 
Ва яна: «Ваҳдат нури зиёси — тонг баракатидан кас
рат— дунё шуғли кўнглимдан кетди, кўнглим тоза- 
ланди, илоҳий нур чашмаси — қуёшга етишиш имкони 
топилди».

Олтинчи байт:

Хушдурур жоми саб ух, эй шайх, сен ҳам нчғасен,
Тутса май соқий бўлиб бир меҳрюзлик моҳ субҳ.

Бу байтдаги «меҳр» сўзи бошқа маънода, яъни 
маъшуқа сифати бўлиб келган. Шоир умумлашма 
тасвирлардан бир қадар аниқликка — конкретроқ тас- 
вирга кўчади, юзи қуёшдай порлаган соҳибжамол со- 
қий ҳақида ёзади. лекин, бу билан Навоий ғазалпикг 
орифона, ботиний маъноларини давом эттиришдан воз 
кечди, дея олмаймиз. Аксинча, анъанавий тамсиллар — 
соқий, жом, май сўзлари шоир айнан илоҳий муҳаб- 
бат ҳақида гапираётганинн билдириб туради. Бу байт
да яна бир анъанавий образ бор — бу шайх образи. 
Шайхни шоир бу ўринда тақводор шахс, зоҳид маъ
носида цўллаган, аслида эса шайх комил инсон, пири 
муршид маъносида ҳам келади. Машҳур сўфийларнинг 
кўпи шайх деб эътироф этилган. Навоий ўзларини би- 
лимдон ҳисоблаб, орифларнинг ботиний оламидан бе
хабар, завқу шавқдан маҳрум дунёпараст шайхларни 
назарда тутган. Шундай килиб , байтнинг маъноси: 
«Эй тақводор шайх, тонг пайти комил инсон маъна* 
виятдан сўз бошласа ёки Қуръон тиловат қилса, ило- 
ҳий кашф зуҳуроти, мушоҳада сархушлигида муҳаббат- 
га лиммо-лим юрагидан роз айтса, сен ҳам қулоқ сол 
ва сархуш бўл, чунки тонгги суҳбатнинг сурури ўзга- 
ча, лаззатли бениҳоя ва ёқимли».

Нега бундай маъно келиб чиқди? Чунки, т а с а в в у ф  
талқинида жом — «илоҳий тажаллиёт мавжи ва бепоён 
нурнинг порлаши» («Миръотул ушшоқ»), соқий — 
«файз манбаиким, вужуд зарротини борлиқнинг бода- 
сидан сархуш қилгандир» («Миръотул ушшоқ»), май —

«ғалаботи ишқ» (Сажжодий, 400), «илоҳий тажалли- 
ёт... («Миръотул ушшоқ»). Яъни: меҳрюзлик соқий — 
ориф инсон илоҳиёт тажаллисининг файзидан тонгда 
бода тутса, эй шайх, сен ҳам ичишинг муқаррар.

Еттинчи байт:

Ғам туни кўҳи балосидин магар бўлмиш халос,
Ким мениндек кўрғузур рухсораи чун коҳ субҳ.

Кўҳи бало — бало тоғи, рухсора — юз, коҳ — сомон. 
Ошиқ изтироб чекишдан, бало тоғининг юкини тор- 
тишдан ранглари сомондай саргайган. Бу аҳвол тонг
нинг бўзариб оқариши орқасидан қуёш нурларининг 
олтин (сариқ) рангда кўрина бошлаши билан қиёс- 
ланган. Афтидан, тонг хам мен каби айрилиқ гами- 
нинг балосидан халос бўлибди, чунки сомондай сар
гайган юзини кўрсатмоқда, дейди ошиқ. Тог балоси
дан халос бўлиш қуёшнинг тог ортидан чиқиб кели- 
шига ишора ҳамда қуёш тунда уфқ ортида, тоғлар 
кейинида банди бўлади, эрталаб яна қутулиб йўлга чи- 
қади, деган қадимий тасаввурга вобаста тасвир бу. 
Навоий субҳ (тонг) ни бир шахс сифатида жонланти- 
риб, уни лирик қаҳрамон ҳолати билан қиёслашни да
вом эттирган.

«Бало» — Илоҳнинг имтиҳонлари, солик йўлида 
учрайдиган қийинчиликлар, «бало тоғи» шунга муво- 
фиқ — тариқат йўлида учрайдиган имтиҳонларнинг энг 
оғири демак. Мазкур байтда кўҳ ва коҳ (тог ва сомон) 
сўзларини зид қўйиш (тазод санъати) хам бор. Ошиқ 
ўзининг дарддан юзи сарғайганини айтиш билан бирга 
илоҳий қудрат, зоти азалий ва унинг имтихон — бало- 
ларининг беҳадлиги олдида зарра мисол кичик ва ха- 
қир эканини хам таъкидлайди. Шу тариқа, соликнинг 
мақомот сари интилишларидаги иккиланишлар, муш- 
кулотлар, имтиҳонлар қийинчилиги ва уларни енгиб 
ўтиш учун иродани чиниқтириш иштиёқи акс этади бу 
байтда.

Саккизинчи байт: ^

Субҳидам бедору гирён бул, агар файз истасанг,
Ким сенинг уйқунгга хандон ўлмасун ногоҳ субҳ.

Ғазалнинг орифона мазмуни бу байтда яна ҳам 
очиқроқ ифодаланган, субҳ илоҳий файз тимсоли эка-

нини шоир ўз тили билан баён этган. Бундай файзга 
тунлари бедор ўтириб, тоат-ибодат билан шуғулланган, 
Илоҳ ишқида куйган, ўртанган дардли одамларгина 
эришадилар. Навоий даврида илохталаб дарвешлар, 
ориф солиҳлар дунё роҳатидан воз кечиб, маънавият 
сиррини кашф этиш учун кечалари ухламай, зикр ай
тиб чиқар, бутун вужудлари, қалб-шуурларини шу 
мақсадга қаратиб, сидқидилдан Мутлақ Руҳ сари ин- 
тилардилар. Натижада уларнинг кўнгиллари равшанла- 
шнб, завқу сурур топар, зеҳнларида маърифат тонгги 
ёришарди. Маъновият олами ошиқлари Навоий васф 
этган ҳақиқий, ошиқлардир, улар шоирнинг идеал образ- 
лари, эзгулик фаришталари эди. Шунинг учун у ориф- 
лар ғоясини жону дилдан тарғиб этади, дейдики: агар 
илоҳий файз истасанг, эрта сах.арда уйқуни тарк эт, 
Худо йўлида бедор ва гирён бўлгин (байтда гирён ва 
хандон — кулиб ва йиғлаш сўзлари зид қўйилган), 
ғафлатда ётма, бўлмаса, файздан бенасиб коласан — 
тонг сенинг аҳволингга кулади. Камолот истаган одам 
тонгдай уйғоқ, тонгдай пок бўлиши лозим.

t5a НИ̂ ОН'Г, ту 1\«,ЙЗЙНЧЙ бант:

Эй Навоий, ул қуёшнинг муждаи васлин бериб,
Қилса неткай шоми ҳажрим меҳнатни кўто.\ субҳ.

Ғазалнинг бошидан бошлаб давом этиб келган 
шом — тонг қиёсий параллеллик мақтаъга келиб якун- 
ланаяпти. Субҳдан кейин цуёш чикиши ва туннинг че- 
киниши муқаррар. Лекин Алишер Навоий назарда 
тутган тонг илоҳий тажалли сафоси бўлганлиги сабаб
ли қуёш ҳам пири муршид қалби ёки Мутлақ Рух.нинг 
манбаъи тимсолидир. Тонг эса шу манбаъ— нур чаш- 
масининг даракчиси. Ошиқ йўловчи ҳижрон туни, яъни 
дунёвий талаблар, илоҳиётдан узоқлаштирувчи иш
лар — зулмлар зулумоти қийноғидан кейин нихоят васл 
шодмонлиги имконини топади, кўнгил даричаси ёр жа- 
молига қараб очила бошлайди. Мақтаънинг зох.ирий 
маъноси: «Эй Навоий, ул қуёш, яъни ёр васлининг да- 
рагини етказиб, ҳижрон шоми азобини (мех.нат — азоб 
дегани) қисқартирса кошкийди».

Байтнинг орифона ботиний маъноси эса бундай: 
«Эй Навоий, ваҳдат нури жилоси — тонг Зоти мутлақ 
(ёки комил инсон қалбй) манбаига етишиш хушхаба- 
рини етказиб, Илоҳ ёдидан бегоналашув қийноғи,

касрат зулумоти ичра чекаётган руҳий изтиробу азоб- 
ларимни қисқартирса нима бўлар экан». Ана шундай 
мазкур ғазалда Навоий илохий кечинмаларини реал 
инсоний кечинмалар тарзида тасвирлайди. Зотан, ориф- 
ларнинг тариқат даражаларини эгаллаш йўлидаги 
интилиш — ёнишлари нега реал бўлмасин? Ахир бу од
дий одамларнинг эмас, ўзларини руҳан тайёрлаган, 
жуда катта вазифани бўйинга олиб, фақат маънавий 
маърифат сари ўтли шавқ билан интилган одамлар
нинг ҳар кандай дунёвий тушунчадан холи покиза иш- 
қи эмасми?! Шунинг учун ҳам уларнинг қалб кечинма- 
лари юксак ва олижанобдир. Шу шавқ ва интилишни 
тор маънода тушунмаслигимиз керак. Бу Навоий каби 
буюк иисонларнинг дунё ва Илоҳ орасида, дунёни се
виш ва дунё кишиларидан задалик, дунё ишларидан 
кўнгил узолмаслик ва дунёда бўлмаган идеалга бог- 
ланиш, уни севиш ҳислари орасидаги талпиниш-изла- 
нишлари, руҳий саргардонлик ва қайноқларнинг рам
зий шеърий изҳори эди.

«Эрур кўнгилда сафо ишқ 
тоза доғи била»

«Хазоинул маоний»нинг биринчи девони — «Ғарои- 
бус сиғар»га киритилган ва Алишер Навоийда кам 
учрайдиган тахаллуссиз ғазаллардан бири («Ғарои- 
бус сиғар»да жами ўнта тахаллуссиз ғазал бор). Ушбу 
ғазал «Бадоеъул бидоя» девонида хам мавжуд. Демак, 
у шоирнинг ёшлик йилларида ёзилган. Ғазал етти 
байтдан иборат, лекин тахаллусли мақтаъ бўлмагани 
сабабли якунловчи хулоса етишмаётгани сезилади. 
Асар мавзуи — ишқи илоҳийни куйлаш, бу ғоя гоҳ ма
жозий ташбеҳ — истиоралар, анъанавий образлар 
(парвона, булбул), гоҳ тўғридан-тўғри тасаввуфий ис- 
тилох — тамсиллар воситасида баён этилади. Қайд 
этиш жоизки, ишқи илохийни тараннум этган ирфоний- 
маърифий мазмундаги газаллар Навоий девонларининг 
асосий кисми ни ташкил этади, уларни эса бир неча 
гуруҳга бўлиш мумкин: 1) муножот ғазаллар; 2) Худо 
ва Пайгамбар мадҳига бағишланган *наът-ҳамд ғазал- 
лар; 3) ошиқнинг аҳволпни тасвирловчи «шарҳи ҳол» 
газаллар; 4) фалсафий фикрларни ифодаловчи ғазал- 
лар.

Тилга олинган ғазалда ошиқона кечинмалар шарҳи,

ёр васфи ҳам, фалсафий мушоҳида-мукошифа ҳам бор. 
Демак, асар бирон-бир ҳис, бирон-бир муайян ҳолатни 
эмас, шоирнинг катта мавзу атрофидаги умумий тасав- 
вур-тушунчалари, шунга мувофиқ ишқнинг инсон қал- 
бига утказадиган таъсири ҳақида зикр этади, ишк ва 
фано, тариқат йўлининг жозибаси ва тахликаси шои
рона талқин этилади. Шу боис ғазал байтларини бе
восита ўзаро занжирий боғланиш эмас, балки, қофия, 
радиф, мавзу ва оҳанг муштараклиги бирлаштириб 
туради, мадҳ, васф, шарҳиҳол ва тасаввуфий маъно
лар бир ўзандаги окимга тушиб олган. Чунончи, мат- 
лаъда ошиқнинг ишқ дарди янгиланганидан хушнуд- 
лиги, иккинчи байтда маъшуқа фироқида қийналиш, 
кинояли хотирот, учинчи ва тўртинчи байтларда ишқ- 
нинг қудрати ва мўъжизакорлиги ҳақида мулоҳаза — 
муқояса, бешинчи байтда шоҳ ва дарвешнинг ишққа 
муносабати, олтинчи ва еттинчи байтларда бўлса ило- 
ҳиёт файзини топган соликнинг лаҳзалик масрур туй
гулари, ёр жамолига махлиёлиги тасвир этилади. Хул
лас, ишқнинг турли жиҳати, ошиқ инсоннинг ҳолат- 
лари ва шоирнинг уз мавзуига муносабати, қарашларй 
акс этган. Умуман, Навоийда илохий ишқ ҳар хил хо- 
латларга боғланиб, ҳар бир ғазалда ўзгача бир таро- 
вдт янги-янги ибора-ифода, услубий тарзу равия билан 
куйланади. Шу учун унинг ғазаллари бир-бирининг 
айнан такрори эмас, балки ҳар бири янги асар сифати
да ўқувчига алоҳида завқ бағишлайди. Тасаввуфнинг 
ҳар бир макоми ва манзилларидаги рухий холат, бу 
манзилларни кашф этиш қийинчиликлари, Буюк Илоҳ- 
нинг ҳузурига талпиниш, соғинч ва қўмсаш, маъна
вият неъматидан сархушлик, қалби маърифатга гарқ 
Дўст дийдорига ташналик, ундан маҳрумлик дамлари- 
даги изтироб ҳар бир ғазалда турфа рангу оҳанг, сув- 
рату санъатлар орқали такрор-такрор тараннум эти
лади. Бу ғазалчиликда, айникса, орифона шеъриятда 
қабул қилинган анъана бўлиб, шоирнинг ўзига хос 
маҳорати, навбунёдкорлиги шу анъана бағрида камол 
топиб, кўзга аёнлашарди. Буни меъморлик санъати 
билан қиёсласа бўлади: Самарканду Бухоро, Ироқу 
Нишопур, Балху Ҳирот меъморчилик ёдгорликларига 
қаранг, уларнинг нақшу нигори, кошинлари, тарҳу та- 
роватида ўхшашлик бор. Аммо ҳар бири яна ўзига хос 
салобат, ҳусну жозибага эга, ҳар бир меъморнинг 
«дастхати»ни аниқ ҳис этасиз. Шеърият ҳам шу;

қатъий анъаналар андозаси ичра беназир устакорлик, 
улуғ салафлар даражасига кўтарилиш ва шу майдон- 
да ихтиролар қилиш, янги йўл, янги оҳанглар топиб, 
элни қойил қилиш. Анъанавий усул-равияда маҳорат 
кўрсатиш — бир мўъжиза, асрлар анъанасини енгиб 
шоирона ихтиролар қилиш — иккинчи, янада олийроқ 
мўъжиза. Навоийнинг ҳар бир ғазалида «эски мавзу- 
ни», янги руҳ, янги туйғу ва фикр билан янгидан 
янгратиш, ғазалнинг қадимий шаклидан фойдаланиб, 
шоирона мўъжизалар кўрсатиш маҳорати намоён. 
Воқеан, таҳлилга олган ғазалимиз ҳам «Эрур кўнгил- 
да сафо ишқ тоза доғи билан» деб бошланади: ишқ- 
нинг кўнгилда ҳар бир янгиланиши, тоза доғлар қол- 
дириши янги илҳом ва завқ олиб келади, янги шеърни 
бунёд этади. Ушбу ғазални байтма-байт шарҳлаб чиқ- 
сак, айтилган фикрлар тўлароқ ва аниқроқ англаши- 
лади. Биринчи байт (матлаъ):

Эрур кўнгилда сафо ишқ този дсғи била,
Нечункн кўзда ёруғлик эрур қароғи била.

Ишқнинг доги — дарду алами, асорати, тамга-яра- 
си тозаришидан кўнгилда шодлик, сурур ва равшанлик 
пайдо бўлди. Зотан, бунга ажабланмаслик керак, 
чунки кўзнинг қорачиғи равшанлиги унинг қорачуғи- 
дан. Байтнинг мазмуни шу. Ажойиб ташбеҳ: кўз гав- 
ҳари қора, аммо кўришнинг қуввати, ёруғлик ўшандан, 
демак ишқ кўнгилга дарду дог солса-да, лекин кўн- 
гил кўзини равшанлантиради, оламни мусаффо нигоҳ 
билан идрок этишга чароғи ҳидоят бўлади. Навоий шу 
ташбеҳ орқали тазод санъатининг фавқулодда янгн 
вариантини кашф этган ва инсон руҳидаги драматизм, 
қарама-қарши ҳолатларни тушунтира олган: ишқ-му- 
ҳаббатдан фориғ одам тинч, хотиржам яшаши керак. 
Бироқ ҳаётда бунинг акси бўлади, мухаббат дардига 
гирифторлик хурсандчилик, фароғатга сабаб бўлади. 
Кўнгил бу дарддан яйрайди! Шоир оқлик ва қораликни 
(байтда «сафо» ва «тоза» сўзлари ҳам ўзаро мутано- 
сибликка киришиб, завқли бир туйғу бағишлайди), 
қуллик ва озодликни, ишқий безовталик лаззати ва 
ишқсизлик бадбахтлигини қиёслайди, сўфийнинг тан 
азоблари эвазига туядиган руҳий-маънавий ҳузурини 
олқишлайди. Доғ — тамға, нишон; доғ — андуҳ, ғам: 
доғ — жароҳат, яра: доғ — юракдаги қора нуқта, су-

ваидо: доғ — лоланинг қора ранги; доғ — қуллик бел
гиси. Сафо эса «риёзат чекишдан кўнгилнинг покла- 
ниши»^ («Миръотул ушшоқ»), поклик,таъбнинг нопи- 
санд, ёмон хислатлардан тозаланиши... кўнгилнинг 
ағёр, яъни ғайри ёрдан, ғаддор дунёдан юз ўгириши»- 
дир («Мусталаҳоти урафо», 262-бет). Шундай қилиб, 
ишқ доғи ағёр доми, дунё қудрати қуллигидан кўнгил- 
ни озод этади. Илоҳни севиш, Унга қул бўлиш қуллик- 
дан озод бўлишнинг чин йўли, демак, бундай қуллик- 
дан хурсанд бўлиш керак. Шунинг учун х.ам ошиқ 
мах.бубасининг тамғасини кўнгилда асраб, унга қул 
бўлишдан боши осмонда. Ишқнинг фарах, ва фароғат, 
сафо ва рўшнолик келтириш хосиятини шундай ажо
йиб, оригинал тоза тасвир билан ифодалаган шоир 
иккинчи байтда мўъжизакор тахаййулининг яна бир 
қиррасини кўз-кўз этади:

Фироқ шоми ёнғилмас ўқинг кўнгул йулини,
Ки борур ул сари пайконидин чароғи била.

З и п и н и и  б я ЙТГТ ЯГИ I f O n n H P V - p n V F  т я ч о т ш  ПЯИПМ ЭТ Т И-
"Г  ^  Г  I  У

рилган, аммо маъно бошқа. Биринчи байтдаги ташбеҳ 
асослари доғ ва кўз қорачуғи ижобий маънодаги ранг 
эди, аниқроқ қилиб айтсак, бу кораликлар оклик, 
равшанлик келтирадиган эди, фироқ шоми эса ошиқ 
учун ёруғлик эмас, азоб-изтироб олиб келади. Ошиқ- 
нинг ҳижрондаги кунлари тун билан баробар, ҳижрон- 
да ошиқ учун ёруғлик йўқ, унинг тонги зим-зиё, қуё- 
ши ма.хв этилган. Фироқ шоми тариқат ахли наздида 
соликни Илоҳдан ажратиб турувчи парда, касрат пар- 
даси, яъни дунё ишлари билан оворагарчилик. Фироқ 
шомида, дейди шоир, маъшуққа қараб, ўқинг (кипри- 
гинг) кўнглим йўлини адашмасдан топади, чунки у 
кўнгилга томон чироғи билан келаяпти. Нимага ишора 
бор бу ерда? Гап шундаки, «пайкон» сўзи ҳам ўқнн 
билдиради, лек бу ўринда камои ўқи назарда тутила- 
япти. Камон ўқининг ўткир учи эса металлдан ясалар- 
ди ва у нишонга қараб учиб бораётганда металл қис- 
ми яраклаб турар, баъзан эса олов сочаётгандай, 
шуълаланиб кўзга ташланади. Уқнинг ана шу ҳолати- 
ни Алишер Навоий чироқ кўтариб бораётган одамга 
ўхшатиб, жонли ва чиройли сурат чизган: «Фироқ 
шомида, яъни сенинг ёдинг вақтинча кўнгилдан кўта- 
рилиб, дунё иш-ташвиши йарда бўлиб мени сендан

ажратганда, ўқинг адашмасдан кўнгил йулини топади, 
зеР° У У3 нишонига пайконини чироқ қилиб бораяпти».

Бундай ташбеҳни бошқа бирорта шоирда учрат- 
маймиз: ёрнинг киприги — зулматни ёриб бораётган 
машъала, гўё зим-зиё тунда чақилган чақмоқдай. Ал
батта, маъшуқа кипригини чақмоққа ташбеҳ берганда 
Навоий кўзни хам назарда тутган, чунки аслида кип- 
рик бировга қараб етилмайди, балки назар, қараш 
йўналади, яъни кўзнинг нури, энергияси таъсир этади, 
жозиба, куч бағишлайди. Шунинг учун киприк — чак;- 
мок самовий миқёсда илоҳий нурнинг ярқ этиб, кўн- 
гилни ёритиши ёки заминий миқёсда соҳибкаромат 
пирнинг назар қилиши, бир нигоҳ билан қалбларга 
ғулғула солиши тарзида талкин этилиши мумкин. Од
дий ҳаётда ҳам қалб китоби бўлмиш кўзларнинг кўн- 
гилларни боғлаши, севгига замин ҳозирлаши кўп уч
райдиган ҳодиса.

Учинчи байт:

Эрур сукуту фано ишқ лозими,булбул 
Не воқиф огча фиғону улуғ димоғи била.

Навоий Асарлари қуллиётннинг 1988 йилги янги 
нашрида (3- жилд, 428- бет) мазкур байтнинг биринчи 
мисрасида «фано» ва «булбул» сўзларидан кейин вер- 
гул қўйилгани учун маъно бузилган. Агар шу нашрга 
суянадиган бўлсак, «Сукут ва фанодир, ишққа лозим 
бўладигани булбул, бунча фиғони ва улуғ димоғи би
лан нимадан хабардор?» деган ғалати мазмунли гап 
келиб чиқади. Бундай «таҳрир» ўқувчини чалғитиши, 
Навоий асарларини тушунишни қийинлаштириши аниҳ 
(Буни таъкидлашга мажбурмиз, чунки хозирги ёзувга 
кўчирилган классик шеърларда тиниш белгиларининг 
ахамияти катта, вергулни нотўғри қўйилгани учун 
маъноси мавҳумлашган байтлар анча). Хўш, Навоий 
бу байтда нима маънони ифодалаган? Бу маъно қуйи- 
дагича «Сукут саклаш ва фано — жисму нафс эхтиёж- 
ларидан батамом қутулиш ишқнинг заруратидир, шун
ча нола фиғони, сархушу ошуфталиги билан булбул 
буни қайдан билсин».

Ҳа, шоир бу ерда ошиклик рамзи, нафосат ошуф- 
таси, ишқни ёниб куйловчи булбул билан баҳсга ки- 
ришган. Бу қизиқ, чунки Навоийнинг бир канча Fa-

залларида булбул хониши мадҳ этилади, лекин бу 
байтда у булбул ишқнинг моҳиятига тушуниб етмай- 
ди, деган фикрни баён этади. Балки бошқа маъно бор- 
дир бу гапнинг тагида, балки шоир бирор бир мазҳаб 
ақидасини, тариқатнинг бирор силсиласи пешвосининг 
кўрсатмаларини тасдиқлаётгандир? Дарҳақиқат, мат- 
лубга етишиш йўли фақат оҳу нола эмас. Фигон чек- 
май, зоҳиран сукутда бўлиб, дардни элга ошкор кил- 
май, ботинан кўнгилни маърифатдан сероб этиб, фано 
мартабасини эгаллаш ҳам мумкин. Масалан, Бахоуд- 
дин Нақшбанднинг ақидаси шундай. (Баҳоуддин 
Нақшбанддан: сиз самоъга қандай қарайсиз, деб сўра- 
ганларида, у киши: «Мо инкор накунему ин кор «наку
нем» — «Биз инкор қилмаймиз, аммо бу ишни қилмай- 
миз» деб жавоб берганлар). Самоъ ва зикрга берил- 
май, муайян касб билан шуғулланиб, одамларни Ҳақни 
танишга даъват этган дарвешларнинг йўли шуни тако- 
зо этарди. Улуғ мутафаккир рамзий йўсинда тариқат 
ахлининг икки тоифаси сулукини таққослаган: тинч 
хотиржам зикр билан, ички оламни тараққий эттириб, 
ҳаққа яқинлашувчилар ва самоъ, рақс, қўшиқ-куй ор- 
қали муҳаббатларини очиқ изхор этувчи бетоқат, бе
зовта одамлар. Шундай, ошиқлик ҳар доим ҳам фи- 
ғону нола эмас экан, «анжуманда хилват» кўрувчилар- 
нинг ботиний маърифати, кошифлик йўлида ўзгача 
ёниш, ўзгача фидойи қатъият бор. Тўртинчи байт маз
муни учинчи байт юзасидан айтган фикримизни тас- 
диклайди. Байтни келтирамиз:

Ул ўтки ўртади парвонани, ҳамул утдим.
Кўрингки қовруладур шамъ доғи ёғи била.

Маълум бўладики, ran парвона ишқи устида бора- 
япти, яъни шоир булбулнинг нолали муҳаббати билан 
парвонанинг жим, аммо вужудини ёндирувчи «инда- 
мас» муҳаббатини қиёсламоқда. Тасаввур қилинг: 
шамъ, унинг атрофида эса алангага қараб талпинаёт- 
ган митти парвона. У ўтга шундай ихлос, шиддат би
лан интиладики, оловга қўшилиб ёниб кетгунча тинчи- 
майди. Бироқ парвона шунчалик ошиқлиги, дардининг 
зўрлигига қарамай, оҳу нола чекмайди, балки жим- 
жит ўтга томон талпинаверади. «Ул ўт», яъни илоҳий 
ишқ алангасй фақат парвонани эмас, шамънинг ўзини- 
да муми ва ёғи билан қўшиб қовуради, эритиб куйди-

ради. Улуғ шоир тамсиллар воситасида Ишқнинг бе- 
интихо зарроту жонзотлар, ошиқу маъшуқ барини 
қамраб олувчи қудратини бизга тушунтирмоқчи бўл- 
ган. Шамънинг шуъласи — илоҳий ишқ, муми ва ёги — 
дунё, инсон вужуди, парвона — ошиқ инсон тимсолла- 
ридир. Парвона — фано тимсоли, яъни ёмон сифатлар- 
да>н қутулиш ва маҳмуда (яхши) сифатларга эга бу
лиш, ҳирсу ҳавасни тарк этиш йўли. Бу фақир дарвеш
ларнинг, аҳлуллоҳнинг тариқати. Хўш, шоҳлар-чи, улар 
ҳам бу бахтга мушарраф бўла оладиларми?

Шоҳу улус ғамию жоми Жам, хшо улким
Синуқ сафол ила дурд ичкай ўз фарори била.

Иўқ, шохлар фано мартабасига етишолмайдилар, 
чунки улар дунё ғамию улус ташвиши, шон-шуҳрат, 
айшу ишрат билан банд — шоирнинг ғояси шу. Афсо- 
иага кўра, Ажам шоҳларидан Жамшид шундай ҳум 
ихтиро қилибдики, унинг ичидаги шароб асло тугамас 
ва у оламни ўзида акс эттириб турар экан. Шундай 
қилиб, «жоми Жам» — туганмас бойлик ва ишрат, шу- 
куҳу салтанат рамзи. Унинг сўфиёна талқини ҳам 
бор: «маърифат бодаси билан лиммо-лим ориф кўнгли» 
(«Миръотул ушшоқ»). Лекин Навоий мазкур байтда 
буни назарда тутмаган, бўлмаса шоҳу дарвеш аҳво- 
лини чоғиштирмаган бўларди. Шоир анъанавий тасав- 
б \ ф и и эътнқодга амал килиб ориф дарвешнинг фақиро- 
на ҳаётннн подшонинй ҳашаматли ҳаётидан устун қў^  
дп, аммо буни қуруқ|таъкид йўли билан эмас, балки 
«назарий» тушунтиришга интилади: Шоҳ фуқаро таш
виши ва ўзининг шону/шуҳрати, туганмас давлати, ишра- 
ти билан овора, у 6V ғамдан фориғ бўлолмайди. Демак, 
у шунчалик дабдаба шукуҳи билан озод, бахтиёр 
эмас. Ҳатто жахонни кўрсатувчи олтин жом ҳам уни 
ғамдан озод қилолмайди. Шоҳнинг акси ўлароқ синиқ 
сгфолда (жоми Жам — салтанат ва ҳашам рамзи бул
са, синик сафол — камбағаллик, камтарлик белгиси) 
май қуйқумини ичаётган, яъни махбубнинг васли деб 
азоб чекаётган дарвеш бахтиёр. «Дурд» — май қуйқу- 
ми, қаноат ҳамда айни вактда номуродлик, махбубнинг 
бетокат қилувчи ёдини хам англатади. Хуллас, Навоий 
илоҳии ишқ '*.пт,-Ида гапириб келиб, парво-
насифат дарвешнинг мамлакат ним̂ -̂̂ пхт̂ зн устун ту
рувчи озод-эркин турмушини шарафлайди. * о,тТИНЧИ 
байт:

Хумор аро тиладим соқию қадаҳ, юз шукр,
Ки улки тиладим келди ўз аёғи била.

Шоир узининг си ни қ сафолда «дурд» ичиб, маҳбуб 
ёдида сармаст қаҳрамони — ишк парвонаси холатидан 
рухланиб кетиб, ўзини у билан шерик, ҳаммаслак қилиб 
кўрсатади. Аммо лирик қаҳрамон — дарвеш ёр олдида 
сархуш бўлса, шоир ҳали хумор, у энди соқию қадаҳ 
талаб қилаяпти. «Хумор» ҳам мастликнинг асорати, аммо 
у вақтинчалик совуш, соликнинг иккиланиши, беқарор 
ҳолатини ҳамда «маҳбубнинг иззат пардаси ичига 
яшириниши, дунё пардаси ваҳдат юзини беркитишини» 
англатади. Ана шундай ҳолатда шоир турланган кайфи- 
ятни мослаш учун соқий (пири муршид) қўлидан қадаҳ 
(маърифат) тилайди ва Аллоҳ унга тилаганини етказ- 
ганидан — бир ҳузурига етганидан шукроналар айтади. 
Байтдаги «аёқ» сўзи икки маъноли: 1) одамнинг аъзоси 
ва 2) қадаҳ. Демак, сўз ўйини — тажнис ясалга-н: «кел
ди ўз аёғи била — келди ўз қадаҳи била». Теран маъно 
тоза ифода ва тимсоллар билан очилган. Еттинчи байт:

Қучарга сарв ниҳоли бири қадингдек эрмас,
Агар кетурса ани боғбон қучоғи била.

Бу байтнинг зоҳирий маъноси кўриниб турибди. Шоир 
маҳбуб қоматини энг чиройли дарахтга ўхшатмоқда* 
йўқ, маҳбуба қомати сарвдан ҳам чиройли, ахир сарв- 
ни қучганда ёр қучгандайин ҳаловат топиш мумкинми? 
Боғбон сарвларни қучоқлаб келса хам, лекин бу ёр қо- 
матини кучганчалик эмас. Аммо байтнинг тасаввуфий 
зохирий маъноси хам бор. Қад деганда сўфийлар пир- 
нинг ҳайбатн, илоҳийлик аломати бор одамни назарда 
тутганлар. Шундай бўлгач, байтнинг мана бунақа маъ
носи хам келиб чиқади: «Гарчи боғбон боғдаги чиройли 
сарв дарахтлари-ни намойишкорона қучиб келса-да, ле
кин уларнинг бирортаси комил инсон — пирнинг гўзал, 
илоҳий ҳайкалидай эмас, уларни қучиш пирга сиғиниш- 
дай лаззат беролмайди».

Алишер Навоийнинг улуғворлиги шундаки, унда зо
хирий ва ботиний маънолар, яъни ишқи ҳақиқий ва 
ишқи мажозий тасвирлар бип-*~г~'— ла;1£1̂ ит оермта- 
ди, балки бир-би-р*'*”ri n .-йьриб, к\твватлаб туради. Бош- 
қачг ^«^нда, ишқи ҳақпқий тасвиридан ишқи мажозий 
*всвирига ёки аксинча ҳолатга осон ўтилади, китобхон

гоҳ бу маънодан, гоҳ у маънодан, гоҳ ҳар иккисидан 
завқлана олади. Ушбу ғазалда ҳам шуни кузатиш қийин 
эмас, унда тариқат ақоиди, мақомат босқичларидаги 
солик ҳолатлари, ишқ изтироби ва ошиқ азоби, дардли 
ўртанишлар тасвирланади ҳам шу билан баробар, реал 
инсоний кечинмалардан воқиф бўласиз. Воқеан, ишқ 
парвонаси солик дарвеш ҳам реал инсон, унинг кечин- 
малари ҳақиқий инсоний кечинмалар, фақат унда ният 
улуғроқ, дард беинтиҳо, идеал ғоят узоқ...

«Аҳд қилдим: ишқ лафзин тилга 
мазкур этайин»

Алишер Навоийнинг ҳар бир ғазали ўзига хос ён
дошиш, ўзига хос таҳлил ва тафсир усулини тақозо эта
ди, чунки ҳар бир ғазал алоҳида руҳий ҳолат, алоҳида 
поэтик фикр ва ҳис-туйғулар ривожини ифодалаб ке
лади, тасвир тарзи, санъатлар мунтазамлиги ва мута- 
носиблиги ҳам шунга мувофиқ. Мазкур ғазалда эса 
Ишқ водийсида мушкулотларга дуч келган ошиқнинг 
бир лаҳзалик ҳолати, иккиланиши, ғайрнинг сўзига 
қулоқ солиб, гўё вақтинча «араз», «истисно» билан 
ёридан юз ўгиришга беҳуда уриниши тасвирланади. 
Одатда истисно (ўзини озод ҳисоблаш, ноз қилиш, 
араз) маъшуқ хислати бўлиши керак, ошиқ эса ниёз- 
манд, ҳамма вақт ёрга содиқ одамдир. У шу хислати 
билан машҳур. Бу ерда анъанага хилоф равишда иш 
тутилмадимикин? Иўқ, ундай эмас. Навоий лирик 
қаҳрамонининг озурдалигини маъшуқ нози сингари ту- 
шунмаслигимиз керак. Бу «истисно» — ишқдан тавба- 
тазарруъ «аҳди» замирида ошиқ кўнглининг ҳар қан- 
дай азобларга бардош бериш, дарду балоларга тайёр 
туриши маъноси ётади. Ошиқ ишқ қийноқларидан қу- 
тулишга чора излайди, аммо қўллаган тадбирлари 
беҳуда бўлиб чиқади. Чунки у бу домга абадул-абад 
гирифтор, ишқни тилга олмайман, дейди, лекин у ти
лига келаверади, сиррини элга билдиргиси келмайди, 
аммо дарди ошкор бўлаверади. Зеро, ошиқнинг инон- 
ихтиёри ўзида эмас.

Одамда шундай ҳолатлар бўладики, оҳанграбодай 
тортиб турган нарсадан ҳам безор бўлсанг, жоннинг 
қийноғисиз яшаш мумкин эмаслигини, қутулишга ин
тилиб, қутулолмаслигингни англаб бадтар изтироб чека-

сан. Навоий айни шу руҳий ҳолатни қаламга олганг 
яъни тилда тавба қилиб, инкор этиб, аслида кўнгил 
қаърида бунинг аксини тасдиқлаш. Узига хос шеърий 
санъат бу. Бир неча байтда кўринадиган, баъзан бу
тун ғазал бўйлаб ёйиладиган ушбу усулнинг классик 
шеършуносликда номи йўқ. Воқеан, Навоий каби улуғ 
шоирларнинг турфа санъатлари, услубий ихтироларига 
ном топиш, уларни тадқиқ этиш осон юмуш эмас. На
воий худди сон-саноксиз комбинацияларни ёд билади
ган, ҳар гал янги, ҳайратланарли юришларни ўйлаб 
топиб, ғалабага эришадиган шоҳмотчи мисол иш тута
ди. Сўзнинг битмас-туганмас имкониятлари, мутаассир 
этувчи ифодавий қудратини намойиш этади. Сўздан 
мўъжиза яратиш, классикларнинг ўз тили билан айт
ганда, сўзнинг додини бериш — пайгамбар санъаткор- 
ларга насиб бўлган бахт.

Рамали муссамани маҳзуф баҳрида ёзилган ушбу 
газалнинг аввалги беш байти ана шу тавба-тазарруъ 
мазмунида, яъни «инкор — тасдиқ» усулида ёзилган, 
шу жиҳати билан бу байтлар ўзаро богланади. Қолган 
уч байт газалнинг умумий мазмуни билан бевосита 
эмас, балки бавосита богланади. Шу сабабли газални 
пароканда дея олмаймиз. Тўғрисини айтганда, мен 
«пароканда» истилохини шеърга нисбатан қўллашга 
қаршиман. Чунки парокандалик бадиий асарга хос 
хусусият эмас, у бутунлай боғланмаган байтлар йи- 
гиндисини билдиради. Улуг шоирларда, жумладан На- 
воийда бундай шеър йўқ. Байтлар юзаки қараганда, 
мазмунан богланмаган, турли мавзуда бўлиб туюлса- 
да, ботинан улар ўзаро алоқадор. Шунинг учун бундай 
газаллар тахлилида бевосита богланиш (мусалсал) ва 
бавосита богланиш деган тушунчалардан фойдаланиш- 
ни маъқул деб биламан. Шундай қилиб, мазкур газал 
ҳасби ҳол, яъни ошиқ кечинмаларини ифодалайдиган 
асар бўлиб, байтлари қуйидагича шарҳланиши мумкин.

Биринчи байт:
Аҳд қилдим ишқ лафзин тилга мазкур этмайин,
Тил неким, хомам тилидин доғи мастур этмайин.

«Мазкур» — зикр этиш, тилга олиш, «хома» — қа- 
лам, «мастур» — ёзиш, рақам этиш. Қолган сўзлар ту
шунарли. Аммо, бу байтнинг, колаверса, бутун ғазал- 
нинг ўзак— калит сўзи ишқдир. Ишқ нима? Одамлар 
орасидаги алоҳида майл, севги, муҳаббат, деб жавоб

берамиз дафъатан ва аксар аёл билан эркакнинг ўзаро 
муносабатлари, бир-бирига интилишини кўз олдимиз- 
га келтирамиз. Албатта аёл ва эркак орасидаги мухаб
бат, оила асосига қурилса ёмон бўлмайди, бу хаёт ко- 
нунига мувофиқ, чунки ҳаётнинг ўзи ҳам муҳаббатдан 
яралган. Лекин иш^ни кенгроқ маънода, кайҳоний, ан- 
доза олиб қарасак-чи? Сўфий Орифлар тушунадиган 
маъноларга диққат қилсак-чи? Ахир, Навоий ишқнинг 
ана шу маъноларига кўпроқ эътибор берган-ку. Суфий
лар талқинига кўра, ишқ— дўстлик туйғусининг олий 
даражага кўтарилиши: дўст орқали маърифатни, шоҳ- 
ни севиш. Воқеан, дўст тушунчасининг ўзи ҳам кўп 
маъноли, «дўст» деганда улар юксак заковат, қалбида 
эзгулик нури порлаб турган инсон ва Мутлақ илоҳни 
англаганлар. Ана шундай дўст, яъни ёр ишқига гириф- 
тор бўлган одамлар бир-бирларисиз туролмайдилар, 
агарчи бу боғланиш юз кулфат ва лаиг келтирса-да. 
Шунинг учун ишқ сўзи ранж, дард сўзлари билан маъ- 
нодош бўлиб қолган. Бу сўзнинг асл этимологик маъно
си хам шунга ишора этади: у арабча «ашақа» (зарпе- 
чак) сўзидан келиб чиққан. Зарпечак, биламизки, ўт- 
ўланлар, дарахтларга ўраниб олиб, уларнинг ширасини 
сўриб қуритадиган гиёҳ. «Ишқ ҳам авжга кўтарилган- 
да бамисоли зарпечакдай одамни бедармон қилади, се
зиш қобилиятини сусайтириб, еб-ичишдан маҳрум этади, 
ишққа чалинган кишига ўзгаларнинг гап-сўзи малол 
келади, у дўстдан бошқага қарамайди», деб «Истило- 
ҳоти урафо »луғатининг муаллифи Сайид Жаъфар 
Сажжодий (289-бет), у яна давом эттириб дейди: 
«Дейдиларки, ишқ шундай бир ўтки, ошиқнигина эмас, 
маъшуқни ҳам ёндиради, ишқ бало дарёсидир ва ило- 
ҳий жунундир ва дилнинг маъшуқ сари қиём этиши- 
дир».

Ишк олдида денгизлар — томчи, тоғлар — зарра. У 
денгизни жўшу хурўшга келтириб, тоғни талқон кила 
олади. «Эй ишқ, балойи жон эрурсан, ҳам жонима 
дармон эрурсан», дейди Алишер Навоий «Лайли ва 
Мажнун»да. Тариқат бўйича, ишқ мақомотдан кейин 
келадиган ҳол мартабаларидан бири. Бу мартабада 
соликка илоҳий жамол кўрина бошлайди, унинг бето- 
қатлиги, қалб ҳарорати зўраяди. Бу мартабага эри
шиш учун не-не руҳий синовлар, тараққиёт манзилла- 
рини босиб, покланиб ўтиш керак. Бу азобларга бар- 
дош беролмаганлар ярим йўлда қоладилар. Демак,

илохий жамолга етишиш учун сабр, барча азобларга 
бўйсуниш иродаси зарур, булмаса, қийноқларга чидай 
олмай, Навоийнинг лирик қаҳрамони каби: «Энди шиқ 
сўзини тилга олмасликка, тилга олишгина эмас, уни 
ҳатто ҚОҒОЗ саҳифасига ёзмасликка аҳд қилдим», дейи
ши хеч гап эмас. Гирифторлик гирдоби ичидаги ҳас- 
рат бу, аммо у ёлғон «аҳд». Аслида ошиқ баттар бу 
баҳри азимга шўнғимоқчи, зеро ошиқнинг занжири 
ҳам, қаноти ҳам ишқ, уни буд этадиган ҳам, нобуд 
қиладиган ҳам қутулиб бўлмас шу Буюк жозиба. Шоир 
иккинчи ва учинчи байтларда «ахди»ни давом этади; 
чунончи иккинчи байт:

Барча элга фитка бўлғон кўзға мафтун бўлмайин,
Ҳар киши наззора айлар юзни манзур этмайин.

Яъни: «Барчани фитна — фириб билан алдаган кўз- 
га мафтун бўлмасликка (алданмасликка), барча қа- 
райдиган юзга қарамасликка аҳд қилдим». Барчани 
фитна билан ўзига мафтун этадиган кўз дунё булиши 
ҳам, дунё нафосати билан боққан Мутлақ руҳ чашма- 
си бўлиши ҳам, юз-кўзидан нур ёғилиб турган комил 
инсон бўлиши ҳам мумкин. Ҳар ҳолда маъшуқ кўзи 
фитнакор, алдамчи эканлиги аниқ, у барчани ошуфта 
этади. Ишқ аслида ана шу мафтункор юзу кўзга қа-
поптттотт ?ЛГ\П1 ттотлпои vtttto noni/и f*tb\inr\Ck nillUVUU filtA Г!
1 * '  '   ̂ W X A • Л.

лаҳза тинч қўймайди. Хўш, агар юз ва кўз илоҳий си
фат — тажаллиёт белгиси бўлса, нега у мафтункор, 
алдамчи? Гап шундаки, сўфийлар наздида маъшуқ 
кўзи — басират даражаси, яъни қалб кўзининг ўткир- 
лиги ва ҳам айни вактда у ошиқни имтихон этувчи, 
синовдан ўтказувчи куч. Илоҳий жамол турли кўри- 
нишда жилоланиб, қалбга йўл излайди. Жило, мавж, 
товланиш — сеҳру жоду, мафтункорлик эмасми? Кўз, 
шу билан бирга, ғайбнинг манбаи, сиру асрор чашма- 
си. Юз эса — илоҳиёт жамоли тимсоли ва комил инсон 
чеҳраси. Навоий даври кишиларининг ва буюк шоир 
тушунчаси ана шундай. Ҳам олам нафосати, ҳам инсон 
қалби гўзаллиги ва ҳам барча гўзалларнинг гўзали, 
барча равшанликлар манбаи деб ҳисобланган Илоҳни 
бир ибора, бир ташбех. билан ифодалаш, Уни лирик 
кечинма орқали ёниб куйлаш. Буларнинг ҳаммаси Ях
шилик ва Эзгуликка ошиқликни таърифлаш ва охир- 
оқибат инсон маънавиятини юксалтиришга хизмат

этиш истагидан туғилган. Оқил ва одил инсоннинг 
юраги Илоҳ фазилати билан тўлиқ ва бу унинг аъмо- 
ли, фитратида намоён бўлади, бошқалар шу қалбнинг 
файзини идрок этиб, ундан баҳра олиб, Илоҳга яқин- 
лашадилар. Шунинг учун бундай файзли одамлар 
эътиборни тортади, ҳамма уларга қараб интилади, 
уларнинг хоки пойини кўзига суртади. Шу учун бу 
илоҳий юз ва «фитнакор» кўзлардан бекиниш — Илоҳ- 
дан юз ўгириш билан баробар!— Яхшиси Ишқ оловн- 
да ёниш насиб этсин, жоду кўзлардан жудо қилмасин.

Учинчи байт:

Ишқ куфри бирла тақво хонақосин бузмайин,
Бут хаёлидин кўнгил дайрини маъмур этмайин.

Ишқ — куфр, ошиқ бўлиш — кофирлик. Бу кимнинг 
фикри? Албатта, мутаассиб диндорлар, ишқу ошиқлик- 
нинг ҳақиқий маъносини тушуниб етмаган кишилар
нинг фикри, улар ҳаётни, илоҳий муҳаббатни куйлаган 
шоирларни шундай тамғалар билан айбламоқчи бўл- 
ганлар. Лекин, қиэиғи шу ердаки, тасаввуфнинг ваҳ- 
датул вужуд фалсафасини чуқур идрок этган шайх — 
орифлар, айниқса Аттор, Румий, Ҳофиз, Жомий, Н а
воий, Машраб каби шоирлар буни ўзлари ҳам тан 
олганлар. Чунки, суратпараст, масаланинг мохиятига 
етмаган жоҳил рухрний талқинидаги кофирлик билан 
сўфий шоир назарда тутган кофирлик бошқа-бошқа 
нарсадир. Руҳонийлар, ислом тан олмаган бутга 
сиғинган одамларни кофир десалар, сўфийлар «касрат 
оламининг зулми, дунё талаби, ваҳдатдан жудоликни», 
куфр деб уқтирганлар («Миръотул ушшоқ»). Ишқнинг 
кофири бўлиш — сўфий наздида ҳақиқий иймонга эга 
бўлиш, нечунким, фарқлар, кўпликлар олами орқали, 
ёпиқлик пардасини кўтариш, дунёни тарк этиш орқали 
ваҳдатга етилади. Диндор руҳоний Илоҳни севишни 
эмас, Унга сажда килиш, тоат-ибодат билан жаннатий 
бўлишни таргиб этади, сўфий бўлса, Илоҳдан бошқа- 
сини тан олмайди, расм-русумлар, одат-маросимларни 
инкор этади, Илоҳ жамоли акс этган барча мавжудот- 
ни, бутни хам, насроний қизни ҳам севиш мумкин, деб 
таълим беради. Шайх Санъонни эсланг, (Навоийнинг 
«Лисонут тайр» асари қаҳрамони). У румлик қизга 
ошиқ бўлиб, исломдан воз кечиб, насроний динига 
киради, ишқ йўлида нимаики юз берса — барига чи-

дайди ва оқибатда илоҳий муҳаббатга эришади. Шайх 
Санъон саргузаштига диққат қилинса, ваҳдат майидан 
сархуш сўфийлар эмас, балки тақводор зоҳид ва сохта 
шайхлар кофир бўлиб чиқади. Чунки «кофир — сифот, 
асмоъ ва афъол даражасидан ўтмаган одам» («Миръо
тул ушшоқ»). Навоий «ишқ кофири» иборасини «бут» 
ва «дайр» сўзлари билан ёнма-ён қўллаган. Сабаби 
шуки, «бут» асосий матлаб, мақсад, яъни маъшуқ тим
соли, дайр эса — бутхона, оташпарастлар ибодатгоҳи 
бўлиб, тасаввуф истилоҳида орифлар мажлиси ва зоти 
аҳадият ҳузуридир. Кўнгил дайрини бут хаёли билан 
безаш — пир суҳбатини қўмсаш демак. Шундай қи- 
либ, байтнинг мазмуни бундай: «Ишқнинг беҳудликла- 
ри, парҳезсизлиги, сармастлиги билан тақво — тийи- 
ниш, яъни зоҳид хонақосини бузмаслик, маъшуқага 
сиғиниш, унинг ёдида ёниш фикри билан кўнгил уйини 
обод этмасликка аҳд қилдим», яъни пир суҳбатидан 
дилимни узишга сўз бердим.

Тўртинчи байт:

Ҳар кеча бир лаб майи васлидин этмай жонни мает,
Ҳар кун онинг ҳажрида кўнглимни махмур этмайин.

Кеча ва кундуз, васл ва ҳижрон, май ва махмурлик 
сўзлари ҳам тазод ва ҳам таносуб санъатларини ҳо- 
сил этиб, аввалги байтлапля игЬпляляигян шпи^птл: 
шартларини инкор этиш давом эттирилган. Сўфиёна 
талқинга риоя этадиган бўлсак, лаб — маънавият ола- 
мидан малаклар воситасида анбиё ва орифларга нозил 
бўлиб завқ ва илхом пайтида улар кўнглидан тилига 
кўчадиган калом («Миръотул ушшоқ»), май — ило
хий тажаллиёт, махмур — шу ваҳдат майидан беҳуд- 
лик. Байтнинг мазмуни: Ҳар кеча бир ширин лаб, яъни 
ориф кўнглида пайдо бўлган илоҳий каломни эшитиш 
лаззатидан жонимни мает қилмайди ва ҳар куни шу 
каломдан ажралиб, кўнглимни хуморли (бу сўз қўм- 
саш, соғиниш маъносида ишлатилган) қилмайин, деб 
қарор эттим. Еки мана бундай шарҳлаш ҳам мумкин: 
«Ҳар кеча пири орифнинг маънавият оламидан ваҳий 
тушган каломи лаззатидан жонни хушнуд этиш ва ҳар 
кун ўша маърифат каломини қўмсаб, хумор бўлишдан 
тийинайин дедим». Навоий бу байтда кеча-кундузни 
қиёслаганда ёруглик ва зулумотни эмас, балки аксин
ча, кечаси бўладиган пиру мурид орасидаги хилват

суҳбатларни, кундузи эса уларнинг ўзаро ажралиб 
кетишларини назарда тутган. Демак, ошиқ учун бундай 
кундузлардан кура, пир васлин мунаввар этган тун 
афзал.

Шу тариқа, тўртта байтда ошиқнинг ўз маслагидан 
қайтишга аҳдлари баён этилиб, шеърнинг оҳанги, 
матн қабатидаги маънолар эса, барча «аҳд»лар ёлғон 
эканини, инкорларнинг замирида тасдиқ яширингани- 
ни билдириб туради. Ошиқнинг ана шу кинояли хо- 
латини англатиш учун шоир бешинчи байтда оҳиста 
«мантиқий ўтиш» усулини қўллайди, газал мазмунига 
ўзгариш киритилади. Мана ўша байт:

Гар чидай олмай кўнгул берсам бировга ногаҳон,
Бори эл ичра чидай олгунча машҳур этмайин.

Ошиқликнинг талабларидан воз кечишга «аҳд» 
қилган лирик қаҳрамон энди ўзининг бунга чидай ол- 
маслигини англайди, энди у бир гўзалга, мукаррам 
дўсти азизга кўнгил бериши муқаррар. Лекин энди у 
ишқини пинҳон тутишга «аҳд қилади». Аммо бу иш 
Ихмкондан хориж, чунки ошиқлик ошкоро бўлмай ило
жи йўқ — дардни яширсанг, иситмаси билдириб қўяди.

Шундай экан, ишқ ва майни (ваҳдоният нурини) 
тарк этиб бўлмайди.

Ишқу май анжоми чун ҳажр ўлди, қўй, эй шайхким.
Узни иқболдин куч бирла маҳжур этмайин.

— Анжом — тугалланиш, оқибат демак. Маҳжур — 
айрилиқда қолган одам. Байтнинг насрий мазмуни эса 
бундай: «Ишқ ва май, яъни илохий неъматга интилиш- 
ни йиғиштириб қўйиш, тарк этишнинг оқибати ҳажр- 
айрилиқдир. Қўй, эй шайхким, ўзимни бу саодат — 
ошиқлик ва бодапарастлик саодатидан куч билан аж- 
ратмайин».

Мана энди ҳаммаси равшан бўлди: Алишер Навоий 
тақводор шайх гапига кириб, ошикликни тарк этмоқчи 
бўлган одамнинг аҳволини кўрсатмоқчи экан. Шайх 
ишқни куфр деб, беҳуда, маъносиз нарса деб тушун- 
тирган, уни тилга олмасликка, фитначи кўзларга қара- 
масликка чақирган. Аммо ошиқ охири билдики, Ишқ- 
дан — илоҳий файздан ажралиш азоби ишқ азобидан 
кўра ҳам зўрроқ, йўқ-йўқ, бугина эмас, Ошиқлик азоби 
ҳузур-ҳаловатга элтувчи, руҳий камолот сари етаклов-

чи тозаланиш, халос бўлиш азоби. Шунинг учун бу 
азоб-саодат.

Хуллас, лирик қаҳрамон газалнинг олтинчи байти- 
га келиб, ўз баённомаси («ахди»)дан бутунлай қайта- 
ди, унинг олдин айтган гаплари ўз-ўзини синаш, ёхуд 
аллақандай кинояли усулда ишқ оловининг шуҳратини 
муболағали қилиб ифодалашдай таассурот колдиради. 
Инкор замиридаги тасдиқ зоҳирий тасдиққа айланиб, 
ошиқнинг ўз имкону эътиқодида собит эканлиги маъ
лум бўлади. Мана шундан кейин Навоий қуйидаги уму
мий контекстга «ёпишмайдиган» еттинчи байтни кел- 
тпради:

Зулм ила эл жониға ўт ёқма, эйким шоҳсен,
Гар десанг дўзах ўтиға жонни маҳрур этмайин.

Ошиқона ва орифона ғазалларда, кўпро мақтаъдам 
олдинги байтда бирор ўгит-насиҳат қилиш ғазалчи- 
ликда кам учрайдиган ходиса эмас. Бундай холни 
Хсфизу Саъдий, Жомий ва Навоийда тез-тез учрата- 
миз. «Дўзах оловига жоним куймасин десанг, эй шоҳ, 
зулм билан халқ жонига ўт ёқма». Бунинг олдинги 
байтларга алоқадорлик жойи борми? Бевосита эмас, 
аммо бавосита бор. Ишқсизлик, Илоҳдан бехабарлик- 
нинг ўзи зулм, демак, бундай одам подшо бўлса — эл 
ҳолига вой, чунки ишқи йўқ одам бераҳм, бешафқат 
булади. Илоҳ ишқи, умуман кўнгилнинг муҳаббатга 
мойиллиги одамни адолат ва инсофга ошно этади. На
воийнинг бу қистирма насиҳат байти шундан далолат 
берадики, у лирик кечинмалар тасвири асносида ҳам 
шоҳни адолатга чақириш, золимларни жазолаш, халқ- 
ни улардан халос этиш гоясини ўтказишни лозим топ
ган ва буни зарур деб ҳисоблаган. Ишқ, Илоҳ, Адолат 
тушунчалари Навоий учун бир-бири билан зич алоқа- 
дор. Унинг катта-кичик барча асарларига бу ғоя синг- 
дирилган. Ғазалнинг мақтаъи ҳам еттинчи байт каби 
умумий мазмунга тўғридан-тўғри боғланмайди, аммо 
у еттинчи байтнинг ўзига ҳам унчалик яқин эмас:

Гарчи маъзур ўлди маъмур, эй Навоий ўзни мен 
Дўст маъмур айлаган хизматда маъзур этмайин.

Маъмур сўзининг бир маъноси амр — фармон, ик
кинчи маъноси обод, фаровонлик. Маъзур — узрли,

кечирилган. Бу икки сўз байтда тажнис ва таносиб 
санъатнни яратишга хизмат қилган. Яъни, «Гарчи 
маъмур — маъзур (подшо амри вожиб бўлганидай дўст 
хохиши хам вожиб) деган мақолга асосан эй Навоий, 
мен ўзимни дўст амр айлаган хизматдан четга торт- 
майин». Еки: «Узрларим кўпайиб кетди, эй Навоий, 
дўст амр айлаган хизматдан ўзимни маъзур тутмайин» 
ва яна «Гарчи узрхоҳлик кўпайиб кетган бўлса ҳам, 
эй Навоий, мен дўст обод айлаган мажлис хизматидан 
бўйин товламайин».

Бу уч изоҳимизда ҳам Навоий байтининг маънола- 
ридан қайсидир томони акс этди, бироқ, назаримда, 
иккинчи вариант ҳақиқатга хийла яқин, чунки у ғазал- 
нинг умумий мазмунини якунлай олади. Мақтаъдан 
бошлаб давом этган «ахд»ларини шоир узрхохлик деб 
айтади, яъни узрим жуда узайиб кетди, кел, гапни 
қисқа қилиб, Дўст амр этган хизматни узр айтмасдан 
бажарайин, деди у. Ошиқ учун дўстнинг хизматидан 
шарафли иш йўқ, у доим бунга тайёр туриши керак. 
Улуг шоирнинг маслаги шу эди.

«Соқиё, талх ўлди айшим ҳажр 
бедоди била»

Афтидан, бу Алишер Навоийнинг ўз ҳаёти билан 
боглик вокеаларни акс эттирувчи ғазаллардан бири. 
Чунки унда якин кишисидан ажралиб, шодлиги ғамга 
мубаддал бўлган, қаттиқ қайғу чеккан одамнинг ҳас- 
рат ўкинчлари, бевафо ва бебако дунё, унинг нотаати 
ишларидан норози қалбнинг нидоси ифодаланган. 
Классик шоирлар ўз андухлари, шахсий кечинмалари- 
ни хам анъанавий образларда, умумий тарзда баён 
қилишнп маъқул кўрганлар, лекин, шундай бўлишига 
қарамай, ушбу шеърда анъанавий ифода-истиоралар 
замирпда инсоний дард, мотамзада юракнинг фиғон- 
ҳасрати, нохуш кайфиятини ҳис этамиз. Бироқ, ғазал 
гарчи андуҳли оҳангда бошланиб, унда навоиёна ўр- 
таннш — ёнишлар ғулғулас.и кўкка ўрлаган бўлса-да, 
асар мақтаъга келиб умумий умидворлик, илохий ишқ- 
қа дахлдорлик туйғуси қалбга сингади.

Шоир ғазални жудолик дардидан бетоқат дилнинг 
т'олоВниим таБнрлаш билан бошлайди:

Соқиё, талх ўлди айшим ҳажр бедоди била,
Тут ачиғ майким, ичай Мирзо чучук ёди била.

Агар «мирзо чучук ёди» деган маълумот бўлмага- 
нида, байтни одатдаги ошиқона мазмунли шеърлар ка- 
торида таҳлил қилган бўлардик, яъни ошиқнинг ҳиж- 
рондаги изтироблари сифатида талқин эатрдик. АлЬат- 
та бу ерда ҳам айрилиқ ҳақида гап боради, аммо бу 
бошқа хилдаги айрилиқ. Шоир сўфиёна ишқи илохий 
ёхуд севгилисидан ажралган одам кечинмасини эмас, 
балки меҳр қўйган, азиз тутган одамини йўқотган ки
шининг ҳолатини қаламга олади. Хўш, мирзо деб На
воий кимни назарда тутган? ё  у мирзо Чучук лақабли 
одаммикин? «Бадоеъул бидоя» ва «Ғаройибус сигар» 
девонларининг 1988 йилги нашрида ҳақиқатдан ҳам 
бу Мирзо Чучук тарзида ёзилиб, номлар кўрсаткичида 
тарихий шахслар қаторида зикр этилган. Лекин бу 
одам ким, у қайси тоифадан, нима билан шугуллан- 
ган— Навоий қандай алоқаси борлиги ҳақида ҳеч қан- 
дай маълумот келтирмаган. Шоир ҳаётига оид тадки- 
қотларда ҳам бундай маълумот йўқ, унинг бошқа асар
ларида эса бу номни учратмадик. Фикримизча, бу байт
да Навоий Мирзо Чучук лақабли одамни эмас, Мирзо 
исмли шахени назарда тутиб, унинг бевақт вафотидан 
ғоят қайғураётганини изҳор этган. Яъни, «Мирзо Чу
чук ёди билан» деб эмас, балки «Мирзонинг чучук ёди 
билан» тарзида ўқишимиз керак. Байтдаги «талх» 
(аччиц) ва «чучук» сўзларининг бир-бирига зид қўйи- 
лиши ҳам шунга ишора: Мирзонинг ширин ёди билан 
аччиқ май ичай. Бу одам Самарқандда яшаган ва На
воийнинг меҳру муҳаббатини қозонган, ёшлигида ва
фот этган истеъдодли шоир Мирзобек бўлиши ҳам, 
жувонмарг Мумин Мирзо бўлиши ҳам мумкин. Аммо 
ғазал «Бадоеъул бидоя» ва «Ғаройибус сиғар» девон- 
ларига киритилганидан ҳар эҳтимол, у Самарқандлик 
Мирзобек Вафойи хотирасига бағишланган деган тах- 
минимиз тўғрироқ бўлиб чиқади. Энди байтнинг маз
мунини келтирамиз: «Эй соқий, айриликнинг зулмидан 
ҳаётим майи, яъни турмушим аччиқ бўлди, сен хам 
менга аччиқ май тут, токи хМирзонинг ширин ёди билан 
ичайин». Май бу ерда одатдаги шароб ҳам, руҳий сар- 
хушлнк тимсоли, илохий маърифат нури хам эмас. Бу 
инсоний кайфиятнинг, руҳий изтиробларнинг йиғма 
и ф о д а с и  —  р я м у  хасрат р а м з и  кил ив, — *■

фақат шодлик ва сурур, дилхушлик ифодасигина эмас, 
мотамзадалик, андуҳнинг ҳам ифодасидир. Фарқ 
шундаки, «айшнинг талх» ўлишини ифодаловчи май 
«аччиқ май»дир.

Иккинчи байт:
Сияқориб жоми сипеҳр, ақдоҳин айлай рез-рез,
Неча чеккайман забунлуғ чарх бедоди била.

«Сипеҳр» — осмон, фалак; «ақдоҳ»— қадаҳлар. 
Шоир бу сўзлар воситасида ажойиб истиорали тасвир 
яратган: осмон жомида май ичиб, унинг қадаҳларини 
майда-майда килиб ташлайман, дейди у. Қадимгилар- 
нинг тасаввурида осмон етти қаватдан иборат, Навоий 
ана шу қабатларнинг ҳар бирини бир қадаҳ деб олади 
ва шўришу ошўбам шунчалик зўрки, осмон жомини 
сипқориб, қабатлари — қадаҳларини чил-чил қилиб 
синдириб ташлайман, дейди у. Чунки чархи фалак — 
осмоннинг зулми ҳаддидан ошган, қачонгача ундан 
алам, хорлик чекиш мумкин? «Ҳажр бедоди»ни шоир 
«чарх бедоди» билан боғлайди, зеро дўстни дўстдан 
жудо этган, бир дам шодликни раво кўрмайдиган ғад- 
дор душман шу забун (паст) ва ситамгар чарх-да! Бу 
ўринда шундай савол тугиладики, Навоийнинг фалак- 
ка қарши бош кўтариши, исён унинг тасаввуфий эъти- 
қодига зид эмасми? Ахир осмону фалакни ҳам Аллоҳ 
яратган-ку. Буни англаш учун «тақдир» истилоҳининг 
маъносини билишимиз лозим. Тақдир ёки тақдири аза
лий — бу киши ҳаёти, фаолиятининг Худо томонидан 
олдиндан белгиланиши демак. Бу тушунча тасаввуфда 
кенгроқ маънода талқин қилинади: Мутлақ pyx томо
нидан ажралган моддий дунё ўзи мустақил ҳаракат 
кила бошлайди, одам фарзанди ана шу моддий дунё
дан жабр кўради, Мутлақиятнинг ўзидан эмас. Демак, 
Навоий осмонга қарши газабкор норозилик изхор эт
ганда, Тангрига карши эмас, балки ҳамма вақт инсон- 
•ни азоб гирдобларида тутадиган, ўз муроди бўйича 
яшашга имкон бермайдиган чархи фалакка қарши чиқ- 
қан бўлади.

Зуҳд кўнглум кўзгусин қнлмиш мукаддар, эй ҳариф, 
Синдирурмен тавба пири ишқ иршоди била.

«Зуҳд» — парҳез тийиниш, узлат. «Ҳариф» — суҳ- 
батдош, дўст. «Иршод» — тўғри йўл кўрсатиш, ҳидоят. 
«Мукаддар» — ғуборли, қора, ғамгин. Байтнинг маъно-

сп бу турур: «Зуҳд, яъни зоҳидона тавба-тазарру 
кўнглимнинг кўзгусини ғуборлик килибди, эй дўст, 
бундай тавбани ишқ пирининг раҳнамолигида синди- 
риб ташлайман».

Шоир қуруқ, сохта зоҳидлик билан илохий ишқ 
майидан баҳрамандликни қарама-қарши қўяди, чунки 
зоҳидлар фақат тавба билан чегараланар, илохиётни 
дарк этишнинг орифона лаззатидан бехабар эдилар. 
Ҳақиқий сўфийнинг кўнгил кўзгуси илохиёт нури би
лан сайқал топади, зоҳидлик тавбаси, яъни илоҳиёт 
майидан тавба қилиш аксинча кўнгилни хиралашти- 
ради. Тавба тасаввуфда хам бор, аммо унда бу тушун
ча тариқат йўлига киришнинг биринчи босқичн, ҳаром- 
ҳалолдан тийинишни англатади. Зоҳид тавбаси, шун
дай қилиб, тараққий топмаган, намойишкорон4 тавба- 
дир. Осмон қадаҳларини «синдириш» билан зуҳд таз- 
басини «синдириш» орасида алоқа борми? Агар зоҳид- 
лик билан осмон, яъни дунё ва дунёпарастликни ало- 
кадор деб ҳисобласак, унда осмон қадаҳини синдириш 
билан зуҳд тавбасини синдириш ҳам алоқадор бўлкб 
чиқади.

Бевафолик гар — будурким қилди ул шўх, эй кўнгул,
Сирфа қилмас ошнолиғ одам авлоди била.

Бу байтнинг маъноси «сирфа» сўзининг («Ғаройи- 
бус сиғар» девонининг 1959 йилги ва «Бадоеъул би- 
доя»нинг 1988 йилги нашрида мазкур сўз шу кўриниш- 
да чоп этилган) маъносини англаш орқали билиб оли- 
нади. Алишер Навоий асарларининг изоҳли лугатида 
«сирфа» жабр, зулм, жафо деб тушунтирилган ва ушбу 
байт мисол қилиб келтирилган. «Фарҳанги забони то
жик» лугатида мазкур сўз йўқ, балки «сирф» сўзи 
борким, унинг маъноси холис, соф, факат, хечдир. 
«Ғиёсул луғот»да ҳам сирф (сирфа сўзи йўқ) сўзи шу 
хилда изоҳланган. Зулм, жабр маъносини қўйиб кў- 
райликчи: «Эй кўнгил бевафолик агар ул шўх қилган 
даражада бўлса, зулм (жабр) қилмас ошнолик одам 
авлоди била». Кўриниб турибдики, маъно чиқмади: 
зулмнинг ошнолик қилиши ёки қилмаслиги мантиксиз- 
лик. Энди «холис», «соф», «ҳеч» сўзларини қўллаймиз: 
«Бевафолик агар угл шўх қилганчалик бўлса, холис 
(соф) қилмас ошнолик одам авлоди била» ёки: «Бева
фолик агар ўша шўх қилганчалик бўлса, ҳеч қилмас 
ошнолик одам авлоди билан». Бу жумлаларда хам

агшқ маъно йўқ, байт китобхон учун жумбоқ булиб 
тураверади.

«Ғиёсул луғот»да мазкур сўзнинг сарф ва сарфи 
шакллари ҳам келтириб, изоҳланган. Сарф — олтин 
ва кумушни саралаш, харажат қилиш, сарфлаш, шу
нингдек бута, ҳийла ва ходиса, замоннинг айланиши, 
умуман айланиш ва бирор нарсанинг тўнтарилиши. 
Сарфа — ёруг юлдуз, у Ой манзилларидан ўн иккин
чисининг номидир, бахиллик, хасисликни билдиради: 
ҳийла ва макр, зиждалик рамзи. Бу маъноларнинг 
қайси бир Навоий байтига мос келади. Агар феъл сўз- 
ни оладиган бўлсак, сарфлаш, харажат килиш, агар 
равишни оладиган бўлсак, сира, хеч, агар от сўз керак 
бўлса, юлдуз, фалак маъносида олишимиз мумкин. 
Сарфлаш маъносида: «Ул шўхнинг бевафолиги — жаб
ру ситами шунақа бўлса, у одам авлоди билан ошно
лик қилмайди, яъни одам авлодига ошнолигини сарф- 
ламайди». Бунда «ул шўх» — пари, руҳ, умуман реал 
бўлмаган хилқат сифатида англашилади. Сира маъно
сида: «Агар ул шўхнинг бевафолиги шунақа бўлса, у 
одам авлоди билан сира ҳам ошнолик қилмайди». Юл
дуз маъносида: «Бевафолик агар ул шўх қилганчалик 
бўлса, Сарфа, яъни юлдуз одам авлоди билан ошно
лик килмайди». «Сар1фа» сўзининг яна тежаш, фойда 
маънолари хам бор: «Агар бевафолик ул шўх қилган- 
чалик бўлса, одам авлоди билан ошнолик фойда кил
майди». Кейинги талқинда маъно борга ўхшайди, дар- 
ҳақиқат, маҳбубанинг бевафолигини кўрган лирик қаҳ- 
рамон «Одам боласи билан ошнолик қилишнинг фой
даси йўқ экан», деган хулосага келиб, ҳафсаласи пир 
бўлиши мумкин. Шунинг учун, «Ғаройибус сиғар»нинг 
янги нашрида «сирфа» сўзининг «сарфа» деб тузатил- 
ганини маъқуллаш лозим.

Навоий ўлимни айрилиқ, деб, ошиққа зулм деб олар 
экан, уни бевафолик хам деб атайди. Ошиқни доғда 
қолдириб, ташлаб кетиш. Чархнинг, замонанинг бева
фолиги, ситамидан бир нишона бу. Шу нуктада «сар
фа» сўзининг замон айланиши, юлдуз (чархи фалак 
тимсоли), ҳийла, макр, хасислик маънолари хам ту- 
ташади. Фалак одам авлоди билан ошнолик килмайди, 
пари одам авлоди билан ошнолик қилмайди ва хоказо.

Баски синди нахлн уммедим, хушо ул бсғбон,
Ким эрур хушҳол бир навраста шамшоди била.

Маъноси: «Умидим ниҳоли синди эвоҳ, нобуд бул
ди. Кўкарган шамшоди билан хушҳолу хурсанд юрган 
боғбонга ҳавасим келади, қандай яхши!» Аламли- 
ўкинч ва дард бор бу мисраларда — нахли уммедини 
йўқотган одамнинг ичидан отилиб чиққан ўкирик ва 
бошқаларга нигоҳ ташлаб таскин топиши. Унинг ни- 
ҳоли синган, умидлари чилпарчин, аммо бошқа боғбон- 
ларнинг ниҳоли кўкарган, улар шод. Бу ҳасад эмас, 
бу умидли нигоҳ, ҳаётга, абадиятга богланиш, ҳаёт 
абадиятини ҳис этиш. Байтдаги «синди» сўзи олдин 
ўқиганимиз «рез-рез», «синдирурман» сўзларини эсга 
солади. Синиш — ўлим, синиш — исён, синиш — тоқат- 
сизлик, руҳий зилзила. Фалак зулми, ажал шамоли 
унинг умид ниҳолини синдирди, у бўлса бир газабга 
келиб, осмон қаватларини синдиришга чоғланади, бир 
аччиқ-аччиқ ҳасрат майини сипқоради, бир «навраста 
шамшоди»дан хушҳол богбонларга қараб таскин то
пади. Шу-да, инсоннинг аҳволи, унинг қўлидан бошқа 
нима ҳам келарди? Шоир аламзада одамнинг руҳий 
аҳволидаги ўзгаришлар, тўлқинларни бир неча шеърий 
байтда ана шундай теранлик билан чизади. Кейинги 
байтларда таскин оҳанги, ноиложлик, ночорлик давом 
эттирилган. Масалан, олтинчи байт:

Чун ҳудий Лайли қулоқин ёлқитур, Мажнун, не суд 
Тоғни rap келтурур афғонға фарёди била.

Яъни: «Эй Мажнун, фарёдинг билан тоғни фиғонга 
келтирганингдан нима фойда. Лайлининг қулоғи туя- 
кашнинг қўшиғи билан тўлган». Шоир ўзининг оҳу но- 
ласидан пушаймон, чунки бўзлаб дод солишлар, фа- 
лакнинг гирибонидан олиш ҳеч бир нафъ келтирмайди, 
хеч ким уни эшитмайди. Ҳатто Лайли хам Мажнун
нинг фарёдларидан тўйган. Укириклар беҳуда, ундан 
кўра, мауззам, беҳудуд Ишқ саҳросига қадам қўй, 
ўзингни шу билан овут — нажот шунда, деб уқтира- 
ди у:

Эй Навоий, ишқ саҳросида худ қўйдинг қадам,
То нечук лошкайсан ул ноёни йўқ водий била.

Ишқ водийси — илоҳий даргоҳ ҳузури бир-биридан 
ажралган дўстларнинг васлга эришадиган, дийдор 
кўришадиган жойи. Инсон руҳи ўз маҳрамини излаб

топади. Навоий ва унинг замондошларининг ишонч- 
иймони шундай эди. Шу сабабли шоир ишқ водийсига 
кирдингми, имиллама, олдинга интил, деб жаҳд этади. 
Яъни: «Эй Навоий, ишқ саҳросига қадам қўйганингдан 
кейин, энди нега бўшашасан» («лошкайсан» — қадим- 
ги туркий сўз бўлиб, бўшашмоқ, имилламоқ маънола
рини билдиради) поёни йўқ бу водийда. Ғазал Навоий
га хос ана шундай мантиқий якун — шоирона руҳбахш 
оҳанг билан нихоясига етган.

ХОТИМАТУЛ КИТОБ

Узбекистонда нақшбандия, яссавия, қодирия, нурия 
тариқатларининг муридлари, мухлислари ҳалигача да
вом этиб келди. Улар ўз пирларининг силсила ва ша- 
жараларини табуррук деб сақлаб келганлар. Айниқса, 
нақшбандия тариқати бизда кенг тарқалгани маълум. 
Нақшбандия таълимоти моҳияти, унинг намояндалари 
ҳаётига багишланган қўлёзма манбаларнинг кўплиги 
ҳам шундан далолат беради.

Шулардан бири шоир Васлий Самарқандийнинг 
«Назмус силсила» номли асаридир. (Асар 1913 йилда 
Тошкентда босилган). Васлий «Назмус силсила»да ўз 
пири. эшони Валихон шажара нисбатини баён қилаё- 
тиб, ўттиздан ортиқ шайхларнинг номини тилга олиб 
ўтади, қайси шайх кимдан таълим олгани, қандай қи- 
либ накшбандия тариқатига боғланишини аниқлаб бе
ради. Шоирнинг мақсади нақшбандия силсиласи ва
киллари ҳаётни ёритиш, тарихий маълумотларни топиб 
келтириш бўлмасдан, балки, сўфийлик нисбати, тари- 
қат занжирининг халқаларини баён этиш бўлган. Му
аллиф аввал араб тилида насрий йўсинда силсилани 
қисқача айтиб чиқиб, кейин назмда ҳар бир шайх ҳақи- 
да алоҳида тўхтаб унинг кўрсатган хизмати, тахаллу
си, нисбаси ва кароматларини таъриф-тавсиф этади.

Асарни шартли равишда икки қисмга ажратиш 
мумкин. Биринчи кием Бахруддин Нақшбандга қадар 
бўлган шайхлар силсиласини ўз ичига олса, иккинчи 
қисм Накшбанддан кейинги намояндалар ҳақида маъ
лумот беради. Купчилик асарларда бўлганидай, Вас
лий Самарқандий ҳам нақшбандия силсиласини Пай
гамбар салаллоҳу алайҳи ва салламга олиб бориб

улайди, яъни Муҳаммад Мустафо фақирликни Абубакр 
Сиддиққа ўргатди, бу сифат Абубакрдан Салмон Фор- 
сийга ўтди, ундан Имом Қосимга, Имом Қосимдан 
Имом Жаъфар Содиққа мерос қолди. Кейин Боязид 
Бистомий ва Абулҳасан Харақоний тасаввуфни тарақ- 
кий эттирдилар. Васлий шундан кейин Хожи Али Фор
мадий, Хожа Юсуф Ҳамадоний, Абдухолиқ Ғиждуво- 
ний, Хожа Ориф Ревгарий, Хожа Махмуд Анжир Фағ- 
навий, Хожа Али Рометаний, Хожа Мухаммад Бобойн 
Самосий, Саййид Амири Кулол, Хожа Бахоуддин 
Нақшбанд номларини бир-бир ҳурмат билан тилга 
олиб ўтади.

Баҳоуддин Нақшбандни муаллиф «дин устунлари- 
ни мустаҳкамлаган, ғайб асроридан мужда берувчи, 
кўзи олдида ҳар бир махфий нарса ошкор бўлгувчи» 
мукаррам зот, деб таърифлайди.

Баҳоуддин Нақш!банд тариқатининг давомчилари 
сифатида «Назмус силсила»да Алоуддин Аттор, Яъқуб 
Чархий, Хожа Убайдуллоҳ Аҳрор (Хожа Аҳрори Вали), 
Хожа Муҳаммад Зоҳид, Хожа Дарвеш, Хожа Амкангий, 
Хожа Муҳаммад Боқибилло^, Хожа Аҳмад Форуқ 
(Имоми Раббоний), Хожа Муҳаммад Саид, Хожа Аб- 

дулаҳад, Хожа Муҳаммад Обид, Хожа Мухаммад Му- 
сохин, Хожа Муҳаммад Сиддиқ, Мавлоно Ҳусайн, Мав
лоно Мирмуҳаммад Иброҳимлар кўрсатилган.

Албатта, нақшбандия тариқатининг давомчилари 
фақат шулар эмас, ушбу тариқат бир неча йўналишда 
тарқалган. Сайид Аҳмад Васлий Самарқандпй ўз пи- 
ри силсиласига вобаста шайхларнигина асарига кирит- 
гани маълум. Аммо бу ўринда биз учун муҳим бўлган 
жиҳат силсиланинг кейинги асрлардаги ривожидир. 
Яъни XVIII—XIX асрларда нақшбандия таълимотини 
эл орасига ёйган Хожа Муҳаммад Обид, Мухаммад Му- 
сохон, Хожа Муҳаммад Сиддиқ, Мавлоно Ҳусайн, Мир- 
муҳаммад Иброҳим каби шайхларнинг хизматларини 
таъкидланиши, муносиб баҳоланишидир. «Назмус сил- 
сила»да бу зотларнинг таржимаи ҳоли ҳақида айрим 
маълумотлар ҳам бор. Чунончи, Хожа Аҳмад Форуқ 
бир неча сўфиёна асарларнинг муаллифи бўлган, мак- 
тубларида ҳам талай масалалар устида қимматлп фикр
лар билдирган. Хожа Муҳаммад Саид Муҳаммад Фо- 
руқнинг ўғли бўлиб, тасаввуф таълимотини отасидан 
олади ва яна кўп илмларда ягона ҳисобланган. Мухам
мад Обид «аҳли ҳақнинг қутби», ибодат расмини олий

даражага кўтарган бўлса, унинг шогирди «нажиб аҳ- 
локли» Мусохон ҳажга бориб келгач, Бухородан, Са
марканда кўчиб бориб, Даҳбед қишлоғида макон ту
тади ва «узбеку тожикни, ашрофу бекларни, деҳқону 
ҳунармандларни ҳақ йўлига чорлаш» билан шуғулана- 
ди. Васлий ёзади:

Алғараз, ў то зи Ҳиндистон бишуд,
Боиси танвири Туркистон бишу.

(Алқисса, унинг овозаси Ҳиндистонгача борди, Тур- 
кистонни равшан этишнинг сабабчиси бўлди).

Махдуми Аъзамнинг ўринбосари ҳисобланган Му
сохон накшбандия сулуки одоби ва қоидалари ҳақида 
бир неча китоблар таълиф этган. Мусохоннинг мажзуб 
шогирди Муҳаммад Сиддиҳ оташнафас валилиги, де- 
вонасифат ошиқлиги билан ажралиб турган, Мавлоно 
Ҳусайн эса зикри хафийда шуҳрат қозонади. Мавлоно 
Ҳусайн хонақоси Васлий замонида ҳам ишлаб турган. 
Агар Мавлоно Ҳусайн Бухорода нақшбанд сулукини 
янгидан жонлантирган бўлса, унинг иқтидорли шогир
ди Мирмуҳаммад Иброҳим Самарқандда бу тариқат- 
нинг пойдеворини куради. Мирмуҳаммад фано ва тав- 
ҳид илмида тенгсиз эди, деб ёзади шоир, ўзи ҳам фано 
дарёсига гарқ бўлар, гўё руҳи илоҳиёт билан қўши- 
либ, ваҳдат юз берарди. Мирмуҳаммад Самарканд шаҳ- 
рида хонақоҳ курган. Васлий Самарқандийнинг пири 
муршиди Эшони Валихон ана шу Мирмуҳаммаднинг 
шогирди бўлган.

Эшони Валихон асли Ургутдан бўлиб, илму ирфон- 
да камол касб этган зот ҳисобланган. Тавҳид асрори, 
илмул я кин нин г кошифи, сурату сийрати пок бу бузург- 
вор ҳақида Васлий ёзади:

Орифи ҳақ, воқифи лавҳи қазо,
Нури мутлақ, манбаъи сабру ризо.
Силсилажунбони шоҳи Нақшбанд,
Хоиақоҳаш-хонақоҳи Нақшбанд.

(Ҳақ орифи, қазову қадар ёзиғининг воқифи, Мутла- 
қиятнинг нури, сабр ва ризоликнинг тимсоли. Шоҳ 
Нақшбанд силсиласи-занжиринг силкитувчиси. Унинг 
хонақоҳи ҳам Нақшбанд хонақоҳидир).

Валихон эшон Ургутда маскан тутиб, мадраса ва

хонақоҳ қурдирганлар, Васлийнинг ёзишича, ул киши 
туфайли «Ургут етти кишварга овоза бўлди». Натижа
да бутун Туронзамин шаҳарлари — Қарши, Уш, Ҳисор, 
Кеш, Тошканд Фарғона, Чоржўй, Кўлоб, Бухоро, Балх, 
Тароз, Термиз, Хўжанд, Қаротегин, Панжакент, Бадах
шон ва бошқа жойлардан муридлар йиғилиб, унинг тар- 
биясида «ҳақ нуридан баҳра топганлар.

Васлий Самарқандий Валихоннинг силсиласини ба
ён этгач, алоҳида «ҳазрати Эшон мадҳида» деган боб 
ажратиб, пирининг ажойиб кароматлари, эзгу ишлари, 
илму амал ва нажиб ахлоқи хусусида сўзлайди. Шоир
нинг гувоҳлик беришича, Валихон эшон бағоят камта- 
рин, аммо заковатли, валилик нури манглайида балқ- 
қан инсон бўлган экан. Минглаб одамлар ул зотнинг 
ҳузурига келиб, руҳий-маънавий мадад олган, суҳбати- 
дан, дил ҳароратидан қувватланиб, шифо топган. «Се
нинг даргоҳинг фитна ва найранглардан холи, истиқо- 
мат жойинг малак маконидан ҳам тоза» деб ёзади му
аллиф. Эшоннинг бутун фикру ёди халқни тўғрилик, 
ҳақ йўлига ҳидоят этиш, салоҳ ва офият, қаноат ва 
қалб осойишталигини таъминлашдир.

Дини Муҳаммадийро аз ту ривожу равнақ,
К-ин рах, ки мерави ту роҳи расули содиқ.

(Муҳаммад дини сендан ривожу равнақ топади, 
чунки бораётган бу йулинг расули содиқнинг йўлидир).

Эшони Валихон, шундай қилиб, Ургутда нақшбан- 
дия сулукининг янги ўчоғини бунёд этдилар. Самар- 
қанд, Қашқадарё, Сурхондарё воҳаларида у киши ва 
авлодлари саъй-ҳаракати билан тасаввуф ғоялари 
кенг сингиб борди. Валихон эшон 1915 йилда вафот эт
ганлар, қабрлари Ургутнинг Чорчинор мавзеидадир. 
Васлий Самарқандий Валихоннинг фарзанди Аржу- 
мандлари Хожа Муҳиддинхон ҳақида ҳам ёзади. Му- 
ҳиддинхон бузургвор отадан «нури нисбат теккан» му
носиб фарзанд бўлиб Васлий билан бирга мадрасада 
таҳсил кўрганлар.

Аммо Муҳиддинхон эшоннинг тақдири фожеали 
бўлди. Совет хокимияти номи билан иш кўргаи қизил 
мустамлакачилар миллатнинг гули бўлган зиёлилар қа- 
тори равшан фикрли уламолар, руҳонийлар, эшону сў- 
фийларни ҳам таъқиб остига олади. Муҳиддинхон ин- 
қилобнинг дастлабки йилларидаёқ бутун ерлари, ота

мерос мол-мулк, уй-жойларини ихтиёрий равишда Совет 
ҳукуматига топширган бўлса-да, лекин хавфдан омон 
қолиши мумкин эмаслигини сезиб, хотин ва фарзандла- 
рини колдириб, яширин равишда хорижга қараб йўл 
олади. Бир неча йил Афғонистонда яшаб, ўша ерда вафо г 
этади. Ул кишининг ўғли Қутбиддинхон (1983 йилда 
р.афот этган) нақл қилишларича, вақф ерлардан кел
ган даромад камбағаллар ҳожатини чиқариш ва мул- 
лаваччалар харожатини таъминлашга сарфланган. Му- 
ҳиддинхон Ургутда янги Мадраса қуриб, Бухоро ва Са- 
марқанддан мударрисларни даъват қилганлар., тари- 
қат таълими баробарида зоҳирий илмларни ўргатиш 
жорий килинган экан.

Қутбиддин эшоннинг тақдирлари ҳам бизга ибрат- 
ли. Ул зот филология фанлари номзоди, Маҳдихоннинг 
«Санглоҳ» асарини таржима қилган, «Фарҳанги забони 
тожик» ва «Алишер Навоий асарлари изоҳли луғати»ни 
тузишда фаол қатнашган аллома, мискин табиатли ин
сон эдилар. Илму адабда қалби дарё бўлган ана шу 
беозор киши ўн бир йил Сибир жазо лагерларида азоб 
чекиб қайтди. «Гуноҳи» — эшон авлодидан экани. «Се
нинг отанг чет элга қочиб кетган, лашкар тўплаб со- 
ветларга қарши курашади, шунинг учун сен айбдордир- 
сен», деб устидан «иш» қўзғаганлар.

Камина худди шу ўринда ҳазрат Қутбиддинхон 
эшон билан узоқ йиллар ҳамсуҳбат бўлиб, мурид ту
шиб, илмларидан баҳраманд бўлганлигим, оталик меҳ- 
рини туйганлигимни камоли шукроналик ва эҳтиром би
лан таъкидлаб ўтмоқчиман.

Бу фактларни қайд қилишимдан мақсадим, маъна
вият пешволари, руҳий мураббийларимиз бўлиб келган 
тасаввуф вакиллари, жумладан, накшбандия шайхлари 
тарихимизнинг ажралмас қисми эканини таъкидлаш ва 
уларнинг ҳаётини ўрганиш мустақиллик пойдеворини 
қураётган халқимиз учун муҳим сабоқ эканини айтиш- 
дир. Дарҳақиқат, маънавият ва мустақиллик тушунча
лари ўзаро алоқадор, чунки тарихимиз, маънавияти- 
мизни қанчалик чуқур ўргансак, мустақиллигимизнинг 
моҳиятини шунчалик чуқурроқ англаб борамиз.

